
RIUTZALA]J TZI1J RE RI EVANGELIO RI
XUTZ'IBAJ RI SAN MATEO

Waral citzijox wi jachin tak ru mamri Jesus ojer

1 Are wa'ri qui bi' ri u mam ri Jesus ojer. Ri Jesus Are rachalaxic ri ka mam
David xukuje' ri ka mam Abraham ojer.

2Ri ka mam Abraham are u tat ri ka mam Isaac. Ri ka mam Isaac are u tat
ri ka mam Jacob. Ri ka mam Jacob are u tat ri ka mam Judd xukuje' tak rie
rachalalriare'. 3Ri ka mam Judd are u tat ri ka mam Fares xukuje' ri ka mam
Zara. Ri qui nan c'ut are ri nan Tamar. Ri ka mam Fares are u tat ri ka mam
Esrom. Ri ka mam Esrom are u tat ri ka mam Aram. 4Ri ka mam Aram are u
tat ri ka mam Aminadab. Ri ka mam Aminadab are u tat ri ka mam Naason.
Ri ka mam Naasén are u tat ri ka mam Salmén. 3 Ri ka mam Salmoén are u tat
ri ka mam Booz. Ru nan ri ka mam Booz are ri nan Rahab. Ri ka mam Booz
are u tat ri ka mam Obed. Ru nan ri ka mam Obed are ri nan Rut. Ri ka mam
Obed are u tat ri ka mam Isai. 6 Ri ka mam Isai are u tat ri ka mam David ri
nim takanel. Ri ka mam David ri nim takanel ruc' ri chichu' ri xrixokilaj na
ri tat Urias, e are' u nan u tat ri ka mam Salomon.

7Ri ka mam Salomon are u tat ri ka mam Roboam. Ri ka mam Roboam are
u tat ri ka mam Abias. Ri ka mam Abias are u tat ri ka mam Asa. 8 Ri ka mam
Asa are u tat ri ka mam Josafat. Ri ka mam Josafat are u tat ri ka mam Joram.
Ri ka mam Joram are u tat ri ka mam Uzias. 9 Ri ka mam Uzias are u tat ri ka
mam Jotam. Ri ka mam Jotam are u tat ri ka mam Acaz. Ri ka mam Acaz are
u tat ri ka mam Ezequias. 10Ri ka mam Ezequias are u tat ri ka mam Manasés.
Ri ka mam Manasés are u tat ri ka mam Amon. Ri ka mam Amon are u tat ri
ka mam Josias. 11 Ri ka mam Josias are u tat ri ka mam Jeconias, xukuje'rie
rachalal. Pa tak ri K'ij ri' xec'am bi ri winak aj Israel, xeopan c'u pa ri tinimit
Babilonia.

12 Aretak ri winak aj Israel e c'o chic pa ri tinimit Babilonia, ri ka mam
Jeconias xc'0ji jun u c'ojol, Salatiel u bi'. Ri ka mam Salatiel are u tat ri ka
mam Zorobabel. 13 Ri ka mam Zorobabel are u tat ri ka mam Abiud. Ri ka
mam Abiud are u tat ri ka mam Eliaquim. Ri ka mam Eliaquim are u tat ri ka
mam Azor. 14 Ri ka mam Azor are u tat ri ka mam Sadoc. Ri ka mam Sadoc
are utat ri ka mam Aquim. Ri ka mam Aquim are u tat ri ka mam Eliud. 15Ri
ka mam Eliud are u tat ri ka mam Eleazar. Ri ka mam Eleazar are u tat ri ka
mam Matén. Ri ka mam Matén are u tat ri ka mam Jacob. 16 Ri ka mam Jacob
arerutatriaJosé rirachajil ri Maria. We Mariari' are c'u wa' ru nan ri Jesus
ri cabix Cristo™ che.

17 Je ri' chi cajlajuj juch'ob tataxelab cachi'l ri qui c'ojol e oc'owinak
xchaptaj lok ruc' ri ka mam Abraham c'd ruc' ri ka mam David. Cajlajuj chic
xchaptaj lok ruc' ri ka mam David c'd aretak xec'am bi ri winak aj Israel,
Xeopan pa ri tinimit Babilonia. Te c'u ri' e c'o chi cajlajuj chic c'a xil na u
wiéch ri Cristo.

Quiluwdchrialaj aJests

18 Are je wa' xbantajic aretak xil u wich ri alaj a Jesus: Ri k'apoj al Mariaru
nan u yo'm chi u tzij che c'ulanem ruc' ri a José. Méja' c'u quec'uli'c aretak
ri al Maria xcanaj yawab winak rumal ru chuk'ab ri Lok'alaj Espiritu. 19Ri a

*
1:16 Ri tzij “Cristo” o “Mesias” quel cubij “cha'tal rumal ri Dios”.

José c'ut ri rachajil are jun achi ri jicom ranima’' cho ri Dios, man craj ta c'ut
cdresaj u q'uixbal ri al Maria chquiwéch ri winak. Rumal ri' xuchomaj u ya'ic
canok xak chi c'uyal. 20 Aretak je' tajin cuchomaj wa', xpe jun angel ri takom
lok rumal ri Dios ri xuc'ut rib chuwéch ri a José pa ri u waram, xubij che: A
José, at ba' at rachalaxic ri tat David. Maxej awib chuc'amic ri al Maria che
awixokil, rumal chi ri ral ri quil na u wéch, are rech ri Lok'alaj Espiritu wa'.
21Ri are' ciic'oji na jun ral ala, cacoj c'u na JESUS che u bi'. (Ri “Jesus” quel
cubij “To'l Ke”.) Je' u bi' wa' rumal chi queuto’ na ru winakil, queresaj na pa
ri qui mac, —xcha ri dngel.

22Ronojel wa' xbantajic rech kas je' quel wi jas ru bim ri Kajaw Dios rumal
rik'alajisal re ru Lok’ Pixab ri cubij:
23Ri k'apoj ali cicanaj na can yawab winak,

cdril c'una uwéch junral ala
ri cdbix na Emanuel che,
—cdcha'. Quel cubij wa': Ri Dios c'o kuc', —céchari'.

24 Aretak xc'astaj ria José che ru waram, xunimaj ri xbix che rumal ri dngel
ri takom lok rumal ri Dios. Xuc'am ri al Maria che rixokil. 25 Man xquirik ta
cuna quib, xane c' te' aretak xil na u wéch ri ral ri al Maria. Ri a José xucoj
c'uJESUS che u bi'.

2

Riajno’jab queopan cherilic ri alaj a Jesus

1Ri alaj a Jesus xil u wéch pa ri tinimit Belén, ri c'o pa Judea. Are chi’' c'o ri
tat Herodes che nim takanel puwi' ronojel ri Judea. Xeopan c'u jujun achijab
ajno'jab pa ri tinimit Jerusalén, jela' c'u quepe pa relbal k'ij. 2Xquita' cuu
tzijol chila’, xquibij: ¢Jawije' cdriktaj wiri nim takanel ri citakan na pa qui wi'
ri winak aj Israel ri c'd te' xil u wach? Xa xKkil ru ch'imil pa relbal k'ij, rumal
ri' xujpe chuk'ijilaxic, —xecha'.

3 Aretak ri tat Herodes ri nim takanel xuta wa', sibalaj xsach u c'ux, je'
xukuje' conojel ri niq'uiaj winak aj Jerusalén. 4 Xtakan c'u ri nim takanel
che qui siq'uixic ri qui nimakil sacerdotes, xukuje' ri tijonelab re ri Pixab,
xuta' c'u chque jawije' quil wi na u wich ri Cristo. 5Ri e are' xquibij che: Pa
ri tinimit Belén ri c'o pa Judea, rumal chi ri k'alajisal re ru Lok' Pixab ri Dios
je wa' xutz'ibaj:
6Ri at tinimit Belén,
atri'rirech rirulew riJuda,
machomaj chiri at man nim ta a k'ijj at

chquiwdéch ri k'atal tak tzij ri e c'o chila/,
rumal chi awuc' at quel wi na jun nim c'amal be,
ri cuc'am na qui be ri nu winak aj Israel,
—cdcha',—xecha ri tijonelab re r1 Pixab.

7 Are c'u ri tat Herodes chelak'al xeusiq'uij ri ajno'jab, xuta' c'u chque
{Jampa‘ kas xc'utun ri ch'imil. 8 Te ri' xeutak bi pa Belén, xubij bi chque: Jix

a' jela', chitatabela' jawije' c'o wi ri ac'al. Aretak quiriko, chixpe chubixic
chwe, rech riin xukuje' quine' na chuk'ijilaxic, —xcha chque.

9Ri ajno'jab xuwi xquito ri xbix chque rumal ri nim takanel, xebe'c. Are
c'uri ch'imil ri xquil pa relbal k'ij xnabej chquiwéch, c'4 xopan na puwi' ri
c'o wiri ac'al, xtaq'ui c'u chila'. 10Ri ajno'jab, aretak xquil ri ch'imil, sibalaj
xequicotic. 11 Xeboc c'ubiparija, xquil c'uriac'al c'o ruc' ri al Mariaru nan.
Xexuqui'c, xquik'ijilaj ri ac'al. Te c'u ri' xquijak u wi' ri qui c'olibal, xquisipaj

k'dn puak, incienso, xukuje' mhjra* che ri Are'. 12 Te c'u ri' xbix chque pa

achic’ chi meoc'ow chi jela’ jawiﬂle' c'o wiri tat Herodes. Xetzelej c'u bipari
qui tinimit, xquic'am b1 jun be chic.
Waral cdtzijox wijas xban che ri alaj a Jesus xc'am bi pa Egipto

13 Aretak e benak chi ri ajno'jab, xpe jun dngel ri takom lok rumal ri Dios,
xuc'ut rib chuwéch ri a José pa achic’, xubij che: Chatwalijok, chac'ama bi ri
ac'al, rachi'l ru nan, chixanimaj bic. Jix pa Egipto, chixcanaj c'u na can chila'
c'd quinbij na chiwe jampa' quixpetic. Je ri' chibana rumal chiri tat Herodes
cutzucuj na u camisaxic ri ac'al, —xcha ri dngel che.

14Xwalij c'uri a José, xuc'am ri ac'al, rachi'l ru nan, chak'ab c'ut xebel bic,
xebe' pa Egipto. 15 Chila' xec'oji wi na c'd xcédm na ri tat Herodes. Je' xbantaj
wa' rech kas je' quel wi jas ri xubij ri Dios rumal ri k'alajisal re ru Lok’ Pixab
ri cubij: “Pa Egipto xinsiq'uij wi lok ri nu C'ojol,” —cécha'.

Ri tat Herodes cutak qui cdmisaxic ri ac'alab

16 Aretak ri tat Herodes xretamaj chi man are té kas tzij ri xbix can che
cumal ri ajno’jab, sibalaj xpe rogowal. Xutak c'u qui cdmisaxic conojel ri
ac'alab alabom ri tz'akat chi quieb qui junab xukuje' ri méja' citz'akat quieb
quijunab rie c'o paritinimit Belén xukuje'ri e c'o pa tak ri tinimit chunakaj
ri Belén, je' jas ri kK'ij ri xquibij can ri ajno'jab. 17 Xa je ri' kas je' xel wi jas ri
xutz'ibaj can ri ka mam Jeremias ri k'alajisal re ru Lok' Pixab ri Dios ri cubij:
18 Xtataj c'ut chi c'o jun ri curak u chi'

paritinimit Rama,
nimalaj ok'ej wa', nimalaj bis cébanic.
Are ri nan Raquel ri cubisoj qui wéach
riral,
ri man cuya' taj cécu'bisax u c'ux
rumal chi ya e cAminak chic riral,
—cdcha',

19 Aretak c'ut cdminak chic ri tat Herodes, jun angel ri takom lok rumal
ri Dios xuc'ut rib chuwéch ri a José pa achic' jela' pa Egipto, xubij che:
20 Chatwalijok, chac'ama bi ri ac'al awuc', xukuje' ru nan, chixtzelej chi na
jumul pa Israel. Xecdm c'u conojel ri cécaj cdquicamisaj ri ac'al, —xcha che.

21Xwalij c'u ri a José, xuc'am biri ac'al rachi'l ru nan, xtzelej chi na jumul
pa Israel. 22 Aretak c'ut ri a José xuto chi are ri tat Arquelao chic c'o che nim
takanel pa Judea chuq'uexel ri Herodes ru tat, xuxej rib xe' jela’. Xch'abex
c'u rumal ri Dios pa achic', rumal ri' jela’ xe' wi pa Galilea. 23 Aretak xopan
chila’, jela’ xec'ol wi pa ri tinimit Nazaret. Je' xbantaj wa' rech kas je' quel wi
ri xquibij can ri k'alajisal tak re ru Lok' Pixab ri Dios, chi ri Jesus cébix na aj
Nazaret che.

3

RiJuanKasalja' cutzijojru Lok’ Pixab riDios pa takrijuyub riquetz'inowic

1Pa tak ri K'ij ri' ri tat Juan Kasal Ja' xopan pa Judea, pa tak ri juyub ri
cdtz'inowic. Tajin cutzijoj ru Lok’ Pixab ri Dios. 2 Cubij c'u chque ri winak:
Chiq'uexariiwanima’, chiq'uexa riichomanic, rumal chi xa jubik' chic man
cuchaplej ru takanic ri Dios, —xcha chque.

3 We tat Juan ri' are wa' ri xtz'ibax can chrij ojer rumal ri ka mam Isafas, ri
k'alajisal re ru Lok’ Pixab ri Dios ri cubij:
C'ojunrico céch'aw pa tak ri juyub

*
2:11 Rimirra are jun cunabal ri sibalaj pakil rajil.

ri quetz'inowic, cubij:
“Chibana u banic ri nim be ri cabin wi

ri Kajaw.
Chisuc'umaj, chibana sibalaj jicom che,”
—xcha ri ka mam Isaias.

4 Are c'uri tat Juan xucoj atz'iak ri banom ruc' ri rismal jun awaj, camello
ubi', tz'um c'u ru pas. Xa sac' xukuje' uwal che' xutijo. 3 Xepe c'u ri winak aj
Jerusalén, xukuje'ri e c'o pa tak niq'uiaj tak tinimit chic re Judea xukuje'rie
c'o chunakaj ri nima' Jordan, xeopan c'u ruc'ri tat Juan chutatabexic ri cubij.
6 Aretak xquik'alajisaj ri qui mac, xban c'u qui kasna' rumal ri tat Juan pa ri
nima' Jordan.

7 Aretak c'ut xril ri tat Juan chi e q'uia chque ri tata'ib fariseos xukuje'
ri tata'ib saduceos xepetic rech ciban qui kasna',* xubij chque: iRi alak

subanelab tak winak!t ¢Jjachin c'u ri xbin chech alak chi rajwaxic canimaj
alak chuwéch ri nimalaj royowal ri Dios ri cépetic? 8 Bana ba' alak ri takal
u banic, ri cuk'alajisaj chi kas tzij xq'uextaj ri anima' alak, ri chomanic alak.
9 Méchaplej c'u alak u bixic pa anima' alak: “Ri uj, uj rachalaxic can ri ka mam
Abraham.” Quinbij c'u chech alak chi ri Dios cécowinic cuban chque tak we
abaj ri' chi e rachalaxic can ri ka mam Abraham. 10 Cémic ri' tajin cécoj ri
iquidj che tak ri qui xera' ri che' rech quet'oyic. Ronojel che' ri man cuya ta
utzalaj u wéch, cét'oy cunawa’, ciporox na parik'ak'. 11Riin kas tzij quinban
kasna'alakruc'joron, c'utbal wa' chiq'uexom chianima' alak, q'uexom chiri
chomanic alak. Cépe chic'unajun chicricubannakasna'alakruc'riLok'alaj
Espiritu Xukuje' ruc' k'ak’. Ri Are' nim na u k'ij chnuwéch in, nim c'u na u
banic. Man takal td chwe in chi quinquir ru c'amal u xajéb. 12Ri Are' are jas
jun achi ri cujosk'ij ru trico. Ruc'am chi ru pala, cujopij c'u na ri trico, cutas
che ripajo. Cuc'ol naritrico paric'uja. Are c'uripajo cuporoj na pa junk'ak’
ri man cachup ta chic, —xcha chque.
Cdban u kasna'ri Jests

13Xel c'ulokriJesus pa Galilea, xopan chuchi' ri nima' Jordan ri c'o wiri tat
Juan rech céban u kasna' rumal. 14 Man xraj td c'u ri tat Juan, xane xubij che
riJesus: Riin man takal t chwe chi quinban kasna'la. Rajwaxic ne chirilal
cadban la nu kasna' in, —cécha'. ¢Jas che xpe la wuc' in? —xcha che ri Jesus.

15Xubij c'uriJesus che: Che we chanim ri', chaya chwe chije' quinban wa'.
Are c'u wa' takalic rech cédka'no jachique ri catakan wi ri Dios, —xcha che.

Ri tat Juan c'ut xunimaj ri xubij. 16 Aretak c'ut xbantaj u kasna' ri Jesus,
xel lok ri Are' pari ja'. jChanim xjakjob ri caj! Ri Jesus c'ut xril ri Lok'alaj
Espiritu xkaf' lok puwi' ri Are’, je' u banic jun paloméx. 17 Te ri' xtataj c'ut
chi céch'aw lok jun chicaj ri xubij: Are ri Lok'alaj nu C'ojol wa'. Céquicot ri
wanima' rumal, —xcha'.

4

Citakchi'x ri Jesus che mac

*

3:7 Ritata'ib fariseos e are' winak wa' aj Israel ri sibalaj xquikatej u nimaxic ru Pixab ri Moisés.
Xca'n c'u nimal, xquichomaj c'ut chi e utz na chquiwéch conojel ri winak. Q'uia qui nak'atisam wi
quib ri man kas té are ri cubij ru Tzij ri Dios. Ri tata'ib saduceos e are' xukuje' nimak tak winak wa' aj
Israel. Ri e are’ c'ut man céquicoj taj chi kas tzij quec'astaj na ri ciminakib (Hechos 23:6-8). T 3:7 Ri
mero tzij waral are “Ri alak, alak ralc'ual ri cumaétz”.

1Te c'uri'ri Lok'alaj Espiritu xuc'am biri {esﬁs patakjuyubriquetz'inowic,
rech cdtakchi'x che mac chila' rumal ri Itzel.

2 Cawinak k'ij, cawinak ak'ab xc'oji chila', man c'o ti c'u jas ri xutijo. Te c'u
ri' sibalaj xnumic. 3 Xpe c'u ri Itzel, xopan ruc' ri Jesus rech cutakchi'j ri Are'
che mac, xubij che: We kas tzij chilal u C'ojol ri Dios, takan la chque tak we
abaj ri' chi cica'n na wa, —xcha che.

4Xch'aw ri Jesus, xubij che: Ru Lok’ Pixab ri Dios ri Tz'ibtalic cubij: “Man
xak td xuwi rumal ri wa quec'asi na ri winak, xane xukuje' rumal ronojel ru
Tzij ri Dios,” —cécha',—xcha ri Jesus che.

5 Ri Itzel xuc'am bi ri Jesus pa ri lok'alaj tinimit Jerusalén, xupakba c'u
puwi' ri nimalaj rachoch Dios. 6 Te ri' xubij che: We kas tzij chilal u C'ojol ri
Dios, q'uiéka bi 1b la iquim, rumal chi ru Lok’ Pixab ri Dios ri Tz'ibtalic cubij:
Ri Dios queutak na lok ri dngeles awuc'

che a chajixic.
Catquichap na che ra k'ab che a to'ic
rech man cachak'ij td rawakan

cho abaj,
—cécha',—xcha ri Itzel che.

7 Ri {esﬁs xch'awic, xubij che: Xukuje' cubij ru Lok' Pixab ri Dios ri
Tz'ibtalic: “Mayac royowal ri Awajaw, ri a Dios,” —cédcha', —xcha che.

8 Te c'u ri' ri Itzel xuc'am bi ri Jesis puwi' jun nimalaj juyub. Xeuc'ut c'u
conojel tak ri tinimit ajuwdchulew chuwéch ri Are’, xukuje' ri qui k'inomal.
9Xubij c'u che ri Jesus: Ronojel wa' quinya che la, we cixuqui la, quink'ijilaj
la, —=xcha che.

10 Xch'aw ri ]esﬁs, xubij che: Jat, Satands, chatel chnuwéch rumal chi ru
Lok' Pixab ri Dios ri Tz'ibtalic cubij: “Chak'ijilaj ri Awajaw ri a Dios, xuwi c'u
ri Are' chapaténij,” —cécha',—xcha che.

11Xel cu biri Itzel ruc' ri Jesus. Xepe c'u jujun dngeles rech quepaténin che
ri Are'.

RiJests cuchaplej tzijonem pa Galilea

12 Ri Jesus, aretak xuto chi c'o ri tat Juan pa che’, xe' pa Galilea. 13 Man
Xcanaj té c'u can pa ri tinimit Nazaret, Xane xa xc'oji pa Capernaum, jun
tinimit Romano wa' ri c'o chi' ri mar chquinakaj ri ojer tak tinimit Zabulén
ruc' Neftali. 14Je' xbantaj wa' rech kas je' quel wi jas ri xutz'ibaj can ri ka
mam Isaias ri k'alajisal re ru Lok' Pixab ri Dios ri cubij:

15 Winak aj Zabulén, winak aj Neftali,

ix ri' ri nakaj ix c'o wi che ri mar,
ch'dkép che ri nima' Jordan,

chila' pa Galilea jawije' e c'o wi winak
ri man aj Israel taj.

16 Ri winakri je' tane e c'o pa k'ekum
xquil jun nimalaj sakil.

E are' winak wa'ri e c'o pa ri qui mac,
rie c'o cho ri cdmical,

Xpe jun nimalaj sakil pa qui wi',

—xcha ri ka mam Isafas.

17C'a te ri' c'ut ri Jesus xuchaplej u tzijoxic ru Lok' Pixab ri Dios, xubif' c'u
chque ri winak: Chiq'uexa ri iwanima', chiq'uexa ri i chomanic, rumal chi
xa jubik' chic man cuchaplej ru takanic ri Dios, —xcha chque ri winak.

Ri Jesus queusiq'uij quiejeb chapal tak cdir rech quebe’ ruc’

18 Oc'owem cuban ri Jesds chuchi' ri mar re Galilea, xeril c'u quieb achijab
cachalal quib. Ri jun are ri tat Simdn ri xukuje' cébix Pedro che, ri jun chic
areri tat Andrés. Tajin cdquiq'uidk bijun c'at chapébal cér pa ri cho rumal chi
e chapal tak cér ri e are'. 19 Ri Jesus xubij chque: Chixsa'j wuc'. Quinban c'u
Ilﬁl chiwe chi quixoc che qui mulixic winak che qui q'uexwéch ri car, —xcha
chque.

20 Chanim xquiya can ri qui c'at, xebe' ruc' ri Jesus.

21 Oc'owinak chi apan jubik' ri Jesus, xeril chi c'u quieb achijab chic
cachalal quib. E are' ri tat Jacobo rachi'l ri tat Juan. E u c'ojol ri tat Zebedeo
wa'. E c'o pa jun barco cachi'l ri qui tat, tajin cdquic'ojoj c'u ri qui c'at.
Xesiq'uix c'u rumal ri Jesus. 22 Ri e are’ c'ut chanim xquiya can ri barco ruc'
ri Zebedeo ri qui tat, xebe' ruc' ri Jesus.

Ri Jests cuya tijonic chque q'uia winak

23 Ri Jesus xbin pa conojel tak ri tinimit re Galilea, xuya tijonic chque ri
winak pa tak ri rachoch Dios. Xutzijoj ri Utzalaj Tzij re ri Evangelio chri{
ru takanic ri Dios pa qui wi' ri winak. Xukuje' xucunaj ronojel u wéach yabi
ri c'o chque. 24 Xtataj c'u u tzijol ri Jesus cumal ri winak pa conojel tak ri
tinimit re Siria. Ri winak c'ut xequic'am lok conojel ri qui rikom c'ax rumal
q}'luia u wéch c'éxc'ol, yabil, k'oxom. Xequic'am lok ri e c'o itzel tak espiritus
chque, xukuje' ri winak ri man utz té chi qui jolom rumal chi e elinak ch'uj,
xequic'am c'u lok ri cdminak qui cuerpo. Ri Jesus c'ut xeucunaj conojel. 25E
q'uia winak c'ut aj Galilea xebe' ruc'riJesus. Xukuje' e c'o winak aj Decdpolis,
aj Jerusalén, aj Judea, e c'o c'u ri xepe ch'dkép che ri nima' Jordan.

)

Ri Jesus cdpaki puwi’ jun juyub rech cuya tijonic

1 Aretak ri Jesus xeril ri q'uialaj winak, xpaki puwi' ri juyub, xt'uyi chila'.
Xq};imulij c'u quib ru tijoxelab ruc'. 2Ri Jesus xuchaplej qui tijoxic, je wa'
xubij chque:

Waral cikil wijachin tak riutz que

3Utz queri cdquina' pa canima’ chi c'o ri rajwaxic chque ri cipe chila' chicaj.
Ri Dios c'ut cdtakan na pa qui wi'.

4Utz que ri quebisonic rumal chi ri Dios cécu'bisan na qui c'ux.

5Utz que ri man céca'n td nimal. Ri e are' c'ut cdquechbej na ri ulew riubim
ri Dios chi cuya chque.

6 Utz que ri quenumic, ri cichaki'j qui chi' che jun c'aslemal jicom. Are c'u
ri Dios céyo'w na wa' chque.

7 Utz que ri quel qui c'ux chque niq'uiaj winak chic. Ri Dios c'ut cu-
tok'obisaj na qui wéchrie are'.

8 Utz que ri sak canima'. Ri e are' c'ut cdquil na u wéch ri Dios.

9 Utz que ri céquitzucyj u ya'ic utzil chquixol ri winak. Ri Dios cubij na chie
are'ralc'ual ri Are'.

10Utz que ri quetzelax qui wich rumal ru banic ri jicomal cho ri Dios. Ri
Dios c'ut cdtakan na pa qui wi'.

11 Utz iwe ix aretak céban c'dx chiwe cumal ri winak, quixyok' cumal,
cdquibijronojel u wach ri man kas tzij taj chiwij, xa rumal chi quixcojon chwe

in. 12 Chixquicot ba', chixtze'nok rumal chi quic'am na jun nimalaj tojbal iwe
chila’ chicaj. Je c'uc'axwa' xban chque rik'alajisal tak re ru Lok' Pixab ri Dios
ri xec'oji can ojer, —xcha ri Jesus.

Riix, je'taneix sakil, je' ta ne ix atz'am chque ri winak cho ruwdichulew

13Riix, je' ta ne ix atz'am chque ri winak cho ruwéchulew. We c'u man c'o
chicutzayilriatz'am, ¢jas ta c'ulo cdban che rech c'o chi cupaténij? Man c'o td
chi u patinri', xane xa cdq'uidk na apanok, cétac'alex c'u na cumal ri winak.

14Ri ix, je' ta ne ix sakil chque ri winak cho ruwéchulew je' jas jun tinimit
ri c'o puwi' jun juyub, ri amak'el cdk'alajinic. 13 Man cétzij td jun chéj, te c'u
ri' cdyi' chuxe' jun coxon, xane xa cdyi' ri' pa jun c'olibal chicaj rech citunun
pa qui wi' conojel ri e c'o parija. 16Je wa' chibana ix xukuje', chibana' chi ri
sakil ri c'o iwuc' cdtunun chquiwdéch ri winak. Je ri' rech aretak céquil ri utzil
ri quibano, cdquiya u k'ij rii Tat ri c'o chila' chicaj.

RiJesus cuya tijonic chrij ri Pixab

17Michomaj ix chiin petinak che resaxic ri Pixab ri xutz'ibaj can ri ka mam
Moisés, o ri qui tijonic ri k'alajisal tak re ru Lok’ Pixab ri Dios. Man in petinak
té che resaxic, xane in petinak chubixic ri kas u banic ri Pixab xukuje' ri qui
tijonic ri k'alajisal tak re ru Lok’ Pixab ri Dios. 18 Kas tzij quinbij chiwe, man
c'o t4 quesax na che ri Pixab, xane xa ronojel cdbantaj na. C'a méjok césach u
wach ri caj ulew, man c'o td jun punto, man c'o ta jun alaj tz'ib ri quesax na
che ri Pixab. 19 Rumal ri' jachin ri man cunimaj té jun chque ri takanic re
ri Pixab, pune are ri man nim td u banic, xukuje' cuc'ut chquiwéch niq'uiaj
winak chic chi man kas rajwaxic taj cdnimax wa', ri are' man nim taj qui
wi na chquixol ri winak ri citakan na ri Dios pa qui wi'. Are c'u ri winak ri
cunimaj riPixab, xukuje' cuc'ut chquiwéch niq'uiaj winak chic chi cdquinimaj
wa', kas nim na u banic wa' chquixol ri winak ri citakan na ri Dios pa qui wi'.
20 Quinbij c'u chiwe, chi we man jicom na ri i c'aslemal ix chuwéch ri qui
c'aslemal ri tata'ib fariseos xukuje' ri tijonelab re ri Pixab,* man quixoc t4 ri’
chquixol ri winak ri citakan na ri1 Dios pa qui wi'.

RiJestis cuya tijonic chrij ri oyowal

21Ri ix i tom chi xbix chque ri ka mam ojer: “Mixcémisanic, apachin c'u ri
Cacémisanic cdk'at na tzif' puwi',” —cécha'. 22 Are c'u ri in quinbij chiwe chi
jachin ri cuyac royowal chrij ri rachalal cék'at na tzij puwi'. Jachin ri c'dx
cdch'aw che ri rachalal cdk'at na tzij puwi' cumal ri k'atal tak tzij. Xukuje'
jachin ri cubij che ri rachalal chi xa are jun con, chi man c'o ti chi u patan,
que'nari'parik'ak'.

23-24 Rumal c'u ri', we cac'am bi ri a sipanic cho ri ta'bal tok'ob, chila' c'ut
cdna'taj chawe chi c'o jun c'dx ri cuna' ri awachalal chawij, chaya can ri a
sipanic cho ri ta'bal tok'ob. Jat na ruc' ri awachalal rech catutzir ruc' nabe,
te c'uri' cuya' cattzelej cho rita'bal tok'ob chuya'ic ra sipanic cho ri Dios.

25 We c'o jun winak cuban u c'ulel chawe, catuc'am c'u bi pa ri k'atbal tzij,
chatutzirnaruc'pariberechman catu}'oach td puk'abrik'atal tzij. We ta mat
jeri', rik'atal tzij catujach na pa qui k'ab ri mayor, ri mayor c'ut catquicoj na
pache'. 26Kas tzij ba' ri quinbij chawe chi man c'o t4 awelic lok chila’ c'd catoj
naronojel ri a multa, —xcha riJesus.

RiJesus cdtzijon chrij rinimalaj mac ri dwas u banic ruc'ririxokil o rirachajil
jun winak chic
27Riix itom chixbix can nabe: “Maban ri nimalaj mac ri &was u banic chrij
ra c'ulaj,” —cécha'.

*
5:20 Ri tijonelab re ri Pixab e are' achijab wa' ri sibalaj xquitijoj quib chrij ru Pixab ri Moisés,
xquic'utu wa' chquiwéch ri winak.

28 Are c'u ri in quinbij chiwe, chi jachin ri cuca'yej jun ixok, xak xuwi ruc'
ru rayixic u wiach xmacun ri' ruc' pa ranima’', —cécha ri Jesus.

29 We ri awak'dch re ri awiquidk'ab cubano chi catzak pa mac, chawesaj,
chaq'uidka apanok. Are utz na chawe we quel jun ch'dkap che ra cuerpo,
chuwéchwa' chironojel ra cuerpo céq'uidk biparik'ak'. 30 We c'uareriak'ab
re ri awiquidk'ab cubano chi catzak pa mac, chak'ata’, chaq'uidka apanok.
Are c'u utz na chawe we quel jun ch'dkap che ra cuerpo, chuwéach wa' chi
ronojel ra cuerpo cdq'uidk bi pa ri k'ak’, —xcha ri Jesus.

Ri Jesus cuya tijonic chrij ru jachic quib juc'ulaj winak
31 (Céch'aw chi ri Jesus, cubij:) Xukuje' xbix can nabe: “Apachin ri cujach
bi ri rixokil, rajwaxic cuya bi jun wuj che ri cubij wi chi jachom canok,” —
cécha'. 32Ri in c'ut quinbij chiwe, chi we jun achi cujach bi ri rixokil man
rumal td u ch'abexic jun achi chic, cuban ri' chi ri rixokil cuban ri nimalaj
mac ri dwas u banic. Jachin c'u ri cic'uli ruc’ jun ixok ri jachom bic, cuban ri'
ri nimalaj mac ri &was u banic, —xcha ri Jesus.

Ri Jests cuya tijonic chrij ri juramento ri céica'n ri winak

33 Xukuje' i tom ri' ri xbix chque ri ka mam ojer: “Kas chabana' jas ri
xachi'j u banic ruc' juramento cho ri Kajaw Dios,” —xeuchixic. 34 Ri in c'ut
quinbij chiwe, chi miban juramento aretak c'o ri quichi'j che jun winak
chic. Miban juramento ruc' ri caj rumal chi chila’ c'o wi ri Dios. 35 Miban
juramento ruc' ruwdchulew rumal chi are je' ta ne u tac'alibal rirakan ri Dios.
Miban juramento ruc' ri tinimit Jerusalén rumal chi are u tinimit ri Dios ri
Nimalaj Takanel. 36 Xukuje' miban juramento ruc' riijolom, rumal chi man
quixcowin taj quiban sak o k'ek che xa jun i wi'. 37 Xane xak xuwi chibij “je',
jeri” o “man je' taj”, —quixcha'. Are c'uri tzij ri xak u wi' tzij chic, rech ri
Itzel ri', —xcha riJesus chque.

RiJestus cuya tijonic chrijrijun winakri cutzelej u q'uexelric'dxricdban che
38Ri ix i tom chi xbix can nabe: “We jun céresaj u wak'dch jun winak chic,
quesax na ru wak'dch ri are'. We jun cdresaj u ware jun winak chic, quesax
na ru ware ri are',” —cécha'. 39 Are c'u ri in quinbij chiwe: Chixel chuwéch
ri itzel achi ri craj céch'ojin iwuc'. Xane we c'o jun catch'ayow che ri juperaj
a palaj, chaya ri juperaj a palaj chic chuwéch. Mitzelej u q'uexel ri c'ax ri
céban chiwe. 40 We c'o jun craj catusiq'uij pa k'atbal tzij, craj c'ut cumaj ri
a camixa', chaya bi ra chaquet che xukuje’. 41 We c'o jun cucoj u chuk'ab
chawe chi cac'am bi jun eka'n ri cébinibej jun legua, chac'ama bi quieb legua
ruc'. 42 Apachin ri c'o jas cuta' chawe, chaya che. Macowirisaj ri awanima'
chuwdch ri winak ri craj cikajan awuc'.
Cheiwajriic'ulel
43Xukuje'itom ri' ri xbix can nabe: “Lok' chawila wiriawachi'l, chawetze-
laj c'uuwéchria c'ulel,” —cécha'. 4* Are c'uri in quinbij chiwe: Lok’ chiwila
wiriic'ulel. Chibij: Ri Dios c'o pi wi', —quixcha chque ri winak ri queyok'on
chiwe. Chibana utzil chque ri cdquetzelaj i wéch, chibana ba' orar pa qui wi'
ri xak cdca'n c'dx chiwe. 45 We je' quiban wa' k'alaj ri' chi kas ix ralc'ual ri ka
Tat ri c'o chila’ chicaj. Are c'u rika Tat quesan lok ri k'ij pa qui wi' ri utzalaj
tak winak, xukuje' pa qui wi' riitzel tak winak. Cutak c'ulok ri jib pa qui wi'
ri céca'n ri jicomal, xukuje' pa qui wi' ri man céca'n té ri jicomal. 46 Are c'u
we xak xuwi queiwaj ri quixcaj ix, ¢jas ta c'u che cdyi' na tojbal re wa' chiwe
rumal ri Dios? Xukuje' ne ri tok'il tak alcabal cécaj quib ri e are'. 47 We xak
xuwi quiya rutzil qui wéch ri iwachalal, ¢a quichomaj lo ri' chi i banom jun

nimalaj utzil? Je c'u ne wa' xukuje' cdca'n ri man kas quetam ti u wéch ri
Dios. 48]Je ba' chibana ix jas ri ka Tat ri c'o chila' chicaj. Ri Are' tz'akat pa ru
chomabal. Ri ix xukuje' chibana tz'akat pa riichomabal, —xcha ri Jesus.

6

Ri Jesus cuya tijonic chrij ri utzil ri cuban jun winak

1 Ru paténixic ri Dios ri quibano, miban wa' chquiwéch ri winak xak rech
cdquilo, ciquiya c'u i K'ij. We je' quiban wa', ri ka Tat ri c'o chila' chicaj
man c'o ta tojbal iwe cuya na. 2 Rumal ri' aretak queito’ ri c'o qui rajwaxic,
mitzijoj chque conojel riwinak, je'jas ri cdca'n ri winak ri xak quieb qui wéch
caquitzijoj chque conojel riwinak pa tak rirachoch Dios, pa takribe. Je' cica'n
wa' xak xuwi rech utz quech'aw ri winak chquij. Kas tzij c'ut quinbij chiwe
chi ri cibix chquij xuwi wa' ri tojbal que céquirik na. 3 Xane ri ix aretak c'o
jas u wéch jun tobanic ri quiya chque ri c'o qui rajwaxic, c'o jun metamanic.
Mitzijoj ne wa' che ri utzalaf' iwachi'l. 4 Chibana ba' ri utzil xak chelak'al. Ri
ka Tat c'ut ri quilow ronojel ri quiban chelak'al, are cdyo'w na ri tojbal iwe,
—xchariJesus.

RiJestis cuya tijonic chrij ri u banic orar

5Riix aretak quiban orar miban iwe jas ri céca'n ri winak ri xak quieb qui
wéch, ri cikaj chquiwéch xak e tac'atoj céca'n orar pa tak ri rachoch Dios, pa
takriucruztakbe. Xak are cécaj chi que'ilitaj cumal ri winak. Kas tzij quinbij
chiwe chi xuwi wa' ri tojbal que céquirik na. 6 Xane ri ix aretak quiban orar,
chixoc pa ja, chitz'apij r1 uchija. Chibana orar chuwaéch ri ka Tat ri c'o iwuc’
paituquiel wi. Ri ka Tat c'ut ri quilowic chi tajin quiban orar chelak'al, are
cdyo'w naritojbal iwe.

7 Aretak quiban orar, mibij q'uia tzij ri man c'o ti qui patén, jas ri cdca'n ri
winak ri man kas quetam ta u wéch ri Dios. Ri e are' cdquichomaj chi ri Dios
queutatabej xa rumal chi q'uia ri caquibij pa tak ri oracién ri cica'no. 8 Miban
ba' iwe jas ri céca'n ri e are’. Rumal chi ri ka Tat retam chic jas ri rajwaxic
chiwe c'd méja' quita' wa' che. 9 Rumal ri' aretak quiban orar, je wa' chibij:
Ka Tatric'ola pari caj,
chnimarisax ta na u k'ijj ri bi' la.
10Takan na la pa qui wi'

conojel winak.

Bana ba' na larirayibal la
cho ruwéchulew,
jas ri céban chila’ chicaj.

11Ya la chkawdéch ri cékatijo,
jas rirajwaxic chke cédmic.

12 Sacha la ri ka mac ri kanom
je'jas riuj cékasach ri qui mac
ri cdca'n c'dx chke.

13Méya la chke chi cujtakchi'x
che mac, xane chujto' la
cho riItzel.

Ronojel wa' cdkata' che la
rumal chirilal
catakan la puwi' ronojel.

C'o nimalaj chuk'ab uc'la
puwi' ronojel,
chnimarisax ta ba' k'ij la amak'el

pa tak ri k'ij ri junab ri quepetic.
Amén.
(Je wa' quibij aretak quiban orar, —xcha ri Jesus chque.)

14 We ri ix quisach qui mac niq'uiaj winak chic ri ca'nom c'éx chiwe, ri ka
Tatric'o chila' chicaj xukuje' cusach nariimacix. 15 Are c'u we man quisach
qui mac niq'uiaj winak chic, ri ka Tat man cusach td na rii mac ix, —xchari
Jesus chque ru tijoxelab.

RiJesus cuya tijonic chrij ri ayuno

16 Aretak ri ix quiban ayuno miban iwe jas ri céca'n ri achijab ri xak quieb
qui wéch. Ri e are' cdca'n che quib chi quebisonic. Je' cica'n wa' xak rech
cdquil ri winak chi tajin cédca'n ayuno. Kas tzij quinbij chiwe chi xuwi wa' ri
tojbal que céquirik na. 17 Ri ix c'ut aretak quiban ayuno, chich'aja ri i palaj,
utz quiban chuxayic riiwi'. 18 Je wa' quibano rech ri winak man céquich'ob
taj chi tajin quiban ayuno, xane xak xuwi ri ka Tat ri c'o iwuc' pa i tuquiel wi
quilowic. Are c'ut cdyo'w na ri tojbal iwe.

Waral ctzijoxic wiri k'inomalri c'o chila’ chicaj
19 Mimulij i k'inomal waral cho ruwéchulew, rumal chi waral xa
quechicopir ri jastak, xa quek'elobic, xa quelak'axic. 20 Xane are chimulij i
k'inomal chila'" chicaj, jawije' ri man quechicopir td wi, man quek'elob taj,
man quelak'ax ti c'ut. 21 Ric'owiriik'inomal, chila' ri' benak wiriiwanima’,
—xcha ri Jesus.

Ri kawak'dch are je'jas jun candela ri cuya sakil
22 Ri a wak'dch are je' jas jun candela ri cuya sakil chawe. We utz ri a
wak'dch, k'alaj ri' ri a be chawdéch. 23 We c'u man utz ra wak'dch, man k'alaj ta
ri'ra be, at c'o ri' pa k'ekum. We ri sakil ri c'o pa ri awanima' cuban k'ekum,
jsibalaj nim na ri k'ekum ri'l —xcha ri Jesus chque ru tijoxelab.

Rajwaxic chi xa jun ri cikapatdinij, ri Dios o ri k'inomal
24 Man c'o ta jun winak cicowinic queupaténij quieb patrén. Céretzelaj c'u
na u wach ri jun, lok' céril na ri jun chic. Cuban ri jicomal ruc' ri jun, man
nim té c'u céaril wiri jun chic. Jun winak man cuya' taj cupaténij r1 Dios we
benak u c'ux ruc' ri k'inomal, —xcha ri Jesus chque.

Ri Dios queuchajij riralc'ual

25 Rumal ri' quinbij chiwe: Mixoc il che jas ri quiban chuch'aquic riiwa
o ri quitif'o. Mixoc il che ri iwatz'iak ri quicojo. Are c'u nim na u banic ri
c'aslemal chuwaéch ri quitijo, are c'u nim na u banic ri i cuerpo chuwéch ri
atz'iak ri quicojo. 26 Chiwilampe ri chicop ri querapap chicaj. Man céca'n ta
tico'n, man céquiyac ti c'u u wach ri tico'n chuc'olic wa' pa tak c'uja. Pune je
ri', ri ka Tatri c'o chila’ chicaj quetzukuwic. Nim c'u na i kK'ij ix chquiwéch ri
chicop ajuwocaj. 27 ¢A c'o lo jun chiwe ri cécowinic céc'asi chi na quieb oxib
junab xa rumal chi sibalaj coc il che? jMan c'o taj! —xcha ri Jesus chque.

28 ;Jas c'u che sibalaj quixoc il che riiwatz'iak? Chiwilampe ri cotz'ij pa tak
rijuyubjas céca'no queq'uiyic. Man quebatz'in taj, xukuje' man quequiemen
taj. 29 Quinbij c'u chiwe chi pune ta ne je ri', ri nim takanel Salomon, ruc'
ronojel ru k'inomal, man xcowin ta xucoj jun ratz'iak je' jas jun chque we
cotz'jj ri', —xcha chque. 30 We ri Dios je wa' u banom che ri catz'iak ri k'ayes
ri e c'o camic pa juyub, chuwek c'ut xa queyi' na pa ri k'ak’, je ta c'ulo riix!
¢A mat quixrilij na ri Dios che ri iwatziak? Ri ix xa jubik' quixcojonic, —
xcha chque. 31 Rumal ri', mixoc ba' il, mibij: “¢Jawije' cdpe wi ri ka wa? o

¢jawije' clpe wi ri cékatijo? o ¢jawije' cdpe wi ri katz'iak?” —mixcha', —xcha
chque. 32 Conojel c'u we jastak ri' are ri ciquitzucuj ri winak. Are c'u ri ix
c'o rii Tat chila' chicaj ri retam chi queajwataj wa' chiwe. 33 Rumal ri' are
nabe chitzucuj chiri Dios cdtakan pariic'aslemal, xukuje' chibana rijicomal
chuwéch ri Are', cdya'taj c'u na ronojel ri cajwataj chiwe. 34 Mixoc ba' il che
ri chuwek. Ri chuwek c'o na ri c'éx cdriktajic jas ri cdmic. Ruc' wa'rii cosic re
ri k'ij cdmic, —xcha ri Jesus chque ru tijoxelab.

7
Mik'at tzij pa qui wi' niq'uiaj winak chic

1 Mik'at tzij pa qui wi' niq'uiaj winak chic, rech ri Dios man cuk'at ta tzij
piwi'ix. 2Ri Dios je' u K'atic tzij cuban na pi wi' ix jas ru k'atic tzij quiban ix
pa qui wi' niq'uiaj winak chic. Jas ri pajbal ri quicoj ix chque niq'uiaj winak
chic, je' cicoj na chiwe ix. 3 ¢Jas che cabij tzij chquij niq'uiaj winak chic? iJe'
ta ne chi cawil ri in nitz' mes ri c'o pa ru wak'dch ri awachalal, man cawil
td c'uria mac atri je' jas jun cuta'm ri c'o pa ra wak'dch! 4 We ri at c'o jun
cuta'm pa ra wak'dch, ¢a cuya'lo ri' cabij che ri awachalal: “Chaya chwe chi
quinwesaj cok riin nitz' mes ri c'o pa ra wak'dch”? 5 jRi at xak quieb a wéch!
Chawila' nabe jas u banic ra c'aslemal at, je' ta ne chi cawesaj jun cuta'm ri
c'o parawak'dch. Je ri' kas catca'y na che resaxic cok ri in nitz' mes ri c'o pa
ru wak'ach ri awachalal.

6 Meiya ri lok'alaj tak jastak ri rech ri Dios chque tak ri tz'i’, mepe c'u ne
chiwij, céca'n c'u ch'akatak chiwe. Meiya rije'lalaj tak abaj perlas chquiwéch
tak ri ak, xak c'u ne méquitac'ale;j.

Chibana orar, chita' ri quiwaj. Chitzucuj ruc'ri Dios, chic'oroc'ariuchija
7 Chita' ri quiwaj, cédya'taj c'u na wa' chiwe rumal ri Dios. Chitzucuj ruc’
ri Dios, quirik c'u na. Chic'oroc'a ri uchija, céjaktaj c'u na wa' chiwéch. 8Je
ri', rumal chi jachin ri c'o jas cuta’, ciya'taj na che. Jachin ri c'o cutzucuj, c'o
curiko, jachin c'uri cuc'oroc'a ri uchija, cdjaktaj na wa' chuwéch.
9¢A c'olojun chiwe ri cuya jun abaj che ri u c'ojol aretak cuta' u wa? 104A
cuya ne lo jun cumaétz che aretak cuta' jun cér? 11 We ri ix, ix ajmaquib,
uixcowin chuya'ic utzalaj tak jastak chque ri iwalc'ual, ¢a matriiTatric'o
chila’ chicaj queuya na utzalaj tak jastak chque ri cdquita' che?
127e c'uri', jas ri quiwaj ix chi cdca'n ri winak chiwe, je' chibana ix chque
rie are' xukuje'. Are c'uje wa'ri cubij ri Pixab ri xutz'ibaj ri ka mam Moisés,
xukuje' je wa' cubij tak ri wuj ri xquitz'ibaj can ri k'alajisal tak re ru Lok’
Pixab ri Dios.
Waral cikil wi ri uchibe rilatz’ u wich
13 Chixoc bi pa ri uchibe rilatz' u wich. Ri uchibe xukuje' ribe ri que’ pa ri
c'dx jawije' cdsach wi qui wéch ri winak, nim qui wéch. E q'uia c'ut r1 queboc
pariuchiberi'. 14 Are c'u ri uchibe xukuje' ri be ri que' pari c'aslemal ruc' ri
Dios, nu'ch qui wéch xukuje' sibalaj c'dx. Man e q'uia ta c'ut ri querikowic.

Etamtal jun che' we utz o man utz taj rumal ru wdchinic
15 Chichajij iwib chquiwéch ri achijab ri xak e banal tak tzij, ri cica'n che
quib chi e k'alajisal tak re ru Lok’ Pixab ri Dios. E are c'u wa' quepe iwuc/,
sibalaj utz quepetic je' ta ne chij ri quij, are c'u chquipam e jik'ab tak utiw.
16 Ri ix quich'ob na jachin tak wa' rumal ri céca'no. Je'jas jun che' céch'obtaj
u wéch rumal ru wéchinic. ¢A c'o lo jumul ri quetam uvas chrij ri q'uix? ¢A
quetam lo higos chrij ri tzdcdm? jMan je' taj! 17 Je c'u ri' ronojel utzalaj che'

utz ri u wéch ri cuya'. Are c'uri che' ri man utz taj, man utz ta ru wéch ri
cuya'. 18 Ri utzalaj che' man cécowin taj cuya ru wich ri man utz taj. Ri che'
ri man utz taj man cécowin taj cuya utzalaj u wéch ri'. 19 Ronojel che' ri man
cuya td utzalaj u wich, cét'akix na, ciq'uidk na ri' pa ri k'ak'. 20Je wa ri' ri ix
kas quich'ob na jas qui banic ri winak rumal ri caca'no, —xcha chque.
Man conojel ti ri winak queopan na chila’' jawije’ citakan wiri Dios

21 Man conojel td winak queboc chila' jawije' ri citakan wi ri Dios, pune
cdquibij chwe: “Kajaw, Kajaw,” —quecha ri', xane xak xuwi ri quebanow ru
rayibal ri nu Tat ri c'o chila' chicaj. 22 E q'uia ri céquibij na chwe pa ri K'ij
ri": “Kajaw, Kajaw, ri uj ka yo'm tzijonem pa ri bi' la. Pa ri bi'la xekesaj bi
itzel tak espiritus chque ri winak, xukuje' are pa ri bi' la ri xka'n q'uia u wéch
cajmabal,” —quechana. 23Riin c'ut quinbijna chque: “Man wetam td i wéch.
Chixel bi chnuwaéch, ri ix xak ix banal tak etzelal,” —quincha na chque, —
xcha riJesus chque ru tijoxelab.

Waral cdikil wi ri quieb u wiich tac'alibal ja

24Je c'u ri' jachin ri cutatabej ri nu tzij, cuban c'ut jas ri quinbij, are je ri'
jas jun achiri c'o u no'j, ri xuyac ri rachoch pa abaj. 25 Xkaj c'u ri jab, xeq'uiy
tak rija', xpe jun nimalaj quiadkik' chrij ri ja, man xtzak ti c'ut rumal chi ru
tac'alibal are abaj. 26 Jachin c'u ri cutatabej ri nu tzij, man cuban ta c'ut jas
ri quinbij, junam ri' ruc' jun achi ri man cuch'ob taj jas ri cubano, ri xuyac
ri rachoch puwi' ri senyéb. 27 Xkaj ri jab, Xxeq'uiy tak ri ja', xpe jun nimalaj
quidkik' chrij ri ja, xtzak c'uri ja. jRonojel xa xwulijic! —xcha ri Jesus.

28 Aretak ri Jesus xto'taj che tzijonem, ri winak sibalaj xquicajmaj ru
tijonic. 29Je ri', rumal chi ri u tijonic cuc'utu chi are je' ﬂ')as junric'outakanic
pa qui wi', man je' taj jas ri xca'n ri tijonelab re ri Pixab.

8

Ri Jestis cucunaj jun achiric'o itzel ch'a'c che

1AretakriJesus xkajlok chorijuyub, e q'uia winak xeterilok chrij. 2Xopan
c'uruc' riJests jun achi ri c'o itzel ch'a'c che.™ Xxuqui chuwéch ri Jesus, xubij
che: Tat, ri in wetam chi cdcowin la che nu cunaxic we caj la, —xcha che.

3Xuyuk c'uruk'ab riJesus, xuchap cok ri achi, xubij che: jCwaj! Chutzir ba'
la, —xcha che.

Xuwi wa' xubij ri Jesus. Xutzir c'uriachiric'oriitzel ch'a'c che. 4Xubij c'u
ri Jesus che: jTampe la! C'o jas mdbij la che jachin jun. Oj la, jec'utu ib la cho
ri sacerdote.t Yala ri sipanic ri takom can rumal ri ka mam Moisés chi cayi'c
aretak cdcunataj jun ri c'o itzel ch'a'c che. Are c'u k'alajisabal wa' chquiwéach
ri winak chi utzirinak chila, —xcha che.

Ri Jestis cucunaj jun ala patdnil re jun qui nimal soldados

5 Aretak xopan riJesus pa ri tinimit Capernaum, xpe jun achi ruc'. Are jun
chque ri qui nimal soldados aj Roma. Xuta' c'u jun tok'ob che ri Jesus. 6]Je
wa'’ xubij: Tat, ri ala ri patédnil we kajinak pa ch'at cho ja, cdminak u cuerpo.
Sibalaj c'dx u rikom rumal ri yabil, —xcha che.

7Ri Jesus xubij che: Quine' na chucunaxic, —xcha che.

8 Ri qui nimal soldados xch'awic, xubij che ri Jesus: Tat, man takal td chwe
chi cocla pariwachoch. Xak xuwi takan la chi quel ri yabil che ri paténil we,

®
8:2 Riitzel ch'a'c are jun yabil ri sibalaj c'dx ri cusipaj rib. T 8:4 “Sacerdote aj Israel”: Chawila'
ri San Lucas 1:8, xukuje' ri Diccionario, q'uisbal re we Nuevo Testamento.

ruc' c'uwa' cutzir na, —xcha che. 9Ri in xukuje' c'o jun ri citakan pa nu wi' ri
nim u banic. Xukuje'riin e c'o nu soldados ri quintakan pa qui wi'. Aretak
quinbij che jun chque ri nu soldados chi que'c, que' c'ut. Aretak quinbij che
jun chic chi cépetic, cdpe c'uriare'. Aretak quintak ri patédnil we chubanic jun
chac, ri are' cuban ri quinbij, —xcha ri qui nimal soldados che ri Jesus.

10 Aretak ri Jests xuta wa', sibalaj xucajmaj, xubij c'u chque ri winak ri e
teren chrij: Kas tzij quinbij chiwe, chi man c'o td jumul ri nu rikom chquixol
riwinak ajIsrael jun achijas we achiri'ri sibalaj cdcojon chwe,—xcha chque.
11 Quinbij c'u chiwe chi e q'uia ri quepe na chrelbal k'ij, xukuje' chukajbal
k'ij, ri quet'uyi na junam ruc' ri ka mam Abraham, ri ka mam Isaac, r1 ka
mam Jacob chuchi' ri mesa chila' jawije' ri cdtakan wiri Dios. 12 Are c'u ri xa
xquichomaj queboc chila’ jawije' ri citakan wi ri Dios, man queboc taj rumal
chiman xecojon taj. Xane xa queq'uidk na bipa rik'ekum. Chila' c'ut quebok’
wina, chila’ cdquikuch'uch'ej wina ri qui ware, —xcha ri Jesus chque ri winak.

13 Te ri' xubij ri Jesus che ri qui nimal soldados: Ojla cho ja. Rumal chi xcoj
la chi cacunataj ri ala, je c'u cdbantaj na, —xcha che.

Tzare chi' c'ut xutzir ri ala aretak xubij ri Jesus wa' we tzij ri'.

RiJests cucunaj ru ji' chichu'ri tat Pedro
14 Ri Jesus xe' cho rachoch ri tat Pedro, xril c'u ru ji' chichu' ri tat Pedro
kajinak pa ch'at rumal jun nimalaj k'ak'. 15 Ri Jesus xuchap ri chichu' che ru
k'ab, xel c'uri k'ak' chrij. Chanim c'ut xwalijic, xuchap qui paténixic.

Ri Jesus queucunaj q'uia yawabib
16 Aretak xk'ekal chic, e q'uia winak ri c'o itzelalaj tak espiritus chque
xec'am bi cho ri Jesus. Xa c'u ruc' jun tzij ri xubij ri Jesus xebel bi ri itzelalaj
tak espiritus, xukuje' xeucunaj conojel tak ri yawabib. 17Je' xbantaj wa' rech
je' quelic jas ri xubij ri ka mam Isaias ri k'alajisal re ru Lok’ Pixab ri Dios:
“Ri Are' xurik c'ax rumal kech, xuya ka chuk'ab, xujucunaj che ri ka yabilal,”
—xcha ri ka mam Isafas.

Waral cdikil wi ri winak ri xquibij chi cdcaj quebe’ ruc'ri Jests

18 Ri Jesus xrilo chi e q'uia winak qui mulim quib ruc', xubij chque ru
tijoxelab: Chujk'ax ch'dkép che ri mar, —xcha chque. 19 Xpe c'u jun tijonel
re ri Pixab, xkeb c'u ruc' rill‘esﬁs, xubij che: Ajtij, cwaj quine’ uc' la apawije’
tanerique' wila, —xcha che.

20 Xch'aw c'u ri Jesus, xubij che: Ri yac c'o qui jul, xukuje' ri chicop ri
querapap cho ri caj c'o qui soc. Are c'uriin, in ri' ri Ralc'ual ri Dios ri Kas
Winak,! man c'o ti jawije' ri quinwar wi, —xcha che.

21Tun achi chic, jun chque ru tijoxelab, xubij che ri Jesus: Tat, ya la chwe
chi nabe quine'c, quinmuk can ri nu tat aretak cdcdmic, —xcha che.

22Xch'aw c'uriJesus, xubij che: Tasa'j at wuc', chaya chque ri cdminakib chi
chquimuku ri qui cdminak, —xcha ri Jesus che.

Ri Jesus cubano chi cdtdini ri quidikik'

23 Te ri' xoc ri Jesus pa ri barco, ru tijoxelab c'ut xebe' ruc'. 24Xpe c'u jun
nimalaj quidkik' ri sibalaj c'dx puwi' rija’, je ri' chi ri nimak tak uwoja’ tajin
queboc pa ri barco. Are c'u ri Jesus tajin céwaric. 25 Xebe' c'u ru tijoxelab,
Xequic'asuj, xquibij che: jKajaw Jesus, chujto'la! jTajin cujcdmic! —xecha che.

I 8:20 Ri Jesus xucoj we bi'aj ri' chbil rib chuc'utic chi are ri Cristo o ri Mesias ri xtz'ibax ojer pa ru
Lok' Pixab ri Dios chi are ri To'l Ke ri cépetic.



SAN MATEO 8:26 14 SAN MATEO 9:8

26 Xch'aw c'u ri Jesus, xubij chque: ¢Jas che sibalaj quixej iwib? jRi ix kas
tzij man nim td mas ri i cojonic! —xcha chque.

Xwalij c'u ri Jesus, xuyaj ri quidkik' xukuje' ri mar. Xténi c'u ri quidkik',
xlilob ronojel ru wi' ri mar. 27 Ri achijab sibalaj xquicajmaj, xquibij c'ut:
¢Jachinlo ri"we achiri', chi ri quidkik' xukuje' rija’ re ri mar queniman che?
—xecha ri achijab.

E c'o quieb achijab aj Gadararie c'o itzel tak espiritus chque

28 Aretak xeopan ch'dkdp che ri mar, pa ri qui tinimit ri winak a{ Gadara,
xebel lok quieb achijab pa ri campo santo chquixol tak ri mukubal, xeopan
curuc'riJesus. E c'o itzel tak espiritus chque we achijab ri'. Sibalaj xibibal
quepetic, je ri' chi man c'o td chi jun cécowinic coc'ow paribe ri'. 29 Xquichap
c'uurakic qui chi', co xech'awic, X(Iq(uibij cheriJesus: ¢Jas caj la chke uj, Jesus,
lal ri' ri u C'ojol ri Dios? ¢A petinak la waral chubanic c'dx chke pune méja'
curik ri k'ij? —xecha che ri Jesus.

30E q'uia c'u ri ak tajin queyuk'ux apan chila' pa ri juyub ri'. 31 Ri itzel tak
espiritus Xxebochi'n che ri Jesus, xquibij che: We cujesaj bi la, ya la chke chi
cujoc chque ri ak, —xecha che.

32Xubij c'u ri Jesus chque: Jix ba', chixoc chque ri ak, —xcha chque.

Xebel c'u bi ri itzel tak esgiritus chque ri achijab, xeboc bi chque ri ak.
Co_r.llc()'j'el c'u ri ak xquiq'uidk bi quib chutza'm ri juyub, xekaj c'u pa ri mar,
xejik'ic.

33 Are c'u ri ajyuk'ab tak ak sibalaj xquixej quib, Xxeanimaj bic, xebe'c.
Aretak xeopan pa ri tinimit xquesaj u tzijol wa' ri xquilo, xukuje' ri xbantaj
cuc' ri achijab ri xec'oji ri itzel tak espiritus chque. 34 Conojel c'u ri winak
ri e c'o pa ri tinimit xebe' jela’ f'awi]'e' c'o wi ri Jesus. Aretak xquil ri Jesus,
xquibochi'j, xquibij che chi chel bi pa ri qui tinimit.

9

Ri Jestis cucunaj jun achiri cdminak u cuerpo

1Te c'uri' xoc ri Jesus pa jun barco, xk'ax ch'dkép che ri cho, xopan c'u pa
ru tinimit ri Are'. 2Xc'am c'u bi jun achi cho ri Jesus ri cdminak u cuerpo,
k'oyol c'uri'chojun alaj ch'at. AretakriJesus xrilo chiriachijabrie teleninak
lok sibalaj quecojon che, xubij che ri yawab: Mabison chi la, tat, ri mac la
xesachtajic, —xcha che.

3Jujun c'u chque ri tijonelab re ri Pixab tajin quechomanic, xquibij pa
canima': “We achi ri' cubjj ri dwas u bixic chrij ri Dios,” —xecha'. 4Ri Jesus
retam chic jas ri tajin cidquichomaj, Xubij c'u chque: ¢Jas che c'o we itzel tak
chomanic ri' pa anima' alak? —xcha chque. 5 ¢;Jachique ri man c'dx ti u bixic:
“Ri mac la xesachtajic”, o ru bixic: “Walij la, oj la cho ja”? —xcha ri Jesus
chque. 6Rech ba' quetamaj alak chiriin, in ri' ri Ralc'ual ri Dios ri Kas Winak,
c'o c'u nu takanic pa qui wi' ri winak cho ruwéchulew chusachic ri qui mac,
itampe alak ri quinbij! —xcha chque.

Xubij c'uriJesus che ri achiri cdminak u cuerpo: Walij 1a, ojla cho ja, c’'ama
bilarisocla,—xcha che.

7Xwalij cu biri achi ri ciminak u cuerpo, xe' cho rachoch. 8 Aretak xquil ri
winak wa', xquixej quib. Xquinimarisaj c'u u K'ij ri Dios, rumal chi u yo'm pa
qui k'ab winak chi takal u banic we cajmabal ri'.

Ri Jesus cusiq'uij ri tat Mateo rech que'ruc’

9Xel biri Jesus chila'. Oc'owem cuban ri Are' jawije' ri citoj wi ri alcabal,
xril c'u u wich jun achi, Mateo u bi', tuyul chila'. Xubij c'u che: Tasa'j wuc',
—xcha che.

Xwalij c'uri tat Mateo, xe' ruc' ri Jesus.

10Pajunk'ij c'ut tuyul riJesus chi' ri mesa cho rachoch ri tat Mateo. E q'uia
c'uritok'ltak alcabal, xukuje' niq'uiaj ajmaquib chic e t'uyul ruc' riJesus chi'
ri mesa junam cuc' ru tijoxelab. 11 Xepe c'u ri tata'ib fariseos, xquil ronojel
wa'. Xquita' c'u chque ru tijoxelab, xquibij: ¢Jas che céwi' ri Jesus ri iwajtij
cuc'ri tok'il tak alcabal xukuje' cuc' ri ajmaquib? —xecha chque.

12 Aretak xuta ri Jesus wa', xubij chque: Ri winak ri utz qui wéch, ri c'o
qui chuk'ab, man rajwaxic ta cunal que, xane are rajwaxic wa' chque ri
yawabib, —xcha chque. 13 Qj alak, jetamaj alak jas quel cubij wa' we tzij
ri' ri tz'ibtal can pa ru Lok’ Pixab ri Dios ri cubij: “Ri in are cwaj chi ri ix
quitok'obisaj qui wich riwinak. Man are t cwaj chi queicédmisaj tak awaj che

uisipaxic chnuwdéch,” —céachariDios,—xcha chque. Riin, manin petinak t
che qui siq'uixic winak rijicom canima'’ cho ri Dios, xane in petinak che qui
siq'uixic r1 ajmaquib rech cdquiq'uex canima’, cdquiq'uex c'u qui chomanic,
—=xcha chque.

E c'o winak ri xquita' che rijesus chrij ri ayuno

14Ru tijoxelab ri tat Juan Kasal Ja' xeopan ruc' ri Jesus, xquibij che: ¢Jas che
ri uj xukuje' ri tata'ib fariseos amak'el céika'n ri ayuno,”* are c'u ri tijoxelab la
man céca'n td ri ayuno? —xecha che.

15 Ri Jesus xch'awic, xubij chque: ¢A quebison lo ri winak ri e c'o pa jun
c'ulanem aretak ri achi ri te' xc'uli'c c'o cuc'? Copan c'u na ri kK'ij aretak
quesax bi we achi ri' chquixol. Te c'uri' cdca'n na ri ayuno pa ri K'ij ri', —
xcha riJesus chque.

16 Xukuje' Xubif’( ri Jesus chque: Man c'o td jun winak ri cut'is jun c'ac’
c'ojobal chrij jun K'el atz'iak. We ta je ri' ri c'ac’ c'ojobal cuc'ol rib, caresaj cu
bi jubik’ che ri K'el atz'iak, cdnimar c'u ru tek'tobic, —xcha chque. 17Man c'o
tédjunricuya c'ac' vino pa k'el tak k'ebal re tz'um. We ta je ri', ri vino cut'ubij
naritz'um, quetzeletaj c'una rivino xukuje' tak ri tz'um. Rajwaxic c'ut chiri
c'ac'vino cdyi' patak c'ac' tak k'ebal re tz'um, rech ri vino xukuje' tak ri tz'um
man quetzeletaj taj, —xcha riJesus chque.

Cdcunax jun ixok yawab, xukuje' cdc'astajisax ru mia'l ri tat Jairo ri xcdm na

18]e wa' tajin cubij ri Jesus chque ri winak aretak xopan jun tata' qui nimal
ri winak aj Israel. Xxuqui chuwaéch ri Jesus, xubij che: Ri alaj nu mia'l c'a
te' xcdm canok. We c'u ri lal que' la wuc', cdya la ri k'ab la puwi', céc'asi na,
—xcha che.

19Xe'c'uriJesdsruc'ritata’, e rachilru tijoxelab. 20C'o c'u jun ixok yawab,
rixque' cablajujjunab xak quel u quiq'uel. Xkeb c'u chrij ri Jesus, xuchap cok
ru chi' ru k'u'. 21 Xubij c'u pa ranima': “Xuwi ta ne we quinchap cok ru k'u’,
quinutzir na,” —xcha ri ixok. 22 Ri Jesus c'ut xutzolk'omij rib, xril ri ixok,
xubij che: Mébison chi la, nan, xcunataj c'u la, rumal chi xcojon la chwe, —
xcha che.

Tzare chi' c'ut xutzir ri ixok.

23 Aretak ri Jesus xopan cho rachoch ri tata' ri qui nimal ri winak aj Israel,
xrilo chi e c'o chi ri ajk'ojomab ri quebe' che ri muknajic, xukuje' xeril ri
winak chi sibalaj cidquiq'uis quib che ok'ej, sibalaj cidquirak qui chi'. 24 Xubij

*
9:14 Chawila' ri tzij “Ayuno” pa ri Diccionario, q'uisbal re we Nuevo Testamento.

c'u chque: iChel na apan alak cho ja! Man cadminak td ri ali, xane xa céwaric,
—xcha chque.

Are c'u ri winak xa xquitze'j u wéch ri Jesus. 25 Ri Jesus c'ut xeresaj bi ri
winak cho ja, te c'u ri' xoc bic. Xuchap ri ali che ru k'ab. Ri ali c'ut xwalijic.
26 Xel c'u u tzijol wa' ri xbantajic pa tak conojel ri tinimit chila'.

RiJesus queucunaj quieb achijab ri man quecowin taj queca'yic

27 Aretak xel bi ri Jesus chila’, quieb moyab xeteri bi chrij, xquirak qui chi’,
xquibij: jTat,lal ri' ri Ralc'ual can ri ka mam David, tok'obisaj la ka wach! —
xecha che.

28 Aretak ri Jesus xoc bi pa ri ja, ri quieb moyab xekeb ruc'. Ri Jesus xuta’
chque: ¢A cécoj alak chi quincowin chubanic wa'? —xcha chque.

Cékacojo, Tat, —xecharie are'.

29Ri Jesus xuchap cok ri qui wak'dch, xubij chque: Je' ta ba' chbantajic jas
ri xcoj alak chi quincowin chubanic, —xcha chque.

30Xutzir c'uri qui wak'dch. RiJesus sibalaj xeupixbaj, xubij chque: Métzijoj
alak wa' che jachin jun, —xcha chque.

31Te c'uri, aretak xebel bic, xquichap u tzijoxic wa' jas ri xuban ri Jesus
cuc' pa conojel tak ri tinimit ri c'ojela'.

Ri Jestis cucunaj jun achi ri man cdcowin td chic cdch'awic
32 Tajin quebel bi ri quieb moyab ri xecunaxic, aretak xc'am lok chuwéch
ri Jesds jun achi mem ri c'o jun itzel espiritu che. 33 Aretak xesax bi ri itzel
espiritu rumal ri Jesus, ri achi ri mem xuchaplej tzijonem. Ri winak sibalaj
Xquﬁcgjmaj wa', xquibij: Man c'o ti jumul ri je' kilom wa' waral pa Israel, —
xecha'.
34 Are c'u ri tata'ib fariseos xquibij: We achi ri' queresaj bi ri itzel tak

espiritus chque ri winak ruc' ru chuk'ab ri qui nimal ri itzel tak espiritus, —
xecha'.

RiJesus quel u c'ux chque ri winak

35 Ri Jesus xeusolij ri nimak tak tinimit xukuje' ri alaj tak tinimit. Pa tak ri
rachoch Dios ri cdquimulij wi quib ri winak xuya tijonic, xutzijoj ri Utzalaj Tzij
re ri Evangelio chrij ru takanic ri Dios pa qui wi' ri winak. Xucunaj ronojel u
wich yabil, xukuje' xresaj ronojel u wéch c'dx chque ri winak. 36 Aretak xeril
ri q'uialaj winak, xel u c'ux chque rumal chi quebisonic, man c'o ta cécu'bisan
qui c'ux. E je' ta ne chij ri man c'o té cajyuk'. 37 Xubij c'u chque ru tijoxelab:
Kas tzij sibalaj nim rik'atoj, xa c'u e quieb oxib ri ajchaquib. 38 Chibochi'j ba'
ril Ajchak'elri k'atoj chi queutak bi niq'uiaj ajchaquib chic pa ru chac,—xcha
chque.

10

Quecha'ri cablajuj apdstoles rumal ri Jestls

1Ri Jesus xeusiq'uij ri cablajuj u tijoxelab. Xuya chque chi céc'oji takanic
pa qui k'ab che quesaxic bi ri itzel tak espiritus, xukuje' che qui cunaxic ri
winak che ronojel u wéch yabil o ronojel u wéch c'dx ric'o chque.

2 Are wa' ri qui bi' ri cablajuj ap6stoles:* nabe ri tat Simén ri xukuje' cébix
Pedro che, ruc' ri tat Andrés ri rachalal. Ri tat Jacobo ruc' ri tat Juan ri
rachalal ri e u c'ojol ri tat Zebedeo. 3 Ri tat Felipe, ri tat Bartolomé, ri tat
Tomas, xukuje' ri tat Mateo ri tok'il alcabal. Ri tat Jacobo ru c'ojol ri tat Alfeo.

*
10:2 Ri tzij “apdstol” quel cubij “takom”. E cablajuj u tako'n ri Jesus ri e cha'tal rumal.

Ri tat Lebeo ri xukuje' cdbix Tadeo che. 4Ri tat Simén ri cibix u nimal tinimit
che, xukuje' ri tat Judas Iscariote ri xjachow ri Jesus.

Ri Jestis queutak bi ri cablajyj u tijoxelab chutzijoxic ri Utzalaj Tzij re ri
Evangelio

5 Ri Jesus xeutak bi we achijab ri', xeupixbaj bic, xubij chque: Mixe' pa
tak ri qui tinimit ri winak ri man aj Israel taj. Man quixoc td c'ut pa tak ri
qui tinimit ri winak aj Samaria. 6 Xane are quixe' cuc' ri winak aj Israel, ri
e je' ta ne chij e sachinak can pa tak juyub. 7]Jix, jibij chque chi xa jubik’'
man cuchaplej ru takanic ri Dios. 8 Cheicunaj ri yawabib, cheic'astajisaj ri
cdminakib, chelcunaj ri c'o itzel tak ch'a’c chquij, cheiwesaj c'u bi ri itzel tak
espiritus chque ri winak. Ri ix xak sipam wa' we cuinem ri' chiwe, c'o c'u ba'
mita’ che ri qui to'ic ri winak, —xcha chque.

9Mic'am bi i rajil. Ri k'dn puak, ri sak puak, ri quidk puak mic'am c'u bic.
10Mic'ambiriichim cheribe. Xajunicamixa' quic'am bic. Mic'am biixajab.
Mic'am bi i ch'imiy. Je ri', rumal chi takal che ri ajchac chi cayi' ri cajwataj
che.

11 Apachique tinimit ri quixopan wi, we nim, we ch'utin, chitzucuj jun
winak chila' ri kas quixc'ulaj. Chixcanaj can chila' ¢'d quichap na bi jumul
chic riibe. 12 Aretak quixoc pa jun ja, chiya rutzil qui wéch ri e c'o pa ri ja.
Quibij chque chi are utzil quiwaj chque. 13 We takal chque ri winakri e c'o
parijachiquiya can rutzil qui wach ruc' utzil, chiya canok. We c'uman takal
chque, miya can rutzil qui wéch. 14 Are c'u we man quixc'ulax cumal, we man
Cdcaj taj caquitatabej riitzij, chixel bichorijari' o paritinimitri'. Chitota' can
riulewric'o che tak ri iwakan. (Chibana wa' chuk'alajisaxic chquij ri winak
reri tinimit ri' chi man utz ta ri cica'no, c'o qui mac.) 15 Kas tzij quinbij chiwe
chi pa ri kK'ij ri cdk'at na tzij pa qui wi' ri winak ri' rumal ri Dios, nim na ri
C'djisabal qul wéch ri winak re ri tinimit ri' chuwéch ri c'djisabal qui wéch ri
winak aj Sodoma xukuje' ri winak aj Gomorra,f —xcha chque.

Cdban na c'dx chque ri cojonelab

16 jchiwilampe'! Ri in quixintak bic je' ta ne chi ix chij chquixol ri utiw.
Chixsac'laj ba' je' jas ri cumaétz, chibana c'ut je' jas ri cuban ri paloméx ri
man cuban té c'dx. 17 Chiwila ba’ iwib, rumal chi ri winak quixquijach na
pa qui k'ab ri qui nimakil ri winak, quixquich'ay na pa tak ri rachoch Dios
ri ciquimulij wi quib ri winak. 18 Quixquic'am na bi chquiwéch k'atal tak tzij,
xukuje' chquiwéch nimak tak takanelab rumal wech in, rech quik'alajisaj ri
Utzalaj Tzij re ri Evangelio chquiwéch ri e are' xukuje' chquiwéch ri winak
ri man aj Israel taj. 19 Aretak c'ut quixc'am bic rech quixjach chquiwéch ri
k'atal tak tzij, mixej iwib. Michomaj bic jas ri quibijl:l oJas riquiban chubixic
wa'. C'ol ba' pa ijolom chi aretak rajwaxic quixch'awic, ri Dios cdyo'w na
chiwe ri tzij ri quibij. 20 Man ix té c'u ri' ri quixtzijon na, xane are ri Lok'alaj
Espiritu rech ri ka Tat ciyo'w na ri tzij pa ri iwanima', —xcha chque.

21Riwinak quequijach nari cachalal pa cdmisaxic. Rinantat quequijach na
ri calc'ual pa camisaxic. Rialc'ualaxelab cdquiyac na quib chquij ri qui nan qui
tat, quequijach na pa céimisaxic. 22 Quetzelax naiwéch cumal conojel ri winak
xa rumal wech in. Apachin c'uri cuch'jj ri c'dx c'd céq'uis na ronojel curik na
ru tobanic ri Dios. 23 Aretak cdban c'dx chiwe pa jun tinimit, chixanimaj bi
pajun tinimit chic. Kas tzij quinbij chiwe chi méja' quixcowin chusolixic tak

T 10:15 Ri quieb tzij “Sodoma” y “Gomorra” queriktaj pa ri Diccionario, q'uisbal re we Nuevo
Testamento.

conojelritinimitrie c'owiriwinak ajIsrael aretak quinpe in,inri'ri Ralc'ual
ri Dios ri Kas Winak, —xcha chque ru tijoxelab.

24 Ri tijoxel man are td nim na u banic chuwéch ru tijonel. Ri ajchac c'ut
man are td nim na u banic chuwdéch ri u patrén. 25 Ri tijoxel rajwaxic cécu'bi
u c'ux chi cdjunamataj na ruc' ru tijonel. Ri ajchac c'ut rajwaxic cdcu'bi u c'ux
chi cdjunamataj na ruc' ru patron. We ri ajchak'el ja cabix Beelzebu che xa che
yok'bal re, ¢jas ta c'u lo cébix chque ri rachalaxic ri are'?

Waral cdkil wi jachin chuwdch ri rajwaxic cdkaxej wi kib

26 Rumal ri' mixej iwib chquiwéch ri winak. Man c'o té ri ch'uktalic ri mat
uel na chi sak. Man c'o ti c'u ri c'u'talic ri mat quetamax na. 27 Ri quinbij
chiwe ix pa ri k'ekum, chiya u bixic pa sakil. Ri quinbij chiwe chic'uyal,
chiraka i chi' chubixic wa' pa tak ri be. 28 Mixej iwib chquiwéch ri winak
ri quecowinic cédquicimisaj ri cuerpo, man quecowin ti c'u chucémisaxic ri
ranima’' jun. Xane are chixej iwib chuwdéch ri Jun ri cicowinic cusach u wéch

ru cuerpo jun winak xukuje' ri ranima' ri are' pa ri k'ak'.

29 ;A mat xa jun centavo queq'uiyix wi quieb alaj tak chicop ajuwocaj?
Man c'o ta c'u jun chque we alaj tak chicop ri' ri cdcamic we ta mat craj rii
Tat. 30 Xukuje' ne rirismal i wi', conojel wa' e ajilatal rumal ri Dios. 31 Mixej
ba' iwib, ri ix sibalaj ix 1ok' na chquiwéch q'uia alaj tak chicop ajuwocaj, —
xcha riJesus chque.

Ri cdquik'alajisaj quib chquiwdch ri winak chi e cojoninak che ri Jesucristo
32 Conojel ri cdquik'alajisaj quib chquiwéch ri winak chi e cojoninak chwe, ri
in xukuje' quink'alajisaj na chuwdéch ri nu Tat ri c'o chila’ chicaj chi e wachi'l
in. 33 Apachin c'u ri cubij chquiwéch ri winak chi man retam té nu wéch, ri
in xukuje' quinbij chuwach r1 nu Tat ri c'o chila' chicaj chi man wetam ta u
waéch ri are',—xchari Jesus.

Rumal ri Jesus cdc'oji na ch'oj chquixol ri winak

34 Michomaj chi ri in petinak chuya'ic utzil chquixol ri winak cho
ruwéchulew, xane rumal wech in céc'oji na ch'oj chquixol ri winak. 35 Cdbantaj
na ch'oj rumal wech, jun tata' chrij ri u c'ojol, ru c'ojol c'ut chri{ ru tat, jun
chichu' chrij ri ral alj, ri ali c'ut chrij ru nan, xukuje' ne ri jun ali chic chrij
ru nan ralib, ru nan ralib c'ut chrij ri are'. 36Je ri' chi ri qui c'ulel ri winak
chquijujunal, e are' ri cachalaxic ri e are', —cécha ri Jesus.

37 Apachin rilok' na céril ru nan u tat chnuwéch in, man takal ta ri' chi coc
che nu tijoxel. Apachin rilok' na céril ru c'ojol o ru mia'l chnuwéch in, man
takal té ri' chi coc che nu tijoxel. 38 Apachin ri man cépe td wuc' in rumal
chi man craj taj curik ri cdmical jas ri quinrik in, man takal ta ri' chi coc che
nu tijoxel. 39 Jachin ri craj cuto' u wi' ru c'aslemal waral cho ruwéchulew,
cdcdm na ri'". {achin c'uri cuya ru c'aslemal rumal wech in, cuto' na u wi'
ri' ru c'aslemal.

Waral cdtzijox wiri tojbal re ri ciika'no
40 Ri winak ri utz i c'ulaxic cubano, in ri' quinuc'ulaj. Jachin ri quinuc'ulaj
in, are cuc'ulaj ri' ri Jun ri xintakow lok. 4! Jachin ri cuc'ulaj jun k'alajisal re
ru Lok’ Pixab ri Dios ri takom lok rumal ri Dios, cuc'am na ri tojbal re jas ri
cayi' che jun k'alajisal re ru Lok’ Pixab ri Dios. Jachin ri cuc'ulaj jun utzalaj
achi, cuc'am na ri tojbal re jas ri cdyi' che jun utzalaj achi rumal ri utzil ri

cubano. 42 Apachin ri cuya jun vaso joron che jun chque we winak ri' ri man
nim t4 qui banic xa rumal chi are nu tijoxel wa', kas curik na ri tojbal re,
—xcha ri Jesus chque.

11

Ec'outako'nrijuan Kasal Ja' queopan ruc'ri Jests

1 Aretak ri Jesus xto'taj che qui pixbexic ri cablajuj u tijoxelab, xel bi chila’
rech cuya tijonic chque niq'uiaj winak pa tak ri tinimit jela', xukuje' rech
cutzijoj ri Utzalaj Tzij re ri Evangelio chque.

2 Are c'uri tat Juan Kasal Ja' c'o pa che'. Xretamaj c'ut jas ri tajin cuban ri
Cristo. Ri are' xeutak bi quieb chque ru tijoxelab ruc' ri Jesus. 3Je' xubano
rech céquita' che: ¢Alal ri'ri Cristo ri cdpe na? o ¢A rajwaxic ne cdkeyej china
jun chic? —xecha che.

4Xch'aw c'uriJesus, xubij chque: Oj alak, bij alak che ri tat Juan jas ri tajin
q}lllil alak, xukuje'ri tajin céta alak. 5 Bij alak che chiri moyab queca'y chic, ri
ch'ocojib quebin chic, ri c'o itzel ch'a'c chquij tajin queutzir che ri qui yab. Bij
alak che chi ri so'rab cédquita chic, ri cdminakib tajin quec'astajic, xukuje' chi
ri meba'ib tajin cétzijox ri Utzalaj Tzij re ri Evangelio chque. ¢ Utz re ri winak
ri man cuban ta quieb u c'ux chwij, —xcha chque ru tijoxelab ri tat Juan.

7 Aretak xebe' ru tijoxelab ritat Juan, ri Jesds xuchaplej u tzijoxic ritat Juan
chque ri winak, xubij chque: ¢Jas xe' alak che rilic pa ri juyub ri catz'inowic?
¢Axe'alak cherilicjun aj ri tajin céslabisax rumal ri quidkik'? 8 We man are ta
ri', ¢sjas rixil alak? ¢A xil alak jun achirije'l riratz'iak u cojom? Etam alak chi
ric'oje'lalaj tak catz'iak, e c'orie are' pa tak cachoch ri nimak tak takanelab.
9 ¢Jas curixe' alak cherilic? ¢A xil alak jun k'alajisal re ru Lok’ Pixab ri Dios?
Je', je ri', —xcha'. Tzare c'uri tat Juan nim na u banic chuwéch apachique
k'alajisal re ru Lok’ Pixab ri Dios. 10Ri tat Juan are wa' ri tz'ibam can chrij pa
ru Lok’ Pixab ri Dios ri Tz'ibtalic ri cubij:

Quintak na biri nu tako'n,

cdnabej c'u na chawdéch
ri cuban na u banic ra be,
—cécha ri', —xcha ri Jesus chque ri winak. 1! Kas tzij ri quinbij chiwe chi
chquixol conojel ri winak ri e c'olinak c'd we cémic ri', man c'o ta jun ri nim
na u K'ij chuwdch ri tat Juan Kasal Ja'. Pune je ri', ri jun ri man kas nim td u
banic ri citakan ri Dios pa ranima’, are nim na u k'ij wa' chuwéch ri tat Juan
Kasal Ja', —xcha chque.

12 Tzpa tak ri K'ij ri xpe ri tat Juan Kasal Ja' c'd cdmic, ri winak xquichaplej
lok u tijic qui chuk'ab rech queboc pa ru takanic ri Dios. Ri caquicoj qui
chuk'ab cdquichomaj chi e are' quech'acan na. 13 Ri Pixab ri xutz'ibaj ri ka
mam Moisés cubij chi cdpe na ri Dios rech céitakan pa qui wi' ri winak, xukuje'
je'xquibij conojelrik'alajisal tak re ru Lok' Pixab ri Dios c'a xpe naritat Juan.
14We c'uriix kas quiwaj quicoj wa', ritat Juan arerik'alajisal re ru Lok' Pixab
ri Dios ri cépe na jas ri xpe ri ka mam Elias ojer. 15 Jachin tak ri ciquijiquiba
canima' chutatabexic ri nu tzij, chquitatabej ba', —xcha chque.

16 4Jas ruc' queinjunamaj wi ri winak re we K'ij junab ri'? Ri winak cémic
quejunamataj cuc' ri ac'alab ri queetz'en pa tak ri c'ayibal, ciquirak qui chi’
che qui ch'abexic ri cachi'l, cdquibij: 17 “Xkok'esaj ri su' chiwe, man xixxojow
té c'ut. Xka'n u k'ojom céminak, man xixok' ti c'ut,” —quecha ri'. 18 Xpe c'u
ri tat Juan ri man wi'j taj, ri man cutij td vino. Ri winak c'ut cdquibij chi xa
c'ojun itzel espiritu che. 19 Aretak c'ut xinpe in, in ri' ri Ralc'ual ri Dios ri Kas
Winak, ri quinwi'c, ri quintij vino, conojel c'ut cdquibij chi xa in jik'alaj achi,
in K'abarel, in cachi'l ajmaquib xukuje' tok'il tak alcabal. Ri winak ri utz ru
chac k'alaj wa' chi c'o ri u no'j ri Dios ruc', —xcha ri Jesus.

Ri tinimit jawije' e c'o wiri winak ri man queniman td che ri Dios

20Ri Jesus c'ut xuchap qui yajic ri winak pa tak ri tinimit jawije' u banom wi
q'uia tak cajmabal. Je ri’, rumal chi ri winak ri e c'o chila’ man qui q'uexom
td canima’, man qui q'uexom té c'u ri qui chomanic. Xubij c'u chque: 21 jC'dx
iwe, winak re ri tinimit Corazin! jC'dx iwe, winak re ri tinimit Betsaida! We
ta xeban wa' we cajmabal ri' pa tak ri tinimit Tiro, ri tinimit Sidén jas ri
xebantaj iwuc' ix, q'uextajinak ta chiri' ri canima’, ri qui chomanic ri winak
jela'. Xquicoj ta catz'iakri'ri cuk'alajisaj chi quebisonic. Xukuje' c'o tabanom
wi chi cuk'alajisaj chi are rumal ri qui mac chi quebisonic, —xcha'. 22 Quinbij
c'u chiwe ix chi pa ri k'ij ri cuk'at na tzij ri Dios, nim na ri c'djisabal i wach
quirik na chuwéchri c'djisabal qui wéch ri cdquirik na ri winak aj Tiro, aj Sid6n.
23 Are c'uriixwinak aj Capernaum, ri sibalaj quinimarisaj iwib, c'd parik'ak’
c'ut quixkasax wina. We ta cuc' ri winak aj Sodoma xeban wi tak ri cajmabal
ri xebantaj iwuc' ix, c'o ta na ri' ri qui tinimit cémic. 24 Quinbij c'u chiwe chi
pa ri k'ij aretak cuk'at na tzij ri Dios, nim na ri c'djisabal i wéch ix quirik na
chuwdéch ri caquirik ri winak aj Sodoma, —xcha ri Jesus.

Ri Jesus cubij chque ri winak chi quepe ruc' rech cuxlan canima’

25 Pa ri k'ij ri' xubij ri Jesus: Quinnimarisaj k'ij la, Tat, Rajaw ri cajulew. Je
ri', rumal chi xc'u' la ri etambal la chquiwéch ri winak ri c'o qui no'j, ri c'o
quetambal, are c'utum c'ula wa' chquiwéch ri man c'o t quetambal, rije' ta
ne chieac'alab. 26Je', Tat, rumal chi je ri' ri utzalaj rayibal 1a chque ri winak.

27RinuTatu {'achom panuk'abronojelric'olic. Man c'o ti jun ri kas retam
uwdéch ru C'ojol ri Dios, xane xak xuwi ri ka Tat. Xukuje' man c'o ta jun rikas
retam u wéch ri ka Tat, xane xak xuwi ri in, in ri' ri u C'ojol, xukuje' jachin
c'u tak chque ri cwaj quinbij wi jas ru banic ri ka Tat Dios. 28 Chixsa'j wuc'
in, iwonojel ri ix cosinak, iwonojel ri c'o iweka'n, quinya c'u uxlanem chiwe.
29 Chic'ama ri ekbal yunt ri quinya chiwij. Chiwetama{ iwe wuc'in rumal chi
riin c'o nu paciencia, man quinnimarisaj t wib. Cuxlan c'u na ri iwanima'.
30Ri ekbal yunt ri quinya chiwij man c'dx td ruc'axic. Ri ekan c'ut ri quinya
chiwij, man al ta ri'.

12

Ru tijoxelab ri Jesus cdquich'up ru jolom trico pa jun k'ij re uxlanem

1Pa jun Kk'ij re uxlanem ri Jesus tajin coc'ow xol tak ri trico. Are c'u ru
tijoxelab xpe qui numic, xquichap c'uu ch'upic rujolom takri trico. Xquibak
pa qui k'ab, te c'u ri' xquitijo. 2 Aretak ri tata'ib fariseos xquilo, xquibij che
ri Jesds: Chilampe la, ri tijoxelab la tajin cdca'n chac ri dwas u banic pa tak ri
K'ij re uxlanem.

3 Ri Jesus xubij chque: ¢A mat c'o jumul ri siq'uim alak jas ri xuban ri
ka mam David ojer aretak ri are' xuna' numic, xukuje' jas ri xcan ri e c'o
ruc'? 4Xoc c'u bi ri ka mam David pa ri nimalaj rachoch Dios, xutij c'u re
ri wa ri yo'm cho ri Dios, xuya c'u que ri e c'o ruc' xukuje'. Awas c'u u tijic
wa' cumal xak jachinok, xane xak xuwi chque ri sacerdotes ya'tal wi wa', —
xcha'. 5Xukuje' xubij: ¢A mat c'o jumul ri siq'uim alak pa ri Pixab ri xutz'ibaj
ri ka mam Moisés, chi ri sacerdotes ri quepaténin pa ri rachoch Dios man
queuxlan td pa ri k'ij re uxlanem? Pune ta ne je rI' man mac td c'u ri' chi
je' cdca'n wa'. 6 Quinbij c'u chech alak, chi waral c'o Jun® ri nim na u banic
chuwdéch ri nimalaj rachoch Dios. 7 Ri alak xa man céch'ob td alak jas quel
cubij wa' we tzij ri' ri tz'ibtal can pa ru Lok’ Pixab ri Dios ri cubij: “Riin cwaj
chiri ix quiban tok'ob chque ri winak, man are td cwaj chi quelcémisaj awaj

12:6 RiJunri' are riJesus mismo.

che qui sipaxic chnuwéch,” —céchari'. We ta kas cach'ob alak wa', mat cék'at
alak tzij chi céc'djisax qui wéch ri winak ri man c'o t qui mac. 8 Are curi' ri
in,inri'riRalc'ualriDiosri Kas Winak, c'o nu takanic puwi' rik'ij re uxlanem
xukuje', —xcha ri Jesus chque ri tata'ib fariseos.

Ri Jesus cucunaj jun achi ri cminak jun u kK'ab

9Xel c'u bi ri Jesus chila', xoc bi pa jun chque ri rachoch Dios ri cdquimulij
wi quib ri winak. 10 C'o c'u jun achi chila' ri ciminak jun u k'ab. Are c'u ri
tata'ib fariseos cécaj cdquitzucujumacriJesus, rumalri' xquita' che: ;A ya'talic
cécunax jun yawab pa riKk'ij re uxlanem? —xecha che.

11Xch'aw ri Jesus, xubij chque: We jun chiwe c'o jun u chij, citzak c'u bipa
jun c'ua’ pa jun K'ij re uxlanem, ¢a mat que' ri' che resaxic? 12E ta c'u lo {un
winak, are ri Dios nim na u banic céril wi wa' chuwéch jun chij. Rumal ri’
ya'tal u banic tok'ob pa tak ri k'ij re uxlanem, —xcha chque.

13 Xubij c'uri Jesus che ri achi: Yuku ri k'ab la, —xcha che.

Xuyuk ru k'ab, xutzir c'ut. Je' chic ri u k'ab ri' jas ri jun chic. 14 Xebel c'u bi
ri tata'ib fariseos, xquitala qui no'j chbil tak quib jas ri cica'n chucémisaxic ri
Jesus.

Ri xubij canok jun k'alajisal re ru Lok’ Pixab ri Dios chrij ri Jests
15 Aretak ri Jesus xuch'ob ri qui chomanic ri tata'ib fariseos, xel bi chila'. E

q'uia c'uriwinak xeteri bi chrij. RiJesus c'ut xeucunaj conojel tak ri yawabib.
16Xeutak c'uriwinak, xubij chque chi c'o jachin che méquibijwijachinriAre'".
17XubijriJests wa'rech je' quel wi jas rixubij lok ri ka mam Isaias ri k'alajisal
re ru Lok' Pixab ri Dios ri xubij:
18 Are wa' ri paténil we

ri cha'tal wumal,
ri sibalaj lok' chnuwdéch,

ri cquicot ri wanima' rumal.
Quinya na ri Lok'alaj nu Espiritu

paranima'ri Are'.
Cubij c'u na chque conojel

qui wéich winak chi

riin quink'at na tzij pa qui wi'.
19 Man céch'ojin taj, man curak ta u chi’,
man c'o ta jun cato'w ri Are' co céch'aw

pa takribe.
20 We c'o jun winak rije'jas jun aj

ri cotaquic, man cuk'up taj.
We ne c'o jun winak ri junam

jasjun candela

ri man nim ta ru k'ak'al,

man cuchup ta ri'".
Xane cdchacun na che rilic

chi copan na ri K'ij

aretak kas cdk'at na tzij

ruc' jicomal.
21Conojel c'u qui wéch winak

cho ruwéchulew,

cécu'bi na qui c'ux chrij ri Are’,
—xcha ri Dios chuchi' ri k'alajisal re ru Lok’ Pixab.

Cabix chrij ri Jests chiyo'm u chuk'ab rumal riItzel

22Xc'am c'u bi jun achi ruc' ri Jesus. Ri achi mem xukuje' moy, c'o c'u jun
itzel espiritu ruc'. Xcunax c'u rumal ri Jesus, je ri' chi ri achi xcowinic xca'yic
xukuje' xch'awic. 23 Conojel ri winak xquicajmaj wa', xquibij: ¢A mat are wa'
ri Ralc'ual can ri ka mam David? ri cébixic chi cipe na? —xecha'.

24 Aretak c'ut xquita ri tata'ib fariseos ri caquibij ri winak, ri e are' xquibij:
We achiri' cicowinic queresaj biriitzel tak espiritus chque ri winak xa rumal
ru chuk'ab ri Beelzebu ri qui nimal ri itzel tak espiritus ri ¢'o ruc', —xecha’.

25 Ri Jesus xuch'obo jas ri tajin céquichomaj, Xubij c'u chque: Apachique
k'atbal tzij ri u banom quieb, ri juch'ob k'atal tak tzij cdquiyac quib chquij
ri juch'ob chic, ri k'atbal tzij ri' cAq'uis na u wach. We jun tinimit o jun ja
winak u banom quieb rumal chi c'o ch'oj chquixol, man naj té ri' cuch'ijo.
26Je ri' xukuje', we ta ri Satands céresaj bi ri Satands, u banom quieb ri'. We
ta je ri', ¢a naj ta c'u ri' cuch'ij ru takanic? jMan je' taj! 27 Ri alak cdbij alak
chi ri in quinwesaj bi ri itzel tak espiritus ruc' ru chuk'ab ri Beelzebu. We
ta je ri', ¢jachin cdyo'w qui chuk'ab ri tijoxelab alak che quesaxic bi ri itzel
tak espiritus? Kas are ri e are' ciquik'alajisaj chi xa sachinak alak. 28 Ri in c'ut

quinwesai biri itzel tak espiritus ruc' ru chuk'ab ri Espiritu rech ri Dios ri c'o
wuc'. Quel cubij wa' chiri Dios c'o chiuc' alak rech catakan puwi' alak, —xcha
chque.

29 Man c'o té jun cécowinic coc pa rachoch jun achi ri sibalaj c'o u chuk'ab,
carelak'aj c'u biri jastak re, we ta mat nabe cuyut na ri achi ri c'o u chuk'ab.
Te c'uri' cicowinic cérelak'aj biri jastak re.

30Rijun ri man junam ti u chomanic wuc', quinuc'ulelaj ri'. Ri jun ri man
céchacun td wuc', xak cutur ri' ri nu chac, —xcha chque.

31 Rumal ri' quinbij chech alak: Ronojel mac ri céca'n ri winak cuya'
cdsachtaj na qui mac ri' rumal ri Dios, Xxukuje' ronojel ri dwas u bixic chrij
ri Dios ri cdquibij ri winak cuya' césachtaj na qui mac ri'. Are c'u we cdquibij
ri dwas u bixic chrij ri Lok'alaj Espiritu man cuya' taj cdsachtaj ri qui mac ri'".
32 Apachin ri cubij tzij ri &was u bixic chwij in, in ri' ri Ralc'ual ri Dios ri Kas
Winak, césachtaj na u mac ri' che. Apachin c'u ri cubij ri dwas u bixic chrij ri
Lok'alaj Espiritu, man césachtaj td na u mac ri' che waral cho we uwéchulew.
Man césach td cuumacri' parijun c'aslemal chic ri cdpe na, —xcha ri Jesus.

Rijun che' rumal ru wich cdch'obtajic jas u banic

33 We utz ri che’, utz ru wéch ri cuya. We man utz ta ri che', man utz ta
ru wéch ri' ri cuya. Rijun che' rumal ru wéch céch'obtajic jas u banic. 34 {Ri
alak, alak subanelab tak winak! ¢A cdcowin lo alak ri' chubixic utzalaj tak
tzij, alak itzel tak winak c'ut? Ri quel lok pu chi' ri winak, are wa' ri kas c'o

pa ranima'. 35 Ri utzalaj winak, utz ri' ri cubij rumal rech ri utzil ri c'o pa
ranima'. Riitzel winak, man utz ta ri' ri cubij rumal chi etzelal wa'ri c'o pa
ranima'. 36 Quinbij c'u chech alak, chi pa ri k'ij aretak cuk'at na tzij ri Dios,
conojel ri winak caquijach na cuenta rumal ronojel tzij ri qui bim ri man c'o
td u patén. 37Jas c'u je' ri ctzijon ri winak, are je ri' ri k'atow tzij ri cdban na
puwi'. Cék'alajisax c'u na we c'o umac o man c'o taj.

Rilawalo tak winak cdgquita' jun cajmabal etal che ri Jesus

il 12:23 Ri “Ralc'ual can ri ka mam David” quel cubij “To'l Ke”, junam jas ri tzij “Cristo” o “Mesias”.

i 12:24 Ritzij “Beelzebu” are jun chque ru bi' ri Satands.

38 Jujun tata'ib fariseos cachi'l jujun tijonelab re ri Pixab, xquibij che ri
Jesus: Ajtij, cdkaj chi cdbanla jun cajmabal etal chkawéch rech cékilo, —xecha
che.

39 Ri Jesus xch'awic, xubij chque: Ri lawalo tak winak, ri man jicom té
canima’, cicaj chi quinban jun cajmabal etal chquiwach. Man cdyi' ta c'u wa'
chque, xane xak xuwi ri etal chrij ri Jonas ri k'alajisal re ru Lok’ Pixab ri Dios
ojer. 40Je’ jas ri Jonds Xc'oji chupam ri jun nimalaj cér oxib Kk'ij, oxib ak'ab,
are c'u je' quinban na in, in ri' ri Ralc'ual ri Dios ri Kas Winak, quinc'oji cu
na xe' ri ulew oxib K'ij, oxib ak'ab. 41 Ri winak aj Ninive, pa ri k'ij re ri k'atow
tzij aretak cék'at tzij pa qui wi' ri winak ri e c'o cémic, caquik'at na tzij pa qui
wi' chi céc'djisax qui wéch. Je ri', rumal chi ri winak aj Ninive, Xquiq'uex ri
canima', xquiq'uex c'u ri qui chomanic aretak ri Jonds xutzijoj ru Lok' Pixab
riDios chque. Waral c'utc'o Junrinimnaubanic chuwéchriJonds. 42Xukuje'
ri nimalaj takanel ixok ri xc'oji chumox ri relbal K'ij, cédc'oji na pa ri K'ij re ri
k'atow tzij. Aretak cék'at tzij pa qui wi' ri winakri e c'o cdmic, ri are' cuk'at na
tzij pa qui wi' chi cic'djisax qui wéch. Je ri', rumal chiriixok ri' naj xel wilok,
xpe c'u chutatabexic ri nimalaj retambal ri Salom6n. Waral c'ut ¢'o wiJun ri
nim na u banic chuwéch ri Salomon.

Waral cdtzijox wiri cuban jun itzelalaj espiritu, cditzelej lok

43 Aretak jun itzelalaj espiritu quel bi che jun winak, xak céwacatalob chic
pa tak juyub ri cétz'inowic, cutzucuj jawije' cuxlan wi. Aretak man curik taj
jawije' cuxlan wi, cubij: 44 “Quintzelej na bi cho ri wachoch jawije' ri xinel
wilok,” —cécha'. Aretak copanic, curika ri ranima' ri winak je' ubanicjun ja
tolonic, mesom chi u pam, utz c'u banom che. 45 Que' c'ut, queuc'ama chi na
wukub itzelalaj tak espiritus ri sibalaj e lawalo na chuwéch ri are'. Conojel
wa' queboc pa ranima’ri winak. Ri winak ri' nim na ri ¢'dx curik na chuwéch
ri c'ax ri xurik nabe. Je c'u wa' ri cdquic'ulmaj na ri lawalo tak winak cémic,
—xcha chque.

Runanrijesus xukuje' tak ru chak’ queopan ruc'

46 Ri Jesus tajin cétzijon na cuc' ri winak aretak xopan ru nan, e rachi'l ri
rachalal. Xak c'u chrij ri ja e tac'atoj wi, cécaj c'ut quetzijon ruc' ri Jesus.
47C'o c'u jun ri Xubi{ che riI{esﬂsz Ri nan la, xukuje' ri chak' la e c'o chrij ri
ja, cach'abex la cumal, —xecha che.

48 Xubij c'u ri Jesus che ri xbin che: ¢Jachin ri' ri nu nan, xukuje' jachin tak
ri kas e wachalal? —xcha che.

49 Xeuc'ut ru tijoxelab chquiwéch ri winak, te c'u ri' xubij: E are wa' je' ta
ne ri nu nan, xukuje' ri nu chak', —xcha'. 50Je ri', rumal chi apachin ta ne ri
cdbanow ru rayibal ri nu Tat ri c'o chila’ chicaj, are wa' ri kas wachalal, ri nu
chak’, ri wanab, ri nu nan, —xcha ri Jesus chque.

13
Ri Jesus cutzijoj ri c'utbal chrij ri ticol jja’

1Pa ri k'ij ri' ri Jesus xel lok cho ja, xe' c'u chuchi' ri mar, xt'uyi c'u chila'.
2 Xquimulij c'u quib q'uia winak ruc', je ri' chi xoc bi ri Are’' Ea jun barco,
xt'uyi c'u chupam. Conojel ri winak xecanaj can cho ri ulew chuchi' ri mar.
3Xeucoj c'u tak c'utbal che qui tijoxic ri winak chquij q'uia u wéch tak no'j,
xubij chque: Xel bi jun ticol ija' cho rachoch, xe' chubanic u tico'n, —xcha
chque. 4 Aretak tajin cujopij ri ija’, xkaj jubik’ ri ija’ pa ri be. Xeopan c'u ri
chicop ajuwocaj. Querapapic xekajic, xa xquitij bi ri ija'. 5 Xkaj chi jubik’
xol tak r1 abaj, ri man c'o ta wi q'uia ulew. Chanim c'ut xq'uiy ri jubik’ ija’

ri' rumal chi man pim té ri ulew. ¢ Aretak c'ut xel lok ri k'ij, xec'at ri alaj tak
tico'n rumal, xechaki'jic rumal chi man kas té c'u c'o qui xera'. 7 Xkaj chi c'u
jubik'riija' patakrik'ayesric'oquiq'uixol. Xeq'uiy c'urik'ayes, xequijik'isaj
ritico'n. 8 Are c'uriniq'uiaj ija’ chic xekaj pa utzalaj ulew. Sibalaj xewéchinic.
E c'o jujun tico'n xquiya jujun ciento qui wéch pa tak ri qui jolom ri trico
chquijujunal, e c'o c'u jule’ chic xquiya oxc'al qui wéch pa tak ri jujun qui
jolom. Ri niq'uiaj tico'n chic xquiya juwinak lajuj qui wéach chquijujunal, —
xcha ri Jesus chque ri winak. 9 We ri ix quijiquiba ri iwanima' chutatabexic
ri nu tzij, jchitatabej ba'l —xcha chque.

Ri Jesus cubij chque ru tijoxelab jas qui patdn ri c'utbal ri cucojo

10 Ru tijoxelab ri Jesus xekeb ruc', xquita' che: ¢Jas che cuc' tak c'utbal
quetzijobej la ri winak? —xecha che.

11 Ri Jesus xch'awic, xubij chque: Ri ix yo'm chiwe rumal ri Dios ri
retamaxic ri man quetam ta ri niq'uiaj winak chic chrij ru takanic ri Dios
pa qui wi' ri winak. Man ya'tal t c'u chque ri e are' chi cdquich'ob wa'. 12Ri
winak ri c'o c'o ruc’, cdyi' chi na niq'uiaj che rech cénimar ri c'o ruc'. Are c'u
ri winak ri man c'o té c'o ruc', ri jubik' ri c'o ruc' quesax na che. 13 Rumal ri'
queintzijobej ri winak cuc' tak c'utbal, rumal chi pune jakal ri qui wak'ach,
man quecowin ta chuch'obic ri cdquilo, je' ta ne chi man queca'y taj. Pune
cdquitatabej ri kas tzij, man céquich'ob ta ri' ri qui tatabem. Je' ta ne chi man
céquita ta ri quinbij. 14 Are c'u je' cibantaj na wa' cuc'ri e are' jas ri xubij ri ka
mam Isaias ri k'alajisal re ru Lok’ Pixab ri Dios:

Riix, pune quitata ej ri kas tzij,
man quich'ob taj.
Pune quixca'yic, man quich'ob ta
ri quiwilo.
157e ri', rumal chi abajarinak
ri canima’' we winak ri'.
Man utz td quetow tzij.
Qui tz‘aﬁim c'uri qui wak'dch
rech man queca'y taj.
Je'ubanom ri canima'
rech man céquita taj,
rech man cékaj ta ri nu tzij pa canima/,
rech man quinquitzucuj taj rech queincunaj,
—xcha ri Dios chuchi' ri k'alajisal re ru Lok’ Pixab.

16 Are c'uriiwe ix, sibalaj utz iwe, rumal chi tajin quiwil ri tajin quinbano,
tajin %uita ri tajin quinbij. 17 Kas tzij quinbij chiwe chi e q'uia k'alajisal tak re
ru Lok' Pixab r1 Dios, xukuje' e q'uia utzalaj tak winak xcaj xquilo jas ri tajin
quiwil ix cdmic, man xquil t4 c'ut. Xcaj xquita jas ri tajin quita ix cdmic, man
Xquita té c'ut,—xcha ri Jesus chque ru tijoxelab.

Ri Jesus cubij chque ru tijoxelab jas quel cubij ri c'utbal chrij ri ticol jja’

18 Chitatabej ba'jas quel cubij ri c'utbal chrij ri ticol ija’, —xcha chque. 19Ri
ija' ri xekaj paribe, e are wa'jas ri winak ri caquitatabej ru Lok’ Pixab ri Dios
chrij ru takanic ri Dios pa qui wi' ri winak, man céquich'ob td c'ut. Chanim
cépe ri Itzel, céresaj c'u biri tzij ri xkaj pa canima'. 20 Ri ija' ri xekaj xol tak ri
abaj, earewa'jasriwinakri ciquitaru Tzij ri Dios ruc' quicotemal, je'l cAquito.
21 Rumal c'ut chi man kas td c'o ri qui xera’, xa quieb oxib k'ij cdquich'jjo.
Aretak c'ut cdquichaplej u rikic c'dx, craj queyok'ic rumal rech ru Tzij ri Dios,
chanim quetzak canok. 22Ri ija' ri Xxekaj pa tak ri k'ayes ri c'o qui q'uixol, e
are wa' jas ri winak ri ciquita ru Tzij ri Dios, are c'u caquilij na ri1 jastak rech

we uwdchulew ri', quesubtaj rumal ri k'inomal. Are c'u wa' cdjik'isan ru Tzij ri
Dios, man céwéchin td c'uri' pari canima'. 23 Are c'uri ija' ri xekaj pa utzalaj
ulew, e are wa' jas ri winak ri cdquita ru Tzij ri Dios, cdquich'obo. Cdquiya c'u
q'uia qui wiéch. E je'jas riija’' ri xquiya jujun ciento qui wéch chquijujunal,
niq'uiaj chic e je'jas riija' r1 xquiya oxc'al qui wich chquijujunal, jujun chic
e je'jasriija' rl xquiya juwinak lajuj qui wach chquijujunal, —xcha chque.
Waral cdkil wiri c'utbal chrij riitzel k'ayes ri xq'uiy xol tak ri trico

24Ri Jesus xucoj jun c'utbal chic chquiwéch: Ru takanic ri Dios pa qui wi' ri
winak, are junam ruc' jun achi ri xutic utzalaj ija' pa ri rulew. 25 Xpe c'u jun
u c'ulel ri ajchak’el ri tico'n. Aretak conojel tajin quewaric, xoc bi pa ri ulew,
xutica c'u can itzel tak k'ayes xol tak ri trico. Te c'uri' xe'c. 26 Aretak xq'uiy ri
trico, xechomakir ru jolom, xukuje' xeq'uiy ri itzel tak k'ayes. 27 Xebe' c'u ri
ajchaquib, xequibij che ri qui patrén: “Tat, we kas utz ri ija' ri xtic la, ¢jawije'
c'ut xpe wiwa' we itzel K'ayes ri'?” —xecha che. 28 Xubij c'u ri patron chque:
“Xa c'o jun nu c'ulel xbanow wa',” —xcha chque. Ri ajchaquib xquibij che
ri qui patrén: “¢A caj la chi quekabok ri itzel tak k'ayes?” —xecha che. 29Ri
patron xubij chque: “Man utz té ri' we je' quibano, rumal chi we ne quibok bi
ritrico junam ruc'riitzel k'ayes. 30 Cheq'uiy na ri itzel tak k'ayes junam ruc'
ri trico, chiweyej na c'd curik ri K'atoj. Queintak c'u na bi ri ajchaquib rech
nabe cdquimol riitzel tak k'ayes, cAquixim pa tak yataj, te c'uri' ciquiporoj. Are
c'uritrico cdquic'ol na parinu c'uja,” —xcha chque.

Ri Jesus cutzijoj ri c'utbal chrij riija’ re mostaza
31Ri Jesus xucoj chi jun c'utbal chquiwéch, xubij: Ru takanic ri Dios pa qui
wi' ri winak, junam wa' ruc' riija’' re ri tico'n ri cabix “mostaza” che, ri cutic
jun achi pa ri rulew. 32 Kas tzij ri ija' ri' are ri sibalaj nitz' na chquiwéch
conojel tak u wéch ija'. Aretak c'ut cdq'uiyic, are nim na que' chquiwéach
conojel tak ri tico'n. Cuban jun nimalaj che’, je ri' chi ri chicop ajuwocaj
cdca'nriqui soc xol tak ru k'ab, quemu'jan chupam, —xcha ri Jesus chque.

Waral cikil wiri c'utbal chrij ri ch'dm re caxlan wa
33Ri Jesus xucoj chi jun c'utbal chquiwéch, xubij: Ru takanic ri Dios pa qui
wi' ri winak, are je' jas ri ch'dm ri cuya jun ixok ruc' oxib pajbal c'dj, rech
cuq'uiyisaj ronojel ri k'or re caxlan wa, —xcha ri Jesus chque.

Waral cdkil wi ri qui patdn ri c'utbal ri cucoj ri Jesus
34 Ronojel wa' we tzij ri' xubij ri Jestis chque ri winak cuc' tak c'utbal. Xak

xuwi cuc' tak c'utbal xeutzijobej ri winak. 35 Je' xbantaj wa' rech kas je' quel
wi jas ri xubij ri k'alajisal re ru Lok’ Pixab ri Dios ri Tz'ibtal canok:
Quintzijon na cuc' tak c'utbal,
quinbij na ri man etamtal taj

tzaretak ri Dios xuban r1 cajulew,
—xchari'.

RiJesus cuk'alajisaj ri quel cubij ri c'utbal chrij riitzel k'ayes xol tak ri trico

36 Xténi c'u ri Jesus che ru tzij, xeutak bi ri winak cho tak ri cachoch, ri Are'
c'ut xoc pa ja. Are c'u ri tijoxelab xquirik quib ruc’, xquibilj che: Bij la chke
jas quel cubijj ri c'utbal chrij ri itzel k'ayes r1 xtic can pa ri ulew, —xecha che.
37 Ri Jesus xubij chque: Ri céticow ri utzalaj ija’, in ri' ri Ralc'ual ri Dios
ri Kas Winak. 38 Ri ulew are ronojel ruwéchulew. Ri utzalaj ija' e are wa'
ri winak ri catakan ri Dios pa qui wi'. Ri itzel k'ayes e are wa' ri winakri e
rech ri itzel. 39Ri c'ulel ri xticow ri itzel k'ayes, are ri Itzel wa'. Ri k‘atoLquel
cubijj ri q'uisbal re ruwéchulew aretak céq'uis ronojel. Ri quebanow ri k'atoj

e are' ri ngeles. 40 Je' jas ri céban che ri itzel k'ayes, cdmolic, cAq'uidk pa ri
k'ak’, are c'uje' ciban na pari q'uisbal re ruwéchulew. 41 Riin, in ri' ri Ralc'ual
ri Dios ri Kas Winak, queintak na lok ri nu dngeles che qui molic conojel ri
winak ri quequitakchi'j niq'uiaj winak chic che mac, xukuje’ ri banal tak
etzelal. 42 Quequiq'uiék c'u na bi pa ri nimalaj k'ak’, jawije' quebok' wi na,
céquikuch'uch'ej na ri qui ware. 43 Are c'u ri céca'n ri craj ri Dios, queopan
na jawije' ri ctakan wi ri ka Tat chila’ chicaj. Quejuluw na je' jas ri k'ij. We
quijiquiba riiwanima’' chutatabexic ri quinbij, jchitatabej ba'! —xcha ri Jesus
chque ru tijoxelab.

Waral cdikil wiri c'utbal chrij ri k'inomal ri muktalic
44 Ru takanic ri Dios pa qui wi' ri winak, quinjunamaj ruc' jun coxon puak
ri muktalic. Cériktaj c'u ri puak rumal jun achi. Ri are' cumuk chi c'u can
jumul chic chila'. Rumal ru quicotemal que'c, cuq'uiyij ronojel ri jastak re,
culok' ri ulew, —cécha'.

Waral cdikil wiri c'utbal chrij ri perlari pakal rajil
45Xukuje’ quinjunamaj ru takanic ri Dios ruc' jun ajc'ay ri cutzucuj je'lalaj

tak abaj ri queiuluwic. 46 Aretak curik jun ri sibalaj pakal rajil, que'c,
cuq'uiyij ronojel ri jastak re, culok' ri perla ri xuriko, —cécha'.

Waral cikil wiri c'utbal chrij ri c'at chapdbal cdr

47 Xukuje' quinjunamaj ru takanic ri Dios pa qui wi' ri winak ruc' jun c'at
chapébal cér ri cdq'uidk bl pa ri ja', queboc c'u ronojel qui wéch car chupam.
48 Aretak nojinak chi ri c'at, quesax lok cumal ri chapal tak cir, cdquiya
chuchi'rija), te c'uri' quet'uyi che qui cha'icri cér. Ri utzalaj tak cér quequiya
pa tak chicéch, are c'u ri man e utz taj, quequiq'uidk can pa ri ja', —cacha'.
49 Are je wa' cibantaj na aretak céq'uis ruwéchulew. Quepe ri dngeles che qui
cha'ic ri utzalaj tak winak chquixol ri man e utz taj. 30 Ri man e utz taj
quequiq'uidk na pa ri nimalaj k'ak'. Chila' quebok' wi na, cadquikuch'uch'ej na
ri qui ware, —xcha ri Jesus chque.

Waral cikil wiri cdtzijox chrij ri c'ac’ tak jastak xukuje' ri K'el tak jastak
h51 RiJesus xuta' chque ri winak, xubij: ¢A quich'ob ronojel ri xinbij? —xcha
chque.

géikach'obo, —xecha che.

52 Xubij c'u ri Jesus chque: Aretak jun tijonel re ri Pixab craj céretamaj
ronojel chrij ru takanic ri Dios pa qui wi' ri winak, je' u banic ri' jas f"un
ajchak’el ja ri c'o q'uia jastak re. Aretak rajwaxic ri K'el che, céresaj lok,
cucojo. Aretak rajwaxicric'ac' che, céresaj lok, cucojo, —xcha riJesus chque.

RiJests c'o jumul chic pari tinimit Nazaret

53 Aretak xto'taj ri Jesus che qui tijoxic ri winak cuc' tak we c'utbal ri', xel
bi chila'. 54 Xopan c'u pa ri u tinimit ri Are'. Xuchaplej qui tijoxic ri winak pa
rirachoch Diosri c'o chila'. Are c'u ri winak sibalaj xquicajmaj wa', xquibij:
¢Jawije' Xretamaj wi we achi ri' we no'j ri'? ¢Jas lo cubano che qui banic ri
nimak tak cajmabal ri tajin quebantaj rumal? —xecha'. 35 Are wa' ru c'ojol
ri tata' ri kolol che',* ru nan c'ut are ri nan Maria. Catz ri a Jacobo, ri a José,
ri a Simoén, xukuje' ri a Judas. 56 E c'o c'u ri ranab kuc' waral xukuje'. ¢Jawije'
c'ut xretamaj wi wa' ronojel ri tajin cubano? —xecha'.

*
13:55 Rikolol che' xukuje' cébix “ajanel” o “carpintero” che rumal ru chac.

57 Rumal ri' ri winak xa tzel xquita ru tzi{. Xubij c'u ri Jests chque: Pa
ni(}(’uiaj tinimit chic, nim quil wi ronojel k'alajisal re ru Lok’ Pixab ri Dios.
Xak xuwi pa ru tinimit ri are’, xukuje' chquixol ri rachalal, xukuje' cho
rachoch man nim t4 quil wi, —xcha chque.

58 Man xcowin té c'u ri Jesus chubanic q'uia tak cajmabal chila’' rumal chi
ri winak man xecojon téa che ri Are'.

14

Cdcdmisax ri Juan Kasal Ja'

1Pa tak ri k'ij ri' ri tat Herodes, ri nim takanel pa Galilea, xretamaj ri tajin
cuban ri Jesus. 2 Xubij c'u chque ri winak ri e c'o ruc': Are ri Juan Kasal Ja' ri'
ri xc'astaj lok chquixol ri cdminakib, rumal ri' cicowin ri are' chubanic q'uia u
wiéch cajmabal, —xcha ri tat Herodes chque.

3 Tzare c'u ri tat Herodes xtakan chuchapic ri tat Juan rech céyutic, céyi'
pa che’, xa rumal rech ri nan Herodias ri xc'uli ruc' are' pune are rixokil ri
Felipe ru chak'. 4Xubij c'u ri tat Juan che ri tat Herodes: Man takal ta che la
chi céban ixoKkil la che ri rixokil ri chak' la, —xcha che.

5Ritat Herodes sibalaj craj cucémisaj ri tat Juan, cuxej c'u rib chquiwéch ri
winak. Je ri', rumal chi conojel quetam chiriJuan Kasal Ja', are jun k'alajisal
re ru Lok' Pixab ri Dios. 6 Xurik c'u ri nimak'ij re ri roc'owisaxic u junab ri
tat Herodes. Are c'uri ali ri ral ri nan Herodias xoc bi cuc', xuchap xojowem
chquiwéch ri ula' ri e c'olic. Xkaj c'u ri ali chuwéch ri tat Herodes. 7 Sibalaj
xkaj chuwéch, xuban c'u juramento chi cuya che ri ali apachique ta ne ri craj
riare'. 8Riali c'ut cojom chilok u c'ux rumal ru nan, xubij che ri tat Herodes:
Cwaj chi cdyala chwe ru jolom ri Juan Kasal Ja' pa jun plato, —xcha che.

9 Sibalaj c'u xbison ri tat Herodes. Rumal c'u rech chi xubij wa' ruc'
juramento chquiwéch conojel ri rula’ chi cuya che ri ali apachique ri cuta’
che, xtakan c'u chuya'ic wa' che. 19Xtakan che resaxic ru jolom ri Juan Kasal
Ja'ric'o pa che'. 11Xc'am lok pa jun plato, Xyi' c'u che ri ali. Ri ali c'ut xuya
che runan.

12Xeopan c'u ru tijoxelab ri tat Juan, xquic'am bi ru cuerpo, xequiya can
pajun mukubal. Xebe' c'ut, xequibij che ri Jesus.

Ri Jesus cuya qui wa job mil winak

13Ri Jesus, aretak xuto jas ri xbantaj che ri tat Juan, xel bi chila’ u tuquiel,
Xoc pa jun barco, xe' c'u jela’ jawije' ri man c'o td wi winak. Xquetamaj c'u
ri winak chi ri Jesus benak jela'. Xebel lok pa tak ri qui tinimit, xebe' c'u chi
cakan churikic ri Jesus. 14 Aretak xel lok ri Jesus pa ri barco, xeril ri q'uialaj
winak, xel c'u u c'ux chque. Xeucunaj ri yawabib ri xquic'am bi jela' cuc”.
15 Kajem c'u cuban ri k'i{', ru tijoxelab ri Jesus xekeb ruc’, xquibij che: We
juyub ri' ri uj c'o wi sibalaj cétz'inowic, benak chi c'u ri k'ij. Chetaka la bi ri
winak rech quebe’ pa ri alaj tak tinimit ri nakaj e c'o wi, rech céquilok' c'una
ri qui wa, —xecha che.

16 Ri Jesus xubij chque: Man rajwaxic taj quebe'c, xane xa chiya ix ri
caquitijo, —xcha chque.

17Xquibij c'u ru tijoxelab che: Xa job caxlan wa rachi'l quieb cér c'o kuc',
—xecha che.

18 Ri Jesus xubij chque: Chic'ama lok chwe waral, —xcha chque.

19 Xtakan c'u ri Jesus chi quet'uyi ri winak cho ri réxalaj uwosak. Ri Jesus
xeuc'am c'u ri job caxlan wa xukuje' ri quieb cér, xca'y chicaj, xeutewchij.
Te c'u ri' xeupir ri caxlan wa, xeuya chque ri tijoxelab rech quequijach wa'

chquiwéch ri winak. 20 Xewi' c'u conojel, xenoj c'ut. Te c'u ri' xequic'ol ri
ch'akatak ri xecanaj canok. Xuban cablajuj chicich wa' chi ronojel. 21 Craj
are job mil achijab ri xewi'c. Man xeajilax td c'u ri ixokib xukuje' ri ac'alab
(ri xukuje' xewi'c).

RiJests cibin puwi'rija’

22Te c'uri' ri Jesus xubij chque ru tijoxelab chi utz we queboc pa ri barco
rech quebe'c, quenabej apan chuwéch ri Are' rech queopan ch'akép che ri
mar. Are c'uri Are' xcanaj na can cuc' ri q'uialaj winak che qui jachic bic.
23 Aretak e jachtajinak chi biri winak rumal ri Jesus, xe' ri Are' puwi' rijuyub
utuquiel chubanic orar. Aretak xocriak'ab, riJesus u tuquiel c'o chila'. 24 Are
c'url tijoxelab e c'o chi pa ri barco puwi'ri ja' pu niq'uiajal ri mar. Ri nimak
tak uwoja' xupuq'uij rib chrij ri barco, rumal chi xa chquiwéch petinak wi ri
quidkik'. 25 Xa c'u jubik' man césakiric aretak xopan ri Jesus cuc', tajin cabin
puwi'rija'. 26 Aretak ri tijoxelab xquilo chi cébin ri Jesus Euwi' rija, x uixe{
quib. Rumal rech chi xquixej quib xquirak qui chi', xquibij: jAre jun xibine
wa'l —xecha'.

27 Chanim ri Jesus xeuch'abej, xubij chque: jin wa', mixej iwib, chichajij
anima'l —xcha chque.

28 Xch'aw c'u ri tat Pedro, xubij che: We lal ri', Tat, takan la chi quinbin
puwi'rija', rech quinopan uc' la, —xcha che.

29Ri Jesus xubij che: Tasa'j ba',—xcha ri Jesus che.

Ri tat Pedro xel bi pa ri barco, xuchaplej binem puwi' ri ja' rech curika ri
Jesus. 30 Aretak c'ut xrilo chi sibalaj c'o u chuk'ab ri quiékik', xuxej rib. Xe'ri
rakan parija’, xurak u chi', xubij che riJesus: {Wajaw, chinto'la! —xcha che.

31Ri Jesus chanim xuchap che ru k'ab, xubij che: {Tzij ri' chi man kas ta
catcojonic! ¢Jas che xuban quieb a c'ux? —xcha che.

32 Aretak c'ut xpaki ri Jesus pa ri barco, xténi ri quidkik'. 33Ri e c'o pa ri
barco xexuqui chuwéch ri Jesus, xquibij che: Kas tzij, lal ri' ri u C'ojol ri Dios,
—xecha che.

RiJesus queucunaj ri yawabib pa Genesaret
34Xek'ax pa ri mar, xeopan c'u chuchi' ri ulew pa Genesaret. 35 Aretak ri
winak ajchila’ xquich'ob u wéch riJesus, xquesaj u tzijol wa' pa tak ri tinimit.
Xequic'am c'u lok conojel ri yawabib jawije' chi' c'o wiri Jesus. 36 Xquibochi'j
riJesus chi xuwi ta ne cuya chque chi cdquichap cok ru chi' ruk'u'. Conojel c'u
ri xechapowic, xeutziric.

15

Ciriktaj c'dx rumal ri e nak'atal wi ri winak

1Te ri' jujun tata'ib fariseos xukuje' jujun chque ri tata'ib tijonelab re ri
Pixabri e petinak pa ri tinimit Jerusalén, xquimulij quib chrij ri Jesus, xquita’'
che: 2 4Jas che ri tijoxelab la man céca'n taj jas ri e nak'atal wi ri ka nan ka tat
ojer? Man cdca'n taj jas ri nak'atal u banic. Are wa' ru ch'ajic ririj ri qui k'ab
aretak méja' quewi'c, —xecha che.

3Xuta' c'uri Jesus chque: E ri alak, ¢jas che yo'm can alak ru Lok’ Pixab ri
Dios? Chuq'uexwéch wa' are jiquibam anima' alak chrij ri nak'atal wi alak.
4 Cubij c'u ri Dios pa ri Lok' Pixab ri Tz'ibtalic: “Nim cheawila wi ra nan a
tat,” —cécha'. Xukuje' cubij: “Jachin ri cuyok' ru nan u tat, tzrajwaxic wi
ri' cicdmisaxic,” —cécha', —xcha chque. 5 Ri alak c'ut cébij alak chi xak xuwi
rajwaxic cubij jun achi chque ru nan u tat: “Ronojel ri quincowinic quincoj

che to'ic alak, nu yo'm cho ri Dios,” —cécha'. 8 We ri achi je' cubij wa', man
cdya ta alak che chi c'o jas cuban che qui to'ic ru nan u tat. Je ri' man nim
td chic quil wi alak ru Tzij ri Dios, man c'o td c'u u patén ru Lok’ Pixab ri
Dios chuwdéch alak rumal ru banic ri nak'atal wi alak. 7 jXak quieb wéch alak!
Kas tzij ri xubij ri ka mam Isaias ri k'alajisal re ru Lok' Pixab ri Dios chij alak
aretak xutz'ibaj can we tzij ri' ri cubij:
8 We winak ri' xak chi qui chi'

caquinimarisaj nu k'1j,
Man kas ta cdquijiquiba ri canima'

chwij,
—xcha'.
9Xak lok' quek'ijilan chwe,

xak c'u qui takanic winak cdquiya

che tijonic,
—xcha ri Dios chuchi' ri ka mam Isafas.

10 Ri Jestus xeusiq'uij ri winak ruc', xubij chque: Alak, onojel alak, tatabej
alak ri nu tzij, ch'obo alak ri quinbij. 11 Ri cutij ri winak, man are té ri' ri
quetzelan u wéach ru c'aslemal, xane xa are ri quel lok pu chi' ri winak are
wa' ri quetzelan u wéich ru c'aslemal, —xcha chque.

12Xekeb c'u ri tijoxelab ruc' ri Jesus, xquibij che: ¢A etam la chi ri tata'ib
fariseos c'dx xquina' ri xbij la? —xecha che.

13 Ri Jesus xch'awic, xubij chque: Apachique u wéch tico'n ri man xtic ta
rumal ri nu Tat ajchicaj, cibok na apanok. 14 Xak je' tak que la' ri fariseos.
Rie are' e je' jas moyab ri cdquic'am qui be niq'uiaj moyab chic. We jun moy
cuc'am u be jun moy chic, ri quieb ri' quetzak na pa jun jul.

15 Xubij c'u ri tat Pedro che ri Jesus: Bij la chke jas quel cubij ri c'utbal ri
xcoj la, —xcha che.

16 Ri Jesus xubij che: ¢A mat lo quich'ob wa' ri ix? —=xcha che. 17 ;A mat
iwetam chi ronojel ri cutijri winak paririxco'l que' wi, quel c'u canok aretak
cubana ru chul? —cécha chque. 18 Are c'u ri quel lok pu chi' ri winak, pa
ranima’ ri' quel wi lok. Are c'u wa' ri quetzelan u wéch ru c'aslemal. 19 Je
ri', rumal chi pa ranima'’ ri winak quel wilok ri itzel tak chomanic, ru banic
cdmisanic, ru banic ri nimalaj mac ruc' ri rixokil jun winak chic, ru banic jas
ri cdca'n ri tz'i' ri xak clquirik quib, man c'o ta qui pixab, ru banic elak’, ru
banic ri banow tzij, xukuje' ru yaquic tzilj chrij jun winak chic. 20 E are wa'
we etzelal ri' ri quetzelan u wéch ru c'aslemal ri winak cho ri Dios. Are c'u
we jun winak man cuban ta ri nak'atal u banic, man cuch'aj ta ri rij ru k'ab
aretak méja' ciwi'c, man cdretzelaj td ru c'aslemal ri' cho ri Dios, —xcha ri
Jesus chque ru tijoxelab.

Junixok ri man are td aj Israel cdicojon che ri Jesus

21 Xel bi ri Jesus chila’, xe'c, xopan pa Fenicia chunakaj ri tinimit Tiro,
xukuje' ri tinimit Sidén. 22Xpe c'ujun ixok aj Cananearic'o chila', xopan ruc'
ri Jesus, xurak c'u u chi’, xubij: jTat, lal ri' ri rachalaxic can ri David, chel c'ux
lallrl chwe! Ri wal ali c'o jun itzel espiritu che, sibalaj curik c'éx rumal, —xcha
che.

23 Ri Jesus c'ut man c'o td jun tzij xubij che. Xepe c'u ru tijoxelab ri Jesus,
xXquita' tok'ob che, qulllibijl Taka la bi ri chichu' rumal chi xak curak u chi’
teren chkij, —xecha che.

24Xubij c'u ri Jesus chque: Ri Dios in u takom lok xak xuwi cuc' ri winak aj
Israel, rumal chiri e are’ e je' ta ne chij ri e sachinak, —xcha chque.

25Xpe c'uriixok, xkeb ruc' riJesus, xxuqui chuwéch, xubij che: Tat, chinto'
la! —xcha che.

26 Ri Jesus xubij che: Man utz té ru chapic ri qui wa ri kas ralc'ual jun,
cdq'uidk ta c'u chquiwéch ri alaj tak tz'i', —xcha che.

27Xubij c'u ri ixok che: Je', Tat. Xukuje' ne ri alaj tak tz'i' ri queboc pa ja,
céquitij ru xe'r tak qui wa ri cajaw ri quetzak pulew, —xcha che.

28 Ri Jesuss xubij che ri ixok: jKas tzij ba' chi nim ri cojonicla, nan! Chbantaj
ta ba'jasri caj la, —xcha che.

Tzare chi' c'ut xutzir riral ali.

Ri Jestis queucunaj q'uia yawabib

29 Xel bi ri Jesus chila', xoc'ow chuchi' ri mar re Galilea. Te c'u ri' xpaki
puwi' jun juyub, xt'uyi c'u chila'. 30 Xeopan c'u q'uia winak ruc' cuc'am bi
ch'ocojib, moyab, memab, winak ri c'dx ubanom riqui k'ab, xukuje'e q'uia ri
c'o niq'uiaj yabil chic chque. Xequiya chuwéch riJesus, ri Are' c'ut xeucunaj.
31 Ri winak sibalaj xquicajmaj aretak xquilo chi ri memab xech'aw chic, ri
c'dx ubanom qui k'ab xeutziric, ri ch'ocojib xebin chic, ri moyab xeca'y chic.
Xquichap c'u u nimarisaxic u k'ij ri Dios aj Israel.

Ri Jesus queutzuk quiejeb mil winak

32Ri Jesus xeusiq'uij ru tijoxelab, xubij chque: Quel nu c'ux chque ri winak
rumal chi oxib k'ij chiwa' e c'o wuc', man c'o ta c'u jas cdquitijo. Man cwaj taj
queintak bi cho tak cachoch médja' c'u quewi'c, quetzak ta c'u ne pa tak ri be,
—xcha chque.

33 Ru tijoxelab xech'awic, xquibij che: ¢Jawije' ta cu lo cékarik wi ri wa ri
cdkaya chque we q'uialaj winak ri' waral pa we juyub ri' ri cdtz'inowic? —
xecha che.

34Xuta' c'uriJesus chque: ¢Janipa' caxlan wa c'o iwuc'? —xcha chque.

hRi e are' xquibij: Wukub caxlan wa, rachi'l quieb oxib alaj tak cir,—xecha
che.

35Xtakan c'uri Jesus chque ri q'uialaj winak chi quecu'bi pulew. 36 Te c'uri’
xeuc'am ri wukub caxlan wa, xukuje'ri alaj tak car, xmaltioxinic. Xeupiro,
xeuya chque ru tijoxelab rech céquijach wa' chquiwéch ri winak. Je c'u ri'
xca'no. 37 Xewi' c'u conojel ri winak, xenojic. Xequimulij c'u ri ch'akatak
tak wa ri xecanaj canok. Ronojel wa' xuban wukub chicéch wa. 38 E quiejeb
mil achijab c'ut ri xewi'c. Man xecajilaj ta c'u ri ixokib xukuje' ri ac'alab (ri
xukuje' xewi'c). 39 Te c'u ri' ri Jesus xeujach bi ri winak rech quebe' cho tak
cachoch. Ri Are' xoc bi pa ri barco, xe' pa ri tinimit Magdala.

16

Ritata'ib fariseos xukuje'ri saduceos cdquita' jun cajmabal etal che ri Jesus
1Ri tata'ib fariseos xukuje' ri tata'ib saduceos xeopan ruc' ri Jesus. Te c'u
ri' xquita' che chi cuc'ut chquiwéch jun cajmabal etal ri cépe chicaj. Xquibij
wa' che xak rech cékaj ri Jesus pa qui k'ab. 2Xch'aw c'u ri Jesus, xubij chque:
Pa benak tak k'ij cédbij alak: “Sak'ij wa' cubano rumal chi quiédk ri uwocaj,”
—cécha alak. 3 Are c'u ri ak'abil cébij alak: “Camic cépe jdb rumal chi quidk ri
uwocaj, xukuje'k'ekmuj,” —céacha alak. jRi alak xak quieb wéach alak! Cacowin
alak chuch'obic ri u wéch ri caj, man cach'ob té c'u alak jas ri tajin cuc'ut ri
Dios chuwéch alak pa tak we K'jj junab ri'. 4 We winak ri' ri e lawalo, ri man
jicom td canima', cicaj chi quinban jun cajmabal etal chquiwéch. Man céyi'
téd chi c'u na jun etal chque, xane are quinna'taj chque ri etal rech ri Jonas,
—xcha chque.

RiJesus xeuya can wa' we achijab ri', xe'c.

Ri Jesus cdtzijon chrij ri qui ch'amil ri tata'ib fariseos

5 Aretak xek'ax ru tijoxelab ri Jesus ch'dkép che ri mar, xsach pa qui jolom
ru c'amic bi qui wa. 6Xubij c'u ri Jests chque: jChitampe'! Chichajij iwib
chuwaéch ri qui ch'amil ri tata'ib fariseos xukuje' chuwéch ri qui ch’amil ri
tata'ib saduceos, —xcha chque.

7Xquitzijobela c'u quib ri tijoxelab, xquibij: Ri Are' cubij wa' chke rumal
chi man c'o td ka wa ka c'amom lok, —xecha'.

8 Aretak ri Jesus xretamaj jas ri tajin caquibij, xubij chque: ¢Jas che tajin
quibij chi man c'o td i wa? {Tzij ri' chi xa man kas td quixcojonic! —xcha
chque. 9 ¢A xak are méja' quich'obo, man céna'taj td chiwe chi xinpir ri job
caxlan wa, xinjach c'uwa' chquiwéch rijob mil winak? ;A mat céna'taj chiwe
janipa' chicich ch'akatak tak caxlan wa ri man xeq'uis taj ri xeic'olo? 10 ;A
mat c'u cina'taj chiwe xukuje' chi xinpir ri wukub caxlan wa, xinjach cu wa'
chquiwach quiejeb mil winak, janipa' chicdch ch'akatak tak caxlan wa ri man
xeq'uis taj ri xeic'olo? 11 ;jas che man quich'ob taj chi ri in man are té tajin
quinbij ri caxlan wa aretak xinbij chi quichajij iwib chuwéch ri qui ch'amil
ri tata'ib fariseos xukuje' ri tata'ib saduceos? —xcha ri Jesus chque.

12 Te c'u ri' ri tijoxelab xquich'obo chi ri Jesis man are té xubij chque chi
cdquichajij quib chuwéch ri ch'dm re caxlan wa, xane chuwéch ri qui tijonic ri
tata'ib fariseos xukuje' ri tata'ib saduceos.

Ri tat Pedro cuk'alajisaj chiriJests are ri Cristo

13 Aretak ri Jesus tajin cénakajin che ri tinimit Cesarea Filipo, xuta' chque
ru tijoxelab, xubij chque: ¢Jas caquibij ri winak chwij chi jachin ri in, in ri' ri
Ralc'ual ri Dios ri Kas Winak? —xcha chque.

14 Xquibij c'u che: E c'o jujun winak céquibij chi lal ri' ri Juan Kasal Ja',
xukuje' cdquibij jule’ chic chilal ri' ri ka mam Elias. E c'o chi niq'uiaj caquibij
chilal ri' ri ka mam Jeremias o jun chic chque ri ojer k'alajisal tak re ru Lok’
Pixab ri Dios, —xecha che.

15Xuta' c'uriJesus chque: E c'uriix, ¢jachin riin ri quibij ix? —xcha chque.

16 Xch'aw ri tat Pedro, xubij che: Lal ri' ri Cristo, ru C'ojol ri c'aslic Dios,
—xcha che.

17Ri Jesus xch'awic, xubij che: Utz awe, Simon, u c'ojol ri tat Jonds, rumal
chi man are td jun winak ri xbin wa' chawe, xane are ri nu Tat ri c'o chila’
chicaj. 18Ri in quinbij chawe chi ri at, at Pedro. Puwi' c'u we nimalaj abaj
ri' queinjekba wi na ri winak ri quecojon chwe.” Man cécowin ti c'u na
ri cAmical chusachic qui wéch, —xcha che. 19 Queinya chawe ri lawe re ri
c'olibal ri takan wi ri Dios. gachique ri cak'alajisaj chi man utz td u banic cho
ruwéchulew, man utz td u banic ri' chila' chicaj. Jachique ri cak'alajisaj chi
utz u banic cho ruwéchulew, utz u banic ri' chila’ chicaj.

20 Ri Jesus c'ut xeupixbaj ru tijoxelab, xubij chque chi méquitzijoj wa' che
jachin jun chiri Are' are ri Cristo.

Ri Jesus cutzijoj chi cdcdm na
21 Tzare chi' c'ut ri Jesus xuchaplej u k'alajisaxic chquiwéch ru tijoxelab
chiri Are' rajwaxic que' na pari tinimit Jerusalén. Xubij chi cdban na sibalaj
c'dx che cumal ri qui nimakil ri winak, cumal ri qui nimakil ri sacerdotes,
xukuje' cumal ri tijonelab re ri Pixab. Xukuje' rajwaxic chi cdcidmisax na, te

*
16:18 “Ri winak ri quecojon chwe” e are' ri cabix “Iglesia” chque pa castellano. Chawila' ri tzij
“Iglesia” pa ri Diccionario, q'uisbal re we Nuevo Testamento.

ri' céc'astaj chi c'u na churox k'ij chquixol ri cdminakib. 22 Are c'u ri tat Pedro
xuc'am biri Jesus u tuquiel wi. Xuchaplej u yajic, xubij che: jMat craj ri Dios
wa', Wajaw! jMat je' cac'ulmajla wa'l —xcha che.

23 Xutzolk'omij c'u rib ri Jesus, xubij che ri tat Pedro: jChatel chnuwéch,
Satanas, xak at ya'llatz' chwe! Man cach'ob td c'u ru chomanic ri Dios, xane
xak xuwi cach'ob ri qui chomanic winak, —xcha che.

24 Ri Jesus c'ut xubij chque ru tijoxelab: We c'o jun craj cépe wuc' in,
rajwaxic chi muban chic xak jas ri craj ri are'. Rajwaxic cutelej lok ru cruz,
cédpe wuc' in, —xcha chque. (Quel cubij wa' chi ri winak ri' man nim t4 chic
céaril ru c'aslemal, xane cuya u tzij pune ta ne curik ri cdmical rumal rech ri
Jests.) 257e ri', rumal chi apachin ta ne ri craj cuto' u wi' ru c'aslemal cho
ruwaéchulew, cdcdm na ri winak ri', cutzak na ronojel. Apachin c'u ri cuya ru
c'aslemal pa ri c'dx rumal wech in, cuto' na u wi' ri' ri kas u c'aslemal wa'.
26 4Jas ta c'u lo ri cuch'ac jun winak we cérechbej ronojel ruwéchulew, cutzak
c'u na ri ranima'? ¢Jas ta c'u lo ri cdcowin ri winak chuya'ic chuquexwéch
ri ranima'? —xcha chque. 27 Quinpe c'u na in, in ri' ri Ralc'ual ri Dios ri
Kas Winak, e wachi'l ri lok'alaj tak dngeles. Cénimarisax na nu Kk'jj jas ru
nimarisaxic u k'ij ri nu Tat. Quinya c'u naritojbal que ri winak chquijujunal
jasrixca'nrieare'pariquic'aslemal. 28 Kas tzij quinbij chiwe chie c'o {ujun
chqueri e c'o waral ri man quecédm téd na c'a quinquil na in, in ri' ri Ralc'ual
ri Dios ri Kas Winak, in petinak rech quintakan pa qui wi' ri winak, —xcha
ri Jesus chque ru tijoxelab.

17

Cdq'uextaj ru cayebalri Jesus

1Xque' wakib k'ij u bim can ri Jesus wa', aretak xeuc'am bi ri tat Pedro, ri
tat Jacobo, xukuje' ri tat Juan ru chak' ri tat Jacobo. Qui tuquiel wi xepaki
puwi' jun nimalaj juyub. 2 Xq'uextaj c'u ru cayebal ri Jesus chquiwéch. Ru
palaj ri Jesus xjuluwic je' jas ri k'ij. Riratz'iak xuban sibalaj sakloloj je' jas
ri sakil. 3Xak c'u te'talic xquic'ut quib quieb achijab ri tajin quetzijon ruc'
ri Jesus. E are' ri ka mam Moisés rachi'l ri ka mam Elias. 4 Xch'aw c'u ri tat
Pedro, xubij che riJesus: Kajaw, jsibalaj utz chi uj c'o waral! We caj la, cdka'n
na oxib mo',* jun che la, jun che ri ka mam Moisés, jun chic che ri ka mam
Elias,—xcha che.

5 Aretak tajin cétzijon ri tat Pedro, xkaj lok jun sakloloj sutz' chquij,
xech'uktaj c'u rumal. Te c'u ri' xch'aw lok Jun chupam ri sutz', xubij: Are
ri lok'alaj nu C'ojol wa', sibalaj cdquicot ri wanima' rumal. Chitatabej ba' ri
cubij, —xchari".

6Ri tijoxelab, aretak xquita wa', sibalaj xquixej quib. Xexuqui'c xquikasaj
ri qui palaj cho ri ulew. 7 Are c'u ri Jesus xkeb cuc', xeuchap c'u kajok, xubij
chque: Mixej ba' iwib. Chixwalijok, —xcha chque.

8Ri e are' chanim xeca'ylobic. Man c'o ti chi c'u jachin xquilo, xane xak
xuwiri Jesus c'o cuc'.

9 Kajem que lok cho ri juyub, ri Jesus xeupixbaj, xubij chque: C'o jachin
mitzijoj wi ri iwilom c'a quinc'astaj na chquixol ri ciminakib, in ri' ri Ralc'ual
ri Dios ri Kas Winak, —xcha chque.

10Ri tijoxelab xquita' che ri Jesus, xquibij che: ¢Jas che céquibij ri tijonelab
re ri Pixab chi rajwaxic cdpe na ri ka mam Elias nabe? —xecha che.

* I +a v 19 a £l
17:4 Man Kk'alaj td wa' we are “mo"™ o are “cébal”.



SAN MATEO 17:11 33 SAN MATEO 17:27

11 Xch'aw c'u ri Jesus, xubij chque: Tzij ri' chi cépe ri ka mam Elias nabe,
rech cuban na u banic ronojel. 12Ri in c'ut quinbij chiwe chi ya ulinak chic
ri ka mam Elias. Ri winak c'ut man xquich'ob td u wéch, xane xa xca'n che
ri are' jas ri xcaj xca'no. Je c'u ri' xukuje' riin, in ri' ri Ralc'ual ri Dios ri Kas
Winak, quinrik na c'éx pa qui k'ab, —xcha chque.

'13 Xquich'ob c'uritijoxelab chiritajin cubijriJesus chque, are ri Juan Kasal

Ja'.

RiJesus cucunaj jun alaric'o jun itzel espiritu che

14 Aretak c'ut xeopan chila' jawije' e c'o wi ri q'uialaj winak, xpe jun achi,
xopan ruc' ri Jesus, xxuqui c'u chuwéch, xubij che: 15 Tat, chel c'ux la che ri
nu c'ojol, xa c'o jun itzel espiritu che, sibalaj c'u curik c'dx rumal. Q'uia mul
citzak parik'ak’, parija'. 16Xinc'am lok, xinya chquiwéch ri tijoxelab la, rie
are' c'ut man xecowin ta chucunaxic, —xcha che riJesus.

17Ri Jesus xch'awic, xubij: jAy, ri alak winak ri man cécojon td alak che ri
Dios! jXak xuwi céban alak jas ri caj alak! ¢A are lo caj alak chi xak tajin wi
quinc'oji uc' alak ronojel k'ij? ¢ A are lo caj alak chi xak quincuy alak? C'ama
ba' alak lok ri ala chnuwéch, —xcha chque.

18 Ri Jesus c'ut xuyaj ri itzel espiritu ri c'o che ri ala, xresaj bic. Tzare chi’
xutzir ri ala, utz chi c'u canok.

19 Ru tijoxelab ri Jesus xquita' che pa u tuquiel wi: ¢Jas che ri uj man
xujcowin té che resaxic biri itzel espiritu ri'? —xecha che.

20 Xubij ri Jesus chque: Are wa' rumal chi man kas t4 c'o ri i cojonic, —
xcha chque. Kas tzij quinbij chiwe chi we ta ri i cojonic je' jas ri in nitz' ija’
re mostaza, quixcowin ri' (lluibij che we juyubri': “jChatel bi chi', jatjela'l” —
quixcha che. Ri juyub quel na bic. Man c'o ta ri mat quixcowin chubanic we
ta kas tzij quixcojonic, —xcha chque. 21 Xak xuwi ruc' ru banic orar, xukuje'
ruc' ru banic ayuno quel bi jun itzel espiritu ri je' u banic wa', —xcha ri Jesus
chque ru tijoxelab.

RiJests cutzijoj jumul chic chi cdctm na
22 Aretak xetzelej bi cuc' ri q'uialaj winak, ri Jesus xubij chque ru tijoxelab:
Riin, inri' ri Ralc'ual ri Dios ri Kas Winak, quinjach na pa qui k'ab ri winak.
23 Quincémisax na, churox K'ij c'ut quinc'astaj na chquixol ri cdminakib, —
xcha chque. Aretak xquita wa' ri tijoxelab, sibalaj xebisonic.

Waral ciikil wiru tojic ri alcabal re ri nimalaj rachoch Dios

24 Aretak riJesus cuc' ru tijoxelab xeopan pa ri tinimit Capernaum, ri tok'il
tak alcabal re ri nimalaj rachoch Dios xeopan ruc' ri tat Pedro, xquibij che:
¢(Amat cutoj reri ajtij alak ri alcabal re ri nimalaj rachoch Dios? —xecha che.

257e',je ri',—xcha ri tat Pedro chque.

Aretak c'ut xoc bi ri tat Pedro pa ri ja, nabe xch'aw ri Jesus, xubij che:
Simon, ¢jas cachomaj? ¢Jachin tak chque céquita' wi ri alcabal o ri cuchuj ri
nimak tak takanelab rech ruwéchulew? ¢A cdquita' wa' chque ri qui winakil o
chque ri man qui winakil taj? —xcha che.

26 Ri tat Pedro xch'awic, xubij che: Chque ri man qui winakil taj ciquita' wi
wa',—xcha che.

RiJesus xubij che: Wejeri', riwinak ri quebel pari qui tinimit ri nimak tak
takanelab man c'o td alcabal ri' cAquitojo, —xcha che. 27 Man cwaj té c'ut chi
quinyac royowal jachin jun winak. Rumal ri' jat chuchi' ri mar, chaq'uiéka bi
ri anzuelo parija'. Chawesaj lok ri nabe cér ri cachapo, f)u chi' c'ut cawesaj
wi jun puak. Ruc' ri puak ri' catoj ri alcabal re ri nimalaj rachoch Dios, r1

wechin xukuje'riawech at. Chac'ama c'uwa’, cate' c'ut, catojo canok, —xcha

che.
18

Ri tijoxelab ciquichomala quib chrij jachin chque ri nim na u banic

1Pa ri k'ij ri' ri tijoxelab xquimulij quib ruc' ri Jesus, xquita' che: ¢Jachin ri
nim na u banic chila' jawije' ri cdtakan wi ri Dios? —xecha che.

2 Ri Jesus xusiq'uij apan jun alaj ac'al, xuc'amo, xutac'aba chquiwéch ru
tijoxelab. 3 Xubij c'u chque: Kas tzij quinbij chiwe. We ri ix man quiq'uex
ta riiwanima', rii chomanic, we man quiban iwe jasriclcamriac'a ab man
cdca'n td nimal, man quixopan td ri' chila' jawije' r1 cdtakan wiri Dios, —xcha
chque. 4Je c'uri' quinbij chiwe chirinim na ubanic chila' jawije' ri catakan wi
ri Dios, are ri man nim té cuban che rib, cuban c'ut jas we ac'al ri', 5 Apachin
r%l cuc'ulaj jun ac'al jas we ac'al ri' rumal wech in, in ri' quinuc'ulaj, —xcha
chque.

Cdquirik c'dix ri winak ri cdica'no chi jun winak chic curik ri be ri man utz taj

6 Apachin c'uri cubano chi jun chque we ch'utik ri' ri quecojon chwe curik
ri be ri man utz taj, are utz ri' we ta cixim jun ca' re molino chukul ri winak
ri', cdq'uidk ta c'u bi pa ri mar. 7 iSibalaj c'dx chque ri winak cho ruwéchulew
chi c'o jas ri cubano chi ri winak céquirik ri be ri man utz taj! Amak'el c'ut
caquic'ulmajwa'. Sibalaj c'dx c'ure ri winakri cubano chi jun winak chic curik
ri be ri man utz taj.

8 Rumal ri', we ri a k'ab o ri awakan cubano chi ri at carik ri be ri man
utz taj, chak'ata’, chaq'uidka apanok. Are utz na chawe we carik na ri kas
c'aslemal pune at cut o at ch'oco’, chuwéchri c'o quieb a k'ab o quieb awakan
cate'paric'aticjawije' c'owirik'ak' ri man céchuptaj taj. 9We are ria wak'dch
cubano chi carik ri be ri man utz taj, chawesaj, chaq'uidka apanok. Are utz
na chawe we carik na rikas c'aslemal pune xa jun ra wak'ach c'olic, chuwéch
ri c'o quieb a wak'dch, catq'uidk bi pa ri nimalaj k'ak', —xcha ri Jesus chque.

Waral cdikil wiri c'utbal chrij ri chij ri xsachic

10 Miwetzelaj ba' qui wéch jun chque we ch'utik ri' ri quecojon chwe.
Quinbij c'u chiwe chiri e are' amak'el ronojel k'ij c'o ri qui dngeles chuwéach
ri nu Tat chila' chicaj. 11Je ri', rumal chiri in, in ri' ri Ralc'ual ri Dios ri Kas
Winak, xinpe che qui to'ic ri winak ri e sachinak.

12 ;7as qlilichomaj chrij ri quinbij na? We c'o jun achi ri c'o jun ciento u
chij, cétzak c'u can jun chque, ;a mat queuya na can ri' ri jumuch’ belejlajuj
pa ri juyub, que' c'u chutzucuxic ri jun ri xtzak canok? Je, je ri'. 13 We
curiko, sibalaj céquicot na ruc'. Nim na ru quicotemal ruc' wa" chuwéch ru

quicotemal cuc' ri jumuch’ belejlajuj ri man xetzak taj. 14Je c'uri' riiTatri
c'o chila' chicaj man craj taj chi catzak jun chque we ch'utik ri' ri quecojon
chwe.
Ri cuban jun chusachic u mac jun winak chic

15'We ri awachalal cuban jun c'dx chawe, chattzijon ruc' pa u tuquiel wi,
chabij che jas ru mac. We cucoj rib chupam, xatcowin ri" chuch'aquic ra
wachalal. 16 We c'u ri awachalal man cucoj té rib pa ru mac aretak cattzijon
ruc', chasiq'uij jun o quieb winak chic, rech ronojel ri quibij quetamax wa'
cumal quieb u oxib tal tak tzij. 17 We c'u man coc ri tzij pu jolom ri cébix che
cumal ri niq'uiaj chic, cheasiq'uij conojel ri niq'uiaj kachalal. We c'u man
cuto jas ri caquibij conojel ri kachalal, chabana che chi je' jas jun winak ri
man cécojon td che ri Dios o jun tok'il alcabal.

18 Kas tzij quinbij chiwe chi jachique ri quik'alajisaj chi man utz t u banic
cumal ri winak cho ruwéchulew, man utz ta u banic ri' chila’ chicaj. Jachique

c'uri quik‘ala{isaj chi utz u banic cumal ri winak waral cho ruwachulew, utz
u banic ri' chila’ chicaj.

19 Xukuje' quinbij chiwe chi we c'o quieb chixol waral cho we uwéchulew
ri curik rib qui chomanic puwi' jun rajwaxic, cdca'n c'u orar chuta'ic wa', ri
ka Tat ri c'o chila’ chicaj cuya na wa' chque. 20Je ri', rumal chi jawije' ri qui
mulim wi quib quieb oxib winak rumal chi quecojon chwe, cuc'ri'in c'o wi,
—xcha ri Jesus chque ru tijoxelab.

21Xpe ri tat Pedro, xuta' c'u che ri Jests: Kajaw, we ri wachalal q'uia mul
cuban c'dx chwe, ¢janipa' mul rajwaxic quinsach u mac? ¢A craj ne wukub
mul ri'? —xcha che.

22Xch'aw c'u ri Jesus, xubij che: Man quinbij td chawe chi xa wukub mul
casach umac, xane rajwaxic casach u mac wukub mul chic, wukub mul chic,
C'a copan na pa job ciento, —xcha che.

Ri c'utbal chrij ri patdininel ri man xraj taj xusach u mac rirachi'l

23 Je ri', rumal chi ru takanic ri Dios pa qui wi' ri winak, are je' jas jun
k'inom achi ri xeumulij ri rajchaquib, xuchap c'u u ta'ic we c'o ri qui c'as,
owenec'ouc'asriare' cuc'. 24 Aretak tajin cuchaplej rajilaxic ri qui cuenta
chquijujunal, xc'am lok jun ajchac ri u c'as q'uia mil quetzales. 25 Are c'u ri
jun ajchac ri' man c'o td cutojbej re ru c'as. Ri patrén xtakanic chi céq'uiyix
ri ajchac ri' pu k'ab jun winak chic rech cépaténin che, rachi'l ri rixokil, ri
ralc'ual, xukuje' conojel ri jastak re, rech cétojtaj ru c'as. 26 Are c'u ri ajchac
xxuqui chuwéch ru patron, xbochi'nic, xuta' tok'ob, xubij che: “Tat, chajij
la paciencia wuc', quintoj na ronojel ri nu c'as,” —xcha che. 27 Ri patron
xutok'obisaj u wéch ri rajchac, xusach u mac, xubij che chi man cutoj ta chi
ru c'as, xutzokopij c'u bic. 28 Te ri' ri ajchac ri xtzokopitaj bic, xurik jun rach
ajchacriuc'as quieb oxib quetzal ruc'. Xuchap rirach ajchac chukul, xuchap
U jitz'axic, xubij che: “jChatojo ra c'as wuc'!” —=xcha che. 29 Ri rach ajchac
xxuqui chuwéch, xbochi'nic, xuta' tok'ob che, xubij: “Chachajij paciencia
wuc', quintoj na ronojel ri nu c'as,” —xcha che. 30Ri are' c'ut man xusach
td u mac ri rach ajchac, xane xucoj pa che', xubij che chi rajwaxic cutoj na
ruc'as. 31 Aretak xquil wa' ri niq'uiaj ajchaquib chic, sibalaj xebisonic. Xebe'
c'ut, xequibij che ri qui patrén ronojel ri xbantajic. 32 Xpe c'u ri qui patron,
xtakan chusiq'uixic ri ajchac ri', xubij che: “jitzel ajchac! Ri in xincuy ra c'as
rumal chi xata' tok'ob chwe. 33Ri at xukuje' rajwaxic xatok'obisaj tauwéchri
awach ajchac, jasrixinban in chawe xintok'obisaj a wéch,” —xcha che. 34{Ru
patrén c'ut, sibalaj xpe royowal! Xtakanic chi cdc'djisax u wach rirajchac c'a
cutojnaruc'as.

35 Ri Jesus xuq'uisbej re ru tzij, xubij: Jas ri xuban ri patrén che ri rajchac,
are je' cuban na ri nu Tat ri c'o chila’ chicaj chiwe, we man kas quisach qui
mac ri iwachalal, —xcha ri Jesus chque.

19

Ri Jesus cuya tijonic chrij ri qui jachic quib juc'ulaj winak
1 Aretak xto'taj ri Jesds chubixic ronojel wa' we tzij ri', xel bi pa Galilea, xe'
Ba tak ri tinimit re Judea, ch'ékép che ri nima' Jordan. 2 E q'uia winak xeteri
i chrij, xeucunaj c'u tak ri yawabib chila'.

3Xeopan c'ujujun tata'ib fariseos ruc'ri Jesus, xquita' che: ¢A takal che jun
achi cujach bi ri rixokil pune man kas c'o u mac? —xecha che. Xquibij wa'
che xak rech cékaj ri Jesus pa qui k'ab.

4Xch'aw c'u ri Jesus, xubij chque: ¢A mat siq'uim alak pa ru Lok’ Pixab ri
Dios ri Tz'ibtalic jas ri xuban ri Dios pa ru chaplexic lok ronojel, “chi achi chi
ixok xeubano”? —cécha'. 5 Xukuje' cubif': “Rumal wa' jun achi cuya na can
ru nan u tat, catuni c'u na ruc' ri rixokil. Xa e jun chic ri quieb winak ri',”
—cécha'. 6Je curi' man e quieb ta chic, xane xa e jun chic. Rumal c'u ri,
jas ri xeutunuba ri Dios, méjach qui wéich wa' cumal ri winak, —xcha ri Jesus
chque ri tata'ib fariseos.

7Xquibij c'u ri tata'ib fariseos: ¢Jas che ri ka mam Moisés xtakanic chi jun
achi cuga‘ cutz'ibaj jun wuj ri cubij wi chi cujach bi ri rixokil? Je c'u ri' cuya’
cujach biririxokil, —xecha che.

8 Ri Jesus xubij chque: Xa rumal chi sibalaj abajarinak ri anima' alak, are
rumal ri' xuya chech alak chi cuya' cdjach bi alak ri ixokil alak. Man je' ta c'u
wa' aretak xchapleta{' lok ronojel. 9Ri in c'ut quinbij chech alak chi apachin
ri cujach bi ri rixokil, we man rumal ru ch'abexic jun achi chic, céc'uli chi
c'unaruc'jun ixok chic, ri achiri' cuban ri nimalaj mac ri &was u banic chrij
ri nabe rixokil. Ri achi c'ut ri cdc'uli ruc’ jun ixok ri jachom canok cuban ri
nimalaj mac ri', —xcha riJesus chque ri tata'ib fariseos.

10 Xquibij c'u ru tijoxelab ri Jesus che ri Are': We jun achi man cuya' taj
cujach bi ririxokil, are utz na r1' chi man céc'uli taj, —xecha che.

11RjiJesus xubij chque: Man conojel td winak cdquich'ijwa' chi man quec'uli
taj, xane xak xuwiri yo'm chque rumal ri Dios chi cdquich'ijo. 12C'o c'ujas che
jujun achijab man quec'uli taj. E c'o jujun xa tzquech wi man quec'uli taj, e
c'0 niq'uiaj chic ri xa banom chque cumal ri achijab chi man quec'uli taj, e
c'o c'u niq'uiaj chic ciquich'ijo man quec'uli taj xa rumal chi cicaj cdquipatanij
r_i.Dioic,. gachin ri cicowinic je' cuban wa', chubana', —xcha ri Jesus chque ru
tijoxelab.

RiJestus queutewchij ri ac'alab
13Ri winak xequic'am lok ri ac'alab cho ri Jesus rech cuya ru k'ab pa qui
wi', rech xukuje' cuban orar pa qui wi'. Ri winak ri xequic'am lok ri ac'alab
xeyaj cumal ri tijoxelab. 14 Ri Jesus c'ut xubij chque: Chiya chque ri ac'alab
chl quepe wuc', meik'atej rumal chi ri winak ri cétakan ri Dios pa qui wi' e
are'winakrie je'jas we ac'alab ri', —xcha chque.
15Xuya curu k'ab pa qui wi' ri ac'alab, te c'u ri' xel bi chila'.

Jun k'inomalaj ala cdtzijon ruc'ri Jests

16Jun ac'al achi xopan ruc' riJesus, xuta' che: Utzalaj Ajtij, ¢jas u wéch utzil
riiljwaxic quinbano rech quinrik ri c'aslemal ri man c'o td u q'uisic? —xcha
che.

17Ri Jesus xubij che: ¢Jas che cabij chwe chiutzriin? Man c'o td jun kas utz,
xane xak xuwi ri Dios, —xcha che. We c'u cawaj carik ri c'aslemal ri man c'o
td u q'uisic, chanimaj ru takanic ri Dios, —xcha che.

18 Ri achi xubij che: ¢Jachique tak ri' ru takanic ri Dios ri rajwaxic quinni-
man chque? —xcha che.

Ri Jesus xubij che: Matcdmisanic, maban ri nimalaj mac ri &was u banic ruc'
ri rixokil jun winak chic, maban ri elak’, maban tzij chrij jun winak chic.
19 Nim cheawila wi ra nan a tat. Lok' cheawila wi ri awach winak jas ri at
lok' cawil awib, —xcha ri Jesus che ri achi.

20Ri achi xubij che ri Jesus: Ronojel wa' nu takem u banic tzaretak in ac'al
na. ¢Jas ta chi c'u ri rajwaxic quinbano? —xcha che.

21 Ri Jesus xubij che: We cawaj céjicomataj ra c'aslemal cho ri Dios, jat,
cheaq'uiyij conojel ri jastak awe, chaya ri rajil chque ri meba'ib. Céc'oji c'u
nara k'inomal chila’ chicaj. Te ri' tasa'j wuc', —xcha che.

22 Aretak ri achi xuta ri xubij ri Jesus, xq'uextaj ru wéch, xbisonic, xe'c
rumal chi q'uia ru k'inomal c'olic.

23 Xubij c'u ri Jesus chque ru tijoxelab: Kas tzij quinbij chiwe, chi sibalaj
c'dx cutij jun k'inom coc chquixol ri winak ri cdtakan ri Dios pa qui wi'. 24 Are
man c'dx ta ri roc'owisaxic jun awaj camello™ Ea ru julil jun t'isombal bak,
chuwéch ri roquic jun k'inom chquixol ri winak ri cétakan ri Dios pa qui wi',
—xcha chque.

25 Ri tijoxelab aretak xquita wa', sibalaj xquicajmaj, xquibij c'u chbil tak
quib: ¢Jachin ta c'ulo ri cAcowinic curik ru tobanic ri Dios? —xecha'.

26 Ri Jesus co xca'y chque, te ri' xubij: Man quecowin té ri winak chubanic
wa', cdcowin c'u na ri Dios che ronojel, —xcha chque.

27Ri tat Pedro xubij che ri fesfls: Kajaw, chilampe la chi ri uj ka yo'm can
conojel ri jastak ke, uj c'o uc' la. ¢Jas c'u ri cdyi' na chke? —xcha che.

28 Xch'aw c'u ri Jesus, xubij chque: Kas tzij quinbij chiwe, copan na jun
k'ij aretak céban c'ac’ che ronojel. Aretak riin, in ri' ri Ralc'ual ri Dios ri Kas
Winak, quincu'bina parije'lalaj nu t'uyulibal, cAnimarisax nu k'ij, are chi' c'ut
chiriix, riixric'owuc' quixcu'bi na xukuje' pa cablajuj je'lalaj tak t'uyulibal.
Quik'at c'unatzij pa ({ iwi'ri cablajuj tinimit re Israel. 29 Conojel ri quiyo'm
can cachoch, cachalal, qui nan qui tat, quixokil, calc'ual, culew rumal wech
in, ciquirik na jun ciento mul ri tojbal que, xukuje' cdquirik na ri c'aslemal ri
man c'o ta u q'uisic pa tak ri k'ij ri junab ri quepe na, —xcha chque. 30E q'uia
c'uri winak ri nim que'il wi cémic ri man nim té china que'il wi pa tak ri k'ij
ri'. Xukuje' e q'uia rl man nim ta que'il wi cdmic ri nim que'il wi na pa ri k'ij
ri', —xcha chque ru tijoxelab.

20

Waral cdikil wi jun c'utbal chquij ri ajchaquib

1 Ru takanic ri Dios pa qui wi' ri winak, are je' jas jun achi ajchak'el jun
nimalaj ulew. Xel bi sibalaj ak'ab che qui tzucuxic ajchaquib che qui mulixic
ru wéch tak uvas. 2Xeurik c'u jujun achijab, xuchomaj c'u cuc’ chi céquich'ac
cacab quetzal che rijun k'ij, xeutak c'u bi pa ri rulew che ri chac. 3Xel chic'u
bijumul pariubelejhorareriak'abil. Xeril niq'uiaj achijab chic ri xak tajin
quekasan k'ij paric'ayibal. 4Xubij c'u chque: “Jix parinu chac, quinya c'una
ri tojbal iwe ri takal chiwe,” —xcha chque. Ri e are' c'ut xebe' pari chac. 5Ri
patron xel chi bi jumul pa ri niq'uiaj K'ij che qui tzucuxic ajchaquib, xukuje'
pa ri urox hora re ri benak k'ij, junam xuban cuc' niq'uiaj ajchaquib chic.
6 Pa ri uro' hora chic re ri benak k'ij, xel chi bi jumul pa ri c'ayibal. Xeurika
chi niq'uiaj achijab ri xak tajin quekasan k'ij, xubij c'u chque: “¢Jas che xak
ix c'o waral juntir ri jun k'ij man c'o ta c'u chac quibano?” —xcha chque. 7Ri
e are' xquibij: “Xa man c'o ta jun ri cibin chac chke,” —xecha che. Xubij c'u
chque: “Jix pa chac wuc' in pa ri wulew, quinya c'u na ri tojbal iwe ri takal
chiwe,” —xcha chque. 8 Aretak c'ut xoc ri ak'ab, ri patrén xubij che ri chajil
queriajchaquib: “Cheasiq'uij ri ajchaquib, chaya biritojbal que. Are cachap
qui tojic nabe ri xeboc q'uisbal. Are c'u ri xeboc nabe queatoj wa' q'uisbal,”

*
19:24 Ri camello are jun awaj ri cuya' ciquiejen jun chrij, mds c'ut cécoj che tak eka'n. Nim na ri'
chuwdch jun quiej.

—xcha che. 9Xepe c'u ri ajchaquib ri te' xeboc pa chac pa ri uro' hora re ri
benak k'ij. Chquijujunal tz'akat cacab quetzal xyi' chque. 10Te curi', aretak
hora chic chi quetoj ri oquinak nabe pari chac, ri e are’' xquichomaj chi més
na ri tojbal que céyi' chquiwéch ri c'a te' xeboc pa ri chac. Xukuje' c'urie
are' xyi' cacab quetzal chque chquijujunal. 11 Aretak xquic'amo xquichap u

ajic ri qui patrén. 12 Xquibij: “We ajchaquib ri' ri te' xebul q'uisbal, xa jun

ora xechacunic. Xak junam c'u qui tojic xban la jas ri uj. Riuj c'ut xkach'ij
ronojel ri jun K'ij chac, xujchacun chuwéch ru chuk'ab ri1 k'ij,” —=xecha che.
13Ri Eatrén xubij che jun chque ri ajchaquib: “E ri at, man c'o té jas ri tajin
quinban chawe rimatjicom. ;A matjunam xkachomaj chi xak quieb quetzal
ritojbal awe? 14 C'ama bi ri tojbal awe, jat. Ri in cwaj quinya ri tojbal que we
niql')uiaj ri’ ri te' xeboc q'uisbal junam jas ri xinya chawe at. 15 ;A mat pa nu
k'ab c'o wi jachique ri cwaj quinban ruc' ri nu rajil? ¢A xa c'éx ne cana' chi
in utz cuc' conojel?” —xcha ri patron che ri ajchac. 16 Je c'u ri’ ri winak ri
man nim té que'il wi cdmic nim que'il wi na. Are c'u ri winak ri nim que'il wi
cdmic, man nim té chi que'il wina. E q'uiari e siq'uim. Man e q'uia td c'ut ri
e cha'talic, —xcha chque ru tijoxelab.

RiJesus cutzijoj chi na jumul chic chi cictm na

17pakalem re ri Jesus pa Jerusalén, xeusiq'uij c'u ri cablajuj u tijoxelab pa
qui tuquiel wi, xubij chque: 18 jChiwilampe'l Benam ke, tajin cujpaki pa ri
tinimit Jerusalén. Quinjach c'u na in, in ri' ri Ralc'ual ri Dios ri Kas Winak,
pa qui k'ab ri qui nimakil ri sacerdotes, xukuje' pa qui k'ab ri tijonelab re ri
Pixab. Céquik'at c'u na tzij pa nu wi' chi quincdmisax na. 19 Quinquijk?ch c'u
na pa quik'abriniq'uiaj winak chic, ciquetz'bej na nu wéach, quinquich'ay na,
quinquirip c'una choricruz. Quinc'astaj c'una chquixol ri ciminakib churox
K'ij, —xcha ri Jesus chque ru tijoxelab.

Rixuta'riquinanritat Jacobo, ri tat Juan

20Te c'uri' xekeb ru c'ojol ri tat Zebedeo ruc' ri Jesus. E are'ri tat Jacobo, ri
tat Juan, cachi'l ri qui nan. Ri qui nan xxuqui chuwéch ri Jesus chuta'ic jun
tok'ob che. 21Ri Jesus xuta' che: ¢Jas cajla, nan? —xcha che.

Ri chichu' xubij: Aretak céchaplej takanic la pa qui wi' ri winak, cwaj chi
cdya la chque ri quieb wal chi quecu'bi uc' 1a, ri jun pa wiquidk'ab la, ri jun
chic pa ri moxk'ab la, —xcha che.

22Xubij c'u ri Jesus chque: Ri ix man quich'ob taj jas u wich tok'ob ri tajin
quita’' chwe. ¢A quixcowinic quich'ij ri ¢'dx ri quinrik na in, quitij iwe ri c'o
parivasoriquintij winawe? ;A quixcowinic ciban naikasna'ix jasrikasna'
ri cdban na chwe in? —xcha chque.

Xquibij c'u che: Cujcowinic, —xecha che.

23 Xubij ri Jests chque: Kas tzij quirik na c'dx, quitij c'u na iwe ri c'o pa ri
vaso ri quintij na we in, xukuje' cdban na i kasna'jas ri ciban na chwe in. Are
c'uri t'uyulem pa ri nu wiquidk'ab o pa ri nu moxk'ab, man cuya' taj quinya
in chiwe, xane are wa' quech ri e cha'tal rumal ri nu Tat chi quet'uyi pa tak
ri tuyulibal ri', —xcha chque.

24 Aretak ri lajuj tijoxelab chic xquita u bixic ronojel wa', xpe coyowal ri e
are' chrij ri tat Jacobo, ri tat Juan. 25 Xeusiq'uij c'u ri Jesus, xubij chque: Ri ix
iwetam chi ri winak ri yo'm chque chi quetakan pa qui wi' ri niq'uiaj winak
chic, céquina' chi kas c'o qui chuk'ab pa qui wi'. Ri qui nimakil r1 winak c'ut

uetakan pa qui wi', —xcha chque. 26 Man je' td c'u wa'ri ix. Xane apachin
chiwe ri craj chi nim quil wi, rajwaxic chi coc na che paténil que conojel.
27 Apachin chiwe ri craj coc che i nimal, rajwaxic chi coc na che paténil que

ri niql'( iaj chic. 28 Are je ri', rumal chi ri in, in ri' ri Ralc'ual ri Dios ri Kas
Winak, man in petinak taj rech quinpaténixic, xane rech quinpaténin chque
niq'uiaj chic, xukuje' rech quinya ri nu c'aslemal che tojbal re ri qui toric
q'uia winak, —xcha ri Jesus chque ru tijoxelab.

Ri Jests queucunaj quieb moyab

29 Aretak ri Jesus tajin quel bi pa ri tinimit Jericé e rachi'l ru tijoxelab, e
q'uia winak xeteri bi chrij. 30E c'o c'u quieb achijab moyab t'uyul chi' ri be.
Xquito chi ri Jesus tajin coc'ow chila', xquirak qui chi', xquibij che ri Jesus:
iTat, lal ri' ralc'ual can ri ka mam David, tok'obisaj la ka wach! —xecha che.

31Ri winak xa xequiyajo, xquibij chque chi chquitz'apij u pa qui chi'. Are
c'uri e are' man xquita taj, xane sibalaj co chi na xquirak qui chi', xquibij:
iTat,lal ri' ralc'ual can ri ka mam David, tok'obisaj la ka wach! —xecha che.

32Xtaq'ui c'u ri Jesus. Xeusiq'uij ri quieb moyab, xuta' chque: ¢Jas caj alak
chi quinban chech alak? —xcha chque.

33 Ri moyab xquibij: Tat, cdkaj cujca'yic, —xecha che.

34 Te ri' ri Jesus xutok'obisaj qui wéch, xuchap c'u cok ri qui wak'éach.
Chanim c'ut xecowinic xeca'yic, xebe' c'u ruc' ri Jesus.

21

CocriJesus pari tinimit Jerusalén

1 Aretak nakaj chic e c'o wi che ri tinimit Jerusalén, xeopan pa ri alaj tinimit

Betfagé. Tajin queoc'ow chuwéch ri Ujuyubal Olivos. Ri Jesus xeutak bi

uieb chque ru tijoxelab. 2Xubij bi chque: Jix pa ri alaj tinimit ri c'o apan
chkawdch. Chila' quirik wi na jun ati't burro yukulic, rachi'l jun alaj burro.
Chiquira’, cheic'ama c'u lok chwe, —xcha chque. 3 We c'o jachin jun c'o jas
cubij chiwe, chibij che chixa cajwataj che ri Kajaw Jesus, chanim c'ut cutzelej
china lok, —quixcha che.

4Je' xbantaj wa' rech kas je' quelic jas ri xutz'ibaj can ri k'alajisal re ru Lok’
Pixab ri Dios ri cubij:

5 Chibij chque ri winak re ri tinimit
Jerusalénri c'o puwi' rijuyub Sién:

“iChiwilampe'! Ri Nimalaj i Takanel
petem re iwuc'.

Man nim t4 u banic u banom che rib,

xane quiejeninak chrij jun burro.

Chrij ri alaj ral jun burro
quiejeninak wi,”

—cdachari'.

6 Xebe' c'u ri quieb tijoxelab, je' xca'no jas ri xetak wi bi rumal ri Jesus.
7Xquic'am lok ri ati't burro rachi'l ri ral. Xquiya c'u ri qui k'u' chrij, xquiejen
curi Jesus. 8 E q'uia c'u ri winak xquilic' ri qui k'u’ pa ri be, xukuje' e c'o
niq'uiaj chic ri xequiya u xak tak che' pa ri be ri xequich'upala pa tak ri
juyub. 9Ri winak ri e nabejinak chuwdch ri Jesus, xukuje' ri e teretoj chrij,
co xech'awic, xquibij: jChnimarisax u k'ij ri ralc'ualaxic ri ka mam David ri
nim takanel! {Utz re ri petinak pa ru bi' ri Kajaw Dios! jChnimarisax u K'ij ri
Dios! —xecha'.

10 Aretak xoc ri Jesus pa ri tinimit Jerusalén, conojel ri winak xquituquij
quib, xquitatabala chbil tak quib, xquibij: ¢Jachin wa' we achiri'? —xecha'.

11Ri winak xquibij: Are wa' ri Jesus, ri k'alajisal re ru Lok’ Pixab ri Dios, ri
aj Nazaret re Galilea, —xecha'.

RiJesus cujosk'ij ri nimalaj rachoch Dios

12Te c'u ri' Xoc bi ri Jesus pa ri nimalaj rachoch Dios, Xeresax biri ajc'ayib
xukuje' ri quequilok’ tak jastak pa ri nimalaj rachoch Dios. Xeutzak ri qui
mesa ri q'uexal tak puak xukuje' xeutzak ri qui tem ri ajc'ay tak palomax.
13 Xubij chque ri winak: Tz'ibtal pa ru Lok’ Pixab ri Dios, cubij: “Ri wachoch
in are jun ja ri cdban wi orar,” —cécha'. Ri alak c'ut jun cachoch elak'omab
banom alak che, —xcha chque.

14 Chila’ pa ri nimalaj rachoch Dios, xeopan jujun achijab moyab ruc' ri
Jesus, xukuje' jujun ch'ocojib. Xecunax c'u rumal ri Jesus. 15 Aretak c'ut ri
quinimakilrisacerdotes xukuje'ritijonelab re ri Pixab, xquil tak ri cajmabal
ri xuban ri Jesus, xukuje' xquito chi ri ac'alab céquirak qui chi' pa ri nimalaj
rachoch Dios, caquibij: “jNim u K'ij ri ralc'ual can ri nim takanel David ojer!”
—quecha'. Ri e are' xpe coyowal. 16 Xquibij c'u che ri Jests: ¢A céta la jas ri
tajin caquibij ri ac'alab? —xecha che.

Ri Jesus xch'awic, xubij chque: Je', quinto, —xcha chque. ¢A mat siq'uim
pu alak ri tz'ibtal pa ru Lok’ Pixab ri Dios? Je wa' cubij:

Xya la chque ri ac'alab,

chque ri alaj tak ac'alab ri quetu'nic
chi kas tzij caquibixoj bix

ri cuya u K'ij ri Dios,
—cdcha',—xcha chque.

17Xe' c'u ri Jesus, xeuya can ri qui nimakil sacerdotes xukuje' ri tijonelab
re ri Pixab. Xel bi pa ri tinimit Jerusalén, xe' pa ri tinimit Betania. Chila' c'ut
xcanaj can che ri chak'ab.

RiJesus cuyaj ru che'al higos ri man c'o td u wiich

18 Ak'abil aretak tajin quetzelej bi pa Jerusalén, e petinak pa ri tinimit
Betania, xnum c'u ri Jesus. 19 Xril apan jun u che'al higos ri c'o chuchi' ri be.
Xerila', man c'o ti c'u u wéch xuriko, xane xak xuwi u xak. Xubij c'u ri Jesus
cheriche': jMan c'o ta chi jumul chic céc'oji a wach! —xcha che.

Chanim c'ut xchaki'jar ru che'al higos. 20 Ru tijoxelab ri Jesus aretak xquil
wa' sibalaj xquicajmaj. Xquita' c'u che riJesus: ¢Jas che chanim xchaki'jar ru
che'al higos? —xecha che.

21 Rj Jesus xch'awic, xubij chque: Kas tzij quinbij chiwe, we kas quixco-
jonic, man cuban ti c'u quieb i c'ux, man xuwi td wa' quixcowin chubanicjas
ri xinban in che ru che'al higos. Xane cuya' quibij che we juyub ri': “Chatel
bi waral, chaq'uidka bi awib pa ri mar,” —quixcha che. Cabantaj c'u na wa',
—xcha chque. 22 Ronojel c'u ri quita' che ri Dios céya'taj na chiwe we kas
quixcojonic, —xcha chque.

C'o takanic puk'ab ri Jesus

23 Ri Jesus xoc pa ri nimalaj rachoch Dios. Aretak tajin queutijoj ri winak
chila’, ri qui nimakil sacerdotes, xukuje' ri qui nimakil ri winak aj Israel
XeoEan ruc', xquita' che: ¢jachin xtakow la chi céban la ronojel wa' we ri'?
¢Jachinlo ri yo'winak che la chi je' cdban la wa'? —xecha che.

24 Ri Jesus xch'awic, xubij chque: Ri in xukuje' c'o ri quinta' chech alak.
We cécowin alak chubixic chwe jas ri quinta’, quinbij na chech alak jachin ri
yo'winak chwe chi c'o nu takanic rech je' quinban wa', —xcha chque. 25 Bjj
alak chwe: ¢Jachin Xtakow ri tat Juan chubanic ri kasna'? ¢A are r1 Dios o e
are ri winak? —xcha chque.

Xquichaplej c'u u tzijobexic quib, xquibij: We cékabij chi are ri Dios
xtakowic, cubij na chke: “;Jas c'u che man xcojon ta alak che?” —cécha na.

26 We cékabij chi e are ri winak xtakowic, cékaxej kib chquiwéch ri winak.
Conojel c'uri winak cdquicojo chiri tat Juan are jun k'alajisal re ru Lok’ Pixab
ri Dios,—xecha'.

27Rumal wa' xquibij che ri Jests: Man ketam taj, —xecha che.

RiJesus xch'awic, xubij chque: Man quinbij ti c'uin chiwe jachin yo'winak
chwe chi quinban wa' we ri', —xcha chque.

Waral cdkil wiri c'utbal chquij ri quieb u c'ojol jun achi

28 Ri Jesus xubij chque ri tata'ib fariseos: ¢Jas cichomaj alak che wa' ri
uinbij chech alak ri'? C'o jun achiri e c'o quieb u c'ojol. Xubij c'u che jun
chque ru c'ojol: “Nu c'ojol, jat cdmic pa ri nu chac che qui mulixic ru wach
tak ri uvas,” —xcha che. 29 Ri ala xubij che ru tat: “jMan c'o td quine' wi in!”
—xcha che. Te c'u ri' xuq'uex ru chomanic, xe' na che ri chac. 30Ri tata' xe'
chiruc'rijun u c'ojol chic, xubij che: “Jat cimic pa rinu chac che qui mulixic
ru wéch tak ri uvas,” —xcha che. Ru c'ojol xubij che: “Je', tat, utz ri' quine'c,”
—zxcha che. Man xe' té c'ut. 31 4Jachin c'u chque we quieb ri' xubano jas ri xraj

ru tat chi cbanic? —xcha ri Jesus chque ri tata'ib fariseos.

Ri e are' xquibij: Are ri xtak nabe, —xecha che ri Jesus.

Xubij ri Jesus chque: Kas tzij ri quinbij chech alak chi ri tok'il tak alcabal,
xukuje'riitzel tak ixokib nabe queboc na chuwaéch alak chquixol ri winak ri
cétakan ri Dios Ea qui wi', —xcha chque. 32]Je ri', rumal chi ri Juan Kasal Ja'
xpetic, xuc'ut chuwéch alak jas céban alak rech jicom ri c'aslemal alak cho ri
Dios, man xcoj tad c'u alak ru tzij. Are c'uri tok'll tak alcabal, xukuje' ri itzel
tak ixokib xquicojo. Are c'uri alak, pune xil alak wa' ri Xca'n ri e are', man
Xq'uex ta ri anima' alak, man xq'uex ta c'u ri chomanic alak. Man xcoj ta
alak ri xubij ri tat Juan Kasal Ja' chech alak, —xcha ri Jesus chque ri tata'ib
fariseos.

Waral cikil wi ri c'utbal chquij ri ajchaquib ri man e utz taj

33 Tatabej ba' alak we jun c'utbal chic ri', —xcha chque. C'o jun achi ri
xuban jun tichal uvas, xucoralij rij, te c'u ri' xuc'ot jun jul ri cépitz' wiri uvas,
xuban xukuje' jun tac'aticalaj ja ri cécoj che chajibal re ronojel.

Xuya c'u can pa kajomal chque jujun achijab, te ri' xe' ri are' naj pa jun
tinimit chic. 3¢ Xopan c'u ri k'ij ri xechék'aj ri qui wéch ri uvas, ri ajchak'el
xeutak bi jujun paténil tak re cuc' ri ajchaquib chuc'amic re ri qui wéach ri
uvas. 35 Are c'u ri ajchaquib xequichap ri paténinelab, jun xquich'ayo, jun
Xquicdmisaj, jun chic c'ut xca'n chabaj. 36 Ri ajchak'el ri ulew xeutak chi bi
niq'uiaj tako'n chic. E q'uia chinarixeutak bic chuwéchrinabe. Riajchaquib
c'ut je'xca'n chque jas ri xca'n chque ri nabe tak tako'n.

37 Chuq'uisbal ronojel xutak bi ri u c'ojol, xuchomaj c'ut: “Kas nim céquil
wina rinu c'ojol,” —xcha'. 38 Aretak c'ut ri ajchaquib xquil ru c'ojol ri tata’,
xquitzijobela quib, xquibij: “Are wa' ri quechben na ronojel. Jo', kacdmisaj
rech cék'ax can ronojel ri ulew pa kak'ab uj,” —xecha'. 39 Xquichapo, xquesaj
bi pari tichal uvas, xquicamisaj.

40Te c'uri' riJesus xuta' chque, xubij: Aretak cépe riajchak'el ri ulew ticbal
uvas, /jas cuban na chque ri ajchaquib? —xcha cflque.

41 Ri e are' xquibij che ri Jesds: Man cutok'obisaj td na qui wéch,
queucimisaj na ri itzel tak ajchaquib ri', cuya c'u na ri ticbal uvas chque
niq'uiaj chic, ri cdquijach ru wéch ri tico'n aretak curik ri k'ij, —xecha che.

42 Xubij c'u ri Jesus chque: ;A mat siq'uim alak wa' we tzij ri' pa ru Lok’
Pixab ri Dios? Je wa' cubij:

Ri abaj ri man xcaj td ri yacal tak ja,

are abaj wa' xcoj che tok'ebal re ri ja.

Je' banom wa' rumal ri Kajaw Dios.

Kas cajmabal c'u wa' chkawéch,

—cdcha', —xcha ri Jesus chque ri tata'ib fariseos. 43 Rumal ri' quinbij chech
alak chi ri Dios man catakan td chi na puwi' alak, xane ri Dios are cédtakan na
pa qui wi' ri winak riutz cdca'n che ri qui chac, ri ciquijach cuenta cho ri Dios
aretak curik ri k'ij. 44 Are c'u we c'o jun cétzak puwi' ri abaj, cék'aj na. We
c'u ne are ri abaj cidtzak puwi' jun winak, céc'djisax na rumal ri abaj, —xcha
chque.

45 Aretak ri qui nimakil ri sacerdotes xukuje' ri tata'ib fariseos xquita wa/,
xquich'obo chi chquij ri e are’ xutzijoj wi wa' we c'utbal ri'. 46 Xcaj xquichap
ri Jesus. Xquixej c'u quib chquiwéch ri winak, rumal chi ri winak xquicojo
chiriJesus are jun k'alajisal re ru Lok’ Pixab ri Dios.

22

Waral cdikil wi jun c'utbal chrij ri c'ulanem

1Jumul chic riJests xuchaplej qui tzijobexic ri winak cuc' tak c'utbal, xubij
chque: 2 Ru takanic ri Dios pa qui wi' ri winak, junam ruc' jun nim takanel
ri xuban jun nimak'ij che ru c'ulanem ru c'ojol. 3 Xeutak bi ri paténil tak re
che qui siq'uixic lok ri winak ri e siq'uim pa ri c'ulanem, man xcaj ti c'u ri
winak xepetic. 4Ri tata' xeutak chi bi niq'uiaj chic paténil tak re, xubij bi
chque: “Chibij chque ri winak ri e siq'uim chi xutzir ri wa. Xintakan che qui
cdmisaxic ri nu wacéx, ri awaj ri e nu k'obsam xepilitajic. Ronojel ri ulabal c'o
chic, sa'j alak pari c'ulanem,” —quixcha chque. 5 Are c'u ri winak ri xesiq'uix
che ri c'ulanem man xeboc td il che ri xubij ri nim takanel. Xak xquitzucuj
jas xca'no. Jun xe' chusolixic ri rulew, jun chic xe' che c'ayinic. 8 Ri niq'uiaj
chic xequichap ri u tako'n ri nim takanel, xca'n c'dx chque, xequicdmisaj. 7 Ri
nim takanel sibalaj xpe royowal, xeutak c'u bi ru soldados che qui cdmisaxic
ri winak ri Xxecémisan ru tako'n. Xtakan che ru poroxic ri qui tinimit. 8 Xubij
c'u chque ri paténil tak re: “Ronojel ri cajwataj che ri c'ulanem c'o chic, are
c'u ri winak ri xekasiq'uij che ri c'ulanem man takal td chque chi quepetic.
9Rumalri'jix patakrinim be, cheisiq'uijlok conojel ri winak ri queiriko rech
quepe pa ri c'ulanem,” —xcha chque. 19 Ru tako'n xebel bi che qui tzucuxic
ri winak pa tak ri be. Xequimulij c'u lok conojel ri xequiriko, ri e utz xukuje'
ri man e utz taj. Xnoj c'urija cumal ri winak.

11Xoc bi ri tata' che quilic conojel ri xesiq'uix pa ri c'ulanem. Xril c'u jun
achi chquixol ri winak ri man u co{om td atz'iak re c'ulanem. 12 Xubij che:
E c'uri at, “¢Jas che xatoc lok waral we man c'o td awatz'iak re c'ulanem?”
—=xcha che. Ri achi man c'o t4 jas xubij. 13 Ri nim takanel xubij chque ri
que'ilow rimesa: “Chiyuturirakan uk'ab. Jiq'uidka can chrijja pa rik'ekum.
Chila' c'ut cok' wi na, cukuch'uch'ej na ru ware,” —xcha chque. 14E q'uia c'u
ri e siq'uim, xak c'u e quieb oxib ri e cha'talic, —xcha chque.

Waral cdkil wi ru tojic ri alcabal

15 Xebe' c'u ri tata'ib fariseos, xquitala qui no'j, xjunamataj c'u qui
chomanic rech céquic'ot u chi' ri Jesus xak rech cuya' cdquibij chi c'o u mac.
16 Rumal ri' xequitak bi jujun chque ri cachi'l junam cuc' niq'uiaj chic ri e
rachi'l ri tat Herodes chubixic che ri Jesus: Ajtij, ketam chi jicom ri anima'la,
xukuje' chi céc'ut 1a ru beyal ru rayibal ri Dios chquiwéch conojel ri winak.
Man céxej té ib la chquiwach ri winak, pune c'o jas cdquichomaj chij la, rumal
chi man nim té quil la jun winak chuwéch ri jun chic. 17 Bijj ba' la chke jas ri

cdchomajla: ¢Atakal chke cékatoj alcabal che ri César o man takal taj? —xecha
che.

18 Ri {esﬁs xretamaj c'ut ri itzel tak qui chomanic, xubij chque: Xak quieb
wiéch alak, ¢jas che cata' alak wa' chwe? ;A mat xa caj alak chi quinkaj pa
k'ab alak? 19 C'amampe alak lok jun puak chnuwéch ri cétojbex re ri alcabal,
—xcha chque.

Xquic'am c'u lok ri jun puak. 20 Aretak ri Jesus xrilo, xubij chque: ¢Jachin
ajchak'el we cayebalr1', xukuje' we bi'ajri'ritz'ibtal chuwach? —xcha chque.

21Ri e are' xech'awic, xquibij: Are rech ri César, —xecha che.

Xubij c'uri Jesus chque: Ya ba' alak che ri César rirech ri César. Ya c'u alak
che ri Dios ri rech ri Dios, —xcha chque.

22 Aretakritata'ib fariseos xquita ri xubij ri Jesus chque, sibalaj xquicajmaj
u wéch. Xquiya c'u canok, xebe'c.

Ritata'ib saduceos cdgquita' che ri Jesus chrij ri qui c'astajibal ri cdminakib

23 Pa ri k'ij ri' xeopan jujun tata'ib saduceos ruc' ri Jesus. Ri tata'ib ri'
caquibij chi man quec'astaj td chi na ri cdminakib. Xquita' c'u che ri Jesus,
xquibij: 24 Ajtij, bim can chke rumal ri ka mam Moisés chi we cicdm jun
achi, cécanaj can ri rixokil pa malca'nil, man c'o td c'u can ralc'ual ruc',
rajwaxic chi ri rachalal chak'axel ri c'o canok céc'uli ruc' ri ixok ri malca'n
rech quec'ojiralc'ual ruc'. Ri ac'alab ri' e je' ta ne rech ri cdminak. 25 Chkaxol
uj je' xc'ulmataj wa': Xec'oji wukub achijab cachalal quib. Ri nabeal xc'uli'c,
Xcam c'ut. Man c'o td ralc'ual xc'oji can ruc' ri rixokil, xa je ri' xcanaj can ri
malca'n ixok che rixokil ri chak'axel rachalal. 26 Je' xc'ulmataj xukuje' ruc'
riucab, ri urox rachalal, ¢'d xeq'uis na ri wukub achalaxic. 27 E ciminak chic
conojel, xcdm c'u bi ri ixok. 28 Aretak c'ut quec'astaj na ri cdminakib, ¢jachin
chque wa' we wukub achijab ri' cic'amow ri ixok che rixokil? Xc'oji c'u che
quixokil ri wukub, —xecha che.

29Ri Jesus xch'awic, xubij chque: Ri alak xa sachinak alak rumal chi man
etamta alakru Lok' PixabriDiosriTz'ibtalic, man etam td c'ualak ru chuk'ab
ri Dios. 30 Aretak ri ciminakib quec'astajic, man quec'uli té chic, man céquiya
té c'uri calc'ual che c'ulanem, xane xak e junam chic cuc' ri dngeles rech ri
Dios ri e c'o chila’ chicaj, —xcha chque. 31 Chrij c'u wa' chi quec'astaj na ri
cdminakib, c'o na ri cwaj quinbij chech alak: ;A mat siquim alak ri cubij wiri
Dios? Je wa' cubij: 32“In ri', in ru Dios ri Abraham, ru Dios ri Isaac, ru Dios ri
Jacob,” —cécha'. Ri ka Dios man are t4 Dios quech ri cdminakib, xane quech ri
e c'asc'oj, —xchariJesus chque ri tata'ib saduceos.

_ 33 Aretak xquita ri winak wa' ri xubij ri Jesus, conojel sibalaj xquicajmaj ru
tijonic.
Ri Jesus cutzijoj ri takanic ri nim na u banic

34 Aretak ri tata'ib fariseos xquito chi ri saduceos xtz'apix u pa qui chi'
rumal ri Jesus, ri e are' xquimulij quib. 35 Jun c'u chque ri fariseos are tijonel
re ri Pixab. Xopan c'u ruc' ri Jesus rech cuc'am u pu chi', xubij che: 36 Ajtij,
¢jachique ri takanic ri nim na u banic ri c'o pa ri Pixab? —xcha che.

37Ri Jesus xubij che: “Sibalaj chiwaj riiDios, ri Iwajaw, chijiquibariic'ux,
chijiquiba riiwanima' chrij, chicojoriichomanic chubanic wa',” —xcha che.
38 Are wa' ri takanic ri nim na u banic, ri nabe chquiwéch conojel. 3 Ri ucab
takanic ri nim na u banic ri junam ruc' ri nabe are wa'": “Cheiwaj rii wach
winak, jas ri ix quiwaj iwib,” —xcha'. 40 We quieb takanic ri' e are wa' ri kas
u c'ux ronojel ri Pixab ri xutz'ibaj ri ka mam Moisés, xukuje' e are wa' u c'ux
ri qui tijonic ri k'alajisal tak re ru Lok’ Pixab ri Dios, —xcha che.

Ri Jesus cdtzijon chrij riralc'ualaxic ri Cristo
41 C'd qui mulim quib ri tata'ib fariseos. 42 Ri Jesus xuta' chque: ¢Jas
cdchomaj alak chrij ri Cristo? ¢Ralc'ual jachinok? —xcha chque.
hRi e are' xquibij: Ri Cristo are ralc'ual can ri ka mam David ojer, —xecha
che.
43Ri Jesus xubij chque: ¢Jas c'u che ri ka mam David ojer rumal ri Lok'alaj
Espiritu xubij Kajaw che ri Cristo? Xubijj c'ut:
44 Xubij ri Kajaw ri ka Dios che ri Wajaw:
“Chatt'uyul pa ri nu wiquidk'ab,
c'd quinya na chawe chi catch'acanic,
cattakan c'u pa qui wi' conojel
ri cica'n qui c'ulel chawe,”
—xcha ri ka mam David. 45 ;Jas ta ne che ri Cristo are ralc'ual can ri David
we ri ka mam David xubij Kajaw che ri Cristo? —xcha ri Jesus chque.
46 Man c'o té chi c'u jachin jun xcowinic xch'awic, xubij ta chi jun tzij che
riJesus. Pa tak curi k'ij ri' xetani'c, man c'o té chi jachin jun c'o jas xuta' che
riJesus.

23

Ri Jesus cubij chi ri winak rajwaxic cdquichajij quib chquiwdich ri fariseos
xukuje’ chquiwdch ri tijonelab re ri Pixab

1Ri Jesus xubij chque ri winak xukuje' chque ru tijoxelab: 2Ri tijonelab re
ri Pixab, xukuje' ri tata'ib fariseos c'o takanic pa qui k'ab chuk'alajisaxic ri
Pixab ri xutz'ibaj ri ka mam Moisés. 3 Cheinimaj ba', chibana c'u ronojel ri
cdquibij chiwe. Xuwi c'u miban iwe jas ri cica'nri e are’, rumal chi jun wi ri
céquibij, jun chi c'u wiri céca'no. 4 Ri takanic ri cdquiya are je' jas jun ekan ri
sibalaj al, ri man c'o ta jun cuch'ij ri ra'lal. Cécaj c'ut chi cdquinimaj ri winak.
Ri e are’ c'ut man c'o té jubik' cica'n che qui to'ic. 5 Ronojel ri cica'no xak
rech quilitaj cumal ri winak. Cékaj chquiwach cdquinac' paj tak tzij re ru Lok’
Pixab ri Dios cho ru crucil ri qui palaj xukuje' che ri qui k'ab ri tz'ibtal cho
rabara'k tak wuj. Xukuje' cdkaj chquiwéch ciquicoj charcha'k tak atz'iakric'o
retz'balil nimak na chuwéch ri que ri winak. 6 Are cdquitzucuj ri tuyulibal ri
nim que'il wina pa tak ri ula'nem, xukuje'ri t'uyulibal ri nimak qui banic pa
tak ri rachoch Dios. 7 Cécaj chi sibalaj utz qui ch'abexic cdban cumal ri winak
pa tak ri be, xukuje' chi cibix ajtij chque.

8 Are c'u ri ix mibano chi ri winak céquibij ajtij chiwe. Iwonojel ri ix,
iwachalal iwib, xa c'u jun ri Iwajtij c'olic, are ri Cristo. ¥ Miban i tat che jun
winak cho ruwéchulew, Xa c'u jun ri i Tat, are ri c'o chila' chicaj. 10 Miban
che iwib chquiwéch ri winak chi ix c'amal tak qui be, xuwi c'u ri Cristo are
C'amaliBe. 11Jachin ri queupaténij conojel, are wa' ri nim na u banic chixol.
127achin ri nim cuban che rib man nim té quil wi na. Jachin c'u ri man nim
td cuban che rib are ri' nim quil wi na.

13 ic'ax ech alak, tijonelab re ri Pixab xukuje' ri alak tata'ib fariseos! jXak
quieb wach alak! Quek'atej alak ri winak rech man queboc ta chquixol ri
winak ri cétakan ri Dios pa qui wi'. Xak quek'atej alak ri cécaj queboquic,
man coc td c'u alak xukuje'.

14;c'ax ech alak, tijonelab re ri Pixab xukuje' ri alak tata'ib fariseos! jXak
quieb wéch alak! Céatokij alak ri cachoch ri malca'nib tak ixokib, te ri' cayuk
alak u tza'm ri tzij alak aretak cdban alak orar, rech man k'alaj té ri etzelal ri

cdban alak. Rumal ri' nim na ri c'djisabal wéch alak aretak cdk'at na tzij pa qui
wi' ri winak.

15c'ax ech alak, tijonelab re ri Pixab xukuje' ri alak tata'ib fariseos! jXak

uieb wéch alak! Ri alak cdwacat alak cho ronojel ruwéchulew, cdk'ax alak
ch'dkap che tak ri mar chuch'aquic jun winak ruc' ri tijonic alak. Aretak
c'ut cacowin alak chuch'aquic, céban alak che chi takalic que' pa ri k'ak' nabe
chuwéch alak.

16 jc'ax ech alak, ri alak moyab c'amal tak be! Ri alak cébij alak: “We jun
winak cucoj rubi' ri nimalaj rachoch Dios pa ru tzij aretak cuban juramento,
man kas rajwaxic té ri' cubano jas ri xuchi'j u banic. Are c'u we cucoj pa ru
tzij rik'an puak ri cojom che ri nimalaj rachoch Dios, rajwaxic wiri' cubano
jas ri xuchi'j,” —cécha alak. 17 jXak alak con, xak alak moyab! ¢Jachique nim
nau banic: rik'an puak o ri nimalaj rachoch Dios ri cuban nim u banic che ri
k'dn puak? 18Xukuje' cdbijalak: “We jun winak cucoj ri ta'bal tok'ob pa ru tzij
aretak cuban juramento, man kasrajwaxicta ri' cubano jasrixuchi'jubanic.
We c'u are cucoj ri sipanic ri c'o puwi' ri ta'bal tok'ob pa ru tzij, rajwaxic
ri' cubano jas ri xuchi'j,” —cécha alak. 19 jXak alak con, xak alak moyab!
¢Jachique rinim na u banic: risipanic orita’bal tok'ob ri cuban sibalajlok’ che
ri sipanic? 20Jachin ri cucoj ri ta'bal tok'ob pa ru tzij, man xuwi ti ri ta'bal
tok'ob ri' cucoj }{a ru tzij, xane ronojel ri c'o puwi' ri ta'bal tok'ob. 21Jachin
ri cucoj ri nimalaj rachoch Dios pa ru tzij man xuwi té ri nimalaj rachoch
Dios ri' cucoj pa ru tzij, xane xukuje' ri Dios ri c'o chila'. 22 Xukuje' jachin ri
cucoj ri caj pa ri u tzij aretak cuban juramento, man xuwi ta cucoj ri je'lalaj
u t'uyulibal ri Dios pa ru tzij, xane xukuje' ri Dios ri t'uyul puwi'.

23c'ax ech alak, tijonelab re ri Pixab xukuje' ri alak tata'ib fariseos! jXak
quieb wach alak! Ri alak cdya alak che ri Dios ru lajujil ri k'ebun, ri anis, ri
comino, yo'm c'u can alak u banic ri tijonic ri nim u banic ri c'o pa ri Pixab.
Man céban ta alak rijicomal, man cétok'obisaj td alak qui wéch niq'uiaj winak
chic, man kas ta cécojon alak che ri Dios. Are wa' ri rajwaxic cdban alak, man
cdyatd c'u can alak u banic ri niq'uiaj chic. 24Ri alak, xak alak moyab c'amal
tak be! Céban ech alak jas cuban jun achi, man craj taj cubik’ bi jun amalo.
Je' ta ne chi cabik' bi alak jun awaj camello.

25 jc'ax ech alak, tijonelab re ri Pixab xukuje' ri alak tata'ib fariseos! jXak
quieb wéch alak! Utz cdban alak chquiwéch ri winak xak rech utz quil wi alak
cumal. Kas tzij c'ut quelak'an alak, cérayij alak ri quech niq'uiaj winak chic.
Je'ri banic alak jas rilak ri xuwi ch'ajtal ri rij, are c'u ru pam tz'il na. 26 Alak
moyab tak fariseos. Are rajwaxic nabe céch'ajru pam rivaso xukuje' ri plato,
te c'uri' cach'sj ri rij.

27C'ax ech alak, tijonelab re ri Pixab xukuf‘e' ri alak tata'ib fariseos! jXak
quieb wéch alak! Junam alak cuc' ri mukubal que tak ri ciminakib ri tz'ajom
ririj che chun. Rumal ri' sibalaj je'l quelic. Are c'u ru pam nojinak che qui
bakil tak cdminakib, xukuje' nojinak che ronojel chulaj tz'ilol. 28 Je ri' ri alak.
Utz quel alak chquiwéch ri winak. Are c'uri anima’ alak sibalaj man utz taj,
xak c'u quieb u wéch ri céban alak.

29 jc'ax ech alak, tijonelab re ri Pixab xukuje' ri alak tata'ib fariseos! jXak
quieb wéch alak! Ri alak céban alak qui banic ri mukubal quech ri k'alajisal
tak re ru Lok’ Pixab ri Dios ojer. CAwik alak ri mukubal quech ri winak ri utz
xca'no. 30Cébij c'u alak: “We ta xujc'oji can pari qui k'ijol ri ka nan ka tat ojer,
mat xujtob ri' che qui cdmisaxic ri k'alajisal tak re ru Lok’ Pixab ri Dios ojer,”
—cécha alak. 31Ruc'wa' we cébijalak ri', cdk'alajisajib alak chi alak cachalaxic

can ri winak ri xecdmisan ri k'alajisal tak re ru Lok' Pixab ri Dios. 32 jXak tajin
céq'uis alak u banic ri xquichaplej can u banic ri nan tat alak ojer!

33 jAlak cumatz! jItzel tak winak! jAlak cal tak cumaétz! ¢Jachin ta lo ri cito'w
alak chuwdéch ri c'djisabal wéchaj re ri k'ak'? 34 Rumal ri' queintak na lok
k'alajisal tak re ru Lok’ Pixab ri Dios uc' alak, queintak na lok achijab ri c'o
qui no'j xukuje' tijonelab. Are c'uri alak quecdmisaj na alak, querip na alak
jujun chque cho ri cruz. Jujun chic quech'ay na alak pa tak ri rachoch Dios.
Jujun chic cdban alak c'dx chque je ri' chi rajwaxic queanimaj na bi pa tak ri
tinimit. 35 Rumal ri' alak ajchak' mac che ri qui cdmical conojel ri utzalaj tak
winak ri e cimisam. Xchaptaj lok ruc' ri Abel ri ala rijicom ranima’ c'd ruc' ri
Zacarias ru c'ojol ri Berequias ri Xcdmisaj alak chquixol ri rachoch Dios ruc'
ri ta'bal tok'ob. 36 Kas tzij quinbij chech alak chi ronojel wa' we mac ri' cékaj
na pa qui wi' ri winak cémic, —xcha ri Jesus chque ri tijonelab re ri Pixab
xukuje' ri fariseos.

Ri Jestis cdirok'ej qui wéich ri winak pa ri tinimit Jerusalén

37 jAy, winak aj Jerusalén! jIx ri' ri queicédmisaj ri k'alajisal tak re ru Lok’
PixabriDios, queiban che abaj ru tako'n riDios! jQ'uia mulnu rayim i mulixic
iwonojelriix jas cuban jun ati't ec' queumulij ri alaj tak ral chuxe' ru xic'! jRi
ix c'ut man xiwaj taj! 38 Xak ba' chiwila na cédwonobax na can ri iwachoch.
39 Quinbij c'u chiwe chi man quiwil t& chi na nu wéch c'd copan na ri k'jj
aretak quibij: “Nim u K'ij ri petinak pa ru bi' ri Kajaw Dios,” —quixcha na,
—xcha ri Jesus chque.

24

RiJesus cuk'alajisaj chi cdwulix na ri nimalaj rachoch Dios
1 Xel 1ok ri Jesus pa ri nimalaj rachoch Dios, benam re aretak xekeb
ru tijoxelab ruc', xquichaplej u c'utic tak ri ja re ri nimalaj rachoch Dios
chuwéch. 2Xch'aw c'u ri Jesus, xubij chque: ¢A quiwil we nimak tak ja ri'?
Kas tzij ri quinbij chiwe chi man cécanaj ti c'u can jun abaj puwi' jun abaj
chic. Ronojel cdwulix na, —xcha chque.

RiJesus cutzijoj tak ri etal re ri q'uisbal tak k'ij

3Xe' c'uriJesus e rachi'l ru tijoxelab puwi' ri Ujuyubal Olivos. T'uyul c'u
riJesus chila', ru tijoxelab xeopan ruc', xquibij che pa u tuquiel wi: Cékaj chi
cabij la chke, ¢jampa' cdbantaj na wa'? ¢Jas u wéach etal cébantaj na chuc'utic
chkawdch chi xopan ri k'ij re ri petbal la xukuje' ri q'uisbal re ruwéchulew?
—xecha che.

4Ri Jesus xubij chque: Chichajij iwib, c'o jachin jun mixsubuwic, —xcha
chque. SE q'uia c'utri quepe na, céquicoj na ri nu bi', ciquibij: “In ri' ri Cristo,”
—quecha na. E q'uia winak c'ut ri quesubtaj na cumal, —xcha chque. 6 Riix

uita na chi tajin cdban nimalaj ch'oj, quita na qui tzijoxic tak ch'oj jawije' tak
chi', mixej c'u iwib. Rajwaxic chi je' cabantaj na wa', ¢'d méja' c'u ri q'uisbal.
7Céch'ojin c'u na rijun tinimit ruc' ri jun tinimit chic, xukuje' cdch'ojin na jun
nim takanelruc' jun nim takanel chic. Cape nawi'jal, cipe na nimak tak yabil,
quepe na q'uia cébrakan jawije' tak chi'. 8 Xak c'u chaplebal wa' re ronojel ri
c'éx ri cdpe na pa qui wi' ri winak.

9 Quixjach c'u na chquiwéch ri k'atal tak tzij rech céban c'dx chiwe,
quixcdmisax na. Conojel ri winak ciquetzelajnaiwéch xarumal wech in. 10Pa
tak riK'ij ri' e q'uia ri cuban na quieb qui c'ux chwij. Céquetzelaj na quib chbil
tak quib, cdquijachalana quib pa cémisaxic. 11 E q'uia ri quepe narixak e banal

tak tzij, cAquibij chi e k'alajisal tak re ru Lok’ Pixab ri Dios, e q'uia c'u ri winak
ri quequisub na. 12 Sibalaj cinimar na ri etzelal. Je ri' chi e q'uia winak man
cécaj td chi na quib. 13Jachin c'u ri cuch'ij ri c'dx c'é cdq'uis na ronojel, curik
na ru tobanic ri Dios. 14 Cétzijox c'u na ri Utzalaj Tzij re ri Evangelio chrij ru
takanic ri Dios cho ronojel ruwéchulew chque conojel qui wéch winak, te c'u
ri' cipe nari q'uisbal.

15 Ri ka mam Daniel, jun chque ri k'alajisal tak re ru Lok' Pixab ri Dios,
xutz'ibaj ojer chrij ri itzel awaj ri quetzelan na ronojel. (Jachin ri cusiq'uij
wa' ri tz'ibtal waral, chuch'obo’ jachin ri' ri awaj ri cubij chi'.) Quiwil na
wa' cic'oji chila' pa ri lok'alaj c'olibal jawije' ri man ya'tal td4 wi chi c'olic.
16 Rajwaxic chi ri winak rie c'o pa Judea ({{ eanimaj bi pa tak ri juyub. 17 Ri
winak ri c'o puw1 ri rachoch, aninak chkaj lok, moc chi bi chupam ri ja
chuc'amic bi jas jun jasach. 18 Xukuje' ri winak ri c'o pa ri juyub, métzele;j
chi bi cho ja chuc'amic bi ri ratz'iak. 19 iSibalaj c'dx que ri ixokib ri yawab
tak winak chic pa tak ri k'ij ri', xukuje' ri c'o alaj tak cal ri c'a quetu'nic!
20 Chibana ba' orar, chita' che ri Dios chi méc'ulmataj ronojel wa' pa u kK'ijol ri
tew, xukuje' chi mat cébantaj wa' pa ri k'ij re uxlanem. 21 Cpe c'u na nimalaj
c'dxc'ol pa tak ri k'i ]]ﬂrl', ri man c'o td jumul u banom wa' tzare chi' xchaplex
lok ru banic ruwéchulew rumal ri Dios, c'd cdmic. Te c'u ri' man cépe td china
nimalaj c'dxc'ol junam ruc' ri c'dxc'ol ri'. 22 We ta ri Kajaw Dios mat cubano
chi xak k'atatal k'ij cdc'oji we c'dxc'ol ri', mat c'o jun winak ri' ri cdc'asi canok.
Ri Dios c'ut u banom chi xak k'atatal k'ij cic'oji wa' we c'dxc'ol ri' rumal chi
queraj ri e cha'tal rumal ri Are', —xcha chque.

Z3Wec'uc'o jun ri cubij chiwe: “Chiwilampe’, ¢'o ri Cristo chiri',” we cubij:
“Ch1w11ampe c'ojela’,” —cécha chiwe, micojo ri cubij. 24 Quepe c'una winak
ri cica'n che c{ulb chi e Cristo, xukuje' quepe na jule’ chic ri céca'n che qu1b
chi e k'alajisal tak re ru Lok’ Pixab ri Dios. Céca'n na nimak tak etal, xukuje’
nimak tak cajmabal che qui subic ri winak, xukuje' ne ri e cha'tal rumal ri
Dios we quecowinic. 25 Nu bim chi c'u apan wa' chiwe ix, c'd méja' cibantajic.
26 Rumal ri', we cébix chiwe: “Chiwilampe’, waral c'o wiri Are' pa rijuyub ri
catz'inowic,” mixe' che rilic. We cédbix chiwe: “Chiwilampe’, waral c'o wi pa
ja,” micojo, —xcha ri Jesus chque. 27 Le' ﬂ'as cuban ri caypa' ri cérepk'un cho
ri caj chrelbal k'ij cdk'alajin c'a chukajbal k'ij, are je ri' rl nu petic in, in ri' ri
Ralc'ual ri Dios ri Kas Winak. 28 Jawije' c'u c'o wi ri ciminak, chila' cdquimulij
wi na quib ri c'uch, —xcha ri Jesus chque ru tijoxelab.

Waral citzijox wi jas u petic ri Ralc'ual ri Dios ri Kas Winak

29 Xak xuwi c'u coc'ow ri nimalaj c'dx ri', ri kK'ij cdk'ekumar na, ri ic' man
cétunun té chic, quetzak c'u na lok ri ch'imil cho ri caj. Queslablsax c'una
conojelric'o qui chuk'abrie c'o choricajje'jas rik'ij, riic’, ri ch'imil xukuje’
niq'uiaj chic. 30 Te c'u ri' quilitaj na cho ri caj ri retal ri nu petbal in, in ri’
ri Ralc'ual ri Dios ri Kas Winak. Quebok' c'u na ri winak pa conojel tinimit
cho ruwéchulew. Quinquil c'u na in, in ri' ri Ralc'ual ri Dios ri Kas Winak,
in petinak pa tak ri sutz' cho ri caj ruc' nimalaj chuk'ab, cnimarisax c'u na
nu k'ij. 31 Queintak c'u na bi ri nu &ngeles, rech ruc' ru ch'abal ri trompeta ri
sibalaj co cétataj na pa ronojel ruwéchulew, quebe' c'u che qui mulixic conojel
rie cha'talrumalriDios parirelbal k'ij, pariukajbalk'ij, pariumoxrirelbal
Kk'ij, pa ri uwiquidk'ab ri relbal k'ij, pa ronojel ruwéchulew, —xcha chque.

32 Chich'obo ba' ri c'utbal chrij ru che'al higos: Aretak querdxar ru k'ab,
quetuxin c'u ru xak, iwetam ri' chi xak jubik' chic man copanrik'alaj. 33Jeri'
xukuje' ri ix aretak quiwilo chi tajin cac'ulmataj ronojel wa', chiwetamaj chi

xak jubik' chic man copan rik'ij ri quinpetic. Je' tane chiin c'o chi' ri uchibe.
34 Kas tzij ri quinbij chiwe chi quebantaj na ronojel wa' c'd méjok quecdm ri
winak re we k'ij junab ri'. 35 Casach na u wéch ri caj xukuje' ruwéchulew, are
c'llll ri tzij ri nu bim chiwe quebantaj na wa', man casach ta qui wach, —xcha
chque.

36Man c'o té c'ujachin junretam jampa' copan ri k'ij ri', man etamtal té c'u
ri hora. Man quetam td ri dngeles chila’' chicaj, man retam té c'u ru C'ojol ri
Dios, xane xak xuwi ri ka Tat Dios retam wa', —xcha chque.

37 Jas ri xc'ulmataj pa ru k'ijol ri ka mam Noé ojer, are je' cic'ulmataj na
aretak riin quinpetic, in ri' ri Ralc'ual ri Dios ri Kas Winak. 38 Pa tak ri k'ij ri,
c'd médjok xkaj ri nimalaj k'ekal jéb, ri winak xak xuwi xquilij ri wi'm, ru tijic
tak vino. Xec'uli'c, xquiya ri calc'ual che c'ulanem. Je wa' xca'n ronojel k'ij
c'd xocnarika mam Noé pariarca. 39 Man xeboc té il c'd xkaj na rik'ekal jab
pa qui wi', xecdm c'u conojel. Je ri' xukuje' cic'ulmataj na aretak quinpe in, in
ri' ri Ralc'ual ri Dios ri Kas Winak. 40 Pa ri k'ij ri' quec'oji na quieb achijab ri
tajin quechacun pa juyub. Jun chque céc'am na bic, are c'u ri jun chic cayi'
na canok. 41 Pa ri k'ij ri' quec'oji na quieb ixokib ri tajin quequenic. Rijun
cac'am na bic, are c'uri jun chic céyi' na canok.

42 Chiwila ba'iwib, chixc'asc'atok, rumal chi man iwetam taj jachique hora
ri cépe ri Iwajaw, ru C'ojol ri Dios. 43 Mésach ba' chiwe ri % inbij chanim ri":
We ta jun rajaw ja retam jas hora copan ri elak'om chak'ab, man ciwar td na
ri', xane céc'asi na. Man cuya té ri' chi ri elak'om coc bi pa ri rachoch che
relak'axic bi ri jastak re. 44 Rumal ri' chibana u banic iwib, xak chixeyenok.
Aretak c'ut man %uichomaj taj chi quinpetic, quinpe nain, inri' ri Ralc'ual ri
Dios ri Kas Winak.

Waral cdkil wiri patdninel ri jicom ranima’ xukuje' ri patdninel ri man jicom
tdranima’

45 Kachomajmpe' jas ri cuban jun patrén, ri c'o jun paténil re ri jicom
ranima’, ri c'o uno'j, cucoj c'u can che qui chajixic conojelrie c'o pa rachoch
rech cuya ri qui wa conojel ri rajchaquib ronojel k'ij. 46 Utz re ri paténinel ri'
we tajin cubano jas ri xtak wi canok aretak cétzelej 1ok ru patron. 47 Kas tzij
ri quinbij chiwe, chi ri patrén cucoj na ri paténinel ri' che chajil re conojel ri
jastakre. 48 We c'uri patdninel man utzalaj achi taj, cuchomaj c'uriare' chiru
patrén man cétzelej té lok chanim, 49 cuchaplej u banic c'dx chque ri niq'uiaj
ajchaquib, cuchaplej wi'm, cuchaplej u tijic ja' cuc' ri k'abarelab. 50 Te'talic
ri patron cétzelej lok pa ri K'ij ri man retam té ri paténinel, pa ri hora ri man
cuchomaj taj. 51 Sibalaj c'dx c'u ri c'djisabal u wich cuya na ri patrén, junam
u c'djisaxic u wich cuban na cuc' ri winak ri xak quieb qui wéch. Cutij c'u na
ok'ej cuc', cukuch'uch'ej na ru ware, —xcha ri Jesus chque ru tijoxelab.

25

Waral cdkil wiri c'utbal chquij ri lajuj alitomab

1Ru takanic ri Dios pa qui wi' ri winak quinjunamaj ruc' ri lajuj alitomab
ri xebe' cho rachoch ri ali ri céc'uli'c che reyexic ri novio. Chquijujunal c'ut
xquic'am bi ri qui ldmparas. 2 E job chque ri alitomab e sak'orib, are c'u ri
job chic e sac'aj. 3Ri alitomab ri e sak'orib xquic'am bi ri qui ldmparas, man
xquic'am té c'u bi niq'uiaj aceite chic rech céquiya chquipam. 4 Are c'u ri
alitomab ri e sac'aj xquic'am bi ri qui ldmparas xukuje' xquic'am bi ri qui
leme't re aceite. 5 Xbeytaj c'u ri novio. Ri lajuj alitomab conojel xquichaplej

yuxc'atem, xewar c'ut. 6 Pa niq'uiaj ak'ab c'ut xtataj jun ri co xch'awic, xubij
c'ut: “ijChiwilampe', Xxpe ri novio, chixel lok chuc'ulaxic!” —xcha'. 7Xewalij c'u
conojel ri alitomab, xquiban u banic ri qui ldmparas. 8 Are c'uri alitomabrie
sak'orib xquibij chque rialitomab ri e sac'aj: “Chiya jubik' ke riiwaceite rech
man quechup té ri ka lamparas uj,” —xecha chque. 9 Ri alitomab ri e sac'aj
xech'awic, xquibij: “Man cuya' taj, rumal chi man cubana té ne rikech uj we
cdkaya riiwe ix. Are utz xa quilok'o lok ri iwe pari c'ayibal,” —xecha chque.
10E benak c'urijob alitomab ri e sak'orib chulok'ic ri aceite aretak xopan can
ri novio. Ri job alitomab ri cuc’am caceite xeboc ruc' ri novio pa ri nimak'ij
re ri c'ulanem. Xtz'apix c'uriuchija. 1 Xetzelej c'ulok ri job alitomab chic ri
xebe' chulok'ic ri caceite, xquibij c'ut: “jTat, tat, jaka la r1 uchija chkawéch!”
—xecha'. 12Ri are' c'ut xubij chque: “Kas tzij quinbij chiwe chi man wetam
td iwach,” —xcha chque.

13 Xubij c'u ri Jesus chque ru tijoxelab: Chiwila ba' iwib ix, chixc'asc'atok,
rumal chi man iwetam taj jachique K'j, jachique hora quinpe in, in ri' ri
Ralc'ual ri Dios ri Kas Winak, —xcha chque.

Waral cdkil wiri c'utbal chrij ri puak

14 Ru takanic ri Dios pa qui wi' ri winak quin{lunama' ruc’ jun achi ri que’
pa binem. Ri achi ri', aretak xak jubik' craj chi quel bic rech que' pa jun
tinimit chic, xeusiq'uij ri paténil tak re, xujach c'u can ru rajil chquiwéch rech
quechacun ruc'.

15 Xuya chque chquijujunal jas ri quecowinic chucojic. Xuya job mil
quetzal che ri jun, che ri jun chic xuya quieb mil quetzal, che ri jun chic
xuya mil quetzal. Te ri' ri achi xe' pa ru binem. 16 Ri paténinel ri xuc'am
job mil quetzal xe'c, xchacun ruc' ri puak. Je ri' xuch'ac chi job mil quetzal
chic. 17 Xukuje' ri paténinel ri xuc'am quieb mil quetzal je' xubano, xuch'ac
chi quieb mil quetzal chic. 18 Are c'u ri patdninel ri xuc'am xa mil quetzal xe'c,
xuc'u' ru rajil ru patron, xumuk pa ri ulew.

19Xque' c'u q'uia k'ij, xtzelej lok ri qui patrén ri paténinelab, xuchap c'u u
banic cuenta cuc' chrij ru rajil. 20 Nabe xopan ri u c'amom job mil quetzal,
xujach c'u che ru patron ri job mil quetzal chic ru ch'acom, xubij che: “Tat,
job mil quetzal xya la chwe, cadmic r1' quinjach che la ri job mil quetzal chic
ri xinch'aco,” —xcha che. 2! Ri patrén xubij che: “Ri at, at utzalaj paténinel
ri jicom awanima'. Rumal chi jicom awanima' ruc' ri jubik' ri xinya chawe,
nim c'u na ri quinya chi na chawe. Chatoc ba'lok, chatquicot junam wuc',”
—xcha che. 22 Xopan chi c'u ri paténinel ru c'amom quieb mil quetzal, xubij
che ru patrén: “Tat, quieb mil quetzal xya la chwe, cdmic ri' quinjach che
la ri quieb mil chic ri xinch'aco,” —xcha che. 23 Ri patron xubij che: “Ri at
xukuje' at utzalaj paténinel ri jicom awanima'. Rumal chi jicom awanima'
ruc' ri jubik' ri Xinya chawe, nim c'u na ri quinya chawe, chatoc ba' 1ok,
chatquicot junam wuc',” —xcha che. 24 Aretak c'ut xopan ri paténinel ri u
c'amom xa mil quetzal, xubij che ru patrén: “Tat, ri in wetam chi sibalaj lal
c'a'n, chi cdyacla uwachriulew ri man xticonij td wila, cdmol la ri man xjopin
td wi la. 25 Rumal ri' xinxej wib, xine' c'ut, xinc'u' ri rajil la, xinmuk pulew.
Quinjach c'u we rajil 1a ri',” —xcha che. 26 Xubij c'u ri patrén che: “Ri at, at
itzelalaj paténinel ri xa casak'orij ra chac. Caq'uey u ch'aquic ri puak. Ri at
awetam chi quinyac u wéch ri ulew ri man quinticonij t4 wi, xukuje' quinmol
ri man xinjopij taj. 27 We je ri', xaya ta c'u ri nu rajil pa ri banco. We ta je ri'
xabano, aretak xintzelej lok xinc'am ta ri' ri nu rajil ruc' riral,” —xcha che.
28Ri patron xubij chque riniq'uiaj ajchaquib chicri e c'o chila': “Chic'ama ba'
ri mil quetzal che, chiya che rijunric'olajuj mil quetzal ruc',” —xcha chque.

29“Jeri', rumal chi jachin ri q'uia c'o ruc' cdyi' na niq'uiaj chic che, coc'ow c'u
nauwi'ric'oruc'. Are c'urijunriman q'uia té c'oruc', quesax narijubik' ri
c'oruc',” —xcha chque. 30 “Are c'u we paténinel ri' ri man c'o t xuch'ac chrij
ri rajil ri xyi' che, jiq'uidka can chrij ja pa ri k'ekum. Chila' c'ut cok' wi na,
chila' cukuch'uch'ej wina ru ware,” —xcha ri Jesus chque ru tijoxelab.

Waral cdkil wiru k'atic tzij pa qui wi' ri winak

31 Aretak quinpe na in, in ri' ri Ralc'ual ri Dios ri Kas Winak, ya jun Nim
Takanel chic quinpetic. Conojel ri dngeles quepe na che wachi'l, quint'uyi
c'u na pa ri je'lalaj nu t'uyulibal ri sibalaj nim u k'ij. 32Ri winak re conojel
tak ri tinimit cho ruwéchulew ciquimulij na quib chnuwéch, queincha' c'u
na ri jicom qui c'aslemal chquixol ri man jicom taj. Je' quinban na jas ri
cuban ri ajyuk' queucha' ri u chij chquixol ri q'uisic'. 33 Queinya na ri chij
pa ri nu wiquidk'ab, are c'u ri q'uisic' pa nu moxk'ab. 34 Te ri' ri in, in ri'
ri Nim Takanel, quinbij na chque ri e c'o pa nu wiquidk'ab: “Chixsa’j ix, ri
ix tewchital rumal ri nu Tat. Chixoc chila’ jawije’ ri citakan wi ri Dios, ri u
chomam chi c'ulok wa' tzaretak xuban ri cajulew chi cuya chiwe. 35 Rumal
chi aretak xinnumic, xiya nu wa, aretak xchaki'j nu chi’, xiya jas quintijo,
aretak xinwonocatic, xinic'ulaj cho tak iwachoch. 36 Aretak man c'o ta chi
watz'iak, riix xiya ri watz'iak, aretak xinyawajic, xixopan wuc', aretak xinoc
pa che’, xixe' che wilic,” —quincha na chque. 37 Ri winak ri jicom canima'
chuwdéch ri Dios cdquibij na chwe: “Tat, ¢jampa' c'u ri xkilo chi cinum la, te c'u
ri' xkaya wala? ¢Jampa' xkilo chi céchaki'j chi'la, te cu ri' xkaya jas ri catijla?
38 ¢Jampa' ta c'u xKkilo chi xak cdwonocat la, xkac'ulaj ta c'u la pa ri kachoch?
¢Jampa' xkilo chi man c'o té atz'iak la, xkaya c'ut? 39 ;Jampa' ta c'u xKilo chi
lal yawab o c'o la pa che’, te c'u ri' xujopan uc' la che rilic jas banom la?” —

uecha na. 49Riin, in ri' ri Nim Takanel, quinbij na chque: “Kas tzij quinbij
chiwe, chi apachique utzil ri xiban che apachin chque ri wachalal pune man
nim u banic, chwe in ri' xiban wi wa',” —quincha na chque.

41 Quinbij c'u na chque ri winakri e c'o pa nu moxk'ab: “Chixel chnuwéch,
ix ri k'atom tzij pi wi' chi céc'djisax 1 wach. Jix pa ri k'ak' ri man céchuptaj taj
ri banom u banic rech chila' quec'ol wi ri Itzel e rachi'l ru &ngeles. 42 Rumal
chi aretak xinnumic, man xiya td nu wa, aretak xchaki'j nu chi', man xiya
td chwe jas quintijo. 43 Aretak xak xinwonocatic, man xinic'ulaj td cho tak
iwachocL. Aretak man c'o ta chi watz'iak, man c'o ta ri xiya chwe. Aretak
xinyawajic, aretak xinoc pa che', man xixopan té che wilic,” —quincha na
chque. 44 Céquibij c'una chwe: “Tat, ;jampa' ta c'ulo xkilo chi cdnumla, jampa'
xkilo chi céchaki'j chi' la, jampa’ xkilo chi xak cdwonocat la, jampa' xkilo chi
man c'o ta atz'iak la, jampa' xkilo chi xyawaj la o xoc la pa che’, te c'u ri'
man xujtob ta che la?” —quecha na chwe. 45Ri in, in ri' ri Nim Takanel,
quinch'awic, quinbij na chque: “Kas tzij quinbij chiwe chi apachique utzil
ri man xiban td che apachin jun winak, pune man nim u banic, chwe in ri'
man xiban t4 wi,” —quincha na chque. 46 Ri winak ri' quebe' na chila' jawije'
ri man céténi td wi ru c'djisaxic qui wach. Are c'u ri winak ri jicom canima’
chori Dios quebe' na chila' jawije' ri c'o wiri c'aslemal ri man c'o ta u q'uisic,
—xcha ri Jesus chque.

26

Cdquitzijobela quib chuchomaxic jas cdica'n chucdmisaxic ri Jesus
1 Aretak xto'taj ri Jesus chubixic ronojel wa' we tzij ri', xubij chque ru
tijoxelab: 2 Ri ix iwetam chi xa pa quieb Kk'ij ciban na ri nimak'ij, Pascua u

bi'.* Riin c'ut, in ri' ri Ralc'ual ri Dios ri Kas Winak, quinjach na pa qui k'ab
rinu c'ulel, rech quinrip cho ri cruz, quincidmisax na, —xcha chque.

3 Xquimulij c'u quib ri qui nimakil sacerdotes, ri tijonelab re ri Pixab
xukuje' ri qui nimal ri winak aj Israel cho ri nimalaj ja rech ri tat Caifés ri
qui nimal sacerdotes. 4 Chila' xquitala qui no'j chbil tak quib jas cica'n na
chuchapic riJesus ruc' subunic rech céquicdmisaj. 3 Xquibij c'ut: Méchap pa ri
nimak'ij, rech metuquin ne ri winak, —xecha'.

Jun ixok cuya c'oc'alaj cunabal pu jolom ri Jesus
6 Are c'uriJesus c'o pa ri tinimit Betania cho rachoch ri tat Simén, jun tata'
ri xc'oji na itzel ch'a'c che. 7Xopan jun ixok ri ruc'am jun c'olibal cunabal re
alabastro ri nojinak che c'oc'alaj cunabal. Sibalaj pakal rajil wa' we cunabal
ri'. T'uyul c'u ri Jesus chi' ri mesa, ri ixok xuk'ij ri aceite pu jolom ri Jesus.
8 Aretak ri tijoxelab xquil wa', xpe coyowal, xquibij c'u chbil tak quib: ¢Jas
che xak xtix wa' we cunabal ri'? —xecha'. 9Xq'uiyix ta ne wa', xtoj ta nimalaj
rajil, xyi' ta c'u ri puak chque ri meba'ib, —xecha'.
10Xuta c'uriJesus ri cdquibij, xubij chque: ¢Jas che quiya latz' che riixokri'?
Jun nimalaj utzil c'u wa' ru banom chwe, —xcha chque. 11 Amak'el ronojel
k'ij c'ut e c'o ri meba'ib iwuc', are c'u ri in man in c'o ta iwuc' amak'el. 12 Ri
xuban ri ixok aretak xuk'ij ri c'oc'alaj aceite chwij, xa xucoj c'u biri c'oc'alaj
cunabal chrij ri nu cuerpo c'da méjok quinmukic, —xcha chque. 13 Kas c'u
tzij ri quinbij chiwe chi apawije' ta ne ri cétzijox wi na ri Utzalaj Tzij re
ri Evangelio cho ronojel ruwéchulew, ru banom we ixok ri' catzijox na che
na'tabal re, —xcha chque.

Ri tat Judas cuchi’j ujachic ri Jesus
14 Te c'u ri' jun chque ri cablajuj tijoxelab, ri u bi' Judas Iscariote, xel bic,
xe' cuc' ri qui nimakil ri sacerdotes. 15 Xubij c'u chque: ¢Jas cdya alak chwe,
we quinjach ri Jesus pa k'ab alak? —xcha chque.
Ri e are' c'ut xquiya juwinak lajuj rakan sak puak che ri tat Judas. 16 Tzare
chi' c'ut ri tat Judas xutzucuj jun utzalaj k'ij rech cujach ri Jesus pa qui k'ab.

Cdban riwi'mreri Kajaw Jesus

17 Pa ri nabe k'ij re ri nimak'ij aretak cétijow ri caxlan wa ri man cdyi' ta
ch'dm ruc’, ru tijoxelab ri Jesus xekeb ruc’, xquibij che: ¢Jawije' caj wi la chi
cdka'n wiri wi'm re ri Pascua rech cétijla? —xecha che.

18 Ri Jesus xubij chque: Jix pa ri tinimit cho rachoch ri jun achi, chibij c'u
che: “Cuta’' ri Kajtjj che la, cubij: Ya xopanrihora. Cho achoch c'ula quinban
na u banic wi ri nimak'ij re ri Pascua cuc' ri nu tijoxelab,” —cécha ri', —
quixcha che, —xcha ri Jesus chque.

19Ri tijoxelab xca'no jas ri xetak wirumalri Jesus. Xca'n c'uubanic ri wi'm
reri Pascua chila'.

20 Aretak chak'ab chic, ri Jesus xt'uyi chi' ri mesa cuc' ri cablajuj u tijoxelab.
Z1E t'uyul chila’ chi' ri mesa, tajin quewi'c aretak ri Jesus xubij chque: Kas tzij
ri quinbij chiwe chi c'o jun chiwe ri quinujach na, —xcha chque.

22 Ru tijoxelab sibalaj xebisonic. Chquijujunal c'ut xquichaplej u ta'ic che
riJesus: Kajaw, ;gaman xa in ri'? —xecha'.

23 Ri Jesus xch'awic, xubij chque: Are ri jun ri curub ru wa wuc' pa ri lak,
are c'uri' ri quinjachow na, —xcha chque. 24Je' c'u quel na jas ri tz'ibtal pa

*
26:2 “Pascua”: Jun chque ri qui nimak'ij ri winak aj Israel, nim c'u u banic. Are natabal re ri k'ij ri
xebel lok pa ri qui k'ab ri winak aj Egipto ojer.

ru Lok' Pixab ri Dios chwij in, in ri' ri Ralc'ual ri Dios ri Kas Winak. jC'dx c'uri
curik na ri achi ri quinjachow na! jUtz na re we achiri' we ta mat xil u wéch!
—xcha chque.

25Xch'aw c'u ri Judas ri tijoxel ri cijachow na, xubij che ri Jesus: We ne in,
Ajtij, —xcha che.

Xubij ri Jesus che: Je', at ri', —xcha che.

26 Aretak tajin quewi'c, ri Jesus xuc'am ri caxlan wa, xuban orar, xumal-
tioxij wa' che ri Dios. Te c'u ri' xupiro, xuya chquiwéch ru tijoxelab, xubij:
Chitija iwe wa, je' ta ne chi are nu cuerpo wa', —xcha chque.

27 Te c'u ri' xuc'am jun vaso, xumaltioxij wa' che ri Dios, te ri' Xxuya
chquiwéch ru tijoxelab, xubij chque: Chitija iwe iwonojel. 28 Je' ta ne chi
are nu quiq'uel wa' ri cujiquiba ri c'ac’ trato ru banom ri Dios cuc' ri winak.
Céturuw c'u na wa' ri nu quiq'uel che sachbal qui mac q'uia winak. 29 Kas tzij
ri %uinbij chiwe chi man c'o td jumul quintij chi na we ri vino re uvas, c'd pa
ri K'ij ri quintij na ri c'ac' vino junam iwuc' chila' jawije' ri catakan wi ri nu
Tat, —xcha chque.

Ri Jestuis cubij apan che ri tat Pedro chi cubij na chi man retam td u wéch

30 Te c'u ri' xquibixoj jun bix ri cuya u k'ij ri Dios, xebel bi chila', xebe' pa
ri Ujuyubal Olivos. 31 Xubij c'u ri Jesus ch% e: Ri ix iwonojel quibisoj na nu
waéch, quiniya na can nu tuquiel cadmic chak'ab. Je c'u tz'ibtal can pa ru Lok’
Pixab ri Dios: “Quincdmisaj na ri ajyuk’, quejabun c'u na ri chij,” —cécha'.
32 Aretak c'u ri in, in c'astajinak chic chquixol ri cAminakib, quinnabej na bi
chiwéch, quine' na pa Galilea, —xcha chque.

33 Xubij c'u ri tat Pedro che ri Jesds: Pune conojel cdyi' la can cumal, ri in
man je' t ri' quinbano, —xcha che.

34Xubij c'uriJesus che: Kas tzij ri quinbij chawe chi tzpa we ak'ab ri’ céimic,
cabij na at oxmul chi man awetam t4 nu wéch méjok cok' ri ama' ec', —xcha
che.

35Ri tat Pedro xubij che: Pune rajwaxic chi quincdm na uc' la, man c'o té
na jumul quinbij chi man wetam t4 wéch la, —xcha che.

Je c'u xquibij xukuje' conojel ru tijoxelab.

RiJestus cuban orar pa Getsemani

36Xopan c'uriJesusparich'dkap ulew u bi' Getsemani e rachi'l ru tijoxelab,
xubij c'u chque: Chixt'uyul can waral. Riin c'ut quine'najela' chubanic orar,
—xcha chque.

37 Xuc'am bi ri tat Pedro ruc' xukuje' ri quieb u c'ojol ri tat Zebedeo.
Xuchaplej c'u t'ujuwem ri Jesus, Xc'dxc'ob ri ranima'. 38 Xubij c'u chque:
Sibalaj cuq'uis rib ri wanima' chupam ri bis. Chixcanaj can chi', chixc'asc'at
wuc',—xcha chque.

39 Te ri' xbin chi apan jubik' ri Jesus, xxuqui'c, xuya ru palaj cho ri ulew,
xuban orar, xubij: Tat, we cuya’, chesaj ba' la we vaso ri' chnuwéch, bana la
chi man cépe ta ri c'dx ri' chwij. Méban ba' xXa jas ri nu rayibal in, Xane jas ri
rayibal la, —xcha che ri Dios.

40 Xtzelej c'u ri Jesus jawije' e c'o wi ru tijoxelab, xeurika tajin quewaric.
Xubij c'ucheritat Pedro: ¢A mat xixcowinic xixc'asita jun horawuc'? —xcha
che. 41 Chiwila ba' iwib, chixc'asc'atok, chibana orar rech man %uixtzak taj
aretak quixtakchi'x che mac. Kas tzij pa ri iwanima' quiwaj quiban ri utzil,
man c'o ti c'uu chuk'ab rii cuerpo chubanic wa', —xcha chque.

42Xe' chijumul ri Jesus chubanic orar, je' xubij wa': jTat! We ba' tzrajwaxic
wi chi cépe ri c'dx ri' chwij, bana ba' la chwe jas ri rayibal la, —xcha che ri
Dios.

43 Te c'u ri' xtzelej chic, xeurika ru tijoxelab jumul chic tajin quewaric
rumal chi sibalaj c'dx qui waram. 44 Xeuya canok, xe' chi jumul ri Jesus
chubanic orar churoxmul, je c'u xubij jas ri xubij nabe. 45 Te c'u ri' xe' jela’
jawije' e c'o wi ru tijoxelab, xubij chqlue: Chixwar ba', chixuxlanok. Xopan
rihora. Quinjach c'u na in, in ri' ri Ralc'ual ri Dios ri Kas Winak, pa qui k'ab
ri ajmaquib, —xcha chque. 46 jjo' ba'! jChixwalijok! Chiwilampe', xpe rijachal
we, —xcha chque.

Cdchap riJestis cumalru c'ulel

47C'a tajin cach'aw ri Jesus aretak xopan ri tat Judas, jun chque ri cablajuj u
tijoxelab. E petinak ruc' ri are' q'uia winak ri cuc'am machetes, cuc'am che"',
E takom lok cumal ri qui nimakil sacerdotes, xukuje' cumal ri qui nimakil ri
winak aj Israel. 48Ritat JudasrijachalreriJesdsuyo'm c'ucanjun etal chque
ri winak, xubij: “Ri quintz'umaj, are ri' ri Jesus. Chichapa’, kas utz chibana
bi chuc'amic,” —xcha chque.

49 Xkeb c'u ri tat Judas ruc' ri Jesus, xubij che: jXoc ak'ab, Ajtij! —xcha che.

Te c'u ri' xutz'umaj. 39 Ri Jesus xch'awic, xubij che: Wachi'l, ¢jas a tajquil
xatpetic? —xcha che.

Xekeb c'u ri winak ruc' ri Jesus, xquichapo, xquiyut bic.

51Aretak je'xbanic, jun chquerierachi'lriJesus xuc'am ru machete, xusoc
ri paténil re ri qui nimal sacerdotes, xuk'at apan ru xiquin. 52 Xubij c'u ri
Jesus che: Chaya ri a machete pa ri c'olibal re. Conojel c'u ri quech'ayan
ruc' machete, ruc' machete quecimisax na, —xcha che. 33 ;A mat awetam chi
quincowinic quinta' apan che ri nu Tat chi quinuto', chi r1 Are' cutak na lok
chanim oxc'al 1ajuj mil dngeles che nu to'ic? 54 We ta c'u je ri', man je' ta quel
wi ri' ri tz'ibtal pa ru Lok’ Pixab ri Dios, chi rajwaxic cébantaj na wa' we ri’,
—xcha che.

35 Xubij c'u riJesus chque ri winak: ¢Jas lo wa' chi je' ta ne chrij jun elak'om
elinak wi lok alak? ;A c'amom alak lok ri machete alak, ri che’ alak che nu
chapic? —xcha chque. Ronojel k'ij xinc'oji uc' alak pa ri nimalaj rachoch
Dios, xinya ri tijonic chech alak, man xinchap té c'u alak. 56 Je c'u cdban na
wa' chwe, rech je' cibantaj na jas ri tz'iham can chwij cumal ri k'alajisal tak
re ru Lok' Pixab ri Dios, —xcha chque.

Chanim c'ut conojel ri tijoxelab xquiya can riJesus u tuquiel, xeanimaj bic.

Copan i Jesus chquiwdch ri qui nimakil sacerdotes

57 Ri winak ri xechapow ri Jests xquic'am bi chuwéch ri tat Caifas, ri kas
quinimal ri sacerdotes. Chila’ c'ut qui mulim wi quib ri tijonelab re ri Pixab,
xukuje' ri qui nimakil ri winak aj Israel. 58 Are c'u ri tat Pedro xuterenej bi ri
Jesus chi naj, xopan pa ri uwoja rech ri rachoch ri kas qui nimal sacerdotes.
Xoc bi ri tat Pedro, xt'uyi c'u ri are' chila’ cuc' ri chajil tak re ri nimalaj
rachoch Dios rech cérilo jas ri cic'ulmataj na ruc' ri Jesus.

59 Ri qui nimakil sacerdotes, ri qui nimakil ri winak aj Israel, xukuje'
conojel ri c'amal tak qui be ri winak, tajin cdquitzucuj jas u wach mac ri
cdk'alajisax chrij ri Jesus, pune man kas tzij taj, rech cék'at tzij puwi' chi
clcdmisaxic. 60 Man xquirik ta c'ut, pune e q'uia winak xquimulij quib,
xquibij ri man kas tzij taj chrij ri Jesus. Q'uisbal re c'ut xepe quieb achijab
chic ri xquik'alajisaj ri man kas tzij taj chrif' ri Jesus. 61 Xquibij: We achi ri’
cubij: “Riin quincowinic quinwulij ri nimalaj rachoch Dios, quinyac chi c'u
na pa oxib K'ij,” —cécha',—xecha ri achijab.

62 Xwalij c'u ri kas qui nimal sacerdotes, xuta' che ri Jesus, Xxubij che: ¢A
mat c'o jas jun tzij cabij chutzelexic u wéch ri tajin cabix chawij? ¢Jas pu wa'
ri tajin clquik'alajisaj we achijab ri' chawij? —xcha che.

63 Man xch'aw ta c'u ri Jests. Xubij c'u ri qui nimal sacerdotes che: Pa ru
bi' ri c'aslic Dios, quinbij chawe chi chabana juramento chubixic ri kas tzij.
Chabij chke we at ri' ri Cristo ri u C'ojol ri Dios, —xcha che.

64Xch'aw c'uriJesus, xubij che: Inri', tat, jas ri cébij la, —xcha che. Quinbij
c'uin chech alak, chi quinil na alak riin, in ri' ri Ralc'ual ri Dios ri Kas Winak,
aretakin t'uyul pa ru wiquidk'ab ri Dios risibalaj c'o u chuk'ab, aretak quinpe
pa takri sutz' ajchicaj, —xcha che.

65 Are c'u ri kas qui nimal sacerdotes xurak'atij ri ratz'iak chuc'utic chi
sibalaj c'dx xuna' ri xubij ri Jesus. Xubij c'uri tata': We achi ri' u bim ri dwas
u bixic chrij ri Dios. ¢Jas ta ne che e rajwaxic chi niq'uiaj k'alajisanelab chic
chrij? Itom c'uix chiubim ri&was ubixic chrij ri Dios,—xcha chque ri winak.
66 ;Jas c'u quichomaj?

Ri e are’ xquibij: C'o u mac, rajwaxic c'ut chi cicdmisaxic, —xecha'.

67 Xquichubaj u palaj ri Jesus, xquit'oco. Niq'uiaj chic xquicoj k'ab chu-
palaj. 68 Xquibij c'u che: At ri' ri Cristo, jchach'obo ne jachin ri xatch'ayowic!
—xecha che.

Ri tat Pedro cubij chi man retam td u wiich ri Jests

69 Are c'u ri tat Pedro t'uyul can cho ja. Xopan c'u jun ali ajic' ruc', xubij
che: Ri at xukuje' xatc'oji ruc' ri Jesus ri aj Galilea, —xcha che.

70 Are c'u ri tat Pedro xresaj rib chupam chquiwéch conojel, xubij: Man
quinch'ob taj jas ri tajin cabij, —xcha che.

71Ri tat Pedro kas raj quel bi chuchi' ri ja, aretak xilitaj chi rumal jun ajic’
chic, ri ajic' xubij chqueri e c'o chila': We achiri' xukuje' xc'oji ruc' ri Jesus ri
aj Nazaret, —xcha chque.

72Jumul chic ri tat Pedro xresaj rib chupam, xuban jurar, xubij: Ri in man
wetam td u wach ri achiri', —xcha'.

73 Man naj ti c'u ri' ri winak ri e c'o chila' xeopan ruc' ri tat Pedro, xquibij
che: Kas tzij ri at, at jun cuc' ri e rachi'l ri Jesus, rumal chi junam catch’awic
jas ri winak aj Galilea, —xecha che.

74 Co c'u xch'aw ri tat Pedro, xuban jurar cho ri Dios, xubij: Man wetam ta
u wéch ri achi ri', —xcha chque.

Are chi' c'ut xok' jun ama' ec'. 75 Xna'taj c'u che ri tat Pedro ru bim ri Jesus
che: “Ri at cabij na oxmul chi man awetam t4 nu wéch, méjok cok' ri ama’'
ec',” —xcha che. Xel c'u biri tat Pedro, sibalaj xuq'uis rib che ok'ej.

27

Ri Jests cdic'am bi chuwdch ri Pilato
1 Aretak xsakiric, conojel ri qui nimakil ri sacerdotes, xukuje' ri qui ni-
makil ri winak aj Israel xquitala qui no'j, xquichomaj jas cica'n chucimisaxic
ri {esﬁs. 2Xquiyut c'ubiriJesus, xquic'am bic, xequijacha puk'abritat Poncio
Pilato ri k'atal tzij.
Cucdmisaj rib ritat Judas
3 Aretak c'utritatJudas, rijachal re riJesus, xrilo chi xk'at tzij puwi' riJesus
chi cicdmisaxic, Xuna' c'dx Fa ri ranima’. Xutzelej ri juwinak lajuj rakan sak
puak chque ri qui nimakil ri sacerdotes xukuje' ri qui nimakil ri winak aj
Israel. 4 Xubij chque: Xinmacun cho ri Dios rumal chi xinjach pa k'ab alak
jun achi ri man c'o td u mac rech cicémisaj alak, —xcha chque.

hRi e are' c'ut xquibij cheritat Judas: ¢Jas ke uj che? jAt chatilowok! —xecha
che.

5 Are c'u ri tat Judas xuq'uidk can ri puak pa ri nimalaj rachoch Dios, xel
bic, xe'c, xujitz'aj rib.

6Ri qui nimakil ri sacerdotes xquisic' ri puak, xquibij: Man cuya' taj cdkaya
wa' we puak ri' pari c'olibal cuchuj, rumal chi rajil quic' wa', —xecha'.

7Xquichomaj c'ut chi ruc' wa' we puak ri' cdquilok' ri ulew ri cdbix Rulew ri
Banal Bo'j che, rech c'o jun ulew ri quemuk wi ri winak ri man e aj Israel taj.
8Rumalri', c'd cdmic, ri ulew ri' cibix Ulew re Quic' che. 9Je ri' xbantajicjas ri
xubij can ri ka mam Jeremias ri K'alajisal re ru Lok’ Pixab ri Dios: “Xquic'am
ri juwinak lajuj rakan sak puak (ri rajil jun achi ri chomam cumal r1 winak
aj Israel). 10Ruc' wa' xquilok' ri rulew ri banal bo'j. Are wa' riin u takom wi
r1 Kajaw Dios,” —xchari'.

RiJests c'o chuwidich ri Pilato
11 Xc'am c'u biriJesus, xequijacha cho ri tat Pilato ri k'atal tzij. Xuta' c'u ri
Pilato che, xubij: ¢A atri'ri cattakan pa qui wi' ri winak aj Israel? —xcha che.
Ri Jesus xubij che: Je ri' jas ri cibij la, —xcha che.
12 Q'uia tzij c'ut xca'n ri qui nimakil ri sacerdotes chrij ri Jesus, xukuje' ri
ui nimakil ri winak aj Israel. Are c'uriJests man c'o td jas xubij. 13 Xubij c'u
ri tat Pilato che: ¢A mat cata ri tajin cibix chawij? —xcha che.
14 Man c'o té c'u jun tzij xubij ri Jesus, je ri' chi xucajmaj wa' ri tat Pilato.
Man curik ti c'uri are' jas cubano.

Cdak'at tzij puwi' ri Jestus chi cdcimisaxic

15 Are c'u ri tat Pilato ri k'atal tzij nak'atalic chi pa ri nimak'ij cuban jun
tok'ob chque ri winak, cutzokopij bi jun ajpache’, apachin ta ne ri cécha'
cumal ri winak. 16 C'o c'u jun ajpache’, Barrabds u bi', ri etamtalic chi are
jun itzel achi. 17 Aretak c'ut qui mulim chi quib ri winak, ri tat Pilato xuta'
chque: ¢Jachin ri quiwaj chi quintzokopij bic? ¢A are quintzokopij bi ri tat
Be}rrali)és o are quintzokopij bi ri Jesus ri cébix Cristo che? —xcha chque ri
winak.

18 Cuch'ob c'u ri tat Pilato chi xa rumal chi c'dx céquina' che ri Jesds, rumal
ri' qui jachom pu k'ab.

19 T'uyul c'u ri tat Pilato pa ri k'atbal tzij, aretak ri rixokil xtakan chubixic
che: “C'o jas maban che we achi ri' ri man c'o td u mac. Xinwachic'aj c'u jun
jasach ri sibalaj xibibal chak'ab rumal we achi ri',” —xcha che.

20 Are c'u ri qui nimakil ri sacerdotes xukuje' ri qui nimakil ri winak aj
Israel xquicoj qui chuk'ab chubixic chque ri winak chi mds utz na céquibij
chi are cétzokopix ri tat Barrabds, cicidmisax c'u ri Jesus. 21 Ri k'atal tzij c'ut
xch'aw chijumul, xuta' chque ri winak: ¢Jachin chque ri quieb achijab quiwaj
chi quintzokopij bic? —xcha chque.

Ri winak xquibij: Are cétzokopij la ri tat Barrabds, —xecha che.

22Xuta' c'uritat Pilato chque ri winak: ¢Jas c'u quinban che ri Jesus ri cibix
Cristo che? —xcha chque.

Conojel ri winak xech'awic, xquibij: jChripok! —xecha'.

23Xch'aw c'uri tat Pilato, xubij chque: ¢Jas che? ¢Jas pu etzelal u banom wa'
we achiri'? —xcha chque.

Co c'una xech'aw ri winak, xquibij: jChripok! —xecha'.

24 Aretak ri tat Pilato xrilo chi man coc ti tzij pa qui jolom ri winak, xane
xa tajin ciquituquij quib, xtakan chuc'amic joron, xuch'aj ru k'ab chquiwéch

ri winak, te c'u ri' xubij: Man c'o td we in che ru cdmical we achiri' ri man c'o
td umac. Chibana ix jas ri quiwaj quiban che, —xcha chque.

25 Conojel c'u ri winak xech'awic, xquibij: jRi uj, xukuje' ri kalc'ual, uj
ajchak’ mac che ru cdmical we achiri'l —xecha'.

26Ri tat Pilato xutzokopij c'u bi ri tat Barrabas. Xtakan chuch'ayic ri Jesus,
te c'u ri' xujach bic rech céripic, cdcdmisax cho ri cruz.

27Te ri' xepe ru soldados ri k'atal tzij, xquic'am bi ri Jesus pa ri nimalaj ja
jawije' conojel ri soldados xquimulij quib chrij. 28 Xquesaj riratz'iak riJesus,
Xquicoj jun quidk k'u' chrij. 22Xquicoj jun coronare quemom q'uix chujolom,
Xquiya jun che’ pu k'ab re uwiquidk'ab, xexuqui chuwéch, xquitze'j u wéch,
xquibij: Nim u k'ij ri Nim Takanel pa qui wi' r1 winak aj Israel! —xecha'.

30 Xechuban chupalaj ri Jesus, xukuje' xquic'am ri che' pu k'ab, xquik'osij
chujolom. 31 Aretak xeto'taj che retz'bexic u wich, xquijolij ri q}tlliéik k'u' chrij,
xXquicoj c'u ri kas ratz'iak ri Are' chrij. Te c'u ri' xquic'am bi churipic cho ri
cruz.

Cirip riJesus choricruz

32 Elem bi que, xquirik c'u jun achi aj Cirene, Simén u bi', xquicoj qui
chuk'ab che rech cutelej bi ru cruz ri Jesus.

33Je wa ri' xeopan pa ri juyub ri cibix Golgota che. We bi'aj ri' quel cubij:
Ri Juyub re ru Bakil Jolomaj. 34 Xquiya jun vino che ri Jesus ri yujtal ruc' jun
c'ak'ayes ri cdbix “mirra” che. Aretak c'ut xuna' riJesus, man xraj taj xutijo.

35 Aretak qui ripom chic ri Jesus cho ri cruz, ri soldados xquesaj suerte
chujachic ri ratz'iak ri Jesus chquiwéch. Je c'u xbantajic jas ri xubij can ri
k'alajisal re ru Lok' Pixab ri Dios ojer: “Xquesaj suerte chujachic ri watz'iak
chquiwdéch,” —xcha'.

36 Te c'u ri' ri soldados xet'uyi chila' chuchajixic ri Are'. 37 Cojom c'u puwi'
ri cruz jun tz'ibtalic ri cubij jas che xKk'at tzij puwi' ri Jesus rech céripic. Ri
tz'ibtalic xubij: ARE WA' RIJESUS, RI NIM TAKANEL PA QUI WI' RI WINAK A]
ISRAEL, —cécha'.

38 Xukuje' xerip quieb elak'omab ruc'. Jun pu wiquidék'ab, jun pu moxk'ab.
39 Ri winak ri xeoc'owic xquiyok'o, xquisutusa ri qui jolom. 40 Xquibiﬂ']: At
ri' ri cabij chi catcowinic cawulij ri nimalaj rachoch Dios, xa c'u pa oxib K'ij
caﬁrac chinawa' jumul chic, chato'ba' awib. We atri' ru C'ojol ri Dios, chatkaj
lok chori cruz, —xecha che.

417e' xukuje' ri qui nimakil ri sacerdotes, ri tijonelab re ri Pixab, ri tata'ib
fariseos cuc' ri qui nimakil ri winak aj Israel, xquitze'j u wéch, xquitzijobela
quib, xquibij: 42 Xtob chque niq'uiaj chic, man cécowin ti c'u ri Are' chuto'ic
rib. We kas are Nim Takanel quech ri winak aj Israel, chkaj lok cho ri cruz,
rech cu{cojon che, —xecha'. 43 Cubij chi u cu'bam u c'ux chrij ri Dios. We ba'
kas tzij lok' chuwéch ri Dios, ri Are' cito'w ta na chanimri'. Ubim c'ut chi are
u C'ojol ri Dios, —xecha'.

44Ri elak'omab ri e ripom ruc' ri Jesus, xukuje' xquetz'bej u wéch.

CdcdmriJesus
45Xk'ekumar c'u ronojel ruwéchulew. Xuwi xuchap pa riniq'uiaj k'ij, c'a te'
xoc'ow pa ri urox hora benak k'ij. 46 Kas pa ri hora ri' xurak u chi' ri Jesus,
co xch'awic, xubij: Eloi, Eloi, ¢lama sabactani? —xcha'. Je' quel cubij wa': Nu
Dios, nu Dios, ¢jas che in wonobam la canok? —cécha'.
47Tujun c'u chque ri e tac'atoj chila’ xquita wa', xquibij: We achiri' are tajin
cusiq'uij ri ka mam Elias ri k'alajisal re ru Lok’ Pixab ri Dios ojer, —xecha'.

48 Te c'u ri' jun chque ri winak xutic anim, xe'c, xuc'ama lok jun estropajo,
xurub chupam ch'ém vino, xuya wa' puwi' jun aj, xuya ak'an che riJesusrech
cutijo. 49 Are c'u ri niq'uiaj winak chic xquibij: Chiya canok, chkila na we ne
cdpe ri ka mam Elias chuto'ic, —xecha'.

50Jumul chic co xurak u chi' ri Jesus, xcdm c'ut, xel ranima’. 51 Are chi' c'ut
ri tasbal u pam ri nimalaj rachoch Dios xjisjobic, quieb xubano, xpe ajsic
c'd iquim. Xpe jun cébrakan, ri nimak tak abaj c'ut xepaxic. 52 Ri qui jul tak
ri cdminakib Xejakjobic, e q'uia ri ojer tak winak ri xecojon che ri Dios, ri e
caminak chic, xec'astaj chquixol ri cminakib. 53 Ri e are' xebel bi pa ri qui jul
aretak c'astajinak chi ri Jesus chquixol ri cdminakib, xeboc c'u pa ri lok'alaj
tinimit Jerusalén. Chila' c'ut q'uia winak xeilowic.

54 Are c'u ri qui nimal soldados aj Roma xukuje' ri soldados ri e c'o ruc'
ri qui chajim ri Jesus, aretak X% ina' ri cdbrakan xukuje' xquil ronojel ri
xc'ulmatajic, sibalaj xquixej quib, xquibij: iKas tzij, u C'ojol ri Dios wa' we
achiri'l —xecha'.

55 E c'o c'u q'uia ixokib chila' ri tajin queca'y apan chinaj. We ixokib ri'
xeteriruc'riJesus, Xxepe ruc' pa Galilea, xetob c'u che. 56 Chquixol c'uri e are'
c'orinan Mariari aj Magdala, ri Maria ru nan riJacobo, riJosé, xukuje' ri qui
nan ru c'ojol ri Zebedeo.

Cdmuk ru cuerpo ri Jesus

57 Aretak oquem cuban ri ak'ab, xpe jun k'inom achi, José u bi'. Are aj
Arimatea, jun u tijoxel c'uriJesus wa'. 38 Xoc chori tat Pilato, xuta' ru cuerpo
ri Jesus che. Xtakan c'u ri tat Pilato chi cdyi' che. 59Ri tat José xuc'am ru
cuerpo riJesus, xupis chupam jun sakalaj payu'. 80 Xuya pa jun c'ac' mukubal
rirechriare’, ri c'otom cok pa ri abaj. Xuwolkotij c'u can jun abaj chuchi' ri
mukubal che tz'apibal re, te c'u ri' xe'c. 61 C'o c'u ri nan Maria ri aj Magdala
chila’' rachi'l ri jun Maria chic. E t'uyul chuwaéch ri xmuk wi ri Jesus.

Xecoj soldados chuchajixic ru cuerpo ri Jesus

62 Chucab K'jj chic, ya oc'owinak chi ri k'ij aretak ri winak aj Israel cdca'n u
banicronojel che rik'ij re uxlanem, ri qui nimakil ri sacerdotes cuc'ri tata'ib
fariseos xebe' ruc' ritat Pilato. 63 Xquibij c'u che: Tat, xna'taj chke chiriJesus
ri q'uia banow tak tzij xubano, aretak c'asal na xubij chi churox k'ij cic'astaj
na chquixol ri ciminakib. 64 Rumal ri' takan la chuchajixic ri mukubal c'a
cdtz'akat na ri oxib Kk'ij, rech man quepe té ru tijoxelab che relak'axic bi ru
cuerpo, te c'u ri' cdquibij ta c'u chque ri winak: “Xc'astaj ri Jesus chquixol ri
cdminakib,” —mecha'. Wejeri'are jun banow tzij ri'risibalajnim na chuwéach
ri nabe, —xecha che ri tat Pilato.

65 Ri tat Pilato xubij chque: Chic'ama bi we soldados ri' iwuc'. Jix, jichajij
ri mukubal. Utz chibana che, jas ri quixcowin che, —xcha chque.

66 Xebe' c'ut, utz xca'n che ri mukubal. Xquicoj jun retal chrij ri abaj ri
cojom chuchi'. Xequiya c'u can ri soldados chila' chuchajixic ri mukubal.

28

Ri Jestis cdic'astaj chquixol ri cdiminakib
1 0c'owinak chi c'u ri k'ij re uxlanem, sakirem cuban pa ri nabe k'ij re ri
semana. Ri nan Maria ri aj Magdala rachi'l ri jun Maria chic xebe' che rilic ri
mukubal. 2Xak c'u te'talic xpe jun nimalaj cibrakan. Are jun dngel ri takom
lok rumal ri Dios xkaj lok chicaj, xopan chila' jawije' ri mukutal wi ri Jesus.
Xresaj apan ri abaj ri tz'apibal re ru chi' ri mukubal, te c'u ri' xt'uyi puwi'.

3Ri &ngel sibalaj cdjuluwic jas ri jun caypa'. Ri ratz'iak sibalaj sak je' jas ri sak
tew. 4 Aretak xquil wa' ri soldados, sibalaj xquixej quib, xebirbitic, pac'alic
xekajicje'tane rixecdmic. 5 Ri dngel xubij chque riixokib: Mixejiwib. Wetam
chi are tajin quitzucuj ri Jesus ri xrip cho ri cruz, —xcha chque. 6 Man c'o ta
chiwaral, xane c'astajinak chibi chquixol ri cdminakib jas rixubij. Jiwilampe'
jawije' ri xyi' wi. 7Jix ba' aninak. Chibij wa' chque ru tijoxelab: “Ri Are' xcdm
na, xc'astaj c'u bi chquixol ri cdminakib. Nabejinak chiwéch, benam re Ea
Galilea. Chila' c'ut quiwil wi na u wéch.” Are wa' ri nu tajquil iwuc', —xcha
ri dngel chque ri ixokib.

8 Chanim c'ut xebel bi ri ixokib chi' ri mukubal, jubik’ quixe'm quib, jubik’
quequicotic. Aninak xebe' chubixic wa' chque ru tijoxelab. 9 Benam c'u que
pa ri be aretak ri Jesus xuc'ut rib chquiwdéch, xuya c'u rutzil qui wéach. Ri
ixokib xekeb ruc' riJesus, xquik'ijilaj, xquichap c'u ri rakan. 10 Ri Jests xubij
chque: Mixej iwib. Jibij chque ri wachalal chi rajwaxic quebe' pa Galilea.
Céquil c'u na nu wich chila’,—xcha chque.

Waral cdkil wi jas ri xquibij ri soldados

11E benak riixokib paribe, jujun chque ri soldados ri xechajin ri mukubal
xebe' paritinimit Jerusalén, xequibij c'u chque ri qui nimakil ri sacerdotes ri
xc'ulmatajic. 12 Are c'u ri qui nimakil ri sacerdotes xebe' cuc' ri qui nimakil
ri winak aj Israel, rech cdjunamataj qui tzij. Xquiya c'u nimak tak puak chque
ri soldados che tojbal que. 13 Xquibij c'u chque: Chibij ix chi chak'ab aretak
tajin quixwaric xepe ru tijoxelab ri Jesus, xquelak'aj bi ru cuerpo, —quixcha
na. 14 We c'u copan u bixic wa' ruc' ri k'atal tzij, ri uj cujtob na chubixic che
chi kas tzij rech man c'o td c'dx quiriko, —xecha chque.

15Xquic'am c'u ri puak ri soldados, je' xca'no jas ri xbix chque. Je wa' xel u
tzijol chquixol ri winak aj Israel, je c'u wa' caquitzijoj c'a we camic ri'.

RiJests queupixbaj ri apOstoles

16 Xebe' c'u ri julajuj u tijoxelab ri Jesus pa Galilea, pa ri juyub ri xubij
ri Jesus chque. 17 Aretak xquil u wéch ri Jesus, xquik'ijilaj. E c'o c'u jujun
ri xuban quieb qui c'ux chrij. 18 Xkeb c'u ri Jesus cuc' ru tijoxelab, xubij
chque: Chwe in yo'm wi ronojel takanic pa ri caj, xukuje' pa qui wi' ri winak
cho ruwéchulew, —xcha chque. 19 Jix ba' cuc' conojel qui wéch winak cho
ruwdachulew, chibana' chi queboc che nu tijoxelab. Chibana qui kasna' pa
ru bi' ri ka Tat, pa ru bi' ru C'ojol, pa ru bi' ri Lok'alaj Espiritu. 20 Cheitijoj
chunimaxic ronojel ri ix nu takom wi. Chiwetamaj c'ut chiriin, in c'o iwuc’
ronojel K'ij, c'd pa ri q'uisbal k'ij re ruwdchulew, —xcha ri Jesus chque ru
tijoxelab. Amén.

RIUTZALA]J TZIJ RE RI EVANGELIO RI
XUTZ'IBAJ RI SAN MARCOS

RiJuan Kasal Ja' cdtzijon pa tak juyub ri ccitz'inowic
17Je' u chaplexic wa' ri Utzalaj Tzij re ri Evangelio chrij ri Jesucristo ri u
C'ojol ri Dios.
2Je wa' ri xtz'ibax can ojer chrij ri Cristo™ rumal ri ka mam Isafas ri
k'alajisal re ru Lok’ Pixab ri Dios, cubij:
iChiwilampe'!
—xcha ri Dios chque ri winak. Xubij c'u che ru C'ojol:
Riin quintak birinu tako'n,
canabej c'u na chawéch,
cuban na u banic ra be,
—xcha ri Dios che.
3C'ojunri co céich'aw pa tak juyub
ri catz'inowic, cublj: “Chibana u banic
ri nim be ri cibin wi ri Kajaw,
chisuc'umaj, chibana c'u sibalaj jicom
cherube,”
—cdécha', —xcha ri ka mam Isaias. 4Je wa' ri' Xpe ri tat Juan. Are c'u tajin
cuban qui kasna' ri winak pa tak juyub ri cétz'inowic. Cutzijoj c'u chque
chi rajwaxic céquiq'uex canima’, ciquiq'uex qui chomanic, te c'u ri' cdban qui
kasna' rech cék'alajinic chi je' qui banom wa'. Xa je ri' cdsachtaj tak ri qui
mac. 5 Xepe c'u conojel ri winak aj Jerusalén, xukuje'ri e c'o pa tak ri niq'uiaj
tinimit chic re Judea, Xxeopan ruc' ri tat Juan chutatabexic ri cubij. Aretak
cdquik'alajisaj ri qui mac, cdban c'u qui kasna' rumal ri tat Juan pa ri nima’'
Jordén.
6 Are c'uri tat Juan cucoj atz'iak ri banom ruc' ri rismal jun awaj camellot
u bi', tz'um ru pas. Xa sac' xukuje’' u wa'l che' cutijo. 7 Cétzijon c'u ri tat Juan,
cubij chque ri winak: Cépe chi na Jun ri kas nim u k'ij, nim c'u na u banic
chnuwadch in. Man takal td chwe in quinpachi'c quinquir ru c'amal u xajéab,
—cécha'. 8Kas tzij ri in nu banom kasna' alak ruc' joron, ri Are' c'ut cuban na
kasna' alak ruc' ri Lok'alaj Espiritu rech ri Dios, —xcha chque ri winak.

Cdiban u kasna'ri Jesus
9Pa tak ri k'ij ri' xpe ri Jesus pa ri tinimit Nazaret re Galilea, xopan ruc' ri
tat Juan. Xban u kasna' rumal ri tat Juan parinima' Jordan. 19Te c'uri' aretak
tajin quel lok ri Jesus pa ri ja', chanim xril ri caj tajin céjakjobic, xukuje' xril
ri Lok'alaj Espiritu tajin cékaj lok puwi', je' ru banic jun paloméx. 11 Te c'u ri'
xch'aw lok jun chicaj, xubij: Atri'rilok'alaj nu C'ojol. Caquicot c'u ri wanima'
awumal, —xcha ri".
Citakchi'x ri Jestis che mac
12 Te c'u ri' ri Lok'alaj Espiritu xuc'am bi ri Jesus pa tak juyub ri cétz'inowic.
13Xc'oji c'u chila' cawinak k'ij chquixol ri awaj aj pa tak juyub. Cétakchi'x ri
Jesus che mac rumal ri Satands. Xepe c'u ri dngeles chupaténixic.

*
1:2 Ri tzij “Cristo” o “Mesias” quel cubij “cha'tal rumal ri Dios”. T 1:6 Ricamello are jun awaj ri
cuya' cdquiejen jun chrij, més c'ut cécoj che tak eka'n. Nim na ri' chuwdéch jun quiej.

Pa Galilea ri Jesus cuchaplej tzijonem
14 Méja' naj cojom ri tat Juan pa che' aretak ri Jesus xopan pa Galilea.
Cutzijoj ri Utzalaj Tzij re ri Evangelio chrij ru takanic ri Dios pa qui wi' ri
winak. 15 Xubij c'u ri Jesus chque: Xopan ri k'ij, xa jubik' chic man cuchaplej
ru takanic ri Dios. Q'uexa anima' alak, q'uexa ba' alak ri chomanic alak,
cojon c'u alak che ri Utzalaj Tzij re ri Evangelio, —xcha chque ri winak.

Ri Jests queusiq'uij quiejeb chapal tak cdir

16 Oc'owem cuban ri Jesus chuchi' ri mar re Galilea, xril ri tat Simdén rachi'l
ri tat Andrés ru chak'. Tajin cdquiq'uidk bi jun c'at chapédbal tak cdr pa ri mar
rumal chi e chapal tak cér ri e are'. 17 Xubij c'u ri Jesus chque: Chixsa'j wuc'.
Quinban c'u na chiwe chi quixoc che qui mulixic winak chuquexwéch ri cér,
—xcha chque.

18 Chanim xequiya can ri qui c'at, xebe' ruc' ri Jesus.

19 Xbin chi c'u apan jubik' ri Jesus, xril ri tat Jacobo rachi'l ri tat Juan ru
chak’, e u c'ojol ri tat Zebedeo wa'. E c'o pa ri qui barco, quequic'ojoj c'u ri
qui c'at. 20 Xeusiq'uij ri Jesus. Ri e are' c'ut chanim xquiya can ri Zebedeo ri
qui tat pa ribarco cuc' ri ajchaquib, xebe' c'u ruc' ri Jesus.

Junachiric'ojunitzelalaj espiritu che

21Xeopan c'u pa ri tinimit Capernaum. Are c'u pa ri k'ij re uxlanem xoc ri
Jesus pa ri rachoch Dios, xuchap qui tijoxic ri winak chila'. 22 Ri winak c'ut
sibalaj ciquicajmaj ru tijonic ri Jesus rumal chi queutijoj je' jas jun achiri c'o
u takanic pa qui wi', man junam taj jas ri cica'nritijonelab re ri Pixab. 23Xoc
c'u bi pa ri rachoch Dios jun achi ri c'o jun itzelalaj espiritu che. Are chi'ri
tajin clch'aw riJesus, ri achi xurak u chi', 24 Xubi{{ jAal ¢Jas caj la chke uj, Jesus
aj Nazaret? —céchari'. ;A xa petinak la chusachic ka wéch? In wetam wéch
la, chilal ri' ri lok'alaj achi takom lok rumal ri Dios, —xcha che ri Jesus.

25 Are c'uri Jesus xuyajo, xubij che: jChatz'apij u pa chi', chatel che we achi
ri'l —xcha che.

26 Ri itzelalaj espiritu xuban che ri achi chi xtzakic, xuyacya rib, co xurak u
chi', xel bi che. 27 Conojel c'ut xquicajmaj wa', xquichapla u tzi{i)bexic quib,
xquibij: ¢Jas wa'? jJun c'ac’ tijonic ne lo wa'l We achiri' yo'm pu k'ab queutak
riitzelalaj tak espiritus, queniman c'u che, —xecha ri winak.

28 Chanim c'ut ri tajin cdban rumal ri Jesus xel u tzijol wa' pa tak conojel
Iéi tli'rllimit ri e c'o pa Galilea, xukuje' pa tak ri tinimit ri nakaj e c'o wi che ri

alilea.

Ri Jestis cucunaj ruji' chichu'ri tat Pedro
29 Aretak ri Jesus xel bi pa ri rachoch Dios, xe' chanim cho rachoch ri tat
Simon, ri tat Andrés, e rachi'l c'u ri tat Jacobo, ri tat Juan. 30 Are c'u ru ji'
chichu'ri tat Simén kajinak che jun nimalaj k'ak'. Chanim c'ut xquitzijoj wa'
che ri Jesus. 31 Ri Jesus xkeb ruc' ri chichu', xuchap che ru k'ab, xuwalijisaj
c'ut. Chanim xténi ri k'ak’ chrij ri chichu'. Xuchap c'u ri qui paténixic.

Ri Jesus queucunaj ri yawabib
32 Aretak xk'ekal chic, kajem cuban ri k'ij, xequic'am bi conojel ri yawabib
cho ri Jesus, xukuje' conojel ri e c'o itzel tak espiritus chque. 33 Conojel ri
winak ri quebel pa ri tinimit Capernaum xquimulij quib chi' ri ja, rachoch
ri tat Simon. 34 Ri Jests xeucunaj q'uia yawabib ri e c'o q'uia u wéch yabil
chque, xukuje' xeresaj bi q'uia itzel tak espiritus chque ri winak. Man cuya

td c'uriJesus chque ri itzel tak espiritus chi quech'awic, rumal chi quetam u
wiéch.

Pa Galilea ri Jesus cutzijoj ri Utzalaj Tzij re ri Evangelio chrij ru takanic ri

Dios

35Sibalaj ak'ab c'ut xwalij riJesus, c'd méjok césakiric. Xel bic, xe' parijuyub
ri citz'inowic, xuban c'u orar chila'. 36 Are c'u ri tat Simdn, xukuje' ri e c'o ruc'
xebe'c, xquitzucyj ri Jesus. 37 Aretak xquiriko, xquibij che: Conojel ri winak
quetzucun che la, —xecha che.

38 Xubij c'u ri Jesus chque: Jo' pari jule' tak tinimit chic ri e c'o chkanakaj,
rech chila' xukuje' quintzijon wi. Che c'u wa' in elinak wi lok, —xcha chque.

39 Ri Jesus cusolij c'u tak ri tinimit pa ronojel Galilea. Pa tak ri rachoch
Dios ri cdquimulij wl quib ri winak, cutzijoj ri Utzalaj Tzij re ri Evangelio chrij
I‘lﬁ takanic ri Dios pa qui wi' ri winak, xukuje' queresaj bi itzel tak espiritus
chque.

RiJesus cucunaj jun achiric'oitzel ch'a’c che

40Xopan c'u ruc' ri Jests jun achiri c'o itzel ch'a'ct che. Xuchap u bochi'xic
ri Jesus, xxuqui'c, xubij che: Tat, ri in wetam chi ri lal cécowin la che nu
cunaxic we caj la, —xcha che.

41Xel c'u u c'ux ri Jesus che. Xuyuk ru k'ab, xuchap cok ri achi, xubij che:
Cwaj, —céacha'. Chutzir ba' la, —xcha che.

42 Xuwi wa' xubij, chanim xel ri itzel ch'a'c che ri achi, xutziric. 43 Ri Jesus
sibalaj xupixbaj ri achi c'd méja' cutak bic, 44 xubij bi che: jTampe la! C'o jas
madbij la che jachin jun. Oj la, jec'utu ib la cho ri sacerdote. Ya la ri sipanic ri
takom can rumal ri ka mam Moisés ojer chi cdyi'c aretak cdcunataj junric'o
itzel ch'a'c che. Are c'u k'alajisabal wa' chquiwéch ri winak, —xcha che.

45 Xel c'u bi ri achi, sibalaj cutzijoj ri xban che. Xresaj c'u u tzijoxic wa/,
je c'uri' chiriJesds man cécowin td chic coc chi sakil pa tak ri tinimit. Xane
xak patak juyub ri cétz'inowic céc'oji wiri Are'. Quepe c'u ri winak pa ronojel
tinimit, queopan ruc' ri Jesus.

2

Ri Jesus cucunaj jun achi ri cdminak u cuerpo

1Xopan jumul chic ri Jesus pa ri tinimit Capernaum. Xque' c'u quieb oxib
Kk'ij, xtatajic chi c'o chi cho ja. 2 Chanim c'ut xquimulij quib q'uia winak, je
ri' chi man c'o ti chi jawije' quec'oji wi, pune ta ne xa chuchi'rija. Are c'uri
Jesus cutzijoj ru Lok’ Pixab ri Dios chque. 3Xeopan c'u quiejeb achijab ruc'ri
Jesus, qui telem jun achi ri ciminak u cuerpo. ¢ Man quecowin té c'ut queboc
chuwdéch ri Jesus, qui mac ri sibalaj q'uia winak. Xquesaj c'u apan ru xo'til
rija. Xquic'ot jun jul puwi' ri ja chusiq'uel ri c'o wi ri Jesus, xquikasaj c'u bi
ri alaj ch'at ri k'oyol wi ri cdminak u cuerpo. 5 Aretak ri Jesus xrilo chi sibalaj
quecojon che, xubij che ri achi ri cAminak u cuerpo: Tat, jxesachtaj ri mac la!
—xcha che.

6 E t'uyul c'u chila' jujun chque ri tijonelab re ri Pixab, tajin quechomanic,
quetzijon c'u pa canima’, 7 caquibij: “¢Jas che je' citzijon wa' we achiri'? Cubij
risibalaj &was u bixic,” —quecha'. “¢Jachin talori cdcowin chusachic macxane
xak xuwi ri Dios?” —xecha ri'.

8 Chanim xuna' wa' ri Jesus pa ranima’, ya retam chic jas ri tajin
cdquichomaj, Xxubij c'u chque: ¢Jas che je' cichomaj alak wa' pa anima' alak?

I 1:40 Riitzel ch'a'c are jun yabil ri sibalaj c'éx ri cusipaj rib.

—cécha chque. 9 ¢Jachique ri man c'dx ti u bixic che ri achi, ri u bixic: “Ri mac
la xesachtajic”, o ri u bixic: “Walij ba' la, c'ama la bi ri soc la, bin ba' 1a”?
—cdécha ri Jests. 10 Rech ba' quetamaj alak chi ri in, in ri' ri Ralc'ual ri Dios
ri Kas Winak,” c'o nu takanic pa qui wi' ri winak cho ruwéchulew, xukuje'
rech quetamaj alak chi ya'tal chwe in chi quinsach ri qui mac, jtampe alak ri
quinbij! —xcha chque.

Xubij c'u ri Jesus che ri achi ri ciminak u cuerpo: 11 Quinbij che la, jwalij ba'
la! Ojla choja, c'ama la bi ri soc la, —xcha ri Jesus che ri achi.

12 Chanim xwalij ri achi, xutelej bi ri alaj u ch'at. Xel bi chquiwéch conojel,
jeri' chi conojel xquicajmaj ri xbantajic, xquinimarisaj u k'ij ri Dios, xquibij:
iMan c'o td jumul ri je' kilom wa'!l —xecha'.

RiJesus cusiq'uij ri tat Levirech que' ruc'

13RiJesus xe' chi jumul chuchi' ri mar; sibalaj e q'uia c'u ri winak ri xeopan
ruc'. Are c'u ri Are' xeutijoj che ru Lok’ Pixab ri Dios. 14 Oc'owem cuban ri
Jestus jawije' ri catoj wiri alcabal, xril c'uri tat Levi, u c'ojol ri tat Alfeo, t'uyul
chila'. Xubij c'u che: Sa'jla wuc', —xcha che.

Xwalij c'uri tat Levi, xe' ruc' ri Jesus.

15Pa jun K'ij c'ut t'uyul ri Jesus chi' ri mesa cho rachoch ri tat Levi e rachi'l
ru tijoxelab. E q'uia cu r1 tok'il tak alcabal, xukuje' niq'uiaj ajmaquib e
t'uyut'oj chi' ri mesa ruc' ri Jesus, cuc' ru tijoxelab. E q'uia c'u ri winak e
tereninak lok. 16 Xepe c'u ri tata'ib fariseos,T xukuje' ri tijonelab re ri Pixab.
Xquilo chiri Jesus tajin ciwi' cuc' tok'il tak alcabal xukuje' niq'uiaj ajmaquib
chic, xquita' c'u chque ru tijoxelab, xquibij: ¢Jas che cawi' ri Jesus cuc' tok'il
tak alcabal xukuje' niq'uiaj ajmaquib chic? —xecha chque.

17 Aretak xuta ri Jesus wa', xubij chque: Ri winak ri utz qui wéch, ri c'o qui
chuk'ab, man rajwaxic ti cunal que, xane are rajwaxic wa' chque riyawabib,
—cdcha chque. Man in petinak td che qui siq'uixic ri winak ri jicom canima’'
cho ri Dios, xane in petinak che qui siq'uixic ri ajmaquib ri méja' cdquiq'uex
canima’, méja' cdquiq'uex qui chomanic, —xcha ri Jesus chque.

E c'o winak ri cdquita’ che ri Jesus chrij ri u banic ayunar

18 Pa jun K'ij ri' tajin cdca'n ayunar ru tijoxelab ri Juan Kasal Ja' xukuje' ri
qui tijoxelab ri tata'ib fariseos. E c'o c'u jujun winak xeopan ruc' ri Jesus,
xquibij che: Ru tijoxelab ri tat Juan xukuje' ri qui tijoxelab ri tata'ib fariseos
cdca'n ayunar. ¢Jas c'u che man céca'n td ayunar ri tijoxelab la? —xecha che.

19 Xch'aw c'u ri Jesus, xubij chque: ¢A cuya' ne lo céca'n ayunar ri e c'o pa
jun c'ulanem aretak ri achirite'xc'uli'c c'o can cuc'? Aretak c'oriachiri' cuc'
man cuya' taj cca'n ayunar, —cécha'. 20 Copan c'u na ri k'ij aretak quesax bi
ri achi chquixol. Te c'uri' cdca'n na ayunar pa rik'ij ri', —xcha chque.

21Xukuje' xubij ri Jesus: Man c'o td jun winak ri cut'is jun pimalaj c'ojobal
chrij jun K'el atz'iak. We ta je ri', ri c'ac' atz'iak cuc'ol rib, céresaj bijubik' che
ri K'el atz'iak, céinimar c'u ru tek'tobic, —cécha'. 22 Man c'o td jun ri cuya c'ac’
vino pa tak k'el tak k'ebal re tz'um. We ta je ri', ri vino queut'ubij ri' ri tz'um,
quetzeletaj c'u na can ri vino xukuje' tak ri tz'um. Rajwaxic c'ut chiri c'ac'
vino cdyi' pa tak c'ac' tak k'ebal re tz'um, —xcha ri Jesus.

F3

2:10 Ri Jesus xucoj we bi'aj ri' chbil rib chuc'utic chi are ri Cristo o ri Mesias ri xtz'ibax ojer pa ru
Lok' Pixab ri Dios chi cépetic. i 2:16 Ritata'ib fariseos e are' winak wa' aj Israel risibalaj xquikateju
nimaxic ru Pixab ri Moisés. Xca'n c'u nimal, xquichomaj c'ut chi e utz na chquiwéch conojel ri winak.
Q'uia qui nak'atisam wi quib ri man kas té are ri cubij ru Tzij ri Dios.

Ri tijoxelab cdquich'up riu jolom trico pa jun k'ij re uxlanem

23 Pa jun k'ij re uxlanem oc'owem re ri Jesus pa tak ri tico'n. Are chi' ri
tajin quebin ru tijoxelab ruc', xquichaplej qui ch'upic ru jolom tak ri trico.
24 Ri tata'ib fariseos xquibij che ri Jesus: jChilampe la! ¢Jas che ri tijoxelab la
cdca'n chac ri dwas u banic pa tak r1 K'ij re uxlanem? —xecha che.

25Xubij c'uriJesus chque: ¢Aman c'o ti jumul ri siq'uim alak ri xuban ri ka
mam David ojer aretak ri c'o rajwaxic che, xuna' numic, xukuje' ri xcanrie
c'oruc'? 26Xoc c'u bi ri ka mam David pa ri rachoch Dios aretak ri tat Abiatar
are qui nimal sacerdotes, xutij c'u re ri wa ri yo'm cho ri Dios, xuya c'u que
ri e c'o ruc' xukuje'. Awas c'u u tijic wa' cumal xak jachinok, xane xak xuwi
chque ri sacerdotest ya'tal wi wa', —xcha chque.

27 Xukuje' xubij ri Jesus chque: Ri k'ij re uxlanem xbantaj wa' ojer rech ri
winak cédquirik utzil rumal, man xeban t4 c'u ri winak rech céca'n jun utzil
che ri k'ij re uxlanem. 28Je c'u ri' riin, in ri' ri Ralc'ual ri Dios ri Kas Winak,
c'onutakanic puwi' ri k'ij re uxlanem xukuje',—xcha ri Jesus chque ri tata'ib
fariseos.

3

RiJestis cucunaj jun achiri cdminak jun u k'ab

1Xoc chijumul ri Jesus pa ri rachoch Dios, c'o c'u jun achi chila’ ri ciminak
jun u k'ab. 2 Caluchi'x c'u ri Jesus cumal jujun tata'ib che rilic we cérutzirisaj
ru k'ab ri achi pa ri k'ij re uxlanem rech cuya' ciquibij chi c'o u mac ri Jesus.
3 Xubij c'u ri Jesus che ri achi ri cdminak jun u kK'ab: {walij ba' la! jTac'al la
chkawéch! —xcha che.

4Xubij c'uri Jesus chque ri achijab ri tajin cécaluchi'j: ¢Jachique ri man dwas
td u banic pa rik'jj re uxlanem, ri u banic utzil o ri u banic etzelal? ;A utz ru
to'ic ru c'aslemal jun winak o ru cimisaxic wa'? —xcha chque.

Man xech'aw té c'u ri tata'ib. 5 Xpe royowal ri Jesus chque ri achijab ri',
q]lgepcq'yef( conojel ri e c'o pa tak u xcut, cubisoj qui wéch rumal chi sibalaj
abajarinak ri canima'. Xubij c'u che ri achi: jYukuri k'abla! —xcha che.

Xuyuk c'ut, xutzir c'u ru k'ab. 6 Xebel c'u bi ri tata'ib fariseos, chanim
xquirik quib cuc' ri rachi'l ri tat Herodes, xquitala' qui no'j chbil tak quib
jas ri cica'n chucémisaxic ri Jesus.

E c'o q'uia winak chuchi' ri mar

7 Are c'u ri Jesus xe' apan chquiwéch ri winak chuchi' ri mar, e rachi'l c'u
ru tijoxelab. Sibalaj e q'uia ri winak aj Galilea ri xeteri bi chrij. & Xukuje'
e q'uia ri winak aj Judea xepetic. E c'o ri aj Jerusalén, xukuje' ri quepe
pa Idumea. Niq'uiaj quepe ch'dkdp che ri nima' Jordan, xukuje' pa tak ri
tinimit Tiro, ri tinimit Sidén. Xa rumal chi xquita u tzijol ronojel ri tajin
cuban ri {esﬂs, xeopan c'u ruc'. 9 Xubij c'u ri Jesus chque ru tijoxelab chi
xak chc'ol jun barco ri céc'oji wi ri Are’, rech man cépitz' td cumal ri q'uialaj
winak. Je' xca'no. 10 Are ri Jesus xeucunaj q'uia winak, je ri' chi conojel ri
yawabib céquich'iquimij quib chrij ri Jests rech céquichap cok. 11 Ri winak ri
e c'o itzelalaj tak espiritus chque, aretak xquil ri Jesus, xetzak c'u chuwéch,
xquirak qui chi', xquibij: jLal ri' ri u C'ojol r1 Dios! —xecha che.
A 12 Ri Jesus sibalaj xeupixbaj ri itzelalaj tak espiritus chi méquibij jachin ri
re'.

I 2:26 “Sacerdote aj Israel”: Chawila' ri San Lucas 1:8, xukuje' ri Diccionario, q'uisbal re we Nuevo
Testamento.

Quecha'ri cablajuj apdstoles rumalri Jestis

13XpakicuriJesus puwi' jun juyub. Are c'u chila' ri xeusiq'uij wijachin tak
ri xraj xeucha'. Xeopan c'u ruc'. 14 Xeucoj c'u cablajuj achijab rech quec'oji
ruc', rech queutak bi chutzijoxic ru Lok' Pixab ri Dios. 15 Xukuje' xuya chque
chi céc'oji qui cuinem che qui cunaxic ri yawabib, xukuje' xuya takanic pa
quik'ab che quesaxic biriitzel tak espiritus chque ri winak. 16 E are c'u wa'ri
cablajuj ri xeucha' ri Jesus: ri tat Simon ri cdbix Pedro che rumal ri Jesus, 17 ri
tat Jacobo u c'ojol ri tat Zebedeo, xukuje' ri tat Juan ru chak’ ri tat Jacobo. E
are' wa' ri xcoj Boanerges che qui bi' rumal ri Jesus. Ri bi'aj ri' quel cubij chi
e junam ruc' ri quidkul ja. 18 Xeucha' xukuje' ri tat Andrés, ri tat Felipe, ri tat
Bartolomé, ri tat Mateo, ri tat Tomas, ri tat Jacobo u c'ojol ri tat Alfeo, ri tat
Tadeo, ri tat Simon ri cébix “u nimal tinimit” che. 19 Ri tat Judas Iscariote, ri
xjachow ri Jesus, xukuje' xcha'ic rumal.

RiJesus cutzijoj ri mac ri man cdsachtaj taj

20 Te c'u ri' xe' ri Jesus cho ja. Jumul chic xquimulij quib q'uia winak, je
ri' chi ri Jesus e rachi'l ru tijoxelab man quecowin ti ne quewi'c. 21 Aretak
ri rachalal ri Jesus xquito chi c'o chila’, xebe' chuchapic. jXquibij c'ut chi
ch'ujarinak ri Are'l

22 Ri tijonelab re ri Pixab c'ut, ri e petinak pa Jerusalén, céquibij chi c'o
ri Beelzebu ruc' ri Jesus. (Ri Beelzebu are qui nimal ri itzel tak espiritus.)
Céquibij chi xa rumal wa' ri Jesus cdcowin che quesax bi ri itzel tak espiritus,
—quechari'.

23 Ri Jesus c'ut xeusiq'uij ri winak, xucoj jun c'utbal chquiwéch, xubij: ¢Jas
ta c'ulo cuban ri Satands che resaxic bi rib? —cécha chque. 24 We jun k'atbal
tzij u banom quieb, ri juch'ob k'atal tak tzij cuyac rib chrij ri juch'ob chic,
cuq'uis na u wéch ri k'atbal tzij ri' chbil rib. 25 Xukuje' we jun achalaxic u
banom quieb, rijuch'ob cuyac rib chrij ri juch'ob chic, cuq'uis c'u na u wach
ri achalaxic ri' chbil rib, —cécha'. 26 We ta u banom quieb ri Satands, cuyac
c'u rib chrij chbil rib, man cécowin té ri' chujekbaxic rib, xane cuq'uis c'u na
rib ri are',—cécha'.

27Man c'o td jun cécowinic coc parirachoch jun achi risibalaj c'o u chuk'ab,
querelak'aj bi ri jastak re, we ta mat nabe cuyut na ri achi ri c'o u chuk’ab,
c'd te c'uri' cAcowinic querelak'aj biri c'o pa rachoch, —cécha ri Jesus chque.

28 Kas tzij quinbij chech alak chi conojel ri mac ri céca'n ri winak cuya'
quesachtaj na wa', xukuje' apachique ta ne ri dwas u bixic chrij ri Dios, ri
céquibij ri winak, —cécha'. 29 Apachin c'u ri cubij ri dwas u bixic chrij ri
Lok'alaj Espiritu, man césachtaj td u mac ri' pa tak ri k'ij ri quepe na, rumal
chi u banom jun mac ri man cuya' taj cisachtajic, —xcha chque.

30Ri Jesus xubij wa' rumal chi ri winak xquibij: C'o jun itzelalaj espiritu che
ri Are',—xechari'.

Ru nan rijestus xukuje' tak ru chak' queopan ruc'

31Xopan c'u ru nan ri Jesds ruc', xukuje' tak ru chak'. Ri e are' c'utxae
tac'atoj apan chrij ri ja, xetakan c'u chusiq'uixic ri Jesus. 32 E q'uia c'u ri
winak ri qui sutim rij ri Jesus, xquibij che ri Are': Ri nan la xukuje' tak ri
chak'la xak e c'o apan cho ja, quetzucun che la, —xecha che.

33 Xch'aw ri Jesus, xubij chque: ¢Jachin ri nu nan, jachin c'u tak ri kas nu
chak'? —cécha'.

34 Xeuca'yej ri e t'uyut'oj pa tak u xcut, xubij: Cheiwilampe ri nu nan,
xukuje' tak ri nu chak'. 35 Apachin ta ne ri cédbanow ru rayinic ri Dios, e are
wa' ri kas wachalal, ri nu chak’, ri wanab, ri nu nan, —xcha ri Jesus chque.

4
Ri Jesus cutzijoj ri c'utbal chrij ri ticol ija’

1 Ri Jesus xuchaplej chi na jumul qui tijoxic ri winak chuchi' ri mar.
Xquimulij c'u quib q'uialaj winak ruc', je ri' chi xoc bi pa jun barco puwi’
ri mar, xt'uyi c'u chupam. Conojel ri winak xecanaj can cho ri ulew chuchi’
ri mar. 2Xeucoj c'u tak c'utbal che qui tijoxic ri winak chquij q'uia u wich
tak no'j, xubij chque: 3 jTampe alak! —cécha'. Xel bi jun ticol ija' cho rachoch,
xe'c, xubana u tico'n. 4 Aretak tajin cujopij ri ija’, xkaj jubik’ pa ri be. Xeopan
c'urichicop, querapapic quekajic, xa xquitij bi riija'. 5Xkaj chijubik’ xol tak
ri abaj, ri man c'o ta wi q'uia ulew. Chanim c'ut xq'uiy ri jubik'ija’ ri' rumal
chi man pim ta ri ulew. 6 Aretak c'ut xel lok ri k'ij, xec'at ri alaj tak tico'n,
xechaki'jic rumal chi c¢'d méja' nim qui xera'. 7 Xkaj chi c'u jubik' ri ija' pa tak
ri k'ayes ri c'o qui q'uixol. Xq'uiy c'u ri k'ayes ri', xujik'isaj ri tico'n, je ri' chi
man xwdchin taj. 8 Are c'u ri niq'uiaj ija’' chic xekaj pa utzalaj ulew. Xebel lok
ri tux, xeq'uiyic, xewéchinic. E c'o juf'un tico'n xquiya juwinak laju{ qui wéach
chupam ru jolom trico chquijuf'una , e c'ojule’ chic ri xquiya oxc'al qui wéch
chupam ru jolom chquijujunal. Ri niq'uiaj tico'n chic xquiya jun ciento qui
waéch chupam ru jolom chquijujunal, —xcha chque.

9 Te c'u ri' xubij chque ri winak: We c'o jun ri cujiquiba ranima'
chutatabexic ri nu tzij, jchutatabej ba'l —xcha chque.

Ri Jesus cubij chque ru tijoxelab jas qui patdn ri c'utbal ri cucojo

10 Aretak ri Jesus xak u tuquiel chic c'olic, Xeopan jujun chque ri winak
ruc', cachi'l ri cablajuj u tijoxelab. Xquita' c'u che jas quel cubijj ri c'utbal
ri xutzijoj chque. 11 Xch'aw c'u ri Jesus, xubij: Ri ix, yo'm chiwe rumal ri
Dios ri retamaxic ri man quetam ta ri niq'uiaj winak chic chrij ru takanic
ri Dios pa qui wi' ri winak. Are cdtzijox c'u wa' chque ri jule' winak chic xa
cuc' tak c'utbal. 12Je ri', rumal chi pune jakal ri qui wak'dch, man quecowin
té chuch'obic ri ciquilo. Pune c'u caquitatabej na ri kas tzij, man céquich'ob ta
ri’' ri qui tatabem, rech man céquitzelej td quib ruc' ri Dios, man césachtaj ta
qui mac, —xcha chque.

Ri Jesus cutzijoj chque ru tijoxelab jas quel cubij ri c'utbal chrij ri ticol ija’

13Xubij chic'uriJesus chque: ;A matlo quich'ob ri quel cubiI]' wa' we c'utbal
ri' ri xintzijoj chiwe? ¢Jas c'u quiwetamabej tak que conojel ri niq'uiaj tak
c'utbal chic ri queintzijoj na chiwe? —cécha chque. 14Ri ticol ija’ are junam
ruc'riwinakri cutzijojru Lok’ PixabriDios. 15Riija'rixekaj paribe, e are c'u
wa' jas ri winak ri catic ru Tzij ri Dios pa canima’, ciquita c'u ri Tzij, chanim
c'ut cépe ri Satands, ciresaj ri Tzij ri xkaj pa canima'. 16 Junam xukuje' ri ija’
ri xekaj xol tak ri abaj. E are wa' jas ri winak ri cdquita ru Tzij ri Dios ruc'
quicotemal, je'l cdquito. 17 Man kas té c'u c'o ri qui xera’, xane xak quieb oxib
K'ij cdquich'ijo. Aretak cdquichaplej u rikic c'dx, craj queyok'ic rumal rech ru
Tzij ri Dios, chanim quetzak canok. 18 Ri jule' ija' chic ri xkaj pa tak k'ayes
ri c'o qui q'uixol, e are wa' jas ri winak ri céquita ru Tzij ri Dios. 19 Te c'u
ri' are quequilij na ri jastak re we uwdéchulew ri', quesub rumal ri k'inomal,
xukuje’ cdquirayij q'uia u wéch jastak chic, que' c'u canima' cuc'. Rumal c'u
wa' cdjik'isax ri Tzij pa canima', man cdwéchin ta c'u ri'. 20Ri ija' ri xekaj pa

utzalaj ulew, e are c'u wa' jas ri winak ri cdquita ru Tzij ri Dios, ciquic'amowaj,
cékaj wa' pa canima', cdquiya c'u q'uia qui wéch. Jujun céquiya juwinak lajuj
qui wéch chquijujunal, jule' chic cdquiya oxc'al qui wéch chquijujunal, ri
niq'uiaj chic cquiya jun ciento qui wach chquijujunal, —xcha chque.

Man c'o td jas ri c'u'talic ri mat cdk'alajin na

21 Xukuje' xubij ri Jesus chque: ¢A citzij lo jun chéj pa ri ja, te c'u ri' céyi'
wa' chuxe' jun lak, o cdyi' chuxe' ri ch'at? Man je' ti ri', xane cdyi' wa' chicaj
rech k'alaj ronojel, —cécha'. 22 Man c'o té jas ri ch'uktal u wi' ri mat cék'alajin
na. Man c'o té jas ri c'u'talic ri mat quel na chi sak, —cécha'. 23 We c'o jun ri
cujiquiba ranima' chutatabexic ri nu tzij, jchutatabej ba'! —xcha chque.

24 Xukuje' xubij ri Jesus chque: jChitampe ri tajin quinbij chiwe! —cécha'.
Jas ri pajbal ri quicoj ix, are je' ri pajbal ri coc na chiwe ix, xukuje' cdyi' na u
wi' chiwe ix ri quitatabej ri nu tzij. 25 Apachin c'u ri c'o c'o ruc', cdyi' chi na
niq'uiaj che. Apachin c'uri man c'o td c'o ruc', quesax na che ri are' ri jubik’
ri c'olic,—xcha chque.

Ctzijox i c'utbal chrij riija’ jas cubano cdq'uiyic

26 Xubij chi c'u chque: Rutakanic ri Dios pa qui wi' ri winak, are jas jun achi
ri cutic can ri ija' pa rulew. 27 Ciwar chak'ab, céwalij c'ut. Céc'astaj chi pak'ij.
Jeri' queoc'ow tak rik'ij, ri ak'ab. Cétux c'uriija'ric'o pa ulew, ciq'uiyic. Man
retam té c'u ri achi jas cuban riija' cdq'uiyic. 28 Tzpa re wiri ulew cubano chi
queq'uiy ri tico'n, quewdéchinic. Nabe quel 1ok ru tux, cdq'uiy c'u wa'. Te c'u
ri' cpe rujolomri trico. C'd te ri' quechomakir ru jolom. 29 Aretak e chomak
chic, chanim cécoj ri ixjos chquixe' rumal chi chaki'j chic, xopan ri k'ij rech
ri k'atoj, —xcha chque.

Citzijox ri c'utbal chrij riija’' re mostaza

30 Xubij chi ri Jesus: ¢Jas ruc' cdkajunamaj wi ru takanic ri Dios? ¢Jas u wéch
c'utbal cékacoj chuc'utic wa'? —cécha'. 31 Are je' jas riija' re ri tico'n ri cébix
“mostaza” che. Aretak cdtiquic, Xa 1 nitz' wa' chquiwéch conojel ri ija' ri e
c'o cho ruwéchulew. 32 Aretak ticom chic, quel lok, nim na que' chquiwéch
conojel tak ri niq'uiaj tico'n. Quenimakir tak ru K'ab, je r1' chi ri chicop
ajuwocaj quecowlnic cica'nriquisoc, quemu'jan chupamritico'nri',—xcha
ri Jesus chque.

Waral cdtzijox wiri qui patdn ri c'utbal ri quecoj rumal ri Jestis

33 Je wa' xuban ri Jesus che qui tijoxic ri winak. Xucoj q'uia tak c'utbal
chquiwdch jas tak we ri' chutzijoxic ru Lok’ Pixab ri Dios chque, xa jas ri
quecowin chuch'obic. 34 Xak xuwi cuc' tak c'utbal xeutzijobej ri winak.
Xuquir c'uronojel wa' we tijonicri' chquiwéch ru tijoxelab xak pa qui tuquiel
wi.

Ri Jesus cubano chi cdtdni ri quidikik'

35Pari k'ijj ri', aretak tajin coc ri ak'ab, xubij chque ru tijoxelab: Chujk'ax
jela' ch'akép che ri mar, —xcha chque.

36 Xequiya c'u can ri q'uia winak. Ri tijoxelab xquic'am bi ri Jesus pa ri
barco. T'uyul c'u wiri Are' chupam. Xcachi'laj c'u bi niq'uiaj tak barcos chic.
37Xpe c'u jun nimalaj quidkik' ri sibalaj c'dx puwi' rija'. Are c'u ri nimak tak
uwoja' tajin queboc pa ri barco, je ri' chi tajin cénoj ri barco che rija'. 38 C'o
c'uriJesus paribarco pari cu'lbal chrij. Tajin cdwaric, u yo'm ru jolom puwi'
jun ch'dcataj. Xepe ru tijoxelab, xquic'asuj, Xquibij che: {Kajtij! ;A mat caxejib
la chke chi cujcadmic? —xecha che.

39Xc'astaj c'u ri Jesus, xuyaj ri quidkik', xubij che ri mar: jChattinalok! jXak
jun chatc'ol wi! —xcha che.

Xténi c'uri quidkik', xlilob c'u ronojel ru wi' ri mar. 40 Te c'u ri' xubij ri Jesus
chque ritijoxelab: ¢Jas che sibalaj quixej iwib? ;A mat quixcojon che ri Dios?
—xcha chque.

41Xquicajmaj c'u ri xuban ri Jesus, jsibalaj xquixej quib! Ciquibila' c'u chbil
tak quib, cdquibij: ¢Jachin c'u lo we achi ri' chi ri quiékik', xukuje' ri ja' re ri
mar queniman che? —xecha'.

5

C'ojun achi aj Gadararie c'o itzelalaj tak espiritus che

1Xeopan ch'dkédp che ri mar pa ri qui tinimit ri winak aj Gadara. 2 Aretak
elem cubanriJesus paribarco, chanim xrik rumal jun achiri c'o jun itzelalaj
espiritu che. Elinak lok ri achi pa ri campo santo chquixol ri mukubal.
3 Chila’ c'ut, xol tak ri mukubal, cijeki wi. Man c'o t4 jachin jun ri cowininak
chuyukbaxic, pune xquixim na cuc' ximibal re ch'ich'. 4 Q'uia mul ximom
cuc'chapbal akanaj, xukuje' cuc' ximibal re ch'ich'. Xeut'okopij c'u ri ximibal
re ch'ich’, xeupaxij ri chapbal akanaj. Man c'o td jun ri c'o u chuk'ab
chujekbaxic ri achi ri'. 5 Chi chak'ab, chi pak'ij céc'oji ri achi ri' xol tak
ri mukubal xukuje' pa tak juyub, curak u chi', cusoc c'u rib cuc' tak abaj.
6 Aretak c'ut ri achi xril apan ri Jesus chinaj, xutic anim, xe' ruc', xxuqui
chuwéch. 7Xurak c'u u chi', co xch'awic, xubij: ¢Jas caj la chwe, Jesus, lal ri’
ru C'ojol ri Nimalaj Dios aj Chicaj? Quinbochi'n che la cho ri Dios, chi méban
la c'dx chwe, —xcha che.

8 Xubij wa' rumal chi ri Jesus tajin cubij che: jitzelalaj espiritu, chatel bi che
riachi! —cécha che.

9Xuta' c'uri Jesus che, xubij: ¢Jas ra bi'? —xcha che.

Xubij c'u che rilllesﬁs: Rinu bi' are Q'uiyal. Je wa' ri nu bi' rumal chi sibalaj
uj q'uia, —xcha che.

10 Sibalaj xubochi'j ri Jesus chi métakanic chi chebel bi pa ri tinimit ri'. 11 E
sibalaj q'uia c'u ri ak ri tajin queyuk'ux apan chila' pa ri juyub ri'. 12 Ri
itzelalaj tak espiritus tajin quebochi'n che ri Jesus, cdquibij: Chujtaka bila cuc'
ri ak rech cujoc bi chque, —quecha che.

13 Ri Jesus c'ut xuya chque chi je' cica'no. Xebel c'u bi ri itzelalaj tak
espiritus, xeboc bi chque ri ak. Conojel ri ak, craj e c'o quieb mil, xquiq'uidk
bi quib chutza'm ri juyub, xekaj c'u pa ri mar, xejik'ic.

14 E are c'u ri ajyuk’ tak ak xeanimajic, xebe'c. Xquiya u tzijol wa' pa ri
tinimit, xukuje' pa tak ri juyub. Xepe c'u ri winak che rilic jas ri' ri xbantajic.
15 Aretak xeopan ruc'riJesus, xquil ri achi ri nabe xec'oji na q'uia itzelalaj tak
espiritus che. Tuyul c'u ri achi chila’, cojom chi ri ratz'iak, ulinak chi putzil.
Xquixej c'u quib ri winak. 16 Ri winak ri xquilo jas ri xban che riachiri xec'oji
riitzelalaj tak espiritus che, xukuje' jas ri xquic'ulmaj tak ri ak, xquitzijoj c'u
ronojel wa' chque ri winak ri xquimulij quib. 17 Xquibochi'j c'u ri Jesus chi
quel bi chanim pa ri qui tinimit.

18 0quem cubanriJesus paribarco, ri achiri xec'ojiriitzelalaj tak espiritus
che xubochi'j ri Jesus chi cuya che chi que' ruc'. 19 Man xuya td c'u ri Jesus
che, xane xu i{ che: Oj la cho achoch la cuc' ri achalaxic la, tzijoj la chque
ri e are' ronojel ru banom ri Kajaw Dios che la, chi sibalaj xel u c'ux che la,
xutok'obisaj wach la, —xcha che.

20Xe' c'uri achi, xutzijoj c'u pa tak ri tinimit re Decdpolis ronojel ru banom
ri Jesus che. Xquicajmaj c'u wa' conojel ri winak.

Cdicunax jun ixok yawab, xukuje' cdc'astajisax ri u mia'l ri tat Jairo chquixolri
cdminakib

21 Aretak ri Jests xk'ax chi jumul ch'dkép che ri mar pa ri barco, sibalaj
q'uia winak xquimulij quib ruc'. C'o c'u ri Are' chuchi' ri mar. 22 Xopan c'u
junachiruc'riJesus. Are quinimalriwinakrerirachoch Diosritata'ri', Jairo
u bi'. Aretak ri tat Jairo xril ri Jesus, xxuqui chuwéch. 23 Sibalaj xubochi'j ri
Jesus, xubij che: jRi alaj nu mia'l tajin cdcdmic! jSa'jla wuc'l Yalarik'abla
puwi' rech cutziric, céc'asi c'ut,—xcha che.

24Xe' c'uriJesus ruc'. E q'uia ri winak ri xukuje' xebe' ruc', ciquipitz' c'u ri
Jesus. 25C'o c'ujun ixok ri xque' cablajuj junab xak quel u quiq'uel. 26 Sibalaj
urikom c'dx pa qui k'ab q'uia tak cunanelab, u sachom c'uronojel ri c'o ruc”.
Man c'o té c'u utzil u rikom, xane xa tajin cinimatajic. 27 Aretak xuta u tzijol ri
tajin cuban riJesus, xopan c'u ruc'. Xoc chquixol ri q'uialaj winak, xkeb chrij
riJesus, xuchap cok ru k'u'. 28 Cubij c'u pa ranima": “Xuwi ta ne we quinchap
cok ru k'u', jquinutzir na!” —cécha ri ixok. 29 Chanim c'ut, aretak xchaptaj ru
k'u' ri Jesus rumal, xténi ru quiq'uel ri quelic. Xuna' ri ixok pa ru cuerpo chi
xcunataj che ri itzelalaj yabil ri u rikom. 30 Ri Jesus c'ut xuna' chi xel jubik'
ru chuk’ab chucunaxic r1 ixok. Chanim xutzolk'omij rib chquixol ri q'uialaj
winak, xca'y c'u chque, xubij: ¢Jachin ri xchapow ri watz'iak? —xcha'.

31Xquibij c'u ru tijoxelab che: jQuil ya'la chi cépitz' la cumal ri q'uialaj tak
winak! ¢Jas che cébijla: “¢Jachin ri xinchapowic?” —cécha la, —xecha che ri
Jesus.

32 Céca'ylob c'u ri Jesus che rilic jachin ri xbanow wa'. 33 Are c'u ri ixok
ri xchapowic, xuxej rib, xbirbitic, xe' ruc' ri Jesus, xxuqui c'u chuwéch.
Cuch'obo chi xcunatajic rumal ri Are', xutzijoj c'u che ri Jesus ronojel ri kas
tzij chrij ri c'ulmatajinak ruc'. 34 Ri Jesus xubij che: Nan, Xcunataf:lla rumal
chi xcojon la chwe. Oj ba'la, chuxlan anima'’ la, xutzir c'u can la che ri yabil
la, —xcha che.

35Tajin cétzijon ri Jesus aretak xeopan jujun winak, e petinak pa rachoch ri
qui nimal ri winak re ri rachoch Dios, xquibij che ri tat Jairo: jXcdm ri mia'l
la! Xak méyala latz' che ri Ajtij, —xecha che ritata'.

36 Aretak ri Jesus xuta ri xbixic, man nim té xril wi wa', xubij che ri qui
nimal ri winak re ri rachoch Dios: Méxej ib la, xane xak xuwi cojon la chwe,
—xcha che.

37 Man xraj td c'u ri Jesus chi c'o jachin chic xe' ruc', xane xak xuwi ri tat
Pedro, ri tat Jacobo, xukuje' ri tat Juan u chak' ri tat Jacobo. 38 Aretak xeopan
cho rachoch ri qui nimal ri winak re ri rachoch Dios, ri Jesus xrilo chi ri
winak cédquituquij quib, xukuje' cdquiq'uis quib che ok'ej, sibalaj cdquirak qui
chi'. 39 Oquinak c'u bi ri Le Us parija, xubij chque: ¢Jas che sibalaj carak chi'
alak, cdq'uis ib alak che ok'ej? Man cdminak td riac'al, xane xa cdwaric,—xcha
chque.

40 Ri e are' xa xquitze'j u wich ri Jests. Ri Are' c'ut xeresaj bi conojel ri
winak cho ja. Xeuc'am ru tat, ru nan ri ac'al, xukuje' tak ri rachi'l, xoc c'u bi
jawije' tutz'ul wiriac'al. 41 Ri Jesus xuchap ri ali che ru k'ab, xubij che: Talita,
cumi! —xcha che. Ri tzij ri' quel cubij: jAlaj ali! Quinbij chawe, jchatwalijok!
—céacha'.

42 Chanim xwalij ri ali, xbinic. Cablajuj chi c'u u junab. Sibalaj xquicajmaj
wa' ri winak. 43 Ri Jesus sibalaj xeupixbaj chi méquitzijoj wa' chque niq'uiaj
winak chic. Xubij chi chquiya che ri ali jas cutijo.

6

Jumul chic riJesus c'o pari tinimit Nazaret

1XelbiriJesus chila', xtzelej c'ubi paru tinimit ri Are', xebe' c'u ru tijoxelab
ruc'. 2 Aretak xopan ri k'ij re uxlanem, ri Jesus xuchaplej qui tijoxic ri winak
pa ri rachoch Dios. Xquicajmaj c'u wa’ q'uia chque r1 winak ri xeto'wic,
xquibij: ¢Jawije' Xretamaj wi ronojel wa' ri Are'? —quecha'. ¢Jas u wéch no'j
wa' ri yo'm che? ¢Jas ta c'u lo cuban che qui banic ri nimalaj tak cajmabal ri
tajin quebantaj rumal? —quecha’. 3 Are ba' wa' ri kolol che',” ri ral ri nan
Maria, catz ri a Jacobo, ri a José, ri a Judas, xukuje' ri a Simén. E c'o curi
ranab ri Jesus kuc' waral xukuje', —xecha'. Tzel c'u Xquita ru tzij.

4 Xubi{' c'u ri Jesus chque: Pa niq'uiaj tinimit chic nim quil wi ronojel
k'alajisal re ru Lok' Pixab ri Dios. Xak xuwi pa ru tinimit ri are', xukuje’
cﬂquixol ri rachalal, xukuje' cho rachoch, man nim ta quil wi wa', —xcha
chque.

5 Man xcowin td c'u ri Jests chubanic jun nimalaj cajmabal chila’, xane
xak xuwi xuya ru k'ab pa qui wi' quieb oxib yawabib, xeucunaj. 6 Ri Are'
xucajmaj wa' chi man c'o td jubik' ri qui cojonic ri winak che. Xeusolij c'u tak
ri alaj tak tinimit ri e c'o chunakaj ri Nazaret, xeutijoj ri winak chila'.

Ri Jestis queutak bi ri cablajyj u tijoxelab chutzijoxic ri Utzalaj Tzij re ri
Evangelio
7Ri Jesus xeusiq'uij ri cablajuj u tijoxelab ruc', xuchaplej qui takic bi chi
cacabil. Xuya takanic pa qui k'ab che quesaxic bi ri itzelalaj tak espiritus.
8 Xubij c'u chque chi c'o jas méquic'am bic, méquic'am bi qui chim, o qui
wa, o puak pa ri c'olibal qui rajil, xane xak xuwi ri qui ch'imiy. 9 Xukuje'
xubij chque chi chquicojo bi qui xajib, méquic'am c'u bi quieb qui camixa/,
xane xa jun céquicoj bic. 10 Xubij xukuje' ri Jestus chque: Apachique ja ri
quixoc wi, chila’ chixcanaj wi canok c'd quixel na bi pa ri tinimit ri', —cécha'.
11 Apachique tinimit ri man quixc'ulax td wi, ri man cécaj taj cAquitatabej ri
1 tzij, aretak quixel bi chila', chitota' can ri ulew ri c'o che tak ri iwakan.
Chibana wa' chuk'alajisaxic chquij ri winak re ri tinimit ri' chi man utz ta
ri céca'no, c'o qui mac. Kas tzij quinbij chiwe chi pa ri K'ij ri cék'at na tzij
pa qui wi' ri winak ri' rumal ri Dios, cdtan na ri' ri cdban chuc'djisaxic qui
wich ri winak re ri tinimit Sodoma, re ri tinimit Gomorraf chuwéch ri céiban
chuc'djisaxic qui wach ri winak re ri tinimit ri', —xcha chque.
12Xebel c'ubiritijoxelab, xebe'c, xquitzijoj chiri winak rajwaxic cdquiq'uex
canima', cdquiq'uex c'u qui chomanic. 13 Xequesaj c'u q'uia itzel tak espiritus
chque riwinak. Xukuje'xquicoj aceite chque q'uia yawabib, xequicunaj c'ut.

Cdicdmisax ri Juan Kasal Ja'
14Ri nim takanel Herodes xretamaj ri tajin cubanriJests rumal chi conojel
ri winak qui tom u tzijol ronojel wa'. Xubij c'u ri tat Herodes: Are ri Juan
Kasal Ja' r1' ri xc'astaj lok chquixol ri ciminakib, rumal c'u ri' c'o u cuinem ri
are' chubanic q'uia u wéach cajmabal, —xcha'.

*
6:3 Ri kolol che' xukuje' cdbix “ajanel” o “carpintero” che rumal ru chac. i 6:11 Ri quieb tzij
“Sodoma” y “Gomorra” queriktaj pa ri Diccionario, q'uisbal re we Nuevo Testamento.



SAN MARCOS 6:15 70 SAN MARCOS 6:31

15 E c'o c'u niq'uiaj chic tajin céquibij: Are ri tat Elias wa' ri ojer ka mam,
—quecha'.

Niq'uiaj chic cdquibij: Are wa' jun chque ri ojer k'alajisal tak re ru Lok'
Pixab ri Dios, —xecha ri'.

16 Aretak c'ut xuta wa' ri tat Herodes, xubij ri are': Are ri tat Juan wa' ri
xinwesaj u jolom, xa c'astajinak lok chquixol ri cdminakib, —xcha'.

17(Xa c'urumal rech ri nan Herodias xcdmisax ri Juan Kasal Ja'.) Tzare c'uri
tat Herodes xtakan chuchapic ri tat Juan rech céyutic cayi' pa che', xa rumal
rech ri nan Herodias ri xc'uli ruc' ri tat Herodes, pune are rixokil ri tat Felipe
ru chak' ri tat Herodes. 18 Xchap c'u ri tat Juan rumal chi ri are' xubij che ri
tat Herodes: Man takal ta che la chi cdban ixokil la che ri rixokil ri chak' la,
xane awas ri cdban la, —xcha che.

19Sibalaj xpe royowal ri nan Herodias che ri tat Juan rumal ronojel ri xubij.
Sibalaj craj u cidmisaxic. Man cécowin téd c'ut rumal ri tat Herodes. 20 Je ri’,
rumal chiri tat Herodes nim céril wiri tat Juan, cuxej c'u rib chuwéch. Retam
c'ut chi are jun utzalaj achirijicom ranima'’ cho ri Dios. Xa rumal ri' cuchajij
ri tat Juan rech man c'o té c'éx cdban che. Aretak c'ut ri tat Herodes cutatabe]
ru tzij, man curik taj jas cubano. Pune ta ne je ri', sibalaj xkaj chuwéch r1
tat Herodes xutatabej ri xubij. 21 Xurik c'u ri nimak'ij re ri roc'owisaxic u
junabritat Herodes. Riare' xuban jun nimalaj wi'm chqlue riwinak ri nimak
qui banicri e c'o ruc’, xukuje' chque ri qui nimakil ri soldados, cachi'l ri qui
nimakil ri winak aj Galilea. 22 Tajin quewi' ri rula' aretak ri ali ri ral ri nan
Herodias xoc bi cuc’, xuchap xojowem chquiwéch, céxojowic, cdxojowic. XKkaj
c'urialichuwéchritat Herodes, xukuje' chquiwéch ri tajin quewi' ruc'. Xubij
c'u ri nim takanel che ri ali: Chata' ba' chwe jas ri cawaj, quinya c'u na wa'
chawe, —xcha che.

23Ri tat Herodes xuchi'j che ri ali ruc' juramento, xubij: Apachique ta ne ri
cata’' chwe quinya na chawe. Pune ta ne cata' chi quinya niq'uiaj chque tak
ri tinimit ri quintakan wi, quinya na wa' chawe, —xcha che. 24Xel c'u bi ri
ali, xuch'abej ru nan, xubij: ¢Jas ta ne ri quinta' che? —xcha che.

Xubij c'u ru nan: jChata' chi céyi' chawe ru jolom ri Juan Kasal Ja'! —xcha
che.

25 Aninak xoc chi biri ali ruc' ri nim takanel, xuta' che, xubij: jCwaj chi céya
la chwe ru jolom ri Juan Kasal Ja' pa jun plato chanim ri'! —xcha che.

26 Sibalaj xbison c'u ri tat Herodes. Ri are' man craj taj cuq'uex ri xuchi'j
che ri ali, rumal chi xubij wa' ruc' juramento chquiwéch conojel ri rula'.
27 Chanim ri nim takanel xutak bi jun chque ri soldados chuc'amic lok ru
jolom ri Juan Kasal Ja'. 28 Xel c'u bi ri soldado, xe'c, xresaj u jolom ri tat Juan
ri c'o pa che'. Xuc'am lok pa jun plato, xuya che ri alj, ri ali c'ut xuya che ru
nan.

29 Aretak xquita wa' ru tijoxelab ri tat Juan, xebe' che rilic, xquic'am c'u bi
ru cuerpo, xquiya pa jun mukubal.

Ri Jestis cuya qui wa job mil winak
30 Xquimulij c'u quib ruc’ ri Jesus ri cablajuj ap6stolest ri takom bi rumal,
Xquitzijoj che ri Are' ronojel ri xca'no, xukuje' ronojel ri xequitijoj wi ri
winak. 31 Xubij c'u ri Jesus chque: Chixsa'j wuc' xa i tuquiel wi. Jo' jawije'
ri man c'o td wi winak, cujuxlan c'u jun rat chila’, —xcha chque.
Je' xubij wa' rumal chi e q'uia winak ri tajin queopan cuc', xukuje' e c'o
ri tajin quebel bic, je ri' chi ri Jesus e rachi'l ru tijoxelab man quecowin taj

i 6:30 Ri tzij “apdstol” quel cubij “takom”. E cablajuj u tako'n ri Jesus ri e cha'tal rumal.

quewi'c. 32Xebe' qui tuquiel wi pa jun barco, xeopan chila’ pa ri juyub ri
cétz'inowic. 33 E q'uia c'u ri winak ri e petinak pa tak conojel ri tinimit chila'.
Xquilo aretak xe'ri Jesus e rachi'lru tijoxelab, xquich'ob c'u qui wéch. Xajeri'
ri winak chi cakan xebe'ri e are' jela’ jawije' ri xebe' wi ri Jesus, ru tijoxelab.
Xquicowij bic, xeopan c'u nabe chquiwéch. 34 Aretak xel lok ri Jesus pa ri
barco, xeril ri q'uialaj winak. Xel c'u u c'ux chque rumal chi je' ta ne e chij
ri man c'o ta cajyuk’. RiJesus c'ut xuchaplej qui tijoxic. Q'uia c'ut ri xuc'ut
chquiwéch. 35 Kajem c'u cuban ri K'ij, ru tijoxelab xekeb ruc', xquibij che:
We juyub ri' ri uj c'o wi sibalaj cétz'inowic, benak chi c'u ri k'ij. 36 Chetaka la
biriwinak rech quebe’ cho tak cachoch ri winak ri e sutininak chkij, xukuje'
pa takri alaj tak tinimit ri nakaj e c'o wi, ciquilok' c'u na ri qui wa. Man c'o ta
c'u ri cdquitijo, —xecha che.

37Xch'aw c'uri Jesus, xubij chque: Chiya ix ri cdquitijo, —xcha chque.

X%uibij ru tijoxelab che: ¢Jas ta c'u cdka'no? ¢A cujcowin ta lo cuje'c
quekalok' quieb cientos quetzales caxlan wa che tzukubal que we winak ri'?
—xecha che.

38Xuta' c'uriJesus, xubij chque: ¢Janipa' caxlan wa e c'o iwuc'? jJiwilampe'!
—xcha chque.

Aretak xquetamaj, xquibij: Xa job caxlan wa e c'olic, xukuje' quieb cér, —
xecha che.

39 Xtakan c'u ri Jesus chi quet'uyi ri winak pa tak mulaj cho ri réxalaj
uwosak. 40 Xet'uyi c'ut pa tak mulaj, pa tak ciento, pa niq'uiaj tak ciento.
41 Ri Jesus xeuc'am c'u ri job caxlan wa xukuje' ri quieb cér, xca'ir chicaf'{
xeutewchij. Te c'u ri' xeupir ri caxlan wa, xeuya chque ru tijoxelab rec
quequijach wa' chquiwéch ri winak. Xukuje'ri quieb car xeujach chquiwéach
conojel. 42Xewi' c'u conojel, xenoj c'ut. 43 Te ri' xequic'ol ri ch'dkatak tak
caxlan wa, xukuje' ri ch'dkatak cér ri xecanaj canok. Xuban cablajuj chicach
wa chi ronojel. 44 E job mil achijab c'ut ri e c'o chquixol ri winak ri xewi'c, ri
Xquitij que ri wa.

Ri Jesus cdbin puwi'rija’

45Te c'uri' ri Jesus xubij chque ru tijoxelab chi utz we queboc pa ri barco
rech quebe’c, quenabej apanok chuwachri Are' paritinimit Betsaida ch'dkap
che ri mar. Are c'u ri Jests xcanaj can cuc' ri q'uialaj winak che qui jachic
bic. 46 E jachtajinak chi c'u bi ri winak rumal ri Jesus, xe' ri Are' pa ri juyub
chubanic orar. 47 Are chi' ri tajin coc ri ak'ab, ri tijoxelab e c'o pa ri barco
puwi' ri ja' pu niq'uiajal ri mar. Are c'u ri Jesus u tuquiel c'o can chuchi' ri
mar. 48Xrilo chiru tijoxelab tajin cdquirik c'dx chubinisaxic ri barco rumal chi
chquiwéch petinak wi ri quidkik'. Xa jubik' craj man césakiric aretak xopan ri
Jesus cuc', tajin cibin puwi'rija'. Uchomam riJesus chixa coc'ow chquiwéch.
49 Aretak ri tijoxelab xquilo chi cibin ri Jests puwi' ri ja', xquichomaj c'ut chi
are jun xibinel wa'. Xexibix c'u rumal, xquirak c'u qui chi'. 50Je ri', rumal chi
conojel xquilo, sibalaj xquixej quib. Chanim ri Jestus xeuch'abej, xubij chque:
In wa', jmixej iwib, chichajij iwanima'l —xcha chque.

51Xoc c'ubiriJestsparibarco cuc' ru tijoxelab, xténi c'u ri quidkik'. Sibalaj
c'u xquicajmaj wa' ri tijoxelab. 52 Man oquinak td c'u pa qui jolom jas quel
cubij ri cajmabal ri xuban ri Jesus aretak xujach ri caxlan wa chque ri winak,
xane xa abajarinak ri canima'.

Ri Jestis queucunaj riyawabib pa Genesaret
53 E k'axinak chi ch'dkép che ri mar, xeopan chuchi' ri ulew pa Genesaret,
xquixim c'uri qui barco chila' chuchi' ri mar. 54 Aretak xebel bi pa ribarco, ri

winak chanim xquich'ob u wéch riJesus. 55 Xebinlobic, xequisolij conojel tak
ri tinimit chila'. Are c'u ri winak xquichaplej qui c'amic lok ri yawabib cho
tak alaj tak ch'at jawije' chi' ri cdquito chi c'o wiri Jesus. 56 Apawije' chi' c'ut ri
xopan wi ri Jesus, we pa tak alaj tak tinimit, we pa nimak tak tinimit, we c'u
pa tak juyub, xeyi' ri yawabib pa tak ri be, xquibochi'j c'u ri Jesus chi xuwi
ta ne cuya chque chi ciquichap cok u chi' ru k'u'. Conojel c'u ri xechapowic
xeutzir canok.
7

Ciriktaj c'dx rumal ri e nak'atal wi ri winak

1Ri tata'ib fariseos xukuje' jujun chque ri tata'ib tijonelab re ri Pixab ri e
petinak pa ri tinimit Jerusalén xquimulij quib chrij ri Jesus. 2 Xequil c'ut chi
jujun chque ru tijoxelab ri Jesus cdquitij ri qui wa, man céca'n ti c'u que ri e
nak'atal wirifariseos. Are wa'riu ch'ajicririjriquik'ab, na'lcica'n che. Tzel
c'u xquil wa' ri fariseos, xeyok'on chque ru tijoxelab ri Jesus. 3Je ri', rumal
chiri tata'ib fariseos, xukuje' conojel ri niq'uiaj winak aj Israel na'l ciquich'aj
ririj quik'ab, te c'uri' quewi'c. Xak are qui c'amom ri e nak'atal wiri qui nan
qui tat ojer. 4 Xukuje' aretak quetzelej lok pa ri c'ayibal, we man céquich'aj té
quib, man quewi' taj. E c'o c'u q'uia ri e nak'atal wiri cdca'nri e are/, je' jas ri
qui ch'ajic ri vasos, ri t'uy, ri ch'ich' tak lak, xukuje' tak ri qui ch'at. (Xa rumal
ri e nak'atal wi ri tata'ib fariseos, xquibij chi &was ri' we man céca'n ti que ri
winak jas ri cica'nri e are'.) 3 Rumal wa' ri fariseos xukuje' ri tijonelab re ri
Pixab xquita' che ri Jesus, xquibij che: ¢Jas che man céca'n ta ri tijoxelab la jas
ri e nak'atal wi ri ka nan ka tat ojer? —quecha'. Xane quewi'c, man na'l taj
céca'n chuch'ajic ririj ri qui k'ab nabe, —xecha che.

6 Xch'aw c'u ri Jesus, xubij chque: Kas tzij ri xubif' ri ka mam Isaias ri
k'alajisal re ru Lok' Pixab ri Dios ojer chij alak. Are la' chi xa quieb wéch
alak, jas ri tz'ibtal rumal, ri cubij:

We winak ri' xak che qui chi’

cdquinimarisaj nu K'ij, man kas

cdquijiquiba' ri canima' chwij,
—cdcha ri Dios.
7Xak lok' quek'ijilan chwe.

Céquiya che tijonic xak xuwi

ri qui pixab ri winak,
—céchari',—xcha ri ka mam Isaias. 8]Je ri', rumal chi ri alak yo'm can alak ru
Lok’ Pixab ri Dios. Chuq'uexwaéch c'u wa', xa jiquibam anima' alak chquij ri
enak'atal wiriwinak, je'jas rina'l qui ch'ajic ri t'uy, ri vasos, xukuje' q'uia u
waéchrie je' tak wa' ri nak'atal wi alak, —xcha chque.

9 Xukuje' xubij chque: Ri alak man nim t& chic quil wi alak ru takanic ri
Dios. Man c'o ta chi u patdn wa' chuwdéch alak. Chuq'uexwéach wa' ciban alak
xa jas ri nak'atal wi alak, —cécha chque. 19U bim c'u can ri ka mam Moisés:
“Nim cheawila wira nan a tat,” —cécha'. U bim xukuje": “Jachin c'u ri cuyok'
ru nan u tat, tzrajwaxic cicdmisax na wa',” —cécha ri'. 11 Ri alak c'ut cébij
alak: Xak xuwi rajwaxic chi cubij jun achi che ru nan u tat: “Are Corban wa'
ronojel ri quincowinic quincoj che to'ic alak,” —cécha chque. (Ri “Corban”
quel cubij: “Yo'm cho ri Dios”, —cécha'.) 12 We je' cubij wa' ri achi ri', man
cdya ta alak che chi c'o jas cuban che qui to'ic ru nan u tat. 13Je ri' man nim
té chic quil wi alak ru Tzij ri Dios, man c'o té chi u patén ru Lok’ Pixab ri Dios
chuwéch alak. Xak xuwi chquij tak ri nak'atal wi alak céya wi alak tijonic.
Xukuje' q'uiarije' tak wa' ciban alak, —xcha riJesus chque ri tata'ib ri'.

14 Ri Jests xeusiq'uij ri winak ruc' jumul chic, xubij c'u chque: Alak, onojel
alak, tatabej alak ri nu tzij, ch'obo alak ri quinbij, —cécha chque. 15 Man c'o
té ri cutij ri winak ri cacowinic céretzelaj u wéch ru c'aslemal. Xane are ri quel
lok pa ranima’' ri winak, are wa' ri quetzelan u wéch ru c'aslemal. 16 We c'o
junricujiquiba ranima’' chutatabexic ri nu tzij, jchutatabej ba'l —xcha chque.

17 0quinak chi ri Jesuds pa ri ja, u yo'm c'u can ri winak, xepe ru tijoxelab,
xquita’ che ri Are' chrij ri c'utbal ri xutzijoj chque. 18 Xuta' c'u ri Jesus chque,
xubij: ¢A xukuje' ne ri ix man quich'ob t4 wa'? —cécha'. ;A mat iwetam chi
ronojel ri cutij ri winak, ri coc chupam, man cécowin td wa' che retzelaxic u
wach ru c'aslemal? 19 Are je ri', rumal chi man coc td pa ranima', xane xak
xuwi pa ririxco'l, quel c'u canok aretak cuban ru chul, —xcha chque.

Xubij wa' chque chuc'utic chi man c'o td jun u wach wa ri dwas u tijic, ri
quetzeletaj jun winak rumal. 20 Xukuje' xubij: Ri quel lok pa canima' ri
winak are wa' ri quetzelan u wéch ri qui c'aslemal. 21Je ri', rumal chi Fa
canima' ri winak, quebel wi lok ri itzel tak qui chomanic, xukuje' ri etzelal
ri cdca'nrie are'ri e je' tak wa': ru banic ri nimalaj mac ruc' ri rixokil o ri
rachajiljun chic,rubanicjasricéca'nritz'i' rixak caquirik quib, man c'o ta qui
pixab, xukuje' rubanic ri cidmisanic, 22ri elak'anic, ru rayixic ri quech niq'uiaj
winak chic, ri etzelal, ri subunic, ri sac'ajil chubanic ronojel u wéich etzelal,
ri c'dx cuna' jun chrij jun winak chic ri utz u rikom, ru yaquic tzij chrij jun
chic, rubanic nimal, xukuje' ri man cuya' ta jun chi coc tzij pu jolom, xane xa
cuban reri are'. 23 Conojel wa' we etzelal ri' quebel lok pa canima' ri winak,
quetzeletaj c'u ri qui c'aslemal cumal, —xcha chque.

Junixok ri man are td aj Israel cdicojon che ri Jesus

24 Xel bi ri Jesus chila’, xe'c, xopan pa Fenicia chunakaj ri tinimit Tiro,
xukuje' ri tinimit Sidon. Xoc c'u bi pa jun ja. Man craj taj chi ri winak
céquetamaj chi c'o chila’, man cécowin ti c'ut chuc'u'ic rib. 25 Chanim c'ut
xretamaj jun ixok chi ri Jesus c'o chila'. Ri ixok ri' c'o jun alaj ral ali ri c'o
junitzelalaj espiritu che. Xopan c'uruc'ri Jesus, xxuqui chuwéch. 26 Ri ixok ri'
man are té ajIsrael, xane ilom uwéch pa Fenicia, ch'akdp reri Siria. Xubochi'j
riJesus, xuta' tok'ob che chi céresaj bi ri itzel espiritu che ri ral ali. 27 Xubij cu
riJesus che: Cheyej na la rech nabe céyi' ri qui wa ri ac'alab, chenoj clunari
e are'. Man utz ta ru chapic ri qui wa ri ac'alab, cdq'uidk ta c'u chquiwéch ri
alaj tak tz'i', —xcha che.

28 Xch'aw c'u riixok, xubij che riJesus: {Je', Tat! Xukuje' ne ri alaj tak tz'i' ri
queboc pa ja céquitij ru xe'r tak ri qui wa ri ac'alab, —xcha che.

29 Xubij c'u ri Jesus che ri ixok: Rumal we tzij ri' ri xbij la, cuya' que'la cho
ja. Elinak chi c'u biri itzel espiritu che ri alaj ali ri al la, —xcha che.

30 Xe' c'u ri ixok cho ja. Aretak xopanic xurika ri ral k'oyol pa ru ch'at,
elinak chi c'u bi ri itzel espiritu che ri alaj ali.

Jun achi mem xukuje' so'r cicunax rumalri Jesus
31Xel c'u bi ri Jesus chila' chunakaj ri tinimit Tiro, xoc'ow pa ri tinimit
Sido6n, xukuje' pa tak ri tinimit re Decdpolis, Xopan c'u chuchi' ri mar re
Galilea. 32 Aretak c'o chila' xc'am lok jun so'r achiri xukuje' memruc'riJesus.
Ri xec'amow lok quebochi'nic, cdquita' tok'ob che ri Jesus chi cuya ru k'ab
puwi' ri achi. 33 Ri Jests xuc'am c'u bi ri achi chquiwéch ri winak pu tuquiel
wi. Xeunim ru wi' tak u k'ab pa tak ru xiquin ri achi, xukuje' xchubanic,
xuchap cok ri rak'. 34 Xca'y c'u ri Jesus chicaj, xbik'bitic, xubij che ri achi:

jEfatal —xcha'. Quel cubij wa': jChjaktajok! —cécha'.

35 Chanim c'ut xejaktaj ru xiquin ri achi, xukuje' xutzir ri rak'. Cécowin
chi c'ut cétzijonic. 36 Ri Jesus c'ut queupixbaj ri winak chi c'o jun méquibij wi.
Pune sibalaj queupixbaj na, xa sibalaj ciquesaj na u tzijol wa'. 37 Sibalaj c'u
caquicajmaj ri winak, caquibij: iSibalaj utz cuban ri Jesus che ronojel! Cubano
chi céquita chic ri so'rab, xukuje' cubano chi ri memab quech'awic, —xecha
ri winak.

8

Quetzuk ri quiejeb mil winak rumal ri Jesus

1Pa tak ri k'ij ri', qui mulim quib sibalaj q'uia winak jumul chic, man c'o
ta c'u ri céquitijo. Ri Jesus xeusiq'uij ru tijoxelab, xubij chque: 2 Quel nu c'ux
chque riwinak rumal chioxibk'ijchiwa'e c'owuc', man c'o td c'ujas ciquitijo.
3 We quintakan chque chi quebe' cho cachoch, méja' c'u quewi'c, quetzak na
pa tak ri be. Jujun c'u chque naj e petinak wi, —xcha chque.

4 Ru tijoxelab xech'awic, xquibij che: ¢Jawije' ta c'u lo cécowin wi jun curik
ri wa che qui tzukic wa' we winak ri' waral pa we juyub ri' ri catz'inowic? —
xecha che.

5Xuta' c'uri Jesus chque: ¢Janipa' caxlan wa e c'o iwuc'? —xcha'. Ri e are'
xquibij: jWukub! —xecha che.

6 Xtakan c'u ri Jesus chque ri q'uialaj tak winak chi quecu'bi pulew. Te
c'uri' xeuc'am ri wukub caxlan wa, xmaltioxinic, xeupiro. Xeuya chque ru
tijoxelab rech quequijach wa' chquiwéch ri winak. Je c'uri' xca'no. 7 Xukuje'
e c'o quieb oxib alaj tak cér. Ri Jesus xeutewchij ri alaj tak cér, xubij chque ru
tijoxelab chi quequijach wa' xukuje' chquiwéch ri winak. 8 Xewi' c'u conojel
ri winak, xenojic. Xequimulij c'u ri ch'dkatak tak caxlan wa ri xecanaj canok,
ronojel c'u wa' xuban wukub chicdch wa. 9 Craj e c'o quiejeb mil winak ri

xewi'c. Te c'uri' xeutak biriJesus cho cachoch. 10 Chanim c'ut xoc bi ri Jesus
pa ribarco cuc' ru tijoxelab, xebe' pa Dalmanuta.

Ritata'ib fariseos cdgquita' jun cajmabal etal che ri Jests
11Xeopan c'uritata'ib fariseos ruc'ri {esﬁs, xquichap tzij ruc'. Te ri' xquita'
che chi cuc'ut chquiwéch jun cajmabal etal ri cdpe chicaj. Xquibij wa' che
rech cékaj ri Jests pa qui k'ab. 12 Sibalaj xbik'bit c'u ri Jesus, xubij: ¢Jas che
caquita' etal ri winak re we Kk'ij junab ri'? —cécha'. Kas tzij ri quinbij chech
alak chi man cdyi' ta chi na jun etal chque, —xcha ri Jesus.
13 Xel biri Jesus chquiwéch. Xoc chi jumul pa ri barco, xe' c'u ch'dkép che
rimar.

RiJesus cdtzijon chrij ri qui ch'amil ri tata'ib fariseos

14Xsach pa qui jolom ri tijoxelab u c'amic bi qui wa. Xak xuwi jun caxlan
wa c'o cuc' paribarco. 15RiJesus xeupixbaj, xubij chque: jChitampe'! jChichajij
iwib chuwéch ri qui ch'amil ri tata'ib fariseos, xukuje' chuwéch ru ch'amil ri
Herodes! —xcha chque.

16 Xquitzijobela c'u quib ri tijoxelab, xquibij: Ri Are' cubij wa' rumal chi
man c'o td ka wa ka c'amom lok, —xecha'.

17 Aretak ri Jesus xretamaj jas ri tajin cdquibij, xubij chque: ¢Jas che
quitzijobela iwib chi man c'o td i wa? —cécha chque. ¢A xak are méja’'
quich'obo, méja' quiwetamaj? ¢A xa abajarinak na ri iwanima'? —cécha'.
18 Pune c'o i wak'dch rech quixca'yic, jman quixca'y taj!l Pune c'o i xiquin
rech quito, jman quitatabej taj! ;A mat cdna'tajwa' chiwe ri xinbano? —cacha
chque. 19 Aretak xinpir ri job caxlan wa, xinjach c'u wa' chquiwéch ri job

mil winak, ¢janipa' chicdch nojinak chque ch'dkatak tak wa ri man xq'uis taj ri
xeic'olo? —xcha chque.

iE cablajuj! —xecharie are'.

20 Aretak c'ut xinpir ri wukub caxlan wa, xinjach wa' chquiwéch ri quiejeb
mil winak, ¢janipa' chicdch nojinak chque ch'dkatak tak wa ri man xq'uis taj ri
xeic'olo? —xcha chque.

iE wukub chicédch! —xecha che.

21Xubij c'uriJesus chque: ¢Jaslowa' chi c'd méja' quich'obo? —xcha chque.

RiJestis cucunaj jun moy achi pari tinimit Betsaida

22 Te c'u ri' Xopan ri Jesus pa ri tinimit Betsaida, e rachi'l c'u ru tijoxelab.
Jujun winak xquic'am lok jun moy achi cho ri Jesus, xquibochi'j chi cuchap
cokri achi. 23 RiIl)esﬁs xuchap ri moy che ru k'ab, xuyukej bic, xebel c'u bi pa
ri tinimit. Xchuban c'u pa tak u wak'ach ri moy, xuya ru k'ab puwi' ri achi,
xuchap cok ruwak'dch, te curi' xuta' che: ¢A c'ori quilla? —xcha che. 24 Are
c'uri moy xca'y ak'anok, xubij: Quinwil ri winak chi je' ta ne e che’, quinwil
c'ut chi quebinic, —xcha'.

25 Ri Jesus xuya chi jumul ru k'ab puwi' ri achi, xuchap cok ru wak'éch.
C'd te r1' kas xca'yic. Xutzir can ru wak'dch, utz chic xcowin ri achi che rilic
ronojel. 26 Te c'uri'riJesus xutak bi cho rachoch, xubijj bi che: Utz na we man
coc td la pa ri tinimit, man c'o td c'u ri cétzijoj la apan che jun chic jas ri nu
banom che la, —xcha che.

Ritat Pedro cuk'alajisaj chiriJesus are kas tzij ri Cristo

27Xe' c'uri Jesus, e rachi'l ru tijoxelab, xeopan pa tak ri tinimit re Cesarea
Filipo. Benam c'u que Ea ri be, xuta' chque ru tijoxelab, xubij: ¢Jachin riin ri
caquibij ri winak? —xcha chque.

28 Xquibij c'u che: E c'o jujun winak céquibij chi lal ri' ri Juan Kasal Ja', —
quecha'. Xukuje' cdquibij jule' chic chilal ri' ri ka mam Elias. E c'o chi niq'uiaj
cdquibij chi lal jun chque ri ojer k'alajisal tak re ru Lok’ Pixab ri Dios, —
quecha',—xecha che.

29 Te ri' xch'aw ri Jesus jumul chic, xuta' chque: E c'u ri ix, ¢jachin ri in ri
quibij ix? —xcha chque.

Xch'aw c'uri tat Pedro, xubij che: jLal ri' ri Cristo! —=xcha che.

30 Xeupixbaj c'ut ri Jesus chi méquitzijoj wa' che jachin jun.

Ri Jesus cutzijoj chi cdcdm na

31Ri Jesus xuchaplej qui tijoxic ru tijoxelab, xubij chque: Rajwaxic chi ri
in, in r1' ri Ralc'ual ri Dios ri Kas Winak, quinrik na sibalaj c'dx, quinxutux
na cumal ri qui nimakil ri winak, cumal ri qui nimakil sacerdotes, xukuje'
cumal ri tijonelab re ri Pixab. Xukuje' rajwaxic chi quincémisax na, te ri'
quinc'astaj chi c'u na churox k'ij chquixol ri cdminakib, —xcha chque. 32 Utz
u bixic wa' xuban ri Jesus rech céquich'obo. Are c'u ri tat Pedro xuc'am bi ri
Jestis u tuquiel wi, xuchaplej u yajic. 33 Xutzolk'omij cu rib ri Jesus, xeuca'yej
ru tijoxelab, xuyaj ri tat Pedro, xubij che: jChatel chnuwéch, Satanas! —cécha
riJesus. jMan cach'ob ti c'u ru chomanic ri Dios, xane xak xuwi cach'ob ri qui
chomanic winak! —xcha ri' chquiwéch.

34 Ri Jesus xeusiq'uij ri q'uialaj winak junam cuc' ru tijoxelab, xubij c'u
chque: We c'o jun craj cépe wuc' in, rajwaxic chi muban xa jas ri craj ri
are'. Rajwaxic chutelej ru cruz, chpet wuc' in, —cécha'. (Quel cubij wa' chi
ri winak ri' man nim ta chic céril wi ru c'aslemal, pune ta ne curik ri cdmical
rumal rech ri Jesus.) 35 Apachin ta ne ri craj cuto’' u wi' ru c'aslemal cho
ruwdéchulew, cdcdm c'u na wa' we winak ri', cutzak na ronojel. Man curik ta

na ri' ri c'aslemal ri man c'o td u q'uisic. Apachin ta ne ri cuya ru c'aslemal
rumal wech in, xukuje' rumal rech ri Utzalaj Tzij re ri Evangelio, cuto' na
u wi' ri kas u c'aslemal, —cécha'. 36 ;Jas ta c'u lo ri' ri cuch'ac jun winak we
cérechbej ronojel ruwéchulew, cutzak c'u na ri kas u c'aslemal? 37 sJas ta c'u lo
ri cdcowin ri winak chuya'ic chuq'uexwaéch ri kas u c'aslemal? —cécha chque.
38 Apachin c'ut ri cdq'uix chwe in xukuje' che ri nu tzij chquiwéch ri itzelalaj
tak winak rech we K'ij junab ri', ri man queniman ta chi che ri Dios, xane
Xa cdca'njasricécajrieare’, inri' ri Ralc'ual ri Dios ri Kas Winak, quinquix
na xukuje' che ri winak ri' aretak quintzelej 1ok, quinpe c'u na ri' wachi'l ri
lok'alaj tak dngeles, cnimarisax c'una nu k'ij jas ru nimarisaxic u k'ij rinu Tat,
—xcha chque.

9
 1Te c'uri' xubij ri Jests chque conojel: Kas tzij ri quinbij chiwe chi e c'o
jujun chque ri e c'o waral chnuwéch ri man quecém taj c'é céquil na chi Ka
petinak ri' ruc' nimalaj chuk'ab ru takanic ri Dios pa qui wi' ri winak, —xcha
chque.

Cdq'uextaj ru ca'yebal ri Jests

2Xque' wakib k'ij chic u bim can wa' ri Jesus, aretak xeuc'am bi xak xuwi
ri tat Pedro, ri tat Jacobo, xukuje' ri tat Juan qui tuquiel wi, xepaki c'u puwi'
jun nimalaj juyub. Xq'uextaj c'u ru ca'yebal ri Jests chquiwéch. 3 Sibalaj
xjuluw riratz'iak riﬁesﬁs, sibalaj sakloloj je'jas risak tew, je ri' chi man c'o ta
jun ch'ajal atz'iak cho ruwéchulew ri je' cacowin chusakarisaxic wa' cubano.
4Tzcajmabal chic, xquic'ut quib quieb achijab ri tajin quetzijon ruc' ri Jesus,
e are c'uri ka mam Elias rachi'l ri ka mam Moisés. 3 Xch'aw ri tat Pedro, xubij
c'u che ri Jesus: Kaitij, jsibalaj utz chi uj c'o waral! Ka'na oxib mo',” jun chela,
jun che ri ka mam Moisés, xukuje' jun che ri ka mam Elias, —xcha che.

6Je' xubij wa' rumal chi man curik taj jas cubij, jsibalaj c'u xquixej quib ri
tijoxelab! 7 Te ri' xkaj jun sutz' chquij, xech'uktaj c'u rumal. Xch'aw c'u lok
jur}}l chupam ri sutz', xubij: jAre lok'alaj nu C'ojol wa'! Chitatabej ri cubij, —
xcha'.

8 Chanim xeca'ylobic, man c'o té chi c'u jachin ri xquilo, xane xak xuwi ri
Jesus c'o cuc'.

9Kajem que cho rijuyub, ri Jesus xeupixbaj chi c'o méquitzijoj wiri quilom,
c'd aretak céc'astaj na ri Are', ri Ralc'ual ri Dios ri Kas Winak, chquixol ri
céminakib. 19Xeniman c'u che ri Jests, man c'o td xquibij che jun chicjas ri'ri
xquic'ulmaj. Xa xquitzijobej quib chquixol chi jas ri' r1 c'astajic chquixol ri
céminakib. 11 Xquita' c'u che ri Jesus, xquibij che: ¢Jas che ciquibij ri tijonelab
re ri Pixab chi rajwaxic cipe na ri ka mam Elias nabe? —xecha che.

12 Xch'aw ri Jesus, xubij chque: Tzij ri' chi cépe ri ka mam Elias nabe, rech
cubannaubanicronojel. ¢Jas c'u cubij ru Lok' Pixab ri Dios ri Tz'ibtalic chwij
in, in ri' ri Ralc'ual ri Dios ri Kas Winak? Tz'ibam chi sibalaj quinrik na c'dx,
quetzelax c'u na nu wich, —céchari'. 13 Quinbij c'u chiwe chi ya ulinak ri tat
Elias, xca'n c'u ronojel u wéch c'dx che ri are’, xa jas ri xcaj xca'no, je' jas ri
cubij chrij pa ru Lok' Pixab ri Dios ri Tz'ibtalic, —xcha ri Jesus chque.

Ri Jesus cdrutzirisaj jun alari c'o jun itzel espiritu che

14Te c'uri' aretak xetzelej lok, xeopan cuc' ri niq'uiaj tijoxelab chic, xequil
q'uialaj tak winak qui sutim quij ri1 tijoxelab, xukuje' e c'o jujun chque ri

* 3 +a ' 9 a £
9:5 Man k'alaj td wa' we are “mo" o are “cébal”.

tijonelab re ri Pixab qui chapom tzij cuc'. 15 Aretak ri winak xquil ri Jesus,
sibalaj X%uicajmaj uwadch, aninak xebe' chuch'abexic. 16 Xuta' ri Jesus chque
ru tijoxelab, xubij: ¢Jas wa' ri tajin quichomala cuc'? —xcha chque.

17 Jun chque ri winak xch'awic, xubij che: Ajtij, xinc'am lok ri nu c'ojol
chuwadch la, rumal chi c'o jun itzel espiritu che, ri u banom che chi man
cécowin taj cach'awic. 18 Apawije'ta ne ric'o wiaretakriitzel espiritu cuchaﬁ)o,
cuq'uidk pulew, chila' cuyacya wi, cipuluw c'uu pu chi', xukuje' cukuch'uch'ej
uware, cache'r c'u u cuerpo. Xinta' tok'ob chque ri tijoxelab la rech céquesaj
biri itzel espiritu che, man xecowin ta c'ut, —xcha che.

19 Xch'aw chi ri Jesus, xubij: jAy, winak, alak ri' rech we Kk'ij junab ri', man
cdcojon tad alak! —céacha'. ¢A are lo caj alak chi xak are' quinc'oji uc' alak
ronojel k'ij, chi quinchajij paciencia uc' alak? —cécha'. jC'ama ba' alak lok
ri ala chnuwéch! —xcha chque.

20Xquic'am c'u lok ri ala ruc'. Aretak ri itzel espiritu xril ri Jesds, chanim
xXuyacya ri ala, xtzak c'u ri ala pulew, xuwolkotij rib, xpuluw u pu chi".
2ilXuta' riJesus che ru tatri ala, xubij: ¢Jampa' xuchap wa' we c'dx ri'? —xcha
che.

Xubij rutat: Tzparu ch'utinal, —xcha'. 22Q"uia mul riitzel espiritu cuq'uidk
ri ala pa ri k'ak’, pa ri ja' chucémisaxic. We c'u c'o jas ri cacowin la chubanic
che, tok'obisaj la ka wach, jchujto’ la! —xcha che.

23Xubij c'uri Jesus che: We cécowin la cdcojon la chwe, jronojel cuya' cdbanic
rumal ri winak ri cécojonic! —xcha ri Jesus che.

24 Chanim ru tat ri ala co xch'awic, xubij: jTat, quincojonic! jChinto' ba'la
rech quincojon na mas! —xcha che.

25 Aretak ri Jesus xrilo chi q'uia winak tajin cquimulij quib chrij, xuyaj ri
itzelalaj espiritu, xubij che: Itzelalaj espiritu ri caban mem, ri xukuje' caban
so'r chque ri winak, catintako chi chatel che ri ala, jmatoc chi jumul che! —
xcha che.

26 Xurak c'u u chi' ri itzelalaj espiritu, sibalaj xuyacya can ri ala, xel c'u bi
che. Xcanaj can ri ala je' ta ne cAminak, je ri' chi e q'uia ri xquibij: {Xc&mic!
—.Xlecha'. 27Ri Jesus c'ut xuchap ri ala che ru k'ab, xuyaco. Xtaq'ui c'u ak'an
riala.

28 Oquinak chi c'u ri Jests pa jun ja, Xxepe ru tijoxelab, xquita' che ri Jesus
putuquiel wi, xquibij: ¢Jas che riuj man xujcowin ti che resaxic biriitzelalaj
espiritu? —xecha che.

29Xubij c'uriJests chque: Xak xuwirumal ru banic orar xukuje' ri u banic
ayunar ({uel bi jun itzelalaj espiritu ri je' u banic wa', —xcha ri Jesus chque
ru tijoxelab.

RiJestis cutzijoj apan jumul chic chi cdcdm na
30 Aretak xebel bi chila', xebe'c, xeoc'ow c'u pa Galilea. Man craj ti c'u ri
Jests chi c'o jun céretamaj chi c'olic. 31 Je ri', rumal chi ri Jesus tajin queutijoj
rutijoxelab, Xubi{(chque: Riin, inri'riRalc'ual ri Dios ri Kas Winak, quinjach
c'u na in pa qui k'ab ri winak, quinquicémisaj na ri e are', —cécha'. Pune
in cdminak chic, quinc'astaj c'u na churox k'ij chquixol ri cdminakib, —xcha
chque. 32Ri e are' c'ut man xquich'ob té ri tajin cubij chque, xquixej c'u quib
chuta'ic che.
Ri tijoxelab cdiquichomala' quib chrij jachin chque ri nim na u banic
33 Xeopan c'u pa ri tinimit Capernaum. Aretak ri Jesus ya c'o chic pari ja,
xuta' chque ru tijoxelab, xubij: ¢Jas ri' ri tajin quichomala iwib chrij aretak
uj petinak pa ri be? —xcha chque.

34 Man xech'aw ta c'ut rumal chi ri e are' tajin cdquichomala' quib pa ri be
chrij jachin chque are ri nim na u banic. 35 Xt'uyi c'u ri Jesus, xeusiq'uij ri
cablajuj u tijoxelab, xubij chque: We c'ojunricraj coc che quinimal ri winak,
rajwaxic cubano chi man nim t4 u banic chquixol, xane coc na che paténil
que conojel, —xcha chque.

36Xuc'am c'uriJesus jun alaj ac'al, xutac'aba pa qui niq'uiajal ri tijoxelab.
Xuk'aluj c'ut, xubij chque: 37 Apachin ri céc'amow we ac'al ri' rumal wech
in, in r1' quinuc'amo. Apachin c'u ri quinuc'am in, man xak xuwi ta ri
in quilru};c'amo, xane xukuje' are cuc'am ri xintakow lok, —xcha chque ru
tijoxelab.

Apachin ri man cujuc'ulelaj taj are jun kuc'

38 Xubij c'uritat Juan che ri Jesus: Ajtij, kilom jun achi ri man jun té kuc'ri
tajin cucoj ribi'la che quesaxic biri itzel tak espiritus. Ri uj xkak'il c'u canok
rumal chi man jun ti kuc', —xcha che.

39 Xubij c'uriJesus: Mik'ila chic, —cécha'. Rumal chi man c'o t& jun ri cucoj
rinu bi' chubanic jun nimalaj cajmabal, te c'uri' chanim cubij tzij ri man utz
taj chwij in. 40 Apachin c'u ri man cujuc'ulelaj taj, are jun ri' kuc', —cécha'.
41 Apachin ri cuya jun vaso joron chiwe pa ri nu bi' rech quitijo xa rumal chi
ix rech ri Cristo, kas curik na ri tojbal re, —xcha chque.

Cdquirik c'éix ri winak ri cdica'no chi jun winak chic curik ri be ri man utz taj

42 Apachin c'uri cubano chijun chque we ch'utik ri' ri %ueco'on chwe curik
ri be ri man utz taj, are utz ri" we ta cixim jun ca' re molino chukul ri winak
ri', cdq'uidk ta c'u bi pa ri mar. 43 We ta ra k'ab cubano chi ri at carik ri be ri
man utz taj, chak'ata apanok. Are utz na chawe we carik na rikas a c'aslemal
pune at cut, chuwéch ri c'o quieb a k'ab cate' pa ri c'atic jawije' c'o wiri k'ak’
ri man cichuptaj taj. 44 Chila' c'ut man quecdm td wi na ri ixjut ri céquitij ri
qui tijol ri winak, man céchuptaj td curik'ak'. 45> We ta ri awakan cubano chi
at carik ri be ri man utz taj, chak'ata apanok. Are utz na chawe we carik na
ri kas a c'aslemal, pune xa jun awakan c'olic, chuwéch ri c'o quieb awakan
catq'uidk bi pa ri c'atic jawije' c'o wi ri k'ak' ri man céchuptaj taj. 46 Chila' c'ut
man quecdm t4 wi na ri ixjut ri cdquitij ri qui tijol ri winak, man céchuptaj
td curi k'ak'. 47 We ta c'u ra wak'dch cubano chi ri at carik ri be ri man utz
taj, chawesaj apanok. Are utz na chawe catoc chquixol ri winak ri cétakan ri
Dios pa qui wi', pune xa jun a wak'ach c'olic, chuwéch ri c'o quieb a wak'ach,
catq'uidk bi pa ri c'atic jawije' c'o wi ri k'ak' ri man céchuptaj taj. 48 Chila' c'ut
man quecdm td wi na ri ixjut ri ciquitij ri qui tijol ri winak, man céchuptaj ta
curik'ak'

49 Conojel winak céquirik na c'dx je' ta ne chi cdyi' k'ak' pa qui wi' junam
jas ri cdyi' ri atz'am puwi' ronojel awaj ri cdcdmisax chusipaxic cho ri Dios.
50 Utz ri atz'am. We c'u man c'o ti chic u tzayil ri atz'am, ¢jas ta c'u lo quicoj
chic chutzayixic? Chc'ol utzil pa iwanima' je' jas ri utzalaj atz'am, man
quixch'ojin té c'ut, —xcha ri Jesus chque.

10

Ri Jesus cuya tijonic chrij ri qui jachic quib juc'ulaj winak
1Xelc'ubiriJesds paritinimit Capernaum, xe' pa Judea, xukuje' xe' ch'dkép
che ri nima' Jordan. Xquimulij c'u quib q'uia winak ruc' jumul chic. Ri Jesus
jumul chic xeutijoj jas rinak'atal wiri Are'. 2Xeopan c'u jujun tata'ib fariseos
ruc' ri Jesus, xquita' c'u che we takal che jun achi cujach bi ri rixokil. Xa

xquibij wa' che ri Jesus rech cékaj ri Are' pa qui k'ab. 3 Xch'aw ri Jesus, xubij
chque: ¢Jas pu ri xtak wi alak rumal ri ka mam Moisés? —xcha'.

4Xquibij c'u ri tata'ib fariseos: Ri ka mam Moisés xuya' chke chi jun achi
cuya' cutz'ibaj jun wuj ri cubij wi chi ri achi cujach bi r1 rixokil, xa je ri' c'ut
céjach biriixok, —xecha che.

5 Xubij c'u ri Jesus chque: Xa rumal chi sibalaj abajarinak ri anima' alak,
are rumal ri' xtz'ibax wa' we takanic ri' chech alak rumal ri ka mam Moisés,
—cécha chque. 6 Tzpa ru chaplexic lok ronojel, aretak ri Dios xuchap u banic
ruwdchulew, “chi achi chi ixok xeuban ri Dios”. 7 “Rumal wa' jun achi cuya
can ru nan u tat, cituni c'u na ruc' ri rixokil. & Xa e jun na ri quieb ri',” —
céchari'. Je c'uri' man e quieb té chic, xane xa e jun wa'. 9Rumal c'u ri' jas ri
xeutunuba ri Dios, méjach qui wéch wa' rumal ri winak, —xchari Jesus chque
ri tata'ib fariseos.

10 Aretak e c'o chic pa ja, ri tijoxelab xquita' che ri Jesus chi cubij chi na
jumul chic jas quel cubij ri' ri xtzijox rumal. 11 Xubij c'u ri Jesus chque:
Apachin ri cujach bi ri rixokil, cdc'uli chi c'u na ruc' jun ixok chic, ri achi
ri' cuban ri nimalaj mac ri dwas u banic chrij ri nabe rixokil. 12 We are ri
ixok cujach birirachajil, cc'uli chi c'u na ruc'jun achi chic, riixok ri' cuban
ri nimalaj mac ri dwas u banic chrij ri rachajil, —xcha ri Jesus chque ru
tijoxelab.

Ri Jesus queutewchij ri ac'alab

13 Ri winak xequic'am lok ri ac'alab cho ri Jesus rech cuya ru k'ab pa qui
wi'. Xeyaj c'u ri winak cumal ri tijoxelab. 14 Aretak xril ri Jesus chi queyajon
ritijoxelab, xpe royowal, xubij chque: Chiya chque riac'alab chi quepe wuc/,
meik'atej rumal chi ru takanic ri Dios pa qui wi' riwinak are quechri e je' tak
wa', —cécha'. 15 Kas tzij ri quinbij chiwe chi apachin ri man cuc'am té ri' ru
takanicri Dios je'jas ri cuban jun alaj ac'al, man cdyi' td c'u che chi catakan ri
Dios puwi', —xcha chque.

16 Ri Jesuls xeuk'aluj ri ac'alab, xuya c'u ru k'ab pa qui wi', xeutewchij.

Copan jun k'inomalaj ala ruc'ri Jesus

17 Aretak ri Jesus xutakej chi ru be, chanim xpe jun ac'al achi ruc', xxuqui
chuwdch, xuta' che, xubi): Utzalaj Ajtij, ¢jas quinban in rech quinrik ri
c'aslemal ri man c'o td u q'uisic? —xcha che.

18 Xubij c'u ri Jesus che: ¢Jas che cabij utz chwe? jMan c'o té jun kas utz,
xane xak xuwi ri Dios! —cécha che. 19 Awetam c'u ri cdtakan wi ru Lok' Pixab
riDios: “Matcémisanic, maban rinimalaj macridwasubanicruc' ririxokil jun
winak chic, maban ri elak’, maban tzij chrij jun winak chic, maban subunic
che jun winak chic che resaxic rirech ri are', nim cheawil wi ra nan a tat,”
—céchari',—xcha riJesus che.

20 Xubij c'u ri achi che: Ajtij, ronojel wa' nu takem tzaretak in ac'al na, —
xcha che.

21Ri Jesus co xca'y che ri achi, sibalaj lok' xril wi, xubij che: C'o jun jasach
chicric'd méaja' cabano. Cheaq'uiyij conojelrijastak awe, chayarirajil chque
ri meba'ib. Céc'oji c'u na ra k'inomal chila’ chicaj. Jo', tasa'j wuc', chatelej c'u
ra cruz,—xcha che. (Quel cubij wa' chi man nim té chic céril wiru c'aslemal,
pune ta ne curik ri cimical rumal rech ri Jesus.)

22Xq'uextaj c'u ru wéch ri achi, xc'éxc'ob ri ranima' rumal ri xubij ri Jesus
che. Xbisonic xe'c, rumal chi q'uia u k'inomal c'olic.

23 Xca'y ri Jesus pa tak u xcut, xubij chque ru tijoxelab: iSibalaj c'dx céquitij
ri k'inomab queopan ruc' ri Dios rech cétakan pa qui wi'l —xcha chque.

24 Ri tijoxelab xquicajmaj ri xubij chque, man xquirik té chic jas xca'no.
Xch'aw chi jumul ri Jesus, xubij chque: Kachalal, kas c'dx cdquitij ri winak
ri cécu'bi ri canima' chrij ri k'inomal, queopan ruc' ri Dios rech cétakan pa
qui wi'. 25 Are man c'dx ta ri roc'owisaxic jun quiej camello pa ru julil jun
t'isombal bak chuwaéch ri ropanic jun k'inom ruc' ri Dios rech céitakan puwi’,
—xcha chque.

26 Sibalaj xquicajmaj wa' ri tijoxelab, xquibij c'u chbil tak quib: ¢Jachin ta
c'u lo ri cdcowinic curik ru tobanic ri Dios? —xecha'.

27 Ri Jesus tajin queuca'yej, xubij c'u chque: Man quecowin ta ri winak
chubanic wa', cicowin c'u na ri Dios che, rumal chi ri Dios cdcowin chubanic
ronojel, —xcha chque.

28 Ri tat Pedro xuch'abej ri Jesus, xubij: Tat, chilampe la chi ri uj ka yo'm
canrijastak ke, uj c'o uc'la, —xcha che.

29 XubiLc'u riJesus: Kas tzij ri quinbij chiwe chi man c'o td jun ri cuya can
rirachoch, rirachalal, runan utat, ri rixokil, riralc'ual, ri rulew rumal wech
in, xukuje' rumal rech ri Utzalaj Tzij re ri Evangelio, 30 ri mat curik na cémic
patak we kll] junab ri' jun ciento mulri e je' tak wa', ri rachoch, rachalal, ru
nan, ralc'ual, rulew, pune ruc' c'dx ri cabantaj che cumal ri winak. Xukuje'
curik na ru c'aslemal ri man c'o ta u q'uisic pa tak ri k'ij ri junab ri quepe na,
—cécha chque. 31E q'uia chque ri winak ri nim queil wi cdmic, man nim ta
china queil wiparik'ij ri', xukuje' e c'o ri man nim t& queil wi cdmic, nim c'ut
queil wi na, —xcha chque.

RiJesus cutzijoj jumul chic chi céicdm na

32E benak c'u pa ri be, pakalem céca'n pa Jerusalén, nabejinak c'u ri Jesus
chquiwdch ru tijoxelab. Ri e are' sibalaj xquicajmaj u wéach ri Jesus. Conojel
ri e teren chrij sibalaj quixe'm quib. Ri Jesus xeusiq'uij jumul chic ri cablajuj
u tijoxelab ruc' pa qui tuquiel wi, xuchaplej c'u u bixic chque ri cdban na
che. 33Xubij c'u chque: Chiwilampe', benam ke, tajin cujpaki pa ri tinimit
{(erusa}lén._ Q_uinf_ch_c‘u na in, in ri' ri Ralc'ual ri Dios ri Kas Winak, pa qui
'ab ri qui nimakil ri sacerdotes, xukuje' pa qui k'ab ri tijonelab re ri Pixab.
Céquik'at na tzij pa nu wi' chi quincdmisax na, quinquijach c'u na pa qui k'ab
ri niq'uiaj winak chic. 34 Ciquetz'bej na nu wéch, xukuje' ciquichubaj na nu
waéch. Quinquirapuj na, quinquicimisaj. Quinc'astaj chi c'u na churox Kk'ij,

—xcha ri Jesus chque.

Ri tat Jacobo, ri tat Juan cdquita' jun tok'ob che ri Jests

35Xekeb c'u ru c'ojol ri tat Zebedeo ruc' ri Jesus, e are' ri tat Jacobo, ri tat
Juan, xquibij c'u che: Kaijtij, cikaj chi cdban la chke apachique u wéch tok'ob
ri cdkata' che la, —xecha che.

36 Xubij ri Jesus chque: ¢Jas c'u quiwaj chi quinban chiwe? —xcha chque.

37 Xciuibij c'u che: Aretak cdnimarisax ri k'ij la, citakan chi la pa qui wi'
conojel, ya la chke chi cujt'uyi na uc' la, chi jun chke céc'oji pa ri wiquidk'ab
la, ri jun chic pa ri moxk'ab la, —xecha che.

38 Xubij c'uriJesus chque: jMan quich'ob taj jas u wéch tok'ob ri quita’ chwe!
—cécha chque. ¢A quixcowinic quich'ij nari c'éx ri quinrik na in, quitij c'una
iweric'o parivaso ri quintij na we in? ;A quixcowinic cdbanikasna'ix jas ri
kasna'ri ciban na chwe in? —xcha chque.

39 Xquibij c'u che: Cujcowinic, —xecha che.

Xubij c'u ri Jesus chque: Kas tzij quitij na iwe ri c'o pa ri vaso ri quintij
na we in, xukuje' ciban na i kasna' jas ri kasna' ri cdban na chwe in, —cécha
chque. 40 Are c'u ri t'uyulem pa ri nu wiquidk'ab, we ne pa ri nu moxk'ab,

man cuya' taj quinya in chiwe. Are wa' quech ri e cha'tal rumal ri Dios chi
quet'uyl pa tak ri t'uyulibal ri', —xcha chque.

41 Aretak ri lajuj tijoxelab chic xquita u bixic ronojel wa', xpe coyowal ri
e are' chque ri tat Jacobo, ri tat Juan. 42 Xeusiq'uij c'u ri Jesus, xubij chque:
Ri ix iwetam chi ri winak ri ya'tal Chq]ljle chi quetakan pa qui wi' ri niq'uiaj
winak chic, kas tzij e c'o ri' pa qui k'ab. Ri qui nimakil winak quetakan pa
qui wi' xukuje', —cécha'. 43 Man je' td c'u wa' ri ix, xane apachin chiwe ri craj
chi nim quil wi, rajwaxic chi coc na wa' che paténil iwe. 44 Apachin chiwe
ri craj coc che i nimal iX, nabe rajwaxic chi coc na che paténil que conojel,
—cécha'. 45 Are je ri', rumal chi ri in, in ri' ri Ralc'ual ri Dios ri Kas Winak,
man in ﬁetinak taj rech quinpaténixic, xane rech quinpaténin chque niq'uiaj
chic, xukuje' rech quinya ri nu c'aslemal che tojbal re ri qui tzokopixic q'uia
winak, —xcha ri Jesus chque.

Ri Jesus cucunaj ri moy achi, Bartimeo u bi’

46 Xeopan c'u pa ri tinimit Jericd. Elem chi c'u bic cuban ri Jesus pa Jericé,
erachi'l c'uru tijoxelab xukuje' q'uialaj tak winak chic. C'o c'u 1un moy achi,
Bartimeo u bi', tuyul chi' ri be, are c'u jJun molonel wa’, u c'ojol ri tat Timeo.
47 Aretak xuto chi tajin coc'ow ri Jesus aj Nazaret, co xch'awic, xubij: jTat
Jesus, ralc'ual can ri ka mam David, tok'obisaj la nu wach! —xcha'.

48 E q'uia ri winak ri xquiyajo, xquibij che chi chutz'apij u pu chi'. Ri are'
c'ut xa man cuta taj, xane mds co na xch'awic, xubij: jRalc'ual can ri ka mam
David,” tok'obisaj la nu wich! —xcha'.

49 Xtaq'ui c'u ri Jesus, xubij: Siq'uij ba' alak lok, —xcha chque.

Xquisiq'uij c'u lok ri moy, xquibij che: jChachajij awanima'! jChatwalijok! Ri
Jesus tajin catusiq'uij, —xecha che.

50Ri are' c'ut xurokij can ru k'u' jela’, chanim xwalijic, xe'c, Xopan ruc' ri
]%sﬁs. 51Xch'aw c'u ri Jesus, xubij che: ¢Jas caj la chi quinban che la? —xcha
che.

Xubij ri moy che: Ajtij, cwaj quinca'y jumul chic, —xcha che.

52 Xubij ri Jesus che: Cuya' que'la. Ya xutzir la rumal chi xcojon la chwe,
—xcha che.

Chanim c'ut xcowinic xca'yic, xteri bi chrij ri Jesus pa ri be.

11

CocriJesus pari tinimit Jerusalén

1 Aretak nakaj chic e c'o wi che ri tinimit Jerusalén, chquiwéch ri tinimit
Betfagé ruc' ri tinimit Betania, tajin queoc'ow chuxe' ri Ujuyubal Olivos, ri
Jesus xeutak bi quieb chque ru tijoxelab. 2 Xubij chgﬁle: Jix pari alaj tinimit
ri c'o apan chkawéch. Aretak quixopan chila' quirik na jun burro yukulic.
Man c'o td jun winak quiejeninak chrij, —céacha'. Chiquira’, chic'ama lok, —
cécha chque. 3We c'ojun cubij chiwe: ¢Jas che quiban wa'? —cécha ne chiwe.
Chibij che: Xa cajwataj che ri Kajaw Jesus, chanim c'ut cutzelej chinalok che
la, —quixcha che.

4Xebe' c'uri tijoxelab, xequirika c'u ri burro pa ri be, yukul cok chuchi' ri
porta. Xquiquir c'ut.

5 Jujun chque ri a tac'atoj chila' xquibij chque: ¢Jas quibano quiquir ri
burro? —xecha chque.

*
10:48 Ri “Ralc'ual can ri ka mam David” quel cubij “To'l Ke”, junam jas ri tzij “Cristo” o “Mesfas”.

6 Ri tijoxelab xquibij chque jas ru bim bi ri Jesds. Xyi' c'u chque chi
céquic'am bic. 7Xquic'am c'ubiri burro, xquiya che ri Jests. Xquiyariquik'u'
chrij, xquiejen c'u ri Jesus. 8 E q'uia winak xquilic' ri qui k'u' pa ri be, xukuje'
c'o jujun chic ri xequiya u xak tak che' ri xequich'upula pa tak rijuyub.

9 Ri winak ri e nabejinak chuwéch ri Jesus, xukuje' ri e teretoj chrij, co
xech'awic, xquibij: jChnimarisax u k'ij ri Dios! {Utz re ri petinak pa ru bi' ri
Kajaw Dios! —quecha'. 10jTewchim ba' ri' ri takanicri cipe na paka wi'l Tzare
wa' ri takanic ri xchaplex nabe rumal ri ka mam David. jChnimarisax u k'ij ri
Dios! —=xecha'.

11Xopan c'uri Jesus pari tinimit Jerusalén, xoc pa ri nimalaj rachoch Dios.
U ca'ylobem chic ronojel, benak chi c'u ri k'ij, xel bic, xe' pa Betania, e rachi'l
ri cablajuj u tijoxelab.

RiJesus cuyaj riu che'al higos ri man c'o td u wéich

12 Chucab k'ij c'ut, aretak tajin quetzelejlok, e petinak pa ri tinimit Betania,
xnum ri Jesus. 13 Xril c'u apan chinaj jun u che'al higos, rax c'u ru xak. Xe' ri
Jesus che rilic we c'o u wich curika'. Aretak xopan ruc'ri che', man c'o td c'u
u wéch xuriko, xane xak xuwi ru xak c'olic. Je ri', rumal chi méja' ru k'ijol ri
higos. 14 Xch'aw c'u ri Jesus, xubij che ri che": C'o jun métijow chic ra wéch,
—xcha che.

Xquita c'u wa' ru tijoxelab.

Ri Jesus cujosk'ij ri nimalaj rachoch Dios

15 Te c'u ri', aretak xeopan pa Jerusalén, xoc bi ri Jesus pa ri nimalaj
rachoch Dios, xuchaplej quesaxic bi ri ajc'ayib, xukuje' ri quequilok’ tak
jastak chupam ri nimalaj rachoch Dios. Xeutzak ri qui mesa ri q'uexal tak
puak, xukuje' xeutzak ri qui tem ri ajc'ay tak paloméx. 16 Man xuya' td c'u
ri Jesus chi c'o jun coc'ow chupam ri nimalaj rachoch Dios ri ruc'am reka'n.
17Xeutijoj c'u ri winak, xubij chque: Tz'ibam c'u wa' pa ru Lok’ Pixab ri Dios,
cubij: “Ri wachoch in, are jun ja ri cdban wi orar,” —cuchixic. “Je c'u u cojic
wa' cumal conojel winak,” —cécha ri'. Xukuje' xubij ri Jesus: Ri alak c'ut, jun
cachoch elak'omab banom alak che, —xcha chque.

18 Xquita c'u wa' ri qui nimakil sacerdotes xukuje' ri tijonelab re ri Pixab.
Xa je ri' Xquitzucuj jas céca'n chucémisaxic. Je' xcan wa' rumal chi xquixej
quib cho ri Jesus, rumal chi conojel ri winak cédquicajmaj ru tijonic ri Are'.
19 Are chi' c'ut tajin coc ri ak'ab, xel bi ri Jesus pa ri tinimit.

Cdcdm ru che'al higos riyajtajinak rumal ri Jesus

20 Ak'ab c'ut, chucab k'jj tajin queoc'ow pa ri be, xquilo chi ru che'al higos
chaki'jarinak chicronojel. 21 Xna'taj c'u wa' che ritat Pedro, xubij che riJesus:
Ajtij, jchilampe la! Ru che'al higos rixyaj la, ya chaki'jarinak chic, —xcha che.

22 Xch'aw c'u ri Jesus, xubij chque ru tijoxelab: {Tzrajwaxic ba' quijiquiba
iwanima' chrij ri Dios! —cécha chque. 23Kas tzij ri quinbij chiwe chi apachin
ri cubij che we nimalaj juyub ri": “Chawesaj awib chi', chaq'uidka bi awib
pa ri nimalaj ja',” —we cédcha che. We ta cubij wa', man cédquieblan td c'u u
c'ux, xane cujiquiba u c'ux chi ri cubij cébantaj na, kas cébantaj c'u na wa'.
24 Rumal wa' quinbij chiwe chi aretak c'o quita' che ri Dios aretak quiban
orar, chijiquiba iwanima' che ri Dios chi quic'amo, cdbantaj c'u na wa' chiwe,
—cdécha'. 25 Amak'el c'ut aretak quiban orar, we c'o jun c'éx pa iwanima' chrij
jun winak chic, chisacha u mac, rech riiTatric'o chicaj cuya’' cusachriimac
ix xukuje'. 26 We c'u man quisach ti qui mac niq'uiaj chic, riiTatri c'o chicaj
man cusach ta riimacix, —xcha chque.

C'o takanic pu K'ab ri Jests

27 Xetzelej chi bic, xebe' pa ri tinimit Jerusalén. Ri Jesus tajin cubinibej u
pam ri nimalaj rachoch Dios, aretak ri qui nimakil sacerdotes, ri tijonelab
re ri Pixab, xukuje' ri qui nimakil ri winak xeopan ruc'. 28 Xquibij c'u che:
¢Jachin xtakow la chi cdban la ronojel wa' we ri'? ¢Jachin lo ri yo'winak che la
chije' cdbanla wa'? —xecha che.

29 Xubij ri Jesus chque: Ri in xukuje' c'o ri quinta' chech alak. We cécowin
alak chubixic chwe jas ri quinta’, quinbij na chech alak jachin ri yo'winak
chwe chi c'o takanic pa nu k'ab rech je' quinban wa', —cécha chque. 30 Bij
alak chwe jachin xtakow ri tat Juan chubanic ri kasna', we are ri Dios o are
ri winak, —xcha chque.

31 Xquichapla u tzijobexic quib, xquibij: We cékabij chi are ri Dios
xtakowic, cubij na riJesus chke: “;Jas c'u che man xicoj taj?” —céchana. 32 ;A
cdkabij ta c'ut chi e are ri winak xetakowic? —quecha'.

Céquixej c'u quib chquiwaéch ri winak rumal chi elinak chi sak chquiwéch
ri winak chi kas tzij ri tat Juan are k'alajisal re ru Lok' Pixab ri Dios. 33 Rumal
wa' xquitzelej u wich u tzij ri Jesus, xquibij che: jMan ketam taj! —xecha che.

Ri Jesus xch'awic, xubij chque: Je c'u ri' ri in man quinbij td chech alak
jachin ri yo'winak chwe chiriin quinban ronojel wa' we ri', —xcha chque.

12

Waral cdikil wiri c'utbal chquij ri ajchaquib ri man e utz taj

1RiJests xuchaplej qui tzijobexic ri winak cuc' tak c'utbal, xubij c'u chque:
C'o jun achi ri xuban jun ticbal uvas, Xucorali{ rij, te c'u ri' xuc'ot jun jul ri
cdpitz' wi ri uvas, xuban xukuje' jun tac'aticalaj ja ri cdcoj che chajibal re
ronojel, xuya c'u can pa kajomal chque jujun tak ajchaquib, xe' naj pa jun
tinimit chic, —cécha'.

2Xopan c'u ri k'ij ri céban ri cosecha rech uvas, ri ajchak'el xutak bi jun
paténil re cuc' ri ajchaquib chuc'amic re ru wéchinic ri tichal uvas. 3 Are c'u ri
ajchaquib xquichap ri paténinel, xquich'ayo, xquitak bic, man c'o td xquiya bi
che, —cécha'. 4Ri ajchak'el ri ticbal uvas xutak c'u bi jun paténinel chic cuc'
ri ajchaquib. Ri e are' c'ut xca'n chi abaj ri paténinel ri', xquisoc chujolom,
xa etzelal xca'n bi che. 5 Xutak chi c'u bi jun paténil re, ri ajchaquib c'ut
Xquicdmisaj wa', je ri' xukuje' xca'n chque ri jule' u tako'n chic. Jujun chque
xequich'ayo. Jujun chic xequicimisaj.

6C'a c'o na jun tako'n chic ruc' ri ajchak’el, are c'u ri u c'ojol, ri sibalaj lok’
chuwdéch. Chuq'uisbal ronojel xutak bi wa' cuc' ri ajchaquib, xubij c'ut: “Kas
nim céquil wi na rinu c'ojol,” —xcha ri ajchak’el. 7 Ri ajchaquib xquitzijobej
quib, xquibij: “Are wa' r1 quechben ronojel. jjo', kacamisaj c'ut, rech cék'ax
ronojel wa' pa ka k'ab!” —xecha'. 8 Xquichapo, xquicimisaj, xquesaj c'u biru
cuerpo pari tichal uvas, —xcha ri Jesus chque.

9Te c'uri'riJestsxuta' chque, xubij: ¢Jasc'u cubannari'riajchak'el ritichal
uvas? —cécha ri Jesus. Copan na cuc', queucédmisaj na ri ajchaquib, cuya c'u
na ru tichal uvas chque jule’ chic, —cécha chque.

10;Amatsiq'uim alak wa' we tz'ibam ri' paru Lok’ Pixab ri Dios? Je ri' cubij:
Ri abaj ri man xcaj td ri yacal tak ja,
are abaj wa™ xcoj che tok'ebal re ri ja.
117e' banom wa' rumal ri Kajaw Dios.

Kas cajmabal c'u wa' chkawéch,

*
12:10 We abaj ri' ri xubij ri Jesus are ri Jests mismo.

—cdécha',—xcha chque.

12 Ri qui nimakil ri winak aj Israel xquitzucuj c'ut jas cica'n chuchapic ri
Jesus rumal chi xquich'obo chi chquij ri e are' xutzijoj wa' we c'utbal ri".
Céquixej c'u quib chquiwéchri q'uialaj winak, xa rumal ri' xquiya can riJesus,
xebe'c.

Cita' che riJesus we rajwaxic cdtoj alcabal

13 Xetak c'u bi jujun chque ri tata'ib fariseos ruc' ri Jesus, xukuje' jujun
chque ri rachi'l r1 tat Herodes che rilic we c'o jas quecowin chubanic rech
cékaj riJesus pa quik'ab. 14 Aretak xeopanic, xquibij che ri Jesus: Ajtij, ketam
chijicom anima' la, xukuje' chi man céxej td ib la chquiwéch ri winak jas pu
cdquichomaj ri e are' chij la. Man nim té c'u quil wi la jun winak chuwdéch ri
jun chic, xane kas tzij cac'ut la u beyal ru rayinic ri Dios chquiwéch conojel.
¢A takal chke cékatoj alcabal che ri César 0 a man takal taj? —quecha'. ¢A
rajwaxic c'ut cdkatojo 0 a man rajwaxic taj? —xecha che.

15Retam c'u ri Jesus chi xak quieb qui wéch, rumal ri' xubij chque: ¢Jas che
céta' alak wa' chwe? ;A mat xa caj alak chi quinkaj pa k'ab alak? —cécha'.
C'amampe alak lok jun puak chnuwéch rech quinwilo, —xcha chque.

16 Ri e are' qu ic'am lok ri puak, xril c'u wa' ri Jesus, te ri' xubij chque:
¢Jachin c'u ajchak'el we ca'yebal xukuje' we bi'aj ri'? —xcha chque.

Xquibij c'u che: Are rech ri César, —xecha che.

17 Xubij c'u ri Jests chque: Ya ba' alak che ri César ri rech ri César. Ya c'u
alak che ri Dios ri rech ri Dios, —xcha ri Jesus chque.

Ri e are' xquicajmaj u wich ri Jesds rumal ri xubij chque.

C'o jas cdquita' ri tata'ib saduceos che ri Jesus chrij ri qui c'astajibal ri
cdminakib

18 Teri' xeopan jujun tata'ib saduceos ruc' riJesus. Riwinakri', ri saduceos,
cdquibij chi man quec'astaj td chi na ri ciminakib. Xquita' c'u che ri Jesus,
xquibij: 19 jAjtij! Tz'ibam can chke rumal ri ka mam Moisés chi we cécidm
ru chak' jun achi, we cdcdm ri ratz, c'o c'u can ri rixokil, we c'u man e c'o ti
can ralc'ual ruc' ri rixokil, rajwaxic c'ut chi ri rachalal ri c'o canok, cic'uli
ruc' riixok ri' ri malca'n rech quec'oji can ralc'ual ruc'. Ri ac'alabri' je' ta ne
e rech ri ciminak, —quecha che. 20E c'o c'u wukub achijab e cachalal quib.
Ri nabeal xc'uli'c, Xcdm c'ut, man c'o ti c'u can ralc'ual ruc' ri rixokil. 21 Ri
ucab xc'uli ruc' ri rixnam malca'n, xukuje' xcdm bic, man c'o td can ralc'ual.
Je' xukuje' xuban ri urox achi. 22Je c'u ri' xca'n ri wukub achijab, cachalal
quib, man xquiya té can calc'ual. E cdminak chic conojel, xcdm c'u bi ri ixok.
23 Aretak c'ut quec'astaj na ri cdminakib, ¢jachin chque wa' we wukub achijab
ri' cdc'amow riixok che rixokil? Xc'oji c'u che quixokil ri wukub, —=xecha che.

24 Xch'aw c'u ri Jesus, xubij chque: Ri alak xa sachinak alak rumal chi
man etam ta alak ru Lok’ Pixab ri Dios ri Tz'ibtalic. Man etam ta c'u alak
ru chuk'ab ri Dios, —cécha chque. 25 Aretak ri cAminakib quec'astajic, man
quec'uli td chic. Ri ka nan ka tat c'ut man céquiya td chi ri calc'ual che
c'ulanem, xane e junam chi cuc' ri dngeles ri e c'o chicaj, —cécha'. 26 Chrij
c'u wa' chi quec'astaj na ri cdminakib, c'o na ri cwaj quinbij chech alak: ;A
mat siq'uim alak pa ri wuj ri tz'ibam rumal ri ka mam Moisés jawije' ri cubij
wi chi ri Dios c'o chupam ri juwi' q'uix ri tajin céc'atic, xuch'abej lok ri ka
mam Moisés? Je wa' xubij: “In ri' ru Dios ri Abraham, ru Dios ri Isaac, ru
Dios ri Jacob,” —xcha ri Dios, —cécha'. 27 Ri ka Dios man are ta Dios quech ri
cdminakib, Xxane quech ri e c'asc'oj. Je ri' k'alaj chi xa sachinak alak, —xcha ri
Jesus chque.

RiJesus cutzijoj ri takanic ri nim na u banic

28 Xopan c'u jun chque ri tijonelab re ri Pixab ri tajin cétatabenic aretak
xqglichomala quib. Retam c'ut chi ri Jesus utz u tzelexic u wich ri qui tzij
u banom, rumal ri' xuta' che: ¢Jas ri takanic ri nim na u banic chquiwédch
conojel? —xcha che.

29RiJesus xch'awic, xubij che: Are wa'ritznim naubanic: “Winak aj Israel,
ichitatabej!” —cécha'. “Ri ka Dios ri Kajaw, xak xuwi ri Are', are Kajaw,” —
cécha'. 30 “Sibalaj chiwaj ri i Dios ri Iwajaw, chijiquiba ri i c'ux, chijiquiba
ri iwanima', chicojo ri i chomanic, chitija c'u rii chuk'ab chubanic wa',” —
cécha'. Tzare c'u wa' ri nabe takanic ri sibalaj nim u banic. 31 Ri ucab takanic
ri sibalaj nim na u banic are wa": “Chiwaj ri iwach winak jas ri ix quiwaj
iwib,” —cécha'. Man c'o ti chi c'u jun takanic ri nim na u banic chquiwéch
wa', —xcha ri Jesus che.

32 Xubij c'u ri tijonel re ri Pixab che ri Jesus: jUtz ri cébij la, Ajtij! Kas tzij
ri cdbij la chi xa jun ri ka Dios, man c'o ta chi jun chuwéch ri Are', —cécha
che. 33 Xukuje' rajwaxic chi jun winak sibalaj craj ri Dios, cujiquiba ru c'ux,
cujiquiba ri ranima/, cucoj ru chomanic, cutij c'u u chuk'ab chubanic wa'.
Xukuje' rajwaxic chi craj ri rach winak je'jas ri are' craj rib. Nim na u banic
wa'c cfuiwéch conojel risipanic ri queporox cho ri Dios, xukuje' chquiwéch
conojel ri awaj ri quecimisax che sipanic cho ri Dios, —xcha che.

34 Aretak ri Jesus xuto chi sibalaj céna'w ri tata' chutzelexic u wéch u tzij,
xubij che: Xak jubik' craj man cétakan ri Dios puwi' la, —xcha che.

Te c'uri' man c'o ta chi jun xuchajij anima' chi c'o jas xuta' che ri Jesus.

RiJestis cdtzijon chrij ri ralc'ualaxic ri Cristo
35 Ri Jesus tajin queutijoj ri winak pa ri nimalaj rachoch Dios, cich'awic,
cubij: ¢Jas che caquibijritijonelab reriPixab chiri Cristo are xak xuwiralc'ual
can ri ka mam David? 36 Tzare c'u ri ka mam David cubij rumal ri Lok'alaj
Espiritu:
Xubij ri Kajaw ri ka Dios che ri Kajaw:
“Chatt'uyul pa ri nu wiquidk'ab,f
c'd quinya na chawe chi catch'acanic
cattakan pa qui wi' conojel
ri cédca'n qui c'ulel chawe,”
—cécha'. 37 We ri ka mam David cubij: “Kajaw” che ri Cristo, ¢jas ta c'u che
cdquibijrie are' chiri Cristo are xak xuwi ralc'ual can ri ka mam David? jMan
je'tari'l —xcha chque.
Ri winak c'ut, ri sibalaj e q'uia chic qui mulim quib, ciquicot canima'
chutatabexic ru tzij ri Jesus.

RiJesus cubij chirajwaxic chiriwinak cdquichajij quib chquiwdich ri tijonelab
reriPixab
38 Ri Jesus tajin queutijoj ri winak, cubij chque: Chajij ib alak chquiwéch
ri tijonelab re ri Pixab. Ri e are' cikaj chquiwach quebinicat pa chérchdk tak
catz'iak. Xukuje' cikaj chquiwéach chinim queil wina, cdyi' c'u rutzil qui wach
pa tak ri c'ayibal, pa tak ri be. 39 Cdquitzucuyj ri t'uyulibal ri nimak qui banic
pa tak rirachoch Dios, xukuje' ri t'uyulibal ri nim queil wi pa tak ri ulanem
ri quewi' wi, —cécha chque. 40 Xukuje' cdquitokij tak ri cachoch ri malca'nib
tak ixokib. Te ri' cAquiyuk u tza'm ri qui tzij aretak céca'n orar rech man k'alaj

T 12:36 Ri cét'uyi jun pu wiquidk'ab jun nim takanel, we are ri Dios o jachin jun ri c'o takanic pu k'ab,
quel cubij chirijun ri t'uyul pu wiquidk'ab, are cédyi' nim takanic pu k'ab ri are' xukuje’.

td ri etzelal ri tajin céca'no. jKas nim na ri c'ax ciquirik ri tijonelab re ri Pixab
aretak cdk'at na tzij pa qui wi'! —xcha ri Jesus chque ri winak.

Kas nimri cusipaj jun malca'n chichu' cho ri Dios

41 T'uyul c'u ri Jesus pa ri nimalaj rachoch Dios chquiwéch tak ri céxon ri
cdyi' wiri puakri césipax cho ri Dios. Tajin céca'y chque ri winak ri cdquiya ri
quirajil chupam takricéxonri'. E q'uia c'u chque rik'inomab xequiya nimak
tak quirajil. 42Xopan c'u jun malca'n chichu' ri meba', xuya xa quieb alaj tak
puak, craj ne xa jun centavo rajil ri quieb puak ri'. 43 Ri Jests xeusiq'uij ru
tijoxelab, xubij c'u chque: Kas tzij ri quinbij chiwe, chi we meba'laj malca'n
chichu' ri', are nim na wa' ri xusipaj ri are' chquiwéch conojel r1 niq'uiaj
winak ri qui yo'm qui rajil pa tak ri céxon ri c'olibal puak. 44Ri e are' qui
yo'm jubik'reri o{ula ric'ocuc'. Are c'uwe malca'n chichu'ri'u yo'm ronojel
ri c'o ruc’, ronojel ri tzukubal re, —xcha chque.

13

RiJestus cuk'alajisaj chi ciawulix na ri nimalaj rachoch Dios
1Elem bire riJesds parinimalajrachoch Dios, jun ch%ue ru tijoxelab xubij
che: jAjtij, chilampe la we je'lalaj tak abaj ri', xukuje' tak we ja ri yacom ri' r1
sibalaj e cajmabal! —xcha che.
2Xch'aw c'uriJesus, xubij che: ;A cawil conojel we nimalaj tak jarie yacom
ri'? —cécha'. Man cécanaj td c'u can jun abaj puwi' ri jun abaj chic ri mat
cdwulix na, —xcha che.

RiJestus queutzijoj ri etal re ri q'uisbal tak k'ij

3Xe' c'uriJesus, e rachi'l ru tijoxelab, pa ri Ujuyubal Olivos ri c'o apan cho
rirachoch Dios. T'uyul c'uriJesus chila', ri tat Pedro, ri tat Jacobo, ri tat Juan,
xukuje' ri tat Andrés xquita' che ri Are' pu tuquiel wi, 4xquibij: Cékaj chi cabij
la chke jampa' cdbantaj na wa'. ¢Jas u wéch etal cidban na chuc'utic chkawéach
cﬂi xopan ri k'ij ri' ri quebantaj na conojel tak wa' ri bim la chke? —xecha
che.

5Ri Jesus xch'awic, xubij chque: jChichajij iwib c'o jachin jun mixsubuwic!
—cécha'. ¢ E q'uia c'ut ri quepe na, céquicoj na ri nu bi', cquibij: “jIn ri' ri
Cristo!” —quecha na. E q'uia c'u ri' ri quequisub na, —céacha chque.

7 Aretak quita nimalaj tak ch'oj, Xukuje' quita u tzijoxic tak ch'oj jawije'
tak chi', mixej iwib. Rajwaxic chi cdbantaj na wa'. C'a méjok c'u ri q'uisbal
re ri kK'ij junab ri', —cécha'. 8 Cich'ojin c'u jun tinimit ruc’ ri jun tinimit chic,
xukuje' cich'ojin jun nim takanel ruc' jun nim takanel chic. Quepe c'u na
q'uia cabrakan jawije' tak chi', cdpe na wi'jal xukujle', ri winak c'ut sibalaj
cdquituquij na quib. Xak c'u chaplebal wa' re ronojel ri c'dx ri cipe na pa qui
wi' ri winak, —cécha chque.

9 {Chichajij ba' iwib! —cécha'. Quixjach c'u na pa tak qui k'ab ri qui nimakil
winak ri quetakan pa qui wi', xukuje' quixch'ay na chquiwdéch ri qui nimakil
ri winak pa tak ri rachoch Dios ri cAquimulij wi quib ri winak. Quixtac'abax
na chquiwéch k'atal tak tzi{, xukuje' chquiwéch takanelab ri nimak qui banic
rumal wech in rech quik'alajisaj na ri Utzalaj Tzij re ri Evangelio chquiwéch
ri e are', —cécha chque. 10 C'd méjok c'u copan ri q'uisbal re ri k'ij junab
ri', rajwaxic cétzijox na we Utzalaj Tzij ri' re ri Evangelio chque conojel
qui wéch winak cho ruwéchulew, —cécha'. 11 Aretak quixc'am na bic rech
quixjach chquiwdch ri k'atal tak tzij, mixej iwib, michomaj bic jas ri quibij
na chque, xane chibij ri cayi' chiwe rumal ri Dios pa rik'jj ri'. Man ix ta c'ut

ri quixtzijon na, xane are ri Lok'alaj Espiritu. 12Ri winak quequijach na ri
cachalal pa cdmisaxic, ri nan tat quequijach na ri calc'ual pa cdmisaxic. Ri
alc'ualaxelab cdquiyac na quib chquij ri qui nan qui tat, quequijach na pa
cédmisaxic. 13 jConojel ri winak céquetzelaj naiwéch xarumal wech in! —cécha'.
Are c'u ri céch'ijowic c'd cdq'uis na ronojel, curik na ri' ru tobanic ri Dios, —
cdcha chque.

14 Ri ka mam Daniel, jun chque ri k'alajisal re ru Lok’ Pixab ri Dios,
xutz'ibaj ojer chrij ri “itzelalaj dwas ri quetzelan ronojel.” jJachin ri cusiq'uij
wa, ri tz'ibtal waral, chuch'obo' jas ri' ri was ri cubij chi'l Aretak quiwil wa'
cdc'oji chila' jawije' ri man ya'tal td wi, rajwaxic chi ri winakri e c'o pa Judea
queanimaj bi pa tak ri juyub. 15 Ri winak ri e c'o puwi' tak cachoch,” aninak
chekaj lok, meboc chi bi chupam ri ja chuc'amic bi jun jasach. 16 Xukuje' ri
e c'o pa ri juyub métzelej bi cho ja chuc'amic ri qui k'u'. 17 {Sibalaj c'dx que ri
ixokib ri yawab tak winak chic pa tak ri k'ij ri', xukuje'rie c'o alaj tak cal ri c'a
quetu'nic! 18 jChibana ba' orar, chixbochi'n che ri Dios chi méc'ulmataj ronojel
wa'patakriu k'i{ol ritew! 19Jeri', rumal chi cdpe na nimalaj c'dxc'ol pa tak ri
k'ij ri', ri man c'olinak ta ri' tzpa ru chaplexic lok ru banic ruwéchulew rumal
ri Dios c'd pa tak we K'ij ri'. Te c'uri' man c'o td jumul ri quepe chi na c'éxalaj
tak k'ij junam ruc' ri c'dxc'ol ri'. 20 We ta ri Kajaw Dios mat cubano chi xak
k'atatal k'ij cac'oji we c'dxc'ol ri’, mat c'o jun winak ri' ri clc'asi canok. Ri Dios
c'utubanom chixakk'atatal k'ij cic'oji wa' rumal chi queraj ri e cha'tal rumal
ri Are'.

21'We c'u c'o jun ri cubij chiwe: “jChiwilampe', c'o ri Cristo chiri'l” We cubij:
“{Chiwilampe', c'o jela'l” —we cécha'. [Micoj ba'l —cécha chque. 22 Quepe na
winak ri céca'n che quib chi e are ri Cristo, xukuje' quepe chi na jule' chic
ri cdca'n che quib chi e kK'alajisal tak re ru Lok’ Pixab ri Dios. Queca'n c'u na
etal, xukuje' cajmabal che qui subic ri winak ri e cha'tal rumal ri Dios we
quecowinic, —cécha'. 23 jChiwila ba' iwib! Nu bim chi c'u apan ronojel wa'
chiwe, —xcha ri Jesus chque.

Waral cdtzijox wi jas ru petic ri Ralc'ual ri Dios ri Kas Winak

24Pa tak ri k'ij ri' aretak oc'owinak chic ri nimalaj c'dx ri', ri k'ij cék'ekumar
na, riic' c'ut man cétunun té chic. 25 Quetzak c'u na lok ri ch'imil cho ri caj.
Queslabisax c'u na conojel ric'o qui chuk'abri e c'o chori caj, je'jas ri k'ij, ri
ch'imil, ri ic', xukuje' niq'uiaj chic, —cécha'. 26 Te c'u ri' quilitaj c'u na chi ri
in, inri'ri Ralc'ual ri Dios ri Kas Winak, quinpe pa tak ri sutz' ruc' nimalaj nu
chuk’ab, cdnimarisax c'u nuk'ij, —cécha'. 27 Te ri' queintak na biri dngeles rech
quequimulij ri winak ri e cha'tal rumal ri Dios pa ri relbal k'ij, pa ru kajbal
K'ij, pa ri u moxk'ab ri relbal k'ij, pa ru wiquiék'ab ri relbal k'ij, tzpa ronojel
ri cajulew, —xcha chque.

28 Chich'obo ba' ri c'utbal chrij ru che'al higos: Aretak queréxar ru k'ab,
quetuxin c'u ru xak, iwetam ri' chi xak jubik' chic man copan ri k'alaj. 29 {F
ri’ xuku]ke' ri ix aretak quiwil qui c'ulmaxic ronojel wa', quiwetamaj na chi
xak jubik' chic man copan rik'ij ri quinpetic. Je' ta ne chiin c'o chi' ri uchibe.
30 Kas tzij ri quinbij chiwe chi quebantaj na ronojel wa' ri xinbij chiwe c'a
méjok quecdm ri winak re we Kk'ij junab ri', —cécha'. 31 Césach na u wéch ri
caj, xukuje' ruwéchulew, are c'u ri tzij ri nu bim chiwe quebantaj na wa', —
xcha chque.

*
13:15 Patakrik'ij ri' are li'lic qui wi' ri cachoch ri winak. Chila’' xeuxlan wi, xukuje' xechacunic.

32Man c'o ti c'u jachin jun ri retam jampa' copan ri k'ij ri', o ri hora. Man
quetam té ri dngeles, man retam ta ru C'ojol ri Dios, xane xak xuwi ri ka Tat
Dios retam wa', —cécha'.

33 Rumal wa', jchiwila ba' iwib, chixc'asc'atok, chibana orar! jMan iwetam
td c'ut jampa' copan ri k'jj ri'! —cécha chque. 34 Are je' jas jun achi benam
cubano, naj que’ wi. C'a méja' quel bic cho ja, cuya can ronojel pa qui k'ab
ri paténil tak re, xukuje' cuya can ri qui chac chquijujunal. Cétakan can che
ri chajil uchibe chi utz rilic ri ja cubano, —cécha chque. 35 jChiwila ba' iwib,
chixc'asc'atok! rumal chi man iwetam taj j am%a' cédperiajchak'el ja, we tajin
cocriak'ab aretak cépetic, we pa niq'uiaj ak'ab, we pa ri hora ri cok' ri ama'
ac', we tajin cépe chiru sakiric. 3¢ Chiwila ba' iwib rech we xak te'talic cépetic
mixulurika ne tajin quixwaric. 37 Ri quinbij chiwe, quinbij c'u chque conojel.
iChiwila ba' iwib, chixc'asc'atok! —xcha chque.

14

Cdgquitzijobela quib jas cdca'n chucdmisaxic ri Jests

1Xa quieb K'ij chic craj che ri nimak'ij, Pascua™ u bi’, xukuje' ri nimak'ij re
ri caxlan wa ri man cdyi' td ch'dm ruc'. Ri qui nimakil sacerdotes, xukuje' ri
tijonelab re ri Pixab cdquitzucuj jas cica'n na chuchapic ri Jesus ruc' subunic
rech céquicdmisaj. 2 Xquibij c'ut: Méchap pa ri nimak'ij rech metuquin ne ri
winak! —xecha'.

Junixok cuya c'oc'alaj cunabal pu jolom ri Jestis

3 Are c'u ri Jesus c'o pa ri tinimit Betania cho rachoch ri tat Simén, jun
tata' ri xc'oji itzel ch'a'c che. Tuyul c'u ri Jesus chi' ri mesa, xopan jun ixok
ruc'am jun c'olibal cunabal re alabastro, c'o c'oc'alaj cunabal re kas nardo
chupam. Sibalaj pakal rajil wa' we cunabal ri'. Ri 1xok xupaxij ri c'olibal
cunabal, xutix c'u ri cunabal pu jolom ri Illesfls. 4E c'o c'ujujun chila' ri xa
xpe coyowal, xquibij chbil tak quib: ¢Jas che xak xtix wa' we cunabal ri'? —
xecha'. 5 {Xq'uiyix ta c'u wa' che oxib cientos quetzales ruc' u wi', xyi' ta c'u ri
puak chque ri meba'ib! —xecha'.

Xeyok'on c'u che ri ixok.

6 Xubij c'u ri Jesus: ¢Jas che quiya latz' che ri ixok? jMiban wa' che! {Jun
nimalaj utzil c'ut ru banom chwe! —cécha chque. 7 Amak'el c'ut e c'o ri
meba'ib iwuc', cuya' c'ut quiban utzil chque aretak quiwaj u banic wa'. Are
c'uriin man in c'o td iwuc' ronojel k'ij. 8 We ixok ri' u banom jas ri xcowin
chubanic, ri xpe pa ranima'. U cojom c'u bi ri c'oc'alaj cunabal che ri nu
cuerpo c'a méjok quinmukic. 9 Kas c'u tzij ri quinbij chiwe chi apawije' ta
ne ri catzijox wi na ri Utzalaj Tzij re ri Evangelio cho ronojel ruwéchulew, riu
banom we ixok ri' citzijox na che na'tabal re, —xcha chque.

Ri tat Judas cuchi’j ujachic ri Jests
10Te c'uri' xel biri tat Judas Iscariote, jun chque ri cablajuj tijoxelab, xe' ri
are' cuc' ri qui nimakil sacerdotes chuchomaxic cuc' jas cuban chujachic ri
Jesus pa qui k'ab. 11 Aretak xquito, xequicotic, xquibij c'u che ri tat Judas chi
cdquiya na puak che. Ri tat Judas c'ut tajin céreyej chi copan jun utzalaj K'ij
chujachic ri Jesus pa qui k'ab.

Cdbanriwi'mre ri Kajaw Jests
12 Pa ri nabe K'ij re ri nimak'ij re ri caxlan wa ri man céyi' td ch'am ruc’,t

*
14:1 “Pascua”: Chawila' ri San Mateo 26:2, nota. T 14:12 “Ri caxlan wa ri man cdyi' td ch'dm
ruc”: Chawila' Hechos 12:3, nota.

aretak cécémisax ri chij che ri nimak'ij Pascua, ru tijoxelab ri Jesus xquibij
che: ¢Jawije' caj wila chi cdka'n wi ri wi'm re ri Pascua rech cétij la? —xecha
che.

13 Xeutak c'u bi quieb chque ru tijoxelab, xubij c'u chque: jjJix pa ri tinimit!
Quixurika na jun achi ruc'am jun k'ebal joron. Chiterenej bic. 14 Jawije' c'u
ri coc wi ri achi, chibij c'u che ri ajchak'el ri ja: “Cuta’ ri Kajtij che la, cubij:
¢Jawije' quinban wiri wi'm re ri Pascua ri quintij junam cuc' ri nu tijoxelab?”
—Céchari', —quixcha che. 15Ri are' cuc'ut na chiwéch jun nim ja pa ru cawik
ja riya suc'umatal chic. Chibana u banic ri wi'm re ri Pascua chke uj chila’,
—xcha chque.

16 Xebel c'u bi ri tijoxelab, xebe' pa ri tinimit, xquirika ronojel jas ri xubij
biriJesus chque. Xca'n c'u ubanic ri wi'm re ri Pascua chila'.

17 Aretak chak'ab chic xopan ri Jesus, e rachi'l c'u ri cablajuj tijoxelab. 18 E
t'uyul chila’ chi' ri mesa, ta{iln quewi'c aretak ri Jesus xubij chque: Kas tzij ri
quinbij chiwe chi c'o jun chiwe ri quinujach na, are jun ri tajin cawi' wuc',
—xcha chque.

19 Ru tijoxelab sibalaj xebisonic. Chquijujunal c'ut xquichaplej u ta'ic che
riJesus: ;A man xa in ri'? —xecha che.

20 Xch'aw c'u ri Jesus, xubij chque: Are jun chque ri cablajuj tijoxelab ri
curub ruwawuc' parilak, —cécha'. 21Je' quinel na in jasri tz'ibtal pa ru Lok’
Pixab ri Dios chwij in, in ri' ri Ralc'ual ri Dios ri Kas Winak. jC'éx c'u curik na
riachiriquinjachownain! jUtznare we achiri' we ta mat xil u wach! —xcha
chque.

22 Aretak tajin quewi'c, ri Jesus xuc'am ri caxlan wa, xumaltioxij wa' che
ri Dios, xuban orar puwi' chutewchixic. Te ri' xupiro. Xuya chquiwéch ru
tijoxelab, xubij: jChic'ama iwe! Je' ta ne are nu cuerpo wa',—xcha chque.

23Te c'uri' xuc'am jun vaso, xumaltioxij c'u wa' che ri Dios. Xuya ri vaso
chquiwéch, xquitij c'u que conojel. 24Xubij c'uriJesus chque: Je' tane are nu
quiq'uelwa'ricujiquibaric'ac' tratoriubanomriDios cuc' riwinak. Caturuw
c'una wa' ri nu quiq'uel rech cuban utzil chque q'uia winak, —cécha'. 25 Kas
tzij ri quinbij chiwe chi man quintij td chi na we ri vino re uvas, c'a pa ri k'ij
ri quintij na ri c'ac' vino chila’ jawije' ri catakan wi ri Dios, —xcha chque.

RiJests cutzijoj apanok chiri tat Pedro cubij chi man retam td u wdch

26 Te c'u ri' xquibixoj jun bix ri cuya u K'ij ri Dios, xebel bic, xebe' pa ri
Ujuyubal Olivos. 27 Xubij c'u ri Jesus chque: Ri ix iwonojel quibisoj na nu
wich, quiniya na can cdmic chak'ab. Je' c'u tz'ibam canok pa ru Lok’ Pixab ri
Dios: “Quinsoc nari ajyuk’, quejabun c'u nari chij,” —cécha'. 28 Aretak c'uin
c'astajinak chic chquixol ri cdminakib, quinnabej na bi chiwéch, quine' na pa
Galilea, —xcha chque.

29Xubij c'uritat Pedro cheriJesus: jPune conojel cdquiyala canok, riin man
je'tari' quinbano! —xcha'.

30 Xubij c'u ri Jesus che: Kas tzij ri quinbij chawe chi tzpa we ak'ab ri' cabij
na at oxmul chi man awetam t4 nu wach majok cok' camul ri ama' dc',—xcha
che.

31Ri tat Pedro tzco na xch'awic, xubij: Pune rajwaxic chi quincdm na uc'
la, kas tzij chi man quinbij taj chi man wetam td wéch la, —xcha che.

Je' c'u xquibij xukuje' conojel ri tijoxelab.

RiJestis cuban orar pa Getsemani
32 Aretak xeopan pa ri ch'dkap ulew, Getsemani u bi', xubij ri Jests chque
ru tijoxelab: Chixt'uyul can chi’ c'd quinto'taj na chubanic orar, —xcha'.

33 Xeuc'am bi ri tat Pedro, ri tat Jacobo, ri tat Juan ruc'. Xuchaplej c'u
t'uyjuwem ri ranima' ri Jesus, xc'dxc'ob c'u wa'. 34 Xubij c'u chque: {Xa are
cuq'uis rib ri wanima' chupam ri bis! Chixcanaj can chi', chixc'asc'atok, —
xcha chque.

35 Te ri' xbin chi apan jubik' ri Jesus, xutzak rib pa ulew, tajin cuban orar,
xutz'onoj che ri Dios chi we ta c'o banom wi, mat curik we c'ax ri' ri petinak
chrij. 36 Aretak xuban orar, xubij: iAbbalf Tat! Ri lal cécowin la che ronojel.
Chesaj bi la we vaso ri' chnuwéch. Bana ba' la chi man cépe td we c'dx ri'
chwij. Méaban c'u la xa jas ri cwaj in, xane jas ri caj la cdban la chwe, —xcha
che riDios.

37Xtzelej c'u lok ri Jesus cuc' ru tijoxelab, xeurika', tajin quewaric. Xubij
c'u che ri tat Pedro: ;A catwaric, Simén? ¢A mat catcowinic catc'asi jun hora
wuc'? —cécha che. 38 Chiwila ba' iwib, chixc'asc'atok, chibana orar rech man
quixtzak taj aretak quixtakchi'x che mac. Kas tzij ri iwanima' craj u banic
utzil, man c'o ti c'u u chuk'ab rii cuerpo chubanic wa', —xcha chque.

39Xe' jumul chic ri Jesus, xubana orar, je' xubij jas ri xubij nabe. 40 Te c'u
ri' xtzelej chi lok, xeurika ru tijoxelab chi jumul chic tajin quewaric rumal
chi sibalaj c'éx qui waram. Man xquirik td c'u ru tijoxelab jas cdquibij che
ri Jesus. 41 Churoxmul xtzelej chi lok ri Jesus cuc', xubjj c'u chque: Chixwar
ba', chixuxlanok, —xcha'. Te ri' xubij: jRuc' wa'l —cécha'. Opaninak c'u ri
hora. Quinjach c'u na in, in ri' ri Ralc'ual ri Dios ri Kas Winak, pa qui k'ab
ri ajmaquib, —cécha'. 42 jjo' ba'l jChixwalijok! Chiwilampe', xpe ri jachal we,
—xcha chque.

Ri tat Judas cujach biri Jesus

43 C'a tajin céch'aw ri Jesus aretak xopan ri tat Judas, jun chque ri cablajuj
u tijoxelab. E petinak ruc' ri are' q'uia winak, cuc'am machetes, cuc'am che'.
E takom lok cumal ri qui nimakil sacerdotes, cumal c'u tak ri tijonelab re ri
Pixab, xukuje' ri qui nimakil ri winak. 44 Ri tat Judas, ri jachal re ri Jesus, u
yo'm c'u can jun etal chque ri winak, xubij: Ri quintz'umaj, are ri' ri Jesus.
iChichapa'l Kas utz chibana bi chujat'ixic, —xcha chque.

45 Aretak xopanic, chanim xkeb ruc' ri Jesus, xubij: jKajtij, Kajtij! —xcha
che.

Xutz'umaj c'ut. 46 Xquichap c'u ri Jesus, xquiyut bic.

47Tun chque ri e tac'atoj chila' xuc'am ru machete, xusoc ri paténil re ri qui
nimal sacerdotes, xuk'at apan ru xiquin. 48 Xubij c'u ri Jests chque ri winak:
¢Jaslowa' chije' ta ne chrij jun elak'om elinak wi alak lok? C'amom alak lok
ri machetes alak, ri che' alak che nu chapic, —cécha chque. 49 Ronofel K'ij in
c'o uc' alak pa ri nimalaj rachoch Dios, tajin quinya tijonic chech alak, man
xinchap té c'u alak. Je' c'u cdban na wa' chwe rech je' ciban na jas ri tz'ibam
chwij pa ru Lok’ Pixab ri Dios, —xcha chque.

50 Chanim c'ut conojel ru tijoxelab xquiya can ri Jesus, xeanimaj bic.

Jun ala canimaj bic
51C'o c'ujun ala teren chrij ri Jesus, xak jun sak atz'iak u k'u'm chrij. Xchap
c'uri' cumal ri winak. 52Ri are' c'ut xuya can riratz'iak pa qui k'ab, ch'analic

xanimaj bi chquiwdéch.

Copanri Jesus chquiwdch ri qui nimakil sacerdotes

i 14:36 Ri tzij “Abba” quel cubij “nu tat” pa ri ch'abal arameo, ri qui ch'abal ri winak aj Israel pa tak
ri K'ij ri xc'oji ri Jesus cho ruwéchulew.

53 Te ri' xquic'am bi ri Jesus cho ri kas qui nimal sacerdotes. Xquimulij
c'u quib conojel ri qui nimakil sacerdotes, ri qui nimakil ri winak, xukuje'
ri tijonelab re ri Pixab. 54 Ri tat Pedro c'ut xuterenej bi ri Jesus chinaj, xopan
c'upariuwojarerirachochrikas quinimalsacerdotes. Xt'uyic'uritatPedro
chila’' cuc'richajil tak re rinimalaj rachoch Dios, tajin cumik'rib chrijrik'ak’.

55 Ri qui nimakil sacerdotes cuc' conojel ri qui nimakil ri winak tajin
cdquitzucuj jas u wach mac ri cék'alajisax chrij ri Jesus rech cdcémisaxic. jMan
xquirik té c'ut! 36 E q'uia c'u ri xca'n tzij chrij aretak xca'n k'alajisanic. Man
xak td c'u jun u wich ri xquibij. 57 Te ri' xewalij jujun ri cica'n tzij chrij ri Are’,
xquibij: 58 Ka tom ri xubij: “Ri in quinwulij na we nimalaj rachoch Dios ri' ri
banom cumal ri winak, quinyac chi c'u na pa oxib k'ij jun ri man banom ta
wa' cumal winak,” —xcha ri', —xecha chque.

59 Man ruc' td wa' xjunamataj u wich ri xquibij chrij.

60 Xwalij c'u ri kas qui nimal sacerdotes, xtaq'ui chquiwéch conojel, xuta'
che ri Jesus, xubij che: ¢A mat c'o jas jun tzij cabij chutzelexic u wéach ri tajkiln
cabix chawij? ¢Jas pu wa' we tajin cdquik'alajisaj we achijab ri' chawij? —xcha
che.

61 Man céch'aw t& curi Jesds, man c'o t wi jas cubij che. Ri kas qui nimal
sacerdotes xuta' jumul chic che ri Jesus, xubij: ¢A kas at ri' ri Cristo, ru C'ojol
ri Dios ri ckaya u k'ij? —xcha che.

62Xch'aw c'uriJesus, Xubij che: jInri', tat! —cécha che. jQuinil c'una alak ri
in, in ri' ri Ralc'ual ri Dios ri Kas Winak, aretak in t'uyul pa ru wiquiak'ab ri
Dios ri sibalaj c'o u chuk'ab, xukuje' quinil na alak aretak quinpe na cuc' tak
ri sutz' chicaj! —xcha che.

63 Are c'u ri kas qui nimal sacerdotes xurak'achij ru k'u' chuc'utic chi
sibalaj c'dx cuna' ri cubij ri Jesus. Xubij c'u ritata': ¢Jas c'u che e rajwaxic chi
niq'uiaj k'alajisanelab chrij? 64l tom c'u ri ix chi xubij ri &was u bixic chrij ri
Dios! ¢Jas c'u quichomaj? —xcha chque.

Conojel c'ut xquik'at tzij puwi', xquibij chi rajwaxic cacdmisaxic.

65E c'o c'u jujun x%uichaplej u chubaxic. Xquich'uk ru palaj, xquich'ayo,
xquibij c'u che: jChach'obo ne jachin ri xatuch'ayo! —xecha che.

Xukuje' ri chajinelab xquicoj k'ab chupalaj.

Ritat Pedro cubij chi man retam td u wiéich ri Jesus

66 C'ad c'o ri tat Pedro iquim pa ri uwoja aretak xpe jun chque ri alitomab,
ri ajic' rech ri kas qui nimal sacerdotes. 67 Aretak xril ri tat Pedro chi tajin
cumik’ rib cho ri k'ak’, co xca'y che, xubij: {Ri at xukuje' xatc'oji ruc' ri Jesus
aj Nazaret! —xcha che.

68 Are c'u ri tat Pedro xresaj rib chupam, xubij: iMan wetam ta u wéch ri',
man quinch'ob ti c'u ri' ri tajin cabij! —=xcha che.

Xel c'u bi chila’, xopan chi' ri uchibe. Are chi' xok' ri ama’ &c'. 69 Ri ali xril
ritat Pedro jumul chic, xuchaplej chi na u bixic chque ri e tac'atoj chunakaj,
xubij: jWe achiri' are jun chque ri e rachi'l ri Jesus! —xcha'.

70Ri tat Pedro xresaj chi cu rib jumul chic chupam, xubij chi man cuch'ob
td uwdch riJesus. Man naj td c'uri' ri e tac'atoj chila’' xquibij jumul chic che
ri tat Pedro: Kas tzij at jun chque rumal chi at aj Galilea. Xukuje' xak junam
catch'awic jas ri winak aj Galilea, —xecha che.

71Co c'u xch'aw ri tat Pedro, Xuban c'u jurar cho ri Dios, xubij: {Kas tzij ri'
chiriin man wetam td u wich ri achi ri' r1 tajin quitzijoj! —xcha chque.

72Xok' chic'unariama' &c' chucamul. Xna'taj c'u che ritat Pedro ru bim ri
Jesus che: “Cabij na at oxmul chi man awetam td nu wach méjok cok' camul

ri ama' dc',” —xcha che. Aretak ri tat Pedro xna'taj wa' che, xutzokopij c'u
ok'ej.

15

RiJesus c'o chuwidich ri tat Pilato

1 Sibalaj ak'ab c'u ri' xquimulij quib ri qui nimakil sacerdotes, ri qui
nimakil r1 winak, xukuje' ri tijonelab re ri Pixab cuc' ri niq'uiaj nimak
tak tata'ib. Te c'u ri' conojel we nimak tak tata'ib ri' xquitala' qui no'j
chuchomaxic jas céca'no. Xquiyut c'u bi ri Jesus, xquic'am bic, xquijacha c'u
cho ri tat Pilato. 2Xuta' c'u ri tat Pilato che, xubij: ¢A at ri' ri cattakan pa qui
wi' ri winak aj Israel? —xcha'.

Xch'aw c'u ri Jesus, xubij: Je ri' jas ri cébij la, —xcha che.

3 Q'uia tzij c'ut xca'n ri qui nimakil sacerdotes chrij ri Jesus. 4 Xuta' c'u ri
tat Pilato jumul chic che riJesus, xubij: ¢A mat c'o jas ri cabij? jChatampe' chi
q'uia ri caquibij chawij! —xcha che.

5Man c'o td jun tzij chic xubij riJesus, je curi' chi xucajmaj wa'ri tat Pilato,
man xurik ta chic jas cubano.

Cdik'at tzij puwi'ri Jesus chi cdcdmisax na

6 Are c'uritat Pilato nak'atal wi chi pari nimak'ijri' ri are' cuban jun tok'ob
chque ri winak, cutzokopij bi jun ajpache’, apachin ta ne ri cdquita' che. 7C'o
c'ujun achi, Barrabds ubi', yo'm pa che'junam cuc' rirachilrumal chi xca'n
cdmisanic aretak ri winak re ri tinimit xquiwalijisaj quib chquij ri quetakan
pa qui wi'. 8 Xquimulij c'u quib ri winak chuwéch ri tat Pilato, xquichaplej u
tz'onoxic che chi chubana tok'ob chque, jas rinak'atal wiri are'. 9Xch'aw c'u
ri tat Pilato, xubij chque: ¢A quiwaj chi quinban tok'ob chiwe, quintzokopij
biritata'ric'o u takanic pi wi'ix ri winak aj Israel? —xcha chque.

10 Cuch'ob c'u ri tat Pilato chi xa rumal chi c'dx céquina' ri qui nimakil
sacerdotes cheriJesus quijachomri Are' puk'ab. 11 Ri qui nimakil sacerdotes
c'ut tajin céca'no chi ri winak céquituquij quib, xa cdquibij chi mas utz na are
cuban tok'ob chque, citzokopix bi ri Barrabds. 12 Xch'aw chi ri tat Pilato, xuta'
c'u chque: ¢Jas c'u ri quiwaj chi quinban che ri achi ri quibij ix chi are c'ou
takanic pi wi' ix ri ix winak aj Israel? —xcha chque.

13Ri winak co xquirak qui chi', xquibij: jChripok! —xecha'.

14Xch'aw c'u ri tat Pilato, xuta' chque: ¢Jas che? ¢Jas etzelal u banom wa'
we achiri'? —xcha chque.

Co c'u na xech'aw ri winak, xquibij: iChripok! —xecha'.

15Ri Pilato are c'u craj u banic xa jasri qui rayinic ri winak. Xuban chque ri
tok'ob ri xquita', xutzokopij c'u biri Barrabas. Xtakan c'ut chi céch'ay riJesus,
te c'uri' xujach bic rech céripic.

16 Xepe c'u ri soldados, xquic'am bi ri Jesds pa ri uwoja re ri rachoch ri
nim k'atal tzij, xequisiq'uij ri niq'uiaj soldados chic rech caquimulij quib cuc'.
17 Xquicoj c'u jun atz'iak morada chrij ri Jesus. Xukuje' xquicoj jun corona
re quemom q'uix chujolom. 18 Chanim c'ut xquichaplej u rakic qui chi' chrij,
xquibij: Lal ri' ri cdtakan la pa qui wi' ri winak aj Israel, jchnimarisax K'ij la!
—xecha che.

19 Xquich'ay c'u chujolom ruc' jun aj, xquichubaj, xexuqui chuwéch, xak
céca'n che quib chi tajin céquik'ijilaj. 20 Aretak xeto'taj che retz'bexic u wiéch,
xquijolij ru k'u' ri morada chrij, xquicoj ri kas ratz'iak ri Are' chrij, te c'u ri'
xquic'am bi churipic cho ri cruz.

Cdrip riJestschoricruz

21C'o c'u jun achi aj Cirene, Simo6n u bi', qui tat ri tat Alejandro, ri tat Rufo.
Ri are' tajin coc'owic, u petic c'u ri' pa juyub. Xquicoj qui chuk'ab che rech
cutelej bi ru cruz ri Jesus.

22X quic'am c'u biriJesus chila' jawije' ri cdbix Golgota che. Quel cubij wa' ri
bi'ajri': RiJuyub re ru Bakil Jolomaj, —cuchixic. 23Xquiya c'u vino yujtal ruc'
mirra™ chuwiéch ri Jesus rech cutijo. Man xutij ti c'ut. 24 Aretak qui ripom
chic cho ri crugz, ri soldados xquijach ri ratz'iak ri Jesus chquiwéch, xquesaj
c'u suerte chrij rech céquilo jas ri cdquic'am bi chquijujunal.

25 Ak'ab c'ut xrip ri Jesus pa ri u belej hora. 26 Cojom c'u puwi' ri cruz
jun tz'ibtalic ri cubij jas che cék'at tzij puwi' ri Jesus rech céripic, cubij c'ut:
RI NIM TAKANEL PA QUI WI' RI WINAK AJ ISRAEL, —cécha'. 27 Xerip c'u
quieb elak’'omab ruc', jun pu wiquiék'ab, jun pu moxk'ab. 28 Xbantaj c'u can
ritz'ibam Chn{ paru Lok’ Pixab ri Dios ri cubij: “Je’ ta ne chi are jun chqueri
banal tak etzelal ri xk'at tzij puwi',” —cécha'.

29 Ri queoc'owic cdquiyok'o, cAquisutisa' ri qui jolom, céquibij: jAa! jAt ri' ri
cabij chi catcowinic cawulij ri nimalaj rachoch Dios, xa c'u pa oxib Kk'ij cayac
chi na wa' jumul chic! —quecha che. 30 jChato' ba' awib, chatkaj c'ulok cho ri
cruz! —xecha che.

317e'xukuje' ri qui nimakil sacerdotes cuc'ri tijonelab re ri Pixab céquitze'j
u wéch, clquich'abej quib, cdquibij: jXtob chque niq'uiaj chic, man cécowin ta
c'uriAre' chuto'icrib! —quecha’. 32 Chkaj ba' lok cho ri cruz ri Cristo “ri Nim
Takanel quech ri winak aj Israel” rech cékilo, jcujcojon c'u na che! —xecha'.

Ri e ripom ruc' ri Jesus xukuje' xquitze'j u wéch.

Cdcém c'uri Jesus

33 Aretak xurik ri cablajuj hora, xk'ekumar ronojel ruwéchulew oxib horas.
34Tzparirox horareribenakk'ijxurak u chi'riJesus, co xch'awic, xubij: Eloi,
Eloi, ¢lama sabactani? —xcha'. Je' quel cubij wa': Nu Dios, nu Dios, ¢jas che in
wonobam la canok? —cécha'.

35 Jujun c'u chque ri e tac'atoj chila' xquita wa', xquibij: jChitampe'! —
quecha'. Tajin cusiq'uij ri ka mam Elias ri ojer k'alajisal re ru Lok' Pixab ri
Dios,—xechari'.

36 Te c'u ri' jun chque ri winak xutic anim, xe'c, xurubu jun estropajo pa
ch'dm vino, xuya wa' puwi' jun aj, xuya ak'an chuwdéch ri Jesus rech cutijo,
xubij c'u apan chque ri winak: jChiweyej ba'! Chkila na we cépe ri ka mam
Elias chukasaxic, —xcha chque.

37Sibalaj co xurak u chi' ri Jesus, xel ranima’, xcdm c'u ri Are'. 38 Are c'u ri
tasbal u pam ri nimalaj rachoch Dios xjisjobic, quieb xubano, xpe ajsic c'd
iquim. 39 Ri qui nimal soldados aj Roma, ri tac'al cho ri Jesus, aretak xuto
xurak u chi' ri Jesus, xukuje' xrilo jas xubano aretak xcimic, xubij: jKas tzij u
C'ojol ri Dios wa' we achiri'!l —xcha'.

40 E c'o c'u jujun ixokib ri tajin queca'y apan chinaj. Chquixol ri e are'
c'o ri nan Maria aj Magdala, xukuje' ri nan Maria u nan ri tat Jacobo ri mds
c'ac'al na, ri xukuje' are u nan ri tat José wa'. C'o xukuje' ri nan Salomé cuc'.
41 Aretak ri Jesus xc'oji pa Galilea, we ixokib ri' xebin ruc', xepaténin che.
Xukuje' e c'o chila' q'uia chque ri niq'uiaj ixokib chic ri e opaninak ruc' ri
Jesus pa Jerusalén.

15:23 Are qui chomanic ri winak chiri cunabal “mirra”, we yujtal ruc'ri vino, are cubano chi caténi
ri k'axom.

Cdmuk ru cuerpo ri Jesus

42 Benak chi ri k'ij pa ri k'ij ri cdban u banic ronojel che ri k'ij re uxlanem,
are c'u vispera wa' re ri k'ij ri'. 43 Xopan c'u ri tat José aj Arimatea, jun
chque ri qui nimakil ri winak aj Israel ri tznim quil wi. Ri are' xukuje' cu'l
u c'ux che reyexic chi cépe na ri Dios rech cétakan na pa qui wi' ri winak.
Xuchajij c'u anima’, xoc cho ri tat Pilato chuta'ic chi cdyi' ru cuerpo ri Jesus
che. 44Xucajmaj wa' ri tat Pilato chi sibalaj chanim xcém ri Jesus. Xtakan c'u
chusiq'uixic ri qui nimal ri soldados chuwaéch, xuta' che we kas tzij ciminak
chic. 45 Aretak ri qui nimal soldados xubij chi kas tzij cdminak chic ri Jesus,
ri tat Pilato xuya ru cuerpo che ri tat José. 46 Ri tat José c'ut xulok' jun payu’,
xukasaj ru cuerpo riJesus, xupis c'u chuﬁam ripayu'. Teri' xuya chupam jun
mukubalri c'otom cok pari abaj. Xuwolkotij c'ujun abaj chuchi' ri mukubal.
47 Ri nan Maria aj Magdala ruc' ri nan Maria u nan ri tat José tajin céquilo
jawije' ri cayi' wi can ru cuerpo ri Jesus.

16

Cdc'astaj i Jests chquixol ri cdminakib

1 0c'owinak chi c'u ri k'ij re uxlanem, ri nan Maria aj Magdala, xukuje'
ri nan Maria u nan ri tat Jacobo ruc' ri nan Salomé, xquilok' c'oc'alaj tak
cunabal rech quequibila chrij ru cuerpo ri Jesus. 2 Sibalaj ak'ab c'ut pa ri
nabe k'ij re ri semana xebe' ri ixokib chuchi' ri mukubal. Elinak chi c'u lok
ri k'ij aretak xeopanic. 3 Xquich'abej c'u %uib, Xquibilj(: ¢Jachin ta cu lo ri
céw}c;llfotin na apan ri abaj chkawéch? Tzchuchi' ri mukubal c'ut c'o wil —
xecha'.

4 Aretak c'ut xeca'yic, c'a te' xquilo chi wolkotim chi apan ri nimalaj abaj
ri'. 5Xeboc c'u bi pa ri mukubal, xquil jun ac'al achi t'uyul pa ru wiquiék'ab
ri mukubal. Sakloloj c'u ri ratz'iak ri achi. jXquixej c'u quib ri ixokib,
xquicajmaj wa'l 8 Xubij c'u ri achi chque: {Mixej iwib! Ri ix quitzucuj ri
Jesus aj Nazaret, ri xrip cho ri cruz. C'astajinak c'u bi ri Are' chquixol ri
cdminakib, man c'o ti chic waral. Chiwilampe' jawije' ri xyi' wi, —cécha
chque. 7Jix ba', chitzijoj c'u wa' chque ru tijoxelab, xukuje' che ri tat Pedro,
chibij: “Nabejinak ri Jesus chiwéch, benam re pa Galilea. Chila' quiwila wi
na uwachriAre'je' jas ri xubij chiwe,” —xcha chque ri ixokib.

8Te ri'xebel bi riixokib, xeanimaj bi chuchi' ri mukubal. Sibalajlxebirbitic,
qui xibim c'u quib. Man c'o té c'u jas cdquibij che jachin jun rumal chi sibalaj
qui xem quib.

Ri Jestis cuc'ut rib cho ri nan Maria aj Magdala
9 C'astajinak chi c'u ri Jesus chquixol ri cdminakib sibalaj ak'ab pa ri nabe
k'ij reri semana, xuc'ut rib nabe chuwéch ri nan Maria aj Magdala ri e resam
bi wukub itzel tak espiritus che. 10Xe' c'uri are', xutzijoj wa' chque ri niq'uiaj
chic ri xec'oji ruc' ri Jesus. Ri e are' sibalaj quebisonic, tajin quebok'ic.
11 Aretak xquito chi c'asal chiri Jesus, chi ilom chi u wach rumal ri nan Maria,
jman Xquicoj taj!

RiJesus cuc'ut rib chquiwdch quieb chque ru tijoxelab
12Te c'uri'jun chiwiu c'uticribrixubanriJesus chquiwéch quieb chque ru
tijoxelab ri benam que pa juyub. 13 Xetzelej c'u biri e are’, xebe'c, xquitzijoj
wa' chque riniq'uiaj chic. Man xquicoj ti curi qui tzijrie are'.

Ri Jesus cdtakan chutzijoxic ri Utzalaj Tzij re ri Evangelio

14 Chugq'uisbal ri Jesus xuc'ut rib chquiwéch ri julajuj u tijoxelab, aretak e
t'uyul chi' ri mesa. Xeuyajo rumal chi man xecojon taj, chi xa abajarinak
ri canima'. Je' xuban wa' rumal chi man xquicoj ta ri qui tzij ri winak ri
quilomuwéchriAre' chic'asal chic. 15Xubij c'uriJesus chque: Jix choronojel
ruwéchulew, chitzijoj ri Utzalaj Tzij re ri Evangelio chque conojel ri winak, —
cécha'. 16 Apachin c'u ri cécojonic, cdban c'una ukasna', curik na ri' ru tobanic
ri Dios. Ri man cécojon taj, cdk'at na tzij puwi' chi céc'djisax na u wach, —
cécha'. 17 Ri quecojonic cica'n na wa' we cajmabal tak etal ri": Pa ri nu bi'
quequesaj na bi itzel tak espiritus, quech'aw c'u na pa jule' tak ch'abal chic.
18 Céquichap na cumaétz, xukuje' we céquitij cimisanel cunabal, man c'o té c'dx
cdquiriko. Caquiya na qui k'ab pa qui wi' ri yawabib, queutzir c'u na canok,
—xcha ri Jesus chque.

Cdpaki ri Jesus chicaj
19 Te c'u ri', aretak ri Kajaw Jesus xto'taj che tzijonem cuc' ru tijoxelab,
xc'am bi chicaj, xt'uyi c'u paru wiquiék'ab ri Dios. 20 Are c'u ru tijoxelab xebel
bic, xquitzijoj ri Utzalaj Tzij re ri Evangelio apawije' chi' ri xeopan wi. Tzare
c'u ri Kajaw Jesus xtob chque, xujiquiba chquiwéch ri winak chi kas tzij ri
tajin cdquitzijoj rumal chi xuya chque chi cdca'n cajmabal tak etal junam ruc’
ri tajin céquitzijoj. Amén.

RIUTZALA]J TZI]J RE RI EVANGELIO RI
XUTZ'IBAJ RI SAN LUCAS

1Lok'alaj tat Tedfilo: E q'uia ri winak ri xcaj xquitz'ibaj pa cholaj ri tzijobelil
chrij ri kas xbantaj waral chkaxol. 2 Ri xbantaj na are je' jlas ri c'utum
chkawdch cumal ri winak ri xquil ronojel wa' kas pa ri u chaplexic lok. We
winakri' e are' ri xetob chutzijoxic ru Lok' Pixab ri Dios. 3Riin xukuje’ sibalaj
utz rilic wa' nu banom in rech quinwetamaj ronojel wa' kas pa ru chaplexic
lok. Rumal rech wa' xinchomaj in chi are utz we ri in xukuje' quintz'ibaj bi

pa ru cholajil ronojel ri xbantajic. 4Je ri' quinban na rech quetamaj la ri kas
tzij chrij ri tijonic ri yo'm che la.
Jun dngel cubij lok chi quil na u wich ri Juan Kasal Ja'
5 Aretak ri tat Herodes are nim takanel pa qui wi' ri winak aj Judea, xc'oji

jun tata’ chic chila’, Zacarias u bi'. Ri tata' ri' are sacerdote™ aj Israel ri jun
cuc'rijuch'ob sacerdotes aj re ri mam Abias. Ri rixokil, Elisabet u bi', are jun
chque ri rachalaxic ri mam Aaron. ¢ E utzalaj tak winak wa' we juc'ulaj ri,
jicom c'u canima' cho ri Dios. Xeniman che ri1 Dios pa ronojel ri xtakan wi,
paronojel ru Lok’ Pixab ri Kajaw. Man c'o té etzelal ri xca'no. 7Man c'o td c'u
calc'ual rumal chi ri nan Elisabet man calc'ualan taj. E nimak tak winak chi
c'utriquiebri'.

8Pajunk'ij ritat Zacarias tajin cpatdninriare' parinimalajrachoch ri Dios
rumal chi ciquirik u banic wa' ri achijab ri e jun cuc' ri juch'ob sacerdotes aj
re ri mam Abias pa tak ri k'ij ri'. Ri u chacri tat Zacarias are 1a' chi cdch'aw pa
qui wi' ri winak ruc' ri Dios. 9]e' jas ri qui nak'atisam wi quib ri sacerdotes,
xquicha' ri tat Zacarias rech coc bi pa ri lok'alaj c'olibal ri sibalaj dwas chi
coc bi xa apachinok chuporoxic ri incienso. 10 Conojel ri winak xquimulij
apan quib cho ja chubanic orar aretak tajin cdporox ri incienso. 11 Te'talic
c'utxuc'ut rib jun dngel cho ri tat Zacarias, ri takom lok rumal ri Dios. Xtaq'ui
c'u chuxcut ri ciporox wiriincienso. 12 Aretak ri tat Zacarias xril ri dngel, man
xurik taj jas xubano, xane sibalaj xuxej rib.

13 Xubij c'u ri 4ngel che ri tat Zacarias: Maxej awib. Ri a bochi'nic xta'taj
rumalriDios. Quil c'unauwéchjunac'ojolrumal rinan Elisabet ri awixokil.
Cacoj c'u na a Juan che ru bi', —cécha che. 14 Xukuje' xubij: Sibalaj catquicot
na rumal ri ac'al, xukuje’ e q'uia chque ri jule' winak chic ri quequicot na
aretak quil u wéch, —céchari dngel che. 15 Cinimar na u k'ij cho ri Kajaw Dios.
Man cutij td na vino, man cutij ta c'u tzam. Cétakan na ri Lok'alaj Espiritu pa
ranima' ri ac'al c'd méjok quil u wéch, —cécha'. 16 Cuban c'u na ri a Juan chi
q'uia chque ri winak aj Israel quetzelej na ruc' ri Kajaw ri qui Dios, —cécha
ri dngel che ri tat Zacarias. 17 Ri a Juan cénabej na cho ri Kajaw Jesus. Céc'oji
c'u na ru no'j xukuje' ru chuk'ab je' jas ri xc'oji che ri mam Elias, k'alajisal
re ru Lok’ Pixab ri Dios ojer. Cuban na chi ri nan tat quetzelejic queutzir
cuc' ri calc'ual, xukuje' chi ri winak ri ciquiyac quib chrij ri Dios caquiq'uex
na canima', ciquiq'uex ri qui chomanic, cdquetamaj na ri nimanic, quetzelej
qui wéch cuc'ri utzalaj tak winak, cdca'n na querie are'. Ri a Juan cuban na

1:5 “Sacerdote aj Israel”: Chawila' ri versiculo 8, xukuje' ri Diccionario, q'uisbhal re we Nuevo
Testamento.

chque ri winak chi quecowin na chuc'ulaxic ri Kajaw, —xcha ri dngel che ri
tat Zacarias.

18 Xuta' c'uri tat Zacarias che ri dngel, xubij: ¢Jas ta quinban che retamaxic
wa' chikas tzij ri cétzijoj la chwe? Riin, in ri'j achi chic, xukuje' ri wixokil are
nim winak chic, —xcha che.

19 Xch'aw chi na jumul ri &ngel, xubij che: In ri' ri Gabriel, in paténil re ri
Dios. In takom c'u lok che a tzijobexic, che qui tzijoxic we utzalaj tak tzij ri'
chawe, —cécha che. 20 Tzche we cimic ri' man catcowin t chic catch'awic c'a
copan na rik'ij ri cibantaj na wa' ri xinbij chawe, c'a@ quil na u wéach ria c'ojol
rumal rech wa' chi man xacoj té ri nu tzij, —cécha ri'. Cdbantaj na wa' we nu
tzijom ri' tzpa ru k'ijol, —xcha ri dngel che.

21Ri winak c'ut queye'm ri tat Zacarias. Xquicajmaj wa' chi sibalaj xbeytaj
parilok'alaj c'olibal ri sibalaj d&was chi coc bi xa apachinok. 22 Aretak xel lok
ri tat Zacarias, man xcowin té chic che qui ch'abexic ri winak. Xquetamaj
chi c'o jas ri xuc'ut rib chuwéch ri tat Zacarias pa ri lok'alaj c'olibal. Xak pa
memal chic xeuch'abej, rumal chi xmemar canok.

23 Aretak xetz'akat ri k'ij ri cépaténin ri tat Zacarias pa ri nimalaj rachoch
Dios, xe' ri are' cho rachoch. 24 Te c'u ri' ri nan Elisabet xcanaj yawab winak
chic, xcanaj c'ujobic' chorachoch. Xubij ri nan Elisabet paranima': 25“Xca'y
ri Kajaw Dios chwe, xutok'obisaj c'u nu wéch rech man quinquiyok' ta chiri
winak,” —xcha ri nan Elisabet.

Jun dngel cubij lok chi quil na u wdch ri Jesucristo

26 Chuwak ic' chi c'ut ri Dios xutak bi ri dngel Gabriel pa ri tinimit Nazaret
re Galilea. 27 Xopan c'u ruc' jun k'apoj ali, Maria u bi', ri tz'onom chic rumal
jun achi, José u bi'. We achi ri' rachalaxic can ri nim takanel David ojer. 28 Ri
angel xoc bi chila' jawije' c'o wi ri k'apoj al Maria, xubij che: ¢A utz a wéch,
Maria? —cécha'. jAtri'riat cha'tal rumal ri Dios! Kas c'o ri Kajaw Dios awuc/,
—cdécha che. Riat c'ut, at tewchim na rumal ri Dios chquiwéach conojel ixokib,
—xcha ri dngel che ri al Maria.

29 Aretak ri al Maria xril ri dngel, xutatabej ru tzij, xt'ujuw c'u ri ranima’'
rumal ri xbix che. Xuchomaj pa ranima’, xubij: ¢Jas wa' ri cubij chwe? —
xchari'. 30Xch'aw chiri dngel, xubij che ri k'apoj al Maria: Maxej awib, Maria,
—cdécha che. Ri at sibalaj at lok' cho ri Dios. 31 Ri at c'ut catcanaj can yawab
winak. Cawil na u wéch jun awal ala ri cacoj na “Jesus” che ru bi', —cécha'.
32 Cénimar na u k'ij ri a Jesus. Cébix na u C'ojol ri Dios aj Chicaj che. Ri Kajaw
Dios cucoj na che nim takanel je' jas ra mam David. 33 Je ri' rech cdtakan na
puwi' ri tinimit Israel pa tak ri k'jj ri junab ri quepetic. Ru takanic ri Are',
man c'o td u q'uisic, —xcha ri dngel che ri al Maria.

34Teri'rial Mariaxuta' che ri dngel, xubij: ¢Jaslo quinc'ulmaj wa'? —cécha'.
Méja' quinc'oji ruc' achi, —xcha che ri dngel.

35 Xch'aw c'u ri dngel, xubij che: Cékaj na lok ri Lok'alaj Espiritu pa wi'. Ri
Dios aj Chicaj cdrokxanej na wa' awuc' rumal ru chuk'ab. Rumal ri' we lok'alaj
ac'alri' ri quil na u wich cébix na u C'ojol ri Dios che,—cécha che. 36 Xukuje'ri
nan Elisabet ri awachalal are' cdril na u wéch jun ac'al pune ri'j chic. Are c'u
wakib ic' wa' cdmic yawab winak chic ri nan Elisabet pune xbix canok che
chi man cécowin td che ri alc'ualanic. 37 Man c'o td c'u jas ri mat ccowin ri
Dios chubanic, —xcha ri dngel.

38 Xubij c'u ri k'apoj al Maria: In ri' ri paténil re ri Kajaw Dios. Chubana ba'
ri Are' chwe jas ri tzijom la chwe, —xcha che.

Xel c'u bi ri dngel chuwiéch.

Rial Maria copan cho rachoch rinan Elisabet
39 Pa tak ri k'jj ri' xel bic ri al Maria cho ja, xe' aninak pa jun tinimit ri c'o
pa tak ri u juyubal ri Judea. 40Xoc c'u bic pa rachoch ri tat Zacarias, xuya
rutzil u wéch ri nan Elisabet ri rixokil. 41 Ri nan Elisabet, aretak xuta ru tzij
ri al Maria, xslab c'u ri ral pa ru c'ux. XKkaj ri Lok'alaj Espiritu puwi' ri nan
Elisabet, xtakan c'u pa ranima'. 42 Co xch'aw ri nan Elisabet, xubij che ri al
Maria: Ri at c'ut at tewchim na rumal ri Dios chquiwéch conojel ixokib. U
tewchim na ri awal at xukuje', —cécha'. 43 ;Jas lo wa' chi ri Dios cuban jun
nimalaj utzil chwe in, chi ru nan ri Kajaw xpe wuc'? —cécha ri nan Elisabet.
44 Chanim ri' aretak xinto chi xatch'awic, ri wal xquicotic, xslab pa nu c'ux.
45 Utz awe at ri xatcojon che ri Kajaw Dios, rumal chi kas tzij cébantaj na ri
xbix chawe rumal ri Dios, —xcha ri nan Elisabet che ri al Maria.
46 Xubij ri k'apoj al Maria:

Quinnimarisaj u k'ij ri Kajaw Dios.
47 Ciquicot c'u ri wanima'

rumal ri Dios ri To'l We.
48 Quinquicotic rumal chi ri Dios

xca'y chwe in ru paténinel ri man

nim td nu banic.
Conojel winak cédquibij na chwe

pa tak ri k'ij ri junab ri quepetic

chi utz we.
497e ri' cdquibij na rumal rech wa'

chiri Dios ri sibalaj c'o u chuk'ab

u banom nimak tak utzil chwe.
Sibalaj lok' ri Dios, sibalaj lok’

ru bi' ri Are’,
—cdchari al Maria.
50 Amak'el ronojel k'ij cutok'obisaj na

qui wiéch conojel winak

rinim caquil wiri Are’,

ri cdquixej quib chuwéch.
51U c'utum ri nimalaj u chuk'ab

chquiwdach conojel. Xukasaj qui k'ij

ri winak ri cdquichomaj

chi sibalaj nim qui banic,
—cdacha'.
52Xeresaj ri takanic pa qui k'ab

ri nimak qui banic,

xXuya c'u wa' chque ri winak

ri man nim t4 queil wi.
53 E q'uia ri utzil ri xuban ri Dios

chque ri meba'ib,

ri winak ri quenumic.
Ri Dios xubij chque rik'inomab:

iX, man c'o té iwe ix,

—xcha chque, —cécha'.
54Xtoban chque ri winak aj Israel,

ri paténil tak re ri Dios.
Man xsach ta pu jolom ri Dios

ru tok'obisaxic qui wéch.

55Je' xuban wa' rumal chi je' xuchi'j

chque ri kati't ka mam,
che ri ka mam Abraham

xukuje' ri rachalaxic ri are'

amak'el pa tak ri k'ij ri junab

ri quepetic,
—xcha ri al Marfa.

56 Craj oxibic' xcanajna canrial Mariaruc'rinan Elisabet. Te c'uri' xtzelej

bic, xe' cho rachoch.

Quiluwdchriajuan Kasal Ja'
57 Aretak xopan ri k'ij ri cutzir ri nan Elisabet, xril c'u u wéch jun ral
ala. 58 Ri u c'ul tak ja ri nan Elisabet xukuje' ri rachalaxic, aretak xquito
chi ri Kajaw Dios sibalaj xutok'obisaj u wéch ri nan Elisabet, xequich'abej,

xequicot c'u ruc'. 59 Chuwajxak k'ij c'ut xebe' chucojic ri retal ri ojer u tratot
ri Dios che ru cuerpo ri ac'al. Xcaj c'ut xquicoj Zacarias che ru bi', junam ruc'
ru bi' ru tat. 60 Xch'aw c'u ru nan, xubij chque: jNo! —cécha'. Ru bi' ri cikacoj
chrij ri ac'al are Juan,—xcha chque.

61 Xquibij c'u che: ¢Jas che? Man c'o ti jun chque ri achalallarije' ubi' wa’,
—xecha che.

62Xak pamemal xquich'abejrutatriac'al, xquita' che: ¢Jasubi'riac'al cicoj
la? —xecha che. 63 Ri tat Zacarias xuta' jun wuj rech cétz'ibanic. Xutz'ibaj c'u
wa', xubij: “Juan ru bi' ri ac'al,” —=xcha pa ri tz'ibanic. Conojel xquicajmaj
wa'. 64 Xak c'u te'talic xtzelej ru ch'abal ri tat Zacarias, xcowin chic cétzijonic.
Xtzijon c'ut, xunimarisaj u k'ij ri Dios. 65 Sibalaj xquixej quib conojel ri qui
c'ul tak ja, xquicajmaj wa'. Ronojel ri xuc'ulmataj jela' xtzijox apan pa tak
ronojel ri juyub re Judea. 66 Conojel ri winak ri xetowic xechoman pa que
wi, xquibij: ¢Jas lo cuban wa' we ac'al ri'? —xecha'.

Je' xquibij wa' rumal chi k'alaj chi c'o ri Kajaw Dios ruc' ri ac'al.

Ri tat Zacarias cubixoj jun bix rech k'alajisanic
6}; Kajinak ri Lok'alaj Espiritu puwi' ri tat Zacarias ru tat ri ala, xk'alajisanic,
xubij:
68 Quinya ba' u k'ij ri Kajaw
ri ka Dios uj, uj ri' ri winak
aj Israel, rumal chi xulic,
xpe che ka to'ic uj, uj c'uri'
ri winak re riu tinimit.
69 Xuya c'u chke jun To'l1Ke
risibalaj c'o u chuk'ab.
Are c'uwa' jun chque rirachalaxic
ri ka mam David, paténil re ri Dios,
—céchari'.
70 Are wa' ri xuchi'j lok ri Dios
cumal ri lok'alaj tak k'alajisal tak
re ru Lok’ Pixab
pariojer tak k'ij canok.
71Xubij chi cu{uto‘ na chquiwéch
rika c'ulel, che ka to'ic
pa qui k'ab,
xukuje' pa qui k'ab conojel
ri queetzelan ka wéch,

T 1:59 “Circuncision”: Chawila' Hechos 7:8, nota.

—cdchari tat Zacarfas.

72 Xukuje' xubij chi cutok'obisaj na
qui wéch rikati't ka mam,

xukuje' chuc'utic chquiwéch
chi xna'taj che ri Are' ri Lok'alaj Trato
ri xuchi'j chque.

73 Are c'u wa' ri Kas Tzij ri u bim
che ri ka mam Abraham,

—cdacha'.

74Je ri' rech aretak uj esam chic
pa qui k'ab ri ka c'ulel,

cuya' cujpaténin che ri Dios,
man cékaxej ti chi kib,

75 xukuje' rech jicom ri kanima'
cquaténin che, ka jachom kib
pu k'ab ri Dios pa tak ronojel
rik'ij re rika c'aslemal,

—cdachari'.

76 At c'ut, ala{ ac'al, cdbix na
k'alajisal re ru Lok' Pixab
ri Dios aj Chicaj chawe,

rumal chi catnabej na chuwéch ri Kajaw
chubanic jicom che ru be.

77 At c'ut catyo'w na retamaxic
ri u tobanic ri Dios chque ri winak
re ri u tinimit, xukuje'
chi césach na ri qui mac, —cécha'.

78 Ri ka Dios sibalaj quel u c'ux chke.
Rumal ri' cutak na lok ri Kajaw Jesus
kuc' uj. Sibalajje'l curi Are' je'
jas ru sakilal ri k'ij aretak césakiric.

79 Cuya na sakilal pa canima' ri winak
rije'tane e c'oparik'ekumal
rumal ri qui mac,
cdquixej c'u quib cho ri cmical.
Céc'oji na che c'amal ka be
pa ribe ri cuxlan wi ri kanima’,

—xcha ri tat Zacarias.

80 Ri a Juan xq'uiyic, sibalaj c'o u chuk'ab ri xyi' che rumal ri Lok'alaj

Espiritu. Xcanaj can pa tak ri ju¥ub ri sibalaj cédtz'inowic c'd pa ri k'ij ri xuc'ut

rib chquiwéch ri winak aj Israel.

2

Quilu wdchria Jesus

1Pa tak ri k'ij ri, ri nimalaj takanel Augusto César xuya takanic chque
conojel winak chi cétz'ibax ri qui bi'. 2 Aretak ri tat Cirenio are k'atal tzij re
ri tinimit Siria, xbantaj we nabe tz'iban bi'aj ri'. Are jun censo wa'. 3 Xebe'
c'u conojel ri winak chquijujunal pa tak ri qui tinimit rech cétz'ibax ri qui bi'.
4Xajeri'xel lokri tat José pa ri tinimit Nazaret re Galilea, Xe'c, xopan pa jun
tinimitre Judea, Belénubi'. Chila' xe'wiritat José rumal chiare rachalaxicri
mam David. Ritinimit Belén are u tinimit ri mam David pa ojer tak k'ij canok.
5 Aretak xe'ritat José rech cétz'ibax ru bi', xuc'am bi ri al Maria ri u to'm chic

che rixokil, yawab winak chi c'ut. 6 Aretak e c'o chila' pa Belén, xopan ri k'ij
ri cutzir ri al Marfa. 7Xril c'u u wich ru nabeal, jun ala. Xucoj atz'iak rech
nu'ch ac'al che. Xuk'oyoba pa jun echa'bal rumal chi man c'o ta chi jawije' ri
quec'oji wi pa ri meson.

Ri dngeles cdquich'abej i ajyuk’ab

8E c'o c'uajyuk'ab patak ri juyub chunakaj ri tinimit Belén ri quequiwaraj
ri cawaj chila'. 9 Xak te'talic c'ut jun dngel takom lok rumal ri Kajaw Dios
xtaq'ui chquiwdéch. Xjuluw c'urije'lalaj u juluwem ri Dios pa qui wi'. Sibalaj
c'u xquixej quib ri ajyuk'ab.

10 Xubij c'u ri dngel chque: Mixej iwib, —cécha'. Kas tzij quinbij na jun
utzalaj tzij chiwe. Ri u patidn wa' we utzalaj tzij ri' are chi cuya nimalaj
quicotemal chque conojel winak. 11 Are quinbij chiwe chi cdmic ri' xil u wéch
jun To'l Iwe pa ru tinimit ri mam David. Are Cristo” wa' ri Kajaw, —cécha'.
12 Are c'uretal wa' chiwe: Quirik na 1jun alaj ne', cojom c'u atz'iak rech nu'ch
ac'al chrij, k'oyobam pa jun echa'bal, —xcha chque.

13 Xak te'talic c'ut e c'o chic ruc' ri &ngel q'uialaj tak &ngeles ajchicaj.
Céquinimarisaj c'u u K'ij ri Dios, caquibij:

14 ;Kanimarisaj ba' u k'ij ri Dios

ri c'o chicaj! jChuxlan na canima’
ri winak cho ruwéchulew, e are c'u
winak wa' ri utz queril wi ri Dios!
—xecha ri dngeles.

15 Te c'u ri' aretak xebe' ri dngeles chicaj, ri ajyuk'ab xquitzijobela quib,
xquibij: Jo' pa Belén, —quecha'. Jekila na we xc'ulmatajic ri' ri u tzijom ri
Kajaw Dios chke, —xecha ri".

16 Aninak xebe'c. Xequirika c'u ri nan Maria, ri tat José ruc' ri alaj ne'.
K'oyobam c'u ri ne' pa jun echa'bal. 17 Aretak xquilo, xquitzijoj ri xubij ri
angel chque chrij ri ac'al. 18 Xquicajmaj c'u wa' conojel ri winak ri xetow ri
qui tzij ri ajyuk'ab. 19 Are c'u ri nan Maria xak xuc'ol conojel we tzij ri' pa
ranima’, xchoman c'u chquij. 20Xetzelej c'u bicri ajyuk'ab, tajin cdquiya u k'ij,
cdquinimarisaj c'u u K'ij ri Dios rumal ri xbix chque, xukuje' rumal chi xquilo
chi kas je' jas ri xutzijoj ri dngel chque.

RiaJesus cdyi' chuwdich ri Dios

21 Chuwajxak k'ij c'ut, xquicoj ri retal ri ojer trato che ru cuerpo ri ac'al,
Xquicoj c'u Jesus che ru bi'. Are u bi' wa' ri xucoj can ri dngel aretak méjok
calc'ualax chuc'ux ri k'apoj al Maria.

22 Xopan ri k'ij ri quesax ri rawasil ri nan Maria. Je'jas ri cubij chupam
ru Pixab ri mam Moisés, xquic'am lok ri ac'al chuyi'c chuwaéch ri Kajaw Dios
pa ri tinimit Jerusalén. 23 Je ri' xca'no rumal chi tz'ibam wa' pa ru Pixab ri
Kajaw Dios, cubij: “Ronojel nabeal ala catas wa' chupaténixic ri1 Kajaw Dios,”
—cécha'. 2¢Xebe' c'uri tat José, ri nan Maria pa Jerusalén chusipaxic ri cébix
paruPixab ri Kajaw Dios: Are juc'ulaj ut wa'. We man c'o td ri ut cuya' queyi'
quieb alaj tak tucumux che sipanic.

25 Xc'0ji c'u pa ri tinimit Jerusalén jun tata', Simeoén u bi'. We tata' ri' are
utzalaj achi wa'ri cdniman che ri Dios pa ronojel, jicom c'u ranima’' chuwéch.
Riare' reye'm riDios chi queuto' ri winak aj Israel. C'o c'u ri Lok'alaj Espiritu
ruc'. 26 Xk'alajisax che ri tat Simeoén rumal ri Lok'alaj Espiritu chi man cdcdm

*
2:11 Ri tzij “Cristo” o “Mesias” quel cubij “cha'tal rumal ri Dios”.

td na chanim, xane nabe céril na ri Cristo ri cha'tal rumal ri Kajaw Dios.
27Xuna' c'ururayinicriLok'alaj Espiritu paranima’, xe' parinimalajrachoch
Dios. Aretak ru tat, u nan ri alaj a Jesus xquic'am bic, Xeopan pa ri nimalaj
rachoch Dios chubanic cheriac'al jasri cubij pariPixab chirajwaxic ubanic
wa'. 28 Ri tat Simedn xuk'alyj ri ala, xuya u k'ij ri Dios. Xuban orar, xubij:
29 Kajaw Dios, ya la chwe cémic

chiriin, riin paténil ela,

chi quincdm na, cuxlan ri wanima',
je'jas ribim la lok chwe,
—céacha'.
30Wilom c'uin ri To'l Ke,
31ri takom la lok chquiwéch conojel winak.
32 Are je' jas jun chdj, jun candela

ri citununic. Cuya na ri sakil

re ri Pixab la pa canima’ ri niq'uiaj

winak chic ri man e aj Israel taj.
Rumal wa' ri takom la lok, cAnimarisax

na u k'ij ri tinimit la, ri Israel,
—xchari tat Simeon.

33RitatJoséruc' runan riac'al xquicajmaj ronojel ri cétzijox chrij ri a Jesus.

34Ri tat Simeo6n xeutewchij, xubij che rinan Maria, unanriac'al: Chilampe
la we ac'al ri', —cécha'. Cacoj na wa' rech quetzak q'uia winak aj Israel,
césach c'u na qui wéch. Queto' c'u na ri jule’ winak chic aj Israel rumal ri
Are', quewalijisax na. Xukuje' we ac'al ri' cdcoj na rumal ri Dios che etal
chquiwéch ri winak. Céquetzelaj c'u na u wéch, —cécha ri'. 35 Cuban na ri
Kajaw Jesus chi cék'alajinic jas ri quechoman ri winak pa canima’', —cécha
chque. Rilal, nan, cdq'uis na ib la che ok'ej, —xcha che ri nan Maria.

36 Xukuje' xc'0ji chila’ jun chichu' k'ala{isanel, Ana u bi'. Are umialri tat
Fanuel re ri rachalaxic ri mam Aser. Sibalaj nim winak chic ri chichu'ri'. Xa
wukub junab xc'oji ruc' ri rachajil, xcdm c'uri tata'. 37 Jumuch' quiejeb junab
malca'n canok. Man quel ti chi bi pa ri nimalaj rachoch Dios. Cépaténin c'u
che ri Dios chila' chi pak'ij chi chak'ab. Cuban orar, xukuje' cuban ayunar.
38 Xtac'atob c'u wa' chquiwéch ri tat José, ri nan Maria pa we hora ri', xuban
maltioxinic che ri Dios. Xtzijon chrij ri a Jesus chquiwéch conojel ri winak ri
e eyeninak che ri Dios chi cuto' ri tinimit Israel.

Quetzelej c'u bic, quebe’ pari tinimit Nazaret
39 Qui banom c'u ronojel ri cébix pa ru Pixab ri Kajaw Dios, xetzelej c'u
bic, xebe' pa Galilea, pa ri qui tinimit Nazaret. 40 Q'uiyem re ri ac'al, tajin
cécowiric, sibalaj c'o ru no'j. Ri Dios sibalaj tajin citewchin ri a Jesus.

Ria]Jests c'o pa rinimalaj rachoch Dios cuc'ri ajtijab

41 Ronojel junab c'ut xebe' ru tat, ru nan pa ri tinimit Jerusalén che ri
nimak'ij ri cébix Pascual che. 42 Aretak cablajuj u junab chic ri a Jess,
xepaki bic, xebe' pa Jerusalén jas ri qui nak'atisam wi quib pa ri nimak'ij ri'.
43 Xq'uis c'u ri nimak'ij, tzelejem céca'n bic ri tat José, ri nan Maria. Xcanaj
canri alaj a Jesus pa Jerusalén, man c'o td c'u quetam ru tat, u nan chrij wa'.
44 Xquichomaj chi c'o cuc' ri cachi'l. E benak jun k'ij pa ri be, xquitzucuj ria
Jesus chquixol ri cachalal, chquixol ri cachi'l. 45 Man xquirik ta c'ut. Xa je ri'
xetzelej chic pa Jerusalén. Xquitzucuj ri ala chila'.

T 2:41 “Pascua”: Chawila' ri San Mateo 26:2, nota.

46 Qui tzucum c'u oxib Kk'ij, xquirik c'u pa ri nimalaj rachoch Dios. Tuyul ri
a Jesus chquixol ri tijonelab re ri Pixab, tajin cutatabej ri qui tijonic. Cuc'ot
c'u qui chi' ri tata'ib. 47 Conojel ri quetowic xquicajmaj chi utz cichoman ri
ala, chiretam jas cubij chque ri tijonelab.

48 Aretak ru tat, u nan xquil u wich ri ac'al, xquicajmaj wa'. Xubij ru nan
che: Wal, ¢jas che je' a banom wa' chke? —cécha'. ¢A mat cawilo chi ra tat, ri
in, uj elinak ch'uj chatzucuxic? —xcha che.

49 Xubij c'uri a Jesus chque: ¢Jas che quintzucuj alak? ;A mat etam alak chi
rajwaxic chi quinban ri u rayinic ri nu Tat? —xcha chque.

50Ri e are' man xquich'ob ta c'u ri cubij ri ac'al chque.

51Xe' c'uriaJesusruc'ritat José, ruc' ru nan pa ri tinimit Nazaret. U yo'm
c'urib patakic chque. Runan xuc'ol paranima' ronojel ri xbantajic. 52Xq'uiy
riaJesus, conaru no'f', xukuje' xcowiric. Ri a Jesus sibalaj utz cuban cho ri
Dios, xukuje' utz caquil wi ri winak.

3

RiJuan Kasal Ja' cutzijoj ru Lok’ Pixab ri Dios

1Pa ri ro'lajuj junab ri tajin cétakan ri tat Tiberio César ri nimalaj takanel,
aretak ri tat Poncio Pilato are Kk'atal tzij puwi' ri Judea, ri tat Herodes c'ut
are nim takanel puwi' ri Galilea. Ri tat Felipe, rachalal ri tat Herodes, are
k'atal tzij pa Iturea xukuje' pa Traconite. Ri tat Lisanias are k'atal tzij pa
Abilinia. 2 Ri tat Anas, ri tat Caifés e are' qui nimakil sacerdotes quech ri
winak aj Israel. Pa tak ri K'ij ri' ri Dios xutzijobej ri tat Juan, ru c'ojol ri tat
Zacarias. C'o c'u ri tat Juan pa tak juyub ri citz'inowic. 3 Ri tat Juan xubinibej
conojel tak ri juyub ri e c'o chunakaj ri nima' Jordan, cutzijoj c'u chque ri
winak chi rajwaxic cdquiq'uex qui chomanic, cdq'uex c'u canima', te c'u ri'
cdban qui kasna' rech cak'alajinic chi je' qui banom wa'. Xa je ri' cadsachtaj ri
qui mac. 4Je'jas ri cubij pa ri wuj ri tz'ibam wi ru tzij ri ojer k'alajisal re ru
Lok’ Pixab ri Dios, ri Isaias:

C'ojunri co céch'aw pa tak rijuyub
ri quetz'inowic, cubij: “Chibana u banic
ri nim be ri cdbin wi ri Kajaw.
Chibana sibalaj jicom
cheri alaj tak u be,”
—cdacha'.
5“Quenojisax na conolel tak ri siwan,
quelianisax na conojel tak ri jlllyub,
ri nimak xukuje’ ri ch'utik.
Riberi e cotaquic quejicomisax na.
Ri berisibalaj e c'dx na chelianisaxok,”
—cdacha'.
6 “Conojel winak cdquil c'u na
jas cuban ri Dios che qui to'ic
ri winak ajmaquib,”
—xcha ri mam Isafas.

7 Xubij c'u ri tat Juan chque ri q'uia winak ri xeopan ruc' rech céban qui
kasna': jAlak subanelab tak winak, cachalaxic tzin* ¢Jachin c'u ri' ri xc'utuw
chuwéch alak chi rajwaxic canimaj alak bi cho ri royowal ri Dios? —cécha
chque. & Bana ba' alak ri takal u banic ri cuk'alajisaj chi kas tzij Xq'uextaj
anima' alak. Méchaplej alak u bixic xol tak alak: “Utz ke rumal chi ri uj, uj

*
3:7 Rimero tzij waral are “Ri alak, alak ralc'ual ri cumatz”.

rachalaxic ri ka mam Abraham,” —maécha ne alak. Quinbij na chech alak
chiri Dios cdcowin chubanic chque tak we abaj ri' chi e rachalaxic chic ri ka
mam Abraham, —cécha'. 9 Chanim ri' tajin cécoj ri iquidj chque tak ri qui
xera'ri che' rech quet'oyic. Ronojel che' ri man cuya ta utzalaj u wéch cit'oy
na, queq'uidk c'u bi pa rik'ak’, —xcha ri tat Juan chque.

h10 Xquita' c'u ri q'uia winak che, xquibij: ¢Jas ta c'u lo cdka'n na? —xecha
che.

11Xch'aw chi ri tat Juan, xubij chque: A%achin c'uric'oquieb uk'u', chuya
jun re che ri winak ri man c'o td re. Apachin ri c'o cutijo, chuya re ri winak
ri man c'o ta cutijo, —xcha'.

12 Xeopan xukuje' jujun chque ri tok'il tak alcabal rech céban qui kasna’,
xquibij c'u che ri tat Juan: Kajtij, ¢jas cdka'n na uj? —xecha che.

h13 Xubij ri tat Juan chque: Mitok'ij u wi' ri ix takom wi chutok'ixic, —xcha
chque.

14Xukuje'ri soldados xquita' che, xquibij: E c'uriuj, ¢jas cika'nna? —xecha
che.

Xubij ri tat Juan chque: Miban elak' che E{achin jun winak, mibana c'u c'dx
chque. Mibij jalum k'abam chquij ri winak. Chicu'ba c'u i c'ux ruc' ri tojbal
iwe, —xcha chque.

15Ri winak c'ut tajin quechoman pa canima' chrij ri tat Juan, tajin queye'n
che rilic we ne ri tat Juan are ri Cristo. 16 Xch'aw chi ri Juan Kasal Ja', xubij
chque conojel: Petinak jun achiric'onauchuk'ab chnuwéchin. Man takal ta
c'u chwe in chi quinquir ru c'amal u xajéb. Ri are’ cuya na ri Lok'alaj Espiritu
chech alak je'jas ri in quinban kasna' alak ruc' joron. Cuban c'u na kasna'
alak ruc' k'ak', —cécha chque.

17Ri achi ri' cuc'am ru jopibal rech cujosk'ij ri trico, xukuje' rech cumulij
bic ru trico, cuya c'u pa tak ru c'uja. Xukuje' ne cuporoj ri pajo, cuban jun
k'ak' ri man cécowin td jun chuchupic, —cacha'. Jas ri cuban ri achi ajchac
cﬂe ri trico, je ri' xukuje' cuban na ri Kajaw Dios chque tak winak, —xcha
chque.

18 e ri' xubij ri tat Juan, xukuje' xeupixbaj ri winak cuc' q'uia pixab chic,
xutzijoj c'u ri Utzalaj Tzij re ri Evangelio chque. 19 Xukuje' ri tat Juan xuyaj ri
k'atal tzii' Herodes rumal chiri tat Herodes xuch'abej ri nan Herodias, rixokil
ri tat Felipe ru chak' ri Herodes. Xuyaj c'u ri tat Herodes xukuje' cumal
conojel ri etzelal ri u banom. 20Ri tat Herodes xa xunimarisaj u banic ri man
utz taj puwi' ronojel ri u banom, chi xucoj ri tat Juan pa che'.

Cdban u kasna'ri Jests
21 Pa jun k'ij aretak ri tat Juan tajin cuban qui kasna' conojel ri winak,
xuban u kasna' ri Jesus xukuje'. Pa ri kasna' ri Jesus tajin cuban orar, xjaktaj
curi caj. 22 Xkaj c'u lok ri Lok'alaj Espiritu puwi' ri Jesus je' ta ne chi ri
Lok'alaj Espiritu are Iun alomaéx. Te c'uri' xch'aw lok Jun chicaj, xubij: At
ri' rilok'alaj nu C'ojol. Sibalaj cdquicot ri wanima' awumal, —xcha ri'.

Waral cdtzijox wiri rachalaxic ri Jests

23 Craj ne juwinak lajuj u junab ri Jesus aretak xuchaplej patdninem cho ri
Dios. Xquichomaj ri winak chi ri Jesus are ralc'ual ri tat José. Ri tat José cut
arerachalaxicritatEli, 24ritat Eli are ralc'ual ri tat Matat, ri tat Matat ralc'ual
ritat Levi, ri tat Levi are ralc'ual ri tat Melqui, ri tat Melqui are ralc'ual ri tat
Jana, ri tat Jana ralc'ual ri tat José, 25 ri tat José ralc'ual ri tat Matatias, ri tat
Matatias ralc'ual ri tat Amds, ri tat Amds ralc'ual ri tat Nahum, ri tat Nahum
ralc'ual ri tat Esli, ri tat Esli ralc'ual ri tat Nagai, 26 ri tat Nagai ralc'ual ri tat

Maat, ri tat Maat ralc'ual ri tat Matatias, ri tat Matatias ralc'ual ri tat Semei, ri
tat Semeiralc'ualritat José, ritat José ralc'ual ri tat Judd, 27 ritat Judd ralc'ual
ritatJoana,ritatJoanaralc'ualritat Resa, ritat Resaralc'ualritat Zorobabel,
ritat Zorobabel ralc'ual ritat Salatiel, ri tat Salatiel ralc'ual ri tat Neri, 28 ri tat
Neri ralc'ual ri tat Melqui, ri tat Melqui ralc'ual ri tat Adj, ri tat Adi ralc'ual
ri tat Cosam, ri tat Cosam ralc'ual ri tat Elmodam, ri tat Elmodam ralc'ual ri
tat Ex; 29 ri tat Er ralc'ual ri tat Josué, ri tat Josué ralc'ual ri tat Eliezer, ri tat
Eliezer ralc'ual ri tat Jorim, ri tat Jorim ralc'ual ri tat Matat, 30 ri tat Matat
ralc'ual ri tat Levi, ri tat Levi ralc'ual ri tat Simedn, ri tat Simeodn ralc'ual ri
tat Jud4, ri tat Juda ralc'ual ri tat José, ri tat José ralc'ual ri tat Jonan, ri tat
Jondan ralc'ual ri tat Eliaquim, 31 ri tat Eliaquim ralc'ual ri tat Melea, ri tat
Melea ralc'ual ri tat Maindan, ri tat Maindn ralc'ual ri tat Matata, ri tat Matata
ralc'ual ri tat Natdn, ri tat Natan ralc'ual ri tat David, 32 ri tat David ralc'ual
ri tat Isai, ri tat Isai ralc'ual ri tat Obed, ri tat Obed ralc'ual ri tat Booz, ri tat
Boozralc'ualritat Salmon, ritat Salmoén ralc'ualri tat Naason, 33ri tat Naason
ralc'ual ri tat Aminadab, ri tat Aminadab ralc'ual ri tat Aram, ri tat Aram
ralc'ual ri tat Esrom, ri tat Esrom ralc'ual ri tat Fares, ri tat Fares ralc'ual ri
tat Juda, 34ri tat Judd ralc'ual ri tat Jacob, ri tat Jacob ralc'ual ri tat Isaac, ri
tat Isaac ralc'ual ri tat Abraham, ri tat Abraham ralc'ual ri tat Taré, ri tat
Taré ralc'ual ri tat Nacor, 35 ri tat Nacor ralc'ual ri tat Serug, ri tat Serug
ralc'ual ri tat Ragau, ri tat Ragau ralc'ual ri tat Peleg, ri tat Peleg ralc'ual ri
tat Heber, ri tat Heber ralc'ual ri tat Sala, 36 ri tat Sala ralc'ual ri tat Caindn, ri
tat Caindan ralc'ual ri tat Arfaxad, ri tat Arfaxad ralc'ual ri tat Sem, ri tat Sem
ralc'ual ri tat Noé, ri tat Noé ralc'ual ri tat Lamec, 37 ri tat Lamec ralc'ual ri
tat Matusalén, ri tat Matusalén ralc'ual ri tat Enoc, ri tat Enoc ralc'ual ri tat
Jared, ri tat Jared ralc'ual ri tat Mahalaleel, ri tat Mahalaleel ralc'ual ri tat
Caindn, 38ri tat Cainan ralc'ual ri tat Ends, ri tat Ends ralc'ual ri tat Set, ri tat
Set ralc'ual ri tat Addn, ri tat Adan are ralc'ual ri Dios.

4

Citakchi'x ri Jestis che mac

1Xel biriJesds parinima’ Jordan, xtzelej c'ulok kajinak ri Lok'alaj Espiritu
puwi'. Te ri' ri Espiritu xuc'am bi ri Jesus pa tak juyub ri citz'inowic. 2 Xc'oji
c'u chila' cawinak k'ij, catakchi'x c'u che mac rumal ri Itzel. Man c'o ti c'u jas
xutij pa tak ri K'ij ri'. Te c'u ri' sibalaj xnumic. 3 Xubij c'u ri Itzel che: We lal
ri' riu C'ojol ri Dios, bij la che we abaj ri' chi cuban na wa che la, —xcha che.

4Ri Jesus xch'awic, xubij che: Tz'ibam can wa' pa ru Lok’ Pixab ri Dios ri
Tz'ibtalic, cubij: “Man xak td xuwi rumal ri wa quec'asi na ri winak, xane
xukuje' rumal ronojel ru Tzij ri Dios,” —cécha ri', —xcha ri Jesus che.

5 Te c'u ri' ri Itzel xuc'am bi ajsic puwi' jun nimalaj juyub. Xeuc'utuxtaj
conojel ri tinimit re ruwéchulew chuwéch. 6 Xubij c'u che ri ﬂesﬁs: Quinya na
chela chi citakanla }[l)a quiwi' conojel we tinimit ri' xukuje' chi cnimarisax K'ij
la rumal wa', —cécha'. Yo'm c'u ronojel wa' chwe in. Riin c'ut cuya' quinya
wa' che apachin ri quinwaj ({uinya wi, —xcha ri Itzel che. 7 We céxuqui la
quink'ijilaj la quinya wa' che la, —xcha che.

8 Ri Jesus xch'awic, xubij: jSatands! Chatel chnuwéch, —xcha'. Rumal chi
tz'ibam pa ru Lok’ Pixab ri Dios, cubij: “Chatk'ijilan na chwe in ri Awajaw
ri a Dios. Chatpatédnin xak xuwi chwe in,” —cécha ri u Tzij ri Dios, —xcha ri
Jesus che.

9 Ri Itzel xuc'am bic ri Jesus pa ri tinimit Jerusalén, xutac'aba puwi' ri
nimalaj rachoch Dios, xubij che: We lal ri' ri u C'ojol ri Dios, q'uidka bi ib la
iquim, —cécha'. 10 Rumal chi ru Lok' Pixab ri Tz'ibtalic cubij:

Queutak na lok ri dngeles
che a chajixic,
—cécha',—xcha ri Itzel che. 11 Xukuje' cubij pa ru Lok’ Pixab ri Dios:
Catquichap na che rak'ab che a to'ic
rech man cachdk'ij td rawakan
cho jun abaj,
—cdachari'.
12Xch'aw china jumul ri Jesus, xubij: Xukuje' cubij pa ru Lok' Pixab ri Dios
rih Tz'ibtalic: “Mayac royowal ri Kajaw ri ka Dios,” —cécha', —xcha ri Jesus
che.
13 Aretak ri Itzel xto'taj chutakchi'xic ri Jesus che mac, xel bi ruc'. Cétzelej
chinalok jumul pa jun k'jj chic.

RiJests cuchaplej tijonem

14 Xtzelej c'u bi ri Jesus, c'o c'u ru chuk'ab ri Lok'alaj Espiritu ruc'. Xe' pa
Galilea. Ri winak ajchila’ xetzijon chrij ri Jesus pa ronojel tinimit. 15 Ri {esﬂs
xuya tijonic pa tak ri rachoch Dios ri cdquimulij wi quib ri winak aj Galilea.
Conojel xquinimarisaj u k'ij.

Que'ri Jesus pari tinimit Nazaret

16 Xtzelej bi ri Jesus, xe' pa ri tinimit Nazaret jawije' xq'uiyisax wi. Pa ri
k'ij re uxlanem xoc bi pa rirachoch Dios jas ru nak'atisam wi rib, xtaq'ui c'ut
chusiq'uixic ru Lok' Pixab ri Dios. 17 Xyi' c'u ri wuj che ri xutz'ibaj ri mam
Isaias, k'alajisal re ru Lok’ Pixab ri Dios ojer. Aretak xujak ri wuj, xuriko
jawije' ri tz'ibtal wi ri', ri cubij:

18 Ri Espiritu rech ri Kajaw Dios c'o wuc'.

In cha'tal c'ut rech queintzijoj utzalaj
tak tzij chque ri meba‘ih

In u takom u lok che qui cu'bisaxic
canima' ri quebisonic,

chutzijoxic ri qui tzokopixic ri e tz'apim,

chubanic c'ut chi queca'y ri moyab,
xukuje' che qui tzokopixic
ri man e tzokopim taj,

—cdacha'.

19 Xukuje' in takom lok chutzijoxic wa'
chiri Kajaw Dios xucha' we K'ij
junab ri' chubanic utzil
chque conojel winak,

—cdachari ka mam Isaias, —xcha riJesus chque.

20 Ri Jesus xutz'apij ri wuj, xutzelej wa' che ri chajil re ri rachoch Dios,
xt'uyi'c. Conojel ri winak ri e c'o pa ri rachoch Dios naj qui wi' che. 21 Xubij
c'u chque: Camicri' xbantaj wa' we Tz'ibtalic ri' chuwaéch alak, —xcha chque.

22 Conojel ri winak utz quech'aw chrij riJesus, xukuje' xquicajmaj rije'lalaj
tak tzij ri xutzijoj chque, xquibij: ¢A mat are ru c'ojol ri tat José? —xecha'.

23Xubij chque: Wetam ri cébij na alak chwe in: “Ajcun, cunajibla,” —cécha
na alak chwe. “Ri ka tom chi xeban la pa ri tinimit Capernaum, chebana c'u
la waral pa ri tinimit la,” —cécha na alak, —xcha chque.

24 Xukuf'e' xubij chque: Kas tzij ri quinbij chech alak chi sibalaj nim quil
wironojel k'alajisanel. Xak xuwi pa ru tinimit ri are' man nim té quil wiwa/,
—cécha ri Jesus. 25 Tzij ri' ri quinbij chech alak chi xec'oji q'uia ri chuchuib
malca'nib pa ri tinimit Israel pa tak ru k'ij ri ka mam Elfas, jun k'alajisal re
ru Lok’ Pixab ri Dios ojer. Oxib junab ruc' wakib ic' man c'o td jab xubano.

Xc'oji c'u jun nimalaj wi'jal pa ronojel ruwéchulew pa tak ri k'ij ri'. 26 Man
xtak té c'u bi ri tat Elias cuc' conojel ri malca'nib, xane xak xuwi ruc' ri jun
chichu' malca'n pa ri tinimit Sarepta re Sidén, —cécha'. 27 Xukuje' xec'oji
q'uia yawabib ri c'o ri itzel tak ch'a'c chquij pa ru K'ij ri Eliseo, jun K'alajisal
re ru Lok’ Pixab ri Dios ojer. Man c'o td c'u jun ri xcunaxic, xane xak xuwi ri
tat Naamdn ri aj Siria, —xcha ri Jesus chque.

28 Aretak ri winak xquita ri xubij chque, conojel ri e c'o pa ri rachoch Dios
sibalaj xpe coyowal che ri Jesus. 29 Xewalij c'ut, xquesaj bi pa ri tinimit.
Xquic'am bi chutza'm rijuyub ri yacom wi ri qui tinimit. Xcaj u q'uidkic biri
Jesus iquim. 30 XKk'atédn c'u bi ri Jesus pa qui niq'uiajal ri winak, xe'c.

Ri Jesus curik jun achiric'o jun itzelalaj espiritu che

31 Xkaj bi ri Jesus, xe' pa Capernaum, jun tinimit re Galilea. Xeutijoj ri
winak chila’' ronojel k'ij re uxlanem. 32 Ri winak xquicajmaj ru tijonic rumal
chi xeutzijobej je'jas ri cuban jun ri cdtakan pa qui wi'.

33 Xoc c'u bi pa ri rachoch Dios jun achi ri c'o jun itzelalaj espiritu che.
Xurak u chi' ri achi, co xch'awic. 34 Xubij c'ut: jAa! ¢Jas ke uj uc' la, IIesﬂs aj
Nazaret? ;A petinak la chusachic ka wéch? In wetam wach la, chilal ri' r1
Lok'alaj Achi ri takom lok rumal ri Dios, —xcha che.

35Ri Jesus xuyajo, xubij: jChatz'apij u pa chi', chatel che ri achi! —xcha che.

Te c'u ri' ri itzelalaj espiritu xuq'uidk ri achi cho ulew chquixol ri winak,
xel bic, man c'o ti c'dx xuban can che. 36 Conojel xecajmanic. Céquitzijobela
quib, céquibij: ¢Jas wa' we tzij ri' ri cucoj ritata'? jCacowin ri Are' che qui takic
riitzel tak espiritus, quebel chque ri winak! —xecha'.

37 Quetzijon c'u chrij ri Jesus pa ronojel c'olibal chunakaj ri tinimit ri".

RiJests cucunaj ru ji' chichu'ri tat Simon Pedro
38 Xel c'u lok ri Jesus pa ri rachoch Dios, xoc bic pa ri rachoch ri tat Simoén.
Ruji' chichu'ritat Simonkajinak che jun nimalaj k'ak’, xebochi'n c'u ri winak
che ri Jesus puwi' ri chichu'. 39 Xnakajin che ri chichu', xtaq'ui c'u chuxcut.
Xuyaj ri k'ak’, xtédni c'u che. Chanim xwalij ri chichu', xeupaténij c'ut.

Ri Jesus queucunaj q'uia yawabib

40 Aretak kajem cuban ri Kk'ij, conojel ri e c'o yawabib cuc' xequic'am lok
chuwdéchriJesus. Pune q'uia u wéch riyabilri e c'o chque ri winak, xcowin ri
Jesus che qui cunaxic. Xuya ru k'ab pa qui wi' chquijujunal rech queutziric.
41E q'uia c'ut ri xebel itzel tak espiritus chque. Xquirak qui chi', xquibij: Lal
ri' ri u C'ojol ri Dios, —xecha che.

Queuyaj c'uri Jesus, man cuya td chque chi quetzijonic, rumal chi quetam
u wéch chi are ri Cristo.

RiJests cutzijoj ri Utzalaj Tzij re ri Evangelio pa Galilea
42 Aretak xsakiric, xel bi ri Jesus pa ri tinimit, xe' pa juyub jawije' ri xak
catz'inowic. Ri winak sibalaj xquitzucuj, xquiriko. Xquik'atej c'ut rech man
quel té bi chquixol. 43 Ri Jests xubij chque: Rajwaxic chi quine'c quintzijoj
ri Utzalaj Tzij re ri Evangelio chrij ru takanic ri Dios Ch(ﬂle riwinak pa takri
niq'uiaj tinimit chic, are c'u wa' r1 in takom wilok, —xcha'.
44Xtzijon c'uri Jesus pa tak ri rachoch Dios ri e c'o pa Galilea.

5

Waral cdtzijox wiri cajmabal ri xban che qui chapic ri cdr

1 Aretak ri Jesus c'o chuchi' ri nimalaj ja' re ri mar re Genesaret, xeopan
q'uia winak ruc' chutatabexic ru Tzij ri Dios. 2Ri Jesus xeril quieb barcosrie
c'o chuchi' ri mar. E elinak lok ri chapal tak cér pa ri barcos che qui ch'ajic ri
qui c'at. 3Xoc c'u bic ri Jesus pa jun chque ri barcos, ri re ri tat Simén. Xt'uyi
pa ri barco, xuta' tok'ob che ri tat Simon chi cukebisaj apan jubik' ri barco
chuchi' ri ulew rech man cépitz' td ri Are' cumal ri q'uia winak. Chila' c'ut
xuya lok tijonic chque ri winak. 4 Aretak xuténaba ri u tijonem, xubij che ri
tat Si}{nérﬁ: Chakebisaj ri barco pa ri mar. Chikasaj riic'at che qui chapic cér,
—xcha che.

5 Ri tat Simo6n xch'awic, xubij che: Kajtij, xujchacun ronojel ri jun ak'ab
mier. Man c'o ta c'u ka chapom, —cécha'. We c'u je' cdbij la, quinban chi na
wa', queinkasaj ri nu c'at, —xcha che.

6 Aretak xbantajwa', xenoj c'uri qui c'at chapébal cér, je ri’ chi quet'okopitaj
chque tak ri cdr. 7Ri tat Simén cuc' ri to'l tak re xequisiq'uij ri cachi'l ri e
c'o pa rijun barco chic, rech queopan che qui to'ic. Xebe' cuc' che qui to'ic,
xequinojisaj curi quieb barcos, je ri' chi tajin quesach parija'. 8 Aretakri tat
Simon Pedro xril ri xbanic, xubij: Kajaw Jesus, man takal td chwe chi céc'oji
la wuc' rumal chiri in, sibalaj in ajmac, —xcha che.

9 Xubij wa' rumal chi xuxej rib ri tat Simén xukuje' ri e c'o ruc' rumal ri
q'uialaj cér ri xequichapo. 10 Xukuje' xecajman ri tat Jacobo, ri tat Juan, u
c'ojol ri tat Zebedeo, cachi'l quib ruc' ri tat Simén. Xubij ri Jesus che ri tat
Simoén: Maxej awib. Jas ri caban chque tak ri cdr, queamulij, je' caban na
chque ri winak, —xcha che.

11Xequesaj c'ulok ri qui barcos pa ri mar, xquiya cho ri ulew. Te ri' xquiya
can ronojel, xebe' ruc' ri Jesus.

RiJesus cucunaj jun achiric'o itzel ch'a'c che

12 Aretak ri Jesds c'o pa jun tinimit chic, xopan jun achi ruc, ri sibalaj
yawab, ri c'o itzel cha’c® che. Ri achi, aretak xril ri Jesus, xupachba rib
ChuvﬁéCh' Xuchap u bochi'xic, xubij: Tat, we caj la cdcowin la che nu cunacxic,
—xcha'.

13 Ri Jesus xuyuk ru k'ab, xuchap cok. Xubij che: Cwaj, —cécha'. Chutzir
ba'la, —xcha che.

Chanim c'ut xel ri itzel ch'a'c che ri achi, xutziric. 14 Xutak c'u ri Jesus chi
mutzijoj wa' che apachin jun winak. Te ri' xubij che: j0jla! Jec'utu ib la cho
ri sacerdote. Ya ba'la ri takom can rumal ri ka mam Moisés chi cdyi' che u
cunaxicjunric'oitzel ch'a'c che. Are c'u k'alajisabal wa' chquiwéch ri winak,
—xcha che.

15Xesax c'una u tzijoxic wa' pa ronojel tinimit. Ciquimulij c'u quib q'uialaj
tak winak chutatabexic ru tijonic ri Jesus, xukuje' rech queucunaj chque tak
ri qui yabil. 16 Xel bi ri Jesus chila’, xe' pa tak juyub ri quetz'inowic chubanic
orar.

Ri Jestis cucunaj jun achi ri ciminak u cuerpo

17 Pa jun k'ij ri Jesus tajin cuya tijonic. E t'uyut'oj c'u ri tata'ib fariseos
xukuje' ri tijonelab re ri Pixab chunakaj ri Jesus. E elinak culok ri e are’ pa
ronojel tinimit re Galilea, re Judea, xukuje' e c'o jujun ri Xepe pa Jerusalén.
Are c'uri Jesus, sibala{' c'o ru chuk'ab ri Dios ruc' che cunanic. 18 Xeopan c'u
jujun achijab cuc’am lok jun achi ri cdminak u cuerpo. K'oyol cho jun alaju
ch'at. Ri achijab xquitzucuj ri roquisaxic bi ri yawab pa ri ja chuya'ic cho

*
5:12 Riitzel ch'a'c are jun yabil ri sibalaj c'éx ri cusipaj rib.

riJesus. 19 Man xquirik té c'ut jawije' queboc wi bic cumal ri q'uialaj winak.
Xepakic'upuwi'rija. Xquesaj apan jubik'ruxo'tilrija, xquiban jun jul puwi'
ri ja, xquikasaj c'u bi ri achi pa ri alaj ch'at chquixol ri winak cho ri Jesus.
20 Aretak ri Jesus xrilo chi kas quecojon che, xubij che ri achi ri cdminak u
cuerpo: Tat, quesachtaj ri mac la, —xcha che.

21 Te c'u ri' xpe coyowal ri fariseos xukuje' ri tijonelab re ri Pixab.
Céquichomaj pa canima’, cdquibij: “¢Jachin 1o wa" we achi ri' ri cubij ri dwas u
bixic chrij ri Dios?” —quecha'. “Xak xuwi ri Dios cicowin chusachic u mac
jun,” —xecha'.

22 Ri Jesus chanim xuna' ri tajin cquichomaj pa canima'. Xch'aw c'ut, xubij
chque: Riin wetam ri tajin cdchomaj alak pa anima' alak, —cécha chque.
23 4Jachique ri man c'dx té u bixic che ri yawab: “Ra mac xesachtajic”, oriu
bixic: “Chatwalijok, chatbinok”? —cécha ri Jesus chque. (C'dx na u banic ri
jun xukuje' rijun chic.) 24 Rech ba' quetamaj alak chiri in, in ri' ri Ralc'ual
ri Dios ri Kas Winak, c'o nu takanic pa qul wi' ri winak cho ruwéchulew
chusachic qui mac, quinban na wa',—xcha chque.

Xubij che ri achi ri cdminak u cuerpo: Quinbij che la, walij ba'la. C'ama la
birisocla, ojla cho ja,—=xcha che.

25 Chanim xwalij ri achi, xtaq'ui chquiwéch ri winak. Xutelej bi ri u soc ri
k'oyol wi, xe' cho rachoch, tajin cunimarisaj u k'ij ri Dios. 26 Conojel ri winak
sibalaj xquicajmaj ri xubano, xquinimarisaj c'u u k'ij ri Dios. Sibalaj cquixej
quib ri winak, céquitzijobela quib, cdquibij: Camic ri' e c'o cajmabal ri kilom,
—xecha'.

RiJestis cusiq'uij ri tat Levirech que'ruc’

27Te c'uri' xel biriJesus chila', xril jun tok'il alcabal, Levi u bi', tuyul jawije'
cdtoj wi alcabal. Xubij c'u che: Sa'jla wuc',—xcha che.

28 Ri tat Levi xwalijic, xuya can ronojel, xe' ruc' ri Jesus.

29 Ri tat Levi xuban c'u jun nimalaj ulanem che ri Jesus cho rachoch.
Xeopan q'uia chque ri tok'll tak alcabal, xukuje' niq'uiaj tak winak chic.
Xet'uyi c'u junam chi' ri mesa cuc' ru tijoxelab ri Jesus. 30 Xepe ri tijonelab
re ri Pixab cachi'l ri fariseos. Xequiyaj ri tijoxelab, xquibij chque: ¢Jas che
quixwi' cuc' tok'il tak alcabal xukuje' cuc' ajmaquib? —xecha chque.

31 Ri Jesus xch'awic, xubij chtlg[ue: Ri winak ri utz qui wéch ri c'o qui
chuk'ab man rajwaxic t4 cunal que. Xane are rajwaxic wa' chque ri
yawabib, —cécha'. 32 Man in petinak td che qui siq'uixic ri utzalaj tak winak
rech céquiq'uex canima’, cdquiq'uex c'u qui chomanic, xane che qui siq'uixic
ajmaquib, —xcha chque.

Cdgquita' cheri Jests chi jas che man cdca'n td ayunar ru tijoxelab

33 Xquibij c'u che ri Jesus: Ru tijoxelab ri tat Juan amak'el cica'n ri ayuno,
amak'el c'ut cica'n orar. Je' c'u cdca'n ri qui tijoxelab ri fariseos xukuje'. ¢Jas
0'1111 che ri tijoxelab la amak'el quewi'c, man céca'n td c'u ri ayuno? —=xecha
che.

34Xubij c'uriJesus chque: ¢A cuya'lorie c'o pajun c'ulanem céca'n ayunar
aretak c'o ri jia'xel cuc'? —cécha'. 35 Copan c'u na ri k'ij ri man c'o té chiri
jia'xel chquixol. Te c'uri' cdca'n na ayunar pa rik'ij ri', —xcha chque.

36 Xukuje' xucoj jun c'utbal chquiwéch, xubij chque: Man c'o té jun winak
ri cut'is jun c'ac’ c'ojbal chrij ri k'el atz'iak. We je r1', ri c'ac’ cutek'tobisaj na
ri'rik'el, xukuje'ri c'ojbal ri esam cheri c'ac’ atz'iak man cuc'ulajij ta rib ruc’
ri k'el, —cécha'. 37 Man c'o t4 c'u jun winak ri cuya c'ac' vino pa tak k'el tak
k'ebal re tz'um. We je ri), ri c'ac’ vino queut'ubij ri' ri tz'um, cétix c'u na ri'

ri vino, queetzeletaj can ri' ri tz'um. 38 Are ri c'ac’ vino cdyi' na pa c'ac' tak
k'ebal re tz'um. Je ri' man césach td u wéch ri vino, o ri c'olibal re. 39 Man c'o
td jun winak ri craj cutij re ri c'ac’' vino we nabe u tijom re ri k'el vino. Cubij
na ri' ri winak chi are utz na ri k'el vino, —xcha ri Jesus chque.

6
Ru tijoxelab ri Jesus quequich'up ru jolom trico pa jun k'ij re uxlanem

1Pa jun k'ij re uxlanem oc'owem re ri Jesus pa tak ri tico'n. Ru tijoxelab
tajin quequich'up rujolom trico, quequik'ich pa qui k'ab, quequitijo. 2 Jujun
tata'ib fariseos xquibij: ¢Jas che cédban alak ri dwas u banic pa ri K'ij re
uxlanem? —xecha chque.

3Ri Jesus xch'awic, xubij chque ri fariseos: ¢A mat ne siquim alak jas ri
xuban ri ka mam David aretak xnumic, xukuje'rixca'nrie c'oruc'? —cdcha'.
4Xoc c'u bi ri ka mam David pa ri rachoch Dios, xuchap ri wa ri e yo'm cho
ri Dios, xutijo, Xuya que ri e c'o ruc' xukuje'. Awas c'u ne u tijic wa' cumal xak
jachinok. Xane xak xuwi chque ri sacerdotes ya'tal wi wa', —xcha chque.

5 Xukuje' xubiLchque: Riin, in ri' ri Ralc'ual ri Dios ri Kas Winak,* c'o nu
takanic puwi' ri k'ij re uxlanem xukuje’,—xcha chque.

Cdicunax jun achi ri cdminak jun u k'ab

6 Pa jun k'ij re uxlanem chic xoc bi ri Jesus pa ri rachoch Dios, xuchap c'u
u ya'ic tijonic chque ri winak. C'o jun achi chila' ri cdminak jun u k'ab, ri
u wiquidk'ab. 7 Caluchi'x c'u ri Jesus cumal ri tijonelab re ri Pixab, xukuje’
cumal ri tata'ib fariseos, che rilic we ri Are' cdrutzirisaj ru k'ab ri achi pa ri
Kk'ij re uxlanem rech cuya' ciquibij chi c'o u mac. 8 Ri Jesus xretamaxtaj ri qui
chomanic. Xubij c'u che ri achi ri cdminak u k'ab: Walij ba' la, tac'al 1a pa ka
niq'uiajal, —xcha che.

Xwalij c'ut, xtaq'ui chila'. 9 Xubij ri Jesus chque ri niq'uiaj winak ri e c'olic:
C'ori cwaj quinta’ chech alak, —cacha chque. ¢Jachique riya'tal u banic pa ri
k'ijre uxlanem? ¢A are riubanic utzil? {we ne are ri u banic etzelal! ;A ya'tal
riuto'ic ru c'aslemal jun o ri u cdmisaxic? —xcha chque.

10Ri Jesus co xca'y chqlllle conojel ri e c'o pa tak u xcut, xubij c'u che ri achi:
Yuku rik'ab la, —xcha che.

Je' xubano, xutzir c'u can ru k'ab. 11 Ri u c'ulel ri Jesus sibalaj xejik' che ri
coyowal, xquich'abla c'u quib jas ri quecowin chubanic chrij ri Jesus.

Quecha'ri cablajuj apOdstoles rumal ri Jestis

12Pa ri k'ij ri' xe' ri Jesus pa jun juyub chubanic orar. Xroc'owisaj ronojel
jun ak'ab pa oracién cho ri Dios. 13 Aretak xsakiric, xeusiq'uij ru tijoxelab,
xeucha' cablajuj, xubij apéstolest chque (ri quel cubij “nu tako'n”). 14 E are
tak wa'rixeucha'riJesus: Ritat Simo6nrixukuje' cabix Pedro che, ritat Andrés
u chak'ri tat Pedro, ri tat Jacobo xukuje' ri tat Juan, ri tat Felipe xukuje' ri tat
Bartolomé. 15 Xeucha' c'u ri tat Mateo xukuje' ri tat Tomas, ri tat Jacobo ru
c'ojolritat Alfeo, xukuje'ri tat Simon ri cdbix “u nimal tinimit” che. 16 Xukuje'
xeucha' ri tat Judas ru chak' ri tat Jacobo, xukuje' ri tat Judas Iscariote ri
xjachow ri Jesus.

RiJestus cuya tijonic chque q'uia winak

*
6:5 Ri Jests xucoj we bi'aj ri' chbil rib chuc'utic chi Are ri Cristo o ri Mesias ri xtz'ibax ojer pa ru

Lok' Pixab ri Dios chi cépetic. T 6:13 Ri tzij “apostol” quel cubij “takom”. E cablajuj u tako'n ri Jesus
ri e cha'tal rumal.

17 E rachi'lam ru tijoxelab, ri Jesus xkaj lok pa ri juyub, xtaq'ui c'u pa jun
lianic. Sibalaj e q'uia ri winak r1 xebel lok pa conojel tak ri tinimit re Judea,
pa ri tinimit Jerusalén, xukuje' pa tak ri tak'aj re Tiro xukuje' re ri Sidén.
Xeopan c'uruc'ri Jesus chutatabexic ri cubij, xukuje' rech quecunax che tak
ri qui yab. 18 Xukuje' xerutzirisaj ri winak ri céquirik c'dx cumal ri itzel tak
espiritus. 19 Conojel ri winak céquitzucuj cdquichap cok ri Jesds rumal rech chi
quel chuk'ab ruc’ che qui cunaxic conojel.

RiJests cuya tijonic chrij jachin ri'ri curik ri kas utzil

20Xca'y c'u riJesus chque ru tijoxelab, xubij chque: Utz iwe ix riix meba'ib
rumal chi ri Dios cétakan pi wi'.

21Utz iwe ix ri quixnum cémic rumal chi sibalaj c'o ri quitij na.

Utz iwe ix ri quixok' cdmic rumal chi quixtze'n na ruc' quicotemal.

22 Utz iwe ix aretak quetzelax i wich cumal ri winak, xukuje' aretak

uixquesaj bhi cuc’, quixquiyok'o, xukuje' aretak quetzijon chiwij je' ta ne

chi ix lawalo tak winak. Utz iwe aretak ri winak céca'n ronojel wa' chiwe xa
rumalwech in, inri'ri Ralc'ual ri Dios ri Kas Winak, —céchariJesus. 23Sibalaj
chixquicot Ii(a ri k'jj ri', chixtze'nok, rumal chi nim ri tojbal iwe ri quirik na
paricaj. Xukuje' neri cati't qui mam we winak ri' je' xca'n chque ri k'alajisal
tak re ru Lok’ Pixab ri Dios ojer, —xcha chque.

24Tok'ob c'uiwdch ix, ri ix k'inomab, rumal chi ya xixquicot ix waral.

25 Tok'ob i wéch ix ri sibalaj c'o quitij cAmic rumal chi cépe ri k'ij ri sibalaj
quixnum na.

Tok'ob i wéch ix ri xa quixtze'n ruc' quicotemal cdmic rumal chi quixbison
na, quixok'ic.

26 Tok'ob i wich ix aretak conojel ri winak sibalaj utz quetzijon chiw.i{';
rumal chije'xca'nri cati't qui mam we winak ri' ojer chque ri xquijaluj qui
chi e k'alajisal tak re ru Lok’ Pixab ri Dios, —xcha chque.

Cheiwaj riwinak ri cdca'n qui c'ulel chiwe

27 Quinbij c'u chiwe ix ri tajin quitatabej ri nu tzij: Cheiwaj ri céca'n qui
c'ulel chiwe. Chibana utzil chque ri queetzelan i wéch, 28 Chibij: Ri Dios c'o
piwi',—quixchok chque ri winak ri caquitzak itzel tzij pi wi'. Chibana orar pa
qui wi' ri queyok'on chiwe, —cécha'. 29 We c'o jun catch'ayow che rijuperaja
palaj, chaya rijuperaj chic chuwéch. We c'o jun cumaj ra chaquet, chaya che
chi cuc'am bic xukuje' ra camixa'. 30 Chaya che apachinri c'o jas cuta' chawe.
Mata' chi ri jastak awe che ri jun ri xuc'am bic. 31 Ri quiwaj chi cica'n na ri
winak chiwe, je' chibana ix chque xukuje', —cécha'.

32We xak xuwi queiwaj ri winak ri quixcaj ix, ¢jas ta c'u che quichomaj chi
ibanom jun nimalaj utzil? Xukuje' ne ri ajmaquib cécaj quib. 33 We xak xuwi
quiban utzil chque ri winak ri quebanow utzil chiwe, ¢jas c'u che quichomaj
chi c'o nimalaj utzil i banom? Are je' cdca'n ri ajmaquib xukuje', —cécha'.
34 We xak xuwi quiya qui jalomal ri cu'l i c'ux chquij chi ciquitzelej chi na
wa', ¢jas ta che ri' quibij chi i banom utzil? Xukuje' ne ri ajmaquib cdquiya
ri qui jalomal ri cach tak ajmaquib ri cu'l qui c'ux chquij chi clquitzelej chi
na wa'. 35 Cheiwaj ri céica'n qui c'ulel chiwe. Chibana utzil. Chiya jalomal,
micu'ba iwanima" chrij chi catzelex chi na wa' jumul chic. Nim c'u ri tojbal
iwe, cdk'alajin c'u na chi kas ix ralc'ual ri Dios aj Chicaj, rumal chi sibalaj utz
cuban ri Dios chque ri man quemaltioxin taj, xukuje' chque ri lawalo tak
winak. 36 Chitok'obisaj qui wéch ri winak je'jas ri Dios riiTat u tok'obisam i
wach ix, —xcha ri Jesus.

Mik'at tzij pa qui wi' niq'uiaj winak chic

37Mik'at tzij pa qui wi' niq'uiaj winak chic, man cék'at ti c'u na tzij pi wi' ix
rumal ri Dios. Mibjj tzij chquij r1 winak, man cébix ta na tzij chiwij 1x rumal
ri Dios. Chisacha ri qui macjule' chic, césach c'unaimacix. 38 Chiya ix chque
niq'uiaj chic, ri Dios c'ut cuya na chiwe ruc' jun utzalaj pajanic, ticom, cénoj
ra c'olibal, cdjat'jatic, —cécha'. Rumal chijasripajanicriquiyaix, je'ripajanic
ri cuya na ri Dios chiwe, —xcha ri Jesus chque.

39Ri Jesus xucoj chi na jun c'utbal chic rech tijonic, xubij: ¢A cécowin lo jun
winak ri man cédca'y taj chuc'amic u be jun winak chic ri man céca'y taj? ¢A
matjunam ri' quetzak bipajun jul? —cécha chque. 40 Man c'o té jun tijoxel ri
nim na u banic chuwéch ri rajtij. Pune ta ne aretak cétijotaj ri tijoxel, junam
c'unaruc'rirajtij, —cécha'.

41 ;7as che c'o cabij chquij niq‘uia{' winak chic? Je' ta ne chi caca'yej jun alaj
mes ri c'o pa ru wak'dch ri awachalal, man cawil td c'uri a mac atrije'ta ne
jun tem ri c'o pa ri a wak'dch. 42Je' ta ne chi cabij che ri awachalal: “Chaya
chwe chi quinwesaj cok ri alaj mes ri c'o pa ra wak'dch,” —catcha che. jXak
quieb a wach! Man cawil t4 c'u ri tem ri c'o pa ra wak'dch at. Nabe rajwaxic
casuc'umaj ria c'aslemal at je' ta ne chi cawesaj bijun tem pa ra wak'ach. Te
c'uri'kasutz catca'y na che resaxic cokrialajmes paruwak'dchriawachalal
rije'tane xa jun mac ri man nim taj, —xcha riJesus.

Are etamtal jun che' rumal ri u wdichinic
43Man c'o td jun che' ri man utz taj ri cuya utz u wéchinic. Man c'o ti c'u
jun utzalaj che' ri cuya u wichinic ri man utz taj. 44 Are etamtal ri jun che’
rumal ru wéchinic. Man quetam ta higos chrij ri q'uix, man quetam té c'u
uvas chquij ri juwi' q'uix, —cécha'. 45 Jun utzalaj winak are cutzijoj ri utzil ri
c'o paranima'. Jun winak ri man utz taj are cutzijoj ri' ri lawaloyil ri c'o pa
ranima'. Xak xuwi cutzijoj jun winak jas ri c'o pa ranima’, —xcha ri Jesus.

Waral cdtzijox wiri quieb u wdch tac'alibal ja

46 Jas che quibij chwe: “Kajaw, Kajaw,” —quixcha chwe. Man quinimaj
td c'u ri quinbij, —cécha'. 47 Quinc'ut na chiwéch jachin ruc' quinjunamaj
wi ronojel winak ri cdpe wuc' in, ri cutatabej ri quinbij xukuje' cdnimanic, —
cécha'. 48 Junam wa' we winak ri' ruc' jun winak ri cuyac rachoch. Cuc'ot
ri ulew, naj cukasaj. Cuban ri tac'alibal re ri ja puwi' ri abaj. Aretak cépe
jun nimalaj u wo ja', ri ja' cupuq'uij rib chrij ri ja ri', man cicowin td cu
chuyico'misaxic rumal chi yacom wa' puwi' ri abaj, —cécha'. 499 Ri winak c'ut
ri quetataben ri nu tzij, man queniman ta c'u ri', e are' junam ruc' ri winak
ri cuyac rirachoch puwi' ri ulew, man cuban té c'u ru tac'alibal ri ja. Aretak
cdq'uiy rija’, cupuq'uij rib chrij rija, chanim cétzakic, ciyojyob c'urija, —xcha
ri Jesus chque.

7

Ri Jestis cucunayj ri patdnil re jun chque ri qui nimakil soldados

1 Aretak xto'taj ri Jesus che qui tzijobexic ri winak, xe' ri Are' pa ri tinimit
Capernaum. 2 Chila' c'ut c'o jun achi qui nimal soldados. C'o jun paténil re
ri tata' ri sibalaj lok' chuwéch. Ri achi patédninel are sibalaj yawab, camic
cubano. 3 Aretak ri tata' xuta u tzijol ri Jests, xeutak bi jujun chque ri nimak
tak tata'ib que ri winak aj Israel ruc' r1 Are' rech cédquibochi'j chi copan ruc’
chucunaxic ri paténil re. 4 Xebe'c, xeopan c'u ruc' ri Jesus, sibalaj xebochi'n
che, xquibij: Takal che ri tata' ri' chi céto' la che, 5 rumal chi are jun winak

ri sibalaj lok’ queril ri ka winakil uj, xuban c'u ke ri rachoch Dios ri cdkamulij
wi kib, —xecha che.

6 Xe' ri Jesus, xerachi'laj bic. Nakaj chi c'ut c'o wi che ri rachoch ri qui
nimal soldados, aretak ri are' xeutak bijujun tak rachi'l chubixic che riJesus:
Tat, mécos ib la. Man takal td chwe chi coc la lok pa ri wachoch. 7 Rumal ri'
xinchomaj in chi man takal td chwe chi quinopan in uc' la. Xane xak xuwi
we cébij la lok ri tzij, cAcunataj na ri paténil we, —céchari'. 8 Rumal rech chi ri
in, in winakri c'o jun panuwi', riin c'ut xukuje' quintakan in pa qui wi' rinu
soldados. Quinbij che jun: jjat! —quincha che. Que' c'ut. Quinbij che ri jun
chic: jSa'jl —quincha che. Ri are' capetic. Quinbij che ri paténil we: jChabana
wa'l —quincha che. Cuban c'ut, —xcha'.

9 Aretak xuta wa' ri Jesus, sibalaj xucajmaj. Xutzolk'omij rib, xubij chque
ri winak ri e teretoj chrij: Tzij ba' chi chquixol ri winak aj Israel man c'o t&
jumul nu rikom in jun achi junam ruc' ri tata' ri' ri sibalaj cécojonic, —xcha
chque.

10 Aretak xetzelej bic ri u tako'n ri tata' cho ja, xquirik chi ri paténil re ri
tata' ya utz chicriare'.

RiJests cuya chiru c'aslemalriral ala jun chichu' malca'n

11Te c'u ri' xe' ri Jesus pa jun tinimit chic, Nain u bi', xukuje' e benak ruc'
q}'luia chque ru tijoxelab cuc' niq'uiaj winak chic. 12 Nakaj chic c'o wiri Jesus
che ri tinimit, te' xrilo chi c'o jun cdminak telem lok rech céc'am bi pa mukic.
Ri cAminak ri' are xa jun chiala, ral jun malca'n chichu'. E c'o q'uia winakreri
tinimit e teren chrij. 13 Aretak ri Jesus xril ri malca'n, xel ranima' che, xubij:
Man cok' ta chi la, nan, —xcha che.

14 Xkeb ri Jesus ruc' ri cdminak, xuchap cok ri u cixon. Xetaq'ui cutrie
teleninak. Xubij c'u riJesus: Ala, —xcha che. Quinbij chawe, jchatwalijok! —
xcha che ri cdminak.

15 Xwalij c'u ri ala ri xcdm na, xuchaplej ch'awem. Ri Jesus xujach can che
ru nan. 16 Sibalaj xquixej quib conojel ri winak, céquinimarisaj c'u u k'ij ri
Dios. Caquibij xukuje': C'o jun k'alajisal re ru Lok’ Pixab ri Dios ri sibalaj nim
u banic chkaxol.

Xulf(uje' xquibij: Petinak ri Dios chubanic utzil che ru tinimit, —xecha ri
winak.

17Ri xuban ri Jesus cétzijox wa' cumal conojel ri winak aj Judea xukuje’ pa
ronojel ri tinimit ri e c'o nakaj che ri Judea.

Ru tako'nritat Juan Kasal Ja' queopan ruc'ri Jests

18 Ru tijoxelab ri tat Juan xquiya u tzijoxic ronojel wa' che. Are c'u ri tat
Juan xeuch'abej quieb chque ru tijoxelab. 19 Xeutak bi ruc' ri Jesus rech
cdquita' che ri Are' we kas tzij Are r1 Cristo ri cpe na, o we are rajwaxic chi
céqueyej na Jun chic. 20Xeopan c'u ri achijab ruc' ri Jesus, xquibij che: Ri tat
Juan Kasal Ja' uj u takom lok uc' la, chuta'ic che la we lal ri' ri Cristo ri cédpe
na, o we rajwaxic cékeyej na Jun chic, —xecha che.

21Che we chanim ri', aretak xeopanic, ri Jesus xerutzirisaj q'uia winak che
ri qui yab, xukuje' xeresaj bi ri itzel tak espiritus ri e c'o chque jujun winak.
Xuban c'ut chi xeca'y q'uia moyab. 22 Te ri' xch'aw ri Jesus, xubij chque ru
tijoxelab ri tat Juan: Jitzijoj che ri tat Juan ri iwilom, ri i tatabem, chi ri
moyab queca'y chic, r1 ch'ocojib quebinic, ri winak ri c'o itzel ch'a'c chque
queutzirisaxic, ri so'rab céquita chic, ri caminakib quec'astajisaxic, xukuje'
cétzijox ri Utzalaj Tzij re ri Evangelio chque ri meba'ib. 23 Utz re ri winak ri
man cuban ta quieb u c'ux chwij, xane kas tzij cicojon chwe, —xcha chque.

24 Aretak xebe' ru tako'n ri tat Juan, ri Jesus xuchaplej u tzijoxic ri tat
Juan chque ri winak, xubij: ¢Jas ri' ri xe' alak che rilic pa tak ri juyub ri
quetz'inowic? —cécha'. ;A xe'alak cherilic jun winakrixa cdquieblan ranima’
je'ta ne chi are jun aj ri céslabisax rumal ri quidkik'? —cécha'. Man are taj, —
cécha'. 25 ;Jas c'uri xe' alak che rilic? ¢A xe' alak che rilic jun achi ri u cojom
utzalaj tak ratz'iak? Ri winak ri c'o je'lalaj tak catz'iak, ri quequicot ruc' ri
qui k'inomal, queriktaj wa' pa tak cachoch ri nimak tak takanelab, —cécha'.
26 ;Jas c'u lo ri xe' alak che rilic? ¢A xe' alak che rilic jun k'alajisal re ru Lok’
Pixab ri Dios? —cécha'. Je ri', —cécha'. Ri tat Juan c'ut, are nim na u banic
chquixol ri k'alajisal re ru Lok' Pixab ri Dios, —cécha'. 27 Are wa' ri achi ri
tz'ibam chrij pa ru Lok' Pixab ri Dios, cubij:

Quintak bic ri nu tako'n

ri cénabej c'u na chawéch,
ri cusuc'umaj na ra be chawdch,
—cdchari Tz'ibtalic, —xcha ri Jesus. 28 Quinbij chiwe chi man c'olinak té jun
k'alajisal re ru Lok’ Pixab ri Dios ri kas nim na u banic cho ri tat Juan ri Kasal
Ja' chquixol cono{el ri winak cho ruwéchulew, —cécha'. Pune ta ne ri tat Juan
are jun qui nimal winak, ri man kas nim u banic jawije' citakan wi ri Dios,
are nim na u banic wa' cho ri tat Juan.

29 Aretak xquita wa' ri tok'il tak alcabal xukuje' ri niq'uiaj winak chic ri
banom qui kasna' rumal ri tat Juan, xquibij chi ri Dios kas tzij cuban jicomal
tzij. 30 Are c'uri tata'ib fariseos xukuje' ri tijonelab re ri Pixab ri man banom
ta qui kasna' rumal ri tat Juan, man nim ta xquil wi ri u Tzij ri Dios ri tzijom
chque. 31 Xubij c'u ri Kajaw Jesus: ¢Jas c'u ruc' queinjunamaj wi ri winak re
we K'ij junab ri'? ¢Jjas c'u ruc' e junam wi? —cécha'. 32 Xak e junam cuc' ri
alabomi e tac'atoj pa takri c'ayibal, ri cdquich'abela quib, cdquibij: “Xkok'esaj
risu' chiwe, man xixxojow taj. Xkaban u k'ojom cdminak, man xixok' ta c'ut,”
—quecha ri'. 33Xul c'u ri tat Juan ri Kasal Ja' ri man wi'j taj, ri man cutij ta
vino. Quixtzijon c'u chrij, quibij: Xa c'o jun itzelalaj espiritu che, —quixcha'.
34Xinpe c'uriin, in ri' ri Ralc'ual ri Dios ri Kas Winak. Quinwi'c, quintij vino.
Quixtzijon c'u chwij, quibij: Chiwilampe', are jun jik'alaj achi, jun k'abarel ri
cachi'l tok'il tak alcabal xukuje' ajmaquib, —quixcha chwe. 35 Ri winak c'ut
ri céca'n ronojel ruc' no'j, ciquic'ut chkawdéch chi kas utz ri' ri no'j ri cuya ri
Dios, —xcha chque.

Ri Jesuis cawi' ruc' jun tata’ fariseo

36 Jun chque ri tata'ib fariseos xuta' tok'ob che ri Jesus chi céwi' ruc'. Xoc
c'u bi pa rachoch ri fariseo, xt'uyi chi' ri mesa. 37 Jun ixok re be, ri quel pa ri
tinimit, xuto chi tajin cawi' ri Jesus pa ri rachoch ri fariseo. Xe'c, xuc'am bi
jun c'olibal cunabal re alabastro nojinak che c'oc'alaj cunabal. 38Xc'ojic'u pa
rakan riJesus, tajin cok'ic. Xuchaplej qui ja'xic ri rakan ruc' ri u wal u wéch,
queusu' c'u che ru wi'. Xeutz'umaj ri rakan, xutix ri c'oc'alaj cunabal chquij.
39 Aretak ri tata' fariseo ri xula'n ri Jesus xril ri xuban ri ixok, xchoman
pa ranima’, xubij: “We ta are k'alajisal re ru Lok’ Pixab ri Dios we achi ri/,
cuch'ob tariAre'jachin riixok ri'. Xukuje' cuch'ob ta najas ubanic riixok ri
céchapow cok, chi are jun ixok re be wa',” —xcha ri fariseo pa ranima'.

40 Xch'aw ri Jesus, xubij che ri fariseo: Tat Simdn, c'o ri cwaj quinbij na che
la, —xcha'.

Xch'aw ri tat Simdn, xubij che: Ajtij, bij ba'la chwe, —xcha che.

41 Cubij c'uriJesus: E c'o quieb winak c'o qui c'as ruc’ jun ya'l jalomal. Jun
chque c'ojun ciento quetzalesuc'asruc'ritata’. Rijun chicxalajuj quetzales
uc'as,—cécha'. 92 Rumal c'u rech chi man c'o ta qui rajil chutojic ri qui c'as, ri

ya'l jalomal xubij chque chi utz 1a' we man céquitoj ta chic, —céchari' chque.
¢Jachin c'u chque ri ajc'asib rikas lok' xril wi ri ya'l jalomal? —xcha ri Jesus.

43 Xch'aw c'u ri tat Simon, xubij: Quinchomaj in chi are ri jun ri nim na u
c'as, ri man xutoj td chic, —xcha'.

Xubij ri Jesus che: Utz u ch'obic xban la, —cécha che. 44 Ri in xinoc lok pa
ri achoch la. Man xya té la joron chwe che qui ch'ajic ri wakan. Ri ixok ri'
u ja'm ri wakan che ri u wal u wéch, xeusu' c'u che ru wi', —cécha'. 45 Man
xintz'umaj td la. Are c'u ri ixok aretak xinoc lok, xuchap u banic wa' chwe,
man u tdnabam ta qui tz'umaxic ri wakan. 46 Man xya té la aceite pa nu wi".
Ri are c'ut u yo'm c'oc'alaj cunabal chquij ri wakan. 47 Quinbij che la chi
quesachtaj na ri q'uialaj tak u mac rumal chi sibalaj lok' quinrilo. Apachin
c'utricuna’ paranima’ chi man nim td mds ru mac ri quesachic, man lok' td
mads ri Dios chuwdéch, —xcha ri Jesus che.

48 Xubij c'u che ri ixok: Quesachtaj ba' ra mac, —xcha che.

49Ri e c'o ruc' ri Jesus chi' ri mesa céquitzijobela quib, caquibij: ¢Jachin lo wa'
we achiri' ri cdsachow mac? —xechari'.

50 Xubij c'u ri Jesus che ri ixok: Nan, a rikom ru tobanic ri Dios rumal chi
kas tzij catcojonic. Cuya' cate'c, chuxlan ba' ri awanima', —xcha ri Jesus che.

8

Jujun ixokib quetob ruc'ri Jesus

1 Te c'u ri' ri Jesds xusolij conojel ri tinimit Xukuje' conojel ri niq'uiaj
c'olibal ri e c'o wiwinak, xutzijoj ru Lok’ Pixab ri Dios chque. Cuya retamaxic
ri Utzalaj Tzij re ri Evangelio chrij ru takanic ri Dios pa qui wi"winak. E c'o
c'uri cablajuj u tako'n ruc'. 2E benak ruc' xukuje' jujun ixokib ri e utzirisam
chque itzelalaj tak espiritus xukuje' chque tak ri qui yab. E are c'u wa": Ri
nan Maria ri cdbix Magdalena che. Esam c'u bic wukub itzelalaj tak espiritus
che. 3C'orinan Juana, rixokil ri tat Chuza, ru mayordomo ri tat Herodes. C'o
c'urinan Susana, xukuje' q'uia ixokib chic ri xquicoj ri jastak que chuto'ic ri
Kajaw Jesus.

Ri Jesus cuya tijonic chrijri ticol jja’

4 Xquimulij c'u quib q'uia winak. Xeopan winak ruc' ri Jesus ri xepe pa
ronojel tinimit. Ri Are' xucoj jun c'utbal chuya'ic tijonic Ch}%l{le, xubij: 5 Jun
ticol ‘]]'Oa' xel bi cho ja, xe' c'u pa tic'onif'{ic.' Aretak xjopinic, xkaj jubik' ri ija’
pa ri be, xtac'alexic. Xukuje' xekaj lok ri chicop ajuwocaj, xquitij bi ri ija'".
6 Xkaj xukuje' jubik' ri ija' pa tak abaj. Xuchaplej q'uiyem. Xchaki'jar c'ut
rumal chi man c'o td u réxil ri ulew. 7 Xkaj chi jubik' pa tak ri k'ayes ri c'o qui

'uixol. Xq'uiy ri ija’ junam ruc' ri k'ayes. Xjik'isax c'u ri tico'n rumal. 8 Xkaj
chijubik’ pa utzalaj ulew, xebel c'ulok, xeq'uiyic. Xquiya jun ciento qui wéch
chquijujunal chupam ru jolom trico, —xcha chque.

AretakriJesus xto'taj chutzijoxic wa', co xch'awic, xubij: jRiix riijiquibam
riiwanima’ chutatabexic ri nu tzij, chitatabej ba'l —xcha chque.

RiJests cubij chque ru tijoxelab jas qui patdn ri c'utbal ri cucojo
9Ru tijoxelab xquita' che ri Jesus, xquibij: ¢Jas quel cubij wa' we c'utbal ri'?
—xecha che. 10Xch'aw chi ri Jesus, xubij chque: Yo'm chiwe ix ri retamaxic
riman quetam td ri niq'uiaj winak chic chrij ri u takanic ri Dios. Queincoj c'u
c'utbal che qui tijoxic ri niq'uiaj winak chic rech pune ({)ueca'yic, je'tane chi
man c'o ta caquilo, pune ciquitatabej ri tzij, man céquich'ob ta ri'ri qui tatabem,
—Cécha'.

RiJesus cutzijoj chque ru tijoxelab jas quel cubij ri c'utbal chrij riticol ija’

11 Are c'u wa' ri quel cubij ri xintzijoj chiwe: Ri ija' are ru Tzij ri Dios.
12 Ri jja' ri xekaj pa ri be, e are junam jas ri winak ri céquita ri Tzij. Copan
c'uri Itzel, céresaj ri Tzij pa canima' rech man quecojon taj, man caquirik ta
ru tobanic ri Dios. 13 Ri ija' ri xkaj pa tak abaj, e are' junam jas ri winak ri
caquic'amowaj ri Tzij. Aretak cdquito, quequicotic. Man c'o té c'u ri qui xera'.
Xa quieb oxib k'ij cdquicojo. Aretak c'ut cdquichap urikic c'dx, quetzelej canok,
—cécha'. 14 Ri ija’ ri xkaj pa tak ri k'ayes e are' junam jas ri winak ri céquita
ri Tzij. Te c'uri' cAquitakej chi na jumul ri qui be. Sibalaj que' canima' ruc’
ri k'inomal ajuwéchulew, que' canima'’ cuc' tak ri nimak'ij, xukuje' ruc' ri qui
chac. Céjik'isax c'uru Tzijri Dios pa canima’, man cdquiya td c'uri qui wéchinic,
—cécha'. 15Ri ija' c'ut ri xkaf' pa utzalaj ulew, quinjunamaj cuc' ri winak ri
utz canima’, ri cica'n ronojel ruc' jicomal, cdquijiquiba canima' chrij ri Tzij ri
xquitatabej. Ciquitakej c'ut, sibalaj quewéchinic, —xcha ri Jesus chque.

Man c'o td jas ric'u'talic ri mat cdk'alajin na

16 Xubij chinariJesus: Man c'o td jun winak ri cutzij jun chéj o jun candela,
teri' cuch'uk wa' che junlak. Man cuya td c'uwa' chuxe'jun ch'at. Xane cuya
wa' chicaj rech quilitaj ru sakil cumal ri winak ri queboc bi pa ja, —cécha'.
17 Ronojel ri c'u'talic cék'alajin na. Ronojel ri ch'uktal u wi' quel na chi sak
rech quetamaxic.

18 Kas chitatabej ba' na ri quinbij, rumal chi apachin ri c'o c'o ruc' cdyi' na
niq'uiaj che. A%achin c'uriman c'oté c'o ruc', quesax na jas ri cuchomaj chi
c'olic, —xcha chque.

Riunan xukuje' niq'uiaj tak rachalal ri Jesus queopan ruc’
19Xopan c'urunanriJesus, xukuje' tak ri u chak’, ri ranab. Man quecowin
té c'ut quekeb ruc' rumal quech ri q'uialaj winak. 20 Xbix c'u wa' che ri Jesus:
Rlilnan a xukuje' ri achalal la e tac'atoj cho ja. Cach'abex la cumal, —xecha
che.
21Xch'aw riJesus, xubij chque: Riwinak ri cdquitatabej ru Tzij ri Dios, cica'n
c'uricubij, eare'nunanwa',xukuje' e are' wa' ri kas wachalal,—xcha chque.

Ri Jesus cubano chi cdtdni ri quidikik'

22Pajun k'ij xoc ri Jesus pa jun barco, e rachi'lam c'u ru tijoxelab. Xubij ri
Jesus chque: Chujk'ax jela’ ch'dkép che ri mar, —xcha chque.

Xebe' c'ut. 23 E benak puwi' ri mar, xwar ri Jesus. Xﬁe c'u jun nimalaj
quidkik' ri sibalaj c'dx puwi' ri mar. Ri barco tajin cdnoj che ja', je ri' chi xak
q}lllieb cubij pa qui wi'. 24Xebe' ri tijoxelab ruc' ri Jesus, xquic'asuj. Xquibij
che: {Kajtij, Kajti], tajin cujcdmic! —xecha che.

Xc'astaj c'uriJesus, xuyaj ri quidkik' xukuje' ri nimak tak uwoja’. Xténi c'u
ri quidkik', xlilob u wi' rija'. 25 Xubij ri Jesus chque ru tijoxelab: ¢Jas che man
quixcojon taj? —xcha chque.

Xquixej quib, xquicajmaj ri xubano, céquibila c'u chbil quib: ¢Jachin lo wa'
ric'outakanic puwi'ri quiakik' xukuje'rija'jeri' chi queniman che? —xecha
ri'.

Ru cunaxic jun aj Gadararie c'o itzelalaj tak espiritus che

26 Xeopan c'u paritinimit Gadara, ri c'o apan chuwdéch ri Galilea chuchi' ri
mar. 27 Aretak ri Jesus xel lok pa ri barco, xriktaj rumal jun achi re ri tinimit.
Tzq'uia junab chic e c'o itzelalaj tak espiritus che ri achi. Man cucoj ta chi
ratz'iak. Man cdjeki td cho rachoch, xane chquixol ri mukubal céc'oji wi we

achi ri'. 28 Aretak xril apan ri Jesus, xurak u chi', xutzak rib chuwéch. Co

xch'awic, xubij c'u che ri Jesus: ¢Jas caj la chwe, tat Jesus? Lal ri' ri u C'ojol ri
Nimalaj Dios aj Chicaj, —cécha che. jBana ba'la tok'ob, méban la c'dx chwe!
—xcha che riJesus.

29Xubijwa' rumal chiriJesus tajin citakan che riitzelalaj espiritu chi quel bi
cheriachi. Tzq'uia junab c'o u takanic ri itzelalaj espiritu puwi' ri achi. Pune
cdchajixic, cxim c'u cuc' ximibal re ch'ich’, xukuje' chapbal akanaj, ri achi xa
queut'okopij wa', quel bic. Ri itzelalaj espiritu cdresaj bi ri achi, cuc'am bi pa
tak juyub ri quetz'inowic. 30Xuta' ri Jesus che, xubij: ¢Jas ri a bi'? —xcha che.

Xubij che ri Jesus: Ri nu bi' are Q'uiyal, —xcha'.

Xubij wa' rumal chi sibalaj e q'uia ri itzelalaj tak espiritus ri e oquinak
che ri achi. 31 Ri itzelalaj tak espiritus xquibochi'j ri Jesus chi meutak bi pa
ri k'ekumalaj jul. 32 E q'uia c'u ri ak ri tajin queyuk'ux apan pa ri juyub.
Xquibochi'j chi chuya chque chi queboc chque ri ak. Je'ey, —xcha ri Jesus
chque. 33 Xebel c'u bi ri itzelalaj tak espiritus che ri achi, xeboc chque tak ri
ak. ConoL el ri ak junam xquiq'uiék bi quib chutza'm ri ]uyub xetzak bipari
mar, xeji

34 Aretak ri ajyuk'ab xquil ri xbantajic, xeanimajic, xebe'c. Xquiya u tzijol
wa' chque ri winak pa ri tinimit, xukuje' pa tak rijuyub. 35 Xebel lok ri winak
che rilic ri xbantajic. Xeopan ruc' ri Jesus. Xquirik c'u ri achi ri xebel wi ri
itzelalaj tak espl’ritus cojom chi ri ratz'iak, man ch'yj ta chic. Tuyul c'uri
are' chuwéch ri Jesus. Xquixej c'u quib ri winak. 36 Ri winak ri xeilow wa'
ri xbanic XqUItZI] oj wa' chque ri jule' winak chic j jas ri rutzirisaxic ri achi ri
xec'ojina q'uia itzelalaj tak espiritus che. 37 Te c'u ri' conojel ri winak ri e jekel
wi jela’ chrij ri tinimit Gadara, xquibochi'j riJesus chi chel bic cuc' rumal chi
sibalaj xquixej quib. Xoc chi bi ri Jesus pa ri barco, xtzelejic. 38 Ri achi ri
xebel wiriitzelalaj tak espiritus sibalaj xubochi'j ri Jesus chi cuya che chi que’
ruc'. Ri Jesus xutak bi cho rachoch, xubij che: 39 Chattzelej bi cho awachoch,
cheatzijoj conojel ri nimak tak utzil ri u banom ri Dios chawe, —xcha che.

Xe' c'uri achi, xuchap qui tzijoxic chque conojel ri winak re ri u tinimit ri
nimak tak utzil ri u banom ri Jesus che.

Waral cdkil wi ri xuban ri u mia'l ri tat Jairo xukuje'ri ixok ri xuchap cok ri
ratz'iak riJesus

40 Aretak xtzelej bi ri Jesus, e c'o q'uia winak ri xlec'ulanok, xequicotic.
Conojel queye'm ru tzelejic. 41 Xopan c'u jun achi ruc' riJesus, tat Jairo u bi'
riachiri'. Are qui nimal ri winak wa' pa ri rachoch Dios. Xupach ba'rib cho
riJesus, xubochi'j chi copan cho rachoch. 42Xa jun chi u mia'l ri achi ri', craj
cablajujujunab. Cémic c'ucubano. Xe'riJesusruc'. Benak c'uparibe, sibalaj
cdpitz' cumal ri q'uialaj winak.

43 C'o c'u jun ixok ri u rikom c'dx cablajuj junab rumal ru quiq'uel ri xa
quelic, man cétdni td che. U sachom c'u ronojel ru rajil cuc' cunanelab. Man
c'o té jun ri cowininak che rutzirisaxic. 44 Xkeb c'u chrij ri Jesus, xuchap cok
ru chi' ruk'u’. Chanim c'ut xténi ru quiq'uel ri quelic.

45Xubij c'uriJesus: ¢Jachin ri' ri xinchapowic? —xcha'.

Conojel ri winak xquibij chquijujunal: Man in td ri', —xecha che. Xubij
c'uri tat Pedro xukuje'ri e c'o ruc': Kajtij, ca mat quil la chi e q'uia ri winak
ri e c'o chij la? Cépitz' ba' la cumal conojel. ¢Jas che cébij la: “¢Jachin ri' ri
xinchapowic?” —cécha la, —xcha ri tat Pedro che.

46 Xubij c'u ri Jesus che: C'o jun winak ri xinchapowic. Xinna' chi xel jubik'’
rinu chu]k 'ab chucunaxic jun winak, —xcha chque.

47 Aretak ri ixok xrilo chi man xc'u'taj taj, xkeb ruc' ri Jesus, cibirbitic.
Xxuqui chuwéch. Xuk'alajisaj chquiwéach conojel riwinakjas che xuchap cok

ri Jesus, xukuje' chi xcunatajic. 48 Xubij ri Jests che: Nan, xcunataj la rumal
chi cédcojon la chwe, —cécha'. Cuya' que' la, chuxlan ba' anima' la, —xcha ri
Jesus che.

49 C'4 tajin cétzijon na riJesus, aretak xopan jun ajuworachoch ri qui nimal
ri winak re ri rachoch Dios. Xubij che ri tat Jairo: Xcdm ri mia'l la, —cécha
che. Xak méya chila latz' che ri Ajtij, —xcha che.

50 Aretak ri Jesus xuta ri xbixic, xch'awic, xubij che ri tat Jairo: Méxej ib la,
—cdcha'. Xane cojon la chwe. Cutzir c'u na ri ali, —xcha che.

51 Aretak xopan cho rachoch ri tat Jairo, man xraj ta ri Jesus chi c'o jachin
coc bi ruc', xak xuwi ri tat Pedro, ri tat Juan, ri tat Jacobo, xukuje' ru nan tat
ri ali. 32 Conojel ri e c'o chila’ tajin quebok'ic, cdquiq'uis quib che ok'ej. Xubij
ri Jesus chque: Man cok' té chi alak. Man c@minak té ri ali, xane xak cédwaric,
—xcha chque.

53 Ri winak c'ut xa céquetze'j u wich ri Jesus rumal chi quetam chi cdminak
chi ri ali. 54 Ri Jesus xuchap ri ali che ru k'ab, co xch'awic, xubij: Alj,
chatwalijok, —xcha che.

55Xtzelej c'ulok riranima'. Chanim xwalijic. Xtakan c'u ri Jesus chque chi
chquiya che ri cutijo. 36 Xquicajmaj wa' ru tat u nan. Ri Jesus xeupixbaj chi
c'o maquibij wi wa' ri xbantajic.

9

Ri Jesus queutak bi ri cablajuj u tijoxelab chutzijoxic ri Utzalaj Tzij re ri

Evangelio, xukuje' che cunanic

1Ri Jesus xeusiq'uij ri cablajuj u tijoxelab ruc'. Xuya chque chi céc'oji qui
takanic pa qui wi' conojel ri itzelalaj tak espiritus rech quequesaj bi chque
ri winak. Xukuje' xuya chque chi quequicunaj ri yawabib. 2 Xeutak bic
chutzijoxic ru Lok' Pixab ri Dios chrij ru takanic ri Dios pa qui wi' ri winak.
Xeutak bi xukuje' che qui cunaxic ri yawabib. 3 Xubij ri Jestis chque: C'o
mic'am bic che ri be. Mic'am bi i ch'imiy, i chim, i wa, o rii rajil. Xa jun
iwatz'iak chijujunal quic'am bic, —cécha chque. 4 Apachique ja ri quixoc wi,
chixcanaj can chila' c'a quitake{ china bi jumul ri i be. 5We c'o jun tinimit
ri man quixc'ulax td wi, chixel bi chila’, chitota’ can ri ulew ri c'o chque
ri iwakan chuk'alajisaxic chquij ri winak re ri tinimit ri' chi man utz ta ri
céca'no, c'o qui mac, —xcha chque.

6Xebe' c'ut, xebe' pa tak conojel ri alaj tak tinimit. Xquitzijoj ri Utzalaj Tzij
re ri Evangelio, xukuje' xca'n cunanic pa tak conojel ri tinimit.

Cdcdmisax ri Juan Kasal Ja'

7Ri nim takanel Herodes xretamaj ronojel ri tajin cuban ri Jesis. Man
curik taj jas cubano rumal chi e c'o jujun céquibij chrij ri Jesus: Xc'astaj lok
ri tat Juan Kasal Ja' chquixol ri cdminakib, —quecha'. 8 Xukuje' e c'o jule' chic
céquibij chrij ri Jesus: Ri Elfas, k'alajisal re ru Lok' Pixab ri Dios ojer u c'utum
rib chkawéch, —quecha'. Caquibij c'u jujun winak chic: Jun chic chque ri ojer
tak k'alajisal tak re ru Lok' Pixab ri Dios xc'astaj lok chquixol ri cdminakib,
—xecha ri'. 9Xubij c'u ri tat Herodes: In xintakan che resaxic u jolom ri tat
Juan. ¢Jachin ta c'ulo ri'rije' tak wa' nu tom chrij? —xcha'.

Cutzucuj c'u rilic u wéch ri Jesus.

RiJesus cuya qui wa job mil winak

10 Aretak xetzelej lok ri u tako'n ri Jesus, xquibij che ri Are' ronojel ri qui
banom. RiJesus xeuc'am bic, xebe' c'u qui tuquiel wi pa jun tinimit, Betsaida
ubi'. 11 Aretak xquetamaj ri winak chi xel biriJesus, xeteri bi chrij. Xeuc'ulaj
c'u ri Jesus, xeutzijobej chrij ru takanic ri Dios pa qui wi' winak, xukuje’
Xeucunaj ri yawabib.

12Kajem c'u cuban ri K'ij, xekeb ri cablajuj u tijoxelab ruc' ri Jesus, xquibij
che: Chetaka la bi ri winak rech quebe’ pa tak ri tinimit, xukuje' cho tak r1
cachoch riwinakrie c'o chunakaj ri tinimit, che rokxanexic quib churikic ri
cdquitijo. Uj c'o c'u waral pa tak juyub ri cétz'inowic, —xecha che.

13 Xubij ri Jesus chque: Chiya ix ri cdquitijo, —xcha chque.

thl)libi]' c'uru tijoxelab che: Man c'o td c'o kuc' xane xa job caxlan wa cuc'
ql1111e cdr. (A cuje'ta c'ulo chulok'ic ri qui wa conojel we winak ri'? —xecha
che.

14 Craj c'u e c'o job mil achijab. Xubij ri Jesus chqll(le ru tijoxelab: Chibij
chque riwinak chi quecu'bi pa tak mulaj re niq'uiaj tak ciento,—xcha chque.

15 Je' xca'no, xecu'bi c'u conojel ri winak. 16 Ri Jesus xeuc'am ri job wa
cuc' ri quieb cér, xca'y c'u chicaj, xeutewchij. Te ri' Xxeupiro, xeuya chque ru
tijoxelab rech cdquijach wa' chquiwéch ri winak. 17 Conojel xewi'c, Xxenojic.
Xquimulij c'u ri ch'dkatak wa. Are cablajuj chicéch ri xec'oltajic.

Ri tat Pedro cuk'alajisaj chiriJests are ri Cristo

18 Pa jun Kk'ij ri Jesus tajin cuban orar. E c'o ru tijoxelab ruc' pa qui tuquiel
wi. Ri Jesus xuchap u ta'ic chque, xubij: ¢Jas cdquibij ri winak chi jachin ri' ri
in? —xcha chque.

19 Xech'awic, xquibij che: E c'o jujun cdquibij chi lal ri' ri tat Juan Kasal Ja'.
Jule' chic caquibij chilal ri' ri Elias, k'alajisal re ru Lok’ Pixab ri Dios ojer. E c'o
chi niq'uiaj cdquibij chi lal jun chic chque ri ojer tak k'alajisal tak re ru Lok’
Pixab ri Dios ri xc'astaj lok chquixol ri cdminakib, —xecha che.

20 Xubij c'uri Jesus chque: ¢Jas c'u quibij ix chi jachin ri in? —xcha chque.

Ri lt1at I}’ledro xch'awic, xubij: Lal ri' ri Cristo ri takom la lok rumal ri Dios,
—xcha che.

Ri Jesus cutzijoj chi cdctm na

21 Ri Jesus sibalaj xeupixbaj ru tijoxelab chi c'o méquibij wi wa' chi are ri
Cristo. 22Xubij chque: Rajwaxic chiriin, inri' ri Ralc'ual ri Dios ri Kas Winak,
quinrik na sibalaj c'dx, quinxutux na cumal ri nimak tak tata'ib, cumal ri qui
nimakil sacerdotes aj Israel xukuje' cumal ri tijonelab re ri Pixab, —cécha'.
Xukuje' rajwaxic chi 1uincéimisax na. Te c'uri' quinc'astaj chi c'u na churox
k'ij chquixol ri cdminakib, —xcha chque.

23Xubij c'uriJesus chque conojel: We c'o jun craj cdpe wuc' in, rajwaxic chi
muban xa jas ru rayinic ri are'. Rajwaxic chi cutelej Fok ru cruz ronojel k'ij,
chpet wuc' in. 24 Apachin ta ne ri nim cril wi ru c'aslemal cho ru wéchulew,
cdsach na u wich wa'. Apachin ta ne ri cuya na ru c'aslemal rumal wech
in, céc'oji na u c'aslemal ri man c'o td u q'uisic, —cécha chque. 25 ¢Jas lo ri
utzil curik jun winak we cérechbej conojel ri jastak ajuwéachulew, cuya c'u
ri ranima' che tojbal que, cédsach c'u u wéach we winak ri'? —cécha chque.
26 Apachique winak ri xa céq'uix chwe in, xukuje' che ri nu tzij, in ri' ri
Ralc'ual ri Dios ri Kas Winak, quinq'uix na xukuje' che ri winak ri' aretak
quintzelej lok ruc' nimalaj chuk'ab jas ru petic jun nim takanel. Cénimarisax
na nu K'ij pa ri k'ij ri' junam jas ru nimarisaxic u Kk'ij ri nu Tat xukuje' ri
lok'alaj tak dngeles, —cécha'. 27 Are kas tzij ri quinbij in chiwe chi e c'o jujun

chque ri e c'o waral chnuwéch ri man quecém té na c'd cquil na ru takanic
ri Dios pa qui wi' ri winak, —xcha chque.

Cdq'uextaj ru ca'yebal ri Jests

28 Craj xque' wajxakib k'ij u bim chi can wa'ri Jesus, te c'u ri' xeuc'am bi ri
tat Pedro, ri tat Juan xukuje'ri tat Jacobo, xepaki c'u puwi' ri juyub chubanic
orar. 29 Aretak tajin cuban orar, xq'uextaj ru ca'yebal ri Jesus. Sibalaj xjuluw
ri ratz'iak, sibalaj sakloloj xubano je' jas ri sak tew. 30 Tzcajmabal chic, e
c'o c'u quieb achijab xetac'tobic, tajin quetzijon ruc' ri Jesus, e are ri mam
Moisés rachi'l ri mam Elfas. 31 Sibalaj je'l ru juluwem qui wéch. Céquitzijobe;j
c'uri Jesus chrij ri relic bic cho ru wéchulew, are 1a' ru cimical ri curik na pa
Jerusalén. 32 Pune ri tat Pedro xukuje' ri e c'o ruc' sibalaj c'éx qui waram,
man xewar taj. Xquilo chi sibalaj je'l ru juluwem ru wéch ri Jesus xukuje' ri
qui wich ri quieb achijab ri e c'o ruc'. 33 Elem céca'n bi ri achijab, xubij ri tat
Pedro che ri Jesus: Kajtij, jsibalaj utz chi uj cujc'oji na waral! Ka'na oxib cébal,
jl;ln chela, jun che ri ka mam Moisés, xukuje' jun che ri ka mam Elias, —xcha
che.

Je' xubij wa' ri tat Pedro rumal chi man curik taj jas cubij. 34]Je' tajin cubij
wa' aretak xkaj jun sutz' chquij, xech'uktaj c'ut. Xquixej quib ri tijoxelab
aretak ri sutz' xeuch'uku. 35 Xch'aw c'u lok jun chupam ri sutz', xubij: jAre
lok'alaj nu C'ojol wa'! Chitatabej ri cubij, —xcha'.

36 Aretak xténi ri ch'awem, Xcanaj can ri Jesus u tuquiel. Man xech'aw ta
chi c'u ru tijoxelab. Xukuje' pa tak ri kK'jj ri' man xquitzijoj ta che jachin jun
winak ri xquilo.

Ri Jesus cdrutzirisaj jun alari c'o jun itzelalaj espiritu che

37 Chucab k'ij aretak xekaj lok puwi' ri juyub, e c'o q'uia winak ri xebel lok
churikic ri Jesus. 38 C'o c'u jun achi cuc' ri winak, co xch'awic, xubij: Kaijtij,
banalatok'ob chwe, —xcha'. Chilampelarinuc'ojolxajunchialaric'owuc'
39 Amak'el cichap rumal jun itzelalaj espiritu. Curak u chi' ri ala. Ri itzelalaj
espiritu cubak'atila’, cupuluwisaj u pu chi', xukuje' cutota’, —cécha'. Tzman
craj taj quel cheriala, —xcharitata'. 40 Xeinbochi'j ri tijoxelab la che resaxic
riitzelalaj espiritu, man xecowin té c'u che, —xcha'.

41 Xch'aw ri Jesus, xubij: jAy, winak! Man alak nimanelab tak winak taj,
tzman cécojon td alak, —xcha chque. ¢A are caj alak chi xak quinc'oji in uc'
alak ronojel k'ij che to'ic alak? Xque' q'uia ri k'ij nu cuyum ri mac alak, —
xcha chque. Xubij c'u che ri achi: C'ama la lok ri c'ojol la, —xcha che.

42 Aretak tajin cékeb ri ala ruc' ri Jesus, ri itzelalaj espiritu xuq'uidk pulew,
xubak'atila’. Ri Jesus xuyaj ri itzelalaj espiritu, Xrutzirisaj ri ala. Xujach bic
che ru tat. 43 Conojel ri winak xquicajmaj ri nimalaj u chuk'ab ri Dios.

Ri Jestis cutzijoj chi na jumul chi cdcdmic
Riwinak sibalaj tajin cdquicajmaj ri xubano, xch'aw chi riJesus, xubij chque
ru tijoxelab: 44 Chicojo retal wa' ri quinbij chiwe, —cécha chque. jRi in, in ri'
ri Ralc'ual ri Dios ri Kas Winak, quinjach na bi pa qui k'ab ri winak! —xcha'.
45 Man xquich'ob t c'u ru tijoxelab jas ri xubij chque. Man xyi' td chque
chi cédquich'ob we tzij ri'. Xquixej c'u quib chuta’ic che jas quel cubij wa' ri
xubij chque.
Ri tijoxelab cdiquichomala quib chrij jachin chque are nim na u banic
46 Te c'u ri' ri tijoxelab xquichap u chomalaxic quib chrij jachin chque
are ri nim na u banic chquixol. 47 Aretak ri Jests xretamaj ri xquichomaj

pa canima’, xuc'am apan jun ac'al, xutac'aba ruc'. 48 Xubi% c'u ri Jesus
chque: Apachin jun winak ri kas cic'amow we ac'al ri' rumal wech in, in
ri' quinuc'amo xukuje'. Apachin c'u ri quinc'amow in, cuc'am ri' xukuje' ri
xintakow lok. Apachin c'u chiwe ri man nim téa u banic, tzare wa' ri nim na
quinwil in, —xcha chque.

Apachin jun winak ri man cuban td u c'ulel chke, are ri' cujuto’' na
49 Xubij c'u ri tat Juan che ri Jesus: Kajtij, kilom jun ri queresaj itzelalaj tak
espiritus pa ri bi' la. Xkak'il c'u canok rumal chi man are ta jun kuc', —xcha
che.
50 Xubi{ riJesus che: jMik'ila chic! —xcha'. Apachin jun winak riman cuban
té u c'ulel chke, cujuto’ na ri', —xcha chque.

RiJesus queuyaj ri tat Jacobo, ri tat Juan

51Xketet c'ulok ri k'ij re ru c'amic bi ri Jesus chicaj, xujiquiba c'u ri ranima’
che ru binem pa ri tinimit Jerusalén. 52 Ri Jesus xeutak bi u tako'n rech
quenabej bi chuwéch pa ri be. Xebe' c'ut, Xeopan pa jun alaj tinimit re
Samaria, xquitzucuj jawije' ri cdwar wi ri Are', xukuje' ri cdwi' wi chila'. 33 Ri
winak ajchila’ man xquic'ulaj td c'ut, rumal chi xquilo chi benam re ri Jesus
pa Jerusalén. 54 Aretak ri tijoxelab, ri tat Jacobo, ri tat Juan xquil wa' jas ri
xquiban ri ajtinimit, xquibij: Kajaw, ¢a caj la chi cujtakan chukasaxic k'ak’
chica{(rech cdq'uis qui wich we winak ri', je' jas xuban ri Elias, ri k'alajisal re
ru Lok’ Pixab ri Dios ojer? —xecha che.

55 Xutzolk'omij rib ri Jesus, Xxeuyajo, xubij chque: ¢A xa man quich'ob taj
chi are ri Lok'alaj Espiritu rech ri Dios ri cétakan pi wi'? Man are ta c'u ru
rayinic ri Are' chi je' quiban wa'. 56 Ri in c'ut, in ri' ri Ralc'ual ri Dios ri Kas
V¥linak, man xinpe ta chusachic qui wéch ri winak, xane che qui to'ic, —xcha
chque.

)%ebe' c'u pajun alaj tinimit chic.

Ri Jesus queupixbaj oxib winak ri cdcaj queboc che u tijoxelab ri Are'

57E benak c'u pa ri be, c'o jun achi xubij che ri Jesus: Kajaw, quine' uc' la
apawije' ta ne ri que' wila, —xcha che.

58 Xubij ri Jesus che: Ri yac e c'o tak ri qui jul, xukuje' e c'o ri qui soc ri
chicop ajuwocaj. Are c'uriin, in ri' ri Ralc'ual ri Dios ri Kas Winak, man c'o
té jawije' quinwar wi, —xcha'.

59 Xubij ri Jesus che ri jun chic: Sa'j wuc', —=xcha che.

Xubij r1 are: Kajaw, ya la chwe chl nabe quine'c, quinmuk na can ri nu tat
aretak cdcidmic, —xcha che.

60 Xch'aw chi ri Jesus, xubij che: Cheaya can ri cdminakib pa ri qui mac
chequimuku ri qui cdminak. Ri at c'ut, jatzijoj ru Lok’ Pixab r1 Dios chrij ru
takanic ri Dios pa qui wi' ri winak, —xcha ri Jesus che.

61Jun achi chic xubij: Kajaw, quine' na uc'la, —cécha'. Nabe c'ut yala chwe
chi quine'c, queinch'abej na can ri ajuwowachoch, —xcha che.

62 Xubij ri Jesus che: Jun winak ri cuchap u banic taji'n, we cusak'orij ru
chac, man cuq'uis taj, man c'o td u patin wa'. Xukuje' jun winak ri craj coc
che tijoxel we, ri xa cuban quieb ranima’, man c'o td c'u u patn wa' che ri
Dios pa ru takanic pa qui wi' ri winak, —xcha chque.

10

Oxc'al lajuj u tijoxelab ri Jests quetak bic
1Te c'uri' ri Jesus xeucha' oxc'al lajuj u tijoxelab chic. Pa cacabil xeutak
bic rech quenabej bi chuwéch. Xebe' c'u pa ronojel tinimit, xukuje' jawije'

chi' ri rajwaxic que' wi na ri Jesus. 2 Xubij ri Jesus chque: Kas nim ri jach’, xa
c'u e quieb oxib ri ajchaquib. Chibochi'j ba' ri Rajaw rijach’' chi cheutaka bi
ajchaquib pa ru jach', —cécha chque. 3 jJix ba'! Quixintak bic je' ta ne chi ri
ix, ix alaj tak chij chquixol ri utiw. 4 Miwuc'aj bi i borxa che riirajil. Mic'am
biriichim, mic'am c'u birii xajab. Mixtaq'ui che tzij pa tak ri be rech man
quixbeytaj taj. 3 Apachique ja ri quixoc wi, chibij nabe: Chuxlan ba' canima’
riwinakri e c'o pa we ja ri', —quixcha chque.  We c'o jachin jun winak cho
rijari'rikas craj chicuxlan ranima', cuc'amowaj na wa'rii tzij re tewchibal,
cuxlan c'unaranima'. Are c'u we man c'olic, man cécanaj ta can ri tewchibal
pa qui wi' ri winak re ri ja ri'. 7 Chixcanaj can pa ri jun ja ri'. Xak mixbin
chi'tak ja. Quitij na ri cdyi' chiwéch, rumal chi ya'tal che riajchac chi cuc'am
ri tojbal re ru chac, —cécha chque. & Apachique tinimit ri quixopan wi, we
quixquic'ulaj, chitija ri cdquiya chiwéch. 9 Chicunaj ri yawabib ri e c'olic,
chibij c'u chque: “Nakaj ix c'o wi che ru takanic ri Dios pa qui wi' ri winak,”
—quixcha chque. 19 Apachique tinimit ri quixopan wi, ri man quixquic'ulaj
téd wi ri winak, chibij can wa' chque aretak quixel bic: 1 “Xukuje' ne ri ulew
reritinimit alak rinac'al chque ri kakan, cékatota' na can che k'alajisabal chij
alak chi man utz té ri cdban alak. Chich'obo ba' chi nakaj chech alak c'o wiru
takanic ri Dios pa qui wi' ri winak,” —quixcha chque. 12 Quinbij c'u chiwe
chi pa ri K'ij ri capetic, ri cuk'at na tzij ri Dios, cétan na ri' ri c'djisabal u wéch ri
o . . * . . .. . P . . . 7
tinimit Sodoma" chuwdch ri c'jisabal u wéch ri tinimit ri', —xcha ri Jesus.

Waral ciitzijox wi ri cdca'n ri winak ri man queniman taj

13 jc'ax iwe, winak re ri tinimit Corazin! C'dx iwe, winak re ri tinimit
Betsaida! We ta xeban ri cajmabal ri' pa ri tinimit Tiro, pa ri tinimit Sid6n,
jas ri xebantaj iwuc' ix, q'uextajinak ta chi na ri canima’ ri winak jela’, qui
cojom ta chi catz'iak ri cuk'alajisaj chi quebisonic. Xukuje' c'o ta banom wi
ri cuk'alajisaj chi are ri qui mac ri quebison che, —cécha'. 14 Rumal ri' citan
na ri c'djisabal qui wéch ri winak aj Tiro, aj Sidon chuwdch ri c'djisabal 1 wéch
ix aretak cdk'at na tzij pi wi'. 13 Ri ix c'ut, winak re ri tinimit Capernaum, ri
sibalaj xinimarisaj iwib, c'd pa ri k'ak’ quixkasax wi na, —xcha chque.

16 Xch'aw chi ri Jesus, xubij: Apachique winak ri cutatabej ri i tzij ix, in ri'
ri quinutatabej. Apachin ri man nim ta quixrilo, in ri' ri man nim ta quinril
wi xukuje'. Apachin c'u ri man nim ta quinrilo, man nim ta céril wi ri' ri
xintakow lok, —xcha chque ru tijoxelab.

Quetzelej lok ri oxc'al lajyj tijoxelab

17 Ruc' quicotem c'ut xetzelej lok ri oxc'al lajuj tijoxelab ruc' ri Jesus,
xquibij: Kajaw, xukuje'riitzelalaj tak espiritus queniman chke aretak cékacoj
ribi'la, —xecha che.

18 Xubij ri Jesus chque: Ri in xinwil ri xuban ri Satands, aretak xtzak lok
chicaj jas cuban ri caypa'. 19Ri in nu yo'm ri i chuk'ab rech quixcowinic
quitac'alej tak cumétz xukuje' tak ixterix. Nu yo'm xukuje' riichuk'ab chrij
ronojel ri cuban rika C'ulel, rech quixch'acan na puwi', man c'o té c'ujasjun
c'éx ri cécowin chubanic chiwe ix, —cécha'. 20 Mixquicot ba' rumal chi ri itzel
tak espiritus queniman chiwe, xane are chixquicot na rumal chi e tz'ibam ri
ibi' chicaj, —xcha chque.

Cdiquicot ri ranima'ri Jestis

*
10:12 Ri quieb tzij “Sodoma” y “Gomorra” queriktaj pa ri Diccionario, q'uisbal re we Nuevo
Testamento.

21Kas parihora ri' sibalaj xquicot ri Jests rumal ri Lok'alaj Espiritu, Xubij:
Maltiox che la, Tat, lal Rajaw ri cajulew, chi xban la chi ri ajno’jab, xukuje’
ri c'o quetambal man céquich'ob td wa' we tzij ri'. Xane xec'ut la chquiwéch
winak ri man c'o td quetambal je' ta ne e are’ alaj tak ac'alab. Je', Tat, je ri' ri
utzalaj rayinic la, —xcha ri Jesus che.

22 Xubij xukuje': Ronojel ri c'olic are jachom chwe in rumal ri nu Tat. Man
c'o td jun rikas retam jachin ri' ri u C'ojol ri Dios. Xak xuwi ri ka Tat retam.
Man c'o td c'u jun ri kas retam jachin ri' ri Dios ka Tat, xane xak xuwiri u
C'ojol. Apachin c'u chuwéch ri craj ri u C'ojol ri Dios cuc'ut wi wa', xukuje' ri
winak ri' retam jachin ri' ri Dios ka Tat, —xcha ri Jesus.

23 Ri Jesus xutzolk'omij rib cuc' ru tijoxelab, xubij chque pa qui tuquiel
wi: Utz (ﬂle ri winak ri céquil ronojel wa' ri tajin quiwil ix, —cécha'. 24Je'
quinbij chiwe chi e c'o q'uia chque ri ojer tak 'ala{'isal re ru Lok’ Pixab ri
Dios, xukuje' nimak tak takanelab ri xquirayij ri rilic jas ri quiwil ix, man
xquil té c'ut. Xquirayij u tatabexic jas ri quitatabej ix, man xquita ta c'ut, —
xcha riJesus chque.

Rixbanrumalriutzalaj tata' aj Samaria

25Xtaq'ui c'u ak'an jun tijonel re ri Pixab che resaxic u pu chi' riJesus, xuta'
che, xubij: Ajtij, ¢jas c'u quinban in rech quinrik na ri c'aslemal ri man c'o ta
u q'uisic? —xcha che.

26 Xubij ri Jesus che: ¢Jas ri' ri tz'ibam pa ri Pixab? ¢Jas pu ri césiq'uij la u
wach? —xcha'.

27Xch'aw chiri tijonel re ri Pixab, xubij: “Sibalaj chiwaj ri i Dios ri Iwajaw,
chijiquiba riic'ux, chijiquiba riiwanima' chrij, chicojo rii chomanic, chitija
c'u i chuk'ab chubanic wa',” —cécha'. “Chiwaj c'u r1 iwach winak jas ri 1x
quiwaj iwib,” —cdcha ri Lok' Pixab, —xcha ri tata'.

28 XubiI]' ri Jesus che ri tata": Kas tzij ri bim la. Bana ba'la wa', c'o c'unari
c'aslemal la, —xcha che.

29 Are c'uritata' craj cuk'alajisajrib chijicom ranima’, xubij c'u che riJesus:
¢Jachin ri' ri wach winak? —xcha che.

30 Xch'aw chi ri Jesus, xubij che: Jun achi xel bi pa ri tinimit Jerusalén,
benam c'u re pa ri tinimit Jeric6. Xchap c'u cumal elak'omab pa ri be. Ri e
are' xquesaj biriratz'iak, xquich'ayo. Xebe' c'ut, xquiya canok. Xa c'u jubik’
man xcdmriachi, —cécha'. 31Xkaj c'u bijun chque risacerdotes aj Israel pari
beri'. Aretak xril ri achi, naj xoc'ow wi che. 32 Xog{ n xukuje' jun tata' Levita
jawije' c'o wiri achi. Aretak xril ri achi soctajinak, ri are' naj xoc'ow wi che
xukuje'. 33 Benak c'u jun tata' aj Samaria pa ri be ri'. Aretak xril ri achi ri
soctajinak pol pa ri be, xel ranima' che, xutok'obisaj u wéch. 34 Xkeb ruc' ri
achi, xucoj cunabal chque ru soctajic, xupiso. Teri' xuya riachi chrij ru quiej,
xuc'am bi pa jun ja warbal, xrilij c'u chila’, —cécha'. 35 Chucab k'ij aretak xel
bicritata' aj Samaria, xresaj lok ru rajil, xuya niq'uiaj che rirajaw ri warbal,
xubij che: “Bana ba' la tok'ob chwe, chilij la we achiri'. Ronojel ri cisach na
la chrij, quintoj na che la aretak quintzelej lok,” —xcha che, —cécha ri Jesus.
36RiJesus xuta' che ritijonel, xubij: ¢Jas ri chomanicla? ¢Jachin chque ri oxib
V\ﬁnak ri' are ri kas rach winak ri achi ri xchap cumal ri elak'omab? —xcha
che.

37Xch'aw chi ri tijonel re ri Pixab, xubij: Ri xutok'obisaj u wéch, are kas
rach winak, —xcha'.

Xubij c'u ri Jesus che: Ri lal, bana ba’ la junam jas ri xuban ri tata' aj
Samaria, —xcha che.

Ri Jestis copan cho cachoch ri nan Maria, ri nan Marta

38XutakejruberiJesus, erachilc'urutijoxelab. Xeopan pajun alaj tinimit.
Jun ixok, Marta u bi', xeuc'ulaj cho rachoch. 39 Ri nan Marta c'o jun u chak’,
Maria u bi'. Xt'uyi c'u ri nan Maria chuwéch ri Jesus chutatabexic ri cubij.
40 Sibalajlatz' c'u u wéch ri nan Marta rumal rech ri q'uia u chac. Xopan ruc'
riJesus, xubij che: Kajaw, ¢a xak quilla chirinu chak' quinuya can nu tuquiel
chubanic ri chac? Bij ba la che chi chinuto’, —xcha che.

41Xch'aw ri Jesus, xubij che: Marta, Marta, sibalaj are cachomaj ri a chac.
Tzbenak awanima' ruc'. 42C'o c'u ri kas rajwaxic. Are c'u ri Maria are xucha'
riutz na, man quesax ti c'u wa' che, —xcha riJesus che.

11

Ri Jestis cuc'utu jas u banic orar

1 Ri{esfls tajin cuban orar pajun c'olibal chic. Aretak xto'tajic, jun chque ru
tijoxelab xubij che: Kajaw, chujitijojla chubanic orar, je'jasri tat Juan xuc'ut
chquiwdéch ru tijoxelab, —xcha che.

2Xubij ri Jesus chque: Aretak quiban orar, chibij:

Katat, r1lal c'o la pari caj,
chnimarisax ta na u k'ij ri bi'la.
Chtakan ta na la pa qui wi'

conojel winak.
Chban ta ba' ri rayibal la

cho ruwéchulew,

jas ricdban uc'la chila’ chicaj.
3Ya la ri ka wa ronojel k'ij.
4Sachala rika mac,

je'jas riuj xukuje' cikasach

ri qui mac ri céca'n c'ax chke.
Madya la chke chi cujtakchi'x che mac,

xane chujto’ 1a cho ri Itzel,
—quixcha na, —xcha ri Jesus chque.

3 Xukuje' xubij ri Jesus chque: We c'o jun chiwe ri c'o jun awachi'l, copan
ta awuc' pa niq'uiaj ak'ab, cubij chawe: “Wachi'l, quinjal ta na oxib caxlan
wa chawe. ¢Xa c'o jun wachi'l chic petinak pa ri be, opaninak c'u wuc' cho
wachoch. Man c'o té c'u jas quinya che,” —cécha'. 7 Are c'u ri at catch'aw
ta lok, cabij che: “Maya latz' chwe. Tz'aptal chi ri uchibe. Ri walc'ual c'ut
e k'oyol chi wuc' in. Man quincowin taj quinwalijic chutzucuxic jas quinya
chawe,” —catcha che. 8 Pune man cawaj catwalij ri' chuya'ic ri wa che rumal
c'urech chi are ri awachi'l ri cuta’ tok'ob chawe, kas catwalij na ri' rumal chi
ri awachi'l man cuténaba té ru ta'ic tok'ob, caya na ronojel ri rajwaxic che,
—cécha'. 9Je ri' quinbij chiwe: Chita' ba, c'o c'u cdya'taj na chiwe. Chitzucuj
na, c'o nari quiriko. Chixc'orc'otok, cdjakataj na ri uchija chiwéch. 19 Apachin
c'uric'ojascuta’, cuc'am c'unawa'. Ri winakri c'o cutzucuj, c'o na ri curiko.
Ri winak ri céc'orc'otic, cdjakataj na ri uchija chuwach, —xcha ri Jesus chque.

11;Ac'olojun chiweix, riix tata'ib, wetariac'ojol cuta' ruwa, riatc'ut caya
jun abaj che? We ta cuta' jun u cir, ¢a caya lo jun cumétz che chuq'uexwéch
ri cdr? 12 We cuta' jun u sakmol, ¢a caya ne lo jun ixterix che? jMan je' taj!
—cécha'. 13 We ri ix ri ix ajmaquib iwetam ri qui sipaxic utzalaj tak jastak
chque ri iwalc'ual, ¢a ma ta ne rii Tat ri c'o chila' chicaj cuya na ri Lok'alaj
Espiritu chque ri winak ri cdquita' wa' che? —xcha ri Jesus chque.

Cdban tzijtal chrij ri Jests chi c'o u chuk'ab rumal ri Beelzebu



SAN LUCAS 11:14 125 SAN LUCAS 11:29

14 Ri Jesus tajin céresaj bi jun itzelalaj espiritu ri cuban memal. Aretak xel
bi ri itzelalaj espiritu, xcowinic xch'aw ri achi ri mem nabe. Xquicajmaj c'u
wa' ri winak. 15 E c'o jujun chque ri winak xquibij: Wa' we achi ri' queresaj
bi ri itzel tak espiritus ruc’ ru chuk'ab ri Beelzebd™ ri qui nimal ri itzel tak
espiritus, —xecha'.

16 E c'ojule’ chicrixquicoj qui chuk'ab che resaxic u pu chi'riJesus cherilic
jasricubano. Xquita' che chi cuban jun cajmabal c'utbal ajchicaj chquiwéch.
17Ri Jesus retam ri qui chomanic, xubij chque: Jun tinimit ri u banom quieb,
ri clch'ojin na ri juch'ob chrij ri juch'ob chic, cuq'uis c'u na rib ri tinimit ri'.
Quewulix na conojel tak ri ja pa ri ch'oj. Xukuje'jun achalaxic ri u banom
quieb, ri quech'ojinic, cusach c'u na rib qui wéch. 18 Xukuje' we ri Satands
cdch'ojin chrij chbil rib, ¢jas c'ulo cubanri' chujekbaxic riu takanicriare'? —
cdchariJesus. Quinbij wa' rumal chiri alak cébij alak chi quinwesaj biri itzel
tak espiritus rumal ri Beelzebu. 19 We ri in quinwesaj bi ri itzel tak espiritus
ruc' ru chuk'ab ri Beelzebu, ¢jachin c'u cuya ri qui chuk'ab ri tijoxelab alak
rechje' céca'n wa' xukuje'? Ri e are' je' cdquic'ut na chi sachinak ri alak. 20 We
riin quinwesaj bi ri itzel tak espiritus ruc' ru chuk'ab ri Dios, quel cubij wa'
chi camic ri' ri Dios u chaplem takanic waral, —xcha ri Jesus chque.

21 We c'o jun achi ri sibalaj c'o u chuk'ab, utz c'u cuban chuchajixic ri
rachoch cuc' ch'ojibal re ch'ich’, man c'o té ri cdbanow c'éx ri' chque ri jastak
re. 22 We copan ne jun ri c'o na u chuk'ab chuwéch ri achi ri', cich'acan c'u
puwi', queresaj c'u bi conojel ru ch'ojibal tak ch'ich' ri xucu'bisaj wi u c'ux
chquij. Queujach na bi rijastak ri xeutokij chquiwéch rirachi'l, —cécha'. (Je'
xinch'acan in puwi' ri Satands,) —xcha ri Jesus chque.

23 Apachique winak ri man craj td cubano jas ri quinbij, cuban u c'ulel ri'
chwe. Apachin c'uriman qklinuto' té che qui mulixic ri nu chij, wa' we winak
ri' are junam ruc' jun winak ri xa queujabuj, —xcha chque.

Waral citzijox wiri cuban jun itzelalaj espiritu cdtzelejic

24 Aretak jun itzelalaj espiritu quel bi che jun winak, xak cdwacatalob chi pa
tak ri juyub ri quetz'inowic ri man c'o t4 wi joron, cutzucuj c'u ri cuxlan wi.
Man curik té c'ut, xa je ri' cuchomaj: “Quintzelej na bi cho wachoch jawije’
ri xinel wi lok,” —cécha'. 25 Aretak copanic, curik c'u ri ranima' ri winak
je' ta ne jun ja ri ya mesom chic, ri ya banom chi u banic wa'. 26 Que' c'ut,
queuc'ama chi lok wukub itzelala{' tak espiritus ri e c'dx na chuwaéch ri are'.
Conojel queboquic, quejeki c'u chila'. Chuq'uisbal ri u bantajic ri winak ri' ri
e c'oriitzelalaj tak espiritus che, sibalaj cdnimataj na chuwéch ri nabe ubanic,
—xcha chque.

Waral cdtzijox wi jas ri' ri kas utzil
27Ri Jesus tajin cutzijoj wa' we tzij ri', co xch'aw jun ixok chquixol ri winak,
xubij: jUtzre ri chichu' ri xil wéch la rumal, ri xq'uiyisan la! —xchari'.
28 Xubij c'u ri Jesus: jAre utz na que ri winak ri quetow ru Tzij ri Dios,
queniman c'u che! —xcha chque.

Rilawalo tak winak cdgquita' jun etal cajmabal che ri Jests
29 Aretak ri winak xquimulij quib cho ri Jesus, xuchaplej qui tzijobexic,
xubij chque: Xa e lawalo tak winak ri winak re ri k'ij junab ri'. Xak cécaj
chi quinban jun etal ri cajmabal chquiwéch. Man cébantaj td c'u na jun etal
chquiwdch, xane xak xuwi ri etal re ri ka mam Jonds, k'alajisal re ru Lok’

*
11:15 Ri tzij “Beelzebu” are jun chque ru bi' ri Satands.

Pixab ri Dios ojer. 30Ri in, in ri' ri Ralc'ual ri Dios ri Kas Winak, in ri' ri
etal chque ri winak re we k'ij junab ri|, je' jas ri ka mam Jonds are xoc che
jun etal chquiwéch ri winak ri xec'oji pa ri tinimit Ninive, —cécha'. 31 Ri
chichu' ri xc'oji che nim takanel pa qui wi' conojel ri winak aj Seba cdtaq'ui
na cuc' ri winak re we k'ij junab ri' pa ri k'atén tzij ri cdpetic. Cdch'aw c'u na
riixok ri' chiwij ix rumal chi xel lok ri are' pa ru tinimit ri sibalaj naj c'o wi,
xopan c'u ruc' ri nim takanel Salomon ojer chutatabexic ri nojibal u tijonic.
Chiwilampe ix chi c'o Junt waral ri nim na u banic chuwéch ri nim takanel
Salomon. 32 Ri winak c'ut aj Ninive, quetaq'ui na junam cuc' ri winak re we
K'ij junab ri' pa ri K'atén tzij. Quech'aw c'u na ri winak aj Ninive chiwij ix
rumal chi xquiq'uex canima', xquiq'uex c'u qui chomanic rumal ri xutzijoj
ri ka mam Jonas chque. C'o c'u jun waral ri nim na u banic chuwéch ri ka
mam Jonds, —xcha ri Jesus.
Waral cdikil wi ri tijonic chrij ri sakil

33Man c'o td jun winak ri cutzij jun chéj, o jun candela, te cu ri' cuch'uku,
cuya wa' chuxe' jun chicdch. Xane cutzuc'uba wa' chicaj rech cuya sakil
chquiwéch ri winak ri queboc pa ja, —cécha'. 3¢Ri a wak'dch e are je' jas jun
chij ri cuya sakil chawe. We utz ri a wak'dch, k'alaj ri be chawédch. We man
utz ri a wak'dch, man k'alaj ti ri be chawéch. 35 Chawila ba' chi ri sakil ri c'o
awuc' man ciq'uextaj té ri' pa k'ekumal. 36 We c'o ri sakil chawéch, man c'o t4
ne jubik'ri k'ekumal, cawil ba' na ronojel pa sakil, je'jas ri cuban jun chéj, o
jun candela chawdch, cdtununic, —xcha ri Jesus.

Ri Jesus queuyaj ri tata'ib fariseos xukuje'ri tijonelab re ri Pixab

37 Aretak ri Jesus xto'taj chubixic wa', xch'aw jun tata' fariseo, xubochi'j chi
cawi' ruc' choja. Xe' c'uriJesus, xoc bi pari ja, xtuyi chi' ri mesa. 38 Ri fariseo
xrilo chi aretak xoc ri Jesus che ri wi'm, man xuban té ri cubij pa ri qui pixab
ri fariseos, ri e nak'atal chubanic aretak ciban ri ch'ajow k'abaj. Ri fariseo
jun wi xrilo. 39 Xubij ri Kajaw Jesus che: Ri alak fariseos, cich'aj alak ri rij
ri lak xukuje’ ri rij ri vaso. Are c'u pa anima' alak c'o wi ri lawaloyil, c'o ri
itzel rayinic alak, —cécha'. 40 jCon tak winak! ¢A mat etam alak chi ri Dios
ri xbanow ri rij jun winak are ri' ri xbanow ri ranima' xukujle'? 41 Bana ba'
alak utzil rech quel nari etzelal parianima' alak. Je ri' ronojel cécanajna can
ch'ajch'oj, —cécha'.

42 iC'ax ech alak, fariseos! Ri alak cdya alak ru lajujil ri k'ebun, ri ruda,
xukuje' ronojel u wéch ichaj. Céya c'u can alak ri u banic ri utzil, man kas
td c'u lok' ri Dios chuwéch alak. Are c'u wa' ri rajwaxic cdban na alak, man
cdya té c'u can alak ru banic rijule' chic, —cécha'.

43ic'dx ech alak, fariseos! Caj alak ri t'uyulibal quech nimak qui banic pa
ri rachoch Dios, xukuje' caj alak chi nim quil wi alak, chi utz ch'abexic alak
céban pa tak ri be, —cacha'.

44 ic'ax ech alak, fariseos, xukuje' ri alak tijonelab re ri Pixab! Ri alak
onojel alak xak quieb wéch alak. Ri alak junam alak cuc' ri mukubal ri man
quellitaj taj. Quebin c'u ri winak pa qui wi' ri mukubal, man quetam taj chi
c'o k'ayinak tak bak chupam, —xcha".

45 Jun chque ri tijonelab re ri Pixab xch'awic, xubij che: Ajtij, aretak cébij
lawa', uj xukuje' cujyok’' la, —xcha che.

46Xubij c'uriJesus chque: jC'dx ech alak xukuje', alak tijonelab re ri Pixab!
Rumal chi cdya alak q'uia tak pixab chque ri winak je' ta ne chi e nimak tak

T 11:31 RiJunri' are riJesds mismo.

eka'n ri cdya alak chquij. C'dx c'u ri queka'xic cumal ri winak. Ri alak c'ut
man c'o td jas cdban alak che qui to'icrie are’, —cécha'.

47c'ax ech alak! Queyac alak ri mukubal tak ja ri e mukum wi ri ojer tak
k'alajisal re ru Lok’ Pixab ri Dios ri xecémisax cumal ri mam alak. 48 Kas tzij
chi r1 alak, alak k'alajisal tak que ri xca'n ri mam alak, xukuje' junam wéch
alak cuc' ri mam alak. E are' xecdmisanic, ri alak c'ut queyac alak ri mukubal
tak ja ri e mukum wi, —cécha'.

49 Rumal rech wa' cubij ri Dios ruc' ru nojibal: “Queintak na bic k'alajisal
tak re ri Lok'alaj nu Pixab, xukuje' jule' tak nu tako'n chic. Ri winak c'ut
quequicimisaj na jujun chque ri nu tako'n. Jujun c'ut cédca'n na c'dx chque,”
—xcha ri Dios, —cécha'. 50U bim wa' ri Dios rech ri winak re tak we k'ij junab
ri' cdc'djisax qui wach rumal ri qui cdmisaxic conojel ri u k'alajisanelab ri Dios
ri e cmisam tzpa ru banic ru wéchulew petinak lok. 51 Are c'u tzje wa' ru
camisaxic ri tat Abel, xukuje' ru cédmisaxic ri tat Zacarias ri xcdm chquixol ri
ta'bal tok'ob ruc' ri lok'alaj c'olibal ri sibalaj dwas chi coc bi xa apachinok, ri
c'o pa ri nimalaj rachoch ri Dios. Je' quinbij wa' che alak chi ri winak re we
k'ijjjunab ri', e are wa' ri quequeklej na wa', —xcha'.

52iC'dx ech alak, tijonelab re ri Pixab! Etam alak jas u rikic ronojel u wéch
no'j. C'u'm c'u alak wa' we etamanic ri' chquiwéch ri jule' tak winak chic. Ri
alak c'ut, man céban td alak jas u beyal ri etamanic ri', —xcha ri Jesus chque.

53 Elem c'u cuban bi ri Jesus, ri tijonelab re ri Pixab xukuje' ri fariseos
sibalaj xpe coyowal che. Xquicoj qui chuk'ab. Xquichap u c'otic u chi' chquij
q'uia tak tzij. 34Xquic'ac'lebej c'u uta'ic jun tzij pu chi' rech céca'n tzijtal chrij.

12

Ri Jesus cuya tijonic chrij ri cawdichil

1Xquimulij c'u quib sibalaj q'uia winak je ri' chi céiquitac'alela quib. RiJesus
xeutzijobej ru tijoxelab nabe, xubij chque: Chichajij iwib chuwéch ri qui
ch'amil ri tata'ib fariseos. Ri ch'dm ri quinbij chiwe man kas ta ch'dm wa’,
xane are ri qui no'j ri fariseos ri xak quieb qui wéch ri quinjunamaj ruc' ri
ch'dm,—cécha'. 2Man c'o ta c'u ri ch'uktalic ri mat cik'alajin na. Man c'o td c'u
ri c'u'talic ri mat quetamataj na. 3Ri1i tzijom pa k'ekum, cétatabex na wa' ﬁa
sakil. Riijasjatem xukuje' r1 quiban pa ri ja, catzijox na wa' pa ri be, —xcha
chque.

Waral citzijox wi jachin chuwdich ri rajwaxic cdikaxej wi Kib

4 Quinbij c'u chiwe ix, kachalal, chi mixej iwib chquiwéch ri quecémisan ri
cuerpo, te c'u ri' man c'o ti chi ri quecowin chubanic chiwe. 5 Quinc'ut na
in jachin chuwdch ri rajwaxic quixej wi iwib. Are chixej iwib ri' chuwéch ri
jun ri cécowinic quixuq'uidk bi pa rik'ak' aretak ix u cimisam chic. Je' quinbij
chiwe, are chixej iwib chuwéch wa', —xcha chque.

6 ;A mat quieb centavos queq'uiyix wi job chi'ch? Man c'o td c'u jun chque
we alaj tak chicop ri' ri cdsach pu jolom ri Dios. 7Xukuje' retam ri Dios joropa’
ri rismal i wi' e c'olic. Mixej ba iwib. M4s ix lok' na ix chquiwéch q'uia tak
chi'ch, —xcha ri Jesus chque.

Ri Jestls cutzijoj jas cdca'n ri winak ri cuk'alajisaj ri Are' chquiwdch niq'uiaj
winak chic
8 Je' quinbij chiwe chi apachin ri cutzijoj chquiwéch ri winak chi are
wachi'lin, in ri' ri Ralc'ual ri Dios ri Kas Winak, quinbij na chquiwéch ri
dngeles re ri Dios chi wech in we winak ri'. ¥ Apachin c'u ri cubij chquiwéch

ri winak chi man retam ti nu wéch in, quinbij c'u na in chquiwéch ri dngeles
re ri Dios chi man wetam té u wach we winak ri', —cécha chque.

10 Apachique winak ri cédyok'on chwe in, in ri' ri Ralc'ual ri Dios ri Kas
Winak, césach na u mac wa'. Apachin c'u ri cubij ri dwas u bixic chrij ri
Lok'alaj Espiritu re ri Dios, man césach td na u mac ri', —cécha'.

11 Aretak quixquichap ri winak, quixquic'am bi chquiwéch ri qui nimakil
ri winak re ri rachoch Dios o chquiwéch ri k'atal tak tzij, xukuje' chquiwédch
ri niq'uiaj tak takanelab, mixej iwib che jas ri rajwaxic quibij o jas quito'bej
iwib. 12 Are c'uri Lok'alaj Espiritu cuya na chiwe pa we horari'jas ri rajwaxic
u bixic iwumal, —xcha riJesus chque.

Waral cdtzijox wiri k'inomalaj achi ri cuchomaj ri man jicom taj

13Tun chque ri winak xubij che ri Jesus: Bij la che ri wachalal chi cuya we
ri echbal, —xchari'.

14Xch'aw ri Jesus, xubij che: Tat, man in cojom ta che k'atal tzij puwi' alak.
Xukuje' man in c'o té che jachal echbal, —xcha che.

15 Xubij c'u chque conojel: Chilampe alak chi céchajij ib alak chuwéch ru
rayixic q'uia u wéch jastak ajuwéchulew. Pune e c'o q'uia ri jastak re jun
winak, man are ta ri' ri cayo'w ru c'aslemal, —xcha chque.

16 Ri Jesus xucoj chi na jun c'utbal chquiwéch, xubij: C'o jun achi ri
sibalaj k'inom. Sibalaj nim ru wéchinic ri rulew xuya'. 17 Céchoman c'u ri
achi pa ranima’, cubij: “Jas quinban na? Man c'o ta chi c'olibal jawije’'
quinya wi ri nu jal,” —cécha ri'. 18 Xuchomaj pa ranima’, xubij: “Are wa' ri
quinban na. Queinyojij na ri nu c'uja, queinyac na jujun chic mds nimak.
Quinya na ri nu jal, xukuje' tak ri jastak we chquipam wa'. 19 Te c'u ri'
aretak quinto'taj chubanic wa' quinbij na chwe chbil wib: Tuxlanok, two'k,
chabana a nimak'ij rumal chi e q'uia ri jastak awe ri a c'olom. Cuban na
wa' che q'uia junab,” —quincha na in, —cécha ri Jests. 20 Xubij c'u ri Dios
che: “jConalaj achi! Camic chak'ab catcdmic, quel na rawanima'’. ¢Jachin lo
ajchak'el can ri jastak ri a c'olom?” —xcha ri Dios che, —cécha ri Jesus. 21]Je
rl' ri cuc'ulmaj ri winak ri cumulij k'inomal che chbil rib, man k'inom té c'u
wa' cho ri Dios, —xcha ri Jesus chque.

Ri Dios queuchajij riralc'ual

22Xubij c'uri Jesus chque ru tijoxelab: Rumal ri' quinbij chiwe chi mixocil
che ri i c'aslemal, jas ri quitijo, jas ri iwatz'iak quicojo. 23 Nim c'u na u banic
riic'aslemal chuwéch r1 wa. Nim na u banic r1i cuerpo chuwéch ri atz'iak,
—cécha'. 24 |Cheiwilampe ri jo{! Man céquitic td abix, man c'o td c'ujach’ céca'no.
Man c'o td jawije' quequic'ol wiri jastak que, man c'o td c'u qui C'uja. Are c'u
riDios quetzukuwic. Riix clutmésixlok'na chquiwéchrichicop ajuwocaj, —
cécha'. 25 ¢Jachin ta c'u ne chiwe ix cicowinic céc'asi na quieb oxib junab chic
xak pa re wi? Man c'o taj, —cécha'. 26 We man quixcowin td chubanic jun
jasach rinitz' na, ¢jas che quixoc il chque ri jule’ jastak chic? —cécha'.

27 Chiwilampe ri cotz'ij, jas cdca'no queq'uiyic. Man quechacun taj, man
c'o td c'u quiem cédca'no. Pune ta ne je ri', quinbij chiwe chi ri nim takanel
Salomon ojer ruc' ronojel ru k'inomal man je' td ratz'iak wa' xucojo jas jun
chque we cotz'ij ri'. 28 We ri Dios je' cuban wa' che catz'iak ri k'ayes ri e
c'o camic pa juyub, chuwek c'ut queyi' pa ri k'ak’, ;a mat cérilij ri' ri Dios ri
iwatz'iak ix? —cécha'. jAy ri ix, ix achijab ri xak jubik' quixcojonic! 29 jMixoc
ba'il che jas quitijo, mixej c'u iwib rumal wa'! 30 Conojel we jastak ri' ronojel
K'ij kas cdquitzucyj ri niq'uiaj winak chic ajuwéchulew. Rii Tat c'ut retam

jachique ri cajwataj chiwe ix,—cécha'. 31 Chixchacun ba' nabe chujiquiba'xic
ru takanic ri Dios, quirik c'u na xukuje' ri niq'uiaj jastak chic ri e rajwaxic
chiwe, —xcha ri Jesus chque.
C'oba'i k'inomal chicaj

32 Pune ri ix man ix q'uia taj, mixej ba' iwib. Rumal chi cdquicot ranima’
ri ka Tat chuya'ic chiwe chi quixc'oji na pa ru takanic ri Dios. 33 Chiq'uiﬁiﬂ') ri
jastak iwe, chisipaj rirajil chque rimeba'ib. Je ri' cdyi' na chiwe jun iwechbal
pa ri caj ri man cék'elob taj. Cdyi' na xukuje' jun k'inomal chicaj ri man c'o
td u q'uisic. Man copan té c'u elak'om chila’, man céchicopir t4 wa', —cécha'.
34Jun winak are amak'el cuchomaj ri jastak re. We c'o ri iwech ix pa ri caj,
are quichomaj na ri c'o chicaj, man xuwi ta ri' ri c'o cho ruwéchulew, —xcha
ri Jesus chque.

Chiweyej na ru petbalri Jesucristo

35 Chisuc'umaj ba' iwib, chitzija c'u ri i candela chuc'ulaxic ri Iwajaw.
36 Je' quibano jas ri céca'n ri paténinelab ri queye'm u c'ulaxic ri qui patrén
cdtzelej lok pa jun c'ulanem, rech aretak culic, cach'aw chi' ri porta, chanim
céquitor chuwdéch. 37 Utz que ri paténinelab ri' ri queriktaj na rumal ri qui
patron chi e c'aslic aretak catzelej lok. Kas tzij quinbij chiwe chiri qui patrén
queut'uyuba' na chi' ri mesa, cusuc'umaj na rib rech cuya que ri qui wa, —
cicha'. 38 Pune ta c'éd te' cul ri qui patrén pa niq'uiaj ak'ab, pune sibalaj ak'ab,
we cérilo chi e c'aslic, utz que ri paténinelab ri', —xcha'. 39 Chich'obo ba' wa'
chi we ta jun ajchak’el ja caretamaj jachique hora copan ri elak'om, céc'asc'at
nari', man cuya' ta ri' chi cocbex ri rachoch, —cécha'. 40 Chiwila ba' chi ri ix,
ix suc'umatal chic rumal chi cétzelej na lok ri Ralc'ual ri Dios ri Kas Winak pa
ri hora ri man quichomaj taj, —xcha ri Jesus chque.

Riutzalaj patdninel ruc'ri patdninel ri man utz taj

41Te ri' xubij ri tat Pedro che: Kajaw, ¢a xtzijojla wa' we c'utbal ri' xak xuwi
chke uj? ;A mat chque conojel? —xcha che.

42Xubij ri Kajaw Jesus: ¢Jachin lo rijun utzalaj patininel ri sibalaj c'o u no'j?
We paténinel ri' are cdcoj na rumal ru patron pa qui wi' ri niq'uiaj paténinelab
chic rech cuya ri qui wa ronojel k'ij. 43 Utz re ri paténinel ri' ri cériktajic chi
tajin cuban ru chac aretak copan ru patron, —cécha'. 44 Are kas tzij ri quinbij
chiwe chi ri patron cucoj na ri paténinel ri' pa qui wi' conojel ri jastak re.
45Kachomaj ba' jas cuc'ulmaj na we man utz ta cuban ri paténinel ri', xane ri
are' cuchomaj chi xa cébeytaj ru patron, cuchaplej curi u banic c'dx chque ri
niq'uiaj ajchaquib chic xukuje’ chque ri ajic'ab, xukuje' ne cuchaplej u banic
nimak'ij. Xa sibalaj céwi'c, xukuje' céik'abaric. 46 Xak te'talic c'ut cul ru patrén
pa jun K'ij ri man cuchomaj ta ri' ri paténinel, pa jun hora ri man retam taj.
Kas tzij chi sibalaj céc'djisax na u wéch ri paténinel ri' rumal chi man jicom ta
riranima' chubanic ronojel ri xtakan wi ri rajaw, —cécha'.

47Ri % téninel ri cuch'obo jas ru rayinic ru patron, te c'u ri' man cujiquiba
té c'urib, man céniman té c'u che, are c'u wa' we winak ri' sibalaj céc'djisax na
u wach. 48 Ri paténinel c'ut ri man cuch'ob td ru rayinic ru patrén, cuban c'ut
jachique ri takal wi u c'jisaxic u wéch, cdtan na ri' ri c'djisabal u wéch ri caban
na che. We jun winak cuKa rib pa c'olibal re ekle'n, nim wa' ri cita' na che
cumal ri niq'uiaj winak chic. We ri winak qui jiquibam wi canima' che jun
winak chic, q'uia c'u ri utzil céquita' che we winak ri', —xcha ri Jesus chque.

Ri Jesus cutzijoj ri ch'oj ri cdpe cho ruwdchulew rumal



SAN LUCAS 12:49 130 SAN LUCAS 13:8

49 Xinpe in rech (f(uinya tijonic chque ri winak ajuwéchulew. We tijonic ri’
are je' jas ru t'ikic k'ak’ cho tak ri juyub. Cwaj ta na chi ya tajin cac'at chi
we k'ak’ ri', —cécha chque. 50 C'o na jun nimalaj c'dx ri rajwaxic quinriko.
Cwaj ta na chi xbantaj ta can ri c'dx ri', xinto'taj ta c'u che, —cécha ri Jesus.
51 ¢A quichomaj ix chi in petinak rech xa céc'oji utzil chquixol ri winak
ajuwéchulew? {Man je' taj! Xane xinpe in chubanic ch'oj. 52 Tzclmic ri' cichap
na bi u banic we ch'oj ri'. Job winak ri e c'o pa jun ja cdquic'ulelaj na quib,
ri oxib chquij ri quieb, ri quieb chic chquij ri oxib. 53 Cébantaj na ch'oj, jun
tata' cuc'ulelaj naru c'ojol, ru c'ojol c'ut cuc'ulelaj na ru tat, xukuje' ri chichu'
cuc'ulelaj na ri ral ali, ri ali cuc'ulelaj na ru nan, xukuf‘e' ne ri jun ali chic
cuc'ulelaj na riralib chichu', ri ralib chichu' c'ut cuc'ulelaj na ri are', —xcha
ri Jesus chque.

Ri Jesus cuya tijonic chrij ri k'ij junab ri’
>4 Xubij c'u ri Jesus chque ri q'uialaj winak: We quiwil ri sutz' ri cépaki
lok, chanim quibij: Craj cdpe jab, —quixcha'. Je' c'u céc'ulmatajic, —
cdcha'. 55 Aretak céxuli ri quidkik', quibij: Cépe na ri sak'ij, —quixcha'. Je'
céc'ulmatajic, —cécha'. 58 jRi alak, xa quieb wéch alak! Céchob alak ri u wo
ri caj Xxukuje' ruwéchulew. ¢Jas che man céch'ob td alak jas u wéich wa' we K'ij
junab ri'? —xcha chque.

Rajwaxic chi jun winak cdrutzirisaj rib ruc' ru c'ulel
57 ¢Jas che man cichomaj té alak jas ri' ri kas jicom, jas ri' ri man kas jicom
taj? 58 Aretak que’ alak cho ri k'atal tzij achi'l alak ri c'ulel alak, tija' ba' k'i{
alak che rutzirisaxic ib alak pa ri be, rech man céc'am té bi alak cho ri k'ata
tzij. Are c'urik'atal tzij cdjachow alak pu k'ab ri mayor. Ri mayor c'ut cayo'w

can alak pa che'. 59 Kas tzij ri quinbij chi man quel td na alak pa che' c'a cétoj
na alak ri q'uisbal centavo re ri multa, —xcha ri Jesus chque.

13

Rajwaxic u q'uexic riranima’ jun rech man cdisach td u wdch

1Parik'ijri'e c'ojujun winak chila' ri xquitzijobej ri Jesus chquij ri winak a{
Galilea ri Xxeucémisaj ri tat Pilato, xuyuj c'u ri qui quiq'uel ruc' ri qui quiq'ue
ri awaj ri xecdmisax che qui sipaxic cho ri Dios. 2Xch'aw chi ri Jesus, xubij
chque: ¢A cadchomaj alak chi ri winak aj Galilea xquirik wa' we nimalaj c'dx
ri' xa rumal chi més e ajmaquib na chquiwaéch ri niq'uiaj qui winakil chic?
3 Man je' ta wa', —cécha'. We ri alak man cdq'uex té ri anima' alak, xukuje'
ri chomanic alak, cdsach na wéch alak onojel alak xukuje', —xcha chque.
4Xukuje' e c'o ri wajxak lajuj winak ri xecédm pa Siloé rumal jun nimalaj ja ri
xtzak pa quiwi'. ¢A cdchomajalak chi més elawalo na we winak ri' chquiwéch
ri niq'uiaj winak chic ri e c'o pa Jerusalén? 5 Man je' taj, —cécha'. We ri alak
man cdq'uex td anima' alak, xukuje' man cdq'uex ta chomanic alak, cdsach na
waéch alak onojel alak xukuje', —xcha ri Jesus chque.

Ri Jesuss cutzijoj ri c'utbal chrij ri u che'al higos ri man céwdchin taj

6 Ri Jesus xutzijoj xukuje' we c'utbal ri' chuya'ic tijonic chque, xubij: Jun
achi, c'o jun u che'al higos ruc/, tictal c'ut pa ru ticbal uvas. Xe' c'u r1 achi
chutzucuxic ri u wéch ri che' ri', man c'o té c'u xuriko. 7 Xubij che ri chajil
tichbal uvas: “Chawilampe’ chi xque' oxib junab quinpe chutzucuxic u wéch
ri che' ri, man c'o ti c'u quinriko,” —xcha', —cécha ri Jesus. “Chat'oyo ba'.
Xak c'u lok' céc'oji waral pa ri wulew,” —cécha'. 8 Xch'aw chi ri chajinel,
xubij che: “Tat, ya la canok xak xuwi che we junab chic ri'. Quinc'ot na rij,

quinmesaj na. 9 We ne cdwéchin ne pa we jun junab chic ri', utz u banom.
We c'u man cawaéchin taj, cakat'oy na apanok,” —xcha che ru patrén, —xcha
riJesus chque.

Riu cunaxic jun ixok ru k'usumrib pari k'ij re uxlanem

10Pa jun k'ij re uxlanem ri Jesus tajin cuya tijonic pa jun chque ri rachoch
Dios. 11 C'o c'u jun chichu' chila' ri wajxak lajuj junab yawab rumal jun
itzelalaj espiritu. U k'usum rib cébinic, man cécowin td chic chujicomisaxic
rib. 12 Aretak ri Jesus xrilo, xusiq'uij ri chichu', xubij che: Nan, cunam chi la
cheriyabil la, —xcha che.

13 Xuya ru k'ab puwi' ri chichu'. Chanim c'ut xcowinic xujicomisaj rib.
Xunimarisaj c'u u k'ij ri Dios. 14 Ri qui nimal ri winak pa ri rachoch Dios
sibalaj xpe royowal rumal chi ri Jestus xuban cunanic pa ri k'ij re uxlanem.
Xubij ri achi chque ri winak: Xak xuwi wakib Kk'ij rajwaxic quixchacunic.
Chixpet pa tak we k'ij ri' rech quixcunaxic, mixpe c'u pa ri k'ij re uxlanem,
—xcha chque.

15 Xch'aw chi ri Jesus, xubij che: jRi alak xak quieb wéch alak! Chjujunal
alak céquir alak ri wacéx, ri burro pa rirecha'bal pa rik'ij re uxlanem, cac'am
c'u bi alak rech cutija u joron. 16 Wa' we ixok ri', rachalaxic ri ka mam
Abraham, yututal c'u rumal ri Satands wajxak lajuj junab. ¢A mat rajwaxic
u quiric wa' che we yabil ri' pa ri K'ij re uxlanem? —xcha che. jJe', je r1'!

17 Aretak ri Jests xubij wa', conojel ri quec'ulelanic xeq'uixic. Are c'u
conojel ri niq'uiaj winak chic sibalaj xequicotic cumal tak ri cajmabal ri tajin
cuban riJesus. Sibalaj nim xequilo ri xuban ri Jesus.

RiJesus cuya tijonic chrij jun ija' re mostaza
18 Xubij c'uriJesus: ¢Jasruc' junam wiru takanic ri Dios pa qui wi' ri winak?
¢Jastaruc' quinjunamaj wiwa'? —cécha'. 19 Are je'jasjunija' re mostaza. Jun
winak cuc'am bi ri ija' ri', cutic pa rulew. Céq'uiyic, cuban nim je' jas cuban
jun che' cdq'uiyic. Ri chicop ajuwocaj cica'n ri qui soc pa tak ri u k'ab ri che'
ri', —xcha chque.
Ri Jesus cuya tijonic chrij ri ch'dm
20 Xubij ri Jesus xukuje': ¢Jas ta ruc' quinjunamaj wi ru takanic ri Dios? —
cécha'. 21 Are je'jas ri ch'dm ri cuya jun chichu' ruc' oxib pajbal c'dj re caxlan
wa, rech céch'dmir ronojel ri k'or, —xcha chque.

Katij ba' ka chuk'ab rech cujoc bi pariuchijarilatz' u wich

22 Benam re ri Jesus pa Jerusalén, xeusolij can ronojel tinimit, ri nimak
xukuje' ri ch'utik, xuya c'u tijonic chila'. 23 C'o c'u jun ri xuta' che ri Jesus:
Tat, ¢a xa e quieb oxib ri' ri winak ri caquirik ri u tobanic ri Dios? —xcha che.

Xch'aw chiriJesus, xubij chque ri winak: 24 Cétij chuk'ab alak rech coc alak
pa riuchija ri sibalaj latz' u wéch. Je' quinbij chi e q'uia ri caquitij na qui K'ij
rech %uel.)oquic, man quecowin td c'ut, —xcha chque. 25 Te c'uri, aretak ri
aicha ‘el ja u tz'apim ri porta, ri alak ri xak tac'atoj alak chori ja, céch'aw na
alak chuchi' ri ja, cibij na alak: “Kajaw, Kajaw, toro la ri porta chkawéch,”
—cdcha na alak che. Céch'aw c'u na lok ri ajchak’el ja, cubij na: “Ri in man
quinch'ob td wéch alak, xukuje' man wetam taj jawije' quel wi alak,” —cécha
ri'. 26 Cichaplej c'u na alak céch'aw alak, cébij alak che: “Uj wokinak ya' uc'
la, xukuje' ri lal yo'm la tijonic pa tak ri be re ri ka tinimit,” —cécha na alak.
27 Cubijnariajchak’elja: “Xinbij chech alak chi riin man wetam taj jawije' ri
quelwialakchi'. Chelbialak, alakbanal tak etzelal,” —céichanariare'. 28 Are

chi' c'ut céiban wina alak ri ok'ej, xukuje' ri kuch'uch'em wareyaj rumal ri ¢'dx
aretak quil alak chi ri ka mam Abraham, ri ka mam Isaac, ri ka mam Jacob,
xukuje' conojel ri k'alajisal tak re ru Lok’ Pixab ri Dios e c'o chila' jawije' ri
Dios citakan wi. Ri alak c'ut, man c'o ti alak cuc' rumal chi esam chi alak
apanok. 22 Queopan c'u na winak ajrelbal k'ij, aj u kajbal K'ij, xukuje' winak
aj u wiquidk'ab r1 relbal k'ij, aj u mox relbal K'ij, quet'uyi na chi' ri mesa che
wi'm jawije' citakan wi ri Dios, —cécha'. 30 Jujun c'u chque ri winak ri man
nim ta queil wi cmic sibalaf' nim queil wina parik'ijri'. Are c'u jujun chque
ri winak ri sibalaj nim queil wi cdmic, man nim t4 china queil wi pa riK'ij ri,
—xcha ri Jesus.

Ri Jesus cdirok'ej qui wdéich ri winak re ri tinimit Jerusalén

31Parik'ijri' xeoFan niq'uiaj tata'ib fariseos ruc'ri Jesus, xquibij che: jChel
bilawaral! jChanejla! Arerik'atal tzij Herodes craj cucdmisajla, —xecha che.

32 Xubij c'u ri Jests chque: Jebij alak che we subanel Herodes chi cémic
xukuje' chuwek quinwesaj na itzel tak espiritus, xukuje' quincunanic. C'a
te' pa ri urox K'ij quinto'taj na che ri nu chac, —céacha', —cécha alak che.
33 Rajwaxic c'ut chi cdmic, chuwek, cébij quinban na u banic ri nu chac, —
cdcha'. ¢A cuya lo cédcémisax jun Kk'alajisal re ru Lok' Pixab ri Dios pa jun
tinimit chic, mat pa Jerusalén? Man je' taj, —xcha ri Jesus chque.

34 jAy, winak aj Jerusalén! Are quecémisaj alak ri k'alajisal tak re ru Lok'
Pixab ri Dios, queban alak che abaj ri quetak bi uc' alak. jQ'uia mul nu rayim
ri mulixic alak jas cuban jun ati't 4c' cumulij ri alaj tak ral chuxe' ru xic',
man caj ta c'u alak! —cécha'. 35 Tampe alak, cécanaj na can ri achoch alak,
cdwonobax c'u na canok. Man quinil té chi na alak c'a copan na ri kK'ij ri cabij
alak: “Nim ba' ru Kk'ij ri Jun ri u takom lok ri Kajaw Dios,” —cdcha na alak,
—xcha ri Jesus chque.

14
RiJesus cucunaj jun achiric'o sipoj che

1Pa jun Kk'ij re uxlanem xe' ri Jesus cho rachoch jun chque ri qui nimal ri
winak, jun tata' fariseo. Jela' xe' wi che wi'm, tajin c'u caluchi'x cumal ri
niq'uiaj tata'ib fariseos. 2Jun achi c'ut ri c'o sipoj che c'o chila' chuwéch ri
Jesus. 3Xch'aw ri Jesus, xeuch'abej ri tijlgnelab re ri Pixab xukuje' ri fariseos,
xubij: ¢A takal u banic cunanic pa jun k'ij re uxlanem? We ne man takal taj,
—xcha chque.

4 Man xech'aw td c'uri e are'. Ri Jesus xuc'am bi ri yawab ruc', xucunaj,
xutak bic. 3 Xubij c'u chque ri tata'ib: We c'o ri burro alak, ri wacéx alak, ri
cdtzak bi pa jun c'ua’ pa ri k'ij re uxlanem, ;a mat quesaj alak wa' chanim?
—xcha chque. jJe',jeri'!

6 Man xquirik t4 c'ut jas xquibij che.

Ri Jesus cuya tijonic chrij ru banic nimal

7Xril riJesus jas xca'n ri winak ri e ula'm, chiri e are' xquicha' ri t'uyulibal
quech rinimak quibanic chi' ri mesa. Xucoj jun c'utbal chuyi'c tijonic chque,
xubij: 8 We césiq'uix alak che jun c'ulanem, mét'uyi wi alak pa tak ri tuyulibal
quech ri nimak qui banic. We ne cédpe na jun winak ri nim na u k'ij chuwéch
alakrixukuje'ula'm rumal ri achi. 9 Craj cipe ri tata' ri xerulaj alak ri xukuje'
xrulaj ri jun winak chic, cubij che alak: “Ya la ri t'uyulibal la che we achi
ri',” —cécha na. Ri alak c'ut, pune sibalaj ciq'uix alak, cdk'ax na alak ri' pa ri
t'uyulibal ri man kas t4 nim u banic, —cécha ri Jesus chque. 10 Xane aretak
cula'x alak, tzucuyj alak ri t'uyulibal ri man kas td nim u banic, t'uyul alak

chila’, rech we cépe ri tata' ri xerulaj alak, cubij ta na ri' che alak: “Wachi'l,
c'o jun t'uyulibal ja le' ri utz na che la,” —cécha na ri'. Kas cdnimarisax na
Kk'ij alak chquiwéch conojel ri e c'o uc' alak chi' ri mesa. 11 Ronojel winak ri
cunimarisaj rib, cikasax na u k'ij ri are'. Ri winak ri man cunimarisaj ta rib,
are c'u wa' cdnimarisax na u k'ij, —xcha chque.

12Xubij c'u ri Jesus che ri tata' ri xula'nic: Aretak céban la jun ula'nem, we
ne jun nimak'ij, me'ulaj la xak xuwi ri achi'lla, man xak xuwi té ri achalal la,
oric'ultakjalariek'inomab. Wejeri' crajne je' cica'n na wa' che la xukuje'
chutofic u q'uexel ri xban la chque. 13 Xane aretak céban la jun ula'nem,
che'ulaj la ri winak meba'ib, ri winak cutucak quebinic, ri ch'ocojib xukuje’
ri man queca'y taf'. 14Utz c'u na ri e la rumal chi man quecowin té ri e are'
chutojic u q'uexel wa' che la. Céyi' c'u na u q'uexel che la pa ri K'ij re ri qui
c'astajic ri winak ri jicom canima' chquixol ri cdminakib, —xcha ri Jesus che.

RiJests cuya jun c'utbal chrij jun nimalaj wi'm

15 Xuta c'u wa' jun chque ri e t'uyul ruc' ri Jesus chi' ri mesa, xubij che: Utz
re ri coc na che wi'm chila' jawije' ri citakan wiri Dios, —xcha che.

16 Xch'aw chi ri Jesus, xubij che: Jumul ri' jun achi xuban jun nimalaj
ulamem. E q'uia c'u ri xeusiq'uij. 17 Pa ri hora re ri wi'm ri achi xutak bic
jun paténil re chubixic chque ri e siq'uim: “Sa’j alak, ya xutzir ronojel,” —
xcha chque. 18 Junam c'ut xquichaplej resaxic quib conojel. Xubij ri nabe
winak che ri paténinel: “Nu lok'om ch'akap wulew,” —cdcha'. “Rajwaxic chi
quine' che rilic. Chabij che ri a patrén chi chubana tok'ob chwe, chusacha
nu mac, man quine' taj,” —xcha'. 19 Xubij jun winak chic: “Nu lok'om job
c'ulaj wacéx, quinwil na jas céca'no quechacunic,” —cécha'. “Chubana tok'ob
chwe, chusacha nu mac, man quine' taj,” —cécha ri'. 20 Xubij ri jun winak
chic: “Man cuya' taj quine'c rumal chi c'a te' xinc'uli'c,” —cécha'. 21 Xtzelej
bi ri paténinel, xutzijoj ronojel wa' che riu patrén. Xpe royowal ri u patron,
xubij c'u che ri patanil re: “Jat chanim pa tak ri be, pa tak ri c'ayibal re ri
tinimit, cheatzucuj ri winak meba'ib, ri winak cutucak, ri man quecowin taj
queca'yic, xukuje' ri ch'ocojib, cheac'ama c'u lok,” —cécha che. 22 Te c'u ri'
xubij ri paténinel che ri u patron: “Xbantaj canok ri xtakan wila. C'o c'u na
c'olibal chque niq'uiaj,” —cécha che. 23 Xubij c'u ri patrén che ru paténinel:
“Jat naj pa tak ri be, pa tak ri juyub, chacojo a chuk'ab rech quepe ri winak,
cénoj c'u na ri wachoch. 24 Quinbij chiwe ix ri ya ix c'o chic chi man c'o t4
j 1111n chque ri xewula'j nabe ri cutij na jubik' re ri nu wi'm ri xinbano,” —xcha
chque.

C'o c'dxri curik jun winak we que' ruc'ri Cristo
25 E q'uia winak c'ut e benak ruc' ri Jesus. Xutzolk'omij rib cuc', xubij
chque: 26 We c'o jun ri kas craj céc'oji wuc' in, nim c'u na queril ru tat u
nan chnuwaéch in, xukuje' ri rixokil, ri ralc'ual, ri ratz, ru chak’, we c'u ne
ri ranab, man cuya' taj coc che tijoxel we, —cécha'. Xukuje' ne we nim na
cdril ru c'aslemal chbil rib chnuwdch in, man cuya' ta ri' coc che tijoxel we,

—céchari Jesus. 27 Ri winak ri man cutelej ta ru cruz, te ri' cpe wuc' in, man
cuya' taj coc che tijoxel we, —xcha chque.

28 ¢A c'o jun chiwe ri craj cuyac jun nimalaj ja, ri mat nabe cét'uyi na
chubanic rakan, cérajilaj ru rajil joropa' ri c'olic che rilic we cuban ri puak
chuq'uisic u banic ri ja? —cécha'. 29]Je ri' cubano rech aretak cojom chic
ri tac'alibal re ri ja, cacowin c'u ri' chuq'uisic ri xuchaplej. We ta mat je ri'
conojel ri winak ri queilowic ciquichap na u tze'xic u wéch, 30 craj ne céquibij:
“We achi ri' xuchaplej u yaquic jun nim ja, man xcowin ta c'ut chubanic

ronojel,” —quecha ne. 31 We c'u ne c'o jun nim takanel ri que' che ch'oj chrij
ri nim takanel re jun tinimit chic, ¢a mat nabe cuta' u no'j che retamaxic we
cuban na ri u soldados? Craj c'o xa lajuj mil u soldados. Ri jun nim takanel
chic craj e c'o juwinak mil u soldados. Ri tata' ri c'o xa lajuj mil u soldados
cuchomaj na we quecowin ri e are' che qui ch'aquic ri juwinak mil soldados
ri quepe na chrij. 32 We ne man cécowin té che, aretak c'd naj e c'o wiru c'ulel

che, queutak bi ru tako'n chutz'onoxic chi cutzir ruc', —cécha'. 33 Je curi'
apachin chiwe ix ri man cuya téa can ronojel ri rech are', man cuya' ta ri' coc
che tijoxel we, —xcha ri Jesus chque.

Man c'o td chiu patdn ri atz'am we cdsach u tzayil
34Utz ri atz'am. Are c'u we man c'o chic ru tzayil ri atz'am, ¢jas lo ruc'
ctzayix wi ri riquil? —cécha'. 35 Man c'o té chi u patdn. Man utz té che ri
ulew, man utz td c'u chumesaxic. Ri winak xa cquesaj na bi pa mes, —cécha'.
A}}l)achin ri cujiquiba ranima’' che nu tatabexic, chutatabej, —xcha ri Jesus
chque.

15

Ri Jestis cucoj che c'utbal jun chij ri xtzakic

1Xenakajin c'u conojel ri tok'il tak alcabal xukuje' ri niq'uiaj ajmaquib ruc'
ri Jesus chutatabexic. 2 Xewixwit c'u ri tata'ib fariseos xukuje' ri tijonelab re
ri Pixab, xquibij: We achiri' queuc'ulaj ri ajmaquib, cdwi' c'u cuc',—xecha'.

3 Ri Jesus xucoj we c'utbal ri' chuya'ic tijonic ch(}lue, xubij: 4 We c'o jun
chech alak ri c'o jun ciento ru chij, cdtzak c'u jun chque, queuya na can ri
jumuch' belej lajuj pa tak ri juyub, que' c'u chutzucuxic ri xtzak canok c'a
curika na wa', —cécha'. 5 Aretak curiko, cuya na lok chrij u wi', cAquicotic.
6 Aretak copan chic choja, queusiqx'luij narirachi'l xukuje'ru c'ul tak ja, cubij
chque: “Chixquicot wuc', rumal chi xinrik ri nu chij ri xtzak na canok,” —
céicha na chque. 7Je c'u ri’ quinbij chiwe chi c'o na quicotemal chicaj rumal
jun ajmacricuquex ranima’, cuq'uex c'u u chomanic, chquiwéch ri jumuch’'
belej lajuj ri man cajwataj td u q'uexic canima’, —xcha ri Jesus chque.

Ri Jesuis cutzijoj ri puak ri xtzakic

8 We c'o jun ixok ri e c'o lajuj quetzales ruc', citzak c'u jun quetzal, ri ixok
cutzij na jun u candela, cumes na ri upaja, carilij na u tzucuxic c'a curik na
ri I}()uak. 9 Aretak curiko, queuch'abej na ri rach tak ixokib xukuje' ri u c'ul
tak ja, cubij chque: “Chixquicot wuc', rumal chi xinrik ri nu puak ri xtzakic,”
—cécha na chque. 10Je c'u ri' quinbij chiwe chi quequicot na ri dngeles re ri
Dios aretak jun ajmac cuq'uex ranima’, cuq'uex c'u u chomanic, —xcha ri
Jesus chque.

Cdtzak ru c'ojol jun tata’'

11RiJesus xukuje' xutzijoj wa' chque: Jun achi e c'o quieb u c'ojol. 12Ri ch'ut
uc'ojol xubij cherutat: “Tat, yalariquinwechbejinrerik'inomalla,” —xcha
che. Ri qui tat c'ut xujach ri jastak re chquiwéch ri quieb u c'ojol. 13 Xque'
quieb oxib K'ij, ri ch'ut u c'ojol xumulij bi conojel ri jastak re, xe' naj pa jun
tinimit chic. Chila' c'ut xak xusachila wi il ri c'o ruc’, xtzak pa mac, man utz
té chic ru c'aslemal. 14 Aretak ronojel u sachom chic, xpe jun nimalaj wi'jal
pari tinimit ri'. Xurik c'éx ri ala, sibalaj xnumic. 15 Xe'c, xutzucuj u chac ruc'
jun chque ri winak re ri tinimit ri'. Xyi' c'u u chac. Xtak bi ri ala rumal ri
achi che qui yuk'uxic ri ak pa ri juyub. 16 Sibalaj xurayij u tijic re ri rij tak
pru't ri cdquitij ri ak. Man c'o td c'u jun winak ri c'o jas cuya che. 17 Xul c'u

ri ala pa sak, xubij: “E c'o q'uia ri ajchaquib cho rachoch ri nu tat ri sibalaj
c'o ri qui wa. Ri in c'ut quincdm waral rumal ri wi'jal. 18 Quinwalijic, quine’
na ruc' ri nu tat, quinbij na che: Tat, ri in, in macuninak chuwéch ri Dios,
xukuje' chuwéch la, tat. 19Ri in, man ya'tal td chwe chi céban chi na la c'ojol
la chwe. Bana ba'la chi quinoc che jun ajchacla,” —quincha na che, —cécha'.
20 Xwalijic, xe' c'u ruc' ru tat.

Tajin cébinic, nakaj chic c'o wi che ri rachoch. Ru tat xril apan chinaj.
Xel ranima’' ru tat che. Xutic anim, xe'c, xuk'aluj ri ala, xukuje' xutz'umaj.
21Xubij c'u ru c'ojol che: “Tat, ri in, in macuninak chuwéch ri Dios, xukuje’
chuwdchla, tat. Man ya'tal t4 chic chwe in chi cdban la c'ojol la chwe,” —xcha
cherutat. 22Xubij c'uru tat chque tak ri paténil re: “Chiwesaxtajlokriatz'iak
ri mds utz na, chicojo che, chicojo xukuje' jun mulk'ab che ru k'ab, xukuje'
xajéb chque rirakan. 23Jic'ama lok xukuje'ri alaj ama' wacéx risibalaj chom,
chipila ba',” —xcha chque. “jChujwok, kabana nimak'ij! 24 Rumal chi we nu
c'ojolri'je' ta ne chi xcdmic, xc'astaj c'ulok jumul chic. Xtzak na, xriktaj c'ut,”
—xchari tata' chque. Xquichaplej c'u quicotem.

25 Ri u c'ojol nabeal ri tata' benak pa juyub. Tzelejem re cho ja, xnakajin
c'u che ri rachoch, xuta ri k'ojom xukuje' ri xojowem. 26 Xusiq'uij c'u jun
paténil re ru tat, xuta' che: “4jas wa' ri quinto?” —=xcha che. 27 Xubij c'u ri
paténinel che: “Ulinak ri chak' la. Ri tat la xtakan c'u chupilic ri alaj ama’
wacéx ri sibalaj chom, rumal chi ulinak ri ala utz u wéach,” —xcha che. 28 Te
c'u ri' sibalaj xpe royowal ri nabeal, man xraj taj coc bic pa ri ja. Xel c'u lok
ru tat chubochi'xic. 29 Ri nabeal xch'awic, xubij che ru tat: “Kas q'uia junab
in paténinak che la. Ronojel k'ij nu nimam jas r1 cébij la chwe. Man c'o ti c'u
jumul riyo'mla xa tanejun alaj q'uisic' chwe in rech quinban nimak'ij cuc' ri
wachi'l,” —cécha'. 30 “Aretak xul we c'ojol la ri', ri xusachila ri jastak e la cuc'
ixokib re be, xcimisaj la ri alaj ama’' wacéx ri sibalaj chom chubanic nimak'ij
che,” —xcha che ru tat. 31 Xubij c'u ru tat che: “Nu c'ojol, ri at ronojel k'ij at
c'owuc' in, conojel c'u ri jastak we xukuje' awech at wa'. 32 Rajwaxic u banic
nimak'ij, xukuje' cujquicotic rumal chi we a chak' ri' je' ta ne cAminak chic,
xc'astaj c'u lok jumul chic. Xtzak na wa/, xriktaj c'ut,” —xcha che ru c'ojol,
—xcha ri Jesus chque.

16

Ri Jesus cutzijoj ri tata’ mayordomo ri man utz taj

1 Xukuje' xutzijoj wa' ri Jesus chque ru tijoxelab: C'o jun k'inom achi, ri
c'o jun u mayordomo. Xbix c'u che ri k'inom chi ri u mayordomo tajin
queuq'uis bi ri jastak re. 2 Ri k'inom achi xusiq'uij ri tata’ mayordomo,
xubij che: “¢Jas wa' ri nu tom chawij? Chabana cuenta che ri a paténinic
chnuwaéch. Man cuya' td chi c'ut catc'oji wuc' che ri nu mayordomo,” —xcha
ri tata' che. 3 Xuchomaj c'u ri mayordomo pa ranima’, xubij: “¢Jas ta c'u ne
quinbano?” —cécha'. “Man craj ta chi ri nu patrén chi quinchacun na ruc'.
Man c'o td c'u nu chuk'ab chubanic taji'n. Quinq'uix c'ut che ri molonic,” —
cécha'. 4 “Quinchomaj na ri quinbano rech quinquic'ulaj na ri winak pa tak
cachoch aretak quesax ri nu chac chwe,” —xcha'. 5Ri mayordomo xeusiq'uij
ri rajc'asib ri rajaw chquijujunal. Xubij che ri nabe ajc'as: “¢Joropa' ri c'as la
ruc' ri nu patrén?” —xcha che. 6 Xubij ri ajc'as che: “Are jun ciento toneles
aceite nu c'as,” —xcha'. Xubij c'u ri mayordomo che: “Waral c'o wi ru wujil
ric'asla. T'uyul ba la chanim ri', tz'ibaj la niq'uiaj ciento,” —xcha che. 7 Te ri'
xubij ri mayordomo che jun ajc'as chic: “Ri lal, ¢joropa ri' ri c'as la?” —xcha

che. Xch'awri ajc'as, xubij che: “Wajxakib quintales tricorinu c'as,” —xcha'.
Xubij rimayordomo che: “Waral c'owiruwujilric'asla. Tz'ibajla wakib ruc'
riniq'uiaj,” —xcha che. 8 Ri u patrén ri mayordomo xubij chi sibalaj c'o u no'j
ri mayordomo ri man utz taj rumal chi xna'w chubanic ronojel wa'. Are c'u
ri winak ajuwdchulew, ri man e cojonelab taj, c'o na quetam chquij tak wa'
we jastak ri' chquiwéch ri cojonelab ri c'o ri u sakil re ru Lok’ Pixab ri Dios
pa canima’, —xchariJesus.

9 Quinbij in chiwe: Chicojo ba'riirajil ri ajuwéchulew rech e c'o naiwachi'l
Arﬁtak cdq'uis riirajil, quixc'ulax pa tak jekilibal ri man queq'uistaj ta ri', —
xcha'.

10 Apachin jun winak ri jicom ranima' chubanic ri man nim té u banic,
xukuje' are jicom ranima’ chubanic ri nim na ubanic. Apachin ri man jicom
td ranima’' chubanic ri man nim td u banic, man jicom té c'u ri' chubanic
ri nim u banic, —cécha'. 11 We ri ix man jicom t& iwanima’' ix chucojic ri
k'inomal ajuwéchulew, ¢jachin ta 1o ri ciyo'w ri kas k'inomal ajchicaj chiwe?
Man c'o taj, —cécha'. 12 We ri ix man jicom td iwanima' ix chrij ri rech jun
winak chic, ¢jachin ta lo cdyo'w chiwe r1 kas iwe ix? Man c'o taj, —xcha'.

13 Xubij xukuje": Man c'o td jun paténinel ri ccowin che qui paténixic quieb
u patron, —céacha'. Cretzelaj na u wach rijun, lok' c'una cérilnari'rijun chic.
Utz cuban na che rijun u patrén, man nim té c'u céril wiri jun chic, —cécha'.
Man quixcowin taj quipatdnij ri Dios we benak iwanima' ruc' ri puak, —xcha
riJesus.

14Xquita c'uronojel wa'ritata'ib fariseos ri sibalaj lok' ciquil wi ri qui rajil.
Xquetze'j c'u u wéch ri Jesus. 15 Xubij c'u ri Jesus chque: Ri alak cék'alajisaj ib
alak chquiwéch ri winak chi jicom anima' alak. Are c'u ri Dios retam jas c'o
pa anima' alak, —cécha'. Ri sibalaj nim quil wi cumal ri winak, are xabibal
wa' cho ri Dios, —xcha chque.

Waral cdtzijox wiri ojer Pixab xukuje' ru takanic ri Dios pa qui wi' ri winak
16 Xubij xukuje": Takal chque ri winak chi queniman che ri ojer Pixab rech
ri ka mam Moisés xukuje' chque ri qui tijonic ri k'alajisal tak re ru Lok’ Pixab
riDios c'd méja' xul ri tat Juan Kasal Ja'. Cdmic c'ut ri xul ri tat Juan, xchaplex
u tzijoxic ri Utzalaj Tzij re ri Evangelio chrij ru takanic ri Dios pa qui wi' ri
winak. Conojel ri winak tajin céquitij qui chuk'ab rech queboquic.
17Man c'éx té ru sachic qui wéch ri cajulew chuwéch ri u sachic jun tzij re
ru Lok’ Pixab ri Dios rumal chi tzrajwaxic wi chi cdbantaj na ronojel ri cubij

ru Lok’ Pixab ri Dios, —xcha ri Jesus.

RiJestus cuya tijonic chrij ri tasow ib
18 Ronojel achi ri cujach biri rixokil, cuc'ama chi na jun ixok chic, cuban ri
nimalaj mac ri dwas u banic cho ri Dios xukuje' chrij ririxokil. Xukuje' ri achi
ri cuc'am jun ixok ri jachom bic rumal ri rachajil cuban ri' ri nimalaj mac ri
dwas u banic cho ri Dios xukuje’ chrij ri nabe rixokil, —xcha ri Jesus.

Waral cékil wi ri xuban jun achiri sibalaj k'inom che ri tat Ldzaro ri meba’

19 Xc'oji jun achi ri sibalaj k'inom, ri cucoj je'lalaj tak atz'iak ri sibalaj
pakalic. Ronojel k'ij c'ut xuban c'oc'alaj tak wi'm ri sibalaj nimak, —cécha'".
20C'o c'ujun winak meba', tat Lazaro u bi', k'oyol chuchi' ri rachoch ri k'inom.
C'o c'u q'uia ri itzel tak ch'a'c che. 21 Ri meba' curayij u tijic ri ch'dkatak wa ri
quetzak chuxe' ru mesa ri k'inom. Quenakajin c'u ri tz'i' ruc' ri tat Lazaro,
quequirik' ri u ch'a'c, —cécha'. 22 Xcim c'u ri meba' tata'. Ri dngeles xquic'am
bic, xquiya can ruc' ri ka mam Abraham. Xcdm xukuje' ri k'inom achi,
xmuk c'ut, —cécha'. 23 C'o c'u ri k'inom pa ri c'olibal ri quebe' wi ri canima’'

ri winak aretak quecdmic. Sibalaj c'dx tajin curiko. Xca'y apanok, xril ri
ka mam Abraham chinaj, xukuje' chi ri tat Lazaro c'o ruc'. 24 Co xch'awic,
xusiq'uij, xubij: “Tat Abraham,” —cédcha'. “Tok'obisaj la nu wéch, taka la
lok ri tat Lazaro, curub c'u u k'ab pa joron rech cépetic, cuya jubik' chwe
rech quinjororic. Xa quinel ch'uj pa we k'ak' ri',” —xcha'. 25 Xubij c'u ri ka
mam Abraham: “Tat, chna'taj chawe chi xarik ri utzalaj tak jastak at pa ri
a c'aslemal cho ruwéchulew. Are c'u ri tat Lazaro, man c'o ti utzil xuriko.
Cémic c'ut are cu'bisam ranima' wuc' in waral, ri at c'ut, at c'o pa c'dxc'ol,”
—cécha che. 26 “Cojom c'u jun nimalaj siwan chkaxol rech ri cécaj quek'ax
bi awuc' man quecowin ta che. Ri ajchila’ c'utri e c'o awuc', man quecowin
taj quek'ax lok kuc',” —xcha che. 27 Xubij ri k'inom tata' che ri tat Abraham:
“Quinbochi'n ba' chela, tat Abraham, chi citak la bicritat Lazaro cho rachoch
ri nu tat. 28 E c'o job ri wachalal chila',” —cécha'. “Cwaj chi ri tat Lazaro
cutzijoj wa' we c'dxc'ol ri' chque rech man quepe td waral risibalaj cAquirik wi
c'dx,” —xcha che. 29 Xubij c'u ri ka mam Abraham: “C'o ri tz'ibam can rumal
ri ka mam Moisés, xukuje' ri tz'ibam cumal ri ojer tak k'alajisal re ru Lok’
Pixab ri Dios. C'o que ri wuj ri'. Chquitijoj quib chquij,” —xcha che. 30 Xubij
c'uri k'inom: “Kas tzij, tat Abraham! Man quecojon téa c'u chque. We ta cu
C'0o jun cdminak ri céc'astajic, ri que' cuc', cdquiq'uex na ri' ri canima’, caquiq'uex
riqui chomanic,” —xcha'. 31 Xubij rimam Abraham che: “We man ciquinimaj
td ri ka mam Moisés xukuje'ri ojer tak k'alajisal re ru Lok’ Pixab ri Dios, man
quecojon td na ri' pune che jun winak ri céc'astaj bi chquixol ri ciminakib,”
—xcha ri ka mam Abraham che, —xcha ri Jesus chque ri tata'ib fariseos.

17

RiJestis cubij chi ciikachgjij kib rech man cujtzak ti pa mac

1 Xubij ri Jesus chque ru tijoxelab: Tzc'o wi jachique ri cubano chi jun
winak chic curik ri be ri man utz taj, catakchi'x c'u che mac. C'dx re ri
winak ri' ri rumal rech cébantaj wa'l —cécha'. 2 Are utz na we ta céxim jun
ca' re molino chukul ri winak ri', cdq'uidk ta c'u bi pa ri mar, jutz c'u na ri'
chuwdéch ru banic chi jun chque we eﬁaj tak ch'utik ri' curik ri be ri man utz
taj! 3 Chiwila ba' iwib, —xcha chque.

Xubij c'ut: We cdmacun ri awachalal, cuban jun c'dx chawe, chapixbaj wa'.
We cuq'uex ranima’, cuq'uex c'u u chomanic, chasacha ru mac, —cdcha'.
4 We cdmacun chawij wukub mul pa jun k'ij, citzelej c'u awuc', cubij: “Man
quinban téa chic,” —cécha'. Rajwaxic c'ut chi ri at casach ru mac, —xcha ri
Jesus chque.

Waral ciikil wiri cdicowin jun winak chubanic we kas tzij cdicojonic

5 Xquibij ri apostoles che ri Kajaw Jesus: Bana ba' la chke chi sibalaj
cujcojon na, —xecha che.

6 Xubij ri Kajaw Jesus chque: We ta quixcojonic xa ta ne jubik' je' jas ru
nimal jun alaj ija' re mostaza, cuya' quibij na ri' che we che' sicémoro ri"
“Chaboko’ awib, chatica awib pa r1 mar,” —quixcha che. Cdniman c'u na wa'
we che' ri' chiwe, —xcha chque.

Waral ciikil wiri qui banic ri quepatdininic
7We c'o jun chiwe ri c'o jun paténil re ri cuban taji'n, we ne que' pa yuk/,
aretak c'ut citzelejlokiwuc' choja, ¢jas quibano? ¢A c'olo jun chiwe ri cubijna
che ri ajchac: “Tasa’j chanim, chatt'uyul chi' ri mesa, chatwok”? —quixcha
che, —céchariJesus. 8Man je' taj. Xane quibij ri' che ri paténinel: “Chabana ri

quintijo. Chasuc'umaj awib, chaya ri nu wa rech quinwi'c. Te ri' cuya' catwi'
at,” —quixcha che, —cécha'. 9 ;A c'o maltioxinic ri' che ri paténinel rumal chi
xuban ri xtak wi? Man c'o taj, —cécha'. 10Je ri' ri ix xukuje', aretak i banom
chic ronojel ri ix takom wi, chibij na chbil iwib: “Ri uj, uj paténinelab ri man
c'o td ka patén, rumal chi xka'n xak xuwi ri' ri tzrajwaxic u banic,” —quixcha
na, —xchariJesus.

Lajuj achijab ric'o itzel ch'a’c chquij quecunax rumal ri Jests

11Benak c'u ri Jesus pa Jerusalén, oc'owem cuban chquixol ri Galilea ruc'
ri Samaria. 12 Aretak xopan pa jun alaj tinimit, xriktaj ri Jestus cumal lajuj
achijab ri c'o itzel tak ch'a'c chquij. Xetaq'ui c'u chinaj. 13 Co xech'awic,
xquibij: jTat Jesus! jAjtij! jTok'obisaj la ka wach! —xecha che.

h14 Xerilo, xubij chque: Jic'utu iwib chquiwéch ri tata'ib sacerdotes, —xcha
chque.

Pa ri qui bic c'ut, are chi' xecunaxic. 15 Aretak jun chque xrilo chi cunam
chic, xtzelejic, co xch'awic, xunimarisaj u k'ij ri Dios. 16 Xuxucrib choriJesus,
sibalaj xmaltioxin che. Aj Samaria c'ut we achiri'. 17 Xubij curiJesus: ¢ A mat
ne e lajuj ri xecunaxic? E c'uri belejeb, ¢jawije' e c'o wi? —cécha'. 18 Xak xuwi
wa' we achi ri' ri man ka winakil taj xtzelej lok, cunimarisaj cu u K'ij ri Dios,
—xcha ri Jesus.

19 Xubij ri Jesus che: Chatwalijok, cuya' cate'c. At cunam chic rumal chi
xatcojonic, —xcha che.

Ri Jesus cubij jas cuban ru takanic ri Dios cdipetic

20 Aretak ri tata'ib fariseos xquita’ che ri Jesus jampa' cépe ru takanic
ri Dios cho ruwéchulew, xubijj ri Jestus chque: Ri u petic ru takanic ri Dios
cho ruwéchulew man quilitaj ti ri', —cécha chque. 21 Man cébix td na che:
“Chawilampe’, c'o chiri'. Jawilampe', c'o chila',” —cédcha'. Man je' taj rumal
chi ya ulinak chi ri Dios iwuc' che takanic, —xcha chque.

22 Xubij c'u ri Jesus chque ru tijoxelab: Copan na ri k'ij ri sibalaj quirayij
chi riin, In ri' ri Ralc'ual ri Dios ri Kas Winak, c'o iwuc', man in c'o té chic,
—cécha'. 23 Ri winak céquibij na chiwe: “Chiwilampe’, c'o chiri'. Jiwilampe',
c'o chila',” —quecha na. Mixe' c'ut, mixteri bi cuc', —xcha ri Jesus chque.
247e' jas ri caypa' cusakirisaxtaj ronojel ri caj, k'alaj wa' chquiwéch conojel
ri winak, je ri' xukuje' ri K'ij aretak ri in, in ri' r1 Ralc'ual ri Dios ri Kas
Winak, quinpetic, —cécha'. 25 Rajwaxic c'ut chi nabe sibalaj quinrik na c'éx,
quetzelax na nu wich cumal ri winak re we k'ij junab ri', —cécha'. 26Jas ri
xca'nriwinak ojer paruk'jj ri ka mam Noé, je ri' xukuje' cabantaj na pa tak ri
K'ijj ri quintzelej 1ok, in ri' ri Ralc'ual ri Dios ri Kas Winak. 27 Xewi' ri winak,
xca'n nimak'ij, xec'uli'c, xquiya c'u ri calc'ual pa tak c'ulanem c'd pa ri k'ij
ri xoc bic ri ka mam Noé pa ri nimalaj barco. Xpe c'u ri nimalaj k'ekal jab,
xusach c'u qui wéch conojel, —cécha'. 28Je ri' xukuje' jas ri xca'n ri winak
ojer pa ru Kk'ij ri ka mam Lot, xewi' ri winak, xca'n nimak'ij, xelok'omanic,
xeq'uiyinic, xetico'nic, xquiyac tak cachoch. 29 Pa ri k'ij ri xel bic ri ka mam
Lot pari tinimit Sodoma, xkaj lok k'ak' ruc' k'ol chicaj, xusach c'u qui wéch
conojelriwinak. 30Je' ciban na wa' parik'ijricék'alajinnajachinri'ri Ralc'ual
ri Dios ri Kas Winak, —xcha chque.

31 Pa ri K'ij ri', ri winak ri c'o puwi' ri ja, moc chi bic che qui c'amic bi ri
jastak re ri e c'o can chupam ri ja. Xukuje' ne ri c'o pa juyub maétzelej chi
na cho ja, —cécha'. 32 Chna'taj ri rixokil ri mam Lot chiwe. 33 Ri cutzucuj u

chajlixic rib, cutzak na ronojel, cdcdm c'u na wa'. Apachin c'u ri cutzak ru
c'aslemal, céto'taj na wa', —xcha chque.

34 Kas tzij quinbij chiwe chi pa ri ak'ab ri', quec'oji na quieb pa jun ch'at.
Jun chque céc'am na bic, rijun chic cdyi' na canok. 35 Quec'oji na quieb ixokib
ri tajin quequie'n junam. Jun chque cdc'am na bic, rijun chic cdyi' na canok.
36 Quec'oji na quieb achijab cachi'l quib pa tak juyub. Jun chque céc'am na
bic, rijun chic cdyi' na canok, —xcha ri Jesus chque.

37Xquibij c'u che ri Jesus: ¢Jawije' cdban wi wa', Kajaw? —xecha che.

Xch'aw chi riJesus, xubij: Ri cdc'oji wina ri qui bakil ri cdminakib, chila' c'ut
caquimulij wina quib ri c'uch, —xcha chque.

18

Waral ciitzijox wiri chichu' malca'nruc'ri k'atal tzij ri man jicom td ranima
1Ri Jesus Xutzijog'1 chi na jun c'utbal chuya'ic tif;onic chque ru tijoxelab
chuc'utic chquiwach chi rajwaxic ubanic orar amak'el ronojel k'ij, maq'uistaj
c'u qui c'ux. 2Xubij c'u chque: Pajun tinimit c'o wi jun k'atal tzij ri man cuxej
té rib cho ri Dios, man nim té c'u queril wi ri winak. 3 Xukuje' c'o jun chichu'
malca'n pa ri tinimit ri', ri amak'el copan ruc’, cutz'onoj che: Chinto’'la pu
k'ab rinu c'ulel, —cécha che. 4Xque' q'uia ri K'ij ri k'atal tzij man craj taj cuto'
ri chichu'. Te c'u ri' xchoman pa ranima’, xubij: “Pune man quinxej td wib
cho ri Dios, man nim té c'u quinwil wi jun winak, 3 quinto' na we chichu'
malca'n ri' rumal chi sibalaj cuya latz' chwe. We man quinban k'atow tzij
puwi' ruc’ jicomal, cépe na ri chichu' amak'el ronojel k1j, sibalaj quinucos
na,” —xchari'.

6 Xubij c'u ri Kajaw Jesus: Chitatabej ba' jas ri xubij ri k'atal tzij ri man
jicom ti ranima', —cécha'. 7 ;A mat ri Dios cuban na k'atow tzij ruc' jicomal
pa qui wi' ri winak ri xeucha' che qui to'ic, ri quebochi'n che chi pak'ij chi
chak'ab? ¢A mat chanim queuto’' na wa'? —cécha'. 8Je', quinbij chiwe chi
chanim cétoban na chque, —cécha'. Aretak c'utriin, inri'ri Ralc'ual ri Diosri
Kas Winak, quintzelej na lok, ¢a queinrik ne lo winak ri kas quecojon chwe?
—xcha chque.

v

Waral citzijox wiri tata' fariseo ruc' ri tok'il alcabal

9 Xutzijoj c'u we c'utbal rech tijonic ri' chque jujun winak ri quechoman
chquij chbil quib chi sibalaj e utz na, ri cdquetzelaj c'u qui wach rijule’ chic.

10 Xubij chque: E c'o quieb achijab. Jun chque are jun tata' fariseo. Rijun
chic are tok'il alcabal. Xeboc c'u bi pa ri nimalaj rachoch Dios rech céca'n
orar. 11 Tac'al c'u ri fariseo, xuban orar chbil rib, xubij: “O Dios, maltiox che
la chiriin manin ti junam cuc' ri niq'uiaj winak chic, ri elak'omab, ri winak
ri man cdquibij té jicomal tzij, ri cdca'n nimalaj mac, man in junam ti c'u
ruc' we jun tok'il alcabal ri'. 12Ri in quinban ayunar camul ronojel semana.

uinya c'u ru lajujil f'oropa' ri quinriko,” —xcha ri tata' fariseo. 13 Are c'u
ri tok'il alcabal, tac'al chinaj, man craj td c'u céca'y chicaj, xane cut'oc u wo
u c'ux chuc'utic chi cébisonic, cubij: “jAy, Dios! We ne cépax c'ux la chwe in,
in wa' sibalaj in ajmac,” —xcha'. 14 Kas tzij quinbij chiwe chi we achi ri' xe'
cho rachoch jicom chic ri ranima' cho ri Dios. Man je' ta c'u ri jun chic, ri
tata' fariseo. Are c'u ri winak ri cunimarisaj rib cho ri Dios, cdkasax na u K'ij.
Apachin c'u ri cuban che chbil rib chi man nim té u banic, cdnimarisax na u
k'ij wa',—xcha ri Jesus chque.

Ri Jesus queutewchij ri alaj tak ac'alab

15 Xec'am c'u bi ri ac'alab cho ri Jesus rech cuya ru k'ab pa qui wi'. Ru
tif'loxelab xquilo, Xequiyaj ri winak. 16 Ri Jesus xeusiq'uij ru tijoxelab, xubij
chque: Chiya chque ri ac'alab chi quepe wuc', meik'atej, —cécha'. Xak xuwli
chque ri winak ri e je' jas ri ac'alab ri' cdyi' wi chi cétakan ri Dios pa qui wi'.
17 Kas tzij ri quinbij chiwe chi ri winak ri man ciquina' ti pa canima’ chirie
are'je'tane ac'alab cho ri Dios, man cdquic'ulaj ti c'u ru takanic ri Dios, man
cdyi' td chque chi queboquic, —xcha ri Jesus chque.

Jun ala sibalaj k'inom cditzijon ruc'ri Jesus

18 C'o c'u jun chque ri qui nimakil ri winak xuta’ che ri Jesus, xubij: Utzalaj
Ajtij, ¢jas quinban in rech quinrik ri c'aslemal ri man caq'uistaj taj? —xcha
che.

19 Xubij c'uriJesus: ¢Jas che cabij utz chwe? Man c'o té jun ri kas utz, xane
xak xuwi ri Dios, —cécha ri'. 20 Awetam c'u ru Lok' Pixab ri Dios ri cubij:
“Matcémisanic, maban ri nimalaj macri d&was ubanic ruc' ri rixokil jun wina
chic, maban elak’, maban tzij chrij jun winak chic, nim cheawila wira tat, ra
nan,” —cécha ri Pixab, —xcha ri Jesus che.

h21 Xubij ri achi che riJesus: Ronojel wa' nu nimam tzpa ri wac'alal, —xcha
che.

22 Xuta wa' ri Jesus, xubij che: C'o na ri méja' cabano. Jaq'uiyij conojel ri
jastak awe, chaya ri rajil chque ri meba'ib. Céc'oji c'u na ra k'inomal chila’'
chicaj, —cécha'. Te c'uri' cuya’ catteri wuc'. Jo' ba',—xcha che.

23 Aretak ri achi xuta wa', sibalaj xq'uextaj ru wéch pa bis, xc'dxc'ob ri
ranima' rumal chi sibalaj nim ru k'inomal c'olic. 24 Ri Jesus xrilo chi sibalaj
cabisonic, Xxubij: jSibalaj c'ax ri queboquic ri k'inomab ruc' ri Dios rech cétakan
Ppa qui wi'l —cécha'. 25 Are man c'éx taj ri roc'owisaxic jun quiej camello™ pa
ri u julil jun t'isombal bak chuwdéch ri roquic jun winak k'inom ruc' ri Dios
rech cdtakan puwi',—xcha chque.

26 Ri winak ri xetowic xquibij che riJesds: Wejeri', ¢jachinta c'uloricécowin
churikic ru tobanic ri Dios? —xecha che.

27Xubij c'u ri Jests chque: Ri man quecowin té ri winak chubanic, are c'u
wa' cicowin ri Dios che, —xcha chque.

28 Xubij ri tat Pedro: Kajaw, chilampe la chi ri uj ka yo'm can ri jastak ke
rech cujc'ojiuc'la, —xchari'.

29Ri Jesus xubij che: Kas tzij ri quinbij chiwe chiwe c'o f unwinakriuyo'm
can ri rachoch, ri rixokil, ri rachalal, ru tat, u nan, ri ralc'ual rech quinuto'
chutzijoxic ru takanic ri Dios, 30 curik na q'uia chuwéch wa' pa tak we k'ij
junab ri'. Curik c'u na ri c'aslemal ri man c'o ti u q'uisic pa tak ri junab r1
quepe na, —xcha chque.

Ri Jesus cutzijoj chi na jumul ru cmical

31Ri]Jesus xeuc'am biri cablajuj u tako'n pa qui tuquiel wi, xubij c'u chque:
Cujpaki na bic, cuje’ na }laa ri tinimit Jerusalén. Ronojel c'u ri tz'ibam can
cumalri ojer tak k'alajisal re ru Lok’ Pixab ri Dios chwij in, in ri' ri Ralc'ual ri
Dios ri Kas Winak, cdbantaj na wa' chwe, —cécha'. 32 Quinquijach c'u na bic
pa qui kK'ab ri niq'uiaj winak chic. Céquetz'bej na nu wéch, quinquiyok' na,
xukuje' cdquichubaj na nu palaj. 33 Quinquirapuj na, te c'u ri' quinquicémisaj.
Churox k'ij c'ut quinc'astaj na chquixol ri cdminakib, —xcha ri Jesus chque.

F3
18:25 Ri camello are jun awaj ri cuya' ciquiejen jun chrij, mds c'ut cécoj che tak eka'n. Nim na ri’'
chuwéch jun quiej.

34Ri tijoxelab man c'o té c'u jun chque ri cuch'ob ri u tzij ri Jesus. Xban c'u
chque chi man quek'alajin td wa' we tzij ri' chquiwéch. Are c'u ri xbix chque
man cuya' taj cdquich'obo.

Jun moy achi cdica'yic

35 Benam re ri Jesus, tajin cinakajin che ri tinimit Jericé. C'o c'u jun moy
achi t'uyul chuchi' ri be ri tajin cdmolonic. 36 Aretak xuto chi q'uia winak tajin
queoc'owic, xuta' jas tajin cébanic, xubij: ¢Jas ri'? —xcha'. 37 Xquibij che: Are
ritat Jesus aj Nazaret ri tajin coc'owic, —xecha che. 38 Co xch'aw ri moy achi,
xubij: {Tat Jesus! —cdcha'. jLal ri' ralc'ual can ri ka mam David, tok'obisaj la
nu wach! —xcha che.

39Ri winak ri e tac'atoj chuwéch xeyajon che, xquibij chi méch'aw chic. Ri
are' c'ut co na xurak u chi', xubij: jTat, rilal ralc'ual canT ri ka mam David,
tok'obisaj la nu wach! —xcha che.

40Xtaq'ui curiJesus, xtakan chuc'amic lok ri tata' ruc'. Aretak ri moy achi
c'l? chi ruc' ri Jesus, xubij ri Are' che: 41 ¢Jas caj la chi quinban che la? —xcha
che.

Xubij c'u ri moy achi: Tat, cwaj quinca'y chic, —xcha che.

42 Xubij c'u ri Jesus che: jCa'y ba' lal —cécha che. Rumal chi cécojon la,
xcunataj la canok, —xcha che.

43 Chanim c'ut ri moy achi xca'yic, xteri bi chrij ri Jesus, cunimarisaj u K'ij
ri Dios. Xukuje' conojel ri winak xquinimarisaj u k'ij ri Dios aretak xquilo r1
xban che ri moy achi.

19

RiJesus curik rib ruc'ri tat Zaqueo

1 Opaninak chi c'u ri Jesus pa Jericd, oc'owem tajin cuban chupam ri
tinimit. 2 C'o jun achi, Zaqueo u bi', jun chque ri qui nimakil ri tok'il tak
alcabal. K'inom c'u wa' we achi ri'. 3 Xutzucuj rilic u wéch ri Jesus che
retamaxic jachin ri'. Man cécowin td c'ut rumal chi e q'uia ri winak, xak c'u
co'l rakan ri tat Zaqueo. 4 Xutic anim, xnabej bi chquiwéch ri winak, xpaki
c'u puwi' jun che' sicémoro che rilic ri Jesus, rumal chi chila' coc'ow wi na ri
are'. 3Xopan c'uri Jesus pa ri c'olibal ri', xca'y ak'an ajsic, xril ri tat Zaqueo,
xubij che: Chanej la, kaj la lok. Rajwaxic chi cdmic quincanaj can cho achoch
la, —=xcha che.

6 Te c'u ri' xkaj lok ri tat Zaqueo puwi' ri che'. Xuc'ulaj ri Jesus, sibalaj
xquicotic. 7Xilitaj c'u wa' cumal conojel ri winak, xewixwitic, xquibij: Ula'm
ritat Jesus rumal jun achi sibalaj ajmac, xe' c'u ruc',—xechari'. #Xtaq'ui c'u
ri tat Zaqueo, xubij che ri Jesus: Tampe la ri quinbano. Pa niq'uiaj ri jastak
we quinya na chque ri meba'ib. Xukuje' we c'ojas nu k'ipom chrij jun winak,
quincajmulij na u tzelexic wa' che, —xcha'.

9 Xubij ri Jesus che: Camic xrik la ru tobanic ri Dios, xukuje' ri winak ri e
c'o cho achoch la, rumal chi cék'alajinic chi lal ri' are kas rachalal ri ka mam
Abraham, —cécha'. 10Ri in, in ri' ri Ralc'ual ri Dios ri Kas Winak, in petinak
che qui tzucuxic ri winak ri e tzakinak, xukuje' che qui to'ic, —xcha ri Jesus.

Ri Jesus cutzijoj ri c'utbal chrij ri puak ri jachom chque ri patdninelab
11Ri winak qui tatabem we tzij ri', ri Jesus xuchaplej u tzijoxic jun c'utbal
chic re tijonic chque rumal chi quenakajin chic che ri tinimit Jerusalén.

T 18:39 Ri “Ralc'ual can ri ka mam David” quel cubij “To'l Ke”, junam jas ri tzij “Cristo” o “Mesfas”.

Xquichomaj ri winak chi ri Dios cuc'ut na rib chquiwéch chanim, cuchaplej
c'u takanic pa qui wi'. 12 Xubij c'u ri Jesus chque: C'o jun achi, nim u banic,
ri Xe' naj pa jun tinimit chic rech coc che nim takanel lga qui wi' ri winak
re ri tinimit ri'. Cuchomaj ri tata' chi aretak cdto'taj chila’, cdtzelej chi na
lok cho ja. 13 Ri achi c'ut xeusiq'uij lajuj chque ri paténil re, xeuya juwinak
quetzales chque chquijujunal. Xubij c'u chque: “Chicojo wa' we puak ri'rech
c'o quich’ac na chrij. Chibana wa' c'a copan na ri k'ij ri quintzelej lok,” —
xcha chque. 14 Are c'u ri winak re ri tinimit ri que’ wi, sibalaj céquetzelaj u
wiéch, Xequitak c'u bi nimak tata'ib chrij chubixic: “Man cékaj td wa' we achi
ri' che nim takanel pa ka wi',” —xecha che. 15 Pune je ri' xoc c'u na che nim
takanel. Aretak xtzelej lok cho ja, xtakanic chi quesiq'uix lok ri paténinel tak
re, ri Xxec'amow ri puak, rech céretamaj na jas ri qui ch'acom chquijujunal.
16 Xopan c'u ri nabe paténil re ruc', xubij: “Tat, ri rajil la xuch'ac chi lajuj
mul i’e' jas ri xya la chwe,” —xcha'. 17 Xubij c'u ru patrén che: “Utz a banom,
utzalaj patéanil we,” —cécha'. “Catincoj na che takanel pa qui wi' lajuj tinimit
rumal chi utz a banom at chrij ri jun alaj chac,” —xcha che. 18 Xopan c'u
rucab paténil re, xubij che: “Tat, ri rajil Ia u ch'acom chi job mul je' jas ri
yo'm la chwe,” —xcha che. 19Xubij c'u ru patrén che: “Ri at c'ut catcoj na che
takanel pa qui wi' job tinimit,” —xcha che. 20 Xopan chi c'u jun chic paténil
re, xubij: “Tat, ri' rirajilla ri c'o wuc', nu c'olom c'u wa' pa jun su't,” —cécha'.
21 “Je' nu banom wa' rumal chi quinxej wib chuwéch la. Ri lal c'ut sibalaj
c'an la. Céc'am la ri man ech té la, cidk'at c'u la ri man ticom ti la,” —xcha
che. 22Xubij c'u ri nim takanel che: “jAy, patdnil we ri sibalaj man utz taj!
Quink'at na tzij pa wi' ruc' ri tzij ri a bim chwe. Awetam c'ut chi ri in sibalaj
in c'a'n, chi quinc’am ri man wech taj, quink'at c'u ri man nu ticom taj,” —
cécha'. 23 “sJas che man xaya ti ri nu rajil ruc' jun winak ri ciyo'w pa jalomal
rech quintok'ij ruc' ral aretak quinulic?” —xcha che. 24 Xubij c'u chque ri e
tac'atoj chunakaj: “Chiwesaj ri puak ri c'o ruc’, chiya che ri paténil we ri c'o
ri lajuj cientos quetzales ruc',” —xcha chque. 25 Xquibij c'u che: “Tat, ya c'o
chic lajuj cientos quetzales ruc',” —xecha che. 26 Xubij c'u chque: “Quinbij
chiwe chironojeljachinric'o c'o ruc’, cdyataj na més che. Apachin c'uri man
c'otd c'oruc', quesax na che rijubik'ri c'olic,” —cécha chque. 27 “Are c'uri nu
c'ulel, ri man xcaj taj chi quintakan pa qui wi', chic'ama lok, chicémisaj wa'
chnuwéch,” —xcha chque, —xcha ri Jesus chque ri winak.

CocriJesus pa ri tinimit Jerusalén

28 Aretak xbitaj wa' rumal ri Jesus, xnabej chquiwéch, xutakej ru be, xe'
c'u pa ri tinimit Jerusalén. 29 Nakaj chi c'u e c'o wi che ri tinimit Betfagé,
xukuje' ri tinimit Betania chuwéch rijuyub u bi'am Ujuyubal Olivos, xeutak
bic quieb chque ru tijoxelab. 30 Xubij c'u chque: Jix pa ri alaj tinimit ri c'o
apan chkawdch. Aretak ix opaninak chi chila’, quirika na jun burro yukulic,
riman c'o td jumul jun winak quiejeninak chrij. Chiquira wa', chic'ama lok,
—cécha chque. 31 We c'o jun cuta' chiwe: ¢Jas che quiquiro? —cécha ne. Je'
quibij wa' che: Xa cajwataj wa' che ri Kajaw Jesus, —quixcha che, —xcha ri
Jesus chque.

32Xebe' c'uritijoxelabri xeutak bic, je' xequirika jas ri xubij riJesus chque.
33 Tajin céquiquir ri burro aretak ri ajchak’el xquita' chque, xquibij: ¢Jas che
tajin quiquir ri burro? —xecha chque.

34Ri e are' xquibij: Xa cajwataj wa' che ri Kajaw Jesus, —xecha chque.

35 Xquic'am c'u bic, xquiya c'u che ri Jesus. Xquicoj ri qui k'u' chrij, xquiya
c'u ri Jesus chrij. 36 Quiejeninak ri Jesus, tajin cibinic. Xquilic' ri qui k'u' pa

ri be. 37 Nakaj chi c'u e c'o wi che ri Jerusalén, xeopan pa ri xulanic re ri
Ujuyubal Olivos. Conojel ri %'uialaj tak u tijoxelab xquichaplej quicotem, co
xech'awic, xquinimarisaj u k'ij ri Dios rumal conojel ri nimak tak cajmabal
ri quilom. 38 Céquibij c'ut: jTewchim ba' ri Nim Takanel ri petinak pa ru bi' ri
Kajaw Dios! —quecha'. Cuxlan na kanima' rumal ri Dios chicaj. jChnimarisax
ba"u k'ij ri Dios ajchicaj! —xecha ri winak.

39TJujun chque ri tata'ib fariseos ri e c'o chquixol ri q'uialaj winak xquibij
che ri Jesus: Ajtij, cheyaja la ri tijoxelab la, —xecha che.

40 Ri Jesus xch'awic, xubij chque: Kas tzij, we ta mat quech'aw wa' we
winak ri', are co quech'aw na ri abaj, —xcha chque.

41 Aretak xenakajin che ri tinimit, ri Jesus xok' pa qui wi' ri winak
aj Jerusalén. 42 Xubij: Cwaj ta ne chi pa we Kk'ij ri' quiwetamaj jachin
rl' ri cécowinic cuya utzil chixol. Cwu'tal c'u wa' camic chiwach, —cécha'.
43 Quepe c'u na ri K'ij chiwij aretak ri q'uialaj i c'ulel céca'n na jun c'otom
chrij r1 tinimit, clquisutij na rij, sibalaj c'u caquilatz'obisaj na wa', —cécha'.
44 Quequiwulij na can ri iwachoch cho ulew, quixquicdmisaj na. Man cécanaj
td c'una canjun abaj puwi' jun abaj chic, —cécha'. Are c'urumal wa' chi man
iwetam taj chi pa we k'ij ri' ri Dios xixusolij, —xcha chque.

Ri Jestis cdresaj ri man utz taj pa ri nimalaj rachoch Dios

45Xoc c'u bic riJesus pa ri nimalaj rachoch Dios, xuchaplej quesaxic bic ri
aj c‘agib, xukuje' rilok'omanelab. 46 Xubij c'u chque: Tz'ibam c'ut pa ru Lok’
Pixab ri Dios: “Ri wachoch in are ja ri cdban wi orar,” —cécha ri Tz'ibtalic. Ri
alak c'ut, cachoch elak'omab banom alak che, —xcha ri Jesus chque.

47Ronojel k(1£ riJesus xuya tijonic pa ri nimalaj rachoch Dios. Are curi qui
nimakil sacerdotes, ri tijonelab re ri Pixab, xukuje' ri qui nimakil ri winak re
ri tinimit xquitzucuj u cdmisaxic. 48 Man xquirik té c'ut jas céca'n che, rumal
chi conojel ri winak qui jiquibam canima' chutatabexic ri cubij chque.

20

Citzijox ru takanic ri Jesus

1 Pa jun K'ij ri Jesus tajin queutijoj ri winak pa ri nimalaj rachoch Dios,
ta{(in cutzijoj ri Utzalaj Tzij re ri Evangelio chque. Xeopan c'u ri qui nimakil
tak sacerdotes cuc' ri tijonelab re ri Pixab xukuje' ri qui nimakil ri winak.
2Xquibij c'u che: ¢Jachin xtakow la chi ri lal cban la wa' we ri'? ¢Jachin lo ri
yo'winak takanic pa k'ab la chi je' cdban la wa'? —xecha che.

3 Xch'aw ri Jesus, xubij chque: Ri in xukuje' c'o jas quinta' chech alak, —
cécha'. Bij alak chwe: 4 ;Jachin xtakow ri tat Juan chubanic kasna'? ¢A are ri
Dios, o are ri winak? ¢Jachin xyo'w che chi je' cuban wa'? —xcha chque.

5Xquitzijobela quib, xquibij: We cékabij chi are ri Dios, ri are' cubij na chke
chi jas che man xkacoj td wa',—quecha'. 8 We c'u cékabij chi xa are ri winak,
conojel ri winak cujca'n na che abaj. Elinak c'u chi sak chquiwéch ri winak
chiritat Juan are k'alajisal re ru Lok' Pixab ri Dios, —xechari'.

7Xech'aw chic, xquibij che ri Jesus chi man céquich'ob td wa' chi jachin ri’
ri xyo'w cheritat Juan chi cuban kasna'. 8 Xubij c'u ri Jests chque: Xukuje'ri
in man quinbij td in chech alak jachin ri yo'winak chwe chi in quinban wa'
we ri',—xcha riJesus chque.

Waral ctzijox wi ri c'utbal chquij ri ajchaquib ri man e utz taj
IRi Jesus ;(qchaglej u tzijoxic wa' we c'utbal ri' re tijonic chque ri winak:
C'o jun achi ri xuban jun ticbal uvas. Xticonijic, xuya c'u can ri ulew pa

kajomal chque jujun tajinelab. Te c'u ri' Xxe' naj pa jun tinimit chic, naj
xsachic. 10 Xopan c'u ri K'ij re ru yaquic ri wéchinic, xutak bi f‘un paténil
re cuc' ri ajchaquib rech céquiya bi niq'uiaj re ri u wéch ri tichal uvas. Are
c'u ri ajchaquib xquich'ayo, xquitak bic, man c'o td xquiya bi che, —cécha'.
11Xutak c'u bijunu paténinel chic. Xukuje' wa' xquich'ayo, xquetzelaj u wéch,
xquitak bic, man c'o t4 xquiya bi che, —cécha'. 12 Churox mul xutak bic jun
paténil re cuc'. Xquisoc wa', xukuje' xquesaj bi pa ri tichal uvas, —cécha'.
13Te c'uri' xuchomaj ri rajaw ri tichal uvas, xubij: “¢Jasta c'ulo quinbano?”
—cécha'. “Quintak na bic ri lok'alaj nu c'ojol. Craj ne nim céquil wi ri are'
aretak cdquilo,” —xcha ri'. 14 Ri ajchaquib, aretak xquilo, xquich'abej quib,
xquibij: “jChawilampe'! Are wa'ri quechben na ronojel,” —quecha'. “Chixsaj,
kacémisaj ri achirech cikechbej na wa' we ulew ri',” —xechari'. 15Xquesaj c'u
biru c'ojol ri ajchak'el ri tichal uvas, xquicamisaj c'ut, —xcha riJesus chque.
Te ri' xuta' ri Jesus chque, xubij: ¢Jas c'u cuban na ri rajaw ri ticbal uvas
chque? —céchari'. 16 Cépe nari are', queucdmisaj na ri ajchaquib ri', cuya na
ri rulew chque jule’ chic, —xcha riJesus chque.
Aretak xquita wa', xquibij ri winak: jAy, mébantaj wa'l —xecha che.
17Xca'y c'u ri Jesus chque, xubij: ¢Jas quel cubij wa' ri tz'ibam canok pa ru
Lok' Pixab ri Dios? cubij:
Ri abaj ri man xcaj ti riyacal tak ja,
we abaj _r_i'* are xcoj che tok'ebal
rerija,
—cécha ri Tz'ibtalic, —xcha ri Jesus. 18 Ronojel winak jachin ri cétzak puwi'
ri abaj ri', cdsoctaj na. We c'u citzak we abaj ri' chrij jun, cuc'djij na, —xcha
chque.

Waral cdkil wi we rajwaxic u tojic ri alcabal

19Ri tijonelab re ri Pixab cuc' ri qui nimakil sacerdotes aj Israel xquichap-
lej u tzucuxic jas cdca'n chuchapic ri Jesus pa ri hora ri', xquixej c'u quib
chquiwdch ri winak. Xquich'ob c'ut chi ri c'utbal ri', xtzijox wa' chquij ri e
are'. 20 Xcaluchij ri Jesus, xequitak bi winak chuyuxlexic. Ri winak ri' xca'n
che quib chi e utzalaj tak winak rech céquirik jun tzij pu chi' ri Jesus rech
céquijach bi ri Are' pu k'ab ri k'atal tzij, cik'at c'u na tzij puwi'. 21 Rumal wa'
xquic'ot u chi' ri Jesus, xquibij: Ajtij, ketam chi utz wa' ri cétzijon la xukuje'
ruc' jicomal cétijon la. Ketam c'ut chi man nim té quil la jun winak chuwéch
jun chic. Xane céc'ut 1a ri kas u rayinic ri Dios, —quecha che. 22 ;A rajwaxic
cakatoj alcabal che ri nimalaj takanel aj Roma? We ne man rajwaxic taj, —
xecha che.

23 Xretamaxtaj c'u ri Jesus ri qui chomanic, xubij chque: ¢Jas che céta' alak
wa' chwe? 24 C'utu ba' alak jun puak chnuwéch, —cécha chque. ¢Jachin c'u
rech we ca'yebal ri' xukuje' ribi'aj ri' ri c'o chuwéch ri puak? —xcha ri Jesus.

Xech'aw chi na ri winak, xquibij che: Are rech ri César ri nimalaj takanel,
—xecha che.

25Xubij c'uriJesus chque: Ya alak che ritat César rirech ri César. Yaba' alak
che ri Dios ri rech ri Dios, —xcha chque.

26 Man c'o ta c'u jun tzij xecowin churikic pu chi' ri Jesus ri xkaj ta wi pa
qui k'ab chquiwéch ri winak. Xane xquicajmaj ri xubij ri Jesus chque, man
xech'aw té c'u chic.

Waral citzijox wi jubik’ chrij ri c'astajibal chquixol ri cdminakib

*
20:17 We abaj ri' ri xubij ri Jesus are ri Jesus mismo.

27Xeopan c'u jujun chque ri tata'ib saduceos, ri ciquibij chi man quec'astaj
té china ri ciminakib. Ri tata'ib ri' xquic'ot u chi' ri Jesus.

28 Xquibij che: Ajtij, tz'ibam can chke rumal rika mam Moisés chi we cécdm
junachi, c'o c'u canrixokil, mane c'otd c'u canralc'ual chrij are', rajwaxic chi
ri rachalal ri cAminak céc'uli ruc' ri ixok malca'n ri' rech quec'oji can ralc'ual
ruc'. Riac'alab ri quil qui wéch je' ta ne e rech ri cdminak, —quecha'. 29Xquibij
c'ut: E c'o wukub achijab cachalal quib. Ri nabeal xc'uli'c, Xxcdm c'ut, man
xc'oji té can ralc'ual ruc' ri rixokil. 30 Ri ucab xc'uli ruc' ri rixnam malca'n,
xukuje' xcdm bic, man xc'oji ta can ralc'ual ruc'. 31 Ri urox xukuje' xc'uli
ruc' ri malca'n. Je c'u ri' xca'n ri wukub achijab chquijujunal, xecdmic, man
xec'oji td can calc'ual. 32 Q'uisbal c'ut xcém ri ixok, —quecha'. 33 Aretak c'ut
quec’astaj chi ri cdminakib, ¢jachin lo chque ri wukub achijab ri' cdc'oji na che
rachajil ri chichu'? Xoc c'u che quixokil ri wukub, —xecha che riJesus.

34Xch'aw chiriJesus, xubij chque: Ri winak ajuwéchulew quec'uli'c, cAquiya
ricalc'ual pa c'ulanem. 35 Ri winak riya'tal chque chi quec'astaj bic chquixol
ri cdminakib, xukuje' chi céc'oji qui c'aslemal ri man caq'uis taj, man quec'uli
té chic, man queyi' ti c'u che c'ulanem, —cécha'. 36 E junam chic jas ri dngeles.
Man quecowin té chic quecdmic. E are c'u ralc'ual ri Dios wa', ri e c'astajinak
chic chquixol ri cminakib, —cécha'. 37 Ri ka mam Moisés xutzijoj chi ri
caminakib quec'astaj na, —cécha'. Are wa' ri cuk‘alan]isaj ri tzij ri xutz'ibaj
chrij ri q'uix ri céc'atic. Chila' c'ut cubij wi xukuje' chi r1 Kajaw Dios are r1
u Dios ri ka mam Abraham, u Dios ri ka mam Isaac, u Dios ri ka mam Jacob,
—cécha'. 38Ri Dios c'ut, man are ta Dios quech cdminakib, xane quech ri winak
rie c'asc'oj. Rie c'aslic, e c'asc'oj c'u wa' rumal ri Dios, —xcha ri Jesus chque.

39 Xech'aw chi na }]llujun chque ritijonelab re ri Pixab, xquibij: Ajtij, kas utz
ri bim la, —xecha che.

40 Man xquichajij ti chi c'u anima'’ chuc'otic u chi' ri Jesds jumul chic.

Catzijox chijachinri'ru Tat ri Cristo

41Xubij c'u riJesus chque: ¢Jas che cébixic chi ri Cristo are ralc'ual can ri ka
mam David? 42 Are c'u ri ka mam David cubij pa ri wuj Salmos:
Xubij ri Kajaw Dios che ri Wajaw:
“Chatt'uyul pa nu wiquiék'ab
43 ¢'d quinya na chawe chi catch'acanic,
cattakan c'u na pa qui wi'
ri cica'n qui c'ulel chawe,”
—cécha'. 4 We ri ka mam David cubij Wajaw che, ¢jas ta c'u che cébij alak chi
are xa ralc'ual can ri ka mam David? —xcha ri Jesus chque.

Ri Jestis queutzujuj ri tijonelab re ri Pixab

45 Conojel ri winak xetowic aretak xubif' wa' chque ru tijoxelab. 46Je wa'
xubij: Chichajij iwib chquiwéch ri tijonelab re ri Pixab. Cékaj chquiwédch
quebinicat pa chdrchék tak catz'iak. Xukuje'je'l cdquilo, nim c'u queil wi ri
cdyi' rutzil qui wéch pa tak ri c'ayibal. Caquitzucuj c'u ri t'uyulibal ri nim
qui banic pa tak ri rachoch Dios, xukuje' ri t'uyulibal ri nim queil wi pa
tak ula'nem, —cécha chque. 47 Xukuje' céquitokij tak ri cachoch ri ixokib
malcanib. Te ri' cAquiyuk rakan ri qui tzij aretak céca'n orar rech man k'alaj
té ri etzelal ri cdca'no. Kas nim na ri c'dx clquirik na ri tijonelab re ri Pixab
aretak cdk'at tzij pa qui wi', —=xcha ri Jesus.

21

Waral cdkil wi ri cusipaj jun malca'n ixok ri sibalaj meba’
1Pa ri nimalaj rachoch Dios ri Jesus xeril ri k'inomab ri tajin cdquiya ri qui
rajil pa ri c'olibal ri cdyi' wi ri cuchuj. 2 Xril xukuje' jun chichu' malca'n ri
sibalaj meba'. Xeuya c'u quieb puak ri man nim ta rajil pa ri c'olibal cuchuj,
craj ne xa jun centavo rajil ri quieb puak ri'. 3 Xubij c'u ri Jesus: Kas tzij ri
quinbij chiwe chi we meba'laj chichu' malca'n ri', are nim na wa' ri xuya ri
are' chquiwéch conojel rijule' winak ri qui yo'm que. 4Rijule’ winak chic qui
yo'm jubik' che ri q'uiaric'o cuc'. Are c'u we chichu' malca'n ri', pune sibalaj
meba’, u yo'm ronojel ri tzukubal re, —xcha chque.
Ri Jests cutzijoj chi cdwulix na ri nimalaj rachoch Dios
SEc'oc'ujujunchqueri winak tajin quetzi{on chrij ri nimalaj rachoch Dios
chi wiktal cuc' je'lalaj taj abaj, xukuje' cuc' lok'alaj tak sipanic. Xubij c'u ri
Jesus: ¢ Copan na ri K'ij ri man cécanaj td na can jun abaj puwi' jun abaj chic
re we jari' ri quiwilo. Conojel quewulix na, —xcha chque.

Queilitaj na q'uia tak etal c'd mdjok ri q'uisbal re ronojel

7Xquita' c'u che ri Jesus, xquibij: Kajtij, ¢jampa' cibantaj na wa'? ¢A c'o etal
ri cuk'alajisaj chkawdéch chi are k'ij ri' ri cdban na ri xbij la chke? —xecha che.

8 Xubij ri Jesus: Chichajij iwib rech mixsubtajic. E q'uia ri quepe na ri
cdquicoj na r1 nu bi', cdquibij: “In ri' ri Cristo,” —quecha na. Xukuje' cdquibij:
“Ketetinak chi lok ri k'ij,” —quecha ri', —cécha ri Jests. Mixe' c'u cuc'ri e
are', —Cécha ri Jests chque. 2 Aretak quita u tzijol nimalaj ch'oj xukuje' chi
cdquiwalijisaj quib ri winak chquij k'atal tak tzij, mixej iwib. Rajwaxic chi
nabe cédbantaj na wa' we ri', —cdcha chque. C'a mdjok ri q'uisbal re we Kk'ij
junab ri',—xchari Jesus.

10 Te ri' xubij chi ri Jesus chque: Quech'ojin na ri winak, ri juch'ob winak
cuc' ri juch'ob chic. Xukuje' cich'ojin na jun tinimit ruc' jun tinimit chic, —
cécha'. 11 Cipe na nimalaj wi'jal pa tak jujun tinimit. Pa tak niq'uiaj tinimit
chic quepe na lawalo tak yabil. Quepe c'u na nimak tak cébrakan. Queilitaj
na xibibalalaj tak jastak xukuje' nimalaj tak etal chicaj, —xcha chque.

12Nabe c'ut chquiwéch wa' we jastak ri' quixquichap na ri winak, quixqui-
jach na pa qui k'ab ri qui nimakil ri winak, xukuje' quixquicoj na pa che'.
Quixquic'am na bi chquiwéch nimak tak tata'ib ri quetakan pa qui wi' ri
winak, xukuje' chquiwéch k'atal tak tzij rumal wech in, —xcha chque. 13 Are
k'ij wa' rech quinik'alajisaj na in chquiwéch, —cécha'. 14 C'ol ba' pa iwanima'
chi michomaj na bicjas ri' ri quibij na chuto'ic iwib. 13Ri in quinya na chiwe
rirajwaxic u tzijoxic, xukuje' quinya riino'j. Riic'ulel man céquirik t& chi na
jas cdquibij chiwe, man quech'acan té pi wi',—cécha'. 16 Céban na tzijtal chiwij
cumal ri i tat, i nan, ri iwachalal, ri iwachi'l rech quixjach bic. Quecédmisax
na jujun chiwe. 17 Conojel céquetzelaj na i wich xa rumal wech in, —cécha'.
18 Man césach ti c'u na u wéach jun chiwe. 19 We quich'ij wa', quixto'taj na, c'o
nariic'aslemal ri man c'o ti u q'uisic, —xcha ri Jesus chque.

20 Aretak quiwil ri tinimit Jerusalén sutim rij cumal soldados, chich'obo’
chi césach na u wéch ri tinimit chanim. 21Parik'ij ri' ri winakri e c'o pa Judea
cheanimaj bi pa tak ri juyub. Ri e c'o pa ri tinimit, chebel bic. Ri e c'o pa tak
ri juyub, meboc chi bi pa ri tinimit, —cécha'. 22 Are c'u wa' ri k'ij ri cétoj na
u q'uexel ri qui mac ri winak aj Jerusalén cho ri Dios. Cébantaj na ronojel ri
tz'ibam chrij we tinimit ri', —cécha'. 23 jTok'ob c'u qui wéch ri ixokib ri yawab
tak winak chic, xukuje' ri e c'o alaj tak cal ri c'd tajin quetu'nic pa ri k'ij ri'l

Céc'oji c'una nimalaj c'dxc'ol cho ruwéchulew. Are cdpe na ri nimalaj royowal
ri Dios pa qui wi' ri winak re ri tinimit ri', —cécha'. 24E q'uia ri quecémisax
na cuc' tak ch'ich'. Quechap c'u niq'uiaj, quec'am c'u na bi naj pa tak ronojel
tinimit. Ri tinimit Jerusalén cdban na pa tak akan cumal ri winak ri man e aj
Israel taj, c'd catz'akat na ri K'ij ri yo'm chque we winak ri' chi je' cdca'n wa',
—xcha ri Jesus chque.

Waral cikil wi jas ru petic ri Ralc'ual ri Dios ri Kas Winak

25 Quec'oji na etal ajsic chrij ri K'ij, chrij ri ic', chquij tak ri ch'imil. Sibalaj
c'dx cdquirik na ri winak ri e c'o cho ruwédchulew. Man cdquirik ta chic jas
cdca'no, xane sibalaj cdquixej na quib rumal ri nimalaj rok'ebal ri cuban
ruwoja’ re ri mar, —cécha'. 26 Cébirbit na ri canima' ri winak rumal ri
xibriquil xukuje' rumal ru chomaxic wa' ri cibantaj na cho ruwéchulew.
Queyicopisax na ri u chuk'ab ri caj, —xcha'. 27 Te c'u ri' quilitaj na chi
quinpetic, in ri' ri Ralc'ual ri Dios ri Kas Winak, pa jun sutz' ruc' nimalaj nu
chuk'ab, cénimarisax c'u na nu k'ij, —cécha'. 28 Aretak quechap qui banic wa'
we ri' ri nu bim chiwe, chiwilampe', chixca'y chicaj. Caketet chi c'u lok ri k'jj
ri quixutor na ri Dios, —xcha chque.

29Xutzijoj c'ujun c'utbal chicre tijonic chque, xubij: Chiwilampe riu che'al
higos, xukuje' ronojel u wéch che'. 30 Aretak quiwilo chi quetux ri qui xak,
quich'ob pa iwe wi chi ketetinak chi lok ri k'alaj. 3! Je ri' xukuje' ri ix aretak
quiwilo chi cébantaj wa' ri nu tzijom chiwe, chich'obo’ chi xak jubik’ craj chi
cape ri Dios che takanic pa qui wi' ri winak, —xcha chque.

32 Kas tzij quinbij chiwe chi man coc'ow té na we Kk'ij junab ri' c'd cébantaj
naronojel. 33 Césach c'una u wich ri caj, xukuje' ruwéchulew, are c'u ri nu tzij
ri nu bim chiwe, quebantaj na wa', —xcha ri Jesus chque.

34 Chichajij ba' iwib rech man que' td iwanima’' cuc' tak nimak'ij, k'abaric,
rech man que' td ne cuc' niq'uiaj jastak chic ajuwéchulew pune are ri i
chac, pune are ri qui tzukic iwalc'ual. Te'talic c'ut cdpe na ri k'ij ri' chiwij
jas jun awanel. 35 Je' u petic wa' ri k'ij ri' pa qui wi' conojel winak ri e
c'o cho ruwéchulew, —cécha'. 36 Chiwila ba' iwib amak'el ronojel K'ij jas ri
quibano, chibana orar amak'el che ri Dios rech céyi' na chiwe chi quixresaj
na chuwéch ronojel wa' ri cdpe na cho ruwéchulew. Chibana wa' rech cuya'
quixtaq'ui na chnuwéch in pa utzil, in ri' ri Ralc'ual ri Dios ri Kas Winak, —
xcha riJesus chque.

37RiJesus xuya tijonic ronojel k'ij pa ri nimalaj rachoch Dios. Chak'ab c'ut
xel bic, xcanaj can pa ri juyub ri cojom Ujuyubal Olivos che ru bi'. 38 Sibalaj
ak'ab cdquimulij quib ri winak chuwdéch ri Jesus pa ri nimalaj rachoch Dios
chutatabexic ru tzij.

22

Cdtzucux u chapic ri Jesus

1Xketet chic ri nimak'ij re ri caxlan wa ri man cdyi' td ch'am ruc'. “Pascua”
ubi' ri nimak'ij ri'. 2Ri qui nimakil ri sacerdotes aj Israel, xukuje' ri tijonelab
re ri Pixab tajin cdquitzucuyj jas cica'n chucédmisaxic ri Jesus. Cdquixej c'u quib
chquiwdéch ri winak.

3Xoc c'uri Satands pa ranima' ri tat Judas ri xukuje' cécoj Iscariote che ru
bi'. Are 1jun chque ri cablajuj ap6stoles. 4 Xe' ri tat&udas, xeutzijobej c'uri qui
nimakil sacerdotes, xukuje' ri qui nimakil soldados rech cérilo jas cuban na
chujachic ri Jesus pa qui k'ab. 5 Xequicot c'ut, xquiya qui tzij chi cdquiya na

puak che ri tat Judas chutojic wa'. 6 Xuchi'j c'u ri tat Judas u jachic ri Jesus
aretak man e c'o ti q'uia winak.

Cdban u banic ri wi'mre ri Kajaw

7Xopan c'uri nimak'ij re ri caxlan wa ri man cdyi' td ch'dm ruc'. Pa ri Kk'ij ri'
rajwaxic u cdmisaxic ri alaj chij re ri Pascua rech céquitijo. 8 Ri Jests xeutak bi
ri tat Pedro, ri tat Juan, xubij chque: Jibana u banic ri wi'm re ri Pascua rech
cakatijo.

9Xquita' c'u che ri Jesus, xquibij: ¢Jawije' caj wi la chi cdka'n wiri wi'm? —
xecha che.

10 Xubij ri Jesus chque: Aretak quixopan pa ri tinimit, quirika na jun achi
ruc'am jun k'ebal joron. Chiterenej bic c'a quixopan na pa ri ja ri coc wi.
11 Chibij cherirajawja: “Cuta’ ri Kajtij chela: ¢Jawije' c'o wiri cuarto ri quintij
wi ri wi'm re ri Pascua cuc' ri nu tijoxelab?” —quixcha che. 12 Cuc'ut na
chiwéch jun nimalaj cuarto suc'umatal chic pa ri cawik ja. Chibana u banic
ri wi'm re ri Pascua chila’, —xcha chque.

13 Xebe' c'ut, xequirika ronojel je' jas ri u bim bi ri Jests chque. Xquichap
u banic ri wi'm re ri Pascua.

14 Aretak xopanrihora, xtuyiriJesus chi' rimesa. E c'o ri cablajuj ap6stoles
ruc'. 15 Xubij chque: Sibalaj nu rayim u tijic wa' we wi'm ri' re ri Pascua
iwuc' c'd méja' quinrik c'dx. 16 Quinbij c'u chiwe chi man c'o ta chi na jumul
ri quintij na wa' ¢'a cbantaj na wa' pa ru takanic ri Dios, —xcha chque.

17Xuc'am c'u ri vaso, xumaltioxij wa' che ri Dios, xubij chque ru tijoxelab:
Chic'ama wa'. Chijacha wa' chiwéch, chitija ba'. 18 Quinbij c'u chiwe chi man
quintij td chi na we ri u wa'l uvas c'a cépe na ri Dios che takanic pa qui wi' ri
winak, —xcha chque.

19 Aretak ri Jesus xuc'am ri wa, xumaltioxij wa' che ri Dios. Xupiro, xuya
chque ru tijoxelab, xubij: Are je'jas rinu cuerpo ri cdjach na rumal iwech 1x.
Chitija wa' che natabal we, —xcha'.

20 Aretak e wokinak chic, xuc'am xukuje' ri vaso junam jas ri xuban che
ri wa, xubij: Ri c'o chupam we vaso quinjunamaj ruc' ri nu quiq'uel ri
caturuwisax narumal iwech ix. Ciban c'unaric'ac' tratorumal we nu quiq'uel
ri', —cécha ri Jesus chque.

21 jChiwilampe'! Ri jachal we tajin céwi' wuc' chi' we mesa ri'. 22 Kas tzij

uincdm na in, in r1' ri Ralc'val ri Dios ri Kas Winak, je' jas u beyal ru
chomanic ri Dios. jC'dx c'u re ri achi ri quinjachowic! —xcha chque.

23 Te ri' xquichap u c'otic qui chi' chbil quib chrij jachin chque ri cédbanow
nawa'.

Waral cdtzijox wi ri qui chomanic ri cablajuj chrij jachin chque ri nim na u
banic
24 Te c'u ri' ri tijoxelab xquichaplej u chomalaxic quib chrij jachin chque
ri nim na u banic. 25 Xubij c'u ri Jesus chque: Ri k'atal tak tzij quetakan wa'
pa qui wi' ri winak. Ri e c'o pa qui wi' ri winak cébix “Banal tak Utzil” chque.
26 Man je' td c'u wa' ri ix. Xane ri nabeal chiwe are je' ta ne ri mds ac'al. Are
c'urinimubanic chixol are junam jas ri paténil iwe. 27 ;Jachin c'u ri nim na u
banic? ¢A are ri cdt'uyi chi' r1 mesa, o are ri paténil iwe? ;A mat are ri cét'uyi
chi'rimesa? Are c'uriin, in c'o iwuc' je' jas ri paténil iwe, —xcha chque.
28Riix c'ut, ronojel k'ij xixc'oji wuc'in. Irikom c'dx junam wuc'in. 29 Rumal
wa' quinya na chiwe chi quixtakan na je'jas ri xuya ri Dios ri nu Tat chwe in
chiri in quintakanic. 30 Quinban na wa' rech quixwi' wuc' in chi' ri nu mesa

pa ri nu takanic in. Ri ix c'ut cdyi' na chiwe chi quik'at na tzij pa qui wi' ri
winak re ri cablajuj juch'ob winak re ri tinimit Israel, —xcha chque.

Ri Jesus cutzijoj apanok chiri tat Pedro cubij na chi man retam td u wdch

31 Xukuje' xubij ri Kajaw Jesds: Simén, Simoén, chawila' chi ix iwonojel ix
u tz'onom ri Satands rech quixutakchi'j che mac che rilic we kas tzij quich'ij
wa'. Junam cuban na ri are' chiwe jas ri cuban jun winak cuseysa' ri trico
rech cétzak na canok ri man utz taj, —cécha'. 32In bochi'm c'u ri Dios pa wi' at
rech catcojon na, rech man cattzak taj. Ri at c'ut, aretak caq'uex awanima/,
catzelej awib, queato' ba' ri awachalal, —xcha che.

33 Xubij ri Sim6n Pedro che: Kajaw, nu jiquibam ri wanima' in chi quine’
uc'la, pune ba' pa che', pune ba' quincdm uc'la, —xcha che.

34Xubij riJesus che: Pedro, kas tzij quinbij chawe chi c'd méjok cétzintzirikin
riama' c' camic, cabij na at oxmul chi man awetam td nu wéch, —xcha che.

Ciketet c'uri horari curik c'dx ri Jesus

35 Xubij ri Jesus chque conojel: Aretak xixintak bic, man c'o té i bolsa re
puak, manc'otdichim, manxic'amtédbicixajab. ;A c'olojasxajwataj chiwe?
—xcha chque.

Man c'o taj, —xecha che.

36 Xubij c'u chque: Camic c'ut, apachin ri c'o u bolsa re puak, chuc'ama bic,
xukuje' chuc'ama bi ru chim. We man c'o td u machete, chuq'uiyij ru k'u’
chulokK'ic jun re, —cécha chque. 37 Quinbij c'u chiwe chi tzrajwaxic wi chi
cabantaj ri tz'ibam chwij pa ru Lok’ Pixab ri Dios, —cécha'. Are wa' ri cubij:
“Xbix che chiare jun chque riitzel tak winak,” —cécha'. Ronojel c'uritz'ibtal
chwij, rajwaxic chi cibantaj na wa', —xcha ri Jesus chque.

38 Xquibij ru tijoxelab che: Kajaw, jchilampe la! E c'o quieb machetes waral,
—xecha che.

Ruc' wa', —xcha chque.

Ri Jesus cuban orar pa Getsemani

39 Xel bi ri Jesus, xe' pa ri Ujuyubal Olivos je' jas ru nak'atisam wi rib.
Xukuje' ru tijoxelab xeteri bi chrij. 40 Aretak xeopan jela’, xubij chque ru
tijoxelab: Chibana orar rech man quixtzak taj aretak quixtakchi'x che mac,
—xcha chque.

41 Ri Jesus c'ut xutas apan rib chque. Je' xec'ol wi apanok jas ru najil jun
aba{' ri cusirirej apan jun. Xxuqui'c, xuban orar. 42 Xubij: Tat, we caj la, bana
ba' la chi man rajwaxic taj chi quinrik we nimalaj c'dx ri cépetic, —cécha'.
Maéban c'ula ri nu rayibal in, Xxane ri rayibal la, —xcha ri Kajaw Jesus.

43Xuc'ut c'u rib jun 4ngel ajchicaj chuwéch ri xyo'w u chuk'ab. 44 Ri Jesus,
rumal chi sibalaj nim ri ¢'dx ri tajin cuno’, sibalaj xucoj u chuk'ab chubanic
orar. Sibalaj xubok ja' je' ta ne chi are nimak tak tz'uj re quic' ri cékaj cho
rulew.

45 Aretak xto'taj ri Jesus chubanic orar, xe' cuc' ru tijoxelab. Xeurika'.
Tajin quewar rumal ri qui bis. 46 Xubij ri Jesds chque: ¢Jas che quixwaric?
Chixwalijok, chibana orar rech man quixtzak taj aretak quixtakchi'x che
mac, —xcha chque.

Waral ciikil wi ru chapic ri Jests
47 Tajin cétzijon ri Jesus aretak xeopan q'uia winak. Ri tat Judas, jun chque
ri cablajuj u tijoxelab riJesus u c'amom ri qui be. Xnakajin ri tat Judas che ri
Jests chutz'umaxic. 48 Xubij c'u ri Jesus che: Judas, —cécha'. ¢A quinatz'umaj

che nu jachic bic? ¢A je' caban chwe in, in ri' ri Ralc'ual Dios ri Kas Winak?
—xcha ri Jesus che.

49 Ri e sutininak rij ri Jesus, aretak xquil ri xuc'ulmaj, xquibij che: Kajaw,
¢a quekach'ay na che machete? —xecha che.

50Jun chque ri tijoxelab xusoc jun achi ri paténil re ri qui nimal sacerdotes
aj Israel, xresaj c'u ru xiquin re u wiquiék'ab. 31 Xch'aw chi ri Jesus, xubij:
Ruc'wa',—xcha'. Chiya can ri ch'oj, —xcha chque.

Xuchap c'u cok ru xiquin ri achi, xucunaj. 52 Te ri' xch'aw ri Jesus jumul
chic, xubij chque ri qui nimakil sacerdotes, xukuje' chque ri qui nimakil
soldados ri chajinelab re ri nimalaj rachoch Dios, xukuje' chque ri qui
nimakil ri winak, e are' c'u tak wa'ri e petinak chrij chuchapic: Je'ta ne chrij
jun elak'om ri elinak wi lok alak cuc' machetes, cuc' che', —cécha'. 33In c'o
c'u uc' alak ronojel k'ij pa ri nimalaj rachoch Dios, man xinchap té alak. Are
c'u hora wa' ri yo'm chech alak chi ciban alak wa'. Ri chuk'ab alak are re ri
Itzel wa' ri catakan pa ri k'ekum, —xcha riJesus chque.

Ri tat Pedro cubij chi man retam td u wéch ri Jesus

54Xquichap c'uri Jesuds, xquic'am bi cho rachoch ri qui nimal sacerdotes aj
Israel. Ri tat Pedro u terenem chinaj. 55 Aretak xquinuc' kK'ak’ pu niq'uiajal
ruwoja, conojel xquimulij quib chrij, xet'uyi'c. Xukuje' ri tat Pedro xt'uyi
chquixol. 56 Te ri' jun ali ajic' xril ri tat Pedro t'uyul chrij ri k'ak’. Co xca'y
che, xubij: Ri achiri' are jun ruc' ri Jesus xukuje', —xcha ri ali.

S7Ri tat Pedro xresaj rib chupam, xubij: Man je' taj, ali, —xcha'. Man
wetam td u wich, —xchari'.

58 Man naj ta chi c'ut, c'o jun chic xilow ri tat Pedro, xubij che: Ri at xukuje’,
atjun chquerie c'o ruc'ri tat Jesus, —xcha che.

Xubij ri tat Pedro: Man in ta ri', tat, —xcha che.

59 Craj oc'owinak jun hora chic, c'o chi jun xujiquiba u bixic, xubij: Kas tzij
riare' jun ruc' rumal chi are aj Galilea, —xcha'.

60 Xubij c'u ri tat Pedro: Tat, man quinch'ob taj jas ri cébij la, —xcha che.

C'a tajin cétzijon ri tat Pedro aretak xtzintzirikin jun ama' ac'. 6! Te ri'
xutzolk'omij rib ri Kajaw Jesus, xca'y che ri tat Pedro. Xna'taj c'u ri tzij riu
bim ri Kajaw Jesus che: “C'a méjok cétzintzirikin ri ama’ 4c', cabij na at oxmul
chi man awetam t4 nu wéch,” —xchariJesus. 62Xel c'u apan ri tat Pedro chrij
rija, xuq'uis rib che ok'ej.

Clquetz'bej u wdch ri Jesus

63 Ri achijab c'ut, ri e chajininak ri Jesus, ciquetz'bej u wéch, xukuje'
céquich'ayo. 64 Xquich'uk ru wak'dch, xquibij c'u che: jChach'obo'! ¢Jachin ri'
ri xatch'ayowic? —xecha che.

65 Q'uia ri mélom tak tzij ri xquibij che, sibalaj xquiyok'o.

Cic'am biri Jesus chquiwdich ri qui nimakil ri winak

66 Aretak xsakiric, xquimulij quib ri qui nimakil ri winak aj Israel, ri qui
nimakil sacerdotes aj Israel, xukuje'ri tijonelab re ri Pixab. Xc'am bi ri Jesus
chquiwéch. 67 Xquibij c'u che: ¢A lal ri' ri Cristo? Bij ba' la chke, —xecha che.

Xch'aw chi ri Jesus, xubij chque: Pune ta ne quinbij chech alak, man cécoj
td alak ri nu tzij, —cécha'. 68 We ta c'u c'o jas quinta’ chech alak, man cébij
td alak chwe jas ri quinta’ chech alak. Man quintzokopij ta bi alak, —cécha'.
69Tzcamicri', in ri' ri Ralc'ual ri Dios ri Kas Winak, quint'uyi na pu wiquiék'ab
ri Dios ri sibalaj c'o u chuk'ab, —xcha chque.

70 Chanim c'ut xquita' che, xquibij conojel: ¢A lal ne lo ri' ru C'ojol ri Dios?
—=xecha che.

Xch'aw chiriJesus, xubij chque: Jeri'jas ri cdbij alak chwe chiinri',—xcha
chque.

71 Xquibij c'ut: ¢A cajwataj ta c'u lo jun k'alajisanel chic chkawéch? jMan
rajwzil)xic taj! Ri uj c'ut, uj xujtow pu chi' jas ri cubij chbil rib, —xecha ri
tata'ib.

23

RiJests c'o cho rik'atal tzij Pilato

1Te c'u ri' xewalij conojel ri winak ri xquimulij quib. Xquic'am bi ri Jests
cho ri k'atal tzij Pilato. 2Xquichaplej u banic tziﬂ( chrij ri Jesus, xquibij: Ka
rikom chiwe achiri' tajin cusach qui c'ux ri winak, xukuje’ xujutijoj chi man
rajwaxic taj cdkaya alcabal che ri tat César. Cubij c'u chbil rib chiri are', are
ri Cristo, jun nim takanel.

3 X}lllta'.c'u ritat Pilato che: ¢A atri' ri cattakan pa qui wi' ri winak aj Israel?
—=xchari'.

Xch'aw ri Jesus, xubij: Je ri' jas ri cébij la, —xcha che.

4 Xubij c'u ri tat Pilato chque ri qui nimakil sacerdotes, xukuje' chque ri
niq'uiaj winak chic: Man c'o td mac quinrik chrij we achi ri', —xcha chque.

5 Co c'ut xquijiquiba u bixic wa' conojel, xquibij: Xa cusach qui c'ux ri
winak, cuya tijonic pa ronojel tinimit rech Judea. Xuchaplej lok tijonic pa
Galilea, u takem u banic wa', xul waral pa Jerusalén, —xecha che.

Ri Jesus cdc'am bi cho rinim takanel Herodes
6 Aretak ri tat Pilato xuta wa', xuta' we ri achi ri' are aj Galilea. 7 Aretak
xretamaj chi jela’ quel wi lok ri Jesus jawije' cdtakan wi ri tat Herodes, xutak
bi ri Jesus cho ri are'. Ri tat Herodes c'o apan pa Jerusalén pa tak ri k'ij ri".
8 Aretak ri tat Herodes xril ri Jesus, sibalaj xquicotic. Xque' c'u q'uia K'ij u
rayim rilic u wéch. Craj ta c'u na céril jun cajmabal rumal ri Jesus, rumal
chi q'uia tak tzijobelil u tom chrij. 9 Ri tat Herodes sibalaj xuc'ot u chi' ri

Jestis. Man c'o td c'u jas xubij ri Jesus che. 10 Ri qui nimakil sacerdotes aj
Israel xukuje' ri tijonelab re ri Pixab sibalaj xquitzucuj jas céca'n chubanic
tzij chrij. 11 Are c'u ri tat Herodes xukuje' ru soldados xquetzelaj u wéch ri
Jesus. Xquetz'bej c'u u wich xukuje'. Xquicoj jun je'lalaj atz'iak che je' jas
ri cucoj jun nim takanel. Te ri' ri tat Herodes xutak chi bi ri Jesus ruc' ri tat

Pilato. 12 Xutzir c'u ri qui ch'oj ri tat Herodes ruc' ri tat Pilato pa we Kk'ij ri".
Xjunamataj c'u qui wach. Xebux cachi'l quib.

Cdik'at tzij puwi'ri Jesus chi cdctimisaxic

13 Te ri' ri tat Pilato xeusiq'uij ri qui nimakil sacerdotes, ri qui nimakil ri
winak, xukuje' conojel ri winak rech cdquimulij quib chuwéch. 14 Xubij c'u
chque: Riix, ic'amom lok ri achi ri' chnuwéch. Xibij chi xa cusach qui c'ux
ri winak. Aretak xinc'ot u chi' chiwéch, man c'o td mac xinrik chrij we achi
ri' jas ri quibij ix. 15 Xukuje' ri tat Herodes man xurik td mac chrij. U takom
chi c'ulok kuc'. Chiwilampe' chi man c'o té jas u banom we achiri' ri takal u
cémisaxic. 16 Quinc'djisaj ba' u wéch. Te c'u ri' quintzokopij bic, —xcha chque.

17Ri k'atal tzij, jas ri qui nak'atisam wi ri winak, ronojel nimak'ij rajwaxic
cutzokopij bijun ajpache’. 18 Conojel ri winak juntir xquirak qui chi', xquibij:
iChesaj la bi wa'l jTzokopij ba'la ri tat Barrabds chke! —xecha che.

19 Are c'uritat Barrabds c'o pa che' rumal chi u cimisam jun winak, xukuje'
xeumulij ri winak re ri tinimit rech céquiyac quib chrij ri k'atal tzij. 20 Ri tat
Pilato xeuch'abej ri winak jumul chic. Are c'uri are' craj cutzokopij ri Jesus.
21Ri winak xquirak qui chi' jumul chic, xquibij: jChripok! jChripok! —xecha'.

22 Churox mul xubij chque: ¢Jas etzelal u banom wa' we achiri'? Man c'o ti
jun mac nu rikom chrij rech cacémisaxic. Quinc'ajisaj ba' u wach, quintzokopij
c'u bic,—xcha chque.

23 Ri winak c'ut xquicoj qui chuk'ab junam cuc' ri qui nimakil sacerdotes
aj Israel. Sibalaj xquirak qui chi' chubixic chi cérip ri Jesus. Xecowinic,
xech'acan che ri tat Pilato. Xyi' c'u chque jas ri xquirayij. 24 Te c'u ri' ri tat
Pilato xuk'at tzij chi cibantaj na jas ri xquita' che. 25 Xutzokopij c'u ri tata' ri
Xquita', areriajpache’, ri achi cimisanel ri xeumulij ri winak re ri tinimitrech
cdquiyac quib chrij ri k'atal tzij. Are c'uriJesus xujach pa qui k'ab.

Cérip ri Jesus cho ri cruz, cdcdmisaxic

26 Aretak tajin céc'am biriJesus churipic, xquichap apan jun achi aj Cirene,
Simon u bi', ri petinak pa juyub. Xquiya c'u ri cruz chrij rech cutelej bic,
cuterenej biri Jesus.

27 Xeteri c'u bic q'uialaj winak, xukuje' jujun tak ixokib ri céquiq'uis quib
che ok'ej, cécok'ej u wéch ri Jesus. 28 Xutzolk'omij rib ri Jesus, xerilo, xubij
c'u chqk e: Ixokib aj Jerusalén, —cécha'. Mok'ej chi alak nu wéch in, are
c'u chok'ej ib alak, xukuje' cheok'ej alak qui wéch ri al alak, —céacha chque.
29 Copan c'unarik'ij aretak cébixic: “Utz que ri chuchuib ri man quealc'ualan
taj, r1 man quecowin ta che alc'ualanic. Utz que ri chuchuib ri man c'o ta cal
ri quetu'nic,” —cécha na. 30 Pa ri k'ij ri' cAquibij na ri winak chque ri nimak
tak juyub: “Chixtzak lok pa ka wi',” —quecha nari'. Xukuje' ciquibij chque ri
juyub: “Chujich'uku,” —quecha na chque. 31 We céban wa' we c'éx ri' aretak
rax riche’, ¢jas ta ne ri cdca'n na aretak chaki'j chic ri che'? —xcha chque.

32 Xukuje' xequic'am bi ruc' ri Jesus quieb banal tak etzelal rech
quecémisaxic. 33 Aretak xeopan pa ri c'olibal ri cojom U Bakil Jolomaj che ru
bi', chila' xquirip wi ri Jesus, xukuje' ri quieb banal tak etzelal junam ruc/,
jun pu wiquidk'ab, ri jun chic pu moxk'ab ri Jesus. 34 Xubij c'u ri Jesus: Tat,
sacha la qui mac. Xa man céquich'ob ta ri' jas ri tajin cdca'no, —xcha'.

Risoldados c'ut xquesaj qui suerte chrij riratz'iak riJesus, xquijach c'u wa'
chquiwdéch. 35 E tac'atoj c'u ri winak, tajin queca'y che ri Jesus. Ri qui nimakil
ri winak xquetz'bej u wiach, xquibij: Xuto' ri jule’ winak chic. We kas tzij are
ri Cristo ri cha'tal rumal ri Dios, chuto' ba' rib, —xecha'.

36 Xukuje' ri soldados xquetz'bej u wéch. Xekeb ruc' ri Jesus, xquiya ch'dm
vino chuwéch. 37 Xquibij che: jWe at ri' ri cattakan pa qui wi' ri winak aj Israel
chato' ba' awib! —xecha che.

38 Cojom c'u jun tz'ibtalic puwi' ri cruz ri xrip wi ri Jesus. Are tz'ibam wa'
pa qui ch'abal ri winak aj Israel, ri winak latinos, xukuje' ri winak griegos,
cubij: ARE NIM TAKANEL PA QUI WI' RI WINAK AJ ISRAEL, —cécha'.

39TJun chque ri banal tak etzelal, ri e tzdyebam ruc', xuyok'o, xubij: We kas
tzij lal ri' ri Cristo, chto' ib la. Chujto’ la uj xukuje', —xcha ri".

40 Xch'aw ri jun achi chic, xuyaj ri rachi'l. Xubij che: ¢A mat caxej awib at
cho ri Dios, at c'ut junam tajin carik c'dx ruc'? 41 Ri uj takal chke chi je' cdban
wa' chke. Tajin cékatoj u q'uexel ri kanom. Are c'u wa' we achiri', man c'o ta
etzelal u banom, —xcha che rirachi'l.

42Xubij cheriJesus: Tat, chinnataj chela aretak cichaplejla takanic,—xcha
che.

43 Xch'aw ri Jesus, xubij: Kas tzij ri quinbij chawe chi cémic ri' catc'oji na
wuc' in pa ri je'lalaj c'olibal “paraiso” u bi', —xcha che.

Cdcdm ri Jests

44 Craj pa ri cablajuj hora xk'ekumar ruwéchulew c'ad pa ri urox hora re
benak Kk'ij. 45 Xatin c'u ri k'ij, xukuje' xjisjob ri tasbal u pam ri nimalaj
rachoch Dios. 46 Te ri' xurakakej u chi' ri Jesus, co xch'awic, xubij: {Tat! —
xcha'. Quinjach ri wanima' pa k'ab la, —xcha'.

U bim wa', xel ranima'.

47 Aretak ri qui nimal soldados xril ri xbantajic, xunimarisaj u k'ij ri Dios,
xubij: Kas utzalaj achi wa' we achiri', —xcha'.

48 Conojel ri winak xquimulij quib che rilic. Aretak xquil ri xbantajic,
xetzelejic, sibalaj quebisonic, quebok'ic. 49 Conojel ri etamaninak u wéch ri

Jesus, xukuje' ri ixokib ri tereninak u lok pa Galilea xecanaj can chinaj che
rilic ri xban che.

Cdmuk ri Jests

50 Te ri' xopan jun achi, José u bi'. Are jun chque ri qui nimakil ri winak,
utzalaj achi c'u wa' rijicom ranima'. 51 Ri are' are aj Arimatea, jun tinimit re
Judea. Arejun achiricu'lnau c'ux che reyexicru takanic ri Dios Ef quiwi'ri
winak. Man xuc'ul ta c'ure ri are' ri ca'nom ri niq'uiaj qui nimakil ri winak
chic. 52 Xopan c'uri are' cho ri tat Pilato chuta'ic chi cdyi' ru cuerpo ri Jesus
che. 53 Aretak xukajsaj, xubolk'otij pa jun manta. Xuya c'u pa jun mukubal ri
maéja' c'ojun winak yo'm chupam. Ri mukubal ri' are jun pec c'otom cok cho
riabaj. > WeK'ijri' arerivisperawa're ri Pascua. Xakjubik' craj chi cichaplex
rik'ijj re uxlanem.

55 Ri ixokib ri xeteri lok ruc' ri Jesus pa Galilea, xquiterenej bic, xquil ri
mukubal. Xquilo jas ri xban can chuya'ic ri cdminak chupam. 56 Aretak
xetzelej bi cho ja, Xxca'n u banic c'oc'alaj tak cunabal. Xeuxlan c'u pa ri k'jj
re uxlanem, je'jas ri cubij ri Pixab.

24

Cdc'astaj biri Jesus chquixol ri cdminakib

1 Pa ri nabe Kk'jj re ri semana, sibalaj ak'ab xebe' ri ixokib, xeopan c'u
chuchi' ri mukubal. Xquic'am bi ri c'oc'alaj tak cunabal ri ca'nom. 2 Xquirik
ri abaj wolkotim chi apan jela' chuchi' ri mukubal. 3 Xeboc bic, man xquirik
té c'uru cuerpo ri Kajaw Jesus. 4 Xquixej c'u quib, man xquirik taj jas céca'no
rumal ri xbantajic. Xak te'talic c'ut xetaq'ui quieb achijab chquinakaj, ri
sibalaj céjuluw ri catz'iak. 3 Xquixej c'u quib ri ixokib, xquipachba quib
pulew. Xquibij c'u ri achijab chque: ¢Jas che quitzucyj ri c'aslic chquixol ri
cdminakib? 6 Man c'o td waral, xc'astaj bi ri', —quecha chque. Chna'taj chiwe
jas ri xutzijoj can ri Jesus chiwe aretak c'd c'o ri Are' pa Galilea, —quecha'.
7Je' xubij wa' chiwe: “Rajwaxic chiriin, inri' ri Ralc'ual ri Dios ri Kas Winak,
quinjach na pa qui k'ab ajmaquib, quinrip na cho ri cruz, quinc'astaj c'u na
bi chquixol ri cdminakib churox k'ij,” —xcha ri', —xecha chque ri ixokib.

8 Te c'u ri' Xxna'taj ru tzij ri Jesus chque ri ixokib. ° Aretak tzelejem lok
que, qui petic pa ri mukubal, xquitzijoj chque ri tijoxelab, xukuje' chque ri
niq'uiaj cachi'l chic ronojel ri xquiculmaj. 10 Ri xquitzijoj ri tzij ri' chque ri
apdstoles, ru tako'n ri Jesus, e are' ri nan Maria Magdalena, ri nan Juana, ri
nan Maria ru nan ri Jacobo, xukuje' ri jule' ixokib chic. 11 Ri apGstoles man
Xquicoj ta ri qui tzij ri ixokib. Xel chquiwéch chi xak con tak tzij ri caquibij.

12 Pune ta ne je ri', ri tat Pedro xwalij bic. Xutic anim, xe' chuchi' ri
mukubal. Xpachi'c, xca'y cok chupam. Xuwi ri manta xrilo. Xucajmaj c'u
ri xc'ulmatajic.

Rixc'ulmataj pariberique’ paritinimit Ematls

13PaweKk'ijri' e benak pa ri be quieb chque ri tijoxelab. Benam que pajun
alaj tinimit, Emaus u bi'. Craj julajuj kildmetros u xol ruc' ri tinimit Jerusalén.
14 Céquitzijobela quib chrij ri xbantaj pa Jerusalén. 15 Tajin c'u céquich'abej
quib, céquic'otola tak qui chi' aretak ri Jesus xurik bi rib cuc’, xerachi'laj bi
junam. 16 Xban c'ut chi man xquich'ob td u wéch. 17 Xubij c'u chque: ¢Jas ri
quitzijobela chbil tak iwib pa we be ri'? —cécha'. ¢Jas che quixbisonic? —
xcha chque.

18 Jun chque ri achijab, Cleofas u bi', xch'awic, xubij che: ¢A xak lal jun
oc'owel pa Jerusalén? Craj ne xak xuwi rilal man etam té la ri xbantaj jela’
pa takri k'ij ri', —xcha che.

19 Xubij c'u chque: ¢Jas ri' ri xbanic? —xcha ri Jesds chque.

Xquibij che: Are ri xban che ri Jesus aj Nazaret. We achi ri’' are jun
k'alajisal re ru Lok' Pixab ri Dios, ri sibalaj c'o u chuk'ab ru tzij ri xukuje'
cuban cajmabal. Nim c'u u banic cho ri Dios, xukuje' chquiwéch ri winak,
—quecha che. 20 Xjach c'u bic, xk'at tzij puwi' chi cAcimisaxic ri Are' cumal
ri qui nimakil sacerdotes aj Israel, xukuje' cumal ri qui nimakil ri ka winak
uj. jXquirip c'u cho ri cruz! —quecha'. 2 Are c'u ri uj xkachomaj chi are wa'
ri cutor nari ka tinimit Israel. Ya xque' oxib k'ij cdmic ri xban wa', —quecha
che. 22Xkacajmaj c'ut jas ri xquitzijoj jujun tak ixokib chkaxol. Ak'ab xebe'
chuchi' ru mukubal ri Jesus. 23 Man xquirik ta chi c'u ru cuerpo, —quecha'.
Aretak xetzelej bic, xquitzijoj chke chi xequil dngeles ri xquibij chi xc'astaj bi
riJesus,—quecha'. 24 Te ri' xebe' jujun chque ri kachi'l chuchi' ri mukubal, je'
xquilo jas ri xquibij ri ixokib. Man xquil ta chi u wéch ri Jesus, —xecha che.

25 Te ri' xubij ri Jesus chque: jAy, con tak achijab! jMan quixcojon té che ri
qui tzijom can ri ojer tak k'alajisal re ru Lok’ Pixab ri Dios! 26 ; A mat iwetam
ix chi rajwaxic chi ri Cristo curik wa' we c'dx ri' c'd méjok canimarisax u k'ij?
—xcha chque.

27Xuchaplej c'u u k'alajisaxic ch(%{ iwdch ri u tzij ri mam Moisés xukuje' ri
q}l(.i: t_zi%' ri ojer tak k'alajisal re ru Lok' Pixab ri Dios jas ri qui tz'ibam can chrij
ri Cristo.

28 Xenakajin c'u che ri alaj tinimit jawije' e benam wi que. Ri Jesus xubano
chi Le' ta ne chi naj ri que' wi na, man xtaq'ui taj. 29 Ri tijoxelab xquicoj qui
chuk'abrech cécanaj can cuc', xquibij che: Canaj can la kuc'. Kajem c'u cuban
riKk'ij, coc c'u na ri ak'ab, —xecha che.

Xoc c'u biriJesus, xcanaj can cuc'. 30 Aretak xt'uyi cuc' chi' ri mesa, xuc'am
ri wa. Xutewchij, xupiro, xuya chque. 31 Te c'u ri' xyi' chque chi xecowinic
xquich'ob u wéch. Xak te'talic c'ut xsach ri Jesus chquiwéch. 32 Xquibila c'u ri
jun che rijun chic: ¢A mat c'o jas xkana' pa kanima' aretak xujuch'abej pa ri

e, aretak xuk'alajisaj ru Lok' Pixab ri Dios ri Tz'ibtalic chkawéch? —xecha'.

33 Pa ri hora ri' xewalijic, xetzelej bi pa Jerusalén. Xequirika ri julajuj
tijoxelab qui mulim quib xukuje’ ri niq'uiaj cachi'l chic. 34 Xquibij c'u chque:
Kﬁls tzij xc'astaj ri Kajaw Jesus, u c'utum c'u rib chuwéch ri tat Simén, —xecha
chque.

35 Te ri' xquitzijoj ri xquic'ulmaj pa ri be, xukuje' xquitzijoj jas xquetam-
abej u wéch ri Jesus aretak xupir ri wa.

RiJesus cuc'ut rib chquiwdch ru tijoxelab

36 Aretak tajin céquitzijobela quib chrij ri xquic'ulmaj, xuc'ut rib ri Jesus
chquiwdch, xtaq'ui c'u chquixol. Xubij chque: Chuxlan ba' ri iwanima', —
xcha chque.

37 isibalaj c'u xquixej quib! Xquichomaj chi are jun xibinel ri tajin céquilo.
38 Xubij c'u ri Jesus chque: ¢Jas che quixbirbit pa iwanima', cuban c'u quieb
ic'ux? —cécha'. 39 Chiwila ri wakan xukuje' ri nu k'ab chi kas in ri' ri Jesus.
Chinina', chiniwila', —cécha'. Jun xibinel man c'o té u tijal, man c'o téd c'u u
bakil je' jas ri wech in ri quica'yej, —xcha chque.

40 Aretak xubij wa' xuc'ut ru k'ab xukuje' ri rakan chquiwéch. 41 Cécaj
caquicojo, cdcaj man caquicoj taj rumal chi quicajmam quib. Jubik' que-
quicotic, jubik' c'u cdquixej quib. Xubij c'u ri Jesus chque: ¢A c'o waral jas
quintijo? —xcha chque.

42 Xquiya c'u jun ch'dkap bolom cér che. 43 Xuc'amo, xutij chquiwéch.
44 Xubij c'u chque: Aretak ri in xinc'oji iwuc', xintzijoj chiwe chi rajwaxic
quebantaj conojel ri tz'ibham chwif' pa ru Pixab ri ka mam Moisés, xukuje' ri
tz'ibam cumal ri ojer tak k'alajisal re ru Lok' Pixab ri Dios, xukuje' pa tak ri
salmos, —xcha ri Jesus chque.

45 Te c'u ri' xuya chque chi xquich'ob na ri Tz'ibtalic. 46 Xubij chque: Je'
tz'ibam wa' chi curik na c'ax ri Cristo, céc'astaj c'u na bi chquixol ri ciminakib
churox Kk'ij, —cécha'. 47 Xukuje' tz'ibam chi rajwaxic u tzijoxic ru Tzij ri
Dios chque conojel tinimit pa ri u bi' ri Cristo chubixic chque chi rajwaxic
caquiq'uex canima'’, ciquiq'uex c'u qui chomanic ri winak rech quesachtaj na
ri qui mac. Are céchapletaj na biu tzijoxic wa' pa ri tinimit Jerusalén, —cécha
chque. 48 Ri ix c'ut, ix k'alajisanelab chrij ronojel wa' we ri'. 49 Quintaka na
lok piwi'jas ri xubij ri Dios ri nu Tat chi cuya na chiwe. Chixcanaj ba' can pa
ri tinimit Jerusalén c'a cdyi' na chiwe riichuk'ab ajchicaj.

Ri Jestis cdc'am bi chicaj

50Te c'uri' ri Jesus xeuc'am bi apan chrij ri tinimit Betania. Chila' xuwali-
jisajruk'ab, xeutewchij. 31 Aretak tajin queutewchij, xel bi chquiwéch, xc'am
bi chicaj. 52 Xnimarisax na u k'ij cumal chila'. Te ri' xetzelej lok pa Jerusalén,
sibalaj c'u quequicotic. 33 Amak'el ronojel k'ij e c'o pa ri nimalaj rachoch Dios,
tajin ciquiya c'u u k'ij ri Dios. Amén.

RiCristo, ri Lok'alaj u Tzij ri Dios, c'o wiri Are’' petinak lok

1 Aretak méjok cdban ri cajulew, ri Cristo, ri cibix “u Tzij ri Dios” che, ya c'o
chic ri Are'. Ri Are' ri cabix “u Tzij ri Dios” che c'o chic ruc' ri Dios, are c'u
kas Dios wa'. 2Ri Are' c'ut c'o ruc' ri Dios ojer tzaretak xchaptaj lok u banic
ronojel. 3 Rumal ri Are' ri Dios xuban ronojel ri c'olic. Man c'o ti c'u jas ri
c'olicrimat xban rumal ri Are'. 4Ruc' ri Are' c'o wirikas c'aslemal riman c'o
td u q'uisic. We c'aslemal ri' are wa' ri kas sakil chque conojel ri winak cho
ruwéchulew. 5 Ri sakil ri' cdjuluw pa ri k'ekum, man cécowin td c'u ri k'ekum
chusachic u wéch.

6C'0jun tata' ri xtak lok rumal ri Dios. Ri tata' ri' are Juan™ ubi'. 7 Xpe c'u ri
are' chuk'alajisaxic ri sakil chquiwéch ri winak rech conojel quecojon ta che
ri sakil rumal ri u tzij ri are'. 8 Ri tat Juan man are té ri sakil, xane xa takom
lok rech cuk'alajisaj ri kas tzij chrij ri sakil. 9 Ri kas sakil c'ut, ri cdjuluw pa
qui wi' conojel ri winak, tajin cépe cho ruwéchulew.

10 Ri Jun ri cébix “u Tzij ri Dios” che c'o chic cho ruwéchulew. Pune c'u
rumal ri Are' ri Dios xuban ruwéchulew, ri winak c'ut ri e c'o cho ruwéchulew
man kas xquich'ob t4 u wéch. 11 Xopan pa ru tinimit, ru winakil c'ut man
xquic'ulaj taj. 12Punejeri' e c'o c'ujujun ri utz u c'ulaxic xca'no, xecojon che
ri Are'. E are c'u tak wa' ri Xyi' chque chi queboc che ralc'ual ri Dios. 13Ri
xecojonic, ri xeboc che ralc'ual ri Dios, man je' td xban che calc'ualaxic jas ri
calc'ual ri winak ri xak quil qui wéich rumal chi je wa' xquichomaj ri qul nan
qui tat, o rumal ru rayibal jun winak. Xane ri Dios are ri kas qui Tatrie are'.

14Ri Jun ri cébix “u Tzij ri Dios” che xuban winak, xc'oji c'u chkaxol waral
cho ruwéchulew. Lok' xeril wi conolj el winak, xubij c'u ri kas tzij chque. XKkil
ri quelic, k'alaj chi kas are ru C'ojol ri ka Tat ri sibalaj nim u K'ij, ri xuwi wa'
u C'ojol c'olic. 15 Ri tat Juan xuk'alajisaj ri kas tzij chrij ri Are', xubij: Are wa'
ri xinbij, chiri Jun chic ri cdpe na, are nim na u k'ij chnuwéch in rumal chi ri
Are' c'o chic aretak riin mdja' quil nu wéch, —xcha'.

16 Konojel ka c'amom ke ri nimalaj u k'inomal, ka rikom c'u tewchibal k'ij
chi k'ij. 17 Ri ka mam Moisés xutz'ibaj can ri Pixab ri xuya ri Dios che. Are
c'uriJesucristo xuc'ut can chkawach chi kas cujraj ri Dios, xuk'alajisaj ri kas
tzij chkawdéch. 18 Man c'o t4 wi jun winak ilowinak u wéch ri Dios. Xane xak
xuwi ru C'ojol ri Dios ri c'o ruc' ri ka Tat, ri xak xuwi wa' u C'ojol c'olic, are ri
Are' xulk'alajisan chkawéch ru banic ri Dios.

RiJuan Kasal Ja' cuk'alajisaj ri kas tzij chrij ri Jesucristo

19 Ri winak aj Israel pa Jerusalén xequitak bi sacerdotes xukuje' levitast
ruc'ritatJuan chuta'ic che jachinriare'. 20Ri are' kas xuk'alajisaj chquiwéch
chi sakil, xubij: Ri in, man 1n té ri Cristo, —xcha chque.

21Xquita’ chi c'u jumul che, xquibij: ¢Jachin c'u rilal? ¢Alal ri' ri ka mam
Elias ri k'alajisal re ru Lok’ Pixab ri Dios? —xecha che.

Ri tat Juan xubij: Man in té ri', —xcha chque.

* . o e . e . . . 1ot oanLs
1:6 RiJuanri' man are ta ri Juan ri xutz'ibaj we Evangelio, xane are ri Juan Kasal Ja' ri cdbix waral.

T 1:19 Rilevitas e are' aj re ri achalaxic sacerdotal re Levi ri xetob chque ri sacerdotes pa ri nimalaj
rachoch Dios.

Jumul chic xquita’ che, xquibij: ¢A man lal c'u ri' ri k'alajisal u Tzij ri Dios
ri cébixic chi cdpe na? —xecha che.

Ri are' xch'awic, xubij: Man in té ri', —xcha chque.

22Xquibij c'u che: ¢Jachin c'u ri lal? Rajwaxic chi cuje'c, c'o jas ri que'kabij
chque ri xujtakow lok. ¢Jas ri cébij 1a chke chij ib la? —xecha che.

23 Ri tat Juan xch'awic, xubij: In ri' ri jun ri co céch'aw pa tak ri juyub ri
catz'inowic, cubij: “Chibana u banic ri nim be ri cbin wi ri Kajaw, chibana
jicom che,” —cécha'. Je' jas ri xubij lok ri ka mam Isaias ri k'alajisal re ru Lok’
Pixab ri Dios, —xcha chque.

24Ri achijab ri' ri xeopan ruc' ri tat Juan chuch'abexic, e are' qui tako'n ri

tata'ib fariseost wa'. 25 Xquita' c'u che ri tat Juan: We ri lal, man lal ta ri' ri
Cristo, man lal t& ri' ri ka mam Elias, man lal ti c'u ri' ri k'alajisal re ru Lok’
Pixab ri Dios, ¢jas che cédban la kasna'? —xecha che.

26Ri tat Juan xubij chque: Ri in quinban kasna' ruc'joron. C'o c'u Jun chxol
alakri man etam td alak u wachri Are'. 27 Are c'u wa'ri Jun ri teren lok chwij,
pune nim c'u na u banic chnuwéch in. Man takal ti c'u chwe in quinquir ru
c'amal u xajab, —xcha chque.

28 Ronojel wa' we ri' xc'ulmataj pa Betdbara ri c'o chrelbal k'ij che ri nima’
Jordan jawije' ri tajin cuban wi kasna' ri tat Juan.

RiJests are ri Junri cdcdmisax na cho ri Dios je' ta ne jun alaj chij

29 Chucab k'ij ri tat Juan xril ri Jesus tajin cénakajin lok ruc', xubij: jChilampe
alak! —cdcha'. Are wa' ri Jun ri cdcdmisax na cho ri Dios je' ta ne jun alaj chij
che resaxic bi ri qui mac ri winak ri e c'o cho ruwéchulew, —cécha'. 30 Chrij
c'u ri Are' xintzijon wi aretak xinbij: Cépe chi na Jun ri nim na u banic
chnuwdéch in. Je ri', rumal chi ri Are' ya c'o chic méjok quil nu wéch in. 31 Ri
in xukuje’' man wetam t4 u wich nabe, tajin c'u quinban qui kasna' ri winak
rech conojel ri winak aj Israel cdquetamaj u wach, —xcha ri tat Juan.

32 Xukuje' xubijj ri tat Juan: Xinwil ri Lok'alaj Espiritu xkaj lok chicaj je' u
banic jun paloméx, xcanaj c'u can puwi' ri Jesus. 33 Ri in nabe man wetam
taj jachin ri Are', ri Dios c'ut ri xintakowic chi quinban kasna' ruc' joron, are
xubij chwe: “Jachin ri cawilo chi cékaj ri Lok'alaj Espiritu puwi', cicanajic, are
ri' ri Jun ri cuban na kasna' ruc' ri Lok'alaj Espiritu,” —xcha chwe. 34Ri in
wilom ri xuc'ulmaj, quink'alajisaj c'ut jas ri xinwilo chi are wa' ru C'ojol ri
Dios, —xcha ri tat Juan chque ri winak.

Waral quekil wi ri nabe tak u tijoxelab ri Jestis

35 Chucab K'ijj ri tat Juan c'o chila' jumul chic e rachi'l quieb chque ru tijox-
elab. 36 Aretak ri tat Juan xrilo chi tajin coc'ow ri Jesus, xubij: jChiwilampe'!
—cécha'. Are wa' ri Jun ri cadcdmisax na cho ri Dios je' ta ne jun alaj chij, —
xcha chque.

37Ri quieb u tijoxelab ri tat Juan, aretak xquita ri xubij, xebe' ruc' ri Jesus.
38 Ri Jests xca'y can chrij, xrilo chi terenem ri Are' cumal ri quieb tijoxelab,
xubij chque: ¢Jas tajin quitzucuj? —xcha'.

Ri e are' xquibij che: Ajtij, ¢jawije' jekel wila? —xecha che.

39RiJesusxch'awic, xubij chque: jChixsajmpe'! Jo'ba', quiwila c'u na,—xcha
ri' chque.

I 1:24 Ritata'ib fariseos e are' winak wa' aj Israel ri sibalaj xquikatej u nimaxic ru Pixab ri Moisés.
Xca'n c'unimal, xquichomaj c'ut chi e utz na chquiwéch conojel ri winak. Q'uia qui nak'atisam wi quib
ri man kas té are ri cubij ru Tzij ri Dios.

Xebe' c'uruc'ri Are', xquil na jawije' ri jekel wi. Chila' c'ut xecanaj wi can
parik'ijri, rumal chi craj are ucaj hora ri' re ri benak k'ij.

40Jun c'u chque ri quieb achijab ri xquita ri xubij ri tat Juan, ri xebe' ruc' ri
Jesus, are ri tat Andrés ri ratz ri tat Simén Pedro. 41 Xe' ri tat Andrés chanim
chutzucuxic ri tat Simén ru chak’, xubij c'u che: Xkarik ri Mesias, —xcha che.
(Ri tzij ri' quel cubij “Cristo”.)$

42Te c'u ri' ri tat Andrés xuc'am bi ri tat Simén ruc' ri Jesus. Ri Jesus c'ut,
aretak xrilo, xubij che: Atri'ritat Simon ru c'ojol ri Jonds. Cefas chic cdbix na

chawe (ri quel cubij Pedro),” —xcha che.

Ri Jests queusiq'uij ri tat Felipe rachi'l ri tat Natanael rech quebe'ruc’

43 Chucab K'ij chic ri Jests xuchomaj chi que' pa Galilea. Xurik c'u ri tat
Felipe, xubij che: Tasa'j wuc',—xcha che.

44Ritat Felipe jela’ cdpe wi pa ri tinimit Betsaida ri qui tinimit ri tat Andrés,
ri tat Pedro. 45 Ri tat Felipe xe' chutzucuxic ri tat Natanael, xubij che: Xkilu
waéchriachiric'o xutz'ibaLri ka mam Moisés chrij pa tak ri wque ri Pixab,
xukuje'ri c'o xquitz'ibaj ri k'alajisal tak re ru Lok' Pixab ri Dios chrij pa ri qui
wuj. Are wa' riJesus ru c'ojol ri tat José aj Nazaret, —xcha che.

46 Ri tat Natanael xubij che: ¢A c'o pu lo jun winak nim u banic ri cépe pa
Nazaret? —xcha che.

Ri tat Felipe xubij che: Tasa'j ba', cawil c'u na at, —xcha che.

47 Ri Jesus, aretak xrilo chi petinak ri tat Natanael, xubij: Xpe jun achi ri
kas aj Israel, ri man c'o td subunic pa ranima', —xcha'.

48 Te ri' ri tat Natanael xuta' che ri Jesus: ¢Jas xban la che retamaxic nu
wach? —xcha che.

Ri Jesus xubij che: Xatinwilo aretak méja' catsiq'uix rumal ri tat Felipe,
aretak at c'o chuxe' rijun u che'al higos, —xcha che.

49Ri tat Natanael xubif' che: Ajtij, lal ri' riu C'ojol ri Dios, ri Nim Takanel pa
qui wi' ri winak aj Israel, —xcha che.

50RiJesus xch'awic, xubij che: Eri at, ¢a cacoj wa'xa rumal chi xinbij chawe
chi xatinwilo aretak ri at c'o chuxe' ru che'al higos? Cawil c'u na nimak tak
cajmabal chuwéch wa' we ri', —xcha che.

51Xukuje' xubij riJesus: Kas tzij ri quinbij chiwe chi quiwil na ri cajjaktalic.
Quiwil c'u na ri dngeles rech ri Dios quepaki'c, quexuli pa nu wi' in, in ri' ri
Ralc'ual ri Dios ri Kas Winak,T —xcha ri Jestis chque.

2

Cdban jun c'ulanem pari tinimit Cand re Galilea
1 Churox k'ij xban jun c'ulanem pa ri tinimit Cané re Galilea. Ru nan ri
Jesus c'o paric'ulanem. 2Xukuje' ri Jesus e rachi'l ru tijoxelab xesiq'uix pa ri
c'ulanem. 3 Xq'uis c'u ri vino. Xpe ru nan ri Jesus, xubij che ri Are": Man c'o
td chi vino, —xcha che.
4 Ri Jesus c'ut xch'awic, xubij che: Nan, ¢jas che cabij wa' chwe in? Méja'
curik ri k'ij chwe, —xcha che ru nan.

5 Xubij c'uru nan chque ri tajin quecojow ri vino: Chibana ronojel ri cubij
na chiwe, —xcha chque.

*
§ 1:41 Ritzij “Cristo” o “Mesias” quel cubij “cha'tal rumal ri Dios”. 1:42 Ri quieb tzij ri', “Cefas”

parich'abal arameo, rachi'lrijun chic, “Pedro” pa griego, quel ciquibij “abaj”. T 1:51 RiJesus xucoj
we bi'aj ri' chbil rib chuc'utic chi are ri Cristo o ri Mesias ri xtz'ibax ojer pa ru Lok’ Pixab ri Dios chi are
ri To'l Ke ri cépetic.

6 C'o c'u wakib nimak tak k'ebal re abaj chila', c'olibal joron ri céquicoj ri
winak aj Israel che ch'ajbal quib aretak céquesaj ri dwas chquij. Chquijujunal
ri k'ebal clquich'ij jumuch’ o cien litros joron. 7 Ri Jesus xubij chque ri tajin

uepatdnin chque ri winak: Nojisaj alak we k'ebal ri' che joron, —xcha
chque.

Xquichap c'u qui nojisaxic ri nimak tak k'ebal c'd xenoj na. 8 Xubij c'u
ri Jesus chque: Chesaj alak bi jubik’, c'ama bi alak che ri c'amal be pa ri
nimak'ij, —xcha chque.

Je' c'u xcamo. 9 Aretak ri c'amal be pa ri nimak'ij xuna' ri joron ri
q'uextajinak chi pa vino, man retam ta c'ut jawije' xe'c'am wi. Xak xuwi ri
paténinelab c'o quetam chic che ri vino jawije' quesam wi bic. Ri c'amal be
xusiq'uij ri ala (ri novio). 19 Xubij c'u che: Conojel ri winak are cdquicoj nabe
ri utzalaj vino. Aretak c'ut e nojinak chi ri ula’, te c'u ri' coc ri vino ri man
kas t& pakal rajil. Are c'uriat a c'olom can ri utzalaj vino rech c'd te' coc wa'
q'uisbal, —xcha che.

11 Ri xuban ri Jesus pa Cana re Galilea, are wa' ri nabe cajmabal etal. Ruc'
wa' xuc'utu chi sibalaj nim u k'ij ri Are'. Xecojon c'u ru tijoxelab che.

12 Te c'u ri' xel bi chila', xe' pa ri tinimit Capernaum, rachi'l ru nan, ru
tijoxelab, xukuje' tak ru chak'. Xecanaj c'u na can quieb oxib Kk'ij chila'.

Ri Jesus queresaj biri ajc'ayib pa ri nimalaj rachoch Dios

13Xajubik’ craj man curik ri Pascua,” jun chque ri qui nimak'ij ri winak aj
Israel. Rumal ri' ri Lesﬁs xe' pa ri tinimit Jerusalén. 14 Chila' pa ri nimalaj
rachoch Dios xeurik ajc’ay tak wacéx, ajc'ay tak chij, xukuje' ajc'ay tak
paloméx. Xukuje' xeurik r1 q'uexel tak qui rajil ri winak t'uyut'oj pa tak ri
qui tem. 15 Ri Jesus aretak xeril wa', xuban u banic jun colob che u ch'ayibal,
xuchaplej quesaxic bi conojel ri winak ri' pa ri nimalaj rachoch Dios, junam
cuc'riqui chij, ri qui wacdx. Xujabuj ri quirajil ri q'uexel tak puak, xupakchij
apan ri qui mesa. 16 Xubij chque ri ajc'ay tak paloméx: jChesaj bi alak ronojel
wa' waral! Méban alak jun c'ayibal che ri rachoch ri nu Tat, —xcha chque.

17 Are c'u ru tijoxelab, xna'taj chque ru Lok’ Pixab ri Dios ri Tz'ibtalic, ri
cubij: “Je’ tane tajin cdc'at riwanima' rumal ri ulok'al riachochla,” —cécha'.

18 Te ri' ri winak aj Israel xquita' che ri Jesus: ¢Jas etal céc'ut la chkawéch
rech cékilo chi c'o takanic pa k'ab la chubanic ronojel wa'? —xecha che.

19Xch'aw ri Jesus, xubij chque: We ta ri alak cadwulij alak ri nimalaj rachoch
Dios ri', xa oxib k'ij quinsachi na chuyaquic wa' jumul chic, —xcha chque.

20 Xquibij c'u ri winak aj Israel che: Cawinak wakib junab xbeytaj u banic
wa' we nimalaj rachoch Dios ri', te c'u ri' cabij la chi xa choxib K'ij cdyac ta chi
la jumul, —xecha che.

21 Are c'u ri nimalaj rachoch Dios ri xubij ri Jesus, are ru cuerpo ri Are'.
22 Rumal ri' aretak xc'astaj ri Jests chquixol ri cdminakib, xna'taj wa' we tzij
ri' ri xubij ri Jesus chque ru tijoxelab, xquicoj c'ut ri cubij ru Lok’ Pixab ri
Dios ri Tz'ibtalic, xukuje' xecojon che ru tzij ri Jesus.

RiJestsretamric'o pa tak ri canima’ conojel winak
23 Aretak ri Jesus xc'oji pa Jerusalén pa ri nimak'ij re ri Pascua, e q'uia
xecojon che aretak xquil ri cajmabal tak etal ri xubano. 24Ri Jesus c'ut man
xcu'bitd u c'ux chquij rumal chiri Are'retamri c'o pa canima’ conojel winak.
25Man rajwacxic taj chi c'o jachin jun cébin che ri cdquichomaj ri winak rumal
chiri Are'retamric'o pa tak ri canima'.

*
2:13 “Pascua”: Chawila' ri San Mateo 26:2, nota.

3

Ri Jesus cdtzijon ruc' ri tat Nicodemo

1C'o jun tata’ fariseo, Nicodemo u bi'. Ri tata' ri' nim u banic chquixol ri
winak aj Israel. 2Ri tat Nicodemo xopan ruc' ri Jesus chak'ab chuch'abexic,
xubij che: A{ti{; —xcha che. Ketam chi are ri Dios takowinak la lok che ka
tijoxic rumal chi man c'o té jun cécowin chuc'utic ri u chuk'ab cuc' cajmabal
tak etal jas ri tajin ciban la we ta mat c'o ri Dios ruc', —=xcha che ri Jesus.

3Te ri' ri Jesus xubij che: Kas tzij quinbij che la chi we jun winak man quil
chi nl? u ﬁvach jumul chic, man cuya' taj que'rila’ jawije' ri citakan wi ri Dios,
—xcha che.

4 Ri tat Nicodemo xuta' che, xubij: ¢Jas ta c'u lo cuban jun achi ri ri"{ chic
rech quil chi na u wéch jumul chic? ;A cdcowin ta c'ulo cocri are' jumul chic
chupam ru nan rech quil chi na u wach chucamul? —xcha che.

5RiJesus xch'awic, xubij che: Kas tzij quinbij chela chi ri winak ri man quil
td na u wéch ruc' joron, xukuje' ruc' ri Lok'alaj Espiritu, man cuya' taj copan
chila’ jawije' ri citakan wi ri Dios, —cécha che. 8 Ri winak ri calc'ualax cumal
ru nan u tat, xak winak ri'. Are c'u ri winak ri calc'ualax rumal ri Lok'alaj
Espiritu, ralcual ri Dios ri'. 7 Mécajmaj ba' la chi quinbij che la: “Rajwaxic chi
quil chi na u wéch jun winak jumul chic,” —cécha che. 8]Je' jas ri quidkik' xa
apawije' cdjich'ich' wi, cdtataj ru jininem, man k'alaj ta c'ut jawije' ri cape wi,
o0 jawije' ri que' wi. Are c'u je ri' ri winak ri quil u wéch rumal ri Lok'alaj
Espiritu,—xcha ri Jesus che.

9Ri tat Nicodemo xuta' chi jumul che ri Jesus, xubij: ¢Jas c'u ru banic wa'?
—xcha che.

10Ri Jesus xch'awic, xubij che: Ri lal, lal jun nimalaj ajtij pa Israel. ;A mat
céich'ob la wa'ri tajin quinbij? —céicha che. 11 Kas tzij quinbij che la, chi ri uj
cakabij ri ketam, cakak'alajisaj c'u ri kilom. Are c'u ri alak man cécoj ta alak r1
cékabij chech alak. 12 We man cécoj alak ri quinbij chrij ri cic'ulmataj waral
cho ruwéchulew, sa are ta c'u lo cécoj alak ri' we quintzijon chrij ri cdc'ulmataj
paricaj? —cécha che.

13Man c'o té jun winak pakalinak bi chila' chicaj, xane xak xuwi ri kajinak
lok chicaj. Are c'uriin, in ri' ri Ralc'ual ri Dios ri Kas Winak, —cécha ri Jesus.
147as ri xbantaj Illja rijuyubri citz'inowic aretak ri ka mam Moisés xuyacrijun
cumétz re ch'ich’ bronce puwi' jun che' chquiwéch ri winak, je c'u ri' cdban
na chwe in, in ri' ri Ralc'ual ri Dios ri Kas Winak. Quinyac na in chquiwéch
ri winak. 15Je ri' rech apachin ri cdcojon chwe in man césach td u wéch, xane
curik ri c'aslemal ri man c'o ti u q'uisic, —xcha ri Jesus che ri tat Nicodemo.

Waral cdikil wi ri nimalaj rutzil ranima’ ri Dios chque conojel winak

16 Ri Dios c'ut sibalaj queraj ri winak cho ruwéchulew chi xusipaj lok ru
C'ojol ri xak xuwi wa' u C'ojol c'olic, rech apachin ri cécojon che ri Are' man
césach td uwéch, xane curik ri c'aslemal ri man c'o td u q'uisic. 17 Ri Dios man
xutak td lok ru C'ojol cho ruwéchulew chuk'atic tzij pa qui wi' ri winak chi
C'jisaxic qui wéch, Xane che qui to'ic.

18Jachin ri cdcojon che ru C'ojol ri Dios, man cék'at té tzij puwi' chi cic'jisax
uwaéch. Jachin c'u ri man cécojon té che, ya k'atom chi tzij puwi' chi cic'@jisax
u wich rumal chi man cécojon td che ru C'ojol ri Dios ri xak xuwi u C'ojol
wa' c'olic. 19Ri man quecojon taj k'atom chi tzij pa qui wi' chi céc'djisax qui
waéch rumal chi aretak ri sakil xpe cho ruwéchulew, ri winak are utz xquil wi
ri k'ekum rumal chi man utz taj ri tajin cica'no. 20 Conojel ri céca'n etzelal
cdquetzelaj u wach ri sakil. Man cdcaj ta c'u quekeb cho ri sakil rumal chi man

cécaj taj chi cdk'alajin ri etzelal ri tajin céca'no. 21Jachin c'u tak ri céca'n ri kas
tzij, quekeb ri' cho ri sakil rech cék'alajinic chi ronojel ri tajin cica'no are wa'
ri craj ri Dios.

RiJuan Kasal Ja' cich'aw chi jumul chrij ri Jests

22Te c'u ri' ri Jesus xel bi chila', xe' pa Judea junam cuc' ru tijoxelab. Naj
c'utxcanaj na chila’ cuc'ri e are’, xuban c'u kasna'. 23 Ri tat Juan xukuje' tajin
cuban kasna' pa Enoén, chunakaj ri Salim, jawije' c'o wi q'uia joron. Xeopan
ri winak ruc', xuban c'u qui kasna'. 24 Mija' c'u coc ri tat Juan pa che' aretak
xbantaj wa'.

25 Te ri' xchaptaj jun ch'oj chquixol ru tijoxelab ri tat Juan cuc' jujun aj
Israel chrij ri resaxic ri d&was chquij. 26 Xe'quibij c'u che ri tat Juan: Ajtij,
chilampe la chi ri Jun ri xc'oji uc'la chrelbal K'ij che ri nima' Jordén, ri Jun ri
xKk'alajisaj la chkawéch, ri Are' tajin cuban kasna' camic, conojel cu ri winak
tajin quebe' ruc',—xecha che.

27 Ri tat Juan xubij chque: Man c'o ti jun winak c'o jas cdcowin chubanic,
we man yo'm che rumal ri Dios. 28 Ri ix, kas xita ri' jas ri xinbij, chi man in
taj ri Cristo, xane xa in takom lok nabe chuwéch ri Are'. 29Pajun c'ulanem, ri
c'amowinak bi ri ali are ri ala. Are c'u ri rachi'l ri ala ri c'o chila’' cutatabej
ri ala cétzijonic, cdquicot c'u ruc' aretak cuto. Je c'u ri' ri in cémic sibalaj

uinquicotic. 30 Ri Are' rajwaxic are cénimar na u k'ij, are c'u ri in, rajwaxic
chi nojim man nim té chic quinil wi, —xcha ri tat Juan chque ru tijoxelab.

C'o Junri cdpe chila’ chicaj

31RiJunri cépe chila’ chicaj are c'o pa qui wi' conojel. Are c'u rijun ri xak
ajuwdchulew, xuwi cutzijoj ri cibantaj waral cho ruwéchulew. Are c'u ri Jun
ri cépe chila' chicaj are c'o pa qui wi' conojel. 32Ri Are' c'ut, are cutzijoj ri
rilom, ri u tom. Man c'o ta c'u jun cucojo jas ri cubij. 33Jachin c'u ri cucojo,
ruc' wa' cujiquiba u bixic chi ri Dios cubij ri kas tzij. 34Ri Jun ri takom lok
rumal ri Dios, cutzijoj ru Tzij ri Dios, rumal chi ri Dios man xak ta jubik' ri
Espiritu rech Are' u yo'm che. 35Ri Dios ka Tat 1ok’ ru C'ojol chuwéch, u yo'm
c'uronojel pu k'ab. 36Jachin ri cécojon che ru C'ojol ri Dios c'o u c'aslemal ri
man c'o t u q'uisic. Jachin c'uriman craj taj cicojon che ru C'ojol ri Dios, man
c'otd uc'aslemal ri', xane ri nimalaj royowal ri Dios cépe na puwi', cic'djisax
c'unau waéch.

4

RiJestis cdtzijon ruc' jun ixok aj Samaria

1Ri tata'ib fariseos xquetamaj chi ri Jesus e q'uia na ru tijoxelab ri Are’,
xukuje' e q'uia narixban qui kasna' rumalri Are' chuwéch ri xban qui kasna'
rumal ri tat Juan. 2 Kas tzij c'ut, man are ta ri Jesus ri xbanow ri kasna', xane
e are ru tijoxelab xebanowic. 3 Aretak ri Jesus xuta wa', ri tajin cébixic, xel bi
paJudea, xtzelej chic pa Galilea.

4Paru tzelejic c'ut rajwaxic chi coc'ow pa tak ri juyub re Samaria. 5 Xopan
c'u pa jun tinimit re Samaria, Sicar u bi', chunakaj ri ulew ri u yo'm ri Jacob
cherechbalriJosé ruc'ojol. ¢Chila' c'ut c'owiric'ua'ri cabix “ruc'ua'riJacob”
che. Ri Jesus cosinak chic che ri binem, xt'uyi chuchi' ri c'ua'. Xa c'u jubik’
man curik ri niq'uiaj k'ij. 7E benak c'u ru tijoxelab pa ri tinimit chulok'ic ri
céquitijo, 8aretak xopan jun ixok aj Samaria chuchi'ric'ua' chuc'amic ujoron.
RiJesus xubij che: Yala jubik' nu joron, —xcha che.

9 Man céquich'abej td c'u quib ri winak aj Israel cuc' ri winak aj Samaria,
rumal ri' ri ixok xubij che ri Jesus: ¢Jas che rilal céta' la joron la chwe in? Ri
lalc'ut, lal aj Israel. Riin, in aj Samaria, —xcha che. 10RiJesus xch'awic, xubij
che: We ta etam la jas ri cusipaj ri Dios, xukuje' we ta etam la jachin ri in r1
tajin quinta’ nu joron che la, rilal kas tzij cata' la joron la ri' chwe in, quinya
c'una c'aslic joron che la, —xcha che.

11Riixok xubij che: Tat, man c'o td nejas cécojla cheresaxicrijoron, sibalaj
naj cutkajinakric'ua'. ¢Jawije' ta c'u ne que'c'ama wilari c'aslic joron ri cdya
la chwe? —cécha che. 12Ri Jacob ri ka mam ojer are yo'winak can wa' we
c'ua' ri' chke, ri xresaj wi u joron ri are’, ri ralc'ual, xukuje' ri xresaj wi qui
joronrirawaj. ¢Alal ta c'ut ri nim na banic la chuwéch ri are'? —xcha ri ixok
che ri Jesus.

13 Ri Jests xch'awic, xubij che: Conojel ri céquitij que we joron ri' céchaki'j
china qui chi’ jumul chic. 14 Jachin c'u ri cutij re ri joron ri quinya in, man
c'o td chinajumul cichaki'j chiu chi'. Jeri', rumal chirijoronriquinyain che
cdbulbut na paranima'je'jas jun u q'uiyibal ja' ri cuya c'aslemal ri man c'o td
u q'uisic, —xcha che.

15 Ri ixok xubij che: Tat, ya la we ri joron ri' rech man céchaki'j td chi nu
clﬁi', rech man rajwaxic td chi quinpe chi waral chuc'amic nu joron, —xcha
che.

16 Ri Jesus xubij che: Oj ba'la, jesiq'uij la lok ri achajil la, cdpe chi cunala
waral, —xcha che.

17Ri ixok xch'awic, xubij: Man c'o t wachajil, —xcha che.

Xubij c'u ri Jesus che: Tzij ri cébij la chi man c'o té achajil la. 18E job c'u ne
ri achajil la e c'olinak. Are curijunric'o uc'la cdmic, man are ta kas achajil
la. Kas tzij ba' ri bim la, —xcha ri Jesus che ri ixok.

19 Aretak xuta ri ixok wa', xubij che ri Jesds: Tat, quinwilo chi lal jun
k'alajisal re ru Lok' Pixab ri Dios. 20 Ri ka mam uj ojer, ri uj aj Samaria,
xquik'ijilaj ri Dios waral pa we juyub ri'. Are c'urialak, ri alak aj Israel, cabij
alak chi pa ri tinimit Jerusalén rajwaxic cak'ijilax wi ri Dios, —xcha che.

21Ri Jesus xch'awic, xubij: Nan, cojo ba'la ri quinbij chi copan na ri k'ij
aretak ri alak cék'ijilaj na alak ri ka Tat, man rajwaxic ta c'u na chi cape alak
waral pa we juyub ri' o chi que' alak pa Jerusalén chuk'ijilaxic ri ka Tat, —
xcha che. 22Ri alak, alak aj Samaria man kas etam alak jachin ri cék'ijilaj
alak. Are c'u ri uj ketam jachin ri cékak'ijjilaj, rumal chi ru tobanic ri Dios
cépetic cumal ri winak aj Israel. 23 Curik c'u na rik'ij, are céimic c'ut, aretak ri
winak ri kas tzij ciquik'ijilaj ri ka Tat, kas cdquik'ijilaj na ri Are' ruc' ru takanic
ri Lok'alaj Espiritu pa canima'. Ri ka Tat c'ut, craj chi je' cdban wa' cumal ri
winak ri quek'ijilan che. 24 Ri Dios are Espiritu, jachin c'u tak ri quek'ijilan
che, rajwaxic kas tzij cdquik'ijilaj na ruc' ru takanic ri Lok'alaj Espiritu pa
canima'.

25Ri ixok xubij che: Riin wetam chi cdpe na ri Mesias ri xukuje' cibix Cristo
che. Aretak cépe ri Are', cuk'alajisaj na ronojel chkawéch, —xcha che.

26 Ri Jesus xubij che: In ri', ri tajin quintzijon uc' la, —xcha che.

27Kasje' tajin cubij wa'ri Jesus aretak xeopan ru tijoxelab. Xquicajmaj c'ut
chitajin catzijon ruc' junixok. Man c'o td c'ujun xucoch'o xuta' cheriJesusjas
ri craj ri ixok o jas ri tajin cubij che. 28 Ri ixok c'ut xuya can ru k'ebal, xe' pa
ri tinimit, xubij chque ri winak: 29 Chixsajmpe’, jiliwila c'u jun achi ri u bim
chwe ronojel ri nu banom. ;A mat are wa' ri Cristo? —xcha chque ri winak.

30Xebel c'u bi ri winak pa ri tinimit, xebe' jela’ jawije' c'o wiri Jesus. 31 Are
c'uri tijoxelab tajin céquibij che ri Jesus: Ajtij, wok ba'la, —xecha che.

32Ri Jesus c'ut xubij chque: Riin c'o ri nu wa ri quintijo ri man iwetam ta
ix jasach, —xcha chque.

33Ri tijoxelab xquichaplej u ta'ic chbil tak quib, xquibij: ¢A xatac'ulo c'o
jachin xc'amow lok ri cutijo? —xecha'.

34Ri Jesus xubij chque: Ri nuwa are ru banic ru rayibal ri Jun ri xintakow
lok, ru q'uisic c'ut ru chaplem lok u banic. 35 Ri ix quibij: “Craj na quiejeb
ic' ri cosecha.” Riin c'ut quinbij chiwe: Chica'yej tak ri tico'n, e chaki'j chi
c'ut, e utz chic che ri cosecha. 36 Ri cichacun pa ri cosecha, céyi' naritojbal re.
Are c'uri cosecha ri cuyaco are re c'aslemal wa' ri man c'o td u q'uisic, rech
ri quetico'nijic, xukuje' ri queyacowic, junam quequicotic. 37 Kas tzij c'ut ri
cabixic: “Jun winak catico'nijic, are c¢'u jun winak chic ri ciyacowic,” —cécha'.
38Riin xixintak bic rech quiyac u wéchritico'n ri man xirik t c'dx chutiquic.
Jule' winak chic ri xechacunic, are c'u ri ix xak xuwi quixquicot chuyaquic u
wiéch ri qui tico'n, —xcha chque ru tijoxelab.

39 E q'uia c'u chque ri winak pa ri alaj tinimit ri' re Samaria ri xecojon
che ri Jests rumal ri xuban ri ixok, xujiquiba c'u u bixic chque: “U bim
chwe ronojel ri nu banom,” —xcha ri'. 40Je ri' chi aretak xeopan ri winak
aj Samaria ruc' ri Jesus, xquibochi'j chi cdcanaj na can cuc'. Xcanaj c'una can
quieb k'ij cuc'. 41 E q'uia c'u na ri xecojonic aretak xquita ri tzij ri xubij ri
Jesus. 42 Xquibij c'u che ri ixok: Cémic cékacojo, man xuwi td rumal ri xabij
at chke, xane rumal chi ka tom uj ri cubij. Ketam c'ut chi kas tzij are wa' ri
Cristo ri To'l Que ri winak cho ruwéchulew, —xecha che.

Ri Jesus cucunaj ru c'ojol jun tata' ri nim u banic
43 Churox K'ij ri Jesus xel bi pa Samaria, xutakej ru be, xe' pa Galilea. 44Je
ri', rumal chi jun K'alajisal re ru Lok’ Pixab ri Dios man nim ta quil wiri are’
parikas u tinimit je' jas ri xubij ri Jesus. 45 Aretak xopan pa Galilea ri winak
chila' utz u c'ulaxic xca'no. Ri e are' c'ut e petinak pa ri nimak'ij Pascua ri
céban pa ri tinimit Jerusalén, quilom c'u ronojel ri u banom ri Are' chila' pa
ri nimak'ij.

46 Te ri'ri Jesus xe' chi jumul pa ri tinimit Canda pa Galilea jawije' ri xuq'uex
wi ri joron pa vino. C'o c'u jun tata' chila' ri nim u banic pa ri tinimit
Capernaum. Jun to'l re ri nim takanel wa'. Yawab c'u ri u c'ojol. 47 Aretak
ri tata' ri' xuto chi ri Jesus xpe pa Judea, Xopan c'u pa Galilea, xe'ri are' che
rilic. Xuta' tok'ob che chi que' cho rachoch chucunaxic ri u c'ojol, ri xa jubik’
man cédcdmic. 48 Ri Jesus c'ut xubij che: Ri alak man cécojon té alak we ta mat
quil alak cajmabal, xukuje' etal, —xcha riJesus.

49 Xubij c'uritata' ri nim u banic che: Tat, sa'jla chanim cho wachoch méja'
c'u cdcadm ri nu c'ojol, —xcha che.

50 Xubij c'uriJesus che: j0jla cho ja, céc'asi c'u na ri c'ojol la! —xcha che.

Xucoj c'uri tata' ri xbix che rumal ri Jesus, xe' c'ut. 51 Aretak xa jubik' man
copan i tata' cho rachoch, xepe ri paténil tak re chuc'ulaxic, xquibij c'u che:
iC'asal ri c'ojol la! —xecha che.

52Ri tata' xuta' ch%ue jas hora xuchap rutziric ri u c'ojol. Ri e are' xquibij
che: Iwir pa ri nabe hora re ri benak k'ij xel ri k'ak’ chrij, —xecha che.

53 Ru tat ri ala xuch'obo chi pa ri hora ri' xubij ri Jests che: “Ri c'ojol la
céc'asi na,” —xcha riJesus. Xcojon c'uri tata' che ri Jesus, xukuje' conojel rie
c'o parachoch.

54 Are wa'riucab cajmabal etal ri xubanriJesus aretak xtzelejlok pa Judea,
xopan c'u pa Galilea.

)

Ri Jesus cucunaj jun achi pa Betesda ri cdminak u cuerpo

1Te c'u ri' ri winak aj Israel xca'n jun qui nimak'ij chic pa Jerusalén. Ri
Jesus c'ut xe' chi na jumul jela'. 2 Pa ri tinimit Jerusalén chunakaj ri uchibe
ri cabix “Uchibe ri Queboc wi Chij” che, c'o jun atinibal ri cébix Betesda che
ru bi' pa ri ch'abal hebreo. E c'o job rakan ja chrij. 3 Pa tak ri rakan ja ri'
e k'oyok'oj q'uia yawabib. E c'o moyab, ch'ocojib, xukuje' winak ri cdminak
qui cuerpo. Tajin céqueyej chi céslab ri joron. 4Jun tak pa' c'ut cékaj lok jun
angel pa ri atinibal, cuslabisaj c'u ri joron. Jachin ri nabe cédkaj pa ri joron
aretak cdslabtaj can rumal ri dngel cdcunataj che apachique u wéch yabil ri c'o
che. 5C'o c'ujun achi chila' ri xque' juwinak lajuj ruc' wajxakib junab yawab.
6 Aretak riJesus xrilo k'oyol cho ri ulew, xukuje' xretamaj chi q'uia junab chic
yawab, xuta' che: ¢A caj la cutzir la? —xcha che.

7Ri yawab xch'awic, xubij che: Tat, man c'o td jun quinkasan pa ri atinibal
aretak céslab rijoron. Amak'el aretak cwaj quinkajic, jun chic cékaj bi nabe
chnuwaéch in, —xcha che.

8RiJesus xubij che: jwalijba'la, yacala birisocla, binya'la! —xchariJesus
che.

9 Chanim xutzir ri achi. Xuyac bi ru soc, xuchaplej binem. Are c'u k'ij
re uxlanem aretak xbantaj wa'. 10 Ri winak aj Israel xquibij che ri achi ri
xutziric: Camic c'ut are K'ij re uxlanem. Man ya'tal taj cawekaj bi ra soc, —
xecha che.

11Ri achi xch'awic, xubij chque: Ri jun ri xincunanic xubij chwe: “jYacala
birisocla, bin ya'la!” —xcha ri' chwe, —xcha ri achi chque ri winak.

12Ri e are’' xquita' che, xquibij: ¢Jachin ri' ri xbin chawe: “jYaca la bi ri soc
la, bin ya'la!”? —xecha che.

13 Are c'u ri achi man xuch'ob té chi u wich jachin ri xcunanic rumal chi ri
Jesus xsach chquixol ri q'uialaj winak ri e c'o chila'. 14 Te ri' ri Jesus xurik ri
achi pa ri nimalaj rachoch Dios, xubij che: jChilampe la! —xcha'. Cémic ri lal
utz chic. M@macun chi ba' la, mépe chi ne jun c'éx chic chij la ri més nim na,
—xchari Jesus che.

15Xe' c'u ri achi, xubij chque ri winak aj Israel chi ri xcunanic are ri Jesus.
16 Rumal ri' ri winak aj Israel xquitzucuj u chapic ri Jests rech céquicimisaj,
rumal chi cuban tak wa' we ri' parik'ij re uxlanem. 17 Xubij c'uriJesus chque:
Ri nu Tat amak'el chacuninal}z petinak lok. Rajwaxic c'ut chi ri in xukuje'
quinchacunic, —xcha chque.

18 Rumal ri' ri winak aj Israel xa sibalaj xpe na coyowal, Xcaj Xxquicémisaj
ri Jesus rumal chi man nim té xril wi ri cubij ri Pixab chrij ri k'ij re uxlanem.
Man xuwi té c'u ri', xane xukuje' xujunamaj rib ruc' ri Dios aretak xubij chi
ri Dios Are ru Tat.

Ru C'ojolriDios c'o takanic pu k'ab
19Te ri' riJesus xubij chque: Kas tzij quinbij chech alak chiriu C'ojol ri Dios
man cicowin taj c'o jas cubano xak pa re wi. Xuwi cubano jachique ri cérilo
chi cuban riu Tat. Ronojel ri cuban riu Tat, cuban c'u ri u C'ojol xukuje'. 20Ri
ka Tat sibalaj lok' ri u C'ojol chuwéch, cuc'ut c'u chuwéch jachique ri cuban ri
Are'. Cuc'ut c'u na nimak tak cajmabal chuwdéch ru C'ojol, ri sibalaj cdcajmaj

na alak. 21Je'jas ri ka Tat queuc'astajisaj ri ciminakib, cuya c'u qui c'aslemal,

je ri' xukuje' ri u C'ojol cuya c'aslemal chque jachin tak ri craj cuya wi. 22Ri

aTatman cuk'at t4 tzij puwi' jachin jun, xane u yo'm ronojel u wach takanic
puk'abruC'ojolrech ri Are' ck'atow tzij. 23Jeri' rech conojel ri winak ciquiya
u K'ij ri u C'ojol ri Dios junam jas ri cdca'n chuya'ic u k'ij ri ka Tat. Jachin ri
min cuya td uk'ij ri u C'ojol ri Dios, man cuya ta ri' u k'ij ri ka Tat ri xutak lok
riAre'.

24 Kas tzij quinbij chech alak chi jachin ri cutatabej ri nu tzij, cécojon c'u
che ri Dios ri xintakow lok, curik na ri' ri c'aslemal ri man c'o td u g'uisic.
Man cék'at ta c'u tzij puwi' chi cdc'djisax u wéach rumal chi elinak chic pa
ri cdmical re ri ojer c'aslemal, c'o chic ri kas u c'aslemal. 25 Kas tzij quinbij
chech alak chi cape na rik'ij, cdmic cut ri K'ij ri’ aretak ri ciminakib cdquita na
chi quinch'awic, in ri' ri u C'ojol ri Dios. Jachin tak ri cdquinimaj ri quinbij
quec'asi na. 26 Ri ka Tat c'o cuinem pu k'ab pa re wi chuya'ic c'aslemal,
xukuje' u yo'm pa nu k'ab in, in ri' ri u C'ojol, chi quincowinic quinya
c'aslemal. 27 Xukuje' u yo'm takanic pa nu k'ab rech quink'at tzij rumal chi ri
in,inri'ri Ralc'ual ri Dios ri Kas Winak. 28 Mécajmaj alak wa' rumal chi copan
na ri k'ij aretak conojel ri cminakib cdquita na chi quinch'awic. 29 Quebel
na lok pa tak ri mukubal. Ri ca'nom ri utzil quec'astajic rech céc'oji na qui
c'aslemal. Are c'uri ca'nom ri man utz taj quec'astajic rech cék'at na tzij pa
qui wi' chi cdc'djisax na qui wéch.

C'o ri cdic'utuwic chi c'o takanic pu k'ab ri Jesus

30Ri in man c'o ta jas quincowin chubanic xak pa we wi. Ri in quink'at
tzij xa jas ri quintak wi. Jicom c'u quinban in chuk'atic tzij. Man are ti c'u
quinban xa jas ri cwaj in, xane are quinban jas ri craj ri nu Tat ri xintakow
lok. 31 We ri in quink'alajisaj ri kas tzij chwij chbil wib, man c'o td u patén ri'
ri quinbij. 32C'o c'uJun chicric'o jas cuk'alajisaj chwij, wetam c'ut chi ri cubij
ri Are' chwij are kas tzij. 33 Ri alak xtak alak u ta'ic che ri tat Juan. Ri xubij
c'uri are' chech alak are kas tzij. 34Ri in c'ut man are ti cu'l nu c'ux chrij ri
cuk'alajisaj jun winak chwij. Xuwi quinbij wa' rech ri alak cérik na alak ru
tobanic ri Dios. 35 Ri tat Juan are junam ruc' jun chéj o jun candela ri cic'atic,
ri cdjuluwic. Ri alak c'ut xquicot alak quieb oxib k'ij ruc' ri sakil ri'. 36 C'o c'u
naricac'utuwic chikas tzij ri quinbij. Are utz na wa' chuwéch ri xuk'alajisaj ri
tat Juan chwij. Ri tajin quinbano, are wa' ri xinutak ri nu Tat chubanic. Are
c'u wa' ri cic'utuwic chi kas tzij are ri nu Tat ri in takowinak lok. 37 Xukuje'
ri nu Tat ri xintakow lok cuk'aiajisaj ri kas tzij chwij, pune ta ne ri alak man
tom té alak ri Are' cich'awic, man ilom té c'u alak u wéch. 38 Man kajinak ta
c'u ru Tzij ri Dios pa anima' alak rumal chi man cécojon té alak che ri Jun ri
takom lok rumal ri ka Tat. 39 Ri alak na'l césiq'uij alak u wéach ru Lok’ Pixab
ri Dios ri Tz'ibtalic rumal chi cdchomaj alak chi chila' carik wi alak ri ciyo'w ri
c'aslemal ri man c'o td u q'uisic. Are c'u ru Lok' Pixab ri Dios ri Tz'ibtalic ri
cuk'alajisaj ri kas tzij chwij in. 40 Pune je ri', ri alak man caj t alak cépe alak
wuc' rech cérik alak we c'aslemal ri' ri man c'o td u q'uisic.

41 Ri in man cwaj taj chi cdyi' nu k'ij cumal ri winak. 42 Wetam c'u in
ri anima' alak, wetam chi man caj ti alak ri Dios. 43 Ri in, in petinak
chuq'uexwaéch ri nu Tat. Ri alak c'ut man xinc'ulaj ti alak. Are c'u we ta cipe
jachin jun chic xak pa re wi, jare ri are' cic'ulaj na alak! 44 4A cécowin lo alak
ri' cdcojon alak chwe we xa catzucuj alak u ya'ic k'ij alak chbil tak ib alak, man
are ta catzucuj alak chi cdyi' k'ij alak rumal ri Dios ri xak xuwi Dios wa' c'olic?
45 Méchomaj alak chi ri in quinchap u bixic ri man utz taj chij alak cho ri nu
Tat. Ri cdbin na wa' chij alak are ri ka mam Moisés, ri cu'bam c'ux alak chrij.

46 We ta ri alak kas xcojon alak che ri xubij ri ka mam Moisés, cécojon ta c'u
alak ri' chwe in rumal chi ri ka mam Moisés c'o ri u tz'ibam chwij in. 47 We
c'u man xcojon alak che ri xutz'ibaj ri are’, ¢jas ta c'u lo céban alak chucojic ri
quinbij in? —xcha ri Jesus chque.

6

RiJestus cuya qui wa job mil winak

1Te c'uri' ri Jesus xk'ax ch'dkdp che ri mar ri cibix “Mar re Galilea” che, ri
xukuje’ cicoj “Mar re Tiberias” che rubi'. 2E q'uia winak c'ut xeteri bi chrij ri
Jests rumal chi quilom ri cajmabal tak etal ri xubano aretak xeucunaj tak ri
yawabib. 3Teri'xpakiriJesus puwi' jun juyub, chila' c'ut xt'uyi wijunam cuc'
ru tijoxelab. 4Xa c'u jubik' craj man curik ri nimak'ij ri cibix “Pascua” che,
jun chque ri qui nimak'ij ri winak aj Israel. 5 Aretak ri Jesus xeril ri q'uialaj
winak ri e benak ruc’, xubij che ri tat Felipe: ¢Jawije' ta ne quekalok' wiri wa
ri cdkaya chque ri q'uialaj winak ri'? —xcha che.

6 Xubij wa' ri Jesus xa rech cérilo jas cubij ri tat Felipe. Kas retam c'u ri
Are'jasri cuban na. 7Xch'aw c'u ri tat Felipe, xubij: Quieb cientos quetzales
caxlan wa man cuban té ri' rech c'o ju tak bik' que conojel chquijujunal, —
xcha che.

8 Are c'u ri tat Andrés, ratz ri tat Simén Pedro, jun chque ru tijoxelab ri
Jests, xubij che: 9 Waral c'o wi jun ala ruc'am job caxlan wa re cebada ruc'
quieb cér. ¢Jas ta c'ulo u patdn wa' che qui tzukic ri q'uialaj winak ri e c'olic?
—xcha che.

10 Xubij c'u ri Jesus chque ru tijoxelab: Chibij chque conojel ri winak chi
quet'uyi'c,—xcha chque.

Sibalaj q'uia c'u ri rax k'ayes c'o cho ri juyub ri', xet'uyi c'ut. Craj e c'o job
mil achijab. 11 Te ri' ri Jesus xeuc'am ri caxlan wa. Aretak xetewchitaj wa'
rumal, Xeuya chque ru tijoxelab, ri tijoxelab chic xequijach wa' chquiwéch
conojel ri winak ri e t'uyut'oj. Xukuje'je' xuban chque ri cér, xeuya chque
jampa’ ri xcaj. 12 Aretak e nojinak chic, ri Jesus xubij chque ru tijoxelab:
C}lrllelyaca ri ch'dkatak ri xecanaj canok rech man xak td quebe' pa mes,—xcha
chque.

13 Xequiyac c'ut, xequinojisaj cablajuj chicéch cuc' ri ch'dkatak ri xecanaj
can chque ri job caxlan wa re cebada. 14 Ri winak, aretak xquil we cajmabal
etal ri' ri xuban ri Jesus, xquibij: Kas tzij are wa' ri k'alajisal re ru Lok’ Pixab
ri Dios ri cébixic chi cdpe na cho ruwéchulew, —xecha ri'.

15 Ri Jesus c'ut xrilo chi cécaj céquicoj qui chuk'ab chuc'amic bic rech
céquicoj che nim takanel pa qui wi', rumal c'u ri' xa xel bi chquiwéch, xe' chi
jumul puwi' ri juyub rech céc'oji chila' u tuquiel.

Ri Jesus cdbin puwi'rija’

16 Aretak chak'ab chic, ru tijoxelab ri Jests xekaj bi chuchi' ri mar.
17Xeboc c'u pa jun barco, xquichaplej binem puwi' ri mar rech quek'ax pa
Capernaum. Sibalaj k'ekum chic, ri Jests cut méja' catzelej lok pa ri juyub.
18 Xak te'talic xpe jun nimalaj quidkik'. Xewalij c'u nimak tak uwoja' puwi' ri
mar rumal. 19 Aretak qui binibem chi job o wakib kilémetros, xquil ri Jesus
petinak tajin cibin puwi'rija'. Nakaj chic c'o wi che ri barco, xquixej c'u quib
che. 20 Are c'u ri Jesus xubij chque: jIn ri', mixej ba' iwib! —xcha ri' chque.

21Te ri' ri e are’ xequicotic, xquibij che ri Jesus chi cdpaki cuc' pa ri barco.
Chanim c'ut xeopan pa ri tinimit jawije' ri benam wi que.

Riwinak cdquitzucuj ri Jests

22 Chucab k'ij ri winak ri xecanaj can ch'dkdp che ri mar xquilo chi ri
tijoxelab xebe' pa ri jun barco ri xuwi barco wa' c'o chila’, man xe' td c'u
ri Jesus cuc'. 23 Xurika c'ut chi xeopan niq'uiaj barcos chic ri qui petic pa ri
tinimit Tiberias. Xeopan chila' chunakaj ri uwosak jawije' ri winak xquitij
wi ri caxlan wa aretak xmaltioxitaj wa' rumal ri Kajaw Jesus. 24Je ri' chi ri
winak aretak xquilo chi man c'o ta chi ri Jesus chila/, xukuje' chi man e c'o
té chiru tijoxelab, xeboc pa tak ri barcos, xebe' c'u pa ri tinimit Capernaum
chutzucuxic ri Jesus.

Waral ciikil wi chiri Jesus, are ri Are' riwari cuyari kas c'aslemal

25 Aretak ri winak xeopan ch'dkép che ri mar, xquirik ri Jesus, xquita' c'u
che, xquibij: Ajtij, ¢jampa’ Xul la waral? —xecha che.

26 Xubij c'u ri Jesds chque: Kas tzij ri quinbij chech alak chi ri alak
quintzucuj alak xa rumal chi xwi' alak, xnoj c'u alak. Man quintzucuj ta
alak rumal chi céch'ob alak u beyal ri cajmabal tak etal ri quinbano. 27 Moc
il alak chutzucuxic ri wa ri xa cédsach u wich, xane are rajwaxic chi coc il
alak chutzucuxic ri wa ri man césach td u wéch, ri cuya chech alak ri kas
c'aslemal ri man c'o td u q'uisic. Are wa' ri wa ri quinya na in chech alak,
in ri' ri Ralc'ual ri Dios ri Kas Winak. Rumal wa' u c'utum ri Dios ka Tat chi
ruc' Are'in petinak wi, —xcha ri Jesus chque.

28 Te ri' ri winak xquita’ che ri Jesus, xquibij: ¢Jas c'u ri' ri rajwaxic céka'no
rech cujcowinic cdka'no jachique ri craj r1 Dios? —xecha che.

29 Ri Jesus xch'awic, xubij chque: Ri craj ri Dios chi cdban alak are la' chi
cacojon alak che ri Jun ri u takom lok, —xcha chque.

30 Xquita' chi che ri Jesus, xquibij che: ¢Jas u wéch etal céiban la chkawéch
rech cakilo, cujcojon c'u che 1a? ¢Jas ri ccowin la chubanic? —quecha che.
31Rika nan ka tat ojer xquitij ri mana pa ri juyub ri cétz'inowic, je' jas ri cubij
ru Lok' Pixab ri Dios ri Tz'ibtalic: “Ri Dios xuya chutijic ri qui wa r1 xpe chila’
chicaj,” —xecha che riJestus.

32Xch'aw c'u ri Jesus, xubij chque: Kas tzij ri quinbij chech alak chi man
are td ri ka mam Moisés ri xyo'w ri wa chque ri cépe chila’ chicaj, xane are ri
nu Tat ri ciyo'w ri kas wa ri cépe chila’ chicaj. 33 Ri wa ri cuya ri Dios are wa'
ri kajinak lok chicaj, ri cuya ri kas c'aslemal chque conojel winak, —xcha ri
Jesus chque.

h34 Xquibij c'u cheri Jesus: Tat, ya la ke ri wa ri' amak'el ronojel k'ij, —xecha
che.

35 Ri Jesuss xubij chque: In ri' ri wa ri cuya ri kas c'aslemal. Jachin ri cépe
wuc', man c'o td jumul ri cdnum chic. Jachin ri cdcojon chwe man c'o td jumul
ri céchaki'j chi u chi'. 36 Nu bim chi c'u chech alak chi ri alak man cécojon
td alak chwe pune ilom alak nu wéch. 37 Conojel ri queyi' chwe rumal ri
nu tat quepe na wuc' in. Apachin c'u ri quepe wuc' man queintzelejisaj ti
bic. 38 Ri in c'ut man xinpe ta chila' chicaj xa chubanic jachique ri cwaj
in, xane chubanic ru rayibal ri xintakow lok. 39 Ri u rayibal ri nu Tat ri
xintakow lok are la' chi man c'o ta jun chque ri xeuya chwe ri quintzako,
xane chi queinc'astajisaj na chquixol ri ciminakib pa ri q'uisbal k'ij. 40 Ri
u rayibal ri xintakow lok are 1a" chi conojel ri cdquil nu wéch in, in ri' ri u
C'ojol ri Dios, quecojon c'u chwe, cdquirik ri c'aslemal ri man c'o td u q'uisic.
Queinc'astajisaj c'u na in chquixol ri cdminakib pa ri q'uisbal k'ij, —xcha ri
Jesus chque.

41Ri winak aj Israel, aretak xquita wa' we tzij ri', xquichap u bixic c'dx tak
tzij chrij ri Jesus rumal ri xubij: “In ri' ri wa ri cdpe chila' chicaj,” —xcha
chque. 42Xquibij c'ut: ;A mat are wa'ri Jesus ru c'ojol ri tat José? Ri uj ketam
qui waéch ru nan u tat. ¢Jas lo wa' ri cubij chi petinak chila’ chicaj? —xecha
ri'.

43 Are c'u ri Jesus xubij chque: jTanal alak che ri yok'onic! —cécha'. 44 Man
c'otdjunricuya’ cdpewuc'in we ta mat cdc'amlok rumalrinu Tat ri xintakow
lok. Ri in c'ut quinc'astajisaj na chquixol ri cdminakib pa ri q'uisbal K'ij, —
cécha'. 45 Cubij pa tak ri wuyj ri xquitz'ibaj ri k'alajisal tak re ru Lok’ Pixab
ojer: “Ri Dios cuya na tijonic chque conojel,” —cécha ri'. Rumal ri' conojel ri
caquitatabej ri cubij ri ka Tat, c'o c'u ri cAquetamaj na ruc', quepe nari e are'
wuc' in, —cécha chque.

46 Are kas tzij chi man c'o td jun winak ilowinak u wéch ri ka Tat. Ri Jun
riilowinak u wich are xak xuwi ri petinak ruc' ri Dios, —cécha'. 47 Kas tzij ri
quinbij chech alak chi jachin ri cdcojon chwe in c'o na ru c'aslemal ri man c'o
td u q'uisic. 481In ri' ri wa ri kas cuya c'aslemal, —cédcha chque. 49 Ri nan tat
alak ojer xquitij ri wa ri cébix “mana”” che pa ri juyub ri cétz'inowic, conojel
c'ut xecdmic. 50 Are c'u ri in tajin quintzijoj chech alak jas ri' ri kas wa ri
petinak chila' chicaj. Jachin c'uri cutij re we wari', man cacdm ta ri',—cécha'.
511n c'u ri' ri c'aslic wa, ri kajinak lok chicaj. Jachin ri cutij re we wa ri',
cac'asina patakrik'ijrijunab ri quepetic. Riwariquinyain are rinu cuerpo.
Quinya wa' rech c'o ri qui c'aslemal conojel winak cho ruwéchulew,t —xcha
riJesus chque.

52Ri winak aj Israel qullichaplej u tzijobexic quib chquixol, xquibij: ¢Jas ta
c'ulo cuban we achiri' chuya'ic ru tijal chke pa tijic? —xecha'.

33 Ri Jesus xubij chque: Kas tzij ri quinbij chech alak chi we ri alak man
catij td alak ri nu cuerpo, in ri' ri Ralc'ual ri Dios ri Kas Winak, man catij ta
alak ri nu quiq'uel, te c'u ri' man céc'oji td na ri c'aslemal alak ri'. 54Jachin
ri cutij ri nu cuerpo xukuje' cutij ri nu quiq'uel, c'o ¢'u u c'aslemal ri man c'o
td u q'uisic. Riin c'ut quinc'astajisaj na chquixol ri ciminakib pa ri q'uisbhal
K'ij. 53 Ri nu cuerpo c'ut are ri kas wa, ri nu quiq'uel are kas je' jas ri vino ri
cétijowic. 56 Jachin ri cutij ri nu cuerpo, xukuje' cutij ri nu quiq'uel kas céc'oji
ri are’ wuc' in, ri in xukuje' kas quinc'oji ruc' are'. 57 Ri nu Tat ri Xintakow
lok c'o u c'aslemal. Ri in xukuje' in c'asal rumal ri Are'. Je ri' xukuje' jachin
ri cutzuk rib chwe in, cic'asi na wumal in. 58 Are tajin quintzijon chrij ri wa
ri petinak chila' chicaj. We wa ri' man junam ta ruc' ri mana ri xquitij ri nan
tat alak ojer, xecim c'urie are'. Are c'uri cutij re we wa ri' cic'asi na pa takri
K'ij ri junab ri quepetic, —xcha ri Jesus chque ri winak aj Israel.

39 Ri Jesus xubij wa' we tzij ri' chque ri winak ri qui mulim quib pa ri
rachoch Dios pa Capernaum che qui tijoxic.

Ri Jestis cich'aw chrij ri tzij ri cuya c'aslemal ri man c'o td u q'uisic

60 Aretak xquita wa' we tijonicri', e q'uia chqueriwinakrie c'oruc' Xcﬂlibij :
Sibalaj c'dx wa' ri tzij ri xubij. ¢Jachin ta lo ri cacowinic cutatabej? —xecha'.

61Ri Jesus c'ut xretamaj chi c'dx tajin quech'aw chrij rumal ri tzij ri xubij,
xuta' c'u chque: (A tzel cita alak ri xinbij? —=xcha chque. 62 jas c'u ri
cac'ulmataj ri' we ta quinil alak in, in ri' r1 Ralc'ual ri Dios ri Kas Winak,
quintzelejic quinpaki c'u chicajjawije' riin c'o winabe? 63 Ri Lok'alaj Espiritu

*
6:49 “Mana”: Chawila' ri versiculo 31 pa we capitulo. T 6:51 a Quel cubij chi cécojon che ri Jests

(6:48). I 6:51 b Quel cubij wa' chi cuya rib pa cdmisaxic cho ri Dios che qui q'uexwéch ri winak.



SAN JUAN 6:64 169 SAN JUAN 7:15

are ri cdyo'w ri c'aslemal. Ri cuerpo xak u tuquiel man c'o ti u patén. Ri tzij
c'ut ri nu bim chech alak e are' kas tzij ri quepe ruc' ri Dios, xukuje' cdquiya
c'aslemal. 64E c'o c'u jujun chech alak ri man quecojon taj, —xcha chque.

Kasc'uretamriJesus petinaklokjachin tak riman quecojon ta che, xukuje'
jachin ri' ri cdjachow na. 65 Xubij c'ut: Rumal ri' nu bim chech alak chi man
c'otéd junricuya' cdpe wuc'in we ta mat cdc'am lok rumal ri nu Tat.

66 Tzare chi' c'ute q'uia chquerie c'o ruc'riJesus xquiya canok, man xec'oji
té c'uruc'. 87 Teri' ri Jesus xuta' chque ri cablajuj u tijoxelab, xubij: ;A quiwaj
ix xukuje' quixe' cuc'? —xcha chque.

68 Xch'aw c'u ri tat Simén Pedro, xubij: Kajaw, ¢jachin chi ruc' cuje’ wi? Ri
tzijla e are tzij ri cAquiya c'aslemal ri man c'o t4 u q'uisic. 89 Ri uj, uj cojoninak
che la, ketam chi lal ri' ri Cristo, ru C'ojol ri c'aslic Dios, —xcha che.

70Ri Jesus xch'awic, xubij: ¢A mat ix cablajuj xixincha' rech quixc'oji wuc'?
Pune jeri' jun chiwe are c'o riItzel pa ranima’, —xcha chque.

71RiJesus aretak xubij wa' are tajin cich'aw chrij ri Judas Iscariote ru c'ojol
ritat Simon. Jeri',rumal chiritat Judas arericdjachow na, pune arejun chque
ri cablajuj u tijoxelab.

7

Waral cdikil wi chi ru chak'ri Jestis nabe man xecojon td che

1Te c'uri' ri Jesus xubinibej ri Galilea. Man craj taj céc'oji pa Judea rumal
chi ri winak aj Israel cécaj cAquicAmisaj. 2Xa c'u jubik' craj man curik ri
nimak'ij que ri Cébal,” jun chque ri qui nimak'ij ri winak aj Israel. 3Ru chak'
ri Jests xquibij che: Mat canaj waral. Jat pa Judea rech xukuje’ ra tijoxelab
ri e c'o chila' cé(}q il na ri cajmabal ri cabano. 4 We jun winak craj chi kas
quetamax u wach, man cuban t ri' chic'uyal ri cubano. We ri at caban tak ri
cajmabal ri', chabana wa' chquiwéch conojel ri winak, —xecha che.

5K'alaj c'ut chiru chak'ri {(esﬁs xa man xecojon té che. 6 Te ri' xubij ri Jesus
chque: Ri in méja' curik ri k'ij chwe, are c'u ri ix apachique k'ij utz chiwe
cuya' quixe'c. 7Ri winak ajuwéchulew man quecowin taj cquetzelaj i wéch ix.
Are c'uriin cdquetzelaj nu wéch rumal chi quink'alajisaj chquiwéch chi man
utz té ri céca'no. 8Riix c'ut, jix pa ri nimak'ij. Ri in man quine' taj, rumal chi
méja' curik rik'ij chwe.

9 Aretak xbitaj wa' we tzij ri' chque, Xxcanaj ri Are' pa Galilea.

RiJestis copan pa ri nimak'ij que ri Cébal

10 Aretak c'ut e benak chi ru chak' ri Jesus pa ri nimak'ij, ri Are' xukuje'
xe' na pa ri nimak'ij, pune man xuc'ut ta rib chquiwéch ri winak. Xane xak
chic'uyal xe' ri Are'. 11 Ri winak aj Israel xquitij u tzucuxic pa ri nimak'ij,
xquibij: ¢Jawije' c'o wiriachiri'? —xecha'.

12 Chquixol c'u ri winak, q'uia ri cébix chrij ri Jests. Jujun céquibij: “Are
jun utzalaj achi,” —quecha'. Niq'uiaj chic cdquibij: “Man are td utzalaj achi,
rumal chi queusub ri winak,” —quecha'.

13 Man c'o t& c'u jun ri cucoch'o céresaj u tzijol ri Jesis rumal chi céquixej
quib chquiwéch ri qui nimakil ri winak aj Israel.

14 Niq'uiajirinak chi c'u ri nimak'ij aretak ri Jestis xoc bi pa ri nimalaj
rachoch Dios, xuchaplej c'u qui tijoxic ri winak. 15 Are c'u ri winak aj Israel

*
7:2 “Nimak'ij que ri Cébal”: Chawila' ri tzij “Cébal” pa ri Diccionario, q'uisbal re we Nuevo
Testamento.

sibalaj tajin cquicajmaj wa', xquibij: ¢Jaslo wa' chisibalaj q'uia retam we achi
ri', man c'o td c'u jawije' u tijom wirib? —xecha'.

16 Ri Jesuis xch'awic, xubij chque: Ri tijonic ri quinya man wech té in, xane
rech ri Jun ri xintakow lok. 17 We c'o jun kas curayij u banic ri craj ri Dios,
céretamaj na we ri nu tijonic kas cépe ruc' ri Dios, o xak pa we wi quintzijonic.
18 Ri winak ri xak pa re wi cétzijonic, xa are craj ri' chi cdnimarisax u k'ij cumal
ri winak. Jachin c'u ri craj chi are cénimarisax u K'ij ri xtakow lok, cubijj ri' ri
kas tzij, man are ta jun banal tzij, —xcha chque.

19 ; A mat kas tzij chi ri ka mam Moisés xuya ri Pixab chech alak? Pune
je ri', man c'o ti c'u jun chech alak ri cunimaj ri Pixab ri'. ¢Jas che caj alak
quincamisaj alak? —xcha chque.

20 Ri winak xech'awic, xquibij: jXa c'o jun itzel espiritu chawe! ¢Jachin lo ri
craj catcdmisanic? —xecha che.

21Ri Jesus xubij chque: Xa ruc' jun cajmabal ri xinban pa ri k'ij re uxlanem,
ri alak sibalaj cécajman alak che. 22 Ri ka mam Moisés xunak'atajisaj alak
chucojicretalriojer trato.f Pune tane man are t4 ri are' xchapow lok u banic
wa', xane are qui tijonic can ri nan tat alak ojer. Ri alak c'ut cacoj alak retal ri
ojer trato che jun alaj ala pune parik'ij re uxlanem. 23We c'u ri alak rumal ri
u nimaxic ri Pixab ri xutz'ibaj ri ka mam Moisés cécoj alak retal ri ojer trato
che ri ala pune pa ri k'ij re uxlanem, ¢jas c'u che xpe oyowal alak chwe in
aretak xincunaj ronojel ru cuerpo jun achi pa ri k'ij re uxlanem? —cécha'.
24 C'o jas mabij alak chrij ri winak we utz cépetic o man utz té cépetic. Aretak
c'o jas cdbij alak chrij jun winak chic, kas chomaj na alak jas ri cdban alak,
bana c'u alak wa' ruc' jicomal.

Ri Jesuis cubij jawije' chi' petinak wiri Are'

25Te c'u ri' jujun chque ri winak aj Jerusalén xquichapla u ta'ic, xquibij:
¢A mat are wa' we achi ri' ri tajin catzucuxic rech cécémisaxic? —quecha'.
26 Chiwilampe', cétzijon cuc' riwinak, man c'o td c'ujun c'o jas cubij che. ;A xa
ta c'u lo kas céquicoj ri k'atal tak tzij chi we achi ri' are ri Cristo? —quecha'.
27Ri uj c'ut ketam jawije' petinak wi wa' we achi ri'. Aretak c'ut cépe ri' ri
Cristo, man c'o td jun ri’ etamaninak jawije' cdpe wi, —xecha ri winak.

28 Aretak ri Jesus, ri tajin cuya tijonic pa ri nimalaj rachoch Dios, xuta wa'
co xch'awic, xubij: Cédbij alak chi etam alak nu wéch, xukuje' chi etam alak
jawije' chi' quinpe wi. Man in petinak ti c'ut xak pa we wi, xane in takom lok
rumal ri Jun ri kas jicom ranima’. Ri alak c'ut man etam t4 alak u wéch. 29Ri
in wetam u wéch rumal chi in petinak ruc', xukuje' are ri Are' in takowinak
lok, —xcha chque.

30 Xcaj c'ut xquic'am bi pa che’, man c'o té c'u jun xchapowic rumal chi
méja' curik ru k'ij. 31 E q'uia c'ut xecojon che, xquibij c'ut: Aretak cépe ri
Cristo, ¢a cuban ta c'u lo mds cajmabal tak etal chic chuwéch ri u banom we
achiri'? —xecha'.

Ri tata'ib fariseos cdquitak u c'amic biri Jesus pa che’

32 Ri tata'ib fariseos xquita ri céquibij ri winak chrij ri Jesus. Xa jeri'rie
are' cuc' ri qui nimakil sacerdotest xequitak bi jujun chajinelab re ri nimalaj
rachoch Dios chuc'amic bi ri Jesus pa che'. 33 Te ri' xubij ri Jesus: Xak quieb
oxib K'ij chic quinc'oji na uc' alak, te c'u ri' quintzelej na ruc' ri xintakow

T 7:22 “Circuncisién”: Chawila' Hechos 7:8, nota. I 7:32 “Sacerdote aj Israel”: Chawila' ri San
Lucas 1:8, xukuje' ri Diccionario, q'uisbal re we Nuevo Testamento.



SAN JUAN 7:34 171 SAN JUAN 7:53

lok. 34Ri alak quintzucuj na alak, man quinrik ta chi c'u alak rumal chi man
cdcowin td alak copan alak chila' jawije' ri quinec'ol wi in, —xcha chque.

35 Ri qui nimakil ri winak aj Israel c'ut, xquichaplej u ta'ic chbil tak
quib, xquibij: ¢Jawije' ta c'u que’ wi wa' we achi ri' chi man cujcowin té uj
quekarika'? ;A xatac'ulo que' cuc' riwinak aj Israel ri e jabuninak chquixol
ri winak aj Grecia che qui tijoxic ri winak aj Grecia? 36 ;Jas quel cubig'lwa' ri
xubij chke: “Quintzucuj na alak, man quinrik ta chi c'u alak rumal chi man
cdcowin td alak copan alak chila' jawije' ri quinec'ol wi*? —xcha ri', —xecha'.

RiKajaw Jesus cubij chi Are je' ta ne joron ri cuya c'aslemal

37Pa ri q'uisbal k'ij re ri nimak'ij, ri k'ij ri sibalaj nim na u banic, ri Jesus
xtaq'ui ak'anok chquixol ri winak, co xch'awic, xubij: We c'o jun céchaki'j
u chi', chpet wuc', chutija u joron. 38]Je'jas ri cubij ru Lok' Pixab ri Dios ri
Tz'ibtalic: Jachin ri cécojon chwe, cdq'uiy na lok pa ranima' joron ri cuya ri
kas c'aslemal, —cécha', —xcha ri Jesus chque ri winak.

39Ri Jesus c'ut, are tajin céch'aw chrij ri Lok'alaj Espiritu ri cAquic'am na ri
winak ri quecojon che ri Are'. Méja' c'u cdyi' lok ri Lok'alaj Espiritu rumal chi
maéja' citzelej riJesus chila' chicaj rech cénimarisax u K'ij.

Riwinak jalajoj ri céquichomaj chrij ri Jestis
40Tujun chque ri winak, aretak qu ita ri xubjj ri Jesus, xquibij: Kas tzij we
ach}i1 ri' are wa' ri k'alajisal re ru Lok' Pixab ri Dios ri cébixic chi cipe na, —
xecha'.

41Niq'uiaj chic xquibij: Are wa' ri Cristo, —xecha'.

Niq'uiaj chi c'ut xquibij: ¢A xa ta c'u lo pa Galilea cdpe wi ri Cristo?
42 Ru Lok' Pixab ri Dios ri Tz'ibtalic cubij chi ri Cristo rajwaxic chquixol ri
rachalaxic ri ka mam David ri nim takanel cdpe wina. Pa Belén c'ut cipe wi
na, ri tinimit ri xc'oji wi ri ka mam David, —xecha'.

43Je c'uri' ri winak xquitasala quib rumal rech riJesus. 44E c'o jujun ri xcaj
xquic'am bi pa che’, man c'o té c'u jun xchapowic.

Rik'atal tak tzij man quecojon td che ri Jestis

45Xetzelej curichajinelab re ri nimalaj rachoch Dios, xeopan chila’ jawije'
e c'o wi ri tata'ib fariseos xukuje' ri qui nimakil ri sacerdotes. Ri e are' c'ut
xquita’ chque: ¢Jas che man xic'am té lok ri Jesus? —xecha'.

46 Ri chajinelab xech'awic, xquibij: jMan c'o td jun achi ka tom je' cétzijonic
jasri cétzijon ri achiri'l —xecha'.

47 Are c'u ri tata'ib fariseos xquibij chque: Ri ix xukuje' xa xiya iwib pa
subic. 48 ;A c'o pu lo jun chque ri ka nimakil ri cojoninak che, o jun ne chque
ri tata'ib fariseos? {Man c'o taj! —xecha'. 49 Xquiq'uidk itzel tzij pa qui wi',
xquibij: jwWe winak ri' man quetam té ri Pixab! —xecha chque.

50 Are c'u ri tat Nicodemo ri xopan ruc' ri Jesus chak'ab, are jun chque ri
tata'ib fariseos. Xubij c'u chque: 51Rika Pixab cubij chi man cuya' taj cdkak'at
tzij puwi' jun winak chi cic'ajisax u wich we ta mat nabe cékatana jas ri cubij
che retamaxic jas ri u banom, —xcha chque.

52 Te ri' xech'aw ri e are’, xquibij che ri tat Nicodemo: E c'uri lal, ;a lal aj
Galilea xukuje'? —xecha che. Na'lsiq'uij la ru Lok’ Pixab ri Dios ri Tz'ibtalic,
quil c'u na la chi man c'o ta jun K'alajisal re ru Lok’ Pixab ri Dios ri petinak
pa Galilea, —xecha che.

53 Chquijujunal c'ut xebe' cho tak cachoch.

8

Waral cikil wiri ixok ri xuban ri nimalaj mac chrij ri rachajil

1Are c'uriJesus xe' parinimalajjuyub ri cébix “Olivos” che. 2 Aretak xsakir
chucab Kk'ij, ri Jesus xtzelej lok, xe' pa ri nimalaj rachoch Dios. Conojel ri
winak xquimulij quib ruc'. Ri Are' c'ut xt'uyi'c, xuchaplej qui tijoxic. 3 Te
ri' ri tijonelab re ri Pixab xukuje' ri tata'ib fariseos xquic'am lok jun ixok ri
xquiriko tajin cuban ri nimalaj mac ri dwas u banic chrij ri rachajil. Xquiya
c'u chquixol ri winakri e c'o chila'. 4 Xquibij c'u che ri Jesus: Ajtij, we ixok ri'
xriktajic tajin cuban ri nimalaj mac ri &was u banic chrij ri rachajil. 5Ri Pixab
ri xutz'ibaj ri ka mam Moisés cubij chi rajwaxic cdkacdmisaj chabaj jun ixok
rije' cuban wa'. Erilal, ¢jas c'u cdbijla? —xecha che.

6 Xquibij wa' che xak rech cékaj pa qui k'ab, je c'u ri' quecowinic ciquibij
chi c'o u mac ri Jesus. Are c'u ri Jesus xa xpachi'c, xuchaplej tz'ibanic cho
ri ulew ruc' ri u wi' u k'ab. 7 Xquitakej c'u u c'otic u chi' ri Jesus. Xa je ri' ri
Are' xujicomaj rib, xubij c'u chque: Apachin chech alak ri man c'o td u mac,
chuq'uiéka ri nabe abaj chrij we ixok ri', —xcha chque.

8 Xpachi chi jumul ri Jesus, xutakej tz'ibanic cho ri ulew. 9 Aretak c'ut
xquita ri xubij riJesus, xquina' quib pa canima’ chi c'o qui mac. Chquijujunal
c'utxquichap elem bic. Nabe xebel biriri‘jab. Aretak conojel e elinak chi bic,
xak xuwi chi ri Jesus c'o canok ruc' ri ixok ri canajinak can chila'. 10 Te ri' ri
Jesus xujicomaj rib. Man c'o td c'u jun xrilo, xane xak xuwi ri ixok. Ri Are’
xubij che: Nan, ¢jawije' e c'o wiri ciquibij chic'o macla? ;A mat c'o jun Xxcanaj
can chuk'atic tzij puwi'la chi céc'djisax wéach la? —xcha che.

11Ri ixok xubij che riJesus: Man c'o ta jun, Tat, —xcha che.

Are c'u ri Jesus xubij che: Ri in xukuje' man quink'at ta tzij Euwi‘ la chi
cac'djisax wich la. j0j ba' la chanim, m&macun chi c'ula! —xcha che.

RiJesus areje'jas jun candela ri cuya sakil chque ri winak cho ruwdchulew

12 Xtzijon chi jumul ri Jesus cuc' ri winak, xubij chque: In ri', ri in quinﬁra
sakil chque ri winak cho ruwéchulew. Jachin ri cdpe wuc', clc'oji na ri sakil
ruc'ri cuya c'aslemal, man cébin td chi c'u pa ri k'ekum, —xcha chque.

13 Te ri' ri tata'ib fariseos xquibij che ri Jesus: Ri lal xak tuquiel la tajin
cék'alajisajla ri utz chij ib la. Rumal ri' ri tajin cdk'alajisaj la man c'o td u patan,
—xecha che.

14 Ri Jesus xch'awic, xubij chque: Ri tajin quink'alajisaj chwij in, kas tzij
c'o u patin, pune xak nu tuquiel quink'alajisaj ri utz chwij chbil wib. Wetam
c'utjawije'riin petinak wi, xukuje' jawije'ri quine' wi. Ri alak c'ut man etam
té alak jawije' ri quinpe wi, man etam té c'u alak jawije' ri quine' wi. 15 Ri
alak je' cak'atow tzij alak jas ri quek'atow tzij ri winak ajuwéchulew. Riin c'ut
man quink'at ta tzij puwi’ f'achin jun. 16 We c'u quink'at tzij, jicom quinban
chuk'atic tzij. Je ri', rumal chi man xak td nu tuquiel quink’at tzij, xane ri
nu Tat ri xintakow lok Are cuk'at tzij junam wuc'. 17 Pa ri Pixab alak tz'ibtal
wi chi aretak quieb winak junam ri céquibij chrij ri xquilo o chrij ri xquito,
rajwaxic ri' cicojic chi kas tzij ri cdquibij. 18 Ri in c'ut quink'alajisaj ri kas tzij
chwij chbil wib, xukuje' ri nu Tat ri xintakow lok cuk'alajisaj rikas tzij chwij,
—xcha ri Jesus chque.

19Te ri'ri tata'ib fariseos xquita' che riJesus: ¢Jawije' c'owiritatla? —xecha
che.

Ri Jesus xch'awic, xubij chque: Ri alak man kas ti etam alak nu wéch,
xukuje' man etam téd alak u wéch ri nu Tat. We ta kas etam alak nu wéch
in, etam ta alak u wéch ri' ri nu Tat xukuje’, —xcha chque.

20Ri Jesus xubij wa' we tzijri' aretak tajin cuya tijonic parinimalaj rachoch
Dios chunakajric'olibalre tak ri cuchuj. Man c'ota c'ujun xc'amow bipa che’
rumal chi méja' curik ru K'ij.

RiJesus cubij chiri Are' are ajchila’ chicaj

21 Ri Jesus xch'aw chi jumul, xubij chque: Ri in quine'c. Ri alak c'ut
quintzucuj na alak. Pa ri mac alak c'ut cicdm wi alak, rumal chi man cécowin
ta alak que' alak chila' jawije' ri quine' wi, —xcha chque.

22Teri' riwinak aj Israel xquibij: ¢A xa talo cucémisaj rib, rumal c'u ri' cubij
chi man cujcowin taj cuje’ chila' jawije' ri que' wi? —xecharie are'.

23 Te ri' xubij ri Jesus chque: Ri alak, xak alak ajwaral, are c'u ri in chila'
chicaj quinpe wi. Ri alak, xak alak ajuwdchulew. Are c'u ri in man in
a{uwéchulew taj. 24 Rumal ri' xinbij chech alak chi pa ri mac alak céicdm wi
alak. Rumal chl we man cécoj té alak chi in ri' ri tajin quinbij, pa ri mac alak
cdcdm wi na alak, —xcha chque.

25 Te ri' xquita' che ri Jesus, xquibij: ¢Jachin c'u rilal? —xecha che.

Ri Jesus xch'awic, xubij chque: Ojer ri' nu bim chech alak jachin ri in,
—xcha chque. 26 Q'uia ri cwaj quinbij chech alak chrij ri tajin quinwilo
chuk'atic tzij chrij ri cdban alak. Are c'u ri xintakow lok cubij ri kas tzij. Ri
in c'ut, jachique r1 nu tom chuchi' ri Are', are wa' ri quinbij chque ri winak
ajuwdachulew, —xcha chque.

27Rie are' c'ut man xquich'ob taj chiriJesus are tajin céch'aw chrij ri ka Tat
chila’ chicaj. 28 Rumal ri' xubij chque: Aretakriin, in ri' ri Ralc'ual ri Dios ri
Kas Winak, quinyac na chicaj umal alak chquiwéch ri winak, quetamaj c'u
na alak chi In Ri". Man c'o t4 c'u jas quinbano xak pa we wi, xane xak xuwi
quinbij ri u c'utum ri ka Tat chnuwéch, —xcha chque. 29 Are c'u ri xintakow
lok c'o wuc' in. Ri nu Tat man in u yo'm td can nu tuquiel rumal chi amak'el
ronojel k'ij are quinban ri utz céril wiri Are',—xcha chque ri winak aj Israel.

30 Aretak ri Jesus xubij wa' we tzij ri', e q'uia xecojon che ri Are'.

Ru C'ojolriDios cujresaj puk'ab riltzel

31Xubij c'uriJesus chque riwinak aj Israel ri xecojon che: Werialak cétakej
alak u banic ri nu bim chech alak, kas tzij alak nu tijoxelab, —xcha chque.
32 ?{ etamaj c'u na alak ri kas tzij, ri kas tzij c'ut cubano chi tzokopital chi
alak, —xcha chque.

33Ri winak aj Israel xech'awic, xquibij: Ri uj are ka mam ri Abraham ojer,
man uj cojom td c'u xak che patanil re jun winak. ¢Jas lo wa' chi cébijla chke
chi cujtzokopitaj na? —xecha che.

34 Ri Jesus xubij chque: Kas tzij quinbij chech alak chi conojel ri quema-
cunic e cojom ri' che paténil tak re ri mac. 35 Jun ri cojom che patininel man
are td kas ajpaja. Are c'uri u c'ojol ri rajaw ja kas ajpaja ri' amak'el ronojel
Kk'ij. 36Je curi', we ri in, in u C'ojol ri Dios quintzokopin chech alak, kas tzij
ri' chi tzokopital chi alak, —xcha chque. 37 Ri in wetam chi ri mam alak are
ri Abraham ojer. Caj c'u alak quincémisaj alak rumal chi man cécoj téd alak ri
quinbi{' chech alak. 38 Ri in are quinbij ri u c'utum ri nu Tat chnuwéch. Are
c'urialak are ciban alak jachique ri bim chech alak rumal ri tat alak, —xcha
riJesus chque.

39 R}i1 e are' xech'awic, xquibij: Ri ka tat uj are ri ka mam Abraham ojer,
—Xxecha'.

Ri Jesus xubij chque: We ta kas tzij are tat alak ri ka mam Abraham, are
ta céban alak ri' jas ri xuban ri are'. 40 Pune nu bim ri kas tzij chech alak
ri u c'utum ri Dios chnuwdéch, ri alak caj alak quincémisaj alak. Ri ka mam

Abraham man c'o td jumul ri je' xuban wa'. 41 Ri alak c'ut je' cdban alak jas ri
cuban ri tat alak, —xcha ri Jesus chque.

Ri e are’' c'ut xquibij che: Ri uj, man uj alc'ualaxelab taj ri mat k'alaj u wéach
ka tat. Ri ka Tat xa jun c'olic, are c'u ri Dios, —xecha'.

42Ri Jesus c'ut xubij chque: We ta kas tzij chi ri Dios are Tat alak, quinaj ta
alak ri"rumal chi riin ruc' ri Dios in petinak wi, waral c'ut in c'o wi. Man in
petinak taj xak pa we wi, xane are ri Dios xintakow lok. 43 ¢Jas che rialak man
cacowin ta alak chuch'obic ri quinbij? Xa rumal chi man caj ta alak cétatabej
alak ri nu tzij. 44 Ri tat alak are ri Itzel. Ri alak, alak rech ri are’, are c'u €aj
alak céban alak jachique ri craj ri are'. Ri Itzel are jun cémisanel ojer lok. R1
are' man cuban ta ri kas tzij, man cubij ta c'u ri kas tzij. Aretak cuban tzij,
are cubij ri u banic ri are'. Are jun banal tzij, qui tat c'ut ri banal tak tzij.
45Ri in c'ut quinbijj ri kas tzij, rumal c'u ri' ri alak man cécoj té alak ri nu tzij.
46 ;7achin chech alak cécowinic cuk'alajisaj chi kas tzij ¢'o mac nu banom? We
c'u quinbij ri kas tzij, ¢jas c'u che man cécoj té alak ri quinbij? 47 Apachin ri
rech ri Dios cutatabej ri' ru Tzij ri Dios. Are c'u ri alak man alak ta rech ri
Dios. Rumal ri' man caj ta alak cétatabej alak ru Tzij ri Dios, —xcha ri Jesus
chque ri winak aj Israel.

Waral cdkil wi chi ri Cristo c'o chic mdjok cdc'oji ri Abraham
48 Ri winak aj Israel xquibij che ri Jesus: Kas tzij ri xkabij aretak xkabij chi

rilal, xalal aj Samaria,” xukuje' chirilal c'o jun itzel espiritu che la, —xecha
cheriJesus.

49Ri Jesus xch'awic, xubij chque: Man c'o té jun itzel espiritu chwe. Ri tajin
quinbano, xa tajin quinya u k'ijj ri nu Tat, are c'u ri alak xa quesaj alak nu
q'uixbal. 50Ri in c'ut man cwaj taj chi céyi' nu k'ij, pune ta ne c'o Jun ri craj
chi cdyi' nuk'ij, cuk'at c'unatzij ri Are' pa qui wi' ri ciquetzelaj nu wéch. 51 Kas
tzij quinbij chech alak chi jachin ri cunimaj ri quinbij, man cicdm ta na ri
are',—xcha chque.

52Teri'riwinak aj Israel xech'awic, xquibij: Cémic kas xel chisak chkawéch
chi xa c'o jun itzel espiritu che la, —xecha che ri Jesus. Ri ka mam Abraham,
xukuje' conojel ri k'alajisal tak re ru Lok’ Pixab r1 Dios xecémic, te c'u ri' cabij
la: “Jachin ri cunimaj ri quinbij man cécém taj,” —cédchala. 33 ;A lal ta c'ut
nim na rik'ij la chuwaéch ri ka mam Abraham? Ri are' xcdmic, Xukuje' xecdm
ri k'alajisal tak re ru Lok’ Pixab ri Dios. ¢Jachin ta c'u rilal ri cdban che ibla?
—xecha che.

54RiJesus xch'awic, xubij chque: We ta xak in quinya nu k'ij chbil wib, man
c'otdupatdnri'. Are c'uricéiyo'wnuk'ij are rinu Tat, ri cdbij alak chi are Dios
alak. 55Ri alak c'ut man etamam té alak u wéch. Riin Kkas tzij wetam u wiéch.
We ta quinbij chi man wetam td u wéch, in banal tzij ta ri' je' jas ri alak. Ri
in c'ut kas tzij wetam u wéch, quinnimaj c'ut ri cubij. 36 Ri Abraham ri mam
alak xquicotic aretak xuto chi céril na ri nu k'ij. Xril c'ut, kas c'u xquicotic,
—xcha chque.

57Ri winak aj Israel xquibij che ri Jests: Méja' ne niq'uiaj ciento junab la,
te c'uri' cdbij la chi xil la u wach ri ka mam Abraham, —xecha che.

58 Ri Jesus xch'awic, xubij: Kas tzij quinbij chech alak chi ri in, in c'o chic
ojer, c'a majok cac'oji ri Abraham, —xcha chque ri winak aj Israel.

F3
8:48 Riwinak aj Israel sibalaj xquetzelaj qui wéch ri winak aj Samaria. Ri u bixic ri tzij ri', “xa lal
aj Samaria”, che jun winak are junam ruc' ru q'uiékic itzel tzij puwi'.

59 Xepe c'u ri winak aj Israel, xquic'am abaj rech céquiq'uiék chrij ri Jesus.
Ri Are' c'ut, xuc'u' rib chquiwéch, xel lok pa r1 nimalaj rachoch Dios, xoc'ow
chquixol ri winak, xe'c.

9

Ri Jesus cucunaj jun achiri moy tzaretak xil u wich

1Ri Jesus benak pa ri be aretak xril jun achi ri moy tzaretak xil u wéch.
2Ru tijoxelab xquita' che ri Jesus: Ajtij, —xecha che. ¢Jas che moy we achi ri'
tzaretak xil u wach? ¢A xa rumal ri qui mac ru nan u tat o xa rumal ru mac ri
are'? —xecha che.

3 Ri Jesus xubij chque: Man rumal téd rech ru mac ri are', man rumal ta
c'urech ri qui mac ru nan u tat, xane rech rumal ri are’ cdk'alajin ri cdcowin
ri Dios chubanic, —xcha chque. 4 Chanim ri' ri c'o na ri k'ij, rajwaxic chi
quinban na ri xintak chubanic rumal ri xintakow lok. Coc c'u na ri ak'ab
aretak man c'o té chi jun cécowinic céchacunic. 5 Pa tak we K'ij ri' aretak in
c'o cho ruwdchulew, ri In quinya sakil chque ri winak ajuwéchulew, —xcha ri
Jesus chque ru tijoxelab.

6 Aretak xbitaj wa' we tzij ri' rumal ri Jesus, xutzak u chub pulew, xuban
jubik' xok'ol ruc' ru chub, xubil c'u chrij tak ru wak'éch ri moy. 7 Te c'u ri'
xubij che: jojla! Ch'aja la ri wéch la pa ri atinibal ri cébix “Siloé” che. (We
bi'aj ri' quel cubij “Takom™.)

Ri moy achi xe'c, xuch'aj ru wach. Aretak xtzelej lok, xcowinic xca'y chic.
8 Are c'uriu c'ul tak ja, xukuje' ri winak ri quetamam u wéch chi moy nabe,
xquibij: ¢A mat are wa' we achi ri' ri cit'uyi chi' tak ri be chuta'ic u limosna?
—xecha'.

9Jujun xquibij: Je', are wa', —xecha'.

Niq'uiaj chic xquibij: Man are taj. Xak c'u junam quel ruc',—xecha'.

Are c'uri achi ri moy can nabe xubij: Je', in ri', —xcha chque ri winak.

10 Te ri' ri winak xquita' che ri achi: ¢Jas lo wa' chi catcowin chic catca'yic?
—xecha che.

11Ri are’ xch'awic, xubij chque: Ri achi ri Jesus u bi' xuban jubik' xok'ol,
xubil chrij tak ri nu wak'dch, te c'u ri' xubij chwe: “Oj la chi' ri atinibal ri
cabix “Siloé” che, ch'aja la ri wéch la chila',” —xcha chwe. Xine' c'ut. Aretak
xch'ajtaj ri nu wéch, Xxincowinic xinca'yic, —xcha chque.

12 Te ri' ri winak xquibij: ¢Jawije' c'o wiri achi ri'? —xecha che.

Ri are' xubij chque: Man wetam taj, —xcha chque.

Ri tata'ib fariseos cdquic'ot u chi'ri moy achiri xutziric

13 Te ri' xquic'am bi ri achi ri moy can nabe, xequiya chquiwéch ri tata'ib
fariseos. 14 Are c'u jun k'ij re uxlanem aretak ri Jesus xuban ri jubik' xok'ol,
xucunaj ri achi ri moy. 13 Ri tata'ib fariseos xukuje' xquita' che ri achi chi jas
lo wa' chi cdcowin chic céca'yic. Ri are' xubij chque: Xubil xok'ol chrij tak ri nu
wak'dch, te c'uri' xinch'aj ri nu wéach. Quinca'y chi c'u cdmic, —xcha chque.

16 Te ri' jujun chque ri tata'ib fariseos xquibij: Ri achi ri xbanow wa' we
cunanic ri' man rech ta ri Dios, rumal chi man nim ta céril wi ri K'ij re
uxlanem, —xecha'.

Niq'uiaj chi c'ut xquibij: ¢Jas ta c'u lo wa' chi cécowinic cuban tak we
cajmabal etal ri' we ta kas tzij ajmac? —xecha'.

Jeri' chi man xjunamataj ta ri qui chomanic, xquitasala c'u quib. 17 Xquita'
chi c'u jumul che ri achi ri moy can nabe: E ri at, ¢jas cabij at chrij ri achiri
xcunan ra wak'dch? —xecha che.

Riare’ c'ut xubij: Riin quinbij chi are jun k'alajisal re ru Lok’ Pixab ri Dios,
—xcha chque.

18 Are c'uri winak aj Israel man xquicoj taj chiriachiri' are wa' ri moy can
nabe, cémic c'ut cdca'y chic. C'd te' xquicojo aretak xesiq'uix na lok runan u
tat ri achi ri xcunatajic. 19 Xquita' c'u chque: ¢A are wa' ri alc'ual alak ri cébij
alak chi moy xil u wéch? ¢Jas 1o wa' chi cdmic cicowin chic céca'yic? —xecha
chque.

20Runan u tat xech'awic, xquibij: Ketam chi are wa'ri kalc'ual ri moy xil u
wiéch. 21 Man ketam ta c'ut jas wa' chi cAmic cdcowin chic céca'yic, man ketam
td c'ujachin ri xcunan ru wak'dch. Ta' alak che ri are'. Achi chi ya’, cubij c'u
na chech alak jas wa' chi cécowin chic céca'yic, —xecha chque.

22Je wa' xquibij ru nan u tat rumal chi xa xquixej quib chquiwéch ri winak
ajIsrael. Rieare' c'ut qui chomam chicjunam chijachin ri cucojo chiriJesus
are ri Cristo céquesaj na bi pa ri rachoch Dios. 23Rumal ri' ru nan u tat ri achi
ri xcunax ru wak'dch xquibij: “Ta’ alak che ri are'. Achi chiya',” —xechari".

24Te c'uri' ri winak aj Israel xquisiq'uij chi jumul ri achi ri moy can nabe,
xquibij che: Chabij ba' ri kas tzij chke chuwéch ri Dios. Ri uj ketam chi ri achi
ri' are jun ajmac, —xecha che.

25 Ri achi xch'awic, xubij chque: Ri in man wetam taj we are jun ajmac
0 man are taj, xuwi wetam chi nabe canok in moy, cdmic c'ut quinca'y chic,
—xcha chque.

26 Xquita' chi c'u jumul che: ¢Jas xuban chawe? ¢Jas xuban chucunaxicria
wak'dch? —xecha che.

27Xch'aw ri achi, xubij chque: Xinbij chech alak, ri alak c'ut xa man céta ta
alak. ¢Jas che caj alak chi quinbij wa' jumul chic? ¢A xa caj alak coc alak che
u tijoxel? —xcha chque.

28 Te ri' ri e are' xquitze'j u wich, xquibij c'u che: Ri at, at jun ruc' we achi
ri', are c'uriuj, uj jun ruc' ri ka mam Moisés. 29 Ri uj ketam chi ri Dios xch'aw
ruc' ri ka mam Moisés. Are c'u we achi ri' man ketam taj jawije' ri cdpe wi,
—xecha che.

30Ri achi c'ut xch'awic, xubij chque: jCo'l taneri'!l Rialak man etam té alak
jawije' cdpe wi, riin c'ut xucunaj ri nu wak'ach. 31 Kas ketam chi ri Dios man
cuta ta ri qui tz'onobal tok'ob ri ajmaquib, xuwi cuta ri qui tz'onobal tok'ob
ri winak ri quek'ijilan che, ri cica'n ru rayibal. 32 Man c'o td jumul ka tom
cdbixic chi ¢'0 jun cdcowin chucunaxic ru wak'dch jun achi ri moy xil u wéch.
33We tariachiri' mat ruc' ri Dios petinak wi, mat c'o jas cAcowin ri' chubanic,
—xcha chque.

34 Te ri' xquibij che: Ri at, xa at ajmac xil a wich. ¢A are cawaj cujatijoj?
—xecha che.

Xquesaj c'u bic pa rirachoch Dios.

E c'oriqueca'yic ri e moy chuwdich ri Dios

35 Ri Jesus xretamaj chi xesax bic ri achi ri moy can nabe. Aretak ri Jesus
xuriko, xubij che: ¢A cécojon la che ru C'ojol ri Dios? —xcha che.

36 Ri achi xubij che: Tat, bij la chwe jachin ri' rech ri in quincojon che, —
xcha che.

37 Ri Jesus xch'awic, xubij che: Ilom chi la u wéch wa'. In ri, ri tajin
quintzijon uc' la, —xcha che.

38 Te c'u ri' ri achi xxuqui chuwéch ri Jesus, xubij che: Quincojon che la,
Kajaw, —xcha che.

39 Xubij c'u ri Jesus: Ri in, in petinak cho ruwéchulew chuk'atic tzij, rech
ri moyab cdjaktaj ri qui wak'dch, xukuje' rech ri queca'yic quecanaj moy, —
xcha'.

40Teri' jujun chqueritata'ib fariseosrie c'o chila' ruc'ri Are', aretak xquita
ri xubij riJesus, xquibij che: ¢A uj moy ta c'u lo uj xukuje'? —xecha che.

41 Ri Jesus xch'awic, xubij chque: We ta alak moy, mat c'o mac alak ri'".
Rumal c'u rech chi cdbij alak chi céca'y alak, c'o mac alak, —xcha ri Jesus
chque.

10

Waral cdkil wiri c'utbal chrij ri qui corral chij

1Kas tzij quinbij chech alak chi jachin ri man coc té bi chuchi' ri qui corral
ri chij, xane xa cutzucuj jawije' cunim wi bi rib, ri achi ri' xa jun elak'om,
jun t'orinel. 2 Are c'u ri coc bi chuchi' ri corral are ajyuk’ ri', ri chajil que
ri chij. 3 Ri chajil u chi' ri corral cujak ri' chuwéch rech coquic. Ri chij c'ut
cdquich'ob u wéch aretak cach'awic. Ri ajyuk’ queusiq'uij ru chij chquijujunal
ruc' ri qui bi', queresaj c'u bi pa ri corral. 4 Aretak e resam chi bic conojel ri
chij pari corral, cdnabejbi chquiwéch, are c'uri chij queteri bi chrij rumal chi
céquich'ob uwéch aretak céch'awic. Man queteri ti c'u chrij jun winak ri man
quetam td u wich, xane xa queanimaj chuwéach rumal chi man cdquich'ob taj
aretak cdch'aw jun winak ri man quetam td u wach, —xcha ri Jesus chque ri
winak aj Israel.

6RiJesus xucoj wa' we c'utbal ri' chquiwéch, ri e are’ c'ut man xquich'ob taj
jas ri xraj xubij chque.

Waral cikil wi chiri Jesus are ri Utzalaj Ajyuk’

7Te ri' ri Jesus xubij chi jumul chque: Kas tzij quinbij chech alak. Riin, in
ru chi' ri corral ri queboc wi bi ri chij. & Conojel ri nabe xebul chnuwdéch in,
e elak'omab ri, e t'orinelab. Ri chij c'ut man xquitatabej taj ri xquibij. 9 Ri
in, in ru chi' ri corral. Jachin ri wumal in coc pa ri corral curik ru tobanic
ri Dios. Ri winak ri' junam ruc' jun chij ri coc pa ri corral, te c'u ri' quel bic,
curik utzalaj echa'.

10Ri elak'om xuwi petinak rech querelak'aj bi ri chij, queucémisaj, cusach
qui wéch. Riin c'ut in petinak chuya'ic qui c'aslemal, rech c'o qui c'aslemal
ri kas utz na. 11In ri' ri utzalaj ajyuk'. Ri utzalaj ajyuk’ cuya ru c'aslemal pa
cimical rumal quech ri chij. 12 Are c'u ri ajyuk’ ri xuwi cuchomaj ri tojbal re,
aretak cérilo céipe ri utiw, queuya can ri chij, canimajic. Je ri' cubano rumal
chiman are td kas cajyuk’ri chij, xukuje'ri chijman erech ta riare'. Cape cu
ri utiw queuchap ri chij, queujabuj. 13 Ri achi ri' canimajic rumal chi xuwi
cuchomaj ri tojbal re. Man querilij té ri chij.

14Inri' ri utzalaj ajyuk’, wetam qui wéch ri nu chij, xukuje'ri e are’ quetam
nu wich in. 15 Je' jas ri nu Tat retam nu wéch in, ri in xukuje' wetam u
wéch ri nu Tat. Quinya c'u ri nu c'aslemal pa cdmical rumal quech ri chij.
16 Xukuje' e c'o chi niq'uiaj nu chij ri man e c'o t4 pa we corral ri'. Rajwaxic
c'ut queinc'ama na lok xukuje'. Ri chij ri' cdquinimaj na ri quinbij. Xa c'u
jumulaj chij céc'oji na, xukuje' xa jun ri cajyuk'.

17 Ri ka Tat quinraj in rumal chi quinya ri nu c'aslemal pa cémical,
quinc'astaj chi c'unarech céc'oji chicrinu c'aslemal. 18 Man c'o td jun quesan
ri nu c'aslemal chwe, xane ri in pa wanima' cdpe wi quinya ri nu c'aslemal.
Panu k'ab c'o wiru ya'ic ri nu c'aslemal, xukuje' pa nu k'ab c'o wi ru c'amic
jumul chic. Are wa' ri xintak wi rumal ri nu Tat, —xcha ri Jesus.

19 Aretak ri winak aj Israel xquita wa' we tzij ri', xquichapla u tasic quib
jumul chic. 20E q'uia chque xquibij: ¢Jas che cétatabej alak ri cubij? We achi
ri' c'o jun itzel espiritu che, Xukuje' ch'ujarinak wa', —xecha'.

21Niq'uiaj chi c'ut xquibij: Man c'o té jun winak ri c'o jun itzel espiritu che
rije’ catzijon wa' weri'. (A ccowin pu lo jun itzel espiritu cujak ri qui wak'dch
ri moyah? —xecha'. jMan cuya' taj! —xecha ri'".

Riwinak aj Israel man quecojon td che ri Jesus

22Pa tak ri k'ij ri' xurik ri k'alaj. Are chi' tajin cdban ri nimak'ij pa ri tinimit
Jerusalén, natabal re ri k'ij ri xq'uis u yaquic ri nimalaj rachoch Dios, xjach
c'u pu k'ab ri Dios. 23 Ri Jesus tajin cdwacat pa ri nimalaj rachoch Dios, pa
ri rakan ja re Salomon. 24 Xepe c'u ri winak aj Israel xquimulij quib chrij,
xquibij che: ¢C'd jampa’ cujya la pa sak? Welal ri' ri Cristo, bij ba'la rikas tzij
cidmic, —xecha che.

25Ri Jesus xch'awic, xubij chque: Ya nu bim chic. Ri alak c'ut man cécoj ta
alak ri xinbij. Ronojel ri u takom ri nu Tat chwe chi quinbano, are cic'utuw
na ruc' sakil. 26 Ri alak c'ut man cécojon td alak rumal chi ri alak man jun ta
cuc' ri nu chij, jas ri xinbij chech alak nabe. 27 Ri nu chij quetam nu wéch
aretak quinch'awic. Riin xukuje' wetam qui wiéch, queteri c'u chwij. 28Riin
quinya c'aslemal chque ri man c'o td u q'uisic. Man cdsach ta qui wach, man
c'o té c'u jachin queesan pa nu k'ab. 29 Ri nu Tat, ri nim na u k'ij chquiwéch
conojel, are ri xeyo'w chwe. Man c'o td c'ujachin jun queesan puk'abri Are'.
30Riin, xukuje' ri nu Tat, xa uj jun, —xcha chque.

31Te ri' ri winak aj Israel jumul chic xquic'am abaj rech céquiq'uidk chrij
riJesus. 32Ri Lesﬂs xubij chque: Q'uia u wéch utzil nu banom chuwéch alak
rumal ru chuk'ab ri nu Tat. ;Rumal c'u jachique chque we utzil ri nu banom
quing'uidk alak chabaj? —xcha chque.

33Ri winak aj Israel xech'awic, xquibij: Man cékagq'uiék ta la chabaj rumal
jun chque ri utzil ri banom la, xane rumal chi bim la ri &was u bixic chrij ri
Dios. Rilal xaklal jun achi, banom c'u ib la chi lal Dios, —xecha che.

34RiJesus c'ut xubij chque: PariPixab alak tz'ibtal wi ri xubij ri Dios: “Riix,
ix dioses,” —cécha',—xchari Are'. 35Ketam chiri cubij ru Lok' Pixab ri Dios ri
Tz'ibtalic, man cuya' taj casach u wéach. Ri Dios xubij “dios” chque ri winak ri
xecojon che ru Lok’ Pixab. 36 We ri Dios xinucha' in, te c'u ri' xinutak lok cho
we uwéchulew, ¢jas lo wa' ri cdbij alak chi nu bim ri d&was u bixic chrij ri Dios
rumal chi xinbij chiin u C'ojolri Dios? 37 We man quinbano jachique ri cuban
ri nu Tat, ri alak man rajwaxic taj cécojon alak chwe. 38 We c'u quinbano,
pune ba' man cécojon té alak chwe, cojon ba' alak che ri quinbano rech je ri'
kas quetamaj alak, xukuje' cicoj alak chirika Tat c'o pa wanima' in, xukuje'
riin, in c'o paranima'ri ka Tat.

. 3}-‘;]umul chic are ta xcaj xquic'am bi pa che'. Ri Jesus c'ut xresaj rib pa qui
‘ab.

40 Te ri' ri Jesus xe' jumul chic ch'dkdp che ri nima' Jordan chrelbal k'ij
jawije' ri xuban wi kasna' ri tat Juan nabe, xcanaj c'u chila'. 41 E q'uia winak
c'ut xebe' che rilic, xquibij c'ut: Kas tzij ri tat Juan, pune man xuban ta
cajmabal tak etal, ronojel r1 xubij chrij we achi ri' are kas tzij, —xecha'.

42F q'uia winak c'ut xecojon che ri Jesus chila'.

11

Waral cdikil wi ru cdmical ri tat Ldzaro

1C'o jun achi yawab, Lazaro u bi', ri cdpe pa ri tinimit Betania, ri tinimit
ri e jekel wi ri nan Maria xukuje' ri nan Marta ri ratz. 2 We nan Maria ri', ri
ranab ritat Lazaro ri yawab, are wa' ri xk'ijjow ri c'oc'alaj aceite chrij ri rakan
ri Kajaw Jesus, ri xusu' c'u ruc' ru wi'. 3 We quieb ixokib ri' ri cachalal quib,
xquitak u bixic che ri Jesus: Kajaw, ri Lazaro ri sibalaj utz la ruc', yawab ri
are',—xecha bic.

4 Aretak xuta ri Jesus wa', xubij: Ri cimical ri cuc'am lok we yabil ri' man
are ta q'uisbal re ru c'aslemal, xane xa rech cék'alajinic chi nim u K'ij ri Dios,
Xu}lfuje' rech rumal we yabil ri' cic'utunic chi nim u Kk'jj ru C'ojol ri Dios, —
xcha'.

5RiJesus, pune sibalaj lok' ri nan Marta chuwdéch, xukuje' ru chak', xukuje'
ri tat Lazaro, 6 aretak xbix che chi yawab ri tat Lazaro, Xcanaj na can quieb
k'ij chila' jawije' ri c'o wi. 7 Te c'u ri' xubij chque ru tijoxelab: Jo' chi jumul pa
Judea, —xcha chque.

8 Xquibij c'u ru tijoxelab che: Ajtij, méja' naj ri' ri winak aj Israelrie c'o
chila' xcaj xquicdmisaj la che abaj. ¢Te ri' are caj la que' chi la jumul jela'?
—xecha che.

9 Ri Jesus xubij chque: ¢A mat cablaljuf'1 hora u pam ri Lun k'ij? We jun
winak cébin pak'ij, man cétzak taj, rumal chi céril ru sakil ri k'ij ri caca'y puwi'
ruwéchulew. 10 We c'u ri winak chak'ab cébinic, catzakic, rumal chi man c'o ta
ri sakil pa ru be, —xcha chque.

11 Te c'u ri' xubij chi ri Jests chque: Ri tat Lazaro, ri sibalaj uj utz ruc/,
xwaric, quine' c'ut quinc'asuj na, —xcha chque.

12Te ri' ri tijoxelab xquibij che ri Jesus: Kajaw, we céwaric quel cubij wa' chi
cutzir na, —xecha che.

13 Ri Jesus c'ut are tajin cubij chi ri tat Lazaro xcémic. Are c'u ri tijoxelab
xquichomaj e are' chi are tajin cubij ri waram ri cuban jun winak. 14 Te
ri' xubij ri Jesus chque chi sakil: Ri tat Lazaro ya Xcémic, —xcha'. 15 Ri
in quinquicotic chi man in c'o ti chila'. Are c'u utz na wa' chiwe ix rech
quixcojonic. Jo' ba' jekila’, —xcha chque.

16 Are c'uritat Tomds ri “Gemelo” cuchixic, xubij chque ri niq'uiaj tijoxelab
chicri e rachi'l: Jo' uj xukuje' rech cujecdm ruc',—xcha chque.

Ri Jestis queuc'astajisaj ri cdminakib, cuya qui c'aslemal

17 Aretak xopan ri Jesus, te' xuto chi xque' quiejeb k'ij mukutal chi ri tat
Lé&zaro. 18 Ri alaj tinimit Betania nakaj c'o wi che ri tinimit Jerusalén. Craj c'o
niq'uiaj legua u najal. 19 E q'uia c'u chque ri winak aj Israel e opaninak cho
rachoch ri nan Marta, ri nan Maria, chucu'bisaxic qui c'ux rumal ru camical
ri qui xibal. 20 Aretak ri nan Marta xretamaj chi opanem cuban ri Jesus, xe'
chuc'ulaxic, are c'u ri nan Maria xcanaj can cho ja. 21 Ri nan Marta xubij che
riJesus: Kajaw, we ta c'ola waral, mat xcdm ri nu xibal, —xcha che. 22Wetam
c'ut chironojel ri céta' la che ri Dios, ri Are' cuya na wa' che la, —xcha che.

23RiJesusxubij che: Ria xibal cic'astaj na chquixol ri cdminakib,—xcha che.

24 Ri nan Marta xubij che ri Jesus: Je', wetam chi cédc'astaj na chquixol ri
cdminakib pa ri q'uisbal k'ij, —xcha che.

25 Te ri' xubij ri Jesus che: Riin, in ri' quinc'astajisaj ri ciminakib xukuje'
quinya qui c'aslemal. Jachin ri cdcojon chwe in, pune cicémic, céc'asi chicu
na. 26 Conojel c'uric'd e c'aslic ri quecojon chwe, man quecdm ti wi. ¢A cacoj
wa'? —xcha che ri nan Marta.

27Ri nan Marta Xubi{ che: Je', Wajaw, ri in quincojo chi lal ri' ri Cristo, ru
C'ojol ri Dios, ri ulinak la waral cho ri uwéchulew, —xcha che.

RiJesus cok’ chuchi'ri mukubalric'o wiri tat Ldzaro

28 Aretak xbitaj wa' we tzij ri' rumal ri nan Marta, xe'c, xusiq'uij lok ri nan
l\/lllaria ru chak'. Xak chc'uyal xubij che: Ri Ajtij c'o waral, catusiq'uij, —xcha
che.

29Rinan Maria, xuwi xuto rixbix che, chanim c'u xwalijic, xe' chuch'abexic
ri Jesus. 30 Méja' c'u kas copan ri Jesus pa ri tinimit. C'd c'o chila' jawije’
ri xc'ulax wi rumal ri nan Marta. 31 Ri winak aj Israel, ri e c'o cuc' pa ja
chucu'bisaxic qui c'ux, aretak xquilo chi aninak xwalij bi ri nan Maria, xebe'
ri e are' ruc'. Xquichomaj chijela’ que' chuchi' ri mukubal che ok'e;j.

32 Aretak c'ut xopan ri nan Maria ruc' ri Jesus, xxuqui chuwéch, xubij che:
Wajaw, we ta c'o la waral, mat xcdm ri nu xibal, —xcha che.

33 Ri Jesus, aretak xrilo chi xuchap ok'ej ri nan Maria, xukuje' ri winak aj
Israel ri e petinak ruc', sibalaj xbisonic, c'dx xuna' pa ranima'. 34 Xuta' c'u
chque: ¢Jawije' ri mukutal wi? —xcha chque.

Ri e are' xquibij che: Kajaw, sa'jmpe la, je'ila la, —xecha che.

35 Ri {esﬁs c'ut xok'ic. 36 Xquibij c'u ri winak aj Israel: Chiwilampe' chi
sibalaj lok' chuwéch, —xecha'.

37TJujun c'u chque xquibij: We achi ri' ri xjakow ru wak'dch ri moy, ¢a mat
xcowin tawa' chubanicjun tok'ob cheritat Lazarorech mat xcdmic? —xecha'.

Cdc'astaj ri tat Ldzaro chquixol ri cdminakib

38 Ri Jesus, jumul chic sibalaj c'dx tajin cuna' pa ranima’, xnakajin chuchi'
rijul ri mukutal wi ri tat Lazaro. Are jun pec, cojom c'u jun abaj che tz'apibal
re ru chi'. 39 Ri Jesus xubij: Chesaj alak ri abaj, —xcha chque ri winak.

Are c'uri nan Marta, ri ranab can ri cdminak, xubij che ri Jesus: Kajaw, c'o
chi ruxlab ri' rumal chi xque' quiejeb k'ij wa' cdminak chic, —xcha che.

40 Xubij c'u ri Jesus che: ¢A mat nu bim chawe chi we catcojonic cawil na u
nimarisaxic u k'ij ri Dios? —xcha che.

41 Te ri' xquesaj ri abaj. Ri Jesus xca'y chicaj, xuban orar, xubij: Tat,
quinmaltioxij che la chi xintatabej la. 42 Wetam chi amak'el ronojel Kk'ij
quintatabej la. Xa c'u rumal quech we winak ri' ri e c'o waral, quinbij wa'
rech céquicojo chi are rilal in takowinak la lok, —xcha'.

43 Aretak xbitaj wa' rumal, co xch'awic, xubij: jLazaro, chatel lok! —xcha'.

44 Xel c'u lok ri cdminak, botz'om ri rakan u k'ab ruc' tak atz'iak. Ru palaj
Eistal ruc' jun su't. Ri Jesus xubij chque ri winak: Solo' alak, tzokopij alak

ic,—xcha chque.

Cdgquitzijobela quib ri winak aj Israel jas cdca'n chucdmisaxic ri Jesus

45 Ruc' wa' ri xbantajic, e q'uia chque ri winak aj Israel ri e opaninak
chucu'bisaxic u c'ux ri nan Maria, Xxecojon che ri Jesus. Xquil c'u ri cajmabal
rixubano. 46E c'o c'ujujun chque xebe' cuc'ritata'ib fariseos chubixic chque
ri u banom ri Jesus. 47 Are c'u ri tata'ib fariseos, xukuje' ri qui nimakil ri
sacerdotes xe'quimulij quib cuc' ri qui nimakil ri winak, xquibij: ¢Jas cédka'no?
We achi ri' tajin cuban q'uia cajmabal tak etal, —quecha'. 48 We cékaya can
xak chi je ri', conojel ri winak quecojon na che ri Are'. Quepe c'u na ri k'atal
tak tzij aj Roma, caquiwulij na ri nimalaj rachoch Dios ri cdkamulij wi kib,
caquisach na u wich ri ka tinimit, —xecha'.

49 Are c'uritat Caifés, ri qui nimal ri sacerdotes pa rijunab ri', xubij chque:
Ri ix, xa man c'o ti iwetam, —cécha'. 50 ;A mat quich'obo chi are utz na chke
uj chi cdcdm xajun achi che qui q'uexwdéch ri winak, chuwaéch ri cdsach uwéch
ronojel ri tinimit? —xcha chque.

51Man xak té c'u pa ru chomanic ri tat Caifas xpe wi wa' we tzij ri' ri xubij,
xane rumal chi are quinimal risacerdotes parijunab ri'ri Dios xyo'w wa' pa
ranima’ chi cubij chi riJests cdcdm na rumal quech ri winak aj Israel. 52 Man
xuwi td c'u rumal quech ri winak aj Israel cicdm na ri Jesus, xane che qui
mulixic conojelriralc'ualriDiosrie 1abuninak choronojel ruwéchulew. 53Xa
je ri' ri qui nimakil ri winak aj Israel tzpa ri k'ij ri' xquichap u chomaxic jas
céca'n chucdmisaxic ri Jesus.

54Rumal ri' ri Jesus ya man xuc'ut td chi rib chquiwéch ri winak aj Israel.
Xel bi pa Judea, xe' jela’ chunakaj ri juyub ri citz'inowic, pa jun tinimit Efrain
u bi'. Chila' xc'oji w1 cuc' ru tijoxelab.

55Xa c'u jubik’ craj man curik ri Pascua, jun chque ri qui nimak'ij ri winak
ajIsrael. Eq'uiawinak c'ut patakriniq'uiaj tak tinimit chic xebe' pari tinimit
Jerusalén, méjok ri Pascua, chuch'ajic quib che resaxic ri d&was chquij. 56 Tajin
c'u ciquitzucujriJesus. Aretak e c'o parinimalajrachoch Dios ciquitala u tzijol
chbil tak quib, ciquibij: ¢Jas clbij alak? ¢A cépe ri' pa we nimak'ij o man cépe
taj? —quecha'.

57Ri tata'ib fariseos, xukuje' ri qui nimakil ri sacerdotes, qui yo'm takanic
chi we c'o jun winak retam jawije' c'o wi ri Jesus, chubij wa' chque rech
quecowinic quequichapa lok.

12

Junixok cuk'ij c'oc'alaj cunabal chrij rirakan ri Jestis

1'Wakib K'jj craj na che ri nimak'ij Pascua aretak ri Jesus xe' pa Betania,
ri tinimit ri jekel wi ri tat Lazaro ri Xc'astajisax rumal ri Jesds chquixol ri
clminakib. 2 Chila' c'ut xca'n u banic jun wi'm re benak k'ij chuya'ic u k'ij ri
Jesus. Ri nan Marta tajin cucoj ri wa puwi' ri mesa, are c'u ri tat Lazaro junri
are' t'uyul chi' ri mesa ruc' ri Jesus. 3 Te ri' xpe ri nan Maria ruc'am niq'uiaj
litro c'oc’alaj cunabal re kas nardo.” Sibalaj c'u pakal rajil wa' we cunabal ri'.
Xuk'ij chrij ri rakan ri Jesus, te c'u ri' xusu' ruc' ru wi'. Ronojel c'u ru pam ri
ja xnoj che ru c'oc'al ri cunabal. 4 Te ri' jun chque ru tijoxelab ri Jesus, ri jun
ri cdjachow na, ri Judas Iscariote ru c'ojol ri tat Simon, xubij: 3 ¢Jas che man
X(q'uiyix ta wa' we c'oc'alaj cunabal ri' che oxib cientos quetzales, xyi' ta c'u
ri puak chque ri meba'ib? —xcha'.

6 Man kas tzij ta c'ut chi ri tat Judas xa cutok'obisaj qui wéch ri meba'ib
chi je' xubij wa’, xane rumal chi are jun elak'om. Puk'ab curiare' c'owiri
c'olibal puak. Xa je ri' xcowinic xrelak'aj ri puak ri c'o ruc'. 7 Te ri' xubij ri
Jesus che: jMaban wa' che ri ixok! U c'olom c'u bi ri c'oc’alaj cunabal ri' c'a
méjok quinmukic. 8 Amak'el c'ut e c'o ri meba'ib iwuc', are c'uriin manin c'o
td iwuc' amak'el ronojel k'ij, —xcha chque.

Cdquitzijobela quib ri qui nimakil ri winak aj Israel jas cdica'n chucdmisaxic ri
tat Ldzaro
9E q'uia c'u chque ri winak aj Israel xquito chi ri Jesus c'o pa ri alaj tinimit
Betania, xebe' c'u jela’' man xuwi té che rilic ri Jesus, xane xukuje' che rilic
ri tat Lazaro ri xc'astajisax rumal ri Jesus chquixol ri cdminakib. 10 Are c'u ri
qui nimakil sacerdotes xjunamataj ri qui chomanic chucémisaxic ri tat Ldzaro
xukuje'. 11Rumal c'urechriare' e q'uia chque ri winak aj Israel tajin céquitas
quib chquij ri qui nimakil sacerdotes rech quecojon che ri Jesus.

*
12:3 “Nardo”: Rubi' jun k'ayes ri xcoj chubanic jun c'oc'alaj cunabal ri sibalaj pakal rajil.

CocriJesus pari tinimit Jerusalén

12 E q'uia winak e benak pa ri tinimit Jerusalén che ri nimak'ij Pascua.
Chucab k'ij xquito chi ri Jesds copan na pa ri tinimit. 13 Te ri' xquijol u xak tak
palmas, xquic'am bic, xebe' c'u chuc'ulaxic ri Jesus. Co xech'awic, xquibij:
jChnimarisax u k'ij ri Dios! jUtz re ri petinak pa ru bi' ri Kajaw Dios! jTewchital
ba' ri nim takanel pa qui wi' ri winak aj Israel! —xecha'.

14 Ri Jesus xurik jun burro, xquiejen c'u chrij, jas ri cubij ru Lok’ Pixab ri
Dios ri Tz'ibtalic:

15 Mixej iwib, winak aj Sién.
iChiwilampe'l Petinak ri Jun

ri cdtakan na piwi',
quiejeninak chrij jun burro,
—cécha'.

16 Pa tak ri k'ij ri' ru tijoxelab ri Jestis man xquich'ob té ri tajin cébantajic. Te
curi'aretak xnimarisax u k'ij riJesus, xna'taj chque chironojel wa' ri quilom
are tz'ibtal 1ok chrij ri Are’, ronojel c'ut bantajinak.

17 Ri winak ri e c'o ruc' ri Jesus aretak Xusicguij lok ri tat Lazaro pa ri
mukubal, xuc'astajisaj cu chquixol ri cdminakib, xquitzijoj wa' ri xquilo.
18 Rumal ri' ri winak xebel lok chuc'ulaxic ri Jesus, rumal chi xquetamaj we
cajmabal etal ri' ri xubano. 19 Are c'u ri tata'ib fariseos xquibij chbil tak quib:
Quil ba' alak chi man c'o t4 jas cujcowin chubanic. jChilampe alak! Conojel ri
winak quebe' ruc', —xecha'.

Jujun winak aj Grecia quetzucun che ri Jestis

20 Chquixol ri winak ri e benak pa ri tinimit Jerusalén che k'ijilanic pa ri
nimak'ij, e c'o jujun winak aj Grecia. 21 We winak ri' xeopan ruc' ri tat Felipe
ri aj Betsaida re Galilea, xquibochi'j, xquibij che: Tat, cikaj cikil u wéch ri
Jesus, —xecha che.

22 Ri tat Felipe xe'c, xubij che ri tat Andrés. Te c'u ri' ri quieb chic xebe'c,
xe'quibij che ri Jesus. 23 Te ri' ri Jesus xubij chque: Xurik ri k'ij ri cdnimarisax
nu k'ij in, in ri' ri Ralc'ual ri Dios ri Kas Winak. 24 Kas tzij quinbij chiwe, chi
we man cékaj ri jun u wak'dch trico pa ri ulew rech cék'ayic, tajin wi ri' xak
jun u wak'dch trico. We c'u cék'ayic, citux na ri', cuya c'u na q'uia u wach.
25 Apachin ta ne rilok’ céril wiru c'aslemal, cicdm na wa' ri winak ri', cutzak
naronojel. Apachin c'uri manlok’taj ciril wiru c'aslemal cho we uwéchulew,
cuto' na uwi'ri', curik c'u nari c'aslemal ri man c'o ti u q'uisic. 26 We c'ojun
ri craj cipatdnin chwe, chpet wuc'. Jawije' c'u ri quinc'oji wi, chila’' xukuje'
céc'oji wina ri patdnil we. We c'o jun ri cdpatdnin chwe, cdyi' na u k'ij rumal
ri nu Tat, —xcha chque.

Ri Jesus cutzijoj chi cdicdm na

27 Sibalaj c'dx quinna' pa wanima' cdmic. ¢Jas ta c'u lo ri quinbij na? ¢A
quinbij ta c'ut: “Tat, chinto' la chuwaéch ri cdpe na pa nu wi' cdmic”? Are c'u
wa' I;lu patén in petinak, —xcha ri Jesus. 28 Tat, nimarisaj ba' la u k'ij ri bi' la,
—Xxcha'.

Te cu ri' c'o Jun ri xch'aw lok chicaj ri xubij: Nu nimarisam u K'ij,
quinnimarisaj c'u na u k'ij jumul chic, —xcha'.

29 Are c'u ri winak ri e c'o chila' ri tajin quetatabenic xquibij chi are jun
quidkulja ri xtatajic. Niq'uiaj chic xquibij: Are jun &ngel ri xch'aw ruc', —
xecha'.

30 Te ri' ri Jesus xubij chque: Man rumal t4 wech in xtatajic chi c'o Jun ri
xch'aw lok chicaj, xane rumal iwech ix. 31 Cimic wa' ri k'ij ri cik'at tzij puwi'

we uwdchulew ri'. Cémic ri K'ij ri cipakchix apan ri jun ri catakan puwi' we
uwdchulew. 32 Aretak c'ut ri in quinwalijisax chicaj, conojel queca'y na chwe,
sibalaj cdquicajmaj c'u na nu wich, —xcha ri Jests chque.

33Xubij wa'we tzij ri' chuk'alajisaxic jas u wéch cdmical curik na. 34Xech'aw
c'u ri winak, xquibij che: Ri uj ka tom u siq'uixic pa tak ri ka wuj re ri Pixab
chi ri Cristo céc'asi na pa tak ri k'ij ri junab ri quepetic. ¢Jas c'u che cébij la
chi ri Ralc'ual ri Dios ri Kas Winak cawalijisax na chicaj? ¢Jachin chi c'uri' ri
Ralc'ual ri Dios ri Kas Winak? —xecha che.

35 Te ri' ri Jesus xubij chque: Camic ri' c'a c'o na ri sakil iwuc', xa c'u quieb
oxib K'ij chic c'olic. Chixbin ba' chanim ri c'a c'o ri sakil iwuc', rech man
quixcanaj ta can pa k'ekum. Jachin c'u ri cébin pa k'ekum, man cuch'ob ta
ri' jawije' ri que' wi. 36 Chixcojon che ri sakil cémic, ri c'd c'o na ri sakil iwuc'.
Je ri' rech ri ix, ix winak chic rech ri sakil, —xcha ri Jesus chque.

Xuwi xbitaj wa' we tzij ri' rumal ri Jesus, xe' ri Are', xuc'u' rib chquiwéch.

Riwinak aj Israel man quecojon td che ri Jests
37RiJesus, pune xuban q'uia cajmabal tak etal chquiwéchriwinak aj Israel,

ri e are' man xecojon téd che. 38 Rajwaxic c'ut chi cébantaj na wa' jas ri u
tz'ibam can ri ka mam Isaias ri k'alajisal re ru Lok’ Pixab ri Dios ri cubij:
Kajaw Dios, ¢jachin ta lo ri cojoninak

che ru Lok' Pixab ri Dios ri ka bim?
¢Jachin ta lo chuwéch u c'utum wi

ri Kajaw Dios ru chuk'ab?
—cécha ri'. 39 Rumal ri' man xecowin taj xecojonic, rumal chi xukuje'
xutz'ibaj can ri ka mam Isafas:
40 Ri Dios xuban moy chque, xukuje’

xubano chi xeabajir ri canima’,
rech man céquil td ruc' ri qui wak'ach,
man cdquich'ob té ruc' ri qui chomabal,
man quetzelej td c'u wuc'in

rech quecunatajic, —cécha ri Dios,
—cécha'. 41 Ri ka mam Isaias xubij wa' we tzij ri' rumal chi ri are' xrilo
xnimarisax u k'ij riJesus, xch'aw c'u chrij.

42Pune jeri', e q'uia chque ri winak aj Israel xecojon na che riJesus, xukuje'

nejujun chque ri nimak qui banic. Man xquik'alajisaj ta c'u quib chquiwéach
ri winak rumal chi xquixej quib chquiwéch ri tata'ib fariseos, rech man
queesax ta bi pa ri rachoch Dios. 43 Ri e are' c'ut are utz xquil na chi céyi'
qui k'ij cumal ri winak chuwdéch ri cdyi' qui k'ij rumal ri Dios.

Ru tzij riJesus are cdk'atow na tzij pa qui wi' ri winak

44 Ri Jesus sibalaj co xch'awic, xubij: Jachin ri cicojon chwe in, man xuwi
td chwe in cécojon wi, xane xukuje' cécojon ri' che ri ka Tat ri xintakow
lok. 45Jachin c'u ri quinril in, céril ri' xukuje' ri xintakow lok. 461In ri' ri
quinya sakil, in petinak cho ruwéchulew rech jachin tak ri quecojon chwe,
man quecanaj td can pa ri k'ekum. 47 Jachin c'u ri cuta ri nu tzij, te c'u ri'
man cunimaj taj, man in ta ri' ri quink'atow tzij puwi' chi cic'djisax u wéach.
Je ri', rumal chi ri in man in petinak ti chuk'atic tzij pa qui wi' ri winak
ajuwéchulew, xane in petinak che qui to'ic. 48 Jachin ri xa céretzelaj nu wéch,
man cunimaj ta c'u rinu tzij, c'o ri cdk'atow na tzij puwi' chi céc'djisax u wach.
Ri tzij ri nu bim e are ri' ri quek'atow na tzij puwi' pa ri q'uisbal k'ij. 49 Man
xakta c'u pawe wiin quinch'awic. Ri ka Tatri xintakow lok, are ri Are' u bim
chwe jachique ri quinbij xukuje' jachique ri quinc'utu. 50 Wetam c'ut chi ru



SANJUAN 13:1 184 SAN JUAN 13:20

takanic ri nu Tat are re c'aslemal ri man c'o td u q'uisic. Xa je ri', ri quinbij,
are quinbij jas riin takom wi rumal ri ka Tat.

13

RiJestus cuch'aj ri cakan ru tijoxelab

1Xa c'ujun K'ij chic craj che ri nimak'ij, Pascua u bi'. Retam chi c'u ri Jesus
chi xurik ri k'ij ri cuya na can ruwéchulew, cétzelej c'u ruc' ru Tat. Ri Are'
amak'el ronojel kK'ij sibalaj lok' xeril wi ru tijoxelab cho ruwéchulew. Pa ri
k'ij ri' tajin cuc'ut chquiwach chi sibalaj lok' querilo, chi man c'o té u q'uisic
ri qui lok'al chuwéch.

2 Tajin céca'n ri wi'm re benak Kk'ij. Ri Itzel c'ut u yo'm chi pa ranima’ ri
tat Judas Iscariote ru c'ojol ri tat Simdn chi pa ri ak'ab ri' cujach na ri Jesus.
3Retam c'u ri Jesus chi ronojel takanic yo'm pu k'ab rumal ru Tat. Retam chi
ruc'ri Dios petinak wiri Are', xukuje' chiruc' ri Dios cétzelej wi. 4Xwalij curi
Jesus chi' ri mesa, xresaj ru k'u', xuc'am jun toalla, xuxim c'u wa' xe' ru pam.
5 Te ri' xuya joron pa jun palangana, xuchap u ch'ajic cakan ru tijoxelab,
Xusu' c'u ruc'ri toalla ri ximital xe' ru pam.

6 Aretak craj cuch'aj rakan ri tat Pedro, ri are' xubij che ri Jests: Wajaw, ¢a
céch'aj c'ula ri wakan in? —xcha che.

7 Ri Jesus xch'awic, xubij che: Cémic ri' man cach'ob taj jas ri tajin
quinbano, c'a te' ba' pa jun k'ij chic cach'ob na, —xcha che.

8 Are c'u ri tat Pedro xubij che: Ri in, man c'o td jumul quinya che la chi
céch'ajla ri wakan in, —xcha che.

Ri Jesus xubij che: We man quinch'aj té ri awakan, man cuya' taj catc'oji
wuc',—xcha che.

9 Ri tat Simoén Pedro xubij che: Wajaw, man xuwi té ba' ri wakan, xane
ch'ajalari nuk'ab xukuje' ri nujolom,—xcha che.

10 Are c'u ri Jesus xubij che: Jachin ri te' xto'taj che ri atinem man rajwaxic
ta chic cuch'aj rib, xane xak xuwi chi ri rakan, rumal chi ronojel ru cuerpo
ch'ajch'oj chic. Riix, ix ch'ajch’'oj chic, pune man iwonojel taj, —xcha che.

11 Ri Jesus ya retam chic jachin ri cdjachow na. Rumal ri' xubij: “Man
iwonojel ta ri ix, ix ch'ajch'oj,” —xcha chque.

12 Aretak ri Jesus xto'taj chuch'ajic ri cakan ru tijoxelab, xuc'am ru k'u',
xucoj chrij, xt'uyi chi c'ujumul chi' ri mesa. Xubij c'u chque: ¢A quich'obo jas
quel cubij wa' ri xinban chiwe? —xcha chque. 13 Ri ix quibij Kajtij, xukuje'
Kajaw, —quixcha chwe. Kas tzij ri quibij, rumal chi in c'uri'. 14 We in, riin
Iwajtij, ri in Iwajaw nu ch'ajom ri iwakan, ri ix xukuje' rajwaxic ba' quich'aj
riiwakan chbil tak iwib. 13Riin nu yo'm jun c'utbal chiwéch rech riix xukuje'
je' quibano jas ri nu banom in chiwe. 16 Kas tzij quinbij chiwe chi man c'o t4
jun paténinel ri nim na u banic chuwéch ru patrén, xukuje' man c'o té jun
tako'n ri nim na u banic chuwdéch ri takowinak bic. 17 We quich'ob wa' we ri',
quitakej c'u u banic, utz c'uiwe ri', —xcha chque.

18 Ri tajin %uinbi' chanim, man quinbij té& wa' chiwij iwonojel ri ix. Ri
in wetam jachin tak ri e cha'tal wumal. Rajwaxic c'ut je' cdbantaj na jas ri
cubij ru Lok’ Pixab ri Dios ri Tz'ibtalic: “Ri jun ri cdwi' junam wuc' u banom
u c'ulel chwe,” —cécha ri'. 19 Quinbij wa' chiwe chanim c'a4 méja' cébantajic,
rech aretak cébantaj wa', ri ix quicojo chi In Ri'. 20 Kas tzij quinbij chiwe, chi
jachin ri cuc'ulaj ri quintak bic, in ri' quinuc'ulaj. Jachin c'u ri quinuc'ulaj in,
cuc'ulaj ri' ri xintakow lok, —xcha ri Jesus chque ru tijoxelab.

Ri Jesus cubij chi cdjach na rumal ri tat Judas

21 Aretak xbitaj wa' we tzij ri' rumal ri Jesus, sibalaj xuna' c'éx pa ranima'.
Kas chi sakil xubij chquiwach ru tijoxelab: Kas tzij quinbij chiwe chi jun
chiwe are quinjachow na, —xcha chque.

22 Te ri' ri tijoxelab xquichap u ca'yexic quib ri jun ruc' ri jun chic, man
xquich'ob té c'ujachin ri tajin cubij riJesus. 23 Jun chque ru tijoxelab riJesus,
ri jun ri sibalaj lok' chuwéch™ tajin céwi' chuxcut chi' ri mesa. 24Ri tat Simén
Pedro xubij che rare' pa memal chi cuta' che ri Jestsjachin ri tajin cubij. 25 Te
ri'ri are' xkeb ruc'ri Jesus, xuta' che: Wajaw, ¢jachin ri' ri cdbijla? —xcha che.

26 Xch'aw c'u ri Jesus, xubij che: Quinrub na jun ch'dkap caxlan wa. Jachin
c'u che ri quinya wi wa', are ri are',—xcha che.

Xurub c'urich'dkap caxlan wa, xuya che ri tat Judas Iscariote, u c'ojol ri tat
Simon. 27Xuwi xc'amtaj ri ch'dkap caxlan wa rumal ritat Judas, xocri Satands
pa rahnimﬁi'. Xubij c'uri Jesus che: Ri cachomaj cabano, chabana wa' chanim,
—xcha che.

28 Man c'o td c'u jun chque ri tajin quewi' chi' ri mesa ri xuch'obo jas che
ri Jests xubij wa' we tzij ri' che. 29 Quetam c'ut chi ri tat Judas pu k'ab c'o
wiri c'olibal puak, rumal ri' jujun xquichomaj chi rifl)esﬁs are tajin cubij che
chi culok' ri rajwaxic chque che ri nimak'ij o cuya jubik’ puak che qui to'ic ri
meba'ib. 30 Xuwi c'u xc'amtaj ri ch'dkap caxlan wa rumal ri tat Judas, xel bi ri
are'. Chak'ab chic'uri'

Ric'ac'takanic ri xuyari Jesus

31 Aretak elinak chi bi ri tat Judas, xubij ri Jests: Cmic cék'alajin na chi
kas nim nu Kk'jj in, in ri' ri Ralc'ual ri Dios ri Kas Winak. Rumal c'u wech in
cénimarisax na u K'ij ri Dios. 32 We rumal wech in, in ri' ri Ralc'ual ri Dios ri
Kas Winak, cdnimarisax na u k'ij ri Dios, xukuje' ri Dios cunimarisaj na nu k'ij
in. Chanim c'ut cuban na wa'. 33Ix ri', ix je' ta ne alaj tak walc'ual, man naj
té chic in c'o iwuc'. Ri ix quinitzucuyj na. Jas c'u ri xinbij chque ri winak aj
Israel, je' xukuje' quinbij chiwe ix: Man quixcowin taj quixe' chila' jawije' r1
quine' wi in. 34 Quinya c'u can we c'ac' takanic ri' chiwe: Chiwaj iwib chbil
tak iwib. Je'jas riin quixwaj, je' ba' chibana ix, chiwaj iwib chbil tak iwib.
35 We quiwaj iwib chbil tak iwib, conojel ri winak ciquetamaj na chi ri ix, ix
nu tijoxelab, —xcha ri Jesus chque.

Ri Jesus cutzijoj apanok chiri tat Pedro cubij na chi man retam td u wdch

36 Ri tat Simon Pedro xuta' che ri Jesus: Kajaw, ¢jawije' que' wila? —xcha
che.

RiJesusxch'awic, xubij che: Jawije' ri quine' wi, ri at man catcowin taj cate'
wuc' camic. C'd te c'uri' cate' na wuc',—xcha che.

37Xubij c'u ri tat Pedro che: Wajaw, ¢jas che man quincowin taj quine' uc'
la cdmic? Ri in quinya nu tzij chi quincdm rumal ech la, —xcha che.

38 Ri Jesus xch'awic, xubij che: ¢ A Kkas tzij caya a tzij chi catcdm rumal wech
in? —xcha che. Kas tzij quinbij chawe chi cabij na oxmul chi man awetam
td nu wich méjok cok' r1 ama' ac',—xcha che.

14

Waral cakilwichirijesus are je'jas jun bericopanruc'rika Tat chila’ chicaj
1Xak mék'oxow iwanima'. Chicu'ba i c'ux chrij ri Dios, xukuje’ chicu'ba i
c'ux chwij in. 2 Cho rachoch ri nu Tat c'o q'uia ri je'l tak ja ri cuya' quixc'oji

* 13:23 Pariwujri' ri xtz'ibax rumal ri San Juan, aretak ri Juan céch'aw chrij chbil rib, amak'el cubij
chi are “ri tijoxel ri sibalaj lok' quil wi rumal ri Jests” o “ri sibalaj lok' chuwéch”.

wi. We ta mat je ri', nu bim ta ri' chiwe. Quine' ba’, quinbana u banic jun
jari cuya' quixc'oji wi. 3 Aretak in benak chic, bantajinak chi u banic ri Ija
ri quixc'oji wi, quinpe chi na che i c'amic bi wuc' rech ri ix quixec'ol chila’
jawije' riin c'o wi. 4Ri ix iwetam jawije' ri quine' wi, xukuje' iwetam ri be ri
copan chila', —xcha ri Jesus chque ru tijoxelab.

5Ri tat Tomads xubij che: Kajaw, man ketam taj jawije' ri que' wila. ¢Jas ta
c'u cdka'n che retamaxic ri be? —xcha che.

6 Ri Jesus xch'awic, xubij che: In ri' quinc'ut ri be, ri in quinc'ut ri kas tzij,
xukuje' ri in quinya na ri c'aslemal.” Xak xuwi rumal wech in jun winak
cécowinic copan ruc' ri ka Tat. 7 We ta ri ix kas iwetam nu wéch, iwetam ta u
waéch ri' ri nu Tat xukuje'. Iwetam chi c'u u wéch ri' cdmic rumal chi amak'el
tajin quiwil u wéch ri Are', —xcha che ri tat Tomas.

8 Te ri' xubij ri tat Felipe che: Kajaw, c'utu ba' la ri ka Tat chkawéch, xuwi
wa' rajwaxic chke, —xcha che.

9RiJesus xch'awic, xubij che: Felipe, ojer chiri'in c'o iwuc', ste curi' man
awetam t4 nu wéch? Jachin ri rilom nu wéch in, rilom u wéch ri' ri nu Tat.
¢Jas che cata' chwe chi quinc'ut ri ka Tat chiwéch? 10 ;A mat quicojo chiriin,
in c'o ruc' ri ka Tat, xukuje' chi ri ka Tat c'o wuc' in? Ri tzij ri quinbij chiwe
man xak td in quinbinic. Ri ka Tat ri cdjeki wuc' in, are ri Are'ri cabanow ri
chac. 11 Chicojo' chiriin, in c'oruc'rika Tat, xukuje' chirika Tat, Are c'o wuc'
in. We man je ri', chixcojon ba' chwe rumal ri quinbano. 1% Kas tzij quinbij
chiwe, chijachin ri cdcojon chwe, cuban na re xukuje' ri cajmabal ri quinban
in. Nimak tak cajmabal c'ut chuwéch wa' cuban na rumal chi ri in quine'c
jawije' ri c'o wi ri ka Tat. 13 Ronojel c'u ri cf{uita' cherika Tatparinubi|,riin
quinban narechriinu C'ojol ri Dios quink'alajisaj chi nim na u K'ij ri ka Tat.
14Ri in quinban na apachique ri quita' chwe pa ri nu bi'.

RiJests cubij chi cutak na lok ri Lok'alaj Espiritu

15 We ri ix kas quiniwaj, quinimaj na ri' ri nu takanic. 16 Ri in c'ut
quinbochi'j na ri nu Tat chi cutak lok Jun ri quixuto’, ri cuwalijisaj na
iwanima', rech céc'oji iwuc' amak'el ronojel k'ij. 17 Are wa' ri Lok'alaj Espiritu
ri cubij ri kas tzij. Ri winak ajuwéchulew man quecowin taj cdquic'amo rumal
chi man quilom td u wéch, xukuje' man quetam td u wach. Are c'u ri ix
iwetam uwéachrumal chiriAre' c'o iwuc', cdjeki c'una pariiwanima' amak'el
ronojel k'ij. 18 Man quixinya td canok xak i tuquiel. Quintzelej na lok rech
quinc'oji iwuc'. 19 Xak quieb oxib k'ij chic, ri winak man céquil t4 chi na nu
wéch. Are c'u ri ix, ix quiwil na nu wéch. Ri ix c'ut quixc'asi na rumal chi
riin, in c'aslic. 20 Pa ri k'ij ri' ri ix quiwetamaj na chi ri in, in c'o ruc' ri nu
Tat, xukuje' chi ri ix, iX c'o wuc' in. Quiwetamaj na chi ri in, in c'o iwuc'
ix. 21Jachin ri retam ri nu takanic xukuje' cunimaj wa', cuc'ut ri' chi kas tzij
quinraj. Lok’ c'ut quil wi na rumal ri nu Tat jachin ri quinraj. Ri in xukuje’
lok' quinwil wi, quinc'ut c'u na wib chuwéch.

22Ritat Judas (man are té ri Judas Iscariote) xuta' che riJesus, xubij: Kajaw,
¢jas 1o wa' chi chkawéch uj cac'ut wi ib la, man chquiwach t4 c'u ri winak
ajuwéchulew? —xcha che.

23RiJesus xch'awic, Xubif' che: Jachin ri quinraj cunimaj ri' ri quinbij. Lok’
c'ut quil winariare' rumal ri nu Tat. Ri nu Tat, xukuje' riin cujpe na, cujjeki’
na ruc'. 24Jachin ri man quinraj taj man cunimaj té ri' ri quinbij. Ri tzij ri
tajin quitatabej man are ta nu tzij in, xane u tzij ri nu Tat ri xintakow lok.

* s a5 s " Fr 3 T s TSR] »
14:6 Ritzij pa griego are wa" “Inri' ri be, in ri' ri kas tzij, in ri' ri c'aslemal”.

25 Tajin quinbij ronojel wa' we tzij ri' chiwe che tak ri k'ij ri' ri c'd in c'o
iwuc'. 26 Are c'u ri Lok'alaj Espiritu ri cutak na lok ri nu Tat pa ri nu bi' rech
quixuto', rech cucu'bisajic'ux, ri Are' c'ut cuc'ut na ronojel chiwéch. Cuna'taj
c'u na chiwdch ronojel ri nu bim chiwe.

27 Ruc' utzil quixinya canok. Quinya chiwe chi cuxlan ri iwanima', man
junam td c'uwa' ruc' ri ciquiya ri winak ajuwéchulew. Médk'oxow ba' iwanima/,
mixej c'u iwib. 28 Ri ix xito aretak xinbij chi quine'c, quinpe chi c'u na jumul
chicrech quinc'ojiiwuc'. We ta kas tzij quiniwaj, xixquicot ta ri' aretak xinbij
chi quine'ruc' ri nu Tat. Jeri', rumal chirinu Tat are nim na u k'ij chnuwéch
in. 29 Quinbij apan wa' we ri' chiwe c'd méja' cibantajic, rech aretak cdbantaj
wa', quixcojon na.

30Man c'o té chi q'uia tzij quinbij chiwe. Cépe c'urijunric'o u takanic puwi'
we uwdéchulew. Man cécowin td c'uri are’ citakan pa nu wi' in. 31 Rajwaxic wi
chi je' cibantaj na wa', rech ri winak céquetamaj chi lok' ri nu Tat chnuwéch,
quinban c'utjasriin utakom wi. jChixwalijok! Chujel bi waral, —xcha ri Jesus
chque ru tijoxelab.

15

Waral cdkil wiri c'utbal chrij rijuwi’ uvas

11In ri' ri juwi' uvas, ri kas utzalaj tico'n. Ri nu Tat c'ut, Are ri ajchac
ri queilow ri juwi' tak uvas. 2 Conojel ri alaj tak u k'ab ri juwi' uvas ri
man ciquiya td qui wach que'resaj na apanok. Are c'u ri cdquiya qui wich
querilo queuban qui banic rech sibalaj quewéchin na. 3 Ri ix ch'ajch'oj chi
ri iwanima' rumal ri tijonic ri nu yo'm chiwe. 4 Chibana ba’ xa jun wuc' in,
jas ri in nu banom xa jun iwuc' ix. {e' jas jun alaj u k'ab ri juwl’ uvas man
cécowin taj cuya u wich xak u tuquiel we man tikil che ri rakan, je ri' xukuje'
riix, ix je'jasjun tico'n ri man cawéchin taj we man quiban xa jun wuc' in.

S5Inri'rijuwi' uvas. Are c'uriix, ix ri alaj tak u k'ab ri juwi' uvas. Jachin ri
cuban xajunwuc'in, quinban c'uxajuninruc'riare’, areri' sibalaj ciwéchin
na. Man c'o té c'u jas quixcowin ix chubanic we man in c'o in iwuc'. ¢ Jachin
ri man cuban ti xa jun wuc' in, cdq'uidk na apanok, cichaki'j c'u na je'jas ru
k'ab tak ri che' ri quemolic, queporox pa k'ak'.

7Weriix xaix jun wuc'in, man césach ti c'uri nu tijonic chiwe, cuya' quita’
jachique ri quiwaj, cdya'taj c'u na wa' chiwe. 8 Ri nu Tat cinimarisax na u k'ij
aretakriix je' quiban wa'jas juwi' uvas ri sibalaj cidwéchinic. Je wa' ri' kas tzij
quixoc che nu tijoxelab. 9Ri in quixwaj ix jas ri nu Tat quinraj in. Chitakejba’
quiwaj iwib jas rinu banom in chiwe. 10 We quinimaj ri nu takanic, quitakej
nari' quiwaj iwib jas ri nu banom in chiwe je'jas ri in quinnimaj ru takanic
rinu Tat, ri Are' c'ut tajin wi lok' quinrilo.

117e' quintzijoj wa' chiwe rech quixquicot wuc', je c'u ri' kas céquicot na
ri iwanima'. 12Ri nu takanic are wa': Chiwaj iwib chbil tak iwib, je' jas riin
quixwajix. 13Rirutzilranima'jun winak rimas nimri cuya' cdc'oji paranima’
are la' chi cuya ri' ru c'aslemal che qui q'uexwéch ri e utz ruc'. 14 Ri ix kas ix
utz wuc' in we quibano jas ri quixintak wi. 15 Ya man quinbij té paténil tak
we chiwe, rumal chi ri paténinel man retam té ri' jas ri cuban ru patrc’m. Xane
quinbij chiwe chi kas ix utz wuc' in rumal chi nu c'utum chiwach ronojel ri
u bim ri nu Tat chwe. 16 Ri ix man xinicha' td in, xane in ri' ri xixincha' ix.
Xinya c'upik'ab chije'quibanojasjuwi' uvasrisibalaj cdwdchinic. Ri wachinic
ri quiya man cédsach td u wich. Je c'u ri' ri nu Tat cuya na chiwe jachique ri

quita’ che pa ri nu bi'. 17 Are ba' wa' ri quixintak wi: Chiwaj iwib chbil tak
iwib ri jun ruc' rijun chic, —xcha chque.

Riwinak ajuwdichulew cdquetzelaj u wich ri Jesus xukuje'ri e rechri Are’

18 We ri winak ajuwéchulew céquetzelaj i wéch, chiwetamaj chi in ri' xquet-

zelaj nu wich nabe. 19 We ta ri ix, ix rech ruwéchulew, ri winak ajuwéchulew

uixcaj ta ri', je' jas ri e are' sibalaj quecaj ri cachi'l. Ri in c'ut xixincha'
chquixol ri winak ajuwéchulew, rumal c'u ri' ri winak ajuwdchulew cdquetzelaj
i wéch rumal chi man ix jun t chi cuc'. 20 Chna'taj ba' chiwe jas ri xinbij
chiwe: “Man c'o téd jun paténinel ri nim na u banic chuwéch ru patrén.”
We ri in cdban c'dx chwe cumal ri winak, ri ix xukuje' ciban na c'dx chiwe
cumal. We c'u qui nimam ri nu tijonic in, Xxukuje' cdquinimaj na ri i tijonic
ix. 21Ronojel wa' we c'dx ri' cdban na chiwe cumal ri winak rumal wech in,
rumal chi man quetam ta u wéach ri xintakow lok.

22 Mat c'o qui mac we winak ri' we ta mat xinpe che qui tzijobexic. Cimic
c'utman cuya' taj ciquibij chi man c'o td qui mac. 23Jachin c'u tak ri ciquetzelaj
nu wéch in, cdquetzelaj u wéch ri' ri nu Tat xukuje'. 24 Mat c'o qui mac ri' we
ta mat c'o ri nu banom chquixol ri man c'o ta chi jun banowinak. Ri e are’
c'ut quilom ronojel ri nu banom. Pune je ri' cdquetzelaj nu wéch in, xukuje'
céquetzelaj u wéch ri nu Tat. 25 Rajwaxic c'ut chi je' cibantaj na wa' rumal chi
kas je'quel najasritz'ibtal can pariqui Pixab: “Xquetzelaj nu wéch, man c'o
td c'u mac xinban chquij,” —cécha'.

26 Aretak c'ut cépe ri Jun ri citoban chiwe, ri cuwalijisaj iwanima’, ri
Lok'alaj Espiritu ri cubij ri kas tzij, ri quintak na lok aretak in c'o chiruc'ri ka
Tat, ri Are' cuk'alajisaj na ri kas tzij chwij. 27 Ri ix xukuje' quik'alajisaj na ri
kas tzij chwij, rumal chiriix c'olinak wuc' petinak lok, —xcha ri Jesus chque
ru tijoxelab.

16

1 Quinbij wa' we tzij ri' chiwe rech man cuban ta quieb i c'ux, quixtzak
c'ut. 2 Quixesax c'u na lok pa tak ri rachoch Dios. Je ri' chi copan na ri k'jj
aretak apachin ri quixcdmisanic cuchomaj na chi tajin cépaténin che ri Dios.
3Je' cdca'n na wa' rumal chi man c'o td jumul ri kas xquetamaj u wéch ri nu

Tat, man c'o té c'u jumul ri Xxquetamaj nu wéch in. 4 Quinbij apan ronojel
wa' chiwe, rech aretak curik r1 k'ij ri', cina'taj chiwe chiri in nu bim chi wa'
chiwe, —xcha ri Jesus.

Waral cdikil wiri cuban ri Lok'alaj Espiritu

Man xinbij td wa' chiwe petinak lok rumal chiriin, in c'o iwuc'. 5 Camic c'ut
quine'c rech quinec'ol ruc' ri Jun ri xintakow lok. Man c'o ti c'u jun chiwe
cuta' chwe jawije' ri quine’ wi. 6 Xa c'u xixbisonic rumal chi xinbij wa' we tzij
ri' chiwe. 7Quinbij c'u ri kas tzij chiwe: Are utz na chiwe ix chi quine'c. We ta
c'u man quine'c, man cépe ta ri' ri Jun ri cdc'oji iwuc' che i to'ic, ri cuwalijisaj
iwanima'. We c'u quine'c, quintak na lok. 8 Aretak cépe ri Are' cuya na pa
canima' ri winak chi cdquich'obo chi c'o qui mac, chirajwaxic cdca'nrijicomal
pari qui c'aslemal, xukuje' chi ri Dios cuk'at na tzij pa qui wi'. 9 C'o qui mac
rumal chi man quecojon td chwe. 10 Ciquetamaj c'u na chi rajwaxic u banic
ri jicomal pa ri qui c'aslemal rumal chi ri in quine' ruc' ri nu Tat, ri ix c'ut
man quiwil td chi na nu wéch. 11 Caquetamaj na chi ri Dios cuk'at na tzij pa
qui wi' rumal chi ri jun ri citakan puwi' ruwéchulew k'atom chi tzij puwi' chi
Cac'djisax u wéch.

12 Q'uia na ri cwaj quinbij chiwe, man quixcowin ti c'u chuch'obic wa'
cdmic. 13 Aretak c'ut cépe ri Lok'alaj Espiritu ri cubij ri kas tzij, cuc'ut na
ronojel ri kas tzij chiwdch. Man xak td c'u pa re wi cich'awic, xane are cubij
ronojel ri cuto, cuc'ut c'u na chiwéch jas ri cdbantaj na. 14Ri Are' cunimarisaj
na nu k'ij in rumal chi cuc'am na ri wech in, cuc'ut c'u na wa' chiwéch ix.
153 Ronojel ri c'o ruc' ri nu Tat are wech in xukuje'. Rumal ri' xinbij chi ri
Lok'alaj Espiritu cuc'am na ri wech in, cuc'ut c'u na wa' chiwéch ix.

Ribis cyjala na pa quicotem

16 Xak f'ubik‘ chic, te c'u ri' ri ix man quiwil td chi na nu wéch. C'a te c'u
ri' quiwil chi na jumul nu wéch pa quieb oxib K'ij, rumal chi quine'c rech
quinec'ol chila' jawije' ri c'o wiri ka Tat, —xcha chque ru tijoxelab.

17 Te ri' jujun chque ru tijoxelab xquitala chbil tak quib, X(}uibi': ¢Jas quel
cubij wa'? Cubij chke chi xak jubik' chic, te c'u ri' man cékil ta chi u wach.
C'4 te c'u cékil chi na u wéch jumul chic pa quieb oxib k'ij rumal chi que’ jela’
jawije' ri c'o wiri ka Tat. 18 ;Jas lo wa' ri craj cubij chi “xak jubik' chic”? Man
cakach'ob taj jas ri tajin cubij, —xecha'.

19 Ri Jesus xuch'obo chi c'o jas ri cécaj cdquita' che, xubij c'u chque: Riin
xinbij chiwe chi xak jubik' chic, te c'u ri' man quiwil ti chi nu wéch. C'a
te c'u quiwil chi na jumul nu wich pa quieb oxib K'ij. ¢A are wa' ri tajin
quitala chixol chbil tak iwib? 20 Kas tzij quinbij chiwe chi ri ix quixok' na,
quixbison na, are c'u ri winak ajuwéchulew quequicot na. Pune c'u je ri', chi
riix quixbison na, riibis cujala na pa quicotem. 2! Aretak cperik'ijri quil na
uwachriraljunixok, cabisonic rumal chi xurik rik'ijre rik'oxom. Aretak c'ut
rilom chi u wéch riral, man céna'taj ta chiri k'oxom che rumal ri quicotemal
ri cuna’ chiilom u wéch jun alaj ac'al cho ruwéchulew. 22Je c'u ri' ri ix, cAmic
quixbisonic. Ri in c'ut quinwil chi na i wéch jumul chic, te c'u ri' cdquicot c'u
nﬁ_ri iwanima'. Are jun quicotemal wa' ri man c'o td jun cdcowinic quesan
chiwe.

23Pa ri k'ij ri' man c'o ta chi jas quita' na chwe. Kas tzij quinbij chiwe chi
ri ka Tat cuya na chiwe ronojel ri quita' che pa rinubi'. 24 C'd we cémic ri' ri
ixman c'o ta jasriitom parinubi'. Chita' ba', cdya'taj c'u na chiwe rech kas
cdquicot ri iwanima', —xcha chque.

Ri Jesucristo ch'acaninak na puwi' ruwdchulew

25 Nu bim wa' we tzij ri' chiwe cuc' tak c'utbal. Curik c'u na ri k'ij aretak
man quintzijon td chi iwuc' cuc' tak c'utbal. Xane chi sakil chic quintzijon
na iwuc' chrij ri ka Tat. 26 Pa ri k'ij ri' c'o ri quita' na che ri Are' pa ri nu bi".
Man quinbij té c'u chiwe chi quinbochi'j ri nu Tat pi wi'. 27]e ri', rumal chi ri
ix, ix Iok' chuwéch ri nu Tat. Ix lok' chuwéch rumal chi ri in, in lok' chiwéch
ix, quicoj c'ut chi ruc' ri Dios in petinak wi. 28 Xinel lok ruc' ri ka Tat rech
quinpe waral cho we uwdéchulew, cdmic chi c'ut tajin quinya can ruwéachulew
rech quintzelej ruc' ri ka Tat, —xcha ri Jesus chque.

29 Te ri' xquibij ru tijoxelab ri Jesus: Cdmic kas chi sakil tajin cétzijonla, man
tajin té cécojla c'utbal. 30 Camic ketam chic chi etam la ronojel. Man rajwaxic
taj chic'ojunc'ojas cuta' chela. Rumal ri' cikacojo chi ruc' ri Dios petinak wi
la, —xecha che.

31Ri Jesus xch'awic, xubij chque: ¢A tzij ri' chi cdmic kas quixcojonic? —
céicha'. 32 Petinak c'u rik'ij, cimic c'u ri' aretak ri ix quixjabun na. Chijujunal
quitzucuj najawije' quixe' wi, quiniya c'u na can nu tuquiel. Man quincanaj
td c'una can nu tuquiel rumal chiri ka Tat are c'o wuc'. 33 Quinbij wa' we tzij

ri' chiwe rech cuxlan ri iwanima' rumal chi xa ix jun wuc'. Cho ruwéchulew
quirik na c'dx. jMixej ba' iwib! Ri in c'ut, in ch'acaninak puwi' ruwéchulew.

17

RiJesus cuban orar pa qui wi' ru tijoxelab

1 Aretak xbitaj wa' we tzij ri' rumal ri Jesus, xca'y chicaj, xubij: Tat, xurik ri
K'ij. Nimarisaj ba'la u K'ij ri C'ojol la, rech xukuje' ri C'ojol la cunimarisaj ri
k'ijla. 2Yo'm c'u la takanic pu k'ab ri C'ojol la pa qui wi' conojel winak rech
cuya ri c'aslemal ri man c'o ti u q'uisic chque ri xeya la che. 3Ri c'aslemal ri
man c'o ti u q'uisic are wa' chi cdquetamaj wéch la chi xuwi rilal, lal kas Dios,
xukuje' chi cdquetamaj u wéch ri Jesucristo ri xtak la lok.

4Ri in, nu nimarisam k'ij 1a waral cho ruwéchulew xukuje' nu q'uisom u
banic ri xintak la chubanic. 5 Cimic c'ut, Tat, ya la chwe chi c&nimarisax nu
K'ij uc'la jas ri nu banom nabe aretak méjok xban ruwéchulew.

6 Ri winak ri xecha' la chquixol ri winak cho ruwéchulew rech queya la
chwe, nu bim chque jachin ri lal. E ech la wa’, Xxeya c'u la chwe. Ri e are’
c'ut qui nimam ri tzij la. 7 Cémic ri e are' quetam chi ronojel ri xya la chwe
uc' la petinak wi. 8 Nu yo'm c'u ri tzif' la chque ri xya la chwe, xquicoj c'u pa
canima'. Xquich'obo chi kas tzij uc' la in petinak wi, xukuje' xquicojo chi ri
lal xintakow la lok.

9 Quinbochi'n che la pa qui wi'. Man quinbochi'n ti che la pa qui wi' ri
winak ajuwéchulew, Xane pa qui wi' ri winak ri xeya la chwe, rumal chi e ech
la wa'. 10 Ronojel ri wech in ech la wa', are c'u ri ech la wech in wa'. Cumal
c'urie are' cék'alajinic chi sibalaj nim na nu k'ij.

11 Ri in man quincanaj té chic cho ruwéchulew. Ri e are' c'ut quecanaj
na can cho ruwachulew. Riin quine'c rech quinc'oji uc'la. Lok'alaj ka Tat,
chechajij ba' la ruc' ri chuk'ab la ri winak r1 xeya la chwe, rech kas céca'n
xa jun, jas ri in, rilal xa uj jun. 12 Aretak xinc'oji cuc' ri e are' waral cho
we uwdchulew, xeinchajij xukuje' xeinto' ruc' ri chuk'ab la conojel ri xeya la
chwe. Man c'o td jun chque ri xsachic, xane xak xuwi ri jun ri yo'm chrij chi
césachic rech je' cabantajic jas ri cubij ri Lok’ Pixab la ri Tz'ibtalic.

13Camic c'ut quine' chila' jawije'ric'owila. Che c'uwe chanimri'riinc'ona
cho ruwéchulew, quinbij can wa' we tzij ri' chque rech ri e are' kas céquina' pa
canima' ri quicotemal ri quinna' in pa ri wanima'. 14 Nu yo'm ri tzij la chque.
Quetzelax c'u qui wéch ri e are' cumal ri winak ajuwéchulew, rumal chiri e
are' man e rech td ruwéchulew je' jas ri in man in rech tad ruwéchulew. 15 Man
quinta'ti che la chi queesajla bi cho ruwéchulew, xane quinbochi'n che la chi
queto' la chuwdéch ri Itzel. 16Je' jas ri in man in rech td ruwéchulew, ri e are'
xukuje' man e rech t4 ruwéchulew. 17 Chetasa la chrij ronojel u wach mac ruc'
ri kas tzij rech cdquijach quib pa k'ab la. Ri Lok’ Pixab la are ri kas tzij. 18 Jas
ri lal xintak la lok chquixol ri winak ajuwéchulew, ri in xukuje' queintak na
biri e are' chquixol ri winak ajuwéchulew. 19 Rumal c'u quech ri e are' ri in
quinjach wib pa k'ab la, rech ri e are' xukuje' cdquijach quib pa k'ab la rumal
ri kas tzij, cdquitas c'u quib chrij ronojel u wéch mac.

20 Man quinbochi'n t4 c'u che la xak xuwi Ea qui wi'ri e are', xane xukuje'
pa qui wi'ri c'a te' quecojon na chwe, aretak céquita ri tzij ri cdquitzijoj na ri
e are'. 21 Quinbochi'n che la chi conojel ri e are' kas cica'n na xa jun, chi kas
Céca'n ta na xa jun junam kuc' uj, Tat, je' jas rilal c'o la wuc' in, xukuje' ri in,
in c'o uc'la. Kas tzij ta ba' cica'n xa jun rech ri winak ajuwachulew caquicojo
chi lal xintakow la lok. 22 Ri in nu nimarisam qui k'ij jas ri u nimarisaxic nu
k'ijin banom la, rech xa e jun, je'jas rilal riin xa uj jun. 23Riin, in c'o cuc', ri

lal c'ut c'o la wuc' in, rech ri e are' kas cdca'n na xa e jun, rech je ri' ri winak
ajuwdchulew cdquich'obo chi lal xintakow la lok, xukuje' chi e lok' chuwéch la
jasriin, inlok' chuwéch la.

24Tat, lal xeyo'w la chwe, cwaj c'ut chi quec'ol na wuc' in jawije' ri quinc'oji
wi na in rech céquilo chi yo'm la chwe chi sibalaj nim nu k'ij in. Ojer c'ut in
lok' chuwéch la tzaretak méjok cdban ruwéchulew. 25 Tat, lal ri jicom anima'
la, ri winak ajuwéachulew man kas quetam td wéch la, riin c'ut wetam wéchla.
Ri winak c'ut ri e yo'm la chwe quetam chi lal ri' xintakow la lok. 26 Nu bim
chque jachin ri lai, quintakej c'u na u bixic wa' chque, rech jas ri nu lok'al in
chuwadch la, je' quilok'al ri e are' chuwdéch la. Je ri'rech riin kas quinc'oji na
cuc',—xcha ri Jesus che ri ka Tat.

18

Cchap ri Jesus cumal ri winak

1 Aretak xbitaj we tzij ri' rumal ri Jesus, xel bi ri Are'. Junam cuc' ru
tijoxelab xe' ri Are' ch'dkép che ri binel ja', Cedrén u bi'. Chila' c'o wi jun
ch'dkap ulewrietictalwiriche', chila' c'utxoc wiriJesus erachi'lru tijoxelab.
2 Ri tat Judas ri tajin céjachow ri Jesus xukuje' retam are' ri ch'dkap ulew ri'
rumal chiri Jesus q'uia mul c'olinak chila’ cuc' ru tijoxelab. 3IIe ri'ritatJudas
xopan chila' e rachi'ljumulaj soldados, xukuje' jujun chajinelab re ri nimalaj
rachoch Dios ri e takom bi cumal ri qui nimakil ri sacerdotes xukuje'ritata'ib
fariseos. We winak ri' cuc'am qui machetes, cuc'am qui ldmpara, cuc'am c'u
qui chdj. 4Retam chi c'u ri Jesus ronojel ri cdban na che. Rumal ri' xel apan
chquiwdach ri winak, xuta' chque: ¢Jachin ri catzucuj alak? —xcha chque.

5Ri e are' xech'awic, xquibij che: Ri Jesus ri aj Nazaret, —xecha'.

Ri Jesus xubij: In ri', —xcha chque.

Ri tat Judas ri tajin céjachowic c'o chila’ chquixol. ¢ Aretak ri Jesus xubij: “In
ri”, pac'alic xebe'c, xetzak c'u pulew. 7 Te ri' ri Jesus xuta' chi jumul chque:
¢Jachin ri cdtzucuj alak? —xcha chque.

Xquibij c'uri e are”: Ri Jesus ri aj Nazaret, —xecha'.

8Te ri' xubij riJesus chque: Nu bim chi chech alak chi in ri', —cécha chque.
We are ri in ri quintzucuj alak, ya alak chque we niq'uiaj ri' chi quebe'c, —
xcha chque.

97e' xubij wa' ri Jesus rech je' cdbantajic jas ri xubij ri Are: “Ri xeuya ri nu
Tat chwe, man c'o t4 jun chque xsachic,” —xcha'. 10 Te ri' ri tat Simén Pedro
ri c'o ru machete xuc'amo, xuk'at c'u apan ru xiquin ri tat Malco ri paténil re
ri qui nimal sacerdotes. 11 Xubij c'u ri Jesus che ri tat Pedro: Chaya chijumul
ri a machete paric'olibal re. We ri nu Tat cuban chwe chi quintijric'aric'o
parivaso, ;amat rajwaxic wi chi cdpe wa' we c'ax ri' chwij? —=xcha che.

Copan ri Jesus chuwdich ri qui nimal sacerdotes
12 Xepe c'u ri jumulaj soldados cachi'l ri qui nimal ri e are', xukuje' ri
chajinelab re rinimalaj rachoch Dios ri aj Israel, xquichap ri Jesus, xquiyutu.
13 Te ri' xquic'am bi cho rachoch ri tat Ands. Ritat Ands are uji' ritat Caifas ri
ui nimal sacerdotes pa rijunabri'. 14 Are ri tat Caifds wa' ri u bim can nabe
chque ri winak aj Israel chi are utz na chque ri e are' chi cdcdm xa jun achi
che qui q'uexwich conojel ri winak.

Ritat Pedro cubij chi man retam td u wiich ri Jesus

_15Ri tat Simén Pedro, rachi'l jun tif'oxel chic, e benak ruc' ri Jesus. Ri jun
tijoxel chic ri' etamtal u wich rumal ri qui nimal sacerdotes, rumal c'u ri'

xoc biriare' ruc' riJesus pari uwoja rech rirachoch ri qui nimal sacerdotes.
16 Are c'u ri tat Pedro xcanaj can chrij ri ja chi' ri uchibe. Xa je ri' xel lok ri
tijoxel ri etamtal u wach rumal ri qui nimal sacerdotes, xch'aw ruc' ri chajil
uchibe, xrocsaj c'u bi ri tat Pedro. 17 Ri chajil uchibe xuta' che ri tat Pedro,
xubij: ¢A matlal jun chque ru tijoxelab we achi ri'? —xcha che.

Ri tat Pedro xch'awic, xubij: No, man in jun td chque, —xcha che.

18 Sibalaj c'dx tew tajin cubano. Rumal ri' ri patdninelab xukuje' ri cha-
jinelab qui nuc'um jun k'ak'. E tac'atoj c'u chila', tajin cdquimik' quib. Ri tat
Pedro xukuje' c'o cuc, tajin c'u cumik’ rib chrij ri k'ak'.

Ri quinimal sacerdotes cuc'ot u chi'ri Jesus

19Ri qui nimal sacerdotes xuchap u ta'ic che riJesus jachin tak ru tijoxelab,
xukuje' jas ri tajin cuc'ut chqluiwéich ri winak. 20 Ri Jesus xubij che: Riin, in
tzijoninak chquiwéch conojel ri winak chi sakil. Amak'el nu yo'm tijonic pa
tak ri rachoch Dios xukuje' pa ri nimalaj rachoch Dios jawije' ri cdquimulij wi
quib conojel ri winak aj Israel. Je ri' chi man c'o té jun tzij nu bim xak chi
c'uyal, —cécha che. 21 ;Jas che céta' la chwe in? Ta'la chque ri winak ri qui
tom ri nu tzij, chquibij c'ut jas chrij in tzijoninak wi. Ri e are' quetam jas ri
nu bim, —xcha che.

22 Aretak xbitaj wa' we tzij ri' rumal ri Jesus, jun chque ri chajinelab rech
ri nimalaj rachoch Dios ri c'o chila' xuya jun k'ab chupalaj riJesus, te cu ri'
xubij che: ¢A je'u ch'abexic wa' ri qui nimal sacerdotes cabano? —xcha che.

23 Ri Jesus xch'awic, xubij che: We c'o jun tzij xinbij ri man utz taljl, bij la
chwe jachique ri tzij ri man utz taj. We c'u utz rixinbij, ¢jas che quinch'ayla?
—xcha che.

24Yutum c'u ri Jesus, xpe ri tat Ands, xutak bi ruc' ri tat Caifés, ri qui nimal
ri sacerdotes.

Ri tat Pedro cubij jumul chic chi man retam td u wdch ri Jests

25 Are c'u ri tat Pedro tac'alic tajin cumik’ na rib chrij ri k'ak'. Xquita' c'u
che, xquibij: ;A mat at jun chque ru tijoxelab we achiri'? —xecha che.

Ritat Pedro c'ut xresaj rib chupam, xubij: {No, man in jun ta chque! —xcha
chque.

26 Teri' xta' che rumal jun chque ri paténil tak re ri qui nimal sacerdotes, ri
alaxic ruc' ri achiri xk'at apan u xiquin rumal ri tat Pedro, xubij che: ;A mat
xinwilo chi at c'o ruc' ri Are' pa ri ch'dkap ulew ri e tictal wiri che'? —xcha
che.

27Ri tat Pedro xresaj chi jumul rib chupam, tzare chi' c'ut xok' ri ama' ac'.

RiJests c'o chuwdch ri tat Pilato

28Te c'uri' xquic'am biriJesus chorachochritat Caifas, xebe' chorinimalaj
jarerinimK'atal tzij. Xak jubik’ chic craj man césakiric, ri winak aj Israel c'ut
man xeboc td parinimalaj jarech man cdca'n ta ri dwas u banic. We jeri' man
cuya' té ri' cdquitij ri wi'm rech ri Pascua. 29 Rumal ri' ri tat Pilato xel lok che
qui tzijobexic, xubij chque: ¢Jas u mac we achi ri' ri quibij ix? —xcha chque.

30Ri e are' xech'awic, xquibij: We ta mat are jun banal etzelal mat xkajach
wa' pak'ab la, —xecha che.

31Xubij c'uri tat Pilato chque: Chic'ama bi ix, chik'ata tzij puwi'. Chibana'
jas ri cubij riipixab ix, —xcha chque.

Riwinak aj Israel xech'awic, xquibij: Ri uj, ri uj aj Israel, man ya'tal td chke
chi cékacamisaj jun winak, —xecha che.

327Je ri' xbantajic jas ru bim can ri Jesus chrij ri ciban na che chucémisaxic.
33Ritat Pilato xoc chi bi jumul pa rinimalaj ja, xusiq'uij riJesus, te c'uri' xuta'
che: ¢A atri' ri cattakan pa qui wi' ri winak aj Israel? —xcha che.

34RiJesus xubij che: ¢A xaklal cibinla wa' o niq'uiaj chic xebin che la chwij
in? —xcha che.

35 Ri tat Pilato xch'awic, xubij: ¢A in pu lo jun aj Israel? Ri awinakil at,
xukuje' ri qui nimakil ri sacerdotes e are tak wa' ri xatjachow pa nu k'ab.
¢Jas c'uria banom? —xcha che.

36 Teri' xch'aw ri Jesus, xubij che: Ri nu takanic man rech td we uwéachulew
ri'. We ta rech ruwachulew, ri nu tijoxelab xech'ojin ta ri' rech mat xinjach pa
qui k'ab ri winak aj Israel. Ri nu takanic c'ut man ajwaral taj, —xcha che.

37Xubij c'uri tat Pilato che: Je ri' chiri at, ¢a at nim takanel? —xcha che.

Ri Jesus xch'awic, xubij: In nim takanel, jas ri cébij la, —xcha che. Riin
xil nu wéch waral cho ruwéchulew chubixic jas ri' ri kas tzij. Conojel c'u ri
queniman che ri kas tzij ciquitatabej ri quinbij, —xcha che.

38Ri tat Pilato xubij che: ¢Jas c'u ri' ri kas tzij? —xcha che.

Cdk'at tzij puwi'ri Jestus chi cdcdmisax na

Xuwi xta'taj wa' che ri Jesus rumal ri tat Pilato, ri are’ xel chilok jumul che
quitzijobexicriwinak aj Israel, xubij chque: Riin, man c'o ti jun mac quinrik
chrij we achi ri', —cécha chque. 39 Ri ix c'ut ix nak'atalic chi quinban tok'ob
chiwe, quintzokopij bi jun ajpache’ pa ri nimak'ij re ri Pascua. ¢A quiwaj chi

uintzokopij bi ri tata' ri' ri c'o u takanic pi wi' ix, ix winak aj Israel? —xcha

chque.

40 Te ri' conojel co xech'awic, xquibij: jMatzokopij la biri are'! jAre tzokopij
la biri Barrabas! —xecha'.

Are' c'ujun elak'om wa' ri Barrabas.

19

1Te ri' ri tat Pilato xuc'am bi ri Jesus, xtakan c'u chuch'ayic. 2 Ri soldados
Xquicoj jun coronare quemom q'uix chujolomriJesus, xquicoj c'u jun atz'iak
morada chrij. 3Te c'uri' xekeb ruc', xquibij c'ut: Lal ri' ri citakan la pa qui wi'
ri winak aj Israel, jchnimarisax K'ij la! —xecha che.

Xquich'ay c'u chupalaj.

4Ri tat Pilato xel lok jumul chic, xubij c'u chque ri winak: Chiwilampe’,
quinwesaj lok we achiri' chiwédch rech quiwetamaj chi man c'o ta jubik' mac
quinrik in chrij, —xcha chque.

5Xel c'ulok ri Jesus, cojom c'u ri corona re quemom q'uix chujolom, cojom
xukuje' ri atz'iak morada chrij. Te c'u ri' xubij ri tat Pilato chque: jWaral c'o
wiri achi! —xcha chque.

6 Aretak ri qui nimakil sacerdotes, xukuje' ri chajinelab re ri nimalaj
rachoch Dios xquilo, co xech'awic, xquibij: jChripok! jChripok! —xecha'.

Ritat Pilato xubij chque: jChic'ama bi ix, chiripa'l Riin man c'o td jubik' mac
quinrik in chrij, —xcha chque.

7Ri winak aj Israel xech'awic, xquibi{‘: Ri yj c'o jun ka pixab, ri ka pixab
c'ut cubij chi rajwaxic cdcamisaxic rumal chi xuban che rib chi are u C'ojol ri
Dios, —xecha'.

8 Ri tat Pilato, aretak xuta wa' ri xquibij, sibalaj xuxej na rib. 9 Xoc chi bi
jumul pa ri nimalaj ja, xuta' che riJesus: ¢Jawije' ri catpe wi? —xcha che.

Are c'uriJesus man xch'aw taj, man c'o té c'u jas xubij che.

10 Xubij c'u ri tat Pilato che: ¢Jas che man quinach'abej taj? ¢ A mat awetam
chic'otakanicpanuk'ab che aripicchoricruzo che a tzokopixic bic? —xcha
che.

11Ri Jesus xch'awic, xubij che: Man c'o té jubik' takanic la pa nu wi' we ta
mat yo'm che la rumal ri Dios. Rumal ri', jachin ri xinjachow pa k'ab la nim
na umac ri' chuwéch la, —xcha che.

12Tzare chi' c'ut ri tat Pilato xutzucuj jas xubano rech cutzokopij biriJesus.
Are c'uriwinak aj Israel co xech'awic, xquibij: jWe cdtzokopij la bic, man utz
td anima'’ la ri' ruc' ri nimalaj takanel! iJachin ri cuban che rib chi are nim
takanel, u c'ulel ri' ri nimalaj takanel! —xecha che.

13Ri tat Pilato aretak xuta ri xquibij, xtakan che resaxic lok riJesus. Ri are’
c'ut xt'uyi cho ri k'atbal tzij pa r1 c'olibal ri cébix “Gabata” che pa hebreo, ri
quel cubij “Lajom Abz_af'”. 14 Xa c'u chuwek chic ri nimak'ij Pascua. Craj are
riniq'uiaj k'ij. Ri tat Pilato c'ut xubij chque ri winak aj Israel: jwWaral c'o wi ri
tata' ric'o u takanic pi wi'l —xcha chque.

15Ri e are' c'ut co xech'awic, xquibij: jChcdmisaxok! jChcdmisaxok! jChripok!
—xecha'.

Ri tat Pilato xubij chque: ¢A quinrip ta c'u chori cruzritata'ric'o u takanic
piwi? —xcha chque.

Are c'u ri qui nimakil ri sacerdotes xech'awic, xquibij che: Ri uj man c'o
td chi jun achi chic ri catakan pa ka wi', xane xak xuwi ri nimalaj takanel,
—xecha'.

16Ri tat Pilato xuwi xuta wa', xujach biri Jesus pa qui k'ab rech ciquirip cho
ri cruz. Xquic'am c'u bic.

Cirip ri Jesus cho ri cruz chucdmisaxic

17 Xel c'u bi ri Jesus, xuc'am bi ru cruz, xe' pa ri juyub ri cébix U Bakil
Jolomaj che. (Pa ri ch'abal hebreo are cébix G6lgota che.) 18 Chila' xquirip wi
choricruzjunam cuc' quieb achijab chic, jujun pa tak u xcut. Ri Jesus xcanaj
pa qui niq'uiajal. 19 Ri tat Pilato xtakan chucojic jun tz'ibtalic puwi' ri cruz ri
cubij: JESUS A] NAZARET RI NIM TAKANEL PA QUI WI' RIWINAK AJ ISRAEL.
20E q'uia chque ri winak aj Israel xquisiq'uij u wéch ri tz'ibtalic ri' rumal chi
ri juyub ri xrip wi ri Jesus nakaj c'o wi che ri tinimit Jerusalén. Ri tz'ibtalic,
tz'ibtal wa' pa ri hebreo, griego, xukuje' pari latin. 21Rumal ri' ri qui nimakil
sacerdotes quech ri winak aj Israel xquibij che ri tat Pilato: Méatz'ibaj la: “Ri
Nim Takanel quech ri winak aj Israel.” Xane tz'ibaj la: “Ri cubij che rib chi
are Nim Takanel quech ri winak aj Israel,” —xecha che.

22 Are c'u ri tat Pilato xch'awic, xubij chque: Ri xintz'ibaj, xak je wa'
cécanajic, —xcha chque.

23Teri', aretak xeto'taj ri soldados churipicri Jesus chori cruz, xquic'am ri
ratz'iak, xca'n c'u quiejeb che, jujun que rijujun soldados. Xukuje' xquic'am
ricamixa'. Mant'isomti c'uwa', xane xa jun ubanom, quemom petinak ajsic
c'd iquim. 24 Ri soldados xquibij chbil tak quib: Man cékarak'atij taj. Chkesaj
suerte chrij rech cékilo jachin céch'acowic,—xecha'.

Je ri' xbantajic jas ri tz'ibtal pa ru Lok’ Pixab ri Dios ri cubij: “Xquijach
ri watz'iak chquiwéch, xquesaj suerte chrij,” —cédcha'. Are wa' ri xca'n ri
soldados.

25 Chunakaj ri cruz ri ripom wiri Jesus c'o ru nan, c'o ru chak' ru nan, c'o
ri nan Maria ri rixokil ri tat Cleofas, xukuje' c'o ri nan Maria ri aj Magdala.
26 Aretak ri g)esﬁs xril ru nan xukuje' ri tijoxel ri sibalaj lok' chuwdéch tac'al
chuxcut, xubij che ru nan: Nan, chabana awal che we achi ri', —xcha che.

27Te c'u ri' xubij che ru tijoxel: Chabana a nan che ri nu nan, —xcha che.

Tzare chi' c'ut ri tijoxel ri' xuc'am bi ru nan ri Jesus cho rachoch.

Cdcdmri Jesus

28 Te c'u ri' rumal chi ri Jesus retam chi ronojel ri tz'ibtal chrij bantajinak
chic, xukuje’ rech kas cébantajic jas ri cubij ru Lok’ Pixab ri Dios, xubij:
Céchaki'j nu chi', —=xcha'.

29 C'o c'u apan jun lak nojinak che ch'dm vino. Xquirub c'u jun estropajo
chupamrivinori', xquiya puwi' jun aj, te curi' xquiya ak'an chuchi' riJesus.
30Ri Jesus xutij ri ch'dm vino, te c'u ri' xubij: Ronojel xbantajic, —xcha'.

Xupachba c'u ru jolom, xel ranima'.

Jun chquerisoldados cujak ru c'alc'ax ri Jesus ruc'ru lanza

31Xa c'u chuwek chic ri nimak'ij Pascua. Man cécaj ti c'u ri winak aj Israel
chiri qui cuerpo ri winak quecanaj can cho tak ri cruz parik'ij re uxlanem.
Ri K'ij re uxlanem ri' are jun k'ij wa' nim u banic. Rumal ri' xquita' che ri tat
Pilato chi cétakan chuk'ajisaxic ri cakan ri e ripil cho tak ri cruz, xukuje' chi
cékasax ri qui cuerpo cho ri cruz. 32 Te ri' xebe' ri soldados, xquik'ajisaj ri
rakan ri nabe xukuje' ri jun chic ri e ripom ruc' ri Jesus. 33 Aretak c'ut xekeb
Zuc‘ ri Jesus, xquilo chi cdminak chic, xXa je ri' man xquik'ajisaj ta ri rakan ri

re'.

34Pune jeri' jun chque ri soldados xujak ru c'alc'ax ri Jests ruc' jun lanza,
chanim c'ut xel lok quic' xukuje' joron. 35 Ri cdbin wa' we tzij ri', are jun ri
kas xrilo, kas tzij c'u ri cubij. Ri are’ cubij rikas tzij ri retam rech ri ix xukuje'
quixcojonic. 36Je c'u xc'ulmataj wa' rech cébantajic jas ri tz'ibtal pa ru Lok’
Pixab ri Dios ri cubij: “Man c'o t4 jun bak xquik'ajisaj che,” —cécha'. 37 Cubij
xukuje' ru Lok' Pixab ri Dios pa jun u xak chic: “Céquil na ri xquisoco,” —
cacha'.

Cdmuk ru cuerpo ri Jesus

38 Te c'u ri' xpe ri tat José ri quel pa ri tinimit Arimatea, xuta' che ri tat
Pilato chi céyi' che chi cukasaj ru cuerpo ri Jesus. Ri tat José are jun u tijoxel
ri Jesus, xa c'u chi c'uyal rumal chi cuxej rib chquiwéch ri winak aj Israel.
Xyi' c'u che rumal ri tat Pilato. Xa je ri' xe' ri tat José, xukasaj ru cuerpo ri
Jesus, xuc'am c'u bi pa mukic. 39 Xpe xukuje' ri tat Nicodemo ri nabe canok
xopan ruc' ri Jesus chak'ab chutzijobexic. Ri are' ruc'am jun cunabal, are
mirra ri yujtal ruc’ dloes, ri cépajan cien libras. 40Je ri' ri tat José rachi'l ri tat
Nicodemo xquic'am bi ru cuerpo ri Jesus, xquipis c'u pa tak manta re lino ri
yo'mri c'oc'alaj tak cunabal chrij. Je' xca'n che jas ri e nak'atal wiri winak aj
Israel che qui mukic ri cdminakib. 41 Pa ri juyub ri xrip wi ri Jesus cho ri cruz,
c'ojun ch'dkap ulewri e tictal wiri che'. Pariulew ri'c'o jun c'ac' mukubal ri
méja' yo'm jun cdminak chupam. 42 Chupam c'ut xquiya wiru cuerpo riJesus,
rumal chi ri mukubal ri' nakaj c'o wi, xukuje' rumal chi xa jubik' craj man
cdchaptaj ri k'ij re uxlanem chque ri winak aj Israel.

20
Cic'astaj ri Jests chquixol ri ciminakib

1 Pa ri nabe Kk'ij re ri semana, sibalaj ak'ab, k'ekum na, ri nan Maria ri
aj Magdala xe' chuchi' ri mukubal. Xril c'ut chi esam chi apan ri abaj ri
tz'apibem u chi' ri mukubal. 2Xa je ri' xutic anim, xe'c, xurika ri tat Simén
Pedro, xukuje' rijun tijoxel chic ri sibalaj lok' chuwéch ri Jesus, xubij chque:
Ri Kajaw Jesus xesax bi pa ri mukubal, xc'am bic, man ketam t& c'ut jawije'
ri xyi' wi, —xcha chque.

3 Te ri' ri tat Pedro rachi'l ri jun tijoxel chic xebel bic, xebe' chuchi' ri
mukubal. 4 Ri quieb xquitic anim, junam e benak. Are c'u rijun chic sibalaj
xuticna anim chuwéchritat Pedro. Riare'xopannabe chi'ri mukubal. SMan
xoc td c'u pari mukubal, xane xak xuwi xpachi cok cherilic. Te'xrilochie c'o
can ri manta chila'. 6 Te c'u ri' xopan chi ri tat Simén Pedro, ri teren lok chrij.
Ri are' c'ut xoc bi pa ri mukubal. Xukuje' xeril ri manta ri e c'o can chila'.
7Xukuje' xrilo chi ri manta ri xpispex u jolom ri Jesiis man junam taj c'o cuc'
riniq'uiaj manta chic, xane botom wa', yo'm c'u apan jela'. 8 Te c'u ri' xoc chi
bi ri jun tijoxel chic ri xopan nabe chuchi' ri mukubal. Xrilo ri bantajinak,
xcojon c'u ri are'. 9 Méja' c'u clquich'obo jas ri cubij ru Lok’ Pixab ri Dios ri
Tz'ibtalic chi are rajwaxic chi ri Jesus céc'astaj na chquixol ri cdminakib. 10 Te
ri' xetzelej we quieb tijoxelab ri' cho cachoch.

RiJesus cuc'ut rib cho ri nan Maria ri aj Magdala

11 Are c'urinan Maria xcanaj can chuchi' ri mukubal, tajin cok'ic. C'a tajin
cok'ic aretak xpachi'c rech céca'y cok chupam ri mukubal. 12 Te' xrilo chi e
c'o quieb angeles, ri e t'uyut'oj jawije' ri Xyi' wi ru cuerpo ri Jesus, sakloloj c'u
ri catz'iak. Rijun t'uyul pu jolom, rijun chi c'ut t'uyul pa rakan. 13 Ri dngeles
xXquita' che ri nan Maria, xquibij: Nan, ¢jas che tajin cok'la? —xecha che.

Ri nan Maria xubij chque: Rumal chi xquic'am bi ri Wajaw Jesus, man
wetam ta c'ut jawije' ri xy1' wi, —xcha chque.

14 Te' xbitaj wa' rumal, aretak xca'y chrij, xrilo chi c'o ri Jesus chila’. Man
xuch'ob té c'ut chi are ri Jesus.

15Xpe c'uriJesus, xuta' che, xubij: Nan, ¢jas che tajin catok'ic? ¢Jachin c'u ri
tajin catzucuj? —xcha che.

Ri nan Maria xuchomaj chi are ri chajinel re ri ulew ri', xubij che: Tat, we
lal xc'amow la bic, bij la chwe jawije' ri xya wi la rech ri in quinc'am bic,
—xcha che.

16 Te ri' xubij ri Jesus che: jMarial —xcha che.

Ri are' xca'y chrij, te c'u ri' xubij che pa hebreo: jRaboni! —xcha che. Ri tzij
ri' quel cubij “Ajtij”.

17Ri Jests xubij che: Minachapo rumal chi c'd méja' quinpaki chila’ jawije'
ri c'o wi ri nu Tat, —xcha'. Jat ba/, jabij c'u chque ri wachalal chi quinpaki
chila' jawije' c'o wirinu Tat, ri xukuje'riiTatix, ri nu Dios c'ut, ri xukuje' are
riiDios ix, —xcha che.

18 Teri' xe' ri nan Mariari aj Magdala, xubij c'u chque ri tijoxelab chiri are'
xril u wéch ri Kajaw Jesus, xukuje' chi ri Jesus xubij wa' we tzij ri' che.

Ri Jestis cuc'ut rib chquiwdch ru tijoxelab

19 Kas pa ri k'ij ri', ri nabe Kk'ij re ri semana, chak'ab chic qui mulim quib
ri tijoxelab. Qui tz'apim c'u ri u chi' tak ja rumal chi xquixej quib chquiwéch
ri winak aj Israel. Xoc bi ri Jesus, xtaq'ui c'u chquixol. Xuya rutzil qui wéch,
xubij chque: Chuxlan ba' ri iwanima', —xcha chque.

20 Aretak xbitaj wa' we tzij ri' rumal, xuc'ut ru k'ab chquiwéch xukuje' ru
c'alc'ax. Ri tijoxelab xequicotic aretak xquil u wéch ri Kajaw Jesus. 21 Te c'u
ri' ri Jesus Xubij1 chi jumul chque: Chuxlan ba' ri iwanima', —xcha'. Je'jas ri
nu Tat xinutak lok in, je ri' ri in xukuje' quixintak bi ix, —xcha chque.

22Te c'uri' xuya ri ruxlab pa qui wi', xubij: Chic'ama ri Lok'alaj Espiritu, —
xcha chque. 23Jachin tak ri quisach ri qui mac, césachtajna ri qui mac. Jachin
takriman quisach t4 ri qui mac, man césachtaj td nari qui mac, —xcha chque.

Ri tat Tomds cdril ri Kajaw Jests c'astajinak chi chquixol ri ciminakib

24Ri tat Tomds, jun chque ri cablajuj u tijoxelab ri Jesus ri cdbix Gemelo che,
man c'o té ri are’ aretak xopan ri Jesus. 25 Te c'u ri' ri niq'uiaj tijoxelab chic
xquibij che ri tat Tomds: Xkil u wéch ri Kajaw Jesus, —xecha che.

Are c'uri tat Tomds xubij chque: We man quinwil ri soctajinak ri xuban ri
clawux puk'ab, te cluri' quinnim ru wi' nuk'ab pa takri jul, xukuje' quinnim
rinu k'ab paru c'alc'ax, man quincoj taj, —xcha chque.

26 Oc'owinak chi wajxakib k'ij. Ri tijoxelab qui mulim quib jumul chic pa
junja, c'o chic'uritat Tomés cuc' ri e are'. Te ri’, pune e tz'apil ru chi' tak ja,
riJesus xoc bic, xtaq'ui c'u chquixol. Xuya rutzil qui wéch, xubij: Chuxlan ba'
riiwanima',—xcha chque.

27Te c'u ri' xubij che ri tat Tomés: Chawilampe ri nu k'ab, chanima c'u bi
ruwi'ak'ab waraf. Chayukurak'ab, chanima c'u bi pa rinu c'alc'ax. Muban
chi quieb a c'ux, xane chatcojon chwe, —xcha che.

28 Te ri' xch'aw ri tat Tomds, xubij che: jWajaw, nu Dios! —xcha che.

29Ri Jesus xubij che: Tom4s, ri at cdmic xatcojon chwe rumal chi xawil nu
wéch. Utz c'u que ri quecojon chwe pune man céquil nu wéch, —xcha che.

Waral cikil wi ru patdn we wuj ri’ xtz'ibaxic
30 Q'uia c'u cajmabal tak etal xuban na ri Jesus chquiwéch ru tijoxelab ri
man xetz'ibax td pa we wuj ri'. 31 Xetz'ibax c'u wa' ri c'o waral rech ri ix

quicojo chi ri Jesus are ri Cristo, ru C'ojol ri Dios, rech aretak quixcojon che
ri Are', quirik na ri c'aslemal ri man c'o t4 u q'uisic, —xcha chque.

21

Ri Jesus cuc'ut rib chquiwdch wukub chque ru tijoxelab
1Te c'uri' ri Jesus xuc'ut rib jumul chic chquiwéch ru tijoxelab chi' ri mar

re Tiberias.” Je wa' xuban chuc'utic rib: 2 Conojel wa' junam e c'olic. Ri tat
Simoén Pedro, ri tat Tomas ri cibix Gemelo che, ri tat Natanael ri aj Cand re
Galilea, ri quieb u c'ojol ri tat Zebedeo, xukuje' quieb chic chque ru tijoxelab
ril Jests. 3 Ri tat Sim6n Pedro xubij chque: Quine' chuchapic cdr, —xcha
chque.

1% e are' xquibij che: Ri uj xukuje' cuje’' awuc',—xecha che.

Xebe' c'ut, xeboc pa jun barco, man c'o té c'u cdr xquichap pa ronojel rijun
ak'ab ri'. 4 Aretak tajin cdpe ru sakiric, ri Jesus xuc'ut rib chquiwéch chi' ri
mar, are c'uru tijoxelab man xquich'ob taj chi are ri Are'. 5 Te ri' xubij chque:
iIx achijab! ¢A mat c'o rii chapom? —xcha chque.

Ri e are' xech'awic, xquibij: Man c'o taj, —xecha'.

6 Te ri' xubij ri Jesus chque: Chiq'uiéka ri c'at pa ru wiquiék'ab ri barco, c'o
c'u na ri quichapo, —xchari' chque.

Je' c'uxcano. Te ri' man xecowin td chi c'u che resaxic lok ri c'at chapébal
cdr parija' rumal chi sibalaj xnoj ri c'at che tak cér. 7 Te ri' ri tijoxel ri sibalaj
lok' chuwdch ri Jesus xubij che ri tat Pedro: jAre ri Kajaw Jesus! —xcha che.

Xuwi xuta wa' ri tat Simdn Pedro chi are ri Kajaw Jesus, xucoj ri ratz'iak
rumal chi resam wa'. Xuq'uiék c'u bi rib pa ri ja'. 8 Ri niq'uiaj tijoxelab chic
xeopan chi' ri ulew chupam ribarco, qui jururem ri c'at nojinak che tak cér.
Xa c'u cien metros xec'oji wi che ru chi' ri ulew. 9 Aretak xebel pa ri barco,
te' xquilo c'o jun k'ak' nuc'um, c'o c'u jun cér pa rirachak k'ak', xukuje' e c'o
jujun caxlan wa. 10Ri Jesus xubij chque: Cheic'ama lok jujun chque ri cér ri
c'a te' xechaptaj iwumal, —xcha chque.

*
21:1 Xukuje' cébix “mar re Galilea” che we mar ri'.

11Xpaki c'uri tat Simén Pedro pa ri barco, xresaj c'ulok rijun c'at chapébal
cér nojinak che tak cdr. Xujururej c'ulok wa' chi' ri ulew. {Nojinak c'u ri c'at!
E c'o jun ciento ruc' cawinak oxlajuj nimak tak cir chupam. Pune sibalaj e

'uia ri cér, ri c'at man xt'okopin taj. 12 Te ri' xubij ri Jesus chque: Chixsa'j,
chixwok ba', —xcha chque.

Man c'o té c'ujun chque ru tijoxelab xuchajij anima' xuta' che jachinri Are'
rumal chi conojel quetam chi are ri Kajaw Jesus. 13 Te c'uri' ri Jesus xkeb cuc',
xuc'am c'u ri caxlan wa, xuya chque. Je' xukuje' xuban ruc' ri cér.

14 Are urox mul wa' ri xuc'ut rib ri Jesus chquiwéch ru tijoxelab aretak ya
c'astajinak chic chquixol ri cdminakib.

Ri Jestis cdtzijon ruc' ri tat Simon Pedro

15 Aretak xtijtaj ri qui wa re ak'abil, ri Jesus xuta' che ri tat Simén Pedro,
xubij che: Simdn, u c'ojol ri tat Jonds, ¢a kas lok' na quinawil in chquiwéch
conojel tak wa'? —xcha che.

hRi tat Pedro xch'awic, xubij: Je',jeri', Wajaw. Etam ya'la chi cwajla,—xcha

che.

Ri Jesus xubij che: Cheayuk'uj ba' ri alaj tak nu chij, —xcha che.

16 Chucamul chic xuta' che: Simén, u c'ojol ri tat Jonds, ¢a kas lok' na
quinawilo? —xcha che.

hRi tat Pedro xch'awic, xubij che: Je', Wajaw. Etam ya'la chi cwaj la, —xcha

che.

Ri Jesus xubij che: Cheayuk'uj ba' ri nu chij, —xcha che.

17 Churox mul chic xuta' che: Simon, u c'ojol ri tat Jonas, ¢a kas quinawaj?
—xcha che.

Ri tat Pedro xbisonic rumal chi xuta' che churox mul we kas lok' chuwéch,
xubij c'u che: Wajaw, etam la ronojel. Etam ya'la chi kas cwaj la, —xcha che.

Ri Jesus xubij che: Cheayuk'uj ba' ri nu chij, —xcha che. 18 Kas tzij quinbij
chawe, chi aretak at ala na, ri at xacoj ri awatz'iak, xate'c jawije' ri xawaj
xate' wi. Aretak c'ut catrijobic, cayuk na ri a k'ab, jun chi c'ut cacojow na ri
al\;vatz'iak chawij, catuc’am c'u na bi chila' jawije' ri man cawaj td wi, —xcha
che.

19 Ri Jesus xubij wa' we tzij ri' chubixic che jas u wéch cémical ri curik na
ri tat Pedro, cunimarisaj c'u na u k'ij ri Dios. Te c'u ri' xubij che: jTasa'j wuc'l
—xcha che.

Waral cikil wiri tijoxel ri sibalaj lok’ quil wi rumal ri Jests

20 Aretak xca'y ri tat Pedro chrij, xrilo chi teren ri tijoxel chquij ri sibalaj
lok' chuwdch ri Jesus, ri xt'uyi chuxcut ri Jesus chi' ri mesa aretak xca'n ri
q'uisbal wi'm re benak k'ij, ri xuta' che ri Jesus, xubij: “Wajaw, ¢jachin ri' ri
cdjachow na la?” —xcha ri'. 21 Aretak ri tat Pedro xrilo, xubij che ri Jesus:
Kajaw, wa' we jun ri', ¢jas ri cuc'ulmaj na ri are'? —xcha che.

22 Ri {esﬁs xch'awic, xubij che: We ri in cwaj chi céc'asi na ri are' c'a
quintzelej na lok, ¢jas awe at che? Ri at tasa'j wuc',—xcha che.

23Xel c'u u tzijol wa' chquixol ri kachalal chi ri tijoxel ri' man cécim taj.
Man xubij td c'u ri Jesus che chi man cédcédm taj, xane xubij: “We cwaj chi
cdc'asi nariare' c'd quintzelej na lok, ¢jas awe at che?” —xcha ri Jesus che ri
tat Pedro.

24 Are c'u wa' ri tijoxel ri xuk'alajisaj chi kas tzij wa' ri xutz'ibaj canok.
Ketam c'ut chi cubij ri kas tzij.

25 Sibalaj q'uia chi c'u na ri xuban ri Jests. We ta quetz'ibax wa' chquiju-
junal, quinchomaj chi man cubana ta ronojel ruwéchulew che c'olibal que ri
wuj ri quetz'ibax na. Amén.

RI WUJ RI CATZIJOX WI RI QUI BANOM RI
APOSTOLES

Ri Jesus cubij chi ciqueyej naru petbal ri Lok'alaj Espiritu

1Lok'alaj tat Tedfilo: Pa ri nabe nu wuj™ ri xintz'ibaj che la, xintzijon chrij
ronojel ri xuban ri Jesus, xukuje' chrij ronojel ri xuc'ut canok chquiwéch ri
winak aretak xuchaplej u paténixic ri Dios waral chkaxol. 2 Pa ri nabe nu
wuj xintzijon chrij nimalaj ronojel ri xuban ri Are' ¢'a xc'am na bi chicaj.
Aretak méaja' que’ chicaj, xuya takanic, xeupixbaj can ri apéstolest ri xeucha'.
Rumal ri Lok'alaj Espiritu ri c'o ruc', xubij can chque jas ri rajwaxic céca'no.
3 Xurik c'dx ri Jesus, xcémisaxic, te c'u ri' xuc'ut rib chquiwéch ri apéstoles
chwinakil rech k'alaj chi c'astajinak chic chquixol ri cdminakib. Q'uia ri
xuban chquiwéch rech céquicojo chi kas tzij c'asal chic ri Are'. Cawinak k'ij
ri' xuc'ut na rib chquiwéach amak'el. Xukuje' xtzijon cuc' chrij ri cuban na ri
Dios aretak cétakan pa qui wi' ri winak.

4 Aretak ri Jesus c'd c'o cuc' ri apdstoles, xubij chque chi mebel bic pa ri
tinimit Jerusalén chanim, xane chi queye'nic. Je wa' xubij: Chiweyej na chi
cdyataj chiwe ri bim lok rumal ri nu Tat, jas ri xinbij chiwe, —xcha chque.
5 Kas tzij, ri tat Juan xuban qui kasna' ri winak ruc' ja', are c'u ri ix xa pa
quieb oxib k'ij ciban na i kasna' ruc' ri Lok'alaj Espiritu, —xcha chque.

Cdpakiri Jesus chicaj chquiwdich ri apOstoles

6 Are c'u ri ap6stoles qui mulim quib ruc' ri Jesus, xquita' c'u che ri Are’,
xquibij: Kajaw, ¢a mat xopan rik'ij ricdyala chque ri ka winakil chi quetakan
chi na jumul puwi' ri ka tinimit Israel rech man céquitakej ta takanic ri
niq'uiaj winak chic pa ka wi'? —xecha che.

7Xch'aw c'u ri Jesus, xubij chque: Ri K'ij, ri ajilabal, man ya'tal td chiwe ix
chi quiwetamaj, xane xak xuwi pu k'ab ri ka Tat c'o wironojel wa'. 8 Aretak
c'ut cépe ri Lok'alaj Espiritu pi wi', cdc'oji na i chuk'ab. Te c'u ri' quixe'c,
quitzijoj na jas ri i wilom chi xinban che qui to'ic ri winak, jas ri xinc'ulma{
aretak xincamisaxic, xukuje' aretak xinc'astaj chquixol ri cdminakib. Ronoje
wa' quitzijoj na fa Jerusalén, pa tak conojel ri tinimit re Judea, re Samaria,
xukuje' c'a pa takri qui tinimit ri winak risibalaj naj e c'o wi cho ruwéchulew,
—xcha chque.

9 Aretak ri Jesus xto'taj chubixic wa' we tzij ri' chque ri apdstoles, xyac bi
chicaj chquiwéch. Ri e are' tajin queca'y che aretak xpaki chicaj, xch'uktaj
c'u rumal jun sutz', man xecowin té chic xquilo. 10Ri e are' tajin queca'y
chicaj che ri Jesus, xak c'u te'talic xquic'ut quib quieb achijab pa qui xcut ri
sibalaj sak ri catz'iak.¥ 11 We achijab ri' xech'awic, xquibij chque ri apdstoles:
Tata'ib, alak ri' ri aj Galilea, ¢jas che xak c'o alak chi, tajin céca'y alak chicaj?
—quecha chque. We Jesus ri' ri xyac bi chxol alak, xpaki chicaj, cépe chi nari
Are'jumul chic. Je c'uwa'ru petic jas ri xubano, xe' chicaj, —xechariachijab
chque ri ap0stoles.

* 1:1 Ri “nabe nu wuj” ri cubij waral are RI UTZALA]J TZI] RE RI EVANGELIO RI XUTZ'IBAJ RI SAN
LUCAS (San Lucas 1:1-4). T 1:2 Ri tzij “ap6stol” quel cubij “takom”. E cablajuj u tako'n ri Jesus ri
e cha'tal rumal. Jun “apdstol” rajwaxic ri' chi cdcowin chuk'alajisaxic chi xc'astaj ri Jesus chquixol ri
céminakib (Hechos 1:21-26). 1:10 Ri “quieb achijab” ri', e are' dngeles wa' ri e takom lok rumal ri
Dios.

Cicha'ri tat Matias chuq'uexel ri ap0stol Judas

12Te c'u ri' xekaj lok ri ap6stoles cho ri juyub ri xec'oji wi, ri cabix Ujuyubal
Olivos che. Xetzelejic, xebe' pa ri tinimit Jerusalén. Nakaj c'o wi ri juyub
ri' che ri Jerusalén, man naj ta c'u ri cdbinibaxic, Xuwi ri ya'talic chi cébin
jun pa ri k'ij re uxlanem (craj are jun kilémetro wa'). 13 Aretak xeopan pa
ri tinimit, xepaki pa ru cawik ja re rija ri e jekel wi. Ri e c'olic e are"ri
tat Pedro, ri tat Jacobo, ri tat Juan, ri tat Andrés, ri tat Felipe, ri tat Tomds,
ri tat Bartolomé, ri tat Mateo, ri tat Lacobo u c'ojol ri tat Alfeo, ri tat Simon
ri cabix “U Nimal Tinimit” che, rachi'l ri tat Judas, rachalal ri tat Jacobo.
14 Conojel wa' we apdstoles ri' junam ri qui chomanic xquimulij quib amak'el
rech céca'n orar junam cuc' jujun ixokib cojonelab, cachi'l ri nan Maria ru
nan ri Jesus, xukuje' tak ri rachalal.

15 Pa tak ri k'ij ri' qui mulim quib ri cojonelab. Craj e are' jun ciento ruc'
juwinak ri' ri qui mulim quib. Xwalij c'u ri tat Pedro, xtaq'ui chquiwéach
ri kachalal che qui ch'abexic, xubij chque: 16 Kachalal, tzra{waxic wi chi
cabantajic jas ri cubij ru Lok' Pixab ri Dios ri Tz'ibtalic, ri xubij lok ri Lok'alaj
Espiritu chuchi' ri ka mam David ojer, —cécha'. Ri ka mam David xch'aw chrij
riJudas rixc'amow qui be rijumulaj winak ri xechapow ri Kajaw Jesus. 17 Ri
Judas jun ri are' chkaxol nabe, xyi' che chi cdchacun {unam kuc'. 18 Are c'uri
are' xulok' jun rulew ruc' ri puak, ri tojbal re ri etzelal ri xubano. Ch'iquilic
xkajic, xtzak pulew, xrak'atin ru gam, xel lok juntir ri rixco'l, —cécha'. 19 Xel
c'u u tzijol wa' ri xuc'ulmaj ri Judas chquixol conojel ri winak pa ri tinimit
Jerusalén. Xa je ri' ri winak xquicoj ri tzij Acéldama che ru bi' ri ulew ri'. Ri
tzij ri' pa ri qui ch'abal ri winak quel cubij Ulew re Quic'. 20 Tz'ibtal c'u pa ri
wuj Salmos, cubij:

Chtoli' can u pam ri rachoch, chwonobax canok,
mat c'o chi na jun céc'oji chupam, —cécha'.

Xukuje' cubij:

Rirekle'nriare', chyo'k che jun winak chic, —céacha',
—xcha ri tat Pedro chque.

21 E c'o c'u achijab chkaxol ri xujcachi'laj amak'el aretak xc'oji ri Kajaw
Jesus kuc'. 22 Tzaretak ri xban u kasna' ri Jests rumal ri tat Juan, c'd aretak
xc'am biri Are’ chicaj chkaxol, e c'olinak we achijab ri' kuc'. Tzrajwaxic c'ut
chijun chquerie are' cockuc' chutzijoxic chikas tzij xc'astaj biri Kajaw Jesus
chquixol ri cdminakib, —xcha ri tat Pedro chque.

23Xquichomaj c'u quij quieb achijab: E are'ritat José ri cabix Barsabdas che,
ri xukuje' cébix Justo che, rachi'l ri tat Matias. 24 Xca'n orar, xquibij: Kajaw,
etam la ri canima' conojel ri winak, c'utu ba' la chkawéch jachin chque we
qllglieb achijab ri' are cha'tal umal la, _25 rech coc ri' che apostol, cuc'am c'u ri
ekle'nrixuya canrijJudas aretak xkaj pa mac, xe' c'u chila' jawije' ri ya'tal wi
che, —xecha cheri Dios.

26 Xquesaj c'u suerte che rilic jachin ri cécanajic. Are c'u ri suerte xkaj chrij
ri tat Matias. Xoc c'uri are' cuc' ri julajuj ap6stoles.

2

RiLok'alaj Espiritu cikaj pa qui wi' ri kachalal cojonelab

1 Aretak xurik ri nimak'ij ri cabix Pentecostés™ che, conojel ri cojonelab
junam qui wéch qui mulim quib pa jun ja. 2 Xak te'talic xquita jun nimalaj
jininem ri xpe chicaj, je' jas jun nimalaj quidkik' ri xjinin pa ronojel ri ja
jawije' ri e t'uyul wi ri cojonelab. 3 Te ri' c'o ri xquilo, je' ta ne jas jujun u
xak k'ak' ri xkaj pa qui jolom chquijujunal. 4Je ri' ri Lok'alaj Espiritu xuchap
canima' conojel, xquichaplej ch'awem pa jule' tak ch'abal chic ri xeuya ri
Lok'alaj Espiritu chque.

5Patakrik'ijri' e jekel pari tinimit Jerusalén achijab aj Israel ri queniman
che ri Dios, ri e petinak pa conojel tak ri tinimit cho ruwéchulew. 6 Aretak
Xquita wa' jas ri xquic'ulmaj ri cojonelab, xquimulij quib q'uia winak. Man
xquirik taj jas cdca'no rumal chi chquijujunal ri winak Xquito chiri cojonelab
quech'aw pa ri jalajoj tak qui ch'abal ri e are’. 7 Xquixej c'u quib, sibalaj
Xquicajmaj ri tajin cdbanic. Xquitzijobela quib, xquibij: jChiwilampe'! ¢A mat
aj Galilea conojel wa' we winak ri' ri tajin quech'awic? 8 Jaslo ubanic wa' chi
quech'aw pa r1 ka ch'abal uj ri ketamam lok tzpa ri ka ch'utinal? —quecha
ri'. 9 Q'uia u wéch ri tinimit ri uj petinak wi. Chkaxol uj, ri uj c'o waral, e c'o
winak ri aj Partia, aj Media, aj Elam, aj Mesopotamia, aj Judea, aj Capadocia,
aj Ponto, aj Asia. 19 Xukuje' e c'o kuc' ri aj Frigia, aj Panfilia, aj Egipto. E c'o
c'u niq'uiaj chic ri ajchila’ pa Africa, ri e petinak jela' chrij ri tinimit Cirene. E
c'o xukuje' winak aj Roma chkaxol. Jujun chqueri e are’ e kas aj Israel, ri kas
winak aj Israel ri qui nan qui tat. Jujun chic c'ut xa e oquinak cuc' ri aj Israel
winak, junam ri qui chomanic chrij ri Dios. 11 Xukuje' e c'o winak aj Creta,
xukuje” aj Arabia, —quecha'. Konojel c'ut quekato chi cédquitzijoj tzpa ri ka
ch'abal uj chkajujunal ri nimak tak cajmabal ri u banom ri Dios, —xecha'.

12Sibalaj qui caLmam quib conojel ri winak, man xquirik té c'u jas céca'no.
Xquﬁtzijobela quib, xquitala chbil tak quib, xquibij: ¢Jas 1o u banic wa'? —
xecha'.

13 E c'o jujun ri xa x%uitze'j ui wéch ri cojonelab, xquibij c'ut: jwa' we
winak ri' xa e k'abarelab! —xecha ri'.

Ri apdstol Pedro cutzijoj ru Lok’ Pixab ri Dios chque ri winak

14Te c'uri' ri tat Pedro, junam cuc' ri julajuj apdstoles chic, xwalijic, Xtaq'ui
chquiwdch ri winak che qui ch'abexic. Co xch'awic, xubij c'u chque conojel
ri e c'olic: Tata'ib, alak aj Judea, xukuje' onojel alak ri jekel alak waral
pa Jerusalén, tatabej na alak ri quinbij, chetamaj alak wa', —cécha chque.
15 Konojel ri uj ri ka mulim kib waral, man uj k'abarelab taj jas ri cAchomaj
alak. C'd te ne ubelej hora rech ri ak'abil chanim ri'. 16 Xane ri tajin quil alak
cdmicri'are wa' rubimlok ri ka mam Joel rik'alajisal re ru Lok’ Pixab ri Dios.
Are c'u wa' ri xubij:
17Ri Dios cubij: Pa ri q'uisbal tak k'ij
quintak na bi ri Lok'alaj Espiritu wech in

pa qlui wi' conojel winak, —cécha'.
Riic'ojol xukuje' ril mia'l

céquik'alajisaj na ri tzij

ri quinya chque.
Ri alabom i e c'o chixol

c'o ri ciquil na ri quinc'ut chquiwéch,
ritata'ib cutric'o chiri quijuna

c'ori cdquil na pari cachic',—cécha'.

*

2:1 Riwinak aj Israel c'o jun qui nimak'ij, Pentecostés u bi'. Are ri k'ij ri que'to'taj che ru molixic
ri cebada (jun grano ri je' quelic jas ri trigo). Cdban u banic wa' aretak oc'owinak 50 k'ij ri nimak'ij
Pascua.

18 Xukuje' pa tak ri k'ij ri' quintak na bi
ri Espiritu wech in pa qui wi'
ri paténil tak we, chi achijab chi ixokib,
cdquik'alajisaj c'u na ri tzij
ri quinya chque, —cécha'.
19 Quinban tak na cajmabal cho ri caj
xukuje' cho ruwéchulew.
Ri quinbano e are' etal wa' chiwe.
Xak apawije' quilitaj wina ri quic',
rik'ak’, xukuje' nimak tak sib
je'jasrisutz',—cécha'.
20Ri k'ij cdk'ekumar na,
riic' cdquidkar naje'jas riquic',
cdc'ulmataj c'u wa' c'd méjok curika na
ri nimalaj u k'ij ri Kaf' aw Dios.
Ri k'ij ri' kas tzij sibalaj nim u banic.
21 Conojel c'u ri cdquita' na tok'ob
che ri Kajaw Dios, cdquirik na
ru tobanicri Are', —cdcha',
—xcha ri ap6stol Pedro chque ri winak.

HECHOS 2:28

22 Xutakej tzij ri tat Pedro, xubij: Tata'ib, alak aj Israel, tatabej na alak ri
quinbij, —cécha chque. Ri alak, etam alak chi ri Jesus aj Nazaret are wa'
ri achi ri xyi' u k'ij rumal ri Dios chuc'utic chi are ri Are' takowinak lok.
K'alaj wa' chuwaéch alak cumal tak conojel ri cajmabal ri xubano, ri nimak
tak c'utbal, xukuje'ri etal ri xeuban ri Dios chxol alak rumal ri Are',—cécha'.
23 Pune ta ne je ri', aretak xjach ri Jesus pa k'ab alak, xchap alak, xya alak
pa qui k'ab itzel tak achijab chucédmisaxic, xquirip c'u cho ri cruz. Je' xban
alak wa' che rumal chi je wa' ru chomam lok ri Dios chrij ojer; —cécha ri
tat Pedro chque. 24 Pune c'u je wa' ri xbantajic, xpe ri Dios, xresaj pu k'ab
ri cmical, Xxuc'astajisaj chi na ri Jesus chquixol ri cdminakib, rumal chi man
c'o té jas cécowin ri cimical chubanic che. 25 Kas ojer c'ut ch'awinak lok ri ka

mam David chrij ri Kajaw Jesus, xubij:
Riin amak'el quinwil ri Kajaw c'o wuc'.
C'o pa nu wiquidk'ab rech man c'o ta
jas ri cAcowin jun chubanic chwe
chi quinxej wib, —cécha'.
26 Rumal ri' sibalaj cdquicot ri wanima',
amak'el quintzijoj tzij
re quicotemal,
cu'l c'u nu c'ux chrij ri Dios
chiman c'o td jun kas c'dxc'ol
quinriko, cuxlan c'u ri wanima'.
27Man quinya té la can chquixol
ri caminakib,
man céya té la chi cak'ay
rinu cuerpo in,
inri'rilok'alaj paténil e la.
28 C'utum la ri be chnuwéch ri cic'aman
biparikas c'aslemal,
c'o c'u na nimalaj nu quicotemal
aretakriin c'o chiuc'la, —cécha',
—xcha ri tat Pedro.

29 Kachalal, ri alak aj Israel, tampe alak ri quinbij: K'alaj ri' chi ri ka mam
David xcdm ri' ri are', xmuktajic. Ri jul ri xmuk wi xak are c'o waral kuc'
Uj cimic, —cécha'. 30 Ketam c'ut chi ri ka mam David are jun k'alajisal re ru
Lok' Pixab ri Dios, ri are c'ut xucoj ri tzij ri xubij ri Dios che ruc' juramento,
chi jun chque ri rachalaxic ri quil na u wéch pa tak ri k'ij ri quepe na, are ri
CristoT ri cdyi' na takanic pu k'ab. Coc che Nim Takanel je' jas ri ka mam
David. 31 Ri ka mam David je' ta ne chi ojer tajin céril lok ri cuc'ulmaj ri
Cristo, xch'aw chrij ru c'astajibal. Xubij c'ut chi man cécanaj td can chquixol
ri cdminakib, man cék'ay td na ru cuerpo, —cécha'. 32 Are c'u wa' we Jesus ri'
ri xc'astajisax rumal ri Dios, ri uj konojel kas xkilo chi xc'astaj wa' chquixol
ri cAminakib. 33 Xwalijisax rumal ri Dios, xnimarisax u k'ij aretak xut'uyuba
paruwiquidk'ab. Aretak c'ut u c'amom chic puk'ab ru Tat ri Lok'alaj Espiritu
ri xuchi'j canok, xutak lok pa ka wi', are c'u wa' ronojel ri tajin quil alak, ri
tajin céta alak, —cécha'. 34 Pune c'u man xpaki ri ka mam David chicaj, jas ri
xuban ri Kajaw Jesus, tzare c'ut xbinic:

Xubij ri Ka{aw r1 ka Dios che ri Wajaw:
“Chatt'uyul pa ri nu wiquiék'ab,
35c'a quinya na chawe chi catch'acanic,
cattakan pa qui wi' conojel
ri cica'n qui c'ulel chawe,” —cécha ri Dios,
—xcha ri ka mam David.

36 Kas rajwaxic chi conojel ri winak aj Israel chquetamaj chi we Jests ri' ri
Xcamisaj alak cho ri cruz, are wa' xcha'ic, xban Cristo che rumal ri Dios, xoc
c'u che Rajaw ronojel, —xcha ri tat Pedro chque.

37 Aretak ri winak xquita wa' we tzij ri', sibalaj c'dx xquina' pa canima/,
xquita’' c'u che ri tat Pedro xukuje' chque ri niq'uiaj apdstoles chic, xquibij:
Kachalal, ¢jas rajwaxic cdka'no? —xecha chque.

38 Ri tat Pedro xubij chque: Chq'uexa ri anima' alak, xukuje' ri chomanic
alak. Rajwaxic chi caban kasna' alak chjujunal alak pa ru bi' ri Jesucristo,
xa je ri' cdsach mac alak rumal ri Dios, ri Are' c'ut cusipaj ri Lok'alaj Espiritu
chech alak. 39 Are chech alak ri Dios xuchi'j wi wa', chque ri alc'ual alak,
xukuje' chque ri winak ri naj e c'o wi, chque c'u conojel ri quesiq'uix na
rumal ri Dios ri Kajaw rech quec'oji na ruc', —xcha chque.

40 Ri tat Pedro q'uia xubij chque. Cuc' tak wa' we tzij ri' xeuch'abej,
xeupixbaj, xubij chque: Chto' ib alak, ya' alak can ri itzel tak winak re we
k'ij junabri', ri man jicom té ri qui c'aslemal, —xcha ri tat Pedro chque.

41 Conojel c'u ri xquic'am pa canima' ru Lok' Pixab ri Dios ri xutzilj oj ri tat
Pedro, xban c'u qui kasna'. Craj e oxib mil ri' ri xeboc cuc' ri cojonelab pari
Kk'ij ri'. 42 Conojel c'u ri xecojonic, xquitakej u banic jas ri xquic'ut ri ap6stoles
chquiwéch, xquimulij quib ruc' quicotemal, junam xca'n orar, junam c'ut
Xquitij ri qui wa.

Waral cdikil wi jas ri qui c'aslemal ri nabe tak cojonelab

43 Sibalaj xquixej quib conojel ri winak, rumal chi q'uia u wéch cajmabal
xukuje' tak etal xeban cumal ri apGstoles. 44 Conojel ri e cojoninak che
ri Cristo xa jun qui chomanic, xquijachala ri jastak que chbil tak quib.
45 Xquiq'uiyij ri culew, xukuje' ri jastak que. Are c'u ri rajil xquijachala
chquiwéch ri c'o qui rajwaxic. 46 Ronojel K'jj qullnmulij quib pa ri nimalaj
rachoch Dios, xukuje' xquimulij quib cho tak cachoch ri cojonelab, xquijach
ri wa chquiwéch conojel. Junam c'ut xewi'c, xequicotic, man c'o td jun cuna’

T 2:30 Ri tzij “Cristo” o “Mesfas” quel cubij “cha’tal rumal ri Dios”.

pa ranima’' chi nim u banic. 47 Xquiya c'u u k'ij ri Dios, nim xe'il wi cumal
conojel ri winak. Ri Dios xubano chi ronojel k'jj e c'o nlq'ulaf winak chic ri
caquirik ru tobanic ri Are'. Xeuya c'u ri winak ri' cuc' ri kachalal cojonelab.

3

C'o jun achi ri man cdcowin taj cdibinic, clcunax cumal ri apOstoles

1Jun k'ij xepaki'c, xebe'ri tat Pedro rachi'l ri tat Juan pa ri nimalaj rachoch
Dios pariuroxhorare ribenakk'ij, ri hora ri ciban ri oracion. 2 Chila' c'ut c'o
Lu_r} achi ri man xcowin taj xbinic rumal ri c'dx ri c'o che ri rakan tzpa tak ri

'ij ri xil u wéch, Xyi' c'u wa' chuchi' ri nimalaj rachoch Dios chi' ri uchibe ri

cojom SibalajJe'liccherubi'. Je' c'uxban wa' che ri achi ronojel k'ij rech cuta’
ulimosna chque ri winak ri queboc bi pa ri nimalaj rachoch Dios. 3 Aretak ri
achi xeril ri quieb ap0stoles, ri tat Pedro, ri tat Juan oquem que parirachoch
Dios, xuta' jun ulimosna chque. 4Ri e are' c'ut co xeca'y che, xubij c'u ri tat
Pedro: Chatca'y chke, —xcha che.

5Riachi co xca'y chque, xuchomaj are' chic'o jas cdyi' can che cumal. 6 Are
c'u ri tat Pedro xubij che: Man c'o ti nu rajil, man c'o té sak puak, man c'o
td k'dn puak. Are c'uri c'o wuc' quinya na chawe. Rumal ri Jesucristo aj
Nazaret, parubi' ri Are', chatwalijok, chatbinok, —xcha che.

7Ri tat Pedro xuchap che ru wiquiék'ab, xuyaco. Chanim c'ut xecowir ri
rakan ri achi, xukuje' ru kul tak rakan. 8Xa je ri' ri achi ri u banom c'éx
ri rakan xuq'uidk rib, xtaq'uic, xuchaplej binem. Xoc c'u bi junam cuc' ri
apostoles pa ri nimalaj rachoch Dios, xbinic, xuq'uidk rib, xuya u k'ij ri Dios.
9 Conojel c'u ri winak xquilo chi tajin cébinic, xukuje' chi tajin cuya u k'ij
ri Dios. 10 Sibalaj c'u xquicajmaj wa' ri xuc'ulmaj ri achi, man xquirik téa
c'ut jas clca'no rumal chi xquetamaj u wéch ri achi chi are ri céit'uyi ronojel
K'ij chuta'ic u limosna chuwéch ri nimalaj rachoch Dios pa ri porta ri cojom
Sibalaj Je'lic che ru bi'".

Ri apdstol Pedro cutzijoj ru Lok’ Pixab ri Dios chuwdch ri nimalaj rachoch
Dios
11 Ri achi ri u banom c'dx ri rakan nabe, ri Xcunatajic, ri are’ man
xutzokopij té ritat Pedro, ri tat Juan. Conojel c'u ri winak sibalaj qui cajmam
quib, xquitij anim, xquimulij quib chquij ri quieb apodstoles pa ri rakan ja
ru bi' Rakan Ja re Salomon ri e c'o wiri e are'. 12 Aretak ri tat Pedro xrilo
chi xquimulij quib ri winak, xubij chque: Kachalal, alak aj Israel, ¢jas che
cécajmaj alak wa' ri xbantajic? ¢Jas che co cujca'yej alak? ;A xa cdchomaj alak
chiruc'rika chuk'ab uj o xarumal chi sibalaj ujnimanelab che ri Dios xka'no
chi cibin we achi ri'? 13 Man je' té ri', xane are ru Dios ri ka mam Abraham,
ri ka mam Isaac, xukuje' ri ka mam Jacob, are Dios wa' xa xunimarisaj u k'ij
ri Jesus, rilok'alaj u C'ojol ri xjach alak pa qui k'ab ri k'atal tak tzij. Aretak
ri tat Pilato xuchomaj u tzokopixic bic, ri alak man xaj td alak. 14 Man xaj
ta alak chi cétzokopix ri lok'alaj u C'ojol ri Dios ri kas jicom ranima’, xane
xbij alak chi are utz cétzokopix jun cmisanel chuq'uexwéch ri Are'. 15 Xak je
ri' xclmisaj alak ri Jesus, ri jun ri ciyo'w ri kas c'aslemal chque ri winak. Ri
Dios c'ut xuc'astajisaj ri Are' chquixol ri cdminakib. Ri uj c'ut xkilo chi kas tzij
xc'astajic. 16 Rumal c'u ri cojonic che ru bi' ri Jesus xutzir we achi ri' ri quil
alak, ri etam alak u wéch. Ri cojonic ri' che ri Jesus, are wa' xbanowic chi
xutzir canok we achi ri' chuwéch onojel alak, —cécha ri tat Pedro.
17Wetam c'u in, kachalal, chi ri alak, xukuje' ri c'amal tak be alak, xcémisaj
alak riJests rumal chi man kas céch'ob alak ri tajin cban alak. 18 Ri Dios c'ut

xuya' chi je wa' xbanic, rech f’(e' quel wi ri u bim lok ri Are' cumal conojel
ri ojer tak k'alajisal re ru Lok’ Pixab, chi ri Cristo ri cha'tal rumal ri Dios
curik na c'dx. 19 Rumal ri' chq'uexa anima' alak, tzelej ba' alak ruc' ri Dios
rech quesachtaj ri mac alak, —cécha'. We je' cdban alak wa', ri Dios cubano
chi quepe na k'ij re jororemal rech cuxlan anima' alak. 20 Xukuje' cutak na
lok ri Jesus ri ojer ri' cha'talic rech coc che Cristo che to'ic alak. 2! Che we
chanim ri' rajwaxic chi ri Jesucristo céc'oji na can pari caj c'ad cutzirisax c'u
naronojel rumal ri Dios, cdban na u banic ronojel wa' jas ri u banom nabe, je'
jas ri xubij lok ri Dios chquichi' rilok'alaj tak k'alajisal re ru Lok’ Pixab ojer,
—cécha ri tat Pedro. 22 Rumal ri' ri ka mam Moisés xubij chque ri ka nan ka
tat ojer: “Ri Kajaw ri ka Dios cucha' na jun chque ri i winakil, cutak c'u na
rech coc che k'alajisal re ru Lok' Pixab, je'jas ri xinutak in. Rajwaxic c'ut chi
quinimaj ronojel ri cubij chiwe,” —cécha'. 23 “Apachin c'u ri man cuta té ri
cubijj ri k'alajisal re ru Lok’ Pixab ri Dios ri', quesax na bi pa ri tinimit Israel,
cdsachisax c'u na u wéch,” —xcha ri ka mam Moisés, —céicha ri tat Pedro.

24 Conojel c'u ri k'alajisal re ru Lok’ Pixab ri Dios, cichapletaj lok ruc' ri ka
mam Samuel, xukuje'ri c'd te xepe chic, conojel wa' ri xek'alajisanic, xquiya
lok u bixic wa' ri tajin céc'ulmataj cimic, —cécha'. 25 Ronojel ri xuchi'j lok ri
Dios cumal tak ri k'alajisal re ru Lok’ Pixab ri Are’, ech alak wa'. Ri Dios c'ut
xuban jun trato cuc' ri ka mam oier chubanic utzil chech alak, aretak xubij
che rika mam Abraham: “Conojel ri winak cho ruwéchulew quetewchitaj c'u
na cumal ri awachalaxic ri quil na qui wéch,” —xcha ri Dios. 26 Aretak ri Dios
xuc'astajisaj ru C'ojol chquixol ri caminakib, nabe xutak bi uc' alak, alak ri' ri
winak aj Israel, rech citewchix na alak, rumal chiri Are' cubano chi chjujunal
alak cétas ib alak chrij ri etzelal, —xcha ri tat Pedro chque.

4

Ritat Pedro rachi'lri tat Juan xec'am bic chquiwdch ri K'atal tak tzij

1Ritat Pedro rachi'lri tat Juan c'a tajin ciquitzijobej ri winak aretak xepe ri
sacerdotes aj Israel,” cachi'l i qui nimakil ri chajil tak re ri nimalaj rachoch
Dios, xukuje' ri tata'ib saduceos, xeopan c'u cuc'. 2 Sibalaj yactajinak
coyowal, rumal chiri tat Pedro, ri tat Juan tajin quequitijoj ri winak, caquibij
chi kas tzij quec'astaj chi na ri cAminakib. Céquibij c'ut chi are c'utbal wa'
chque conojel chi xc'astaj ri Jests chquixol ri céminakib. 3 Xequichapo,
xequic'am bic, xequicoj c'u pa che' c'd chucab Kk'ij, rumal chi ya na'tam chic.
4E q'uia chque ri xquita ru Lok’ Pixab ri Dios ri xecojonic. We queajilax xak
xuwiri achijab, craj e job milrie are'.

5 Chucab k'ij c'ut xquimulij quib pa Jerusalén ri c'amal tak qui be ri winak
aj Israel, ri qui nimakil ri winak, xukuje' ri tijonelab re ri Pixab. 6 Xquirik
quib cuc' ri tat Ands rachi'l ri tat Caifés, ri kas qui nimakil sacerdotes. E
c'o ri tat Juan, ri tat Alejandro, Xxukuje' conojel ri cachalal ri qui nimakil
sacerdotes. 7 Xquitac'aba c'u ri tat Pedro, ri tat Juan chquiwéch, xquic'ot qui
chi', xquibij chque: ¢Jachinri yo'winak paik'ab chi quiban ri tajin cékilo? ¢Jas
u bi' ri quicojo rech quixcowlnic quiban wa'? —xecha chque.

8Ri tat Pedro, kajinak ri Lok'alaj Espiritu puwi', xubij chque: Tata'ib, alak
ri c'amal tak qui be ri winak, alak ri' ri qui nimakil ri winak aj Israel, 9 cdmic
cdc'ot alak ka chi' rumal ri utzil ri xbantaj che jun achi yawab che retamaxic

*
4:1 a “Sacerdote aj Israel”: Chawila' ri San Lucas 1:8, xukuje' ri Diccionario, q'uisbhal re we Nuevo

Testamento. i 4:1 bRitata'ib “saduceos” e are' winak wa' aj Israel ri nim qui banic ri man céquicoj
c'ut chi kas tzij quec'astaj na ri cminakib.

jasrixban chucunaxic. 19 Chetamaj ba' alak xukuje' conojel ri winak aj Israel
chirumal riJesucristo aj Nazaret, pa ru bi' ri Are’, xcunataj wa' we achiri' ri
c'o chuwdch alak. Ri Jesus ri xcamisaj alak cho ri cruz, ri xc'astajisax rumal
ri Dios chquixol ri cédminakib, are ri Are' xcunan we achi ri'. 11 We Jesus ri'
are wa'ri abaj ri man xaj td alak, alak ri' ri yacal tak ja, are abaj wa' xcoj che
tok'ebal re ri ja.¥ 12 Man cériktaj ti ru tobanic ri Dios ruc' jachin jun winak,
xane xak xuwi ruc' ri Jesus. Je ri', rumal chi ri Dios man u yo'm t& chke ru
bi'jachin jun chic cho ronojel ruwéchulew, ri ya'tal che chi rumalri are' cuya'
cdkarik na ru tobanic ri Dios, —xcha'.

13 Aretak ri k'atal tak tzij xquilo chi ri tat Pedro, ri tat Juan man céquixej
téd quib quech'awic, Xukufe' xquilo chi xak e winak ri man c'o ta ri q'uia
quetamam chrij wuj, sibalaj xquicajmaj wa'. Te c'u ri' xquich'obo chi e are’
tak wa' jujun chque ri xerachi'laj ri Jests. 14 Xukuje' xquilo chi c'o ri achi
ri xcunatajic tac'al cuc' ri apdstoles, Xa je ri' man xquirik té chic jas caquibij.
15 Xquibij c'u chque ri apédstoles chi quebel bi chquiwéch, are c'u ri e are'
xecanajic, xquitzijobela c'u quib. 16 Xquibij: ¢Jas cdka'n chque we achijab
ri'? Kas tzij c'ut etamtal chic cumal conojel ri winak pa ri tinimit Jerusalén ri
cajmabal etal ri ca'nom. Man cuya' td c'ut cikabij chi man kas tzij taj. 17 Je ba'
ka'na wa', rech man cébin td més u tzijol ri xbantajic. Chekaxibij rech man
quetzijon t4 chic chuwek cébij chrij ri Jesus che jachin jun, —xecha'.

18 Xequisiq'uij c'ut, xetakan chque chi man c'o té chi jumul céquitzijoj chic
riJesus, man céquiya té chi c'u tijonic pa ru bi' chque ri winak. 19 Xech'aw c'u
ritat Pedrorachi'lritat Juan, xquibij: Kas chomaj alakri', ;a are utzlo céril ri
Dios chi are cujniman chech alak chuq'uexwéch ri cdkanimaj ri Are'? 20 Ri uj
c'ut man cujcowin taj ri mat cékabij chi na ri kilom xukuje' ri ka tom, —xecha
chque.

21 Ri K'atal tak tzij xcaj xequixibij ri apostoles, q'uia ri xquibij chque,
Xequitzokopij c'u bic. Man xquirik taj jas caca'n chuc'ajisaxic qui wich, rumal
chi conojel ri winak tajin cdquiya u k'ij ri Dios rumal ri xbantajic. 22Ri achi ri
xbantaj wiri cajmabal cunanic c'o chi na cawinak u junab ruc' u wi'.

Ricojonelab caquita' cheriDios chi cdyi' qui chuk'ab, xukuje' chi man cdquixej
ta quib
23 Aretak ri tat Pedro, ri tat Juan e tzokopital chic, xebe' cuc' ri niq'uiaj
cojonelab chic, xquitzijoj ronojel ri xbix chque cumal ri qui nimakil r1
sacerdotes xukuje' conojel ri qui nimakil ri winak. 24 Aretak xquita wa/,
junam xca'n orar, xquibij che ri Dios: Nimala{' Kajaw, lal ri' ri kas Dios ri
xbanow ri caj, ri ulew, ri mar. Ronojel ri c'olic, xbantaj c'u wa' umal la.
25 Tzojer c'ut bim la lok rumal ri Lok'alaj Espiritu chuchi' ri ka mam David
ri patanil e la, xbij la:
¢Jas lowa' chi ri winak cho ruwéchulew yactajinak coyowal, xak quetontiric,
Céca'n c'unimal?
¢Jas che wa' chi ri winak ciquichomaj u banic ch'oj ri man c'o ti u beyal?
26 Ri nimak tak takanelab cho ri uwéachulew junam xquiwalijisaj quib,
ri qui nimakil ri winak xquimulij quib
rech céquiyac quib chrij ri Kajaw D1os, xukuje' chrij ri Cristo ri cha'tal rumal
riDios,
—xcha la, —quecha ri cojonelab.
27 Xquitakej oracién, xquibij: Kas c'u tzij wi xquirik quib ri nim takanel
Herodes ruc'ritat Poncio Pilato waral ri' pa we tinimit junam cuc' ri niq'uiaj

I 4:11 We abajri' are ri Jests mismo.

winak chic cachi'l ri winak aj Israel, xquimulij c'u quib chrij rilok'alaj C'ojol
la, riJesus, ri cha'tal umal la. 28 Je' xca'n wa' rech je' cibantajic jas ri chomam
la ok chi rajwaxic cébanic. 2% Kajaw, chilampe la cdmic ri’ chi q'uia ri tajin
cdquibij we winak ri' chkij. Ya la chke uj, ri uj paténil tak e la, chi cujcowinic
cékatzijoj ri Lok' Pixab la, man c'o té cékaxej wi kib. 30 Xukuje' cékata' che la
chi céc'oji ke ri chuk'ab la chubanic cunanic chque ri yawabib, xukuje' che
qui banic ri cajmabal tak etal, xukuje' nimak tak c'utbal pa ru bi' ri lok'alaj
C'ojol la, ri Jesus, —xecha che ri Dios.

31 Aretak xeto'taj chubanic orar, rijari e c'o wi xslabisaxic, conojel c'ut xkaj
ri Lok'alaj Espiritu pa qui wi', man xquixej td quib xquitzijoj ru Lok’ Pixab ri
Dios.

Conojelrijastak que ri cojonelab are quech conojel wa'

32Ri q'uia winak ri e cojoninak che ri Cristo, Xa jun qui chomanic conojel,
cdquina’ pa canima’' chi Xa e jun. Man c'o té jun cubij chi xak xuwi rech are’
ri c'o ruc', xane conojel ri jastak que, are quech conojel wa'. 33 Ri apostoles
ruc' nimalaj chuk'ab xquitakej u tzijoxic chi kas tzij xc'astaj ri Kajaw Jesus
chquixol ri cdminakib. Ri Dios c'ut cuya nimalaj tak tewchibal pa qui wi'
conojel ri cojonelab. 34Xa je ri' man c'o ta jun chquixol ri c'o u rajwaxic,
rumal chi conojel ri c'o culew o ri c'o cachoch xquiq'uiyij wa'. Are c'u ri rajil
xquic'am bi cuc' ri apdstoles. 35 CAquiya wa' we puak ri' pa qui k'ab, ri e are'
c'ut céquijach wa' chquiwéch ri c'o qui rajwaxic. 36 Xak je ri', c'o jun tata', jun
chque ri levitas, José u bi', ri xil u wéch pa Chipre, jun ch'dkap ulew wa'ri c'o
parimar. Ritata' ri' xukuje' cibix Bernabé che cumal ri apdstoles. Quel cubij
wa' chi are jun ri cucu'bisaj qui c'ux ri winak. 37 We achi ri' c'o jun ch'dkap
rulew xuq'uiyij, xuc'am c'u bi ri rajil, xujach pa qui k'ab ri ap6stoles.

5

Ritat Ananias rachi'l ri nan Safira ririxokil cdca'n jun mac re subunic cho ri
Dios

1C'o c'u jun achi chic u bi' Ananias, ri rixokil are Safira u bi'. Junam
xquichomaf' u q'uiyixic jun ch'dkap culew. 2 Ri achi xresaj can jubik' che ri
puak rirajil ri ulew, retam c'u wa' ri rixokil. Je ri' xa niq'uiaj ri puak xuc'am
bic, xujach pa qui k'ab ri apdstoles, je' ta ne chi are tz'akat ri puak ri xyi'
cumal. 3Xpe c'uri tat Pedro, xubij che ri tat Ananias: Ananias, ¢jas che xya la
che ri Satands chi coc pa ri anima' la, xban la tzij che ri Lok'alaj Espiritu ruc’
ri subunic rixban la, xesaj c'ula can niq'uiaj che rirajil ri ulew ri xq'uiyij la?
4 ;A mat ech la ri ulew aretak méjok ciq'uiyij la? Aretak xq'uiyij la ri ulew, ¢a
mat ech la ri puak? —cécha'. ;Jas c'u che xchomaj la wa' pa anima' la? Man
are td chque ri winak ri xban wi la tzij ruc' ri subunic, xane are che ri Dios ri
xban wi la, —xcha ri tat Pedro che.

5 Aretak ri tat Ananias xuta wa' we tzij ri', xtzak pulew, xcémic. Conojel c'u
ri xetow ri xbantajic sibalaj xquixej quib. 6 Xepe c'u ri alabom, xquipis ru
cuerpo pa jun payu', xquic'am bic, xe'quimuku canok.

7 Craj oc'owinak chi oxib horas xopan ri rixokil ri tat Ananias. Man retam
td c'utjas ri xbantajic. 8 Xubij c'u ri tat Pedro che: Bijla chwe, ¢a je' puak wa'
ri xbij alak chi xyi' che ri ulew ri xq'uiyij alak? —cécha'.

Xubij c'uriixok: Je', jela' ri puak, —xcha che ri tat Pedro.

9 Ri tat Pedro xubij che ri ixok: ¢Jas che xchomaj alak junam chi cécowin
alak chubanic ri subunic che ri Lok'alaj Espiritu rech ri Kajaw? —cécha'.

Chilampe la, xak chi' ri porta chic e c'o wi ri alabom ri xe'quimuku can ri
achajil la, cic'am na bila xukuje' cumal ri e are’, —xcha ri tat Pedro che.

10 Chanim xtzak ri nan Safira pulew chuwéch ri tat Pedro, xcédmic. Aretak
xeboc bi ri alabom, c'd te xquilo cdminak ri nan Safira. Xquic'am c'u bic,
xe'quimuku can chuxcut ri rachajil. 11 Conojel ri kachalal cojonelab, xukuje'
conojel ri xquita wa' ri xbantajic, sibalaj xquixej quib.

Ri apéstoles céica'n q'uia u wich tak cajmabal

12 Sjbalaj c'u q'uia u wich tak cajmabal, xukuje' nimak tak c'utbal tajin
quebantaj chquixol ri winak cumal ri apostoles. Conojlel ri cojonelab c'ut
tajin cdquimulij quib amak'el pa ri rakan ja re ri nimalaj rachoch Dios, ri
cébix Rakan Ja re Salomén che. 13Man c'o ta jun chque ri niq'uiaj winak chic
cucoch'o coc cuc' ri cojonelab, pune sibalaj nim que'il wi cumal ri winak re
ri tinimit. 14 E q'uia c'u ri xecojon che ri Kajaw Jesus, chi achijab chi ixokib,
je ri' chi sibalaj xeq'uiar ri cojonelab. 15Xa cumal ri cajmabal ri tajin céca'n
ri apostoles, ri winak xequesaj lok ri qui yawab pa tak ri be, xequiya pa tak
ch'at, cho tak pop rech aretak coc'ow ri tat Pedro chquixcut, xuwi ta ne ru
nanoch' cdkaj pa qui wi' rech queutziric. 16 Xukuje' ne ri winak ri quebel pa
tak ri tinimit ri e c'o chunakaj ri Jerusalén, xquic'am lok ri qui yawab cachi'l
ri tajin céquirik c'dx cumal ri itzelalaj tak espiritus ri e c'o chque. Conojel c'ut
xXecunatajic.

Ri tat Pedro, ri tat Juan queocsax pa che’

17 Are c'uri qui nimal sacerdotes, xukuje' conojel rirachi'l, ri winak ri cibix
saduceos chque, sibalaj c'dx cdquina' chquij ri apdstoles rumal chi sibalaj nim
que'il wi cumal ri winak. 18 Xequichapo, xequicoj pa che' jawije' e c'o wi
ronojel u wéch ajpache’. 19 Xpe c'u jun dngel ri xtak lok rumal ri Kajaw Dios,
chak'ab c'ut xujak ri porta rech ri che', xeresaj lok, xubij chque: 20Jix pa ri
nimalaj rachoch Dios, chixtac'al chila' che qui tzijobexic ri winak chrij wa'
we c'ac' c'aslemal ri', —xcha ri dngel chque.

21 Xquita ri xbix chque rumal ri dngel. Je c'u ri' chucab k'ij xeboc pa ri
nimalaj rachoch Dios, xquichap c'u qui tijoxic ri winak.

E c'o ri apostoles chila’ aretak ri qui nimal sacerdotes cuc' ri rachi'l
Xequisiq'uij conojel ri qui nimakil ri winak aj Israel xukuje' conojel ri nimak
tak tata'lb rech caquimulij quib. E are' tak wa' xetakan bi che qui c'amic lok
ri ap6stoles pa che'. 22 Aretak c'ut xeopan ri tako'n pa che', man xequirik ta
c'uri apdstoles. Xetzelejic, xequiya u bixic wa'. 23 Je wa' xquibij: Aretak ri uj
xujopanic xkilo chiri che'utz banom che u tz'apixic, xukuje' chiri chajinelab
e c'o chi' tak ri porta. Aretak c'ut xkajako, c'a te xkilo chi man c'o td jun
chupam, —xecha chque.

24 Aretak xquita wa' we tzij ri', ri kas %ui nimal sacerdotes, xukuje' ri
c'amal qui be ri chajil tak re ri nimalaj rachoch Dios, xukuje' ri qui nimakil
ri sacerdotes xquita'la chbil tak quib, Xquibij: ¢Jas ta lo ri cac'ulmataj chi na?
—xecha'. 25 Chanim c'ut xopan jun achi, xubij chque: Ri achijab ri xcoj alak
pa che’, chanim e c'o pa ri nimalaj rachoch Dios, tajin quequitijoj ri winak,
—xcha chque.

26 Chanim ri c'amal qui be ri chajil tak re ri nimalaj rachoch Dios, xe' che
quilic ri apostoles, xeuc'am c'u bi ri chajinelab che rachi'l. Xeuc'am lok ri tat
Pedro, ritatJuanruc'utzil, man c'o td c'ujas xuban chque rumal chi cuxej rib
chquiwéch ri winak, we ne ri are' ciban che abaj cumal. 27 Aretak xec'amtaj
lok, xequiya chquiwéch ri qui nimakil ri winak ri qui mulim quib. Xpe ri qui
nimal sacerdotes, xuc'ot qui chi', xubij: 28 ;A mat xkabij chiwe ruc' pixbenic

chi man queitijoj ta chic ri winak chrij riJesus? jChiwilampe riibanom! Camic
c'utijabum rii tijonic pa ronojel we tinimit Jerusalén. Xukuje' quibij chi uj
riuj ajchak’' mac che ru camical we achi ri' ri Jesus,—xcha chque.

29 Ri tat Pedro, xukuje' ri niq'uiaj apostoles chic xech'awic, xquibij che:
Tzrajwaxic wi are cékanimaj ri cubij ri Dios nabe chuwéch ri caquibij ri winak.
30Ri qui Dios ri ka mam ojer xuc'astajisaj ri Jesus ri xcémisaj alak, ri xrip alak
cho ri cruz. 31 Tzare wa' we Dios ri' xunimarisaj u k'ij ri Jesus, xut'uyuba
pa ru wiquidk'ab, xucoj che C'amal Be chque ri winak, xukuje' xucoj che To'l
Que. Je' xuban wa' rech ri winak aj Israel cdquiq'uex canima’, cdquiq'uex qui
chomanic, ciquirik c'u ri sachbal qui mac. 32 Ri uj xkilo chi xc'astaj ri Jesus,
rumal ri' ri Dios uj u cojom che k'alajisal tak re chquiwéch ri winak junam
rﬂc' ri Lok'alaj Espiritu ri u yo'm ri Dios chque ri queniman che, —xecha
chque.

33Ri qui nimakil ri winak, aretak xquita wa' sibalaj xpe coyowal. Are cécaj
quequicémisaj ri apostoles. 34C'o c'ujun tata' chquixol ri qui nimakil ri winak,
Gamaliel u bi', are tijonel re ri Pixab, jun fariseo.” Nim quil wi ri are' cumal
ri winak. Ri are' xtaq'ui ak'anok, xubij chi que'esax na bi jun rat ri apdstoles.
35 Te c'u ri' xubij chque ri qui nimakil ri winak: Kachalal, alak aj Israel, kas
chomaj na alak jas ri ciban alak chque we achijab ri'. 36 Chna'taj chech alak
chixque' quieb oxib junab wa', xwa il];ljun achi, Teudas u bi', ri xuban che rib
chi nim u banic. E quiejeb ciento achijab ri xeboc ruc'. Xcdmisax c'u ri are’,
xa je ri' conojel ri e c'o ruc' xejabunic, Xq'uis ¢'u u wich juntir. 37 Bantajinak
chiwa', xwaljj chi jun tata’, Judas u bi', aj Galilea, aretak tajin céban ri censo,
queajilax c'u ri winak. E q'uia c'ut ri Xeboc ruc'. Xcdmisax c'uri are' xukuje'.
Xa je ri' conojel ri e c'o ruc' xejabunic. 38 Rumal ri' quinbij chech alak chi
are utz na we cdya can alak we achijab ri', ménim ib alak cuc'. We ri tajin
clquitzijoj o ri tajin clca'no are quech ri winak, cisach na u wéch wa'. 39 We
c'unerechriDios, man cicowin td alak cdsach alak u wéach. Chilampe alak chi
mdyac ne ib alak chrij ri Dios, méch'ojin alak ruc' ri Are', —xcha chque.

40 Conojel ri qui nimakil ri winak xquinimaj ri xubij ri tat Gamaliel.
Xequisiq'uij c'u ri apdstoles, Xequich'ayo, xequirapuj. Te c'u ri' xquiya
takanic chque chi man c'o ti chi jumul céquitzijobej ri winak pa ru bi' ri
Jests. Te c'u ri' xequitzokopij bic. 41 Ri apdstoles c'ut xebel bi chquiwéch ri
qui nimakil ri winak, xequicotic rumal chi ri Dios xuya chque chi ciquirik
q'uixbalalaj c'dxc'ol rumal ri Jesus. 42 Man xquitanaba ti c'u u tzijoxic ri
Utzalaj Tzij re ri Evangelio chrij ri Jesucristo ronojel k'ij. Xequitijoj c'u ri
winak pa r1 nimalaj rachoch Dios, xukuje' cho tak ja.

6

Ri ap6stoles quequicha’ wukub didconos™
1 Pa tak ri k'ij ri' sibalaj xeq'uiar ri cojonelab. Are c'u ri cojonelab ri
quech’aw pa griego xquichap u yaquic tzij chquij ri cojonelab ri quech'aw
pa hebreo. Ri winak ri quech'aw pa griego cdquibij chi ri malca'nib ri e c'o
cuc' man junam té ciban che quilic aretak cdjach ri wa. 2 Are c'u ri apdstoles
xequimulij conojel ri cojonelab, xquibij c'u chque: Uj ri', ri uj ap0dstoles, man
utz taj chi mat cakatakej u tzijoxic ru Lok’ Pixab ri Dios mac rech uj cujjachow

*
5:34 Ritata'ib “fariseos” e are' winak wa' aj Israel ri sibalaj xquitakej u nimaxic ru Pixab ri Moisés.
Xca'n c'unimal, xquichomaj c'ut chi e utz na chquiwéch conojel ri winak. Q'uia qui nak'atisam wi quib
*
ri man Kkas ta are ri cubij ru Tzij ri Dios. 6: Titulo: Ri didconos e are’ wa' c'o quekle'n che qui to'ic
ri niq'uiaj cojonelab chic (1 Timoteo 3:8-13).

ri wa. 3 Kachalal, tzucuj ba' alak wukub achijab chxol alak. We achijab
ri' rajwaxic chi utz ri qui c'aslemal, k'alaj chi cétakan ri Lok'alaj Espiritu pa
canima’, c'o quetambal, cdkaya c'u pa qui k'ab ru jachic ri wa. 4 Are c'uri
uj cdkatakej u banic orar, xukuje' cdkatakej u tzijoxic ru Lok’ Pixab ri Dios, —
xecha ri apdstoles chque ri cojonelab.

5 Conojel c'ut utz xquita ri xquibij ri apostoles. Xquicha' c'u ri tat Esteban.
Ri are' are jun tata' ri sibalaj cicojon che ri Dios, xukuje' k'alaj chi ri Lok'alaj
Espiritu cdtakan pa ranima'. Xukuje' xquicha'ri tat Felipe, ri tat Prdcoro, ri tat
Nicanor, ri tat Timdn, ri tat Parmenas, xukuje' ri tat Nicolds ri aj Antioquia ri
ojer oquinak cuc' ri winak aj Israel, junam ru chomanic chrij ri Dios. 6 Te c'u
ri' xequiya we achijab ri' chquiwéch ri apdstoles. Ri e are’ c'ut xquiya quik'ab
Ppa quiwi', xca'n orar.

7 Are c'u ru Lok' Pixab ri Dios xjabun u wéch, sibalaj xeq'uiar ri cojonelab
pa ri tinimit Jerusalén. Xukuje' sibalaj e q'uia chque ri sacerdotes aj Israel
xeniman che ri Utzalaj Tzij re ri Evangelio.

Ritat Esteban cdichapic, cdic'am bic, cdyi' c'u chquiwdich ri qui nimakil ri winak
8 Sibalaj nim c'u ru tok'ob ri Dios c'o puwi' ri tat Esteban, xukuje' yo'm
nimalaj u chuk'ab rech cuban nimak tak etal chquixol ri winak, xukuje'
nimak tak cajmabal. ° Xewalij c'u jujun achijab ri quepe pa jun rachoch
Dios ri cojom “Quech Tzokopim Achijab” che ru bi', xquichap c'u tzij ruc’
ri tat Esteban. Xepe chi c'u niq'uiaj achijab chic chrij. E c'o r1 aj Cirene, aj
Alejandria, aj Cilicia, xukuje' niq'uiaj chic ri e petinak pa tak ri tinimit re
Asia. 10 Man xecowin ta c'ut xquik'atej u wich ru tzij ri tat Esteban, rumal
chiriare'c'ouno'j, cich'aw c'u ruc' ri etamanic ri yo'm che rumal ri Lok'alaj
Espiritu. 11 Xequitoj c'u jujun achijab rech ciquibij chi kas tzij qui tom ri tat
Esteban cubij ri dwas u bixic chrij ri ka mam Moisés xukuje' chrij ri Dios. 12Je
ri' xca'no, xquicojola qui c'ux ri winak xukuje' ri nimak tak tata'ib cachi'l ri
tijonelab re ri Pixab rech cépe coyowal chrij ri tat Esteban. Xquimajij c'u
ri tat Esteban, xquichapo, xquic'am bi chquiwéch ri qui nimakil ri winak.
13 Xukuje' xequitzucuj achijab rech céquibij ri man kas tzij taj chrij ri tat
Esteban. We winak ri' ciquibij: We achi ri' man cécos td chubixic ri dwas u
bixic chrij we lok'alaj rachoch Dios ri' ri kech uj, xukuje' chrij ru Pixab ri ka
mam Moisés. 14 Ka tom c'ut ri are’ cubij chi we Jesus ri' ri aj Nazaret cusach
na u wich we nimalaj rachoch Dios ri', xukuje' cuquex na ronojel ri uj u
nak'atajisam wi can ri ka mam Moisés, —xechari'.
15 Te c'u ri' ri qui nimakil ri winak xukuje' conojel ri e t'uyul pa ri k'atbal
tzij, aretak xeca'y che ri tat Esteban, xquilo chiru palaj are je'jas ru palaj jun
angel.

7

Ri tat Esteban cuk'alajisaj ru Lok’ Pixab ri Dios chquiwdich ri qui nimakil ri
winak
1 Xpe ri qui nimal sacerdotes, xuta' c'u che ri tat Esteban, xubij: ¢A kas tzij
wa' r1 tajin cabix chawij? —xcha che.
2Xch'aw c'u ri tat Esteban, xubij chque conojel: Lok'alaj tak kachalal, alak
c'amal tak ka be, tampe alak ri quinbij, —cécha'. Ri ka Dios, ri sibalaj nim u
K'ij, xuc'ut rib chuwéch ri ka mam Abraham ojer aretak c'o pa tak ri juyub re
Mesopotamia, c'd méjok cék'ax are' pa ri tinimit Hardn. 3 Xubij che: “Chaya
canratinimit, xukuje' conojel riawachalaxic, rech cate' pariulew riquinc'ut
na chawdéch,” —xcha che. 4Xel c'u bi ri ka mam Abraham pa ri qui tinimit

ri winak aj Caldea, xe'c, xc'0ji pa Hardn. Te c'u ri', aretak cdminak chi ru
tat, xc'am lok rumal ri Dios waral pa we tinimit ri c'o wi alak cdmic. 5 Man
Xyi' td c'u ch'dkap ulew che rechbal ri ka mam Abraham pa we tinimit ri'
rumal ri Dios, man c'o td c'u ne jun alaj ch'dkap ri cuya' cic'oji wi. Xubij c'u
ri Dios che chi cédpe na ri K'ij aretak ri are' cirechbej na ri ulew, cécanaj can
wa' we ulew ri' chque ri ralc'ual aretak cdcdm ri are’, pune ta ne méja' c'o
ralc'ual ri ka mam Abraham pa tak ri k'ij ri'. 6 Xukuje' xubij ri Dios che chiri
ralc'ual ri quil na qui wéch quec'oji na pa jun tinimit chic, ri man qui tinimit
taj. Quec'oji na pa qui k'ab ri winak jela’, quepaténin na chque. Are quiejeb
ciento junab céquirik na c'dx chila', —xcha ri Dios. 7 Xukuje' xubij ri Dios che:
“Ri in quink'at na tzij pa qui wi' ri niq'uiaj winak chic ri quecojow na che
paténil tak que. Quebel c'unalok chila’, quinquipaténij na waral ri',” —xcha
ri Dios che. 8 Xukuje' xuban jun trato ri Dios ruc' ri ka mam Abraham. Che
retalritrato xtakanriDios chi cik'at ru cuerpojunachiojun ala.” Rumalri'ri
ka mam Abraham, aretak ilom chi u wéch r1alaj a Isaac ru c'ojol, chuwajxak
k'ij xucoj ri etal che ru cuerpo. Xukuje'je' xuban ri tat Isaac che ria Jacob ru
c'ojol, ri tat Jacob xukuje' xucoj ri retal ri trato chque ru c'ojol ri are', xk'at
ri qui cuerpo. Ri cablajuj u c'ojol ri tat Jacob e are wa' ri ojer tak qui mam
conojel ri winak aj Israel cdmic, —Cécha".

9 Ri ralc'ual ri tat Jacob, ri ka mam ojer, c'édx xquina' che ri a José ri qui
chak',T xquiq'uiyij c'ut rech céc'am bi pa Egipto. Ri Dios c'ut, c'o ri Are' ruc' ri
aJosé. 10Xuto' c'ut pa conojel tak ri c¢'dxc'ol ri xuriko. Xuya uno'j, xuya che chi
utz quil wi rumal ri Faradn ri nim takanel puwi' ri Egipto. Aretak achi chic
riaJosé, ri Faraon XUCOE ri are' che k'atal tzij puwi' ronojel ri Egipto, xukuje'
xucojriare' che takanel puwi' rirachoch. Ronojel c'ut xuya pu k'ab, —cécha'.

11 Xpe c'u wi'jal xukuje' nimalaj c'dxc'ol puwi' ronojel ri Egipto, xukuje'
puwi' ronojel ri Canaédn. Ri ka nan ka tat ojer man c'o té chiri céquitijo. 12 Are
c'u ri tat Jacob, aretak xuto chi c'o trico pa E%(ipto, xeutak bi ri u c'ojol jela'.
Ri cablajuj u c'ojol ri tat Jacob, e are c'u wa' ri ka mam ojer. Are c'u nabe mul
wa' ri xebe' pa Egipto. 13 Chucamul chic ri xebe'c, are chi' ri tat José xuc'ut
rib chquiwéch rirachalal, xretamaj c'u ri nim takanel, ri Faraon, jachin tak ri
rachalaxicritatJosé. 14Xtakan c'uritatJosé chuc'amicriJacobrutat, xukuje'
conojel ri niq'uiaj rachalaxic. E oxc'al olajuj winak c'u wa' chconojel. 15]Je'u
k'axic wa' ri tat Jacob pa Egipto junam cuc' ri rachalaxic, chila' cut xcdm wi.
Xukuje' chila' xecdm wi ri cablajuj u c'ojol, ri ojer tak ka mam. 16 Xc'am c'u
lok ri qui cuerpo pa Siquem rech quemuk pa ri mukubal ri xulok' ri ka mam
Abraham chque ru c'ojol ri tat Hamor aj Siquem ruc' ru rajil ri are', —cécha'.

17 Aretak c'ut xa jubik' craj man copan ri k'ij ri cibantajic jas ru bim ri Dios
ruc' juramento che ri ka mam Abraham, ri tinimit Israel xnimaric, sibalaj
xeq'uiar c'u ri ka winakil pa Egipto. 18 Are chi' c'ut xoc chi na jun takanel
chic puwi' ri Egipto ri man retam ti u wach ri tat José. 19 We nim takanel ri'
xna'w che qui subic ri ka winakil, xuban c'u etzelal chque ri ka nan ka tat
ojer. Xuban c'dx chque, xeutako rech quequiwonoba can ri alaj tak calc'ual
ri te' xil qui wéch rech xak quecimic. 20 Pa tak c'u ri K'ij ri' xil u wich ri
alaj a Moisés. Are sibalaj utz xil wi rumal ri Dios. Ru nan u tat xecowinic
xquiq'uiyisaj na oxib ic' cho cachoch. 21 Aretak c'ut xajwatajic chi xquiya
canok, xriktaj rumal ru mia'l ri Faradn ri takanel puwi' ri Egipto, xuc'am bi

* . . . o . . . b om L Gt PN .
7:8 Riucojicrietal ri' che ru cuerpo jun ala o jun achi are wa' cébix “circuncisién” che, retal ri trato

ri xuban ri Dios ruc' ri Abraham ri ojer qui mam ri winak aj Israel. T 7:9 Ria Josériquichak' ru
c'ojol riJacob, are xukuje' jun chque ri ojer qui mam ri winak aj Israel cdmic.

cho rachoch, xuq'uiyisaj, xuban ralbal che. 22Je ri' ri a Moisés xc'ut ronojel u
wéch etambal re Egipto chuwéch, xukuje' ronojel u wich no'j. Rumalwa'ria
Moisés xc'oji nimalaj u no'j. Nim chi cu uk'ij ri are'. Xk'alajin c'u wa' aretak
xch'awic, xukuje' pa ronojel ri xubano, —céacha'.

23 Aretak tz'akat chic cawinak u junab, xpe pa ranima’ ri qui solixic ru
winakil, ri winak aj Israel. 24 Chila' xril jun chque ru winakil ri tajin céban
c'dx che rumal jun aj Egipto. Xe' c'ut, xuto', xucémisaj c'u ri aj Egipto chutojic
u q'uexel ri c'dx ri xuban che ri aj Israel. 25 Xuchomaj c'u ri tat Moisés chi
ru winakil céquich'ob na chi ri Dios cucoj na ri are' che qui tzokopixic. Ri
e are' c'ut man xquich'ob td wa'. 26 Chucab k'ij chic ri tat Moisés xeurik

uieb winak aj Israel ri tajin quech'ojinic, craj c'ut cujach qui wéch, cuya utzil
chquixol, xubij chque: “Ri alak achalal ib alak. ¢Jas che c'ax céban alak chhil
tak ib alak?” —=xcha chque. 27 Are c'u ri jun ri tajin cuban c'éx che ri rachi'l,
xupakchij apan ri tat Moisés jela', xubij che: “¢Jachin xatcojow che takanel
xukuje’ che k'atal tzij pa ka wi'? 28 ;A cawaj quinacémisaj jas ri xaban che ri
jun aj Egipto iwir?” —xcha che. 29 Aretak ri tat Moisés xuta wa' we tzij ri,
xanimaj bic, xel bi pa Egipto, xe' pa Madidn. Xc'oji c'u chquixol winak ri man
u winakil taj. Chila' c'ut xc'uli'c. Xil qui wéch quieb u c'ojol, —cécha'.

30 Oc'owinak chi c'u cawinak junab, xuc'ut rib jun &ngel chuwéch pa ri
juyub ri catz'inowic, nakaj che ri nim juyub, Sinaiu bi'. Ri dngel c'o pa ri k'ak’
rech ri juwi' q'uix ri tajin céc'atic. 31 Sibalaj c'u xucajmaj wa' ri tat Moisés
aretak xrilo. Aretak xkeb ruc' rech kas cérilo, xuto chi xch'aw lok ri Kajaw
Dios, xubij: 32 “In ri' ri qui Dios ri a mam ojer, ru Dios ri a mam Abraham, ru
Dios ri a mam Isaac, ru Dios ri a mam Jacob,” —xcha'. Are c'u ri tat Moisés
xuxej rib, xbirbitic, man xucoch' ti chic xrilo. 33 Xubij c'u ri Kajaw Dios che:
“Chewesaj ra xajab, rumal chi ri ch'dkap ulew ri at c'o wi are lok'alaj ulew
wa'. 34 Kas tzij wilom ri c'dx ri tajin cdquirik ri nu winak pa Egipto. Nu tom ri
cok'ejri wina{(, rumal c'uri'in kajinakqlok che qui to'ic, rech quetzokopitajic.
jTasa'jmpe'! Catintak na bi pa Egipto,” —xcha ri Kajaw Dios che, —cédchari tat
Esteban.

35 Are ri tat Moisés xetzelax u wich cumal ri winak aj Israel. Xquibij che:
“¢Jachin xatcojow pa ka wi' che takanel, xukuje' che k'atal tzij?” —xecha che.
Punejeri', areriare'rixutak biri Dios che takanel pa qui wi' xukuje' che to'l
que. Je' xuban ri Dios rumal ri dngel ri xuc'ut rib chuwéch pa ri juwi' q'uix.
36Ri tat Moisés are ri are' ri xeresaj lok ri ka nan ka tat ojer pa Egipto. Xuban
nimak tak c'utbal xukuje' tak cajmabal pa Egipto, pa r1 Quidk Mar, xukuje'
pa tak ri juyub ri cétz'inowic. Cawinak junab c'ut xuban wa'. 37 Are wa' ri
tat Moisés ri xubij chque ri winak aj Israel: “Ri Dios cucha' na jun chque ri i
winakil, cutak c'u na rech coc che k'alajisal re ru Lok’ Pixab, je"jas ri xinutak
in. Rajwaxic c'ut chi quinimaj ronojel ri cubij chiwe,” —xcha chque. 38 Tzare
c'u ri' ri tat Moisés ri xc'oji chquixol ri winak aj Israel ri qui mulim quib pa
rijuyub ri cdtz'inowic, Xukuje' xc'ojiri are' ruc' ri dngel ri xch'aw ruc' puwi' ri
nim juyub, Sinaiu bi',¥ xukuje' cuc' ri ka nan ka tat ojer. Xukuje' xuta ri tzij ri
cEya rikas c'aslemal, xuc'am c'ut, xuya lok wa' chke uj, —céchari tat Esteban
chque.

39 Ri ka mam ojer c'ut, man xcaj taj xeniman che, xane xa xquetzelaj u
waéch. Xquipakchij ri ka mam Moisés, xquirayij pa canima' ri qui tzelejic
jumul chic pa Egipto. 40 Xquibij che ri tat Aarén: “Cheabana jujun ka tiox
ri quenabej na chkawéch, rumal chi man ketam taj jas xuc'ulmaj we tat

i 7:38 Rinim juyub Sinai are xukuje' cécoj juyub Horeb che ru bi'.

Moisés ri xujesan lok pa Egipto,” —xecha che. 41 Xca'n c'u jun qui tiox ri

je' cipe jun alaj ama' wacéx, Xequicdmisaj tak awaj, Xxequisipaj c'u cho ri qui

tiox ri xca'no. Xcan c'u jun nimak'ij, xequicot ruc' ri jun tiox ri xak e are’

xebanowic. 42 Rumal ri' ri Dios xutas rib chquij, xeutzokopij canok rech

quequik'ijilaj ri K'ij, ri ic', ri ch'imil, je' jas ri cabix pa ri qui wuj ri k'alajisal

tak re ru Lok’ Pixab riDios:

Winak aj Israel, pa tak ri cawinak junab ri xixc'oji pa rijuyub ri cétz'inowic,
¢a xeicimisaj lo awaj che quisipaxic wa' chnuwéch in?

43 Man je' taj xibano, xane are xeik'ijilaj niq'uiaj tak dioses. Are xitelej ri
ﬁc{logh ri dios, Moloc u bi' (are jun carpa wa' ri rachoch ri qui dios

oloo),

xukuje' ru ca'yebal ru ch'imil rii dios, Renfan u bi'".

Xak e tiox ri' ri ix xixbanowic rech queik'ijilaj.

Xa rumal wa' quixinwesaj na bi pa ri i tinimit ix, quixintak c'u na bi pa jun
tinimit chic ri naj c'o wi, c'a jela' ch'dkdp che ri tinimit Babilonia,

—xcha ri Dios chque.

44 Ri ka nan ka tat ojer, aretak xquibinibej ri juyub ri cétz'inowic, c'o ri
rachoch Dios cuc'.§ Are wa' ri banom ruc' manta, ri c'o wi ri tz'alam tak abaj
reriPixab. Je' c'uubanic wa'jas ri xubij ri Dios che ri ka mam Moisés, aretak
xubij che chi cuban jun rachoch Diosrije'ubanicjas ri c'utum chuwéch. 45Ri
ka nan ka tat ojer xquechbej wa' we rachoch Dios ri' pa qui k'ab ri qui nan
quitatrieare'. Aretak c'utri winak ri' rachi'l ri tat Josué xeboquic, xec'oji pa
ri culew ri niq'uiaj winak chic ri esam bi chquiwéach rumal ri Dios, xquic'am
birirachoch Dios cuc'. Xek'jjilan c'u chupam c'd pa ruk'ijol ri ka mam David
ojer. 46 Ri nim takanel David nim xil wi rumal ri Dios, je ri' chi xurik nimalaj
utzil pa ru c'aslemal. Rumal ri’ are u rayinic cuyac jun kas rachoch ri Dios.
Are Dios wa' ru Dios ri ka mam Jacob ojer xukuje'. 47 Are c'u ri tat Salomoén
ru c'ojol ri tat David xyacow wa' we ja ri' che ri Dios aretak xoc che takanel.
48 Pune ri Nimalaj Dios aj Chicaj man céc'oji ti pa jun ja ri xa banom cumal
winak, jas ri xubij ri k'alajisal re ru Lok’ Pixab ri Dios:
49Ri caj are nu t'uyulibal

ri quintakan wi puwi' ronojel,
are c'uriulew je' ta ne ruxlanibal
ri wakan.
¢Jasc'uuwichrija
ri quiwaj quiyac chwe?
—cdacha ri Kajaw Dios,
¢ojawije' c'o wi ri uxlanibal
ri quinuxlan wi?
50 ;A mat are ri in ri xinbanow
ronojel ri c'olic?
—xcha ri Dios, —xcha ri tat Esteban.

51 Ri tat Esteban xutakej u bixic chque ri qui nimakil ri winak: Ri alak
sibalaj abajarinak ri anima' alak. Ri anima' alak man queniman ta che ri
Dios, man coc ta c'u ru tzij pa jolom alak. Alak xak junam cuc' ri man e
cojonelab taj. Ri alak amak'el cék'atej alak u wéch ri Lok'alaj Espiritu. Junam
alak cuc' ri mam alak ojer, —cécha'. 32 ;A c'o lo jun chque ri k'alajisal tak re
ru Lok' Pixab ri Dios ri mat xban c'dx che cumal ri mam alak ojer? Man c'o ti
jun, Xxane xequicdmisaj ri xeyo'w lok u bixic chi cdpe na ri Cristo ri Jicomalaj

§ 7:44 Chawila'ri tzij “rachoch Dios” pa ri Diccionario, q'uisbal re we Nuevo Testamento.

Paténilre ri Dios.” Are c'uwa'rixjach alak pa qui k'ab ri winak, xcamisaj alak.
53 Ru Pixab ri Dios ri xyi' nabe canok cumal ri dngeles che ri ka mam Moisés,
are Pixab wa' ri xyi' chech alak. Pune je ri', ri xuban ri Dios rech céyataj ri
Pixab pa k'ab alak, man cénimaj td alak wa',—xcha ri tat Esteban chque.

Clcdmisax ri tat Esteban cumal ri winak

54 Ri winak, aretak xquita wa' we tzij ri', sibalaj xpe coyowal che ri tat
Esteban, xquimut'ut'ej ri qui ware chrij chuc'utic ri nimalaj coyowal. 35 Are
c'uri are' kajinak ri Lok'alaj Espiritu puwi', Xca'y chicaj, xril c'u ri je'lalaj u
juluwem ri Dios, xukuje' xril ri Jesus, tac'al pa ru wiquiék'ab ri Dios. 56 Xubij
c'ut: jChilampe alak! —=xcha'. Quinwil ri caj jaktalic, xukuje' quinwil r1
Ralc'ual ri Dios ri Kas WinakT c'o pa ru wiquiék'ab ri Dios, —xcha chque.

57 Ri nimak tak tata'ib xquitz'apij ri qui xiquin, sibalaj co xquirakakej qui
chi'. Xak jun xquiyo' xebe' chrij ri tat Esteban. 58 Xquesaj bi chrij ri tinimit,
xquiq'uidk c'u che abaj. Ri achijab c'ut ri xebanow tzij chrij ri are' xquiya
can ri catz'iak ruc' jun achi, Saulo u bi'. 59 Aretak tajin céquiq'uidk che abaj,
ri tat Esteban xuban orar, xuta' tok'ob che ri Kajaw Jesus, xubij: Kajaw Jesus,
c'ama la ri wanima', —xcha'.

60 Te c'u ri' xxuqui'c, co xurak u chi', xubij: Tat, miya la wa' we mac ri'
chquij, —xcha ri tat Esteban.

Xuwi xbitaj wa' rumal, xel ranima’.

8

Ri tat Saulo cuban c'ix chque ri cojonelab

1Ri tat Saulo utz xrilo chi xcdmisax ri tat Esteban.

Kas c'u pa ri k'ij ri xcdm ri are' xchaptaj u banic nimalaj c'déx chque ri
kachalal cojonelab pa ri tinimit Jerusalén. Conojel c'ut xejabux bic. E c'o
xebe' pa tak ri tinimit re Judea, e c'o niq'uiaj chic xebe' pa tak ri tinimit re
Samaria. Xuwi ri ap6stoles xecanaj canok. %Xepe c'u jujun achijab ri kas
queniman che ri Dios, xquic'am bi ri tat Esteban, xe'quimuku canok. Sibalaj
xebok' c'u chrij. 3 Are c'u ri tat Saulo xutakej u banic c¢'éx chque ri kachalal
cojonelab. Xoc chotakja, xeucharchatejbiachijab, ixokib, xeucoj c'u pa che'.

Cdtzijox ri Utzalaj Tzij re ri Evangelio pa Samaria

4 Are c'uri cojonelab ri xebel bi pa ri tinimit Jerusalén, xquitzijoj ri Utzalaj
Tzij re ri Evangelio apawije' chi' ri xebe' wi. 5 Ri tat Felipe xe' pa jun tinimit
re Samaria, chila' c'ut xuchaplej qui tzijobexic ri winak chrij ri Cristo. ¢ Ri
winak xquimulij quib chrij ri tat Felipe. Sibalaj xquitatabej ri tzij ri xubij.
Xukuje' xquil ri cajmabal tak etal ri tajin cubano. 7E q'uia c'u ri winak ri e
c'o itzelalaj tak espiritus chque. Xeutzir c'u wa' we winak ri'. Ri itzelalaj tak
espiritus, aretak xebel chque ri winak, xquirak qui chi', xebe'c. E q'uia curi
cdminak qui cuerpo ri xecunatajic, xukuje' e q'uia ri u banom c'éx ri cakan, ri
man xecowin taj xebinic. Ri e are' xukuje' xecunatajic. 8Je ri' chi conojel ri
winak pa ri tinimit ri' sibalaj xequicotic.

9 C'o c'u jun tata' pa ri tinimit ri', Simén u bi', ri nabe canok xuban ri
itzinic, xesub ri winak aj Samaria rumal. Xuban che rib chi ri are' sibalaj
nim u banic pa ri tinimit. 10 Conojel c'u ri winak chi ac'alab chi ri‘jab sibalaj

*
7:52 RiJicomalaj Paténil re ri Dios are ri Cristo, ri To'l Ke, ri xquibij lok ri ojer tak k'alajisal re ru

Lok' Pixab ri Dios. T 7:56 RiJesus xucoj we bi'aj ri' chbil rib chuc'utic chi are ri Cristo o ri Mesias ri
xtz'ibax ojer pa ru Lok’ Pixab ri Dios chi cépetic.

Xquitatabej ri cubij ri achiri', xquibij: We achiri' are c'o ri nimalaj u chuk'ab
ri Dios ruc',—xecha'. Ri Nimalaj u Chuk'ab ri Dios, —xuchix che ri are'.

11 Ojer chi c'u ri' e subum lok ri winak rumal ri itzinic ri tajin cubano.
Rumal c'u ri' sibalaj xquicoj ri xubij. 12 Aretak c'ut ri winak xquinimaj ri
Utzalaj Tzij re ri Evangelio ri xutzijoj ri tat Felipe chque chrij ru takanic
ri Dios, xukuje' chrij r1 Jesucristo, xa je ri' e q'ula chque xban qui kasna',
chi achijab chi ixokib. 13 Xukuf'e' ne ri tat Simén xcojonic, xban u kasna/,
xuchaplej c'urachi'laxicritat Felipe. Sibalaj xucajmaj rinimak tak cajmabal,
xukuje' ri nimak tak etal ri xebantajic.

14 Aretak ri apdstoles ri e c'o pa ri tinimit Jerusalén xquito chi ri winak pa
Samaria xquinimaj ru Lok’ Pixab ri Dios, xequitak biri tat Pedro rachi'l ri tat
Juan jela'. 15 Aretak xeopanic, xca'n orar pa qui wi' ri cojonelab aj Samaria
rech cékaj ri Lok'alaj Espiritu pa qui wi'. 16Je ri', rumal chi man c'o ti jun
chque kajinak ri Lok'alaj Espiritu puwi'. Xuwi banom qui kasna' pa ru bi' ri
Kajaw Jesus. 17 Te ri' ri tat Pedro, ri tat Juan xquiya ri qui k'ab pa qui wi' ri
cojonelab, xkaj c'u ri Lok'alaj Espiritu pa qui wi'.

18 Ri tat Simén xrilo chi aretak ri apdstoles xquiya ri qui k'ab pa qui wi' ri
cojonelab, xkaj ri Lok'alaj Espiritu pa qui wi', Xpe c'u ri are', xuchi'j puak
chque. 19 Xubij: Ya alak we chuk'ab ri' chwe in xukuje', rech apachin ri
quinya ri nu k'ab puwi' cékaj ri Lok'alaj Espiritu puwi',—xcha chque.

20 Xubij c'u ri tat Pedro che: Utz na we ta ri rajil 1a cisach u wich wa' uc' la,
rumal chi cdchomaj la chi ri cusipaj ri Dios cuya' célok' wa' ruc' puak. 21 Man
c'o ta e la kuc' pa we chac ri', man ya'tal td c'u wa' che la, rumal chi man
1icom tarianima'la chuwachriDios. 22Yala can wa' we etzelal ri' ri chomam
a. Bochi'j ba'la ri Dios, ta' la tok'ob che chi césachtaj ri mac la, are c'uri' ri
itzel chomanic ri xq'uiy pa anima'la. 23K'alaj c'ut chi c'o ri c'dx ri tuyul pari
anima'la. Are wa' ru xera' ri etzelal. Je' ta ne chi ri lal chaptajinak Ia rumal
we etzelal ri', —xcha ri tat Pedro che ri tat Simon.

24¥Xch'aw c'uritat Simon, xubij cheritat Pedro: Banaba' alak orar panuwi'
chuvi/léichhri Kajaw Dios, rech man quinrik td ne jubik' ri c'dx ri xbij la chwe,
—xcha che.

25 Aretak ri quieb apdstoles xeto'taj chubixic ru banom ri Dios pa ri qui
c'aslemal, xukuje' chutzijoxic ru Lok' Pixab ri Dios, xetzelej bi pa Jerusalén.
Xquitzijoj can ri Utzalaj Tzij re ri Evangelio pa tak ri alaj tak tinimit re
Samaria ri xeoc'ow wi.

Ri tat Felipe cditzijon ruc' jun achi nim u banic aj Etiopia

26 Te c'u ri' jun dngel xuch'abej ri tat Felipe, xubij che: Chatwalij ba', jat pa
ru m}(l)x r}i1 relbal k'ij pa ri be ri quel bi pa ri tinimit Jerusalén, cixuli pa Gaza,
—xcha che.

We be ri' are wa' ri cék'atan pa ri juyub ri cétz'inowic. 27 Xwalij c'u bi ri tat
Felipe, xe'c. Xurik c'u jun tata' aj Etiopia pa ri be. Are jun tata’' eunuco,” —
cuchixic. We achi ri' sibalaj nim u banic, are quilow ronojel ri f'astak reri
chichu' ri cicoj Candace che ru bi'. Ri ixok ri' are ri nim takanel pa qui wi'
conojel ri aj Etiopia. Ri tata' ri' u petic pa ri tinimit Jerusalén ri xuk'ijilaj wi ri
Dios. 28 Tzelejem c'u re pa ru tinimit, t'uyul pa ru carreta, tajin cusiq'uij ri
wuj ri xutz'ibaj ri ka mam Isaias, k'alajisal re ru Lok’ Pixab ri Dios ojer. 29 Ri

*

8:27 Rieunuco are jun achirixtas chquij ri niq'uiaj achijab rech cuban najun chacri sibalaj nim u
banic. T 8:28 Ricarretari'are jasjun carruaje ri cdjic' cumal ri quiej, quec'oji c'u ri winak chupam
che ri binem.

Espiritu rech ri Dios xubij che ri tat Felipe: Chatkeb ruc' we jun carreta ri,
chawachi'laj bic, —xcha che.

30 Aretak xkeb ri tat Felipe, xuto chiri tata' tajin cusiq'uij ri wuj ri u tz'ibam
ri ka mam Isaias, xuta' c'u che: ¢A céch'ob la jas quel cubij ri tajin césiq'uij la?
—xcha che.

31Ri tata’' xubij che: ¢Jas ta quinban in chuch'obic wa' we man c'o jachin ri
cébin chwe jas quel cubij ri tajin quinsiq'uij? —xcha che.

Xubij c'u che ri tat Felipe chi cdpaki lok pa ri carreta, cét'uyi bi ruc' are'.

32Jawije' ri tajin cusiq'uij wiri tata' pa ru Lok’ Pixab ri Dios, je wa' cubij:
Je'jas ri ciban che jun chij

ri cdc'am bi pa pilic,
je' xban cheriare'.
Je'jas jun alaj chij
ri man curak t4 u chi'
aretak césocax rirismal,
je' xubanriare', man c'o td
jas xubij.
33Xkasax u k'ijri are'. Pune man c'o ti
u mac, xk'at tzij puwi'.
Man jicom ta c'ut ri xban che,
man c'o ti c'u jun ri xto'wic.
¢Jachin ta c'u ri cicowin che
qui tzijoxic jas qui banic ri winak
rixil ta ne qui wach rumal ri are'?
Man c'o td jun, rumal chi xesax bi
pari tinimit, xc'am c'u bic
pa cémisaxic,
—cdécha ru Lok' Pixab ri Dios ri tajin cusiq'uij ri tata'.

34 Xubij ri tata' ri nim u banic che ri tat Felipe: Bana ba' la tok'ob, bij la
chwe, ¢jachin chrij tajin céch'aw ri k'alajisal re ru Lok' Pixab ri Dios? ;A are ri
are'ri tajin céch'aw chrij chbil rib, o are jun chic ri cubij? —cécha che.

35 Xch'aw c'u ri tat Felipe. Ruc' we tzij ri' ri tajin cusiq'uij ri aj Etiopia,
xuchaplej u tzijoxic ri Utzalaj Tzij re ri Evangelio chrij ri Jesus. 36 E benak pa
ri be, oc'owem céca'n chuchi' jun ja', ri tata' aj Etiopia xubij che ri tat Felipe:
C'o joron waral, ;a mat cuya' cdban nu kasna' chi'? —xcha ri".

37Ri tat Felipe xubij che: We kas tzij cicojon la, cuya' ciban ri kasna' la, —
xcha che.

)k(lch'aw c'uri are', xubij: Quincojo chi ri Jesucristo are ru C'ojol ri Dios, —
xcha'.

38 Xtakan c'u chutac'baxic ri carreta. Ri quieb xekaj pa ri ja', xban c'uu
kasna'ri tata' rumal ri tat Felipe. 39 Aretak xebel lok pa rija', ri Espiritu rech
ri Kajaw Dios xuc'am biri tat Felipe. Ritata' ri nim u banic aj Etiopia man xril
ta chi u wéach. Xutakej c'u ru be ri are', sibalaj xquicot ranima'. 40 Are c'u ri
tat Felipe te' cérilo chi c'ori are' pari tinimit Azoto. Xel bic jela’, benam re pa
ri tinimit Cesarea. Pa ronojel tinimit ri Xoc'ow wi xutzijoj ri Utzalaj Tzij re ri
Evangelio chque ri winak c'd xopan na pa Cesarea.

9

Waral cdkil wiru q'uexic ru c'aslemal ri tat Saulo
1 Are c'u ri tat Saulo sibalaj royowal chquij ri winak ri e cojoninak che
ri Kajaw Jesus. Ri are' craj queucdmisaj. jXeuxibij c'ut! Rumal ri' xe' ri are’,
xtzijon ruc' ri qui nimal sacerdotes ri c'o pa ri tinimit Jerusalén. 2 Xuta' che

chi cuya bi jujun tak wuj che, ri cubij wi chi yo'm takanic puk'ab rech coc pa
tak rirachoch Dios pa ri tinimit Damasco. Je ri' rech queutzucuyj ri queniman
cheri Utzala] Tzij re ri Evangelio, chi ach1]ab chi ixokib, che qui chaplc rech
queuc'am lok che cocsaxic pa che' pari tinimit Jerusalén. 3Benak c'u paribe,

c'o ri are' chunakaj ri tinimit Damasco, xak te'talic c'ut xtunun jun nimalaj
sakil chrij ri xpe chicaj. 4 Xtzak c'u pulew, te' xuto chi c'o jun ri xch'aw lok
chicaj ri xubij: Saulo, Saulo, ¢jas che tajin caban we nimalaj c'dx ri' chwe?
—xchari'.

5Ri tat Saulo xubij: ¢Jachin rilal, Tat? —xcha che.

Ri Jun ri xch'awic xub1]k jInri' ri Jesus! Ri c'dx ri tajin cabano, are chwe In
ri tajin caban wi wa'. Xa ]e ri' ri at ta]m carik c'dx jas ri cuban ri wacix ri
cucoj akan che ri jun che' t'ist'ic u wi', —xcha che.

6 Ri tat Saulo xuxej rib, xbirbitic, xubij: Tat, ¢jas caj la chi quinbano? —
xcha'.

Xubij c'u ri Kajaw Jesus che: Chatwalijok, jat pa ri tinimit, cdbix c'u na
chawe jas ri rajwaxic cabano, —xcha che.

7Ri achijab ri e benak pa ri be ruc' ri tat Saulo sibalaj xquixej quib rumal
chi xquita ri ch'abal, man c'o td c'u jachin xquilo. 8 Xwalij c'u ri tat Saulo,
xujak ru wak'dch, man xcowin té c'ut xca'yic. Rumal ri' xa xyukex bi che
ru k'ab, xc'am bi pa ri tinimit Damasco. 9 Chila' c'ut xc'oji wi oxib k'ij, man
xcowin taj xca'yic. Man c'o té c'u jas xutijo.

10 C'o c'u jun cojonel pa ri tinimit Damasco, Ananias u bi'. Xuc'ut rib ri
Kajaw Jesus chuwéch, xubij che: jAnanias! —xcha che.

Ri are' xch'awic, xubij: In c'olic ri', Wajaw, —xcha che.

11 Ri Kajaw Jesus xubij che: Chatwalij ba', jat Ea ri jun be ri cébix “Jicom”
che. Aretak catopan pa rachoch ri tat Judas, chata' che we c'o ri jun achi
chila’ aj Tarso, Saulo u bi'. Chanim ri' tajin cuban orar. 12 C'o ri xuc'ut ri Dios
chuwéch. Xril jun achi, Ananias u bi', ri xoc bi ruc’, xuya ru k'ab puwi' rech
cécowinic cdca'y jumul chic, —xcha ri Kajaw Jesus che.

13Xch'aw c'u ri tat Ananias, xubij: Kajaw, e q'uia ri qui bim chwe chrij we
achiri' chiubanom q'uia u wéch c'dx chque ri winak pa ri tinimit Jerusalénri
e cojoninak che la. 14 Ulinak c'u waral, yo'm lok takanic pu k'ab cumal ri qui
nimakil sacerdotes che qui chapic bi conojel ri cdquicoj ri bi' la aretak céca'n
orar,—xcha che.

15 Xubij c'u ri Kajaw Jesus che: jjat ba'! Are rumal chi we achi ri' cha'tal
wumal rech cutzijoj ri Utzalaj Tzij chwij In chque ri winak re ri niq'uiaj tak
tinimit chic, chque ri quetakan pa qui wi', xukuje' chque ri winak aj Israel.
16 Quinc'ut c'u na chuwdéch jas ri nimalaj c'dx ri rajwaxic curik na ri are'
rumal wech in, —xcha ri Kajaw Jesus che ri tat Ananfas.

17Xe' c'u ri tat Ananias. Xoc bi pa ri ja ri c'o wi ri tat Saulo, xuya ru k'ab
Fuw1 , Xubij c'u che: Wachalal Saulo, ri Ka] aw Jesus, ri xuc'ut rib chuwéch

a paribe ri petinak wi la, xinutak lok uc' la rech cicowin la céca' y china la,
xukuje' rech cékaj ri Lok'alaj Espiritu puwi' la, —xcha che.

18 Chanim c'ut xetzak lok je' ta ne jujun solot pu wak'dch ri tat Saulo. Je ri'
xcowinic xca'y jumul chicriare'. Xwah] c'ut, xban ukasna'. 19Te c'uri' xwi'c,
xpe chijumul ru chuk'ab. Xc'ojic'una quleb oxib K'ij cuc'ri cojonelabriec'o
pari tinimit Damasco.

Ri tat Saulo cutzijoj ru Lok’ Pixab ri Dios pa ri tinimit Damasco
20 Te c'u ri' ri tat Saulo xuchaplej u tzijoxic ru Lok' Pixab ri Dios pa tak
ri rachoch Dios, cubij c'u chque ri winak chi ri Jesus are ri u C'ojol ri Dios.

21Conojel c'urixquita ru tzij sibalaj xquicajmaj wa', xquibij: ¢A mat are wa'ri
achiri cuban c'dx chque ri winak pa Jerusalén ri ciquicoj ru bi' ri Jesus aretak
Cdca'n orar? ¢A mat are ulinak waral che qui chapic bic, che qui jachic pa qui
k'ab ri qui nimakil sacerdotes? —xechari'.

22 Are c'u ri tat Saulo ruc' nimalaj chuk'ab xch'awic, xuk'alajisaj c'ut chi ri
Jesus kas tzij Are ri Cristo, ri To'l Ke, je ri' chi ri winak aj Israel ri e c'o pa ri
tinimit Damasco man xquirik té chic jas céca'no.

Ri tat Saulo xa jubik' craj chi cdcdmisax cumal ri winak aj Israel pari tinimit
Damasco
230c'owinak chi c'u q'uialaj tak k'ij, ri winak aj Israel xquichomajjas céca'n
chucéamisaxic ri tat Saulo. 24 Ri are' c'ut xretamaj jas ri qui chomam u banic
chucémisaxic. Pak'ij chi chak'ab ri e are' xquiyuxlej ri tat Saulo chuchi' tak ri
porta re ri tinimit chucimisaxic. 25 Are c'u ri cojonelab xquic'am ri tat Saulo,
Xquiya pa jun nim chicédch. Chak'ab xquikasaj bi chrij ri tapya ri c'o chrij ri
tinimit. Je'ri Xxca'n chuto'ic ri tat Saulo.

Ri tat Saulo copan pari tinimit Jerusalén

26 Aretak xopan ri tat Saulo pa ri tinimit Jerusalén, xraj xc'oji cuc' ri
cojonelab. Conojel c'ut xquixej quib che ri are’' rumal chi man xquicoj taj chi
are jun kas cojonel. 27Xpe c'uritat Bernabé, xuc'am biri tat Saulo chquiwéch
ri apOstoles rech cdquetamaj u wich. Xutzijoj c'u chque jas xuban ri tat Saulo,
xril ri Kajaw Jesus pa ri be, xukuje' chi xch'aw ri Kajaw Jesus ruc'. Xubij c'u
chque chi ri tat Saulo man xuxej t rib che qui tzijobexic ri winak chrij ri
Cristo pari tinimit Damasco. 28Je ri' ri tat Saulo Xcanaj can cuc' ri cojonelab
pa ri tinimit Jerusalén, xerachi'laj jawije' ri xebe' wi. 29 Man xuxej té rib che
qui tzijobexic ri winak chrij ri Cristo. Xuchap tzij cuc' ri winak aj Israel ri
quech’aw pa griego. Are c'uri e are' xa xquitzucuj jas cdca'n na chucémisaxic.
30 Aretak xquetamaj wa' ri kachalal, xquic'am bi ri tat Saulo pa ri tinimit
Cesarea, xquitak c'u bi pa ri tinimit Tarso.

31 Xak je ri' conojel ri kachalal cojonelab ri e c'o pa Judea, pa Galilea,
xukuje' pa Samaria, xuxlan ri canima'. Tajin quecowiric, c'o c'u na qui
chuk'ab. Xquixej quib chuwdéch ri Dios, xeniman c'u che. Are ri Lok'alaj
Espiritu ri tajin cdbanowic chi sibalaj queq'uiaric, chi cic'oji na qui chuk'ab.

Waral cikil wiriu cunaxic ri tat Eneas

32Pa jun Kk'jj ri tat Pedro tajin queusolij ri kachalal, xukuje' xe' che quilic
ri kachalal cojonelab ri e c'o pa ri tinimit Lida. 33 Chila' xurik wi jun achi,
Eneasubi'. We achiri'wajxakibjunab chicc'o pa ch'at, cdminak c'uru cuerpo.
34 Ri tat Pedro xubij che: Tat Eneas, ri Jesucristo catcunanic. Chatwalijok,
chabana can u banic ra ch'at, —xcha che.

Chanim c'ut xwalijic. 35 Aretak c'ut ri winak ri e c'o pa ri tinimit Lida,
xukuje' ri e c'o pa ri tak'aj re Saron ri c'o wi ri Lida, xquilo chi ri tat Eneas
xwalijic, Xquiya can ri ojer qui c'aslemal. Rumal ri xbantajic xecojon che ri
Kajaw Jesus.

Waral cdtzijox wi jun chichu' cojonel ri xcdmic, xc'astaj c'ut
36 Pa tak ri k'ij ri' c'o jun chichu' cojonel pa ri tinimit Jope, Tabita u bi', ri
cabix Dorcas che pa ri ch'abal griego. We chichu' ri' amak'el xuban ronojel
u wiéch utzil chque ri winak, xeuto' c'u ri c'o qui rajwaxic. 37 Pa tak ri k'ijj ri'
xyawaj ri nan Dorcas, Xcdmic. Aretak xch'ajtaj ru cuerpo, xyi' pa ru cawik
ja. 38 Nakaj c'ut c'o wi ri tinimit Jope che ri tinimit Lida ri c'o wi ri tat Pedro.

Ri cojonelab xquito chi ri tat Pedro c'o pa Lida, xequitak bi quieb achijab
chubixic che: Bana ba'la jun tok'ob, sa'j la kuc' chanim, —xecha bic.

39Ri tat Pedro xuban c'u u banic rib, xe' cuc' ri achijab. Aretak xeopanic,
xquic'am bi ri tat Pedro pa ri cawik ja ri c'o wi ri cdminak. Xepe c'u conojel
ri malcamib ixokib, xemuli chrij ri tat Pedro, tajin quebok'ic, xquic'ut tak
ri camixa' xukuje' niq'uiaj atz'iak chic ri xuban ri nan Dorcas aretak c'aslic.
40Ri tat Pedro xubij ch(Lue chi quebel na bi conojel, te c'u ri' xxuqui'c, xuban
orar. Xca'y c'u che ri chichu' r1 cdminak, xubij: Nan Dorcas, walij ba' la, —
xcha che.

Ri nan Dorcas xca'yic, aretak c'ut xril ri tat Pedro, xwalijic, xcu'bic. 41 Ri
tat Pedro xuchap che ru k'ab, xuyaco. Xeusiq'uij ri malcanib ixokib, xukuje'
conojel ri niq'uiaj cojonelab chic. C'asal chic xuya chquiwéch rech céquilo.

42 Xel c'u u tzijol wa' pa ronojel ri tinimit Jope. E q'uia c'ut xecojon che ri
Kajaw Jesus. 43 Naj c'ut xc'oji na ri tat Pedro pa ri tinimit Jope cho rachoch
jun tata' josk'il tz'um, Simén u bi'.

10

Ritat Pedro que’' cho rachoch jun tata’, Cornelio u bi', ri man qaj Israel taj

1C'oc'ujun tata', Cornelio u bi', pa ri tinimit Cesarea. Ri tata' ri' are jun qui
nimal soldados ri c'o cien achijab pu k'ab. Ri soldados ri' cibix “Aj Italiano”
chque. 2Ri are' xK'ijjilan che ri Dios, junam cuc' conojel ri e c'o pa rachoch.
Xniman che ri Dios, xuxej rib chuwéch. Q'uia ri u banom che qui to'ic ri
meba'ib winak aj Israel, amak'el c'ut xuban orar chuwéch ri Dios. 3 Pa jun
k'ij, craj pa ri rox hora re ri benak k'ij, c'o ri xuc'ut ri Dios chuwéch ri tat
Cornelio. Are jun dngel ri takom lok rumal ri ka Tat. Kas xrilo xoc bi ri dngel
ruc', te c'u ri' ri dngel xubij che: jTat Cornelio! —xcha che.

4 Ri are' sibalaj xuxej rib, co xca'y che ri dngel, xuta' che: ¢Jas caj la, tat?
—xcha che.

Are c'uri dngel xubij che: Ri Dios retam jas a banom, chi sibalaj caban orar
chuwéch, xukuje’ rilom ri utzil ri caban chque ri winak. Man sachinak ta
wa' che ri Are'. 3 Cheataka bi jujun achijab pa ri tinimit Jope chusiq'uixic
lok jun tata', Simon u bi', ri xukuje' cibix Pedro che, —cécha'. ¢Ri are' c'o pa
rachoch jun tata' rixukuje’' cicoj Simdn cherubi'. We tata'ri' are josk'il tz'um,
ri c'o rachoch chuchi' ri mar, —cécha'. Ri tat Pedro cubij c'u na chawe jas ri
rajwaxic cabano, —xcha ri dngel che ri tat Cornelio.

7 Aretak benak chi ri dngel ri xtzijon ruc' ri tat Cornelio, ri are’ xeusiq'uij
quieb chque ri paténil tak re, xukuje' jun soldado ri sibalaj cu'l u c'ux ri tat
Cornelio chrij rumal kas tzij cicojon ri soldado ri' che ri Dios. 8 Xutzijoj chque
ronojel ri xrilo, te c'u ri' xeutak bi pa ri tinimit Jope.

9 Chucab k'ij e benak ri achijab pa ri be, nakaj chic e c'o wi che ri tinimit
Jope. Ri tat Pedro c'ut xpaki puwi' ri ja ri c'o wi chubanic orar,” craj are riu
cablajuj hora chic. 19Sibalaj cinum chiri tat Pedro, craj cdwi'c, méja' c'u cutzir
ru wa re pak'ij. Ri Dios xuban che ri tat Pedro chi xsachi'c, c'o c'u ri xuc'ut ri
Dios chuwaéch. 11 Xril ri caj tajin céjakjobic, te c'u ri' xrilo chi tajin cékaj lok
cho ruwéchulew jun liq'uilic manta ri sibalaj nim, ri ximital chque ri quiejeb
u tzam. 12E c'o c'u ronojel u wéch awaj chupam ri manta. E c'o chicop ri
cajcaj cakan, xukuje' e c'o chicop ri cdquijuruj quib, xukuje' niq'uiaj chicop

*
10:9 Pa takrik'ij ri' are li'lic qui wi' ri cachoch ri winak. Chila’ xeuxlan wi, xukuje' xechacunic.

ri guera apic. 13Xuta c'u Jun ri xch'aw lok chicaj ri xubij che: Chatwalijok,
Pedro, chacémisaj apachique chicop, chatwok, —xcha che.

14 Xch'aw c'u ri tat Pedro, xubij che: jNo, Wajaw! Man c'o t& c'u jumul nu
tijom ri man ya'tal ta u tijic, ri &was chwe quintijo, —xcha che.

15Xch'aw jumul chic ri Jun ri xch'aw nabe, xubij che ri tat Pedro: Ri cubij
ri Dios chi ya'tal u tijic, mabij at che chi &was u tijic wa', —xcha che.

16 0xmul c'ut xbantajwa'. Te c'uri' rimanta xpaki chijumul chicaj. 17Ri tat
Pedro taljin cuchomaf' jas quel cubij wa' ri xrilo aretak ri achijab ri e takom
bi rumal ri tat Cornelio xeopan chi' ri uchibe chuta'ic we chila' ri rachoch ri
tat Simon. 18 Co xech'awic chuta'ic we chila' jekel wi jun tata’, Simén u bi', ri
xukuje’ cébix Pedro che. 19 Tajin cdchoman c'u na ri tat Pedro chrij ri xuc'ut
ri Dios chuwéch aretak ri Lok'alaj Espiritu xubij che: Chawilampe', e c'o oxib
achijab tajin catquitzucuj. 20 Chatwalij ba', chatkaj c'u na bic. Jat cuc', muban
c'u quieb a c'ux. Are ri in xinyo'w takanic chque chi quepe che a ch'abexic,
—xcha ri Lok'alaj Espiritu che ri tat Pedro.

21 Xka{ c'ulokritat Pedro, xopan chila' jawije' e c'o wiri achijab ri e takom
birumalri tat Cornelio, xubij chque: Inri'ri quintzucuj alak. ¢jas tajquil alak
wuc'? —xcha chque.

22Ri e are' xech'awic, xquibij: Uj takom lok rumal ri tat Cornelio, ri qui
nimal jun ciento soldados. Are jun tata' ri jicom ranima’, ri cdniman che ri
Dios. Ri are' sibalaj nim quil wi, xukuje' sibalaj lok' chquiwéch conojel ri
winak aj Israel. Xbix c'u che rumal jun dngel ri xtak lok rumal ri Dios, chi
cutak siq'uixic la rech que' la cho rachoch, cuta c'u na ri tzij ri cabij la, —
xecha che.

23 Xeocsax c'u pa ja rumal ri tat Pedro, Xecanaj chila' che ri jun ak'ab.
Chucab k'ij xewalijic, xe' c'uritat Pedro cuc'ritata'ib. Erachi'ljujun kachalal
aj Jope.

24 Chucab k'ij xeopan pa ri tinimit Cesarea. Eyeninak c'u ri tat Cornelio
chque junam cuc' jujun chque ri rachalaxic, xukuje' ri winak ri sibalaj e utz
ruc' ri are'. 25 Aretak xopan ri tat Pedro, xel lok ri tat Cornelio chuc'ulaxic,
xxuqui c'u chuwich chuk'ijilaxic. 26 Xpe c'u ri tat Pedro, xuyaco, xubij che:
iwalij la, tat Cornelio! Riin, xak in achi jas rilal,—xcha che.

27Tajin quetzijonic, xeboc apan chi' ja. Xoc c'u biri tat Pedro, te' xrilo q'uia
winak qui mulim quib. 28 Xubij ri tat Pedro chque ri winak: Ri alak etam alak
chimanya'tal td che jun aj Israel cirachi'laj o coc parachoch jun winak ri man
aj Israel taj. Ri Dios c'ut xuc'ut chnuwéch chi man cuya' taj quinbij chi are
awas ri quinc'ojiruc' jun winak ri man aj Israel o quinbij chi man ch'ajch'oj ta
riranima'riare' cho ri Dios. 29 Rumal ri' aretak xtakan alak che nu siq'uixic,
man c'o td jas xincoj pa nu tzij, xinpe chanim. Cwaj c'ut quinwetamaj jas che
xtakan alak che nu siq'uixic, —xcha ri tat Pedro chque ri winak.

30 Xch'aw c'u ri tat Cornelio, xubij: Xque' ne lo quiejeb k'ij, je' tak hora ri'
tajin quinban ri ayuno. Pa ri u rox hora re ri benak k'ij in c'o pa ja, tajin
quinban orar. Xak c'u te'talic xtac'atob jun achi chnuwéch ri sibalaj cdjuluw
riratz'iak. 31 Xubij c'u chwe: “Tat Cornelio, ri oracién ri xabano xtataj rumal
riDios, riutzilritajin caban chque riwinakri c'o quirajwaxic sibalaj utz céril
wiriDios. 32Chattakan ba' chusiq'uixic lok ri tat Simén ri xukuje' cibix Pedro
che,ric'oparachochjun tata', Siménubi', ric'o paritinimit Jope. We tata' ri'
arejosk'il tz'umric'o rachoch chi' ri mar. Aretak cépetic cubij na chawe jasri
rajwaxic cabano,” —xcha chwe. 33 Rumal ri' chanim xintakan che siq'uixic
la, c'amow c'ut chi xpe la. Che c'u we chanim konojel ka mulim kib chuwéch



HECHOS 10:34 221 HECHOS 11:5

ri Dios. Cékaj c'ut cékatatabej ronojel ri takom la rumal ri Dios chubixic chke,
—xcha ri tat Cornelio che ri tat Pedro.

Ritat Pedro cutzijoj ru Lok’ Pixab ri Dios cho rachoch ri tat Cornelio
34Xuchaplej c'u tzijonem ri tat Pedro, je wa' xubij: Camic kas xinwetamaj
chi ri Dios xak junam queril conojel ri winak. 35 Xa apachique tinimit ri
quepe wi, ri Dios utz queril ri winak ri ciquixej quib chuwéch, ri queniman
c'u che, ri cica'n ronojel u wich utzil. 36 Ri Dios xch'aw cuc' ri winak aj Israel
rech cuya ubixicriUtzalaj Tzij re ri Evangelio chque. Ri Evangeliori' cubano
chi queutzir ri winak ruc' ri Dios, cuxlan c'u ri canima'. Xuban wa' rumal
ri Jesucristo, ri Kajaw nimalaj konojel. 37 Ri alak kas etam alak ri xbantaj
pa ronojel ri Judea, xchaptaj bi pa Galilea aretak ri tat Juan xutzijoj ru Lok’
Pixab ri Dios chque ri winak, xuban c'u qui kasna'. 38 Etam alak chi ri Dios
xuya u chuk'ab ri Jesus aj Nazaret rumal ri Lok'alaj Espiritu, Xbin c'u pa tak
ri tinimit, xuban ronojel u wéch utzil chque ri winak, xeucunaj conojel ri
qui rikom c'ax pu k'ab ri Itzel. Je' xuban wa' rumal chi ri Dios are ri Are' c'o
ruc'. 39Ri yj c'ut kas xkil wa' ronojel ri xuban ri Jesus pa tak ri juyub re Judea
xukuje' pa ri tinimit Jerusalén. Te c'u ri' Xcimisaxic, Xrip cho ri cruz. 40 Ri
Dios c'ut xuc'astajisaj churox k'ij chquixol ri cdminakib, xubano chi xuc'ut rib
chkawéch uj. 41 Man xuc'ut té c'u rib chquiwéch conojel ri winak, xane xuwi
chkawdéch uj, ri ojer ri' uj cha'tal rumal ri Dios rech cékak'alajisaj ru Tzij. Uj cu
ri' ri junam xujwi' ruc' ri Jesus aretak c'astajinak chic chquixol ri cdminakib.
42 Xujutak c'ut rech cékatzijoj ru Lok' Pixab ri Dios chque ri winak, xukuje'
rech cékak'alajisaj chi are wa' ri Jesus ri xocsax rumal ri Dios che K'atal Tzij
a qui wi' ri e c'asc'oj, xukuje' pa qui wi' ri cdminakib, 43 Xuku{e' conojel ri
'alajisal tak re ru Lok’ Pixab ri Dios ojer qui bim lok chi conojel ri quecojon
che riJesus, rumal ri Are' cdsachtaj na ri qui mac, —xcha chque.

Cikgj c'uri Lok'alaj Espiritu pa qui wi' ri winak ri man aj Israel taj

44 C'a tajin catzijon ri tat Pedro aretak xkaj ri Lok'alaj Espiritu pa qui wi'
conojel ri tajin cdquitatabej ru Lok' Pixab ri Dios. 45 Are c'u ri cojonelab
aj Israel ri e petinak ruc' ri tat Pedro, sibalaj xquicajmaj chi xukuje' xkaj
ri Lok'alaj Espiritu pa qui wi' ri niq'uiaj winak chic ri man e aj Israel taj.
46 Xquita c'ut chi quech'aw pa jule' tak ch'abal chic, xukuje' cAquiya u k'ij ri
Dios. 47 Xubij c'u ri tat Pedro: ¢A c'o ne lo jun ri cuya' cubij chi man cuya'
taj cdban qui kasna' we winak ri', ri qui c'amom ri Lok'alaj Espiritu, jas ri ka
c'amom uj? Man c'o taj, —xcha chque.

48 Xtakan c'u ri tat Pedro chi ciban qui kasna' pa ru bi' ri Kajaw Jesus. Ri
cojonelab c'ut xquibochi'j ri tat Pedro chi cicanaj na can quieb oxib k'ij chic
cuc'.

11

Ritat Pedro cutzijoj ronojel wa’' chque ri cojonelab pa ri tinimit Jerusalén

1Xquita c'u ri apdstoles, xukuje' ri cojonelab rie c'o pa Judea, chi ri niq'uiaj
winak chic ri man e aj Israel taj xquic'amowaj ru Lok’ Pixab ri Dios. 2 Aretak
xtzelej ri tat Pedro pa Jerusalén, ri cojonelab aj Israel ri xak cdquichomaj ri
retal ri ojer trato, xquichap yok'onic chrij ri are'. 3 Xquita' c'u che: ¢Jas che
xoc la cuc' ri winak ri man aj Israel taj, te c'u ri' xwi' la cuc'? —xecha che.

4 Are c'u ri tat Pedro xuchap u tzijoxic ronojel ri xbantajic, xubij chque:
5Pajun Kk'ij in c'o pa ri tinimit Jope. Aretak tajin quinban orar, c'o ri xuc'ut
ri Dios chnuwéch. Xinwil jun nimalaj manta ri tajin cdkaj lok chicaj, chapom

che ri quiejeb u tza'm, kajem cubano jawije' riin c'o wi. 6 Aretak kas xinca'y
che, te ri' xinwilo e c'o awaj cajcaj cakan chupam, nimak tak awaj, chicop ri
céquijuryj quib, xukuje' chicopric'o quixic'. 7C'o c'u Junrixch'aw lok chicaj ri
xubij chwe: “Chatwalijok, Pedro, chacidmisaj apachique chicop, chatwok,” —
xcha chwe. 8Riin c'ut xinbij: “jNo, Wajaw! Man c'o td jumul nu tijom ri man
ya'tal td u tijic, ri &was chwe quintijo,” —xincha che. 9Xinuch'abej chi jumul,
xubij: “Ri cubij ri Dios chi ya'tal u tijic, mabij c'u che chi dwas u tijic wa',” —
xcha chwe. 10 Oxmul wa' xuc'ut rib chnuwdéch, te c'uri' ri mantarie c'o wiri
awaj xpaki chi jumul chicaj. 11 Che we chanim ri' xeopan oxib achijab che nu
tzucuxic, ri qui petic paritinimit Cesarea. Xeboc c'uparijajawije'riin c'o wi.
12Ri Lok'alaj Espiritu rech ri Dios xubij chwe chi muban quieb nu c'ux quine'
cuc'. Xebe' we wakib kachalal ri' wuc'. Konojel c'ut xujoc bi pa rachoch jun
tata'. 13 Ri tata' ri' xutzijoj chke chi xril jun &ngel ri xtaq'ui chuwéch pa ri ja,
ri xubij che: “Cheataka bi jujun achijab pa ri tinimit Jope chusiq'uixic lok
jun tata', Simon u bi', ri xukuje' cébix Pedro che. 14 Ri are' cubij na chawe
jas ri rajwaxic cabano rech carik ru tobanic ri Dios, ri at xukuje' conojel ri
awachalaxic,” —xcha che. 13 Aretak c'ut tajin quink'alajisaj ru Lok’ Pixab ri
Dios chquiwéch ri winak ri qui mulim quib chila’, xkaj ri Lok'alaj Espiritu pa
qui wi', je' jas ri xkaj pa ka wi' uj nabe. 16 Xna'taj c'u chwe ri tzij ri xubij ri
Kajaw Jesus: “Ri tat Juan kas tzij xuban kasna' ruc' ja, ri ix c'ut cdban na i
kasna' ruc' ri Lok'alaj Espiritu,” —xcha'. 17 Je c'u ri', we ri Dios Xusipaj chque
ri e are' je'jas ri xusipaj chke uj ri uj cojoninak che ri Kajaw Jesucristo, ¢jas
ta ne nu banic in chi quink'atej ri cuban ri Dios? —xcha ri tat Pedro chque.

18 Aretak ri kachalal cojonelab aj Jerusalén xquita ri xubij ri apdstol Pedro,
man c'o ta chi jas xquibij, xquiya c'u u K'ij ri Dios, xquibij: jXukuje' ba' ri
niq'uiaj winak chic xyi' chque rumal ri Dios chi cdquiq'uex canima’, ciquiq'uex
c'uquichomanicrech caquirik queri c'aslemal riman c'o td u q'uisic! —xecha
ri'.

Waral cdtzijox wi ri ropanic ri Utzalaj Tzij re ri Evangelio pa ri tinimit
Antioquia

19 Conojel c'u ri cojonelab xeanimaj chuwdéch ri c'dxc'ol ri xwalij chquij
pa Jerusalén pa ru K'ijol ri tat Esteban. E c'o ri xebe' pa Fenicia, pa Chipre,
Xuku{'e' pa ri tinimit Antioquia. Chila' c'ut xak xuwi chque ri winak aj
Israel xquitzijoj wi ru Lok’ Pixab ri Dios. Man xquitzijoj t4 wa' chque r1
niq'uiaj winak chic. 20E c'o c'u jujun cojonelab aj Chipre, aj Cirene ri xeopan
pa Antioquia, e are c'u tak wa' xquitzijoj ri Evangelio rech ri Kajaw Jesus
chque ri niq'uiaj winak chic ri man e aj Israel taj. 21 Xyi' c'u qui chuk'ab
rumal ri Dios, je ri' chi e q'uia Xecojonic, Xquiya can ri ojer qui c'aslemal,
xquic'amowaj ri Kajaw Jesus pa canima'.

22 Aretak c'ut xopan u tzijol wa' cuc' ri kachalal cojonelab ri e c'o pa
ri tinimit Jerusalén, xquitak c'u bi ri tat Bernabé pa ri tinimit Antioquia.
23 Aretak xopan ri tat Bernabé, xrilo c'u chi conojel qui rikom ru tok'ob ri
Dios, sibalaj xquicot ri are'. Xeupixbaj c'u conojel chi cdquitakej ri cojonic
chrij ri Kajaw Jesus, jicom c'u ri canima'. 24 Ri tat Bernabé are jun utzalaj
tata’, yo'mu chuk'ab rumal ri Lok'alaj Espiritu, xukuje' sibalaj nim ru cojonic.
Xajeri'e q'uia ri xecojon che ri Kajaw Jesus rumal ri are'.

25Te c'u ri' xe' ri tat Bernabé pa ri tinimit Tarso chutzucuxic ri tat Saulo.
Aretak xuriko, xuc'am bi pa ri tinimit Antioquia. 26 Jun junab c'ut xec'oji

chila’' cuc' ri kachalal cojonelab, xe'quitijoj q'uia winak. Are pa ri tinimit
Antioquia ri xcoj wi Cristianos™ che qui bi' ri cojonelab nabe mul.

27 Pa tak c'u ri k'ij ri' e c'o jujun Kk'alajisal tak re ru Lok’ Pixab ri Dios ri
xebel bi pa ri tinimit Jerusalén, xebe' pa ri tinimit Antioquia. 28 Jun chque ri
e are', are Agabo u bi'. Xtaq'ui c'u ak'an chquixol ri kachalal. Xyi' che rumal
riLok'alaj Espiritu chi cuya u bixic chi cépe na jun nimalaj wi'jal pa ronojel ri
ulew ri e c'o wi winak. Xuban c'u ri nimalaj wi'jal ri' aretak c'o ri tat Claudio
César che nimalaj takanel puwi' ri Roma. 29 Are c'u ri cojonelab ri e c'o pa
ri tinimit Antioquia xquichomaj u mulixic jujun tak quetzal rech cdquitak
bi chque ri cojonelab ri e c'o pa Judea che qui to'ic. Xquiya c'ut jampa' ri
xecowin chuya'ic. 30 Xquimulij c'u ri cuchuj, xquijach bi pa qui k'ab ri tat
Bp}rn(z;bé, ritat Saulo rech cédquic'am bi chque ri c'amal tak qui be ri cojonelab
aj Judea.

12

Waral cdkil wi ru cdmisaxic ri apOstol Jacobo xukuje'riroquic ri apdstol Pedro
pache’
1Patak c'urik'ijri'ri tat Herodes ri nim takanel xuchap u banic c'dx chque
jujun chque ri kachalal cojonelab. 2Xutak c'u u camisaxic ri tat Jacobo ratz
ri tat Juan ruc' machete. 3 Aretak xrilo chi xkaj wa' ri xubano chquiwéch ri
winak aj Israel, xtakan chuchapic ri tat Pedro. Xc'ulmataj wa' aretak tajin

ri nimak'ij re ri caxlan wa ri man co ta ch'dm ruc.” 4 Aretak u chapom chic,
ri tat Herodes xucoj pa che', xujach pa qui k'ab quie{eb mulaj soldados rech
cdquichajij. E cajcaj ri soldados e c'o pa ri jujun mulaj. Are c'u u chomanic
ri tat Herodes cuya ri tat Pedro chquiwéch ri winak aretak oc'owinak chi ri
nimak'ij. 5Xa je ri' xchajix ri tat Pedro cumal ri soldados pari che'. Are c'uri
kachalal cojonelab ruc' chuk'ab xquitakej u banic orar puwi' ri tat Pedro.

Ri Dios cdresaj lok ri tat Pedro pa che’

6 Aretak ri tat Herodes xraj xresaj lok rech cuya chquiwéch ri winak, pa
ri ak'ab ri' ri tat Pedro warinak chquixol quieb soldados, ximom ruc' quieb
ximibalre ch'ich'. E c'o chi c'u niq'uiaj soldados chic qui chajim ru chi'riche'.
7Xak te'talic xtac'atob jun dngel takom rumal ri Dios chuxcut ri tat Pedro, te
c'uri'xuban sak che ru pamronojelri che', je' ta ne chi xetzij quieb oxib chj.
Ri dngel xuchap ri tat Pedro putoloc', xuc'asuj, xubij che: jChatwalijok chanim!
—xcha che.

Chanim xet'okopin ri ximibal re ch'ich’ ri cojom che ru k'ab. 8 Xubij c'u ri
angel che: Chacojo ri awatz'iak, chaxima ri a xajab, —xcha che.

Ri tat Pedro je' xubano. Te c'u ri' ri dngel xubij chi che: jChacojo ra k'u'! jjo'
ba'l Chinaterenej, —xcha che.

9Xel c'u bic, xteri bi ri tat Pedro chrij ri dngel. Man cuch'ob té c'ut we kas
tzij chi are jun dngel ri tajin cérilo. Cuchomaj ri are' chi xa achic' wa' ri tajin
cubano. 10Xeoc'ow chquiwéch ri nabe tak chajinelab, chquiwéch ri ucab
xukuje'. Aretak xeopan ruc' ri porta re ch'ich' ri c'o chi' ri be, xujak curib u
tuquiel. Xebel bic, xquik'axaj jun be, Xyi' c'u can ri tat Pedro u tuquiel rumal
ri dngel. 11 Are c'u ri tat Pedro xul pa sak, xubij: Camic quinch'obo chi kas tzij

*
11:26 Ri tzij “Cristiano” quel cubij chi are cécojon jun che ri Jesucristo, cutakej c'u ru tijonic ri Are'
®
xukuje' ronojel ru Lok' Pixab ri Dios. 12:3 Ri caxlan wa ri man c'o td ch'dm ruc' are ri xquitij ri
winak aj Israel pa ri ak'ab ri xebel lok pa Egipto. Xban nimak'ij che rumal chi are natabal re ri k'ij ri
xetzokopix rumal ri Dios.

ri Kajaw Dios u takom 1ok jun dngel rech ri Are' che wesaxic pu k'ab ri tat
Herodes, xukuje' pa qui k'ab ri winak aj Israel ri e eyeninak rech céca'n c'dx
chwe, —xcha'.

127e' tajin cuchomaj wa', xe' cho rachoch ri nan Maria ru nan ri tat Juan ri
xukuje' cabix Marcos che. Chila' c'ut e c'o wi q'uia cojonelab ri junam tajin
clca'n orar. 13 Aretak ri tat Pedro xch'aw chi' ri porta re uchibe, xel lok jun ali
u bi' Rode che rilic. 14 Aretak c'ut xuch'ob ru ch'abal ri tat Pedro, xa rumal ri
nimalaj u quicotemal xsach che chi rajwaxic u jakic na ri uchibe. Man xujak
td c'ut, xane aninak xe' chubixic chqueri e c'o pa ja chiri tat Pedro c'o chi'ri
be. 15Ri e are’ c'ut xquibij che: j{Xa xatch'ujar ri'l —xecha'.

Are c'uri ali xujiquiba u bixic chque chi kas tzij are ri tat Pedro. Xquibij
c'ut: {Man are taj! Xane are wa' ri dngel ri chajil re, —xecha'.

16 Are c'u ri tat Pedro xutakej tzijonem chi' ri be. Aretak xquijak ri portare
ri uchibe, te' xquilo chi kas are', xquixej c'u quib. 17 Xubij c'u chque ruc' ru
k'ab chi mech'aw chic. Te ri' xubij chque jas xuban ri Dios che resaxic lok pa
che'. Xubij c'u chque chi cdquibij wa' che ritatJacobo xukuje' chque riniq'uiaj
kachalal chic.

Te c'uri' xel bic, xe' pa jun c'olibal chic.

18 Aretak c'ut xsakiric, conojel ri soldados xetontiric rumal chi man que-
tam taj jas xuban ri tat Pedro. 19 Are c'u ri tat Herodes xtakan chutzucuxic,
man xurik ta c'ut. Are xuya wa' chquij ri chajinelab, xutak c'u qui cdmisaxic.
Te c'u ri' ri tat Herodes xel bi pa Judea, xe' pa ri tinimit Cesarea, chila' c'ut
Xcanaj wi.

Waral cdtzijox wi jas xuban ri tat Herodes, xcdmic

20 Sibalaj xpe royowal ri nim takanel Herodes chque ri winak ri e c'o pa ri
tinimit Tiro, xukuje' ri e c'o pa ri tinimit Sidon. Xa je ri' xquichomaj conojel
ri winak re tak ri tinimit ri' Xebe' ruc' ri tat Herodes. Xecowin c'ut xca'n utz
ruc' ri tat Blasto, jun tata' ri nim u banic, paténil re ri tat Herodes ri citakan
puwi' ri rachoch ri are'. Rumal ri tat Blasto xquibij che ri tat Herodes chi
cutzir cuc'. Conojel c'u ri winak ri e c'o pa ri tinimit Tiro, ri tinimit Sid6n
xquesaj ri tzukubal que pa rulew ri tat Herodes. 21 C'o c'u jun k'ij ri tat
Herodes xeusiq'uij conojel. Riare' xucojrije'lalaj ratz'iak ri nim quilic, xt'uyi
pa ru t'uyulibal ri cat'uyi wi aretak cuya takanic, te c'u ri' xuya jun tzijonem
chquiwdéch. 22 Ri winak c'ut xquichap u rakic qui chi', xquibij: jAre jun dios
wa'ri tajin cich'awic, man are td jun achi! —xecha'.

23 Chanim c'ut xpe jun angel rech ri Dios, xusoc ri tat Herodes rumal chi
man xuya ta u k'ij ri Dios. Xtij c'u cumal ixjut, Xcamic.

24 Are c'u ru Lok’ Pixab ri Dios xjabunic, pa ronojel tinimit c'ut cétzijox wi.

25 Ri tat Bernabé rachi'l ri tat Saulo xbantaj can ri qui chac pa Jerusalén,
Xﬁtzelej pa Antioquia, xquic'am c'u biri a Juan cuc’, ri xukuje' cdbix Marcos
che.

13

Ri tat Bernabé rachi'l ri tat Saulo cdquichap qui binem chutzijoxic ru Lok’
Pixab riDios
1E c'o c'u k'alajisal tak re ru Lok' Pixab ri Dios chquixol ri kachalal
cojonelab ri e c'o pa ri tinimit Antioquia, Xxukuje' e c'o tijonelab. E are'ri
tat Bernabé, ri tat Simdn ri xukuje' cébix Negro che, ri tat Lucio ri aj Cirene,
ri tat Manaén ri junam xq'uiyisax ruc' ri tat Herodes ri nim k'atal tzij re
Galilea, xukuje' c'oritat Saulo. 2Pajunk'ij tajin quek'ijilan che ri Kajaw Dios,

xukuje'tajin cdca'n ayunar, xch'aw c'uri Lok'alaj Espiritu, xubij: Chitasa ritat
Bernabérachi'lritat Saulo chubanicri chacri e nu siq'uim wi,—xcha chque.

3 Aretak xeto'taj che ri ayuno, xca'n orar, Xxquiya ri qui k'ab pa qui wi', te
c'uri' xequitak bic.

Ri tat Bernabé, ri tat Saulo cdquitzijoj ru Lok’ Pixab ri Dios pa Chipre

4Xetak c'u bi ri tat Bernabé, ri tat Saulo rumal ri Lok'alaj Espiritu, xa je ri'
xebe' paritinimit Seleucia, quelic chibi chila' pa barco, xek'ax pa Chipre, jun
ch'dkap ulew wa'ri c'o pa ri mar. 5 Aretak xeopan pa ri tinimit Salaminaric'o
chi' ri mar, xquitzijoj ru Lok’ Pixab ri Dios pa tak rirachoch Dios ri ciquimulij
wi quib ri winak aj Israel. Cachi'l c'uri a Juan ri xukuje' cibix Marcos che,
cétobanri are' cuc' chutzijoxic ru Lok’ Pixab ri Dios. ¢ Xquibinibej c'u ronojel
ri ch'dkap ulew ri', xeopan pa ri tinimit Pafos. Chila' xquirik wi jun ajk'ij aj
Israel, ri Barjesus u bi'. Ri are' cuban che rib chi k'alajisal re ru Lok’ Pixab ri
Dios, man kas tzij td c'u ri cubij. 7 Ri ajk'ij ri' c'o ruc' ri nim k'atal tzij, Sergio
Paulo u bi', jun tata’' wa' ri sibalaj c'o u no'j. Xtakan c'u ri are' chusiq'uixic
ri tat Bernabé rachi'l ri tat Saulo, rumal chi craj cuta ru Lok’ Pixab ri Dios.
8 Are c'u ri ajk'ij ri cébix Elimas che pa ri ch'abal griego, xuk'atej qui wich
ri tat Bernabé, ri tat Saulo. Man craj ta ri are' chi cécojon ri nim k'atal tzij.
9 Are c'u ri tat Saulo ri xukuje' cébix Pablo che, kajinak ri Lok'alaj Espiritu
puwi', co xca'y che ri a{'k'ij. 10 Te c'u ri' xubij che: jLal ri' jun nimalaj banal
tzij, lal banal etzelal, lal ralc'ual ri Itzel, are c'ulel la ru banic ronojel u wach
utzil! ¢Jas che man céténi té la chujech'bexic ri jicomalaj u beyal ri kas u Tzij
ri Dios? 11 Cheyej ba' na la, jri Dios cuc'djisaj na wéch la! Che quieb oxib k'ij
man céca'y td chi nala, man quil td chi nala ru sakil ri k'ij, —xcha che.

iChanim c'ut xmoyiric! Xak cémalal chic pa tak u xcut, cutzucuj jachin
cdyuken bic rumal chi man céca'y té chic. 12 Aretak c'ut ri nim k'atal tzij xril
ri xbantajic, xcojon c'uriare'. Sibalaj cucajmaj ri tijonic chrij ri Kajaw Jesus.

Ritat Pablo rachi'lri tat Bernabé queopan pa ri tinimit Antioquia re Pisidia
13Xebel c'u bi pa ri tinimit Pafos, ri tat Pablo xukuje' tak ri rachi'l xeopan
paritinimit Perge ri c'o pa Panfilia. Xcanaj c'u canri a Juan (ri xukuje' cucoj
Marcos che ru bi'), xtzelej can pa Jerusalén. 14 Xebel chi biri e are' pa Perge,
xXeopan paritinimit Antioquiare Pisidia. Pa junk'ij c'utre uxlanem, xeboc pa
ri rachoch Dios ri cAquimulij wi quib ri winak aj Israel, xet'uyi c'ut. 15 Aretak
xsiq'uitaj chupam tak ri wuyj re ru Pixab ri Moisés, xukuje' chupam tak ri qui
wuj ri k'alajisal tak re ru Lok’ Pixab ri Dios, ri tata'ib c'amal tak qui be ri
winak xe uisiq‘ui{ ritatPablo, ritat Bernabé, xquibij chque: Kachalal, we c'o
jas caj alak cdbij alak che qui pixbexic ri winak, cuya' cach'aw alak, —xecha
chque.

16 Xwalij c'u ri tat Pablo, xuc'ut ruc' ru k'ab chi mech'aw ri winak, te c'u
ri' xubij chque: Alak tata'ib aj Israel, xukuje' ri alak ri nim quil wi alak ri
Dios, jtampe alak! —cécha'. 17 Ru Dios ri tinimit Israel xeucha' ri ka mam
ojer, cumal c'uri e are' xuban jun nimalaj tinimit, pune xa cokxa'nim quib
pa Egipto. Ri Dios c'ut xucoj ri nimalaj u chuk'ab che quesaxic lok chila'. 18 Ri
Dios cawinak junab xucoch' u wéch che ri qui c'aslemal ri winak aj Israel pa
ri juyub ri cétz'inowic. 19 Xusach qui wéch wukub tinimit ri e c'o pa Canaén,
xujach cu ri culew ri winak ri' chque ri ka mam ojer. 20 Te c'u ri' quiejeb
ciento junab ruc' cawinak lajuj chic xk'at tzij pa qui wi' cumal k'atal tak tzij.
Ri ka mam Samuel c'ut, jun k'alajisal re ru Lok’ Pixab ri Dios, are q'uisbal
que ri k'atal tak tzij ri'. 21 Xquita' c'u ri winak che ri Dios chi cucoj jun nim

takanel ri cdtakan pa qui wi'. Xucoj c'u ri tat Saul ru c'ojol ri tat Cis che nim
takanel pa qui wi'. Ri tata' ri' are re ri rachalaxic ri ka mam Benjamin ojer.
Cawinak junab c'ut xtakan ri are' pa qui wi'. 22 Te c'u ri' ri Dios xresaj ri tat
Saul che takanel, xucoj chi ri ka mam David che takanel pa qui wi'. Chrij c'u
wa' xubij wi: “Nu rikom ri a David ru c'ojol ri tat Isai. Ciquicot c'u ri wanima'
rumal wa' we achi ri'. Cuban c'u na ri are' ronojel ri cwaj,” —xcha ri Dios.
23 Ri Jesus c'ut are jun chque ri rachalaxic ri ka mam David, are c'u wa'ri
xwalijisax rumal r1 Dios rech queuto' ri winak aj Israel, je' jas ri xuchi'j lok
ojer. 24 Majok c'u cul ri Jesus, ri tat Juan xutzijoj chque conojel ri winak aj
Israel chi rajwaxic cdquiq'uex qui chomanic, cAquiqu'ex canima', cdban c'u qui
kasna'. 25 Aretak c'ut xa co'l man copan ru cémical ri tat Juan, xubij ri are'
chque ri winak: “;Jachin ri in quichomaj ix? Man in t& ri' ri Cristo, ri To'l Ke
ri tajin queyej alak. C'd te cépe na ri Are'. Sibalaj nim u k'ij, man takal té c'u
chwe quinquir u c'amal ru xajab,” —xcha chque, —cécha ri tat Pablo.

26Je cu ri', kachalal, ri alak rachalaxic ri ka mam Abraham, xukuje' alak
ri céige alak pa niq'uiaj tak tinimit chic ri nim quil wi alak ri Dios: Ru Lok’
Pixab ri Dios ri cutzijoj ru tobanic ri Are' are xtzijox chke nimalaj konojel ri
uj. 27 Conojel c'u ri winak pa ri tinimit Jerusalén, xukuje' ri c'amal tak qui be,
man xquetamaj taj jl?chin ri' ri Jesus. Man xquicoj td c'u pa cuenta ri tzij ri
tz'ibtal can cumalrik'alajisal re ru Lok’ Pixab ri Dios ri cdsiq'uix pa rirachoch
Dios pa tak ri k'ij re uxlanem. Ri e are' xquicdmisaj ri Jesus, je' c'u xel wi jas
ri qui bim can ri k'alajisal tak re ru Lok’ Pixab ri Dios. 28 Pune man c'o ta
jas xquirik chrij ri Jesus ri takal wi cicdmisaxic, ri e are' c'ut xquibij che ri
tat Pilato chi cutak u cmisaxic. 29 Aretak bantajinak cumal ronojel ri tz'ibtal
ojer chrij ri Jesus, xquikasaj cho ri cruz, xquic'am bi pa mukic. 30 Ri Dios c'ut
xuc'astajisaj ri Jesus chquixol ri cdminakib. 31 Pa tak ri k'ij ri' q'uia mul xuc'ut
rib riJesus chquiwéch ri tijoxelab ri xebe' ruc' aretak xel bi pa Galilea, xe' pa
ri tinimit Jerusalén. Cimic c'ut are ri e are’ ri tajin cdquitzijoj chque ri winak
chrij ri Jesus jas ri u banom, —cécha chque.

32Xak je ri' ri uj xukuje' cikatzijoj chech alak ri Utzalaj Tzij re ri Evangelio:
Are wa' ri xuchi'j ri Dios chque ri ka mam ojex; 33 ri ya u yo'm chic chke
uj konojel, ri uj cachalaxic can ri ojer tak winak. Je wa' xubano aretak
Xuc'astajisaj ri Jesus chquixol ri cdminakib. Je' xc'ulmatajic jas ri tz'ibtal pa ri
ucab salmo, cubij: “Cémic ri' at nu yo'm chquiwéch ri winak rech cdquetamaj
chi at ri’ ri kas nu C'ojol,” —cécha'. 34 Ri Dios c'ut Xubij chi cuc'astajisaj na
chquixol ri cdminakib rech man cék'ay té ru cuerpo. Je ri' cubij ru Lok’ Pixab
ri Dios jawije' ri tz'ibtal wi: “Quintok'obisaj na i wéch jas ri xinchi'j che ri i
mam David,” —cécha'. 35 Rumal ri' cubij pa jun salmo chic: “Méya la che ri
Lok'alaj Paténil ech la chi cik'ay ru cuerpo,” —cécha ri'. 36 Kas tzij c'ut ri ka
mam David xeupaténijriwinakrie c'opatakrik'ijric'asalriare'. Xeupatéanij
je'jas ri xtakan wi ri Dios. Xcdm c'ut, xmuk cuc' ru mam, are c'u ru cuerpo
xKk'ayic. 37 Are c'u ri Jesus ri xuc'astajisaj ri Dios chquixol ri cdminakib, man
xk'ay té ru cuerpo. 38 Chetamaj ba' alak, kachalal, chi rumal ri Jesus cétzijox
ri sachbal mac chech alak. 39 Rumal ri Jesus conojel ri quecojonic césachtaj ri
quimac, ri qui mac ri man cuya'taj césachic rumal ru Pixab ri Moisés. 40 Chila
ba' ib alak, mékaj ne chij alak ri xquitz'ibaj can pa ri qui wuj ri k'alajisal tak
re ru Lok’ Pixab ri Dios ri cubij:
41 Chiwilampe ix ri xa quitze'j u wich

rikas tzij, chixcajmanok,
chsach ba'i wéch.

Je ri', rumal chiriin quinban na

nimak tak cajmabal pa tak riik'ijol

ri man quicoj td c'una

we ta c'o jun winak cutzijoj wa' chiwe,
—cdacha',—xchari tat Pablo chque.

42 Aretak ri tat Pablo, ri tat Bernabé xebel lok pa ri rachoch Dios ri
cdquimulij wi quib ri winak aj Israel, xepe ri winak, xquita' tok'ob chque chi
quetzelej chi jumul chila’ wukubix pa ri k'ij re uxlanem, rech céquitzijoj naru
Lok' Pixab ri Dios. 43 Aretak xeto'taj ri winak che ri mulin ib, e q'uia chque ri
winak aj Israel, xukuje' ri niq'uiaj winak chic ri quek'ijilan che ri Dios, xebe'
cuc' ri tat Pablo, ri tat Bernabé. Ri e are' c'ut xequipixbaj chi clquitakej ri
cojonic chrij ri Dios, ru banom tok'ob chque nimalaj conojel.

44 Wukubix chic, aretak xurika ri k'ij re uxlanem, conojel ri winak pa ri
tinimit xquimulij quib chutatabexic ru Tzij ri Dios. 45 Ri winak aj Israel,
aretak xquil ri q'uialaj winak, c'dx xquina' pa canima', xquitze'j u wach ri tat
Pablo, xquic'ulelaj u wéch ru tzij. 46 Are c'u ri tat Pablo rachi'lri tat Bernabé
co xech'awic, man xquixej ti quib, xquibij: Chech alak, ri winak aj Israel,
rajwaxic catzijox wi nabe ri Utzalaj Tzij re ri Evangelio. Rumal c'u chi man
cdc'amowaj td alak, cédna' ib alak chi man takal t4 chech alak ri c'aslemal ri
man c'o td u q'uisic, rumal ri' cAmic cuje’ cuc' ri niq'uiaj winak chic ri man e
aj Israel taj. 47 Rumal chi je' uj u takom wi ri Kajaw Dios, xubij c'ut:

At nu cojom rech caya sakil
chque conojel r1 winak
cho ruwéchulew,
chi rumal awech at cuya’' cdquirik na
ru tobanic ri Dios, nimalaj conojel
ri winak c'a chuq'uisbal ruwéchulew,
—xcha ri Dios, —xecha chque ri winak.

48 Ri niq'uiaj winak chic, aretak xquita wa' we tzij ri', sibalaj xequicotic.
iXquichap u bixic chi ru Lok’ Pixab ri Kajaw Dios are sibalaj utz! Conojel c'u
ri e siq'uim churikic ri c'aslemal ri man c'o ta u q'uisic xecojon che ri Cristo.
49 Je ri' xtzijox ru Lok' Pixab ri Dios pa conojel tak ri tinimit re ri c'olibal ri'.
50 Are c'u ri winak aj Israel xquicoj qui c'ux jujun ixokib ri quek'ijilan che ri
Dios, ri nimak qui banic, xukuje' xquicoj qui c'uxri tata'ib rinimak qui banic
ri e c'o paritinimit. Je wa' xca'no rech caquiyac quib chquij ri tat Pablo, ri tat
Bernahé. Xequesaj c'u na bi pa ri qui tinimit. 51 Ri tat Pablo, ri tat Bernabé
Xquitota' can ri ulew che ri cakan chquiwéch ri winak chuk'alajisaxic chi
man utz taj ri qui banom, c'o qui mac. Te c'u ri' xebe' pa ri tinimit Iconio.
52 Are c'uri cojonelab chila’ pa ri tinimit Antioquia sibalaj xequicotic, k'alaj
c'ut chiri Lok'alaj Espiritu tajin cétakan pa canima'.

14

Ritat Pablo, ri tat Bernabé queopan pari tinimit Iconio

1 Aretak xeopan pa ri tinimit Iconio, ri tat Pablo, ri tat Bernabé xeboc pa
ri rachoch Dios ri caquimulij wi quib ri winak aj Israel. Ru Lok’ Pixab ri Dios
ri Xquitzijoj xubano chi e q'uia chque ri winak aj Israel xecojonic, xukuje' e
q'uia chque ri niq'uiaj winak chic. 2 Are c'uri winak aj Israel ri man quecojon
ta che ru Lok' Pixab ri Dios xquicoj qui c'ux ri niq'uiaj winak chic ri man e
aj Israel taj, rech céquetzelaj qui wéch ri cojonelab. 3 Rumal ri' ri tat Pablo,
ri tat Bernabé naj xec'oji na chila'. Man xquixej td quib chutzijoxic ru Lok’
Pixab ri Dios, cu'l c'u qui c'ux chrij ri Kajaw Jesus. Are ri Kajaw Jesus xuc'ut

chquiwdéch ri winak chi are ri Are' yo'winak ri tzij ri' chque. Are tzij wa' ri
tajin cdquitzijoj ri apOstoles chrij ru tok'ob ri Dios. Xuya c'u qui chuk'ab rech
cdca'n nimak tak etal, xukuje' nimak tak cajmabal chquiwéch ri winak. 4 Are
c'u ri winak ri e c'o pa ri tinimit xuban quieb qui c'ux chquij ri apdstoles.
Niq'uiaj xquicoj quib cuc' ri winak aj Israel, niq'uiaj chic xquicoj quib cuc’
ri apdstoles. 5 Te c'u ri' ri winak aj Israel cuc' ri niq'uiaj winak chic ri man e
aj Israel taj xjunamataj qui tzij cuc' ri c'amal tak qui be, xewalij c'u chquij
ri apdstoles che qui c'ulelaxic, chi cdquitze'j qui wéach, quequiban c'u che abaj.
6 Aretak c'utritat Pablo, ritat Bernabé xquetamaj wa', xeanimaj bic, xebe' pa
Listra, pa Derbe. E are' tinimit wa'ri e c'o pa Licaonia. Xukuje' xebe' pa tak
ri c'olibal chquij tak we tinimit ri'. 7 Chila' c'ut xukuje' xquitzijoj wi ri Utzalaj
Tzij re ri Evangelio.

Ri tat Pablo cdban che abaj pari tinimit Listra

8C'o c'ujun achi pa Listra ri man cécowin taj cébinic. Xa t'uyul kajok chila'.
Ri achi ri' man c'o td jumul bininak rumal chi c'dx u banom ri rakan tzpa
tak ri k'ij ri xil u wéch. 9 We achi ri' u tatabem ri tajin cutzijoj ri tat Pablo.
Ri tat Pablo c'ut co xca'K che, xrilo chi c'o u cojonic rech cutziric. 10 Co c'u
xuch'abej, xubij che: jChatwalijok, chattac’alok! —xcha che. Ri achi c'ut xak
jun xuya', xtaq'uic, xuchap binem. 11 Aretak ri winak xquil ri xuban ri tat
Pablo, xquirak qui chi', xquibij pa ri qui ch'abal ri aj Licaonia: {E are' ri ka
dios wa'rije' quepe winak ri e ulinak kuc'! —xecha'.

12 Xquibij chi ri tat Bernabé are ri qui dios u bi' Jupiter, are c'u ri tat
Pablo are ri qui dios u bi' Mercurio, rumal chi are ri are' ri sibalaj cdtzijonic.
13 Ri sacerdote ri cépaténin pa ri rachoch ri qui dios Jupiter ri c'o chuchi’
ri tinimit, xeuc'am lok ama'ib tak wacdx, xukuje' wikobal re cotz'ij. Ri
sacerdote ri' junam cuc' ri winak, e are' ta xcaj xequik'ijilaj ri apdstoles,
xukuje' xequic@misaj ta ri wacéx chuya'ic chquiwéch. 14 Aretak c'ut ri quieb
apostoles, ri tat Bernabé rachi'l ri tat Pablo, xquil ri tajin cdca'no, Xquijis
ri catz'iak chquij. (Ri xca'n ri apdstoles, are cuc'ut chquiwéch ri winak chi
sibalaj dwas ri tajin céca'no.) Xquinim quib chquixol ri winak, xquirak qui
chi', xquibij: 15 jTata'ib! ¢Jas che je' tajin cdban alak wa'? Ri uj xak uj winak
je'jas ri alak. Riyj c'ut, uj petinak chutzijoxic ri Utzalaj Tzij re ri Evangelio
chech alak, rech caya can alak u banic wa'rinak'atal wi alak ri man c'o ta qui
patén, rech cécojon alak che ri c'aslic Dios. Are Dios wa' ri banowinak ri caj,
ri ulew, ri mar, xukuje' conojel ri jastak ri e c'o cho ri caj, ri e c'o cho ri ulew,
xukuje' ri e c'o pa ri mar. 16 Pa ri ojer tak k'ij ri Dios xuya chque ri winak chi
céca'no jachique ri cécaj. 17 Amak'el c'ut xuc'ut chquiwéch ri winak jachin ri'
ri Are' ruc' ri u banic utzil chque. Are ri Are' cdyo'w ri jab, cubano chi sibalaj
cawdchinrika tico'n, cuya ronojel ri cikatijo, cuya c'u quicotemal pa kanima',
—xecha chque.

18 Pune je' xquibij wa' ri apostoles, xajwataj chi xquicoj qui chuk'ab
chuk'atexic chi ri winak mat xequicimisaj ri wacéx chuya'ic chquiwéch che
qui k'ijilaxic.

19 Xeopan c'u jujun winak aj Israel ri e petinak pa ri tinimit Antioquia,
xukuje' pa ri tinimit Iconio ri xquicoj qui c'ux ri winak, xca'n c'u ri tat Pablo
che abaj. Xquichomaj c'ut chi ya cdminak chic, xquichararej bic, xequiya c'u
can chutza'm ja. 20 Aretak c'ut xquimulij quib ri cojonelab chrij ri tat Pablo,
ri are' xwalijic, Xoc chi na bic pa ri tinimit. Chucab k'ij, rachi'l ri tat Bernabé,
xe' pa ri tinimit Derbe.

21 Aretak xeto'taj chutzijoxic ri Utzalaf' Tzij re ri Evangelio pa ri tinimit
Derbe ri xecojon wi q'uia winak, xetzelej chi jumul pa Listra, pa Iconio,
xukuje' % Antioquia. 22 Pa tak we tinimit ri' xquiya c'u anima' chque ri
cojonelab, xequipixbaj c'ut chi cdquitakej ri cojonic che ri Utzalaj Tzij re ri
Evangelio. Xukuje' x%uibij chque chi rajwaxic cujoc’'ow na pa tak %’uia u
wiéch c'dxc'ol c'a mdjok cujopan ruc' ri Dios rech cétakan ri Are' pa ka wi'.
23 Xequicoj c'u c'amal tak qui be ri kachalal cojonelab pa ronojel tinimit.
Xca'n orar, xca'n ri ayuno, te c'u ri' xequijach pu k'ab ri Kajaw Dios ri e
cojoninak che.

Ri tat Pablo rachi'l ri tat Bernabé quetzelej bic pa ri tinimit Antioquia re
Siria
24Pari qui tzelejic, xeoc'ow pa Pisidia, xeopan c'u pa Panfilia. 25 Xquitzijoj
naru Lok' Pixab ri Dios paritinimit Perge, te c'uri' xek'ax pa Atalia. 26 Quelic
chila' xquiya bi quib pa ribarco, xebe' pa Antioquia. Are tinimit wa' ri xejach
wi pu k'ab ri Dios rech cuban tok'ob chque che qui to'ic chubanic ri chac ri
c'd te xq'uis cumal. 27 Aretak xeopan Ea Antioquia, xequimulij ri kachalal
cojonelab. Xquitzijoj c'u chque ri nimak tak cajmabal ru banom ri Dios cuc’,
xquitzijoj xukuje' jas xuban ri Dios chuya'ic chque ri niq'uiaj winak chic ri
man aj Israel taj chi ri e are' xukuje' quecojonic. 28 Naj c'ut xec'oji na ri tat
Pablo, ri tat Bernabé chila’ cuc' ri cojonelab.

15

Ri cojonelab xquimulij quib pari tinimit Jerusalén

1 Pa tak ri k'ij ri' xeopan jujun achijab pa ri tinimit Antioquia ri e petinak
pa Judea. Xquichap c'u qui tijoxic ri cojonelab chila/, X({uibij c'u chque chi
we cécaj caquirik ru tobanic ri Dios rajwaxic cécoj ri retal ri ojer trato che ri
qui cuerpo ri alabom, xukuje' ri achijab, je' jas ri takaninak wi ri ka mam
Moisés.” 2 Are c'u ri tat Pablo, ri tat Bernabé xequic'ulelaj ri achijab ri'. Je ri'
xchomaxic chiutz na quebe'ritat Pablo, ri tat Bernabé pa ritinimit Jerusalén
cachi'l niq'uiaj cojonelab chic rech céquichomaj wa' cuc' ri apdstoles, xukuje'
cuc' tak ri c'amal tak qui be ri kachalal cojonelab pa ri tinimit ri'.

3Ri kachalal cojonelab aj Antioquia xequitak bi ri tat Pablo, ri tat Bernabé
cachi'l ri niq'uiaj cojonelab chic. Benam que pa {)erusalén, xeoc'ow pa
Fenicia, pa Samaria, cdquitzijoj c'u chque ri cojonelab chi ri niq'uiaj winak
chic ri man e aj Israel taj tajin cdquiya can ri ojer qui c'aslemal, tajin
cdquipatdnij ri Dios. Ri cojonelab pa tak ri c'olibal ri' sibalaj xequicotic aretak
Xquita u bixic wa'.

4 Aretak ri tat Pablo, ri tat Bernabé xeopan pa Jerusalén, utz qui c'ulaxic
xban cumal ri kachalal cojonelab, ri ap6stoles, xukuje' ri c'amal tak qui be ri
cojonelab. Xquitzijoj c'ut ronojel rubanomriDios cuc'. SE c'o c'ujujuntata'ib
fariseos ri e cojoninak chic che ri Cristo, xetaq'ui ak'anok, xquibij: Rajwaxic
cdcoj riretal ri ojer trato che ri qui cuerpo ri achijab, ri alabom ri man e aj
Israel taj, cabix c'u chque chi rajwaxic céquitakej u banic jas ri cubij ru Pixab
ri ka mam Moisés, —xecha'.

6 Xquimulij c'u quib ri apéstoles xukuje' ri c'amal tak qui be ri kachalal
cojonelab chuchomaxic rij we tijonic ri'. 7 Naj c'ut xquichomala quib, te
c'u ri' xwalij ak'an ri tat Pedro, xubij chque: Kachalal, etam alak chi xque'
quieb oxib junab wa', ri Dios xinucha'in chxol alak chutzijoxic ri Utzalaj Tzij

*
15:1 Riretalriojer trato are ri “circuncisién” (Hechos 7:8).

re ri Evangelio chque ri niq'uiaj winak chic ri man e aj Israel taj, rech ri e
are' xukuje' cdquita ri Evangelio, quecojonic. 8 Ri Dios c'ut, ri retam ri c'o pa
tak canima' ri winak, xuk'alajisaj chi queuc'amowaj ri e are' xukuje’, aretak
xuya ri Lok'alaj Espiritu chque, je' jas ri u yo'm chke uj. 9Ri Dios man jalan té
xeril wiri e are' ruc' ri uj, xane junam xuban chke. Xuch'aj curicanima'rie
are' xukuje', aretak xecojon che ri Cristo. 10Ri alak c'ut, ¢jas che cuban quieb
c'ux alak chrij ru banom ri Dios, céya c'u alak jun eka'n chquij we cojonelab
ri', jun eka'n chi ri ka mam ojer man xecowin té che rekaxic, junam kuc' ri
uj? 11Riyj c'ut cékacojo chi cékarik ru tobanic ri Dios rumal ru tok'ob ri Kajaw
Jesucristo, xak junam jas ri cca'n ri niq'uiaj winak chic ri man e aj Israel taj,
—xcha ri tat Pedro chque.

12 Xa je ri' conojel ri winak man c'o td jas xquibij. Are xquitatabej na ri
qui tzij ri tat Bernabé, ri tat Pablo. Xquitzijoj c'ut ri nimak tak etal, xukuje'
nimak tak cajmabal ru banom ri Dios chquixol ri niq'uiaj winak chic ri man
e aj Israel taj rumal quech ri e are'. 13 Aretak xeto'taj ri e are' che ri qui tzij,
xch'aw chi ri tat Jacobo, xubij: Kachalal, tampe alak ri quinbij: 14Ri kachalal
Simon Pedro u bim chke ri xuban ri Dios aretak nabe mul xutok'obisaj qui
wéch ri niq'uiaj winak chic ri man e aj Israel taj, xeucha' c'u jumulaj winak
chquixol ri e rech ri Are'. 15 Are c'u wa' je' jas ri xquitz'ibaj can ri k'alajisal
tak re ru Lok’ Pixab ri Dios ojer ri cubij:

16 Aretak cébantaj na wa', quintzelej
lok, quintoban na chiwe,

quincoj chi na jun nim takanel pi wi',
je'jas riimam David,

—cubij ri Kajaw Dios.

Ri Are' cuban na u banic ronojel,
cuban chi na utzil chiwe.

177e ri' quinbano rech conojel
ri niq'uiaj winak chic caquitzucuj
ri Kajaw Dios,

conojel qui wach winak cho ruwéachulew
ri cdquina'taj ri nu bi',
cdquita' ri nu tobanic.

18 Are wa' ri cubij ri Kajaw Dios
riuyo'm lok u bixic ronojel wa'
we tzij ri', ri u bim canok
pa takri ojer tak k'ij,

—xchari".

19Ri tat Jacobo xutakej tzijonem, xubij: Rumalri' riin quinchomaj chi man
cuya' taj cékabij chque ri niq'uiaj winak chic ri man e aj Israel taj, ri tajin
cdquiya canriojer qui c'aslemal rech queniman che riDios, chi rajwaxic cécoj
ri retal ri ojer trato che ri qui cuerpo. 20 Xuwi cékatz'ibaj bi jun wuj, cikatak
c'u bi chque. Cékabij bic chi méaquitij chi ri ti'j ri yo'm chquiwéch tak tiox ri
xa e banom cumal winak, chi man céca'n taj jas ri caca'n ri tz'i' ri xak caquirik
quib, man c'o t4 qui pixab. Cékabij c'ut chi man céquitij t chi u ti'jol awaj ri
xa jitz'am wa' chucémisaxic, xukuje' chi man céquitij td quic'. 21 Tzojer c'u lok
wa' e c'o winak pa ronojel tinimit ri ciquitzijoj ri Pixab ri xutz'ibaj can ri ka
mam Moisés. (Ronojel wa' ri cikatz'ibaj bi pa we carta, are tz'ibtal pa ru Pixab
ri Moisés.) We Pixab ri' cdsiq'uix pa tak ri rachoch Dios ri cdquimulij wi quib ri
winak aj Israel pa tak ri k'ij re uxlanem, —xcha ri tat Jacobo chque.

22 Xquichomaj c'u ri ap6stoles, xukuje' ri c'amal tak qui be ri cojonelab,
xukuje' conojel ri kachalal cojonelab chi quequicha' jujun achijab rech
quequitak bi pa ri tinimit Antioquia junam ruc' ri tat Pablo, ri tat Bernabé.
Xquicha' c'u ri tat Judas ri xukuje' cabix Barsabds che, xukuje' ri tat Silas, ri
nil’l;l. qui banic chquixol ri cojonelab. 23 Xquiya c'u bi we wuj ri' pa qui k'ab,
cubij:

“Uj, ri uj apoOstoles, xukuje' ri yj ri c'amal tak qui be ri cojonelab, xukuje' ri
uj, uj ri' ri cojonelab ri c'o pa ri tinimit Jerusalén, ri uj konojel cékaya apan
rutzil wéch alak, kachalal, alak ri' ri man aj Israel taj, ri c'o alak pa ri tinimit
Antioquia, pa Siria, xukuje' pa Cilicia. 24 Ka tom chi e c'o Lu'un ri elinak bi
chkaxol ri e opaninak uc' alak, ri man uj taj uj takowinak bic. Qui cojom
c'ux alak ruc' ri qui tzij, qui c'dxc'obisam anima' alak, je ri' chi xuban quieb
c'ux alak. Qui bim chech alak chi rajwaxic cécoj alak ri retal ri ojer trato,
chi cék'at ru cuerpo jun achi o jun ala, xukuje' chi ciban alak jas ri cubij
ru Pixab ri Moisés. 25 Rumal ri' xkachomayj, Xjunamataj c'u ri ka chomanic
chi quekatzucuj jujun achijab chkaxol rech quekatak b1 uc' alak junam cuc’
ri lok'alaj tak kachalal, ri tat Bernabé, ri tat Pablo. 26 Ri kachalal Pablo, ri
kachalal Bernabé qui yo'm ri qui c'aslemal chupaténixic ri Kajaw Jesucristo,
xak c'u co'l man xecim td rumal. 27 Xak je ri' cdkatak bi ri kachalal Judas,
xukuje' ri kachalal Silas, rech céquibij na chech alak ri xchomaxic. 28 Ri
Lok'alaj Espiritu, xukuje' ri uj, utz xkilo chi man c'o té chi jun eka'n cékaya
chij alak, xane xuwi we takanic ri' ri rajwaxic: 29 Are wa' chi maétij chi alak
ri ti? ri yo'm chquiwéch tak tiox ri xa e banom cumal winak, chi man céca'n
td alak jas ri céca'n ri tz'1' ri xak céquirik quib, man c'o té qui pixab, chi man
catij t4 alak ri u ti'jol jun awaj ri xa jitz'am wa' chucémisaxic, xukuje' chi man
catij ta chi alak ri quic'. We cénimaj alak wa', utz ri' ri cban alak. Ri Dios ba’'
cdchajin alak. Ch'abej chi alak,” —cécha ri' chupam ri wuj.

30Ri achijab ri xetak bic, xebe'c. Xquitakej bi ri qui be, xebe' pa Antioquia.
Aretak xeopanic xequimulij ri kachalal cojonelab, xquijach c'u ri wuj pa qui
k'ab. 31 Aretak xsiq'uix u wéch ri wuj chquiwéch, sibalaj xequicot ri kachalal,
rumal chi sibalaj xucu'bisaj qui c'ux. 32Ri tat Judas xukuje'ritat Silas, xukuje'
e k'alajisal re ru Lok' Pixab ri Dios. Xquicu'bisaj c'u qui c'ux ri cojonelab,
xukuje' xquiya anima' chque cuc' tak ri tzij ri xquibij. Naj c'ut xetzijonic.
33 Xec'oji c'u na quieb oxib k'ij chila’, te c'u ri' xejach bi ruc' utzil cumal ri
kachalal cojonelab. Xetzelej c'u cuc' ri kachalal ri e c'o pa Jerusalén ri e
takowinak bic. 34 Are c'u ri tat Silas xuchomayj chi cécanaj can pa Antioquia.
Je' cut xubano. 35 Xukuje' ri tat Pablo rachi'l ri tat Bernabé xecanaj can pa
Antioquia. Junam cuc' c{;uia kachalal chic, xquitakej qui tijoxic ri cojonelab,
xukuje' xquitzijoj ru Lok’ Pixab ri Dios.

Ritat Pablo cuchap riucab u binem chutzijoxic ri Utzalaj Tzij re ri Evange-
lio

36 Oc'owinak chi quieb oxib k'ij aretak ri tat Pablo xubij che ri tat Bernabé:
Jekasolij jumul chic ri kachalal pa tak ri tinimit jawije' ka tzijom wi ru Lok’
Pixab ri Kajaw Jesus, che quilic jas ri canom, —xcha che.

37 Are c'u ri tat Bernabé are craj cuc'am bi ri a Juan cuc', ri xukuje' cébix
Marcos che. 38 Are c'uritat Pablo man utz taj xrilo, rumal chi are wa' ri xutas
can rib chquij ri e are' pa Panfilia. Man xutakej té ri chac cuc' chutzijoxic
ru Lok' Pixab ri Dios. 39 Ri tat Pablo, ri tat Bernabé naj xquichomala quib,
man xjunamataj td c'uri qui chomanic. Xa je ri' xquitas quib. Ri tat Bernabé
xuc'am bi ri a Marcos che rachi'l, xe' pa Chipre. 40 Are c'u ri tat Pablo, are

xucha'ri tat Silas che rachi'l. Xejach c'u bi pu k'ab ri Dios cumal ri cojonelab
rech cuban tok'ob chque che qui to'ic chubanic ri chac. 41 Xoc'ow ri are' pa
Siria, pa Cilicia, xuya c'u anima' chque ri kachalal cojonelab.

16

Ri tat Pablo, ri tat Silas queachi'lax rumalri a Timoteo

1Ritat Pablo, ritat Silas xeopan pa tak ri tinimit Derbe ruc' ri tinimit Listra.
Chila' c'ut xquirik wi jun ala cojonel, Timoteo u bi, ral jun ixok cojonel aj
Israel, are c'u ru tat are aj Grecia. 2 Ri kachalal ri e c'o pa ri tinimit Listra,
xukuje' pa Iconio, xquibij chi ri a Timoteo sibalaj utz ru c'aslemal. 3Ri tat
Pablo xubij che ri a Timoteo chi que' ruc', nabe c'ut xucoj na ri retal ri ojer
trato che ru cuerpo rech man cépe td coyowal ri winak aj Israel ri e c'o pa
tak ri tinimit ri".* Conojel c'ut quetam chi ru tat ri a Timoteo are aj Grecia.
4 Pa conojel tak ri tinimit ri xeoc'ow wi xquiya u bixic chque ri cojonelab ri
xchomax pa Jerusalén cumal ri apdstoles, xukuje' cumal ri c'amal tak qui be
ri cojonelab. 5Je ri' ri kachalal colj(onelab xquijiquiba canima’ chrij ri Dios,
xnimar na ri qui cojonic. Ronojel k'ij c'ut tajin queq'uiaric.

Jun achi aj Macedonia cuc'ut rib chuwdch ri tat Pablo

6 Ri tat Pablo, ri rachi'l xquitakej ri qui be, xek'ax pa Frigia, xukuje' pa
Galacia. Opaninak c'ut pa Asia, man xyi' td chque rumal ri Lok'alaj Espiritu
chi céquitzijoj ru Lok’ Pixab ri Dios chila'. 7 Aretak xeopan pa ri c'ulbat re
Misia, xquichomaj chi quebe' pa Bitinia, man xyi' td c'u wa' chque rumal ri
Lok'alaj Espiritu re ri Jesus. 8 Xak c'u xeoc'ow pa Misia, xebe' pa ri tinimit
Troas ri c'o chi' ri mar. 9 Chila’ c'ut c'o ri xuc'ut ri Dios chuwéch ri tat Pablo
chak'ab pa rirachic'. Are jun achi aj Macedonia ri tac'al chuwéch, cuta’' c'u
tok'ob che ri tat Pablo, cubij: “Choc’ow la pa Macedonia, chujto’ ba' la,” —
xcha che. 10 Aretak ri tat Pablo xril wa' we achi ri', chanim xujwalijic, xuje'
pa Macedonia. Xketamaj chi kas tzij chi ri Dios tajin cujusiq'uij chutzijoxic
ri Utzalaj Tzij re ri Evangelio chque ri winak ri e c'o chila'.

Ri tat Pablo, ri tat Silas queopan pari tinimit Filipos

11 Kelic bi pa ri tinimit Troas, xujoc pa jun barco, jicom Xuf'{e'c C'd Xxujopan
pa ri ch'dkap ulew ri c'o pa ri mar, Samotracia u bi'. Chucab k'ij chic xujk'ax
pa ri tinimit Nedpolis. 12 Kelic chi bi chila' xuje’ pa Filipos, ri nabe tinimit re
Macedonia. Jun tinimit wa' ri qui mulim wi quib winak ri e petinak pa ri
tinimit Roma xukuje' niq'uiaj tinimit chic. Quieb oxib k'ij xujc'oji na chila'.
13 Pa jun Kk'ij re uxlanem xujel bi chrij ri tinimit, xuje' chuchi' ri nima'ri e
nak'atal wi ri winak céca'n orar. Xujt'uyi chila’, xkatzijoj ri Utzalaj Tzij re ri
Evangelio chque ri ixokib ri qui mulim quib jela'. 14Jun chque ri ixokib ri
e c'o chila', are Lidia u bi', ri cépe ]gia ri tinimit Tiatira. Cuq'ulyij jun u wéach
atz'iak morada céca'yic. Pakal rajil wa'. We ixok ri' cak'ijilan che ri Dios. U
tatabem c'u ri tajin cubij ri tat Pablo, xak je ri' xkaj ru Tzij ri Dios pa ranima’,
je ri' chi sibalaj craj cutatabej ru Lok' Pixab ri Dios. 15 Xban c'u u kasna' ri
are' xukuje' conojelri e c'o pa rachoch. Te c'u ri' xujubochi'j, xubij chke: We
ilom alak chi kas tzij in cojoninak che ri Kajaw Jesus, jo' cho ja wuc', cdcanaj
can alak cho wachoch, —xcha chke.

Sibalaj c'ut xucoj u chuk'ab chke rech cujcanaj can cho rachoch.

16:3 We ta mat cécoj riretal ri ojer trato che ru cuerpo ri a Timoteo, ri winak aj Israel man céquiya
ta che chi coc cuc' rumal chi quetam chi ru tat ri a Timoteo, man are ta jun aj Israel.

16 C'o jumul, benam ke chubanic orar, xkarik jun ali ri c'o jun itzel espiritu
re ch'obonic che. We ali ri' are jun ajic', cuch'ac c'u nim puak rumal ri
ch'obonic ri cubano. Are c'u ri puak cuya chque ru patrén. 17 We ali ri’
xteri bi chkij ri tat Pablo xukuje' ri uj. Co xurak u chi', xubij: We achijab ri'
cdquipatdnij ri Dios ri c'o chicaj, are c'u ciquitzijoj chiwe jas rajwaxic quibano
rech quirik na ru tobanic ri Dios, —xcha ri'.

18Q'uia k'ij c'utje' xuban wa'. Xa je ri' xq'uistaj u c'ux ri tat Pablo ruc', xca'y
c'u chrij, xubij che ri itzel espiritu ri c'o che ri ali: Quintakan chawe pa ru bi'
ri Jesucristo chi catel che we ali ri', —xcha che.

Chanim c'ut xel ri itzel espiritu che ri ali.

19 Aretak c'ut xquil ru patrén ri ali chi man quecowin té chic céquich'ac
puak chrij ri ali, xquichap ri tat Pablo xukuje' ri tat Silas. Xequic'am bi pa ri
c'ayibal chquiwdch ri tata'ib ri c'o takanic pa qui k'ab. 20 Xequiya chquiwéch
ri k'atal tak tzij, xquibij: We achijab ri' ri aj Israel, tajin céca'n c'dx che ri ka
tinimit, je ri' chi césach qui c'ux ri winak. 21 Cujquitijoj chubanic ri man uj
nak'atal td wi. Ri qui tijonic man cuya' taj cikac'amo rumal chi ri uj, uj aj
Roma, —xecha'.

22Xquiyac c'u quib ri winak chquij ri tat Pablo, ri tat Silas. Ri k'atal tak tzij
xetakan che resaxic ri catz'iak xukuje' chi quech'ay cuc' tak che'. 23 Aretak
xech'aytaj q'uia mul, xecocsaj pa che'. Xbix c'u che ri chajinel re ri che' chi
utz cuban che qui chajixic. 24 Ri chajinel, aretak xya'taj we takanic ri' che,
chanim xeucoj bi c'd chupam ri che'. Te c'u ri' xucoj cojbal akanaj che cakan.

25 Pa niq'uiaj ak'ab c'ut, ri tat Pablo, ri tat Silas tajin céca'n orar, xukuje'
tajin quebixon che ri Dios. Are c'u ri niq'uiaj ajpache’ chic tajin ciquitatabe;.
26 Xak c'u te'talic xpe jun nimalaj cébrakan ri xuslabisaj ru tac'alibal ri che'.
Chanim xejaktaj conojel ri porta, ri ximibal re ch'ich’ ri ximibem que conojel
ri ajpache’ xet'okopinic. 27 Ri chajinel re ri che' xc'astajic. Aretak xrilo chi e
jaktal chi ri porta, xuc'am ru machete, xraj xucémisaj rib. Xuchomaj ri are'
chixeanimaj bi conojelriajpache'. 28 Are c'uritat Pablo co xurak u chi', xubij
che: Méban c'dx che ib la, uj konojel ri uj, uj c'o waral, —xcha che.

29 Ri chajinel re ri che' xuta' jun chéj, aninak xoc bic pa ri che'. Xbirbitic,
xxuqui chquiwéch ri tat Pablo, ri tat Silas. 30 Te c'u ri' xeresaj lok chrij ri che’,
xubij chque: Tata'ib, ¢jas rajwaxic quinbano rech quinto' wib? —xcha chque.

31Ri tat Pablo, ri tat Silas xquibij che: Chcojon la che ri Kajaw Jesucristo,
cdrik c'unala ru tobanic ri Dios, rilal xukuje’ conojel ri e c'o pariachochla,
—xecha che.

32Xquitzijoj c'u ru Lok’ Pixab ri Dios che, xukuje' chque conojel ri e c'o pa
rachoch. 33 Tzpa ri ak'ab ri' ri chajinel re ri che' xuch'aj ri soctajinak che ri
tat Pablo, ritat Silas. Xban c'u u kasna'ri are' xukuje' xban qui kasna' conojel
riec'oparachoch. 34Te c'uri' xeuc'am biri tat Pablo, ri tat Silas cho rachoch,
xuyariquiwa. Richajinelreriche'sibalaj xquicotic, xukuje' xquicot canima’
conojel ri e c'o pa rachoch rumal chi xecojon che ri Dios.

35 Aretak xsakiric ri k'atal tak tzij xequitak bi jujun mayorib chubixic che
ri chajinel chi queutzokopij biri tat Pablo, ri tat Silas. 36 Ri chajinel re ri che'
xubij che ri tat Pablo: Ri K'atal tak tzij xquitak lok u bixic chwe chi cuya’
quintzokopin bi chech alak. Chel ba' bi alak, oj alak ruc' utzil, —xcha chque.

37 Are c'u ri tat Pablo xubij chque ri mayorib: Ri alak xujch'ay alak
chquiwéch ri winak, man xil td na alak we c'o ka mac o man c'o taj. Te curi’
xujcoj alak pa che’, ri uj c'ut, yj jun cuc' ri winak aj Roma. Cémic c'ut chc'uyal
cujesaj bi alak. Man utz taj je' cdban alak wa', xane are chepet na ri k'atal tak
tzij che kesaxic bic, —xcha ri tat Pablo chque ri mayorib.

38 Ri mayorib xequiya u bixic wa' we tzij ri' chque ri k'atal tak tzij. Xquixej
c'u quib aretak xquito chiri tat Pablo, ri tat Silas e jun cuc' ri winak aj Roma.
39 Xepe c'uri k'atal tak tzij, xquita' sachbal qui mac chque ri tat Pablo rachi'l
ri tat Silas, xequesaj c'u bic. Te c'u ri' xquita' tok'ob chque chi quebel bi pa
ri tinimit. 40 Aretak xebel bi pa che', xebe' cho rachoch ri nan Lidia. Xuwi
xequich'abej canrikachalal, xquicu'bisaj can quic'ux, te c'uri'xebelbichila'.

17

Riwinak pari tinimit Tesalonica cdquiyac quib chrij ri tat Pablo

1Ri tat Pablo, ri tat Silas xquitakej ri qui be, xeoc'ow pa Anfipolis xukuje'
pa Apolonia, xeopan c'u pa ri tinimit Tesaldnica ri ¢'o wi jun rachoch Dios ri
céquimulij wi quib ri winak aj Israel. 2 Ri tat Pablo, jas ri nak'atal wi, xoc bi
pa rirachoch Dios ri'. Oxib semana c'ut xtzijon cuc' ri winak, xquichomala
quib chrij ru Lok' Pixab ri Dios ri Tz'ibtalic pa tak ri k'ij re uxlanem. 3 Ri tat
Pablo xuk'alajisaj chquiwaéch ri cubij ri Tz'ibtalic ri', chi ri Cristo tzrajwaxic
wi curik c'dx, cdcdmisaxic, chi aretak cdminak chic céc'astaj na chquixol ri
caminakib. Xubij c'u chque: We Jesus ri' ri quintzijoj chech alak, are wa' ri
Cristo, ri To'l Ke, —xcha chque.

4E c'o c'u jujun chque ri winak aj Israel xecojonic, xeboc c'u cuc' ri tat
Pablo, ri tat Silas. Xukuje' e q'uia chque ri winak aj Grecia ri quek'ijilan che
ri Dios, xecojonic, cachi'l q'uia ixokib ri nimak qui banic. 5 Are c'u ri winak aj
Israel ri man xecojon taj, Xquina' c'dx pa canima', xpe coyowal. Xequimuli
jujun itzel tak achijab ri xak quewacatic, xca'n c'u jun comon rech céquiyac
ch'oj, xquisach qui c'ux ri winak qa ri tinimit. Xeboc 1{)a rachoch ri tat Jason
che quesaxic ri tat Pablo, ri tat Silas, rech quequijach pa qui k'ab ri winak.
6 Man xequirik té c'u chila'. Xajeri' are xquicharchatej bi ri tat Jasén, xukuje'
jujun cojonelab chic, xequiya c'u chquiwéch ri kK'atal tak tzij re ri tinimit.
Xquirak qui chi', xquibij: We achijab ri' ri qui sachom qui c'ux ri winak cho
ronojel ruwéchulew, e ulinak chic waral. 7 Xec'ulax c'u rumal ri tat Jasén cho
rachoch. Conojel wa' we winak ri' cdquic'ulelaj u wéch ru pixab ri César, ri
nimalaj takanel puwi' ri Roma. Céquibij c'ut chi c'ojun nim takanel chic, Jesus
u bi', —quecha’, —xecha ri winak chque ri k'atal tak tzij.

8 Aretak xquita wa', ri winak xukuje' ri k'atal tak tzij xebel ch'uj. 9 Are
c'u ri tat Jasén xukuje' ri e c'o ruc' xquiya ri puak ri rajwaxic u tojic rech
quetzokopixic. Xa je ri' xequitzokopij bic.

Ri tat Pablo, ri tat Silas queopan pa ri tinimit Berea

10 Aretak chak'ab chic, ri cojonelab pari tinimit Tesal6nica xequitak biri tat
Pablo, ri tat Silas pa ri tinimit Berea. Xuwi c'u Xxeopanic, xeboc pa rirachoch
Dios ri cdquimulij wi quib ri winak aj Israel. 11 Are c'u ri winak aj Israel ri
e c'o pa Berea, are utz na xetow tzij chquiwéch ri winak aj Israel ri e c'o pa
Tesalonica. Xcaj xquita ru Lok’ Pixab ri Dios ri xtzijox chque. Ronojel k'ij c'ut
xquisiq'uij ru Lok’ Pixab ri Dios ri Tz'ibtalic che rilic we kas tzij ri cubij ri
tat Pablo. 12E q'uia c'u chque ri winak aj Israel ri e c'o pa ri tinimit Berea
xecojonic. Y e q'uia chque ri winak aj Grecia ri nimak qui banic ri xukuje'
xecojonic, chi ixokib chi achijab. 13 Aretak c'ut xquetamaj wa' ri winak aj
Israel ri e c'o pa Tesaldnica, chi tajin cétzijox ru Lok’ Pixab ri Dios pa Berea
rumal ri tat Pablo, xebe' jela’, xquisach c'u qui c'ux ri winak. 14 Chanim c'ut
ri kachalal xquitak bi ri tat Pablo rech que' pa ri tak'aj chi' ri mar. Ri tat Silas
rachi'lri a Timoteo xecanaj canrie are' paritinimit Berea. 15Ri e benak ruc'
ri tat Pablo, xcachi'laj c'u na bic c'd pa ri tinimit Atenas. Xetzelej c'u chanim,

xquibij ri u bim ri tat Pablo chque. Are wa' chi cdquibij che ri tat Silas, ri a
Timoteo chi cAquicowij bic rech céquirik quib pa ri tinimit Atenas.

Ritat Pablo c'o pari tinimit Atenas

16 Aretakritat Pablo tajin queye'n chque ritat Silas, ri a Timoteo pa Atenas,
sibalaj xbisonic rumal chi xrilo chi q'uia qui wéch tak tiox ri xa e banom
cumal winak e c'o pa ri tinimit. 17 Xak je ri' ri tat Pablo xuk'alajisaj ri cubij ru
Lok' Pixab ri Dios chquiwéch ri winak aj Israel pa rirachoch Dios ri cAquimulij
wi quib. Sibalaj xquichomala quib, xukuje' cuc' ri niq'uiaj winak chicrie c'o
chila' ri quek'ijilan che ri Dios. Je' xukuje' xuban ronojel k'ij cuc' ri winak
pa ri c'ayibal. 18 Jujun chque ri achijab ri e c'o chila' xa qui yo'm quib che
retamaxic ri qui tijonic ri winak ri cabix Epicureos chque, xukuje'rijule’ chic
ri cibix Estoicos chque. Rie are' X({)uichap tzij ruc' ri tat Pablo. Jujun xquibij:
g]as}}o wa' ri cubij we achi ri'? Sibalaj cich'awic pune man c'o ta retam, —
xecha'.

Jujun chic xquibij: Je' ta ne chi are u tzijol wa' jule' tak dios chic, —xecha'.

Je' xquibij rumal chi ri tat Pablo xutzijoj chque ri Utzalaj Tzij re ri
Evangelio chrij ri Jesus, xukuje' jas xubano xc'astaj bi chquixol ri cdminakib.
19 Xquic'am c'u bi ri tat Pablo pa ri Aredpago, ri e nak'atal wi cAquimulij quib
che chomanic, xquita' c'u che, xquibij: ¢A cuya' cdketamaj uj jas wa' we c'ac’
tijonicri' ri tajin cétzijojla? 20 Are c'u cétzijoj la jule' tak tzij chke ri man ketam
taj, cdkaj c'ut caketamaj jas quel cubij ronojel wa' ri tajin catzijoj la, —xecha
che.

217e' xquibij wa' rumal chi ri winak aj Atenas, xukuje' ri winak re niq'uiaj
tinimit chic ri e c'o chila’, xuwi xquitzucuj u taic jun c'ac’ tzij, xukuje' u bixic
jun chic ri xquita jawije' chi'.

22 Ri tat Pablo xtaq'ui ak'anok chquiwéch pa ri Aredpago, xubij chque ri
winak: Tata'ib aj Atenas, quinwilo chi sibalaj cdk'ijilan alak chque tak dios.
237e ri', rumal chi aretak tajin quinbinic, xinoc'ow chquiwéch tak ri c'olibal
ri cik'ijilan wi alak, xinrik c'u jun ta'’bal tok'ob ri tz'ibtal wi we tzij ri' chuwéch:
“CheriDiosriman etamtal td u wéch,” —céchari'. We Dios ri' ri cdk'ijilaj alak,
rih man etam ta alak u wéch, are ri Are' ri quintzijoj in chech alak, —cécha
chque.

24Ri Dios ri banowinak ruwéchulew, xukuje' ronojel ri c'o chuwéch, are wa'
Rajaw ri cajulew. Man céc'oji ta ri Are' pa jun ja ri xa banom cumal winak.
25Man rajwaxic td u to'ic cumal ri winak, man c'o td c'u jas jun rajwaxic che.
Are c'ut yo'winak ri ka c'aslemal nimalaj konojel, u yo'm ri cuxlab conojel ri
c'o qui c'aslemal. Xukuje' u yo'm juntir ri cajwataj chke, —cécha'.

26 Chrij xa jun winak ri Dios xeresaj wi conojel qui wich winak rech
quec'oji cho ronojel ruwéchulew. Xukuje' xuchomaj janipa' junab ri
quec'asi'c, xukuje' jawije' ri quejeki wi, u c'utum c'u ronojel wa' chquiwéch.
277Je' u banom wa' rech quetzucun che, pune xa cdquimalma' u rikic. Kas tzij
c'ut man naj taj c'o wiri Dios chke chkajujunal. 26 Rumal c'u ri Dios uj c'aslic,
uj c'olic, cujxulic, cujpakic. Xquibij c'u jujun chque ri achijabrie c'o uc' alak
ri quebanow takri bix: “Konojel riuj, uj ralc'ual ri Dios,” —xechari'. 22 We uj
ralc'ual ri Dios, mékachomaj ba' chiriDios are junam cuc'ritiox re k'édn puak,
re sak puak, re abaj, ri xa e banom cumal winak ri xak e are' e chomaninak
wa'. 30 Ojer canok ri Dios xak xucuy ri qui mac ri winak rumal chi man
xquich'ob taj jas ri tajin céca'no. Are c'u ri cdmic cuya u bixic chque conojel ri
winak pa ronojel tinimit chi cdquiq'uex canima’, cdquiq'uex c'u qui chomanic.
317Je ri', rumal chi ri Dios u chomam jun Kk'ij aretak cuk'at na tzij pa qui wi'
conojel ri winak cho ruwéchulew, jicom c'ut cuban na chque. Cuban c'u na

wa' rumal ri Achi ri cha'tal rumal. Xuk'alajisaj c'u wa' chkawéch konojel
aretak xuc'astajisaj wa' we Achi ri' chquixol ri caminakib, —xcha ri tat Pablo
chque.

32 Aretak ri winak xquito chi ri tat Pablo cutzijoj chi quec'astaj na ri
cdminakib, jujun xa xquitze'j u wéch, niq'uiaj chic xquibij: Cékaj cékata chi na
jumul ri xbitaj umal la pa jun K'ij chic, —xecha che.

33Xel c'ubiritat Pablo chquixol. 34E c'o c'u jujun winak ri xecojonic, xebe'
c'u ruc'ri tat Pablo. Chquixol ri xecojonic c'o wi ri tat Dionisio. Are jun cuc'
ri tata'ib ri cdquimulij quib pa ri Aredpago. Xukuje' c'o jun ixok, Ddmaris u bi'".
E c'o chi c'u niq'uiaj chic ri xecojonic.

18

Ri tat Pablo que’' pari tinimit Corinto

1Xel chi c'u bi ri tat Pablo pa ri tinimit Atenas, xe' pa ri tinimit Corinto.
2 Chila' c'ut xurik jun achi aj Israel, Aquila u bi', ri cépe pa Ponto. Ri tat
Aquilarachi'lrinan Priscila, ririxokil, te' quieb oxib k'ij e elinak lok pa Italia,
rumal chiritat Claudio César, ri nimalaj takanel puwi' ri Roma, xtakan chque
conojel ri winak aj Israel chi quebel bi pa ri tinimit Roma. Xopan c'u ri tat
Pablo cuc' che qui ch'abexic. 3 Junam c'u ru chac ri tat Pablo cuc' ri qui chac
rieare', xajeri' xcanaj can na cuc'. Junam c'ut xechacunic, rumal chi ri qui
chac ri tat Aquila, ri nan Priscila are qui banic carpa. 4 Ronojel k'ij c'ut re
uxlanem xe' ri tat Pablo pa ri rachoch Dios ri cAquimulij wi quib ri winak aj
Israel. Ruc' chuk'ab c'ut xutzijoj ru Lok’ Pixab ri Dios chque conojel rie c'o
chila'. E c'o winak aj Israel xukuje' winak ri man aj Israel taj ri xquicojo chi
kas tzij ri cubij ri tat Pablo chque.

5 Aretak c'ut xeopan ri tat Silas rachi'l ri a Timoteo pa ri tinimit Corinto,
uelic lok pa Macedonia, ri tat Pablo kas xuya ru K'ij, xutij c'u u chuk'ab
chutzijoxic ru Lok’ Pixab ri Dios. Xuk'alajisaj c'u chquiwach ri winak aj
Israel chi kas tzij ri Jesus are wa' ri Cristo ri queye'm. 6 Are c'uri e are' xa
xquic'ulelaj u wach ru tzij ri tat Pablo, xquibij tak tzij ri man utz taj chrij.
Ri tat Pablo xutota' ri ratz'iak chquiwéch chuc'utic chi quel bic, te c'u r1'
xubij chque: Alak ajchak’' mac we cédsach wéach alak. Ri in man c'o td nu mac
chech alak. Tzcémic ri' quine' cuc' ri niq'uiaj winak chic ri man e aj Israel taj
chutzijoxic ru Lok’ Pixab ri Dios chque, —xcha ri tat Pablo.
7Xel c'u bi ri tat Pablo pa ri rachoch Dios ri cdquimulij wi quib ri winak aj
Israel, xe' cho rachoch jun tata' ri man aj Israel taj, Justo u bi', ri cék'ijilan che
ri Dios. Ri are' xa chuxcut ri rachoch Dios quel wi. 8 Ri tat Crispo, ri c'amal
qui be ri winak pa ri rachoch Dios ri', xcojon ri are' che ri Kajaw Jesucristo,
junam cuc' conojel ri e c'o pa rachoch. Xukuje' q'uia chque ri niq'uiaj winak
chic aj Corinto, aretak xquita ru Lok’ Pixab ri Dios, xecojonic, Xxban c'u qui
kasna'. 9 Xch'aw c'uri Kajaw Jesucristo ruc' ri tat Pablo chak'ab pa jun achic/,
xubij che: jMaxej ba' awib! Chatakej u tzijoxic ru Lok' Pixab ri Dios, maya
can u banic wa'. 10In c'ut, in c'o awuc', man c'o ti c'u jun winak ri ccowinic
catuchapo, cuban c'déx chawe rumal chi e q'uia winak ri quecojon na chwe
waral pa we tinimit ri', —xcha ri Jesus che ri tat Pablo.
11Xa je ri' ri tat Pablo xcanaj na can jun junab ruc' niq'uiaj pa ri tinimit
Corinto. Xeutijoj c'u ri winak che ru Lok' Pixab ri Dios.
12 Pa tak ri k'ij ri cdtakan ri nim k'atal tzij Galién puwi' ri Acaya, ri winak
aj Israel xquiyac quib chrij ri tat Pablo, xquic'am c'u bi pa ri k'atbal tzij.
13 Xquibij c'u che ri k'atal tzij: We achi ri' tajin cubij chque ri winak chi

rajwaxic u Kk'ijjilaxic ri Dios, ri man je' td c'u u banic jas ri cubij ri ka pixab,
—=xecha che.

14 Xa jubik' man xch'aw té ri tat Pablo aretak ri tat Galién xubij chque ri
winak aj Israel: We ta are jun c'dx o jun nimalaj mac ri xuban we achi ri,
ri in quintatabej na jas ri cébij alak, alak aj Israel. 15 Xa ba' chquij tak tzij
cach'ojin wi alak, xa chquij tak winak, xa c'u chrij ri pixab alak. Chila ba' alak
jas cdban alak che. Man cwaj taj quink'at tzij puwi' wa' we tajin cabij alak ri/,
—xcha ri tat Galion chque ri winak aj Israel.

16 Xeresaj c'u bi pa ri k'atbal tzij. 17 Xepe c'u conojel ri winak aj Grecia,
xquichap ri tat SOstenes, ri c'amal qui be ri winak pa ri rachoch Dios, chila'
c'ut sibalaj xquich'ay wi chuwdch ri nim k'atal tzij. Man xoc ta c'u il ri tat
Galién pune je wa' xca'no.

Ritat Pablo ciitzelej paritinimit Antioquia, te c'uri’ cuchaplej rurox u binem
chutzijoxic ru Lok’ Pixab ri Dios

18 Q'uia k'ij c'ut xc'oji na ri tat Pablo pa ri tinimit Corinto. Te c'u ri' XeuYa
can ri kachalal, xuya bi rib pa barco, xe' pa Siria, rachi'l ri nan Priscila,
xukuje' ri tat Aquila. C'o pa ri tinimit Cencrea. Madjok quel bi pa ri barco,
ri are' xresaj ronojel ru wi'. Retal c'u wa' chi c'o ri xuchi'j che ri Dios ri
tzrajwaxic cuban na. 19 Aretak xeopan pa ri tinimit Efeso, ri tat Pablo xeuya
can ri nan Priscila, ri tat Aquila, xe' ri are' pa ri rachoch Dios, xuchap cu
tzij cuc' ri winak aj Israel ri cdquimulij wi quib chila'. 20Ri e are' xquibochi'j
ri tat Pablo chi cécanaj can na cuc' quieb oxib k'ij. Are c'uri are' man xraj
taj. 21 Xeuya c'u canok, xubij can chque: Rajwaxic quinc'oji na pa ri tinimit
Jerusalén che roc'owisaxic ri nimak'ij ri cdpetic. Quintzelej chi c'u na lok che
1lic alak we are u rayinic ri Dios, —xcha can chque.

Xoc c'u bi pa jun barco, xel bi pa ri tinimit Efeso. 22 Aretak Xopan pa ri
tinimit Cesarea, xe' pa Jerusalén, xuch'abej can ri kachalal cojonelabrie c'o
chila'. Te c'u ri' xe' pa ri tinimit Antioquia. 23 Xc'oji c'u na quieb oxib k'ij pa
Antioquia, te c'u ri' xel bic, xeusolijl tak ri tinimit re Galacia, re Frigia, xuya
can anima' chque conojel ri cojonelab.

Ri tat Apolos cutzijoj ru Lok’ Pixab ri Dios pa ri tinimit Efeso
24 Pa tak ri K'ij ri' xopan jun tata' aj Israel pa ri tinimit Efeso. Ri tata’
ri' Apolos u bi'. Ri are' jela' quel pa ri tinimit Alejandria. Sibalaj cdna'wic
cich'awic, xukuje' sibalaj retam ru Lok' Pixab ri Dios ri Tz'ibtalic. 25 Ri are'
c'ut yo'm tijonic che chrij ri Kajaw Jesucristo chi rajwaxic ri cojonic che. Ruc'
ronojel ranima' cétzijonic, jicom c'u cuban chutzijoxic jas ri xuban ri Jesus,

pune ta ne xak xuwi retam ri kasna' ri xuban ri tat Juan.” 26 Ri tat Apolos
xuchaplej u tzijoxic ru Lok' Pixab ri Dios pa ri rachoch Dios, man cuxej ta
rib. Aretak c'ut xquitatabej ri nan Priscila, ri tat Aquila, x%uic'am bipau
tuquiel wi, xquik'alajisaj c'u chuwéch jas ri kas tzij chrij ru beyal ri cojonic
chrij ri Dios. 27 Aretak ri tat Apolos xuchomaj chi que’ Ba Acaya, ri cojonelab
xetoban bi che, xquitz'ibaj bi jun wuj chque ricojonelabriec'o Ea Acayarech
utz u c'ulaxic cdca'no. Aretak xopan ri tat Apolos pa Acaya, sibalaj xeuto' ri
winak ri e cojoninak chic rumal ru tok'ob ri Dios pa qui wi'. 28 Ruc' nimalaj
chuk'ab ri tat Apolos xuk'alajisaj chquiwéch conojel ri winak chi man kas
tzij taj ri caquibij ri winak aj Israel. Ri e are' man jubik' taj xecowin che ri tat

*

18:25 We tzij ri', “xuwi retam ri kasna' ri xuban ri tat Juan”, are quieb oxib ri quel cubij. Waral c'ut
are craj cubij chi méja' retam jun jas cuban ri Lok'alaj Espiritu, coc pa ranima'’ jun aretak cécojon che
ri Kajaw Jesus (Hechos 19:1-6).

Apolos, rumal chi xuc'ut chquiwéch ri winak jas ri cubij ru Lok’ Pixab ri Dios
ri Tz'ibtalic, chi ri Jesus are wa' ri Cristo ri queye'm.

19

Ri tat Pablo copan pa ri tinimit Efeso

1 Aretak ri tat Apolos c'o pa ri tinimit Corinto, ri tat Pablo xoc'ow pa tak ri
alaj tak tinimit ri e c'o puwi' tak ri juyub, xopan c'u pa ri tinimit Efeso. Chila'
xeurik wi jujun cojonelab. 2Xuta' c'u chque we cojonelab ri', xubij: ¢A xkaj
ri Lok'alaj Espiritu puwi' alak aretak xcojon alak? —xcha chque.

Ri e are'xech'awic, xquibij che: Man jubik' taj ka tom u tzijol wa' chic'ojun
Lok'alaj Espiritu, —xecha che.

3Ritat Pablo xuta' chque, xubij: ¢Jas c'uuwdéch kasna'ribanom chech alak?
—xcha chque.

hRi e are' xech'awic, xquibij che: Are rikasna' ri xuban ri tat Juan, —xecha
che.

4Ri tat Pablo xubij chque: Kas tzij ri tat Juan xuban qui kasna' ri winak ri
Xquiq'uex canima’, xquiq'uex c'u qui chomanic. Xubij c'u chque ri winak chi
rajwaxic quecojon na che ri Jun chic ri cépetic, are c'u ri Jesus wa', ri Cristo,
—xcha ri tat Pablo chque.

5 Aretak xquita ri xubij, xban qui kasna' pa ru bi' ri Kajaw Jesus. 6 Aretak ri
tat Pablo xuya u k'ab pa qui wi', xkaj ri Lok'alaj Espiritu pa qui wi', xech'aw
pajule'tak ch'abal chic, xquitzijoj c'u ri tzij ri xeyi' chque rumal ri Dios. 7 Craj
e cablajuj achijab wa' chconojel.

8 Ri tat Pablo, oxib ic' xutakej opanem pa ri rachoch Dios ri cdquimulij wi
quibriwinak aLIsrael, rixutzijojwiru Lok’ Pixab ri Dios, man cuxej td c'urib.
Xucoj u chuk'ab che qui tzijobexic ri winak chrij ru takanic ri Dios, xukuje'
chuc'utic chquiwéch chi are kas tzij ri tajin cubij chque. 9E c'o c'u jujun
ri man xquita té ri xubij rumal chi xa aba{arinak ri canima'. Man xcaj taj
Xecojonic, xane xa c'dx xech'aw chrij ri Utzalaj Tzij re ri Evangelio chquiwéach
conojel ri winak. Xutas c'u rib ri tat Pablo chquij we winak ri', xeuc'am bi ri
cojonelab pa jun escuela rech jun tata’, Tiranno u bi'. Chila' c'ut xeutijoj wi
ronojel K'ij. 19 Quieb junab je' xutakej u banic wa'. Je ri' chi conojel rie c'o pa
Asia, winak aj Israel xukuje' winak ri man e aj Israel taj, xquita ru Lok' Pixab
ri Dios chrij ri Kajaw Jesucristo. 11 Ri Dios c'ut xuban nimak tak cajmabal
rumal ri tat Pablo. 12Je ri' chi ri su't, ri atz'iak ri cojom rumal ri tat Pablo,
xequiya chquij ri qui cuerpo ri yawabib, xecunatajic, xukuje' e c'o yawabib
ri xebel itzel tak espiritus chque.

13E c'o c'u jujun winak aj Israel ri xak xebinic, xequesaj itzel tak espiritus
chque ri winak. Ri e are' xcaj xquicoj ru bi' ri Kajaw Jesus chubanic wa’,
xquibij c'u chque ri itzel tak espiritus: Pa ru bi' riJesus ri cutzijoj ri tat Pablo,
cujtakan chiwe chi quixel bic, —xecha chque.

14Jujun ri xebanow wa' e are' ri wukub u c'ojol jun tata', Esceva u bi'. Ri
tata' ri' are jun aj Israel, jun chque ri qui nimal sacerdotes. 15 Aretak c'ut je'
xca'no, ri itzel esgiritu xubij chque: Wetam u wéch ri Jesus, xukuje' wetam
jachin ri' ri tat Pablo, are c'u riix, ¢jachin c'u ri ix? —xcha chque.

16 Ri achi c'ut ri c'o ri itzel espiritu che, ruc' nimalaj chuk'ab xuq'uidk rib
chquij. Xcowin cu che qui ch'aquic conojel. Co xeuchapo, xuban q'uia u
wiéch c'dx chque, je ri' chi man c'o ta chi catz'iak chquij. Soctajinak chic xebel
bi pari ja, xeanimaj c'u bic. 17 Xquetamaj c'u wa' conojel ri winak ri e c'o pa

ri tinimit Efeso, winak aj Israel, xukuje' winak ri man aj Israel taj, je ri' chi
xXquixej quib conojel. Are c'u xquinimarisaj na u k'ij ri Kajaw Jesus.

18 Xukuje' e q'uia chque ri winak ri xecojonic, xepetic, xquik'alajisaj
jachique ri man utz taj ri canom nabe. ¥ Xukuje' e q'uia chque ri winak ri
nabe canok céca'n ri itzinic, xquic'am lok ri qui wyj ri xquicojo, xequiporoj
c'u chquiwéch conojel ri winak. Aretak xcajilaj ri rajil tak ri wuj, xquilo
chi are cawinak lajuj mil quetzales chronojel. 20 Rumal conojel tak wa' we
cajmabal ri', Xxel u tzijol ru Lok’ Pixab ri Dios pa ronojel tinimit, e q'uia c'u ri
winak ri xecojonic.

21 Te c'u ri' ri tat Pablo xuchomaj chi utz la' we que' che qui solixic tak
ri tinimit re Macedonia, re Acaya, cutakej c'u ru be, copan pa ri tinimit
Jerusalén. Xubij c'ut chi aretak cato'taj pa Jerusalén, rajwaxic xukuje' chi que'
pa ri tinimit Roma. 22 Xeutak c'u bi ri a Timoteo rachi'l ri tat Erasto, quieb
chque ri quetoban ruc', rech quebe' pa Macedonia. Are c'u ri are' xc'oji na
can quieb oxib k'ij pa Asia.

Ri winak cdquiyac quib chrij ri tat Pablo pa ri tinimit Efeso

23 Pa tak ri k'ij ri' xchaptaj jun ch'oj chquixol ri winak pa ri tinimit Efeso
rumal ri Utzalaj Tzij re ri Evangelio. 24 Are xchaptaj wa' rumal jun tata,
Demetrio u bi'. We tata' ri' are jun ch'ayal ch'ich' ri cuban alaj tak ja re
sak puak ri ciquesaj u wich ri rachoch ri qui dios ri winak aj Efeso, Diana u
bi'. Céquich'ac c'u nim puak ri achijab ri quechacun ruc'. 25 Ri tat Demetrio
xeumulij c'u ri ajchaquib, xukuje' niq‘uiaf'( achijab chic ri junam qui chac
ruc', xubij chque: Etam alak chi nim jubik' ri tajin cékach'ac chrij we chac
ri'. 26 Quil ba' alak Xukule' céta alak chi we achi ri', Pablo u bi', cubij chi ri
tiox ri Xxa e banom cumal winak man e dios t4 ri'. Man xuwi té c'u ri winak
pa Efeso u cojom qui c'ux, xane xukuje' ne ri winak pa tak conojel ri tinimit
ri e c'o pa Asia. 27 We ne man nim ta chi quil wi ri rachoch ri nimalaj dios
Diana, césach c'u u wéch rika c'ay, are sibalaj c'dx wa'. Je ri' man cayi' ti chi
u K'ij we nimalaj dios ri' ri cdk'jjilax cumal conojel ri winak aj Asia, xukuje'
cumal conojel ri winak cho ruwéchulew, —xcha chque.

28 Aretak xquita wa' we tzij ri', sibalaj xpe coyowal, xquirak qui chi’,
xquibij: jNim u K'ij ri Diana ri qui dios ri aj Efeso! —xecha'.

29 Conojel c'uriwinak pari tinimit xa xsach qui c'ux. Xak jun xquiyo', xebe'
chquij ri tat Gayo, ri tat Aristarco. Quieb tata'ib wa' aj Macedonia e rachi'l
ri tat Pablo. Xequicharchatej c'u bi pa ri c'olibal ri e nak'atal wi ri winak
céquimulij wi quib. 30 Ri tat Pablo, are ta xraj xoc bi cuc' rech queutzijobej
ri winak, are c'u ri cojonelab xquik'atej. 3! Xukuje' jujun tata'ib ri c'o qui
takanic pa ri k'atbal tzij re Asia, ri e utz ruc' ri tat Pablo, xquitak u bixic
che chi moc bi jela' chquixol ri winak. 32 Ri winak ri qui mulim quib xak
xquirak qui chi’, jun wi ri xquibij ri niq'uiaj, jun chi wi ri xquibij ri niq'uiaj
chic, rumal chi xak xebel ch'uj. E q'uia chque ri man quetam taj jas che qui
mulim quib. 33 C'o c'u jun achi aj Israel chila’, Alejandro u bi'. Xesax c'u lok
ritata' r1' chquixol ri winak. Are ri ch'iquimim lok cumal ri winak aj Israel.
E c'o c'ujujun xquibij che jas ri tajin cébanic. Ri tat Alejandro xuyac ru k'ab
chubixic chque chi mech'aw chic. Are c'u craj céquitzijobej ri winak che qui
to'ic ri quieb tata'ib. 34 Aretak c'ut xquich'ob ri winak chi ri are jun achi aj
Israel, conojel xquirak qui chi', xquibij: iNim u K'jj ri Diana, ri qui dios ri aj
Efeso! —xechari'.

35 Xpe c'u ri ajtz'ib re ri tinimit. Aretak xcowinic xubano chi ri winak

céquitatabej ri cubij, xubij chque: Alakri', alak tata'ib aj Efeso, conojel ri winak

quetam chi we tinimit Efeso c'o rekle'n chuchajixic ri rachoch ri nimalaj ka
dios Diana, xukuje' ri abaj, ru wéchbal ri are' ri xtzak lok chicaj. 36 Ketam c'ut
chimanc'oti junri matretam wa'. {Xak jun c'ol wi alak! C'ojas médban alak ri
mat cdchomaj na alak ruc' utzil. 37 We achijab ri' ri c'amom alak lok, man c'o
tdjasjun dwas ri canom, man e yok'oninak td c'u che ri ka dios ri Diana. 38 We
ri tat Demetrio xukuje' ri quechacun ruc' quetam chi c'o jun c'dx ri u banom
junchqueriachijabri', are qui patén rik'atal tak tzij xukuje' ri k'atbal tak tzij
rie c'olic. Chila'je'quibij wi chquijujunal chubixicjachiqueric'o pa canima”
39 We are jun chi wiri caj alak, cuya' cibij alak wa' aretak cdkamulij kib rech
cdkachomaj wa' chnojimal. 40 Xibibal c'u wa' we cébix chke chi xa cédkayac kib
chquij ri quetakan pa ka wi' xa rumal ri Xbantaj waral cdmic. Man c'o té c'u
jas cuya' cakabij chque we céta' chke jas u banic ri ch'oj ri' ri xbanic, —xcha'.

41 Xuwi xbitaj wa' rumal ri ajtz'ib re ri tinimit, xubij chque ri winak:
iXujto'taj ba'l —cécha'. Oj alak cho ja, —xcha chque ri winak.

20

RiPablo que' pa Macedonia xukuje' pa Grecia

1 Aretak xténi wa' we ch'oj ri', ri tat Pablo xeusiq'uij ri cojonelab rech
queupixbaj, cucu'bisaj qui c'ux. Te c'u ri' xeuch'abej canok, xe' c'u pa
Macedonia. 2Xeuch'abej c'u ri kachalal ri e c'o pa tak ri tinimit ri xoc'ow
wi. Xak je ri' sibalaj xuya anima' chque ri cojonelab. Te c'u ri' xopan ri
are' pa Grecia. 3 Oxib ic' Xc'oLi na chila'. Xak jubik' man xoc ti ri are' pa
barco rech que' pa Siria aretak xuto chi ri winak aj Israel tajin cdquichomaj
u banic c'dx che. Rumal wa' xuchomaj chi utz na cétzelej chrakan, coc'ow chi
na jumul pa Macedonia. 4Xachi'lax c'u bi rumal ri tat Sépater aj Berea, ri
tat Aristarco, ri tat Segundo aj Tesaldnica, ri tat Gayo aj Derbe, ri a Timoteo,
xukuje' niq'uiaj cojonelab aj Asia, ri tat Tiquico, xukuje' ri tat Tréfimo. 5 We
kachalal ri' xenabejic, Xujqueyej c'u pa ri tinimit Troas. ¢ Are c'uri uj, aretak
xoc'ow ri nimak'ij re ri caxlan wa ri man cdyi' td ch'dm ruc’, xujel bi pa ri
tinimit Filipos I?a barco. Oc'owinak chi c'u job k'ij, xekarika pa ri tinimit
Troas. Wukub k'ij c'ut xujcanaj na can chila'.

Waral cubij wiri xuban ri tat Pablo pa ri tinimit Troas

7Pa ri nabe K'ij re ri semana xkamulij kib rech cujwi' junam, cékatij c'u ri
wa natabal re ru cdmical ri Kajaw Jesus. Are c'u ri tat Pablo xeutzijoj ru Lok’
Pixab ri Dios chque ri cojonelab. Rajwaxic c'ut chi ri tat Pablo quel bi chila’
chucab k'ij. Rumal ri' naj xtzijon na c'd xurik na ri niq'uiaj ak'ab. 8 Are pa ri
u rox wik ja ka mulim wi kib. Chila’ c'ut e c'o q'uia chéj tzijtalic. 9 C'o c'u jun
ala, Eutico u bi', t'uyul pa ri wenta'n. Ri ala sibalaj c'dx u waram, xtzak c'u
lok pulew tzpa ru rox wik ja, ciminak chic xyaquic. 10 Xkaj c'u lok ri tat Pablo,
Xjupi' puwi' ri ala, xulak'puj, te c'u ri' xubij chque ri kachalal: Méxej ib alak,
kachalal, are c'asal chic ri ala, —xcha chque.

11Ri tat Pablo xpaki chi jumul pa ri ja, xupir ri wa, junam xwi' ri are' cuc'
ri cojonelab. Xutakej c'u tzijonem c'd xsakir na. Te c'u ri' xel bi chila'. 12 Are
c'urlala c'asal chic xquic'am bic. Conojel c'ut sibalaj quequicot chic.

Ri tat Pablo quel bipa ri tinimit Troas, copan c'u pari tinimit Mileto
13Ri uj xujnabejic, xuje' pa barco, Xujopan pa ri tinimit Asén. Jela' xuje' wi
rech cékarik ri tat Pablo, xoc c'u bi kuc"pa ribarco chila'. Je ri' xkano rumal
chiri tat Pablo xuchomaj chi que' chrakan pa Asén. 14 Aretak xkarik Kkib ruc’
ritat Pablo, xocriare'kuc' paribarco. Junam chic xuje' paritinimit Mitilene.

15Pabarco xujel china bi chila', xkatakej c'u rika be. Chucab k'ij c'ut xujopan
chuwdéch ri Quio. Che ri jun K'ij chic xujopan pa ri tinimit Samos chi' ri mar.
Xujuxlan c'u pa ri tinimit Trogilio, te cu ri', chucab K'ij, xujopan pa ri tinimit
Mileto. 16 Je ri' xka'no rumal chi ri tat Pablo xuchomaj chi man coc'ow té pa
ri tinimit Efeso rech man cébeytaj td pa Asia. Are c'u craj copan chanim pa
ri tinimit Jerusalén we cécowinic rech céroc'owisaj ri nimak'ij re Pentecostés
chila'.

Ri tat Pablo cdtzijon cuc'ri c'amal tak qui be ri kachalal cojonelab aj Efeso
17 Aretak uj c'o chi pa ri tinimit Mileto, ri tat Pablo xtakan che qui siq'uixic

ri c'amal tak qui be ri kachalal coionelab ri e c'o pa ri tinimit Efeso. 18 Aretak
xeopanic, xubij chque: Kachalal, etam alak jas ri nu c'aslemal kas pa ri
nabe Kk'ij ri xinul uc' alak waral pa Asia. 19 Ronojel k'ij ri xinc'oji uc' alak
xinpaténij ri Kajaw Jesus, man xinnimarisaj td wib. Ruc' tak ok'ej xinban
ri nu chac uc' alak, xukuje' xinrik q'uia u wéch c'axc'ol ri xepe chwij rumal
ronojel ri xca'n ri winak aj Israel chwe. 20 Pune je ri', man xinya ti can u
tzijoxic ru Lok’ Pixab ri Dios chech alak, xukuje' ronojel u wich tijonic ri
cajwataj chech alak rech cérik alak ri utzil. Xane xintzijoj wa' chuwach alak
cho tak ri achoch alak, xukuje' chquiwéch conojel ri niq'uiaj winak. 21 Xinbij
chqueriwinak aj Israel, xukuje' riniq'uiaj winak chic chi rajwaxic caquiq'uex
canima', ciquiq'uex c'u qui chomanic cho ri Dios, xukuje' cidquiya can ri qui
mac, quecojon c'u che ri Kajaw Jesucristo. 22 Cimic c'ut quine' pa ri tinimit
Jerusalén. Rajwaxic c'ut quinniman che ri Lok'alaj Espiritu ri takowinak wa'
chwe. Man wetam té c'ut jas ri cdban na chwe chila'. 23 Xuwi wetam jas
ri u bim ri Lok'alaj Espiritu chwe pa tak conojel ri tinimit ri quine' wi, chi
quinocsax na pa che', sibalaj quinrik na c'éx. 24 Man c'o ta c'u jun chque
we c'dxc'ol ri' ri quinoc il rumal. Xukuje' ne ri nu c'aslemal man are ta kas
nim quinwil wi. Are cwaj quing'uis ri nu chac ri nu takem rech quinopan
pa ri q'uisbal re ri nu c'aslemal ruc' quicotem. Cwaj c'ut quinq'uis u banic
ri yo'm pa nu k'ab rumal ri KaLaw Jesus. Are wa' ru tzijoxic ri Utzalaj Tzij
re ri Evangelio chque ri winak, quinbij chque chi ri Dios sibalaj curayij
cutok'obisaj na qui wich nimalaj conojel, —cacha ri tat Pablo.

25Camic c'ut kas wetam chi man c'o td jun chech alak, ri nu tzijom ri Utzalaj
Tzij re ri Evangelio che chrij ru takanic ri Dios, ri céril chi na jumul nu wéch.
26 Rumal ri' quinbij chech alak pa we k'ij cdmic chiriin man c'o ti nu mac che
jachinjun chech alak we césach u wéch. 27 Jeri', rumal chi xinya u bixic chech
alak ronojel ri u chomam ri Dios pa ka wl'. Man c'o td jas jun u wéch tijonic
ri mat xinya chech alak. 28 Chajij ba' ib alak, chechajij c'u alak ri kachalal
cojonelab. Cojom c'u alak che c'amal tak qui be rech quechajij alak conojel
ri kachalal ri e cojoninak che ri Kajaw Jesus. Xcdm c'u ri Are' cho ri cruz,
Xuya c'u ru quiq'uel rech céquirik ru tobanic ri Dios. 29 Wetam c'ut chi aretak
in elinak chi bi uc' alak, quepe na achijab ri cdca'n na c'dx chque ri kachalal
cojonelab, je' ta ne e c'a'nalaj tak utiw wa' ri quequitij tak ri Chijk 30 Quec'oji
c'unajujun achijab, banal tak tzij, xol alak, ri quequitijoj ri winak che riman
kas tzij taj chuq'uexwéch ri kas tzij rech quebe' ri cojonelab cuc'. 31 cChila
ba' alak wa, chc'asc'at alak! Chna'taj chech alak chi oxib junab, chi pak'ij
chi chak'ab, man xinténi ta che pixbexic alak chjujunal alak ruc' tak ok'ej,
—cdacha chque.

32 Are c'u ri cimic, kachalal, quinjach can alak pu k'ab ri Dios rech man
cdsach ta chech alak ru Lok’ Pixab ri Dios ri cuc'ut chkawdéch chi sibalaj nim
ru tok'ob ri Are' pa ka wi'. We tzij ri' cacowinic cubano chi céc'oji chuk'ab

alak, xukuje' cubano chi cérik alak ri echbal alak junam cuc' conojelri e rech
ri Dios. 33 Man are téd sak puak, man are td k'dn puak, man are ti atz'iak
rech jachin chech alak nu rayim u wéch. 34 Kas etam alak chi xinchacun
chuch'aquic ronojel ri xajwataj chwe, xukuje' ri xajwataj chque rie c'owuc'.
35 Pa ronojel ri nu tijonic nu c'utum chuwdéch alak chi rajwaxic cujchacunic
chuch'aquic ri cajwataj chke, rech xukuje' cujcowinic quekato' ri c'o qui
rajwaxic. Xinna'taj chech alak ru tzij ri Kajaw Jesus ri cubij: “Are utz na re
ri winak ri c'o cusipaj che jun chic chuwéch ri jun ri xak xuwi cuc’amo,” —
cacha',—xcha ri tat Pablo chque.

36 Aretak xbitaj wa' we tzij ri' rumal ri tat Pablo, xxuqui'c, xuban orar
junam cuc' conojel. 37 Conojel c'ut xebok'ic, xquiq'uidk quib chukul ri tat
Pablo, xquitz'umaj. 38 Sibalaj xebisonic rumal ri xubij chque chi man c'o ta
chi jumul ri céquil na u wéch. Xcachi'laj c'u bic, xequijacha can chi' ri mar
jawije' c'o wiri barco.

21

Ri tat Pablo que' paritinimit Jerusalén

1 Aretak xekaya can ri kachalal, xujoc pa ri barco, jicom xuje' pa Cos.
Chucab k'ij chic xujk'ax pa Rodas, te c'u ri' xuje' pa ri tinimit P4tara. 2 Xkarik
c'u jun barco pa Patara ri que' pa Fenicia, xujoc c'u chupam, xkatakej c'u ri
ka be. 3 Aretak xujk'ax pa ri mar, xkil apan ri Chipre, xkaya c'u can pa ri
ka mox, xkatakej ri ka be, xujopan pa Siria. Xujoc'ow c'u na pa ri tinimit
Tiro rumal chi ri barco xuya na can eka'n chila'. 4Xekarik jujun cojonelab
chila’, xa je ri' xujcanaj can wukub k'ij cuc'. C'o c'u ri xk'alajisax chquiwéch
ri cojonelab rumal ri Lok'alaj Espiritu rech cdquibij che ri tat Pablo chi me' pa
ri tinimit Jerusalén. 5 Aretak xtz'akat ri wukub Kk'ij cuc' ri cojonelab, xujel bi
pa ri tinimit Tiro. Conojel ri cojonelab, ri achijab cachi'l ri quixokil, xukuje'
ri calc'ual xuje'quijacha canok. Aretak xujopan chi' ri mar xujxuqui'c, xka'n
orar. 6 Te c'u ri' xkajach kib. Xekach'abej can ri kachalal, te ri' xujoc pa ri
barco, are c'uri e are' xetzelej can cho cachoch.

7Ri uj xkatakej ri ka be pa ri mar, kelic lok pa ri tinimit Tiro, Xujopan pa ri
tinimit Tolemaida. Xkayala rutzil qui wéch ri kachalalri e c'o chila', xujcanaj
c'unajunk'ijcuc'. 8Chucab k'ij chic xujel bi pa Tolemaida, ri tat Pablo xukuje'
ri uj, ri uj rachi'l, xuje' pa ri tinimit Cesarea. Chila' c'ut xuje' cho rachoch ri
tat Felipe, tzijol re r1 Utzalaj Tzij re ri Evangelio. Ri are' c'ut are jun chque
ri wukub didconos ri xecha' nabe pa Jerusalén.™ 9 Ri tat Felipe, e c'o quiejeb
u mia'l ri man e c'ulan taj. We alitomab ri' tajin cdquik'alajisaj ri tzij ri yo'm
chque rumal ri Dios. 10 Ya xque' quieb oxib k'ij ri uj c'o chila', aretak xopan
jun K'alajisal re ru Lok’ Pixab ri Dios ri petinak pa Judea, Agabo u bi'. 11 Ri
are' xopan che ka ch'abexic, xuc'am c'u ru pas ri tat Pablo, xuxim ri rakan
xukuje' ru k'ab chbil rib, xubij: Ri Lok'alaj Espiritu cubij chi aretak copan ri
ajchak’el we pas ri' pa ri tinimit Jerusalén, je wa' cica'n na ri winak aj Israel
chuyutic. Te ri' cdquijach na pa qui k'ab ri niq'uiaj winak chic, ri man e aj
Israel taj, —xchari tat Agabo.

12 Aretak xkata wa' we tzij ri', ri uj xukuje' ri winak aj Cesarea ri e c'o kuc'
xkabochi'j ri tat Pablo chi man %ue' ta ri' paJerusalén, 13 Are c'uritat Pablo
xch'awic, xubij chke: ¢Jas che cok' alak, cdya alak nimalaj bis che ri wanima'?
Ri in nu yo'm wib, man xuwi taj chi quinyutic, xane xukuje' chi quincémisax
chila’ pa ri tinimit Jerusalén rumal rech ri Kajaw Jesus,—xcha chque.

%
21:8 Ri “wukub didconos”: Chawila' wa' pa Hechos 6:1-6.

14Rumal c'u chi man xujcowin taj xkak'atej, xak xkaya can chi je ri', xkabij
c'ut: jChubana ba' ru rayinic ri Dios puwi' la! —xujcha che.

150c'owinak c'u quieb oxib k'ij, xka'n c'u u banicrijastak ke. Te c'uri' xuje'
pa ri tinimit Jerusalén. 16 Xujcachi'laj c'u bi jujun cojonelab aj Cesarea. Jun
chque ricojonelab are jun tata' aj Chipre, Mnasén u bi'. Tzojer lok we tata' ri'
are cojonel. Ruc' c'uri are' ka chomam cujcanaj wi canok.

Ri tat Pablo copan cho rachochri tat Jacobo

17 Aretak xujopan pa ri tinimit Jerusalén, xujquic'ulaj ri kachalal, sibalaj
xequicot kuc'. 18 Chucab k'ij xe' ri tat Pablo kuc', xuje' c'u chuch'abexic ri tat
Jacobo. Qui mulim c'u quib conojel ri c'amal tak qui be ri kachalal cojonelab
chila'. 19Ri tat Pablo xuya rutzil qui wéch conojel, te cu ri' xutzijoj na ronojel
jas ru banom ri Dios chquixol ri niq'uiaj winak chic ri man e aj Israel taj
rumal ri chac ru banom cuc'. 20 Aretak ri e are’ xquita ri xubij, xquiya u K'ij
ri Dios. Xquibij c'u che ri tat Pablo: Je', kachalal. Pune ta ne je ri', e q'uia
mil winak aj Israel ri e cojoninak. Ri e are' c'ut cdquibij chi tzrajwaxic wi
cékatakej u banic ri cubij ru Pixab ri Moisés, —quecha'. 21 Bim c'u chque we
winak ri' chi rilal tajin quetijoj la conojel ri winak aj Israel ri e c'o chquixol
riniq'uiaj winak chic chi ya man rajwaxic ta chic queniman che ri xtakan wi
ri ka mam Moisés. Xukuje' cdquibij chi cébijla chque chi man rajwaxic taj coc
ri retal ri ojer trato che ri qui cuerpo ri qui c'ojol, xukuje' chi man rajwaxic
té céca'no jas ri uj nak'atal wi. 22 ;Jas ta c'u lo cika'no? Céquimulij c'u na quib
ri winak aretak céquito chi lal ulinak. 23 Are utz na we céban la ri cikabij che
la: E c'o kuc' uj quiejeb achijab ri cica'n na jas ri xquichi'j u banic cho ri Dios.
24 Chec'ama bila we achijab ri' uc' la, aretak ciquesaj ri d&was chquij ri e are’,
banalarielajunam cuc'. Chyalaripuakrirajwaxic chque rech quecowinic
cdquisocaj na ri qui wi'. Je ri" conojel cdquil na chi man kas tzij ta ri' ri cabix
chij la, xane ri lal xukuje' cnimaj la ri cubij ru Pixab ri Moisés. 25 Are c'u ri
winak riman e aj Israel taj ri e cojoninak, c'o wuj ka tz'ibam bi chque, ka bim
bic chi man queboc té il, xane xak xuwi rajwaxic chi man caquitij ta ri ti'j ri
yo'm chquiwéch tak tiox ri xa e banom cumal winak, chi man céquitij td quic',
chi man céquitij ta ri qui ti'jol awaj ri e jitz'am che qui cdmisaxic, xukuje' chi
man céca'n td que jas ri cdca'nritz'i' ri xak cdquirik quib, man c'o ti qui pixab,
—xecha che ri tat Pablo.

Cdgquiyac quib ri winak chrij ri tat Pablo, cdchap cumal, cdch'ayic

26 Xpe c'u ri tat Pablo, xeuc'am bi ri quiejeb achijab ruc'. Chucab k'ij xresaj
ri &was chrij junam cuc’, te c'u ri' Xxoc pa ri nimalaj rachoch Dios chubixic
chque janipa' K'ij craj na che resaxic ri dwas chquij, aretak chquijujunal
cdquiya ri rajwaxic cdsipax cho ri Dios.

27 Aretak c'ut xa jubik' craj chi cétz'akat ri wukub k'ij, e c'o jujun winak aj
Israel ri e petinak pa Asia ri xquil ri tat Pablo c'o pa ri nimalaj rachoch Dios.
Xequimuljj ri winak, xquisach qui c'ux, xak jun xquiyo' xebe' chrij ri are'.
28 Xquirak qui chi', xquibij: jTata'ib aj Israel! jChujto' alak! Are achi wa' ri
cdbin pa conojel tak ri tinimit. Cuya tijonic chque ri winak, cubij ri man utz
taj chquij ri ka winakil, chrij ru Pixab ri Moisés, xukuje’ chrH' welok'alajjari'.
Eu c'amom c'u bi jujun winak aj Grecia ri man e ka winakil taj pa ri nimalaj
rachoch Dios, u banom ri dwas u banic pa we lok'alaj c'olibal r1', —xecha'.

29Je' xquibij wa' rumal chi quilom ri tat Pablo c'o pa ri tinimit Jerusalén,
rachi'l ri tat Tréfimo aj Ffeso. Xquichomaj c'ut chi xuc'am bi ri are' pa ri
nimalaj rachoch Dios.

30 Conojel ri winak pa ri tinimit Jerusalén xebel ch'uj. Aninak xquimulij
quib, xquichap ri tat Pablo, xquicharchatej lok chupam ri nimalaj rachoch
Dios, xequitz'apij c'u can ri porta. 31 Tajin cdquitzucuj jas céca'no chucédmisaxic
aretak xyi' u bixic che ri tata’, ri qui nimal ri soldados aj Roma, chi conojel
ri winak pa ri tinimit Jerusalén tajin quebel ch'uj, sachinak c'u qui c'ux. 32Ri
nim takanel ri' xeumulij jujun u soldados, xukuje' jujun chque ri qui nimal
tak ri soldados, sibalaj aninak xebe' jela’ {'awij e"e c'o wiri winak. Aretak ri
winak xquil ri nim takanel e rachi'l ru soldados, xquitanaba' u ch'ayic ri tat
Pablo. 33 Xpe c'uri tata' ri' ri citakan pa qui wi' ri soldados, xe'c, xuchap ri tat
Pablo. Te c'uri' xtakan chuyutic ruc' quieb ximibal re ch'ich'. Xuta' c'u chque
riwinakjachinritat Pablo, xukuje'jas rumac. 34 Are c'uri winak cquirak qui
chi', jun wi ri ciquibij ri niq'uiaj, jun chi wiri céquibij ri niq'uiaj chic. Ri tata'
man xcowin ti chuch'obicjas ri xc'ulmataﬂ')ic rumal chi ri winak xak caquirak
qui chi'. Jeri'xtakan chuc'amic biri tat Pablo parijarie jekel wirisoldados.
35 Aretak xeopan cho ri gradas rech ri ja, ri soldados ri qui c'amom bi ri tat
Pablo xajwataj na xquitelej, xquipakaba', rumal chi conojel ri winak sibalaj
quech'iquimij quib. 36 Conojel c'u ri winak ri e teren chquij cdquirak qui chi’,
cdquibij: jChcdmisaxok! —quecha'.

Ri tat Pablo queuch'abej ri winak chuto'ic rib

37 Aretak tajin cic'am biri tat Pablo chupam rija ri e jekel wiri soldados, ri
are' xuta' che ri tata' ri catakan pa qui wi', xubij che: ¢A cuya' quintzijon jun
rat uc'la? —xcha che.

Ri tata' xuta' che, xubij: ¢A awetam catch’'aw pa ch'abal griego? —cécha'.
38 ;Amat atri'rijun achi aj Egipto, ri xque' quieb oxib k'ij wa' xuyac rib chrij
ri k'atbal tzijk,) te c'u ri' xeumulij %uiejﬁb mil achijab cdmisanelab, Xeuc'am c'u
bi pa rijuyub ri cétz'inowic? —xcha che.

39 Xubij c'uri tat Pablo che: Riin, in jun chque ri winak af' Israel, xil cunu
waéch pa Tarso, jun tinimit wa' re Cilicia ri nim u banic. Jela' c'ut quinel wi.
Quinta' jun tok'ob che la chi cdya la chwe chi queinch'abej ri winak, —xcha
ri tat Pablo che.

40 Ri tata' xuya' che chi cich'awic. Ri tat Pablo xtaq'ui puwi' tak ri gradas,
xuyac ru k'ab chquiwéch ri winak chubixic chque chi mech'aw chic. Aretak
xeténi ri winak, r1 tat Pablo xeuch'abej pa ri ch'abal hebreo, xubij:

22

1 Lok'alaj tak kachalal, alak c'amal tak ka be, tampe alak ri quinbij
chuwéch alak chuto'ic wib, —cécha chque ri winak.

2 Aretak ri winak xquito chi ri tat Pablo queuch'abej pa ch'abal hebreo,
xak jun xec'ofi wi, xquitatabe{ na ri cubij. Cubij c'uri tat Pablo chque: 3 Ri
in, in winakil alak, in aj Israel. Xil nu wach pa Tarso, tinimit wa' re Cilicia.
Waral c'ut f)a Jerusalén xinq'uiy wi. Kas utz nu tijoxic xban rumal ri nim
tata' Gamaliel che ri qui pixab ri ka mam ojer. Amak'el ronojel k'ij xintij
nu chuk'ab chupaténixic ri Dios, jas ri cban alak, onojel alak cdmic. 4 Nabe
canok riin xinban na c'dax chque conojel ri e cojoninak che ri Utzalaj Tzij re
ri Evangelio, xintzucuj c'u qui cdmisaxic. Xeinchap achijab, ixokib, xeincoj
c'u pa che'. 5Ri qui nimal sacerdotes xukuje' conojel ri qui nimakil ri winak
quecowinic cdquik'alajisaj chi are ri kas tzij. Ri e are' xquiya bi jujun tak wuj
chwe, tz'ibam wa' chque ri kachalal aj Israel ri e c'o pa ri tinimit Damasco.
Xak je ri' xine' pa Damasco che qui tzucuxic ri cojonelab rech queinchapo,
queinc'am lok waral pa Jerusalén, chuc'djisaxic qui wéch, —xcha ri tat Pablo
chque.

Ri tat Pablo cutzijoj jas xubano aretak xcojon che ri Cristo

6 Benam c'u we pa ri be, opanem quinban pa ri tinimit Damasco, kas pa
ri niq'uiaj k'ij, xak te'talic c'ut xtunun jun nimalaj sakil chwij ri xpe chicaj.
7 Xintzak pulew, te c'u ri' xinto c'o Jun ri xch'aw lok chicaj ri xubij chwe:
“Saulo, Saulo, ¢jas che caban we nimalaj c'dx ri' chwe?” —xcha'. 8Ri in c'ut
xinbij che: “¢Jachin ri lal, Tat?” —xincha che. Ri Are' xubij chwe: “In ri' ri
Jesuss aj Nazaret. Ri c'éx ri tajin cabano, are chwe In tajin caban wi wa',” —
xcha'. 9Ri e c'o wuc' xquil ri sakil, sibalaj c'u xquixej quib. Man xquita ta
c'uru ch'abal ri Jun ri tajin cich'aw wuc'. 10Ri in c'ut xinbij: “Tat, ¢jas caj la
chi quinbano?” —xincha che. Xubij c'u ri Kajaw Jesus chwe: “Chatwalijok,
chatakej ri a be pa ri tinimit Damasco. Chila' c'ut cébix wi na chawe jas ri
rajwaxic cabano,” —xcha chwe. 11 Man xincowin té c'ut xinca'yic rumal ri
sakil, ri sibalaj cdjuluwic. Rumal ri' xa xinyukex bi che ri nu k'ab cumal ri
wachi'l, xinquic'am bi pa Damasco, —cécha'.

12 C'o c'u jun tata' chila', Ananias u bi'. Ri are' sibalaj cécojon che ri Dios,
cunimaj c'u ru Pixab ri Moisés. Conojel ri winak aj Israel ri e c'o chila' pa
Damasco céquibij chi sibalaj utz we tata' ri'. 13 We tata' ri' xopan che nu
ch'abexic, xubij c'u chwe: “Wachalal Saulo, chca'y chi na la jumul chic,” —
xcha chwe. Chanim c'ut xutzir ri nu wak'dch, xincowinic xinca'yic, xinwil c'u
ritata'. 14Xubijj c'uritata' chwe: “Cha'tal la rumal ri qui Dios ri ka mam ojer
rech quetamaj la jas ru rayinic, xukuje' rech quetamajla u wéch ri Jicomalaj
Paténil re ri Dios, xukuje' rech céta la ri kas u ch'abal ri Are'. 15 Coc c'u na
la che k'alajisal re ri Are' chquiwéch ri winak, cétzijoj na la ronojel ri tom la,
xukuje' ri ilom la. 16 ;Jas ta ne ri queyej nala? jjo' ba'! Walij la, chban kasna'
la, cu'ba c'ux la chrij ri Kajaw Jesus, ta' la tok'ob che rech césachtaj ri mac la,
cuban c'u ch'ajch'oj ri anima' la,” —xcha chwe, —xcha ri apdstol Pablo.

Ri tat Pablo cutzijoj ri xubano aretak xtak bi chutzijoxic ru Lok’ Pixab ri
Dios chque ri winak riman e qj Israel taj
17 Ri tat Pablo xutakej tzijonem, cubij: Aretak xintzelej lok pa we tinimit
Jerusalén, xine' c'u pa ri nimalaj rachoch Dios. Tajin quinban orar chila’,
c'o c'u ri xuc'ut ri Dios chnuwdéch. 18 Xinwil ri Kajaw Jesus, xubij c'u chwe:
“Chacowij, chatel bi chanim waral pa Jerusalén, rumal chi ri winak ri e c'o
waral man céquicoj t4 na ri cabij chwij in,” —xcha chwe. 19Ri in c'ut xinbij
che: “Kajaw, ri e are' quetam chi nabe canok ri in xine' pa tak ri rachoch
Dios ri cdquimulij wi quib ri winak aj Israel, xeinchap conojel ri quecojon che
la, xeincoj pa che', xukuje' xeinch'ayo. 20 Aretak c'ut tajin cAquicmisaj ri tat
Esteban ri paténil e la, ri cdk'alajisan chij la, ri in, in c'o cuc'. Sibalaj utz c'ut
xinwilo chi cécimisaxic, xinchajij c'u ri qui k'u' ri tajin quecémisan che,” —
xincha che. 21 Ri Kajaw Jesus xubij chwe: “Jat, rumal chi rajwaxic catintak
binaj cuc' ri ni 'uia{lwinak chic ri man e aj Israel taj,” —xcha ri Are' chwe,
—xcha ri tat Pablo chque ri winak.

Ritat Pablo c'o puk'ab ritata’ ri citakan pa qui wi'ri soldados

22 Xuwi chi c'u wa' we tzij ri' xquita ri winak chuchi' ri tat Pablo, xquichap
c'uurakic qui chi', xquibij: jChcdmisax we achiri'! jMan ya'tal td che chi cdc'asi
na! —xecha ri winak.

23 Xquitakej c'u u rakic qui chi', xquirokij ri qui k'u' cho ri ulew, xquijopij
ulew chicaj. (Je' xka'no chuc'utic chi sibalaj nim ri coyowal, man cdkaj ta c'u
chquiwéchritajin cubij ri tat Pablo.) 24Ri tata' ri citakan pa qui wi' risoldados
xuya takanic chi cocsax ri tat Pablo parija ri e jekel wi ri soldados, xukuje'

xuya takanic chi co céch'ayic, te c'uri' cic'ot u chi' rech cubij jas che ri winak
céquirak qui chi' chrij. 25 Aretak c'ut yutum chic ri are’ rech céquich'ayo, xubij
ritat Pablo che ri qui nimal soldados ritac'al chila' che quilic: ¢A ya'tal chech
alak cich'ay alak jun achi ri jun cuc' ri winak aj Roma™ we ta mat k'atom tzij
puwi' nabe? —xcha che.

26 Aretak ri tata' ri' xuta ri xubij ri tat Pablo, xe'c, xubij che ri tata' ri cdtakan

a qui wi' ri soldados: ¢Jas ta c'ulori tajin cdbanla che we achiri'? Ri are' are
jun cuc' ri winak aj Roma, —xcha che.

27 Ri tata' ri cdtakan pa qui wi' ri soldados xe' ruc' ri tat Pablo, xuta' che,
xubij: ¢A kas tzij chi at jun cuc' ri winak aj Roma? —xcha che.

Ri tat Pablo xubij: Je', kas tzij, —xcha che.

28 Ri nim takanel xubij che ri tat Pablo: Ri in xintoj nimalaj puak rech
quinoc che jun chque ri winak aj Roma, —xcha che.

Ri tat Pablo xch'awic, xubij: Riin, in jun chque rumal chi je' nu banic wa'
xil nu wach, —xcha che.

29 Chanim ri soldados ri xa jubik' man xquich'ay ri tat Pablo xebel ruc/,
xXquiya canok. Are c'u ri nim tata' ri cdtakan pa qui wi' ri soldados, aretak
xretamaj chiri tat Pablo are jun cuc' ri winak aj Roma, sibalaj xuxej rib chi
xtakan chuyutic rech céch'ayic.

Ri tat Pablo cdyi' chquiwdch ri qui nimakil ri winak aj Israel
30Ri tata’ ri ctakan pa qui wi' ri soldados xraj xretamaj jas ri kas u mac ri
tat Pablo ri tajin cdquibij ri winak aj Israel chrij. Xak je ri' chucab k'ij xresaj
ri ximibal re ch'ich' che ri tat Pablo, te c'u ri' xtakan che qlui mulixic ri qui
nimakil ri sacerdotes aj Israel, xukuje' conojel ri qui nimakil ri winak. Xresaj
c'u lok ri tat Pablo, xutac'aba chquiwach.

23

1Ri tat Pablo co xca'y chque ri qui nimakil ri winak, xubij: Kachalal, ri in
quinna’ pa ri wanima' chi man c'o té etzelal nu banom pa ri nu c'aslemal cho
ri Dios petinak lok, —xcha chque.

2 Are c'u ri tat Ananfas, ri qui nimal sacerdotes, xuya takanic chque ri
winakri e c'o chuxcut ri tat Pablo chi cquich'ay pu chi' ruc' ri quik'ab. 3Ritat
Pablo xch'awic, xubij che ri tat Ananias: jKas tzij are ri Dios cdch'ayow na la!
iRilal xak quieb wéch la! Rilal t'uyul la chila' rech cék'at 1a tzij je' jas ri cubij
ri Pixab. ¢Jas lo wa' ri céban la, cétakan c'u la che nu ch'ayic? ¢A mat ciniman
la che ri cubij ri Pixab? —xcha che.

4 Ri achijab ri e c'o chunakaj ri tat Pablo xquibij che: ¢A je' cabano
chuch'abexic ri qui nimal sacerdotes rech ri Dios? —xecha che.

3 Ri tat Pablo xubij: Kachalal, man wetam taj chi are ri qui nimal sacer-
dotes. Cubij c'u pa ru Lok’ Pixab ri Dios ri Tz'ibtalic: “Mabij ri man utz taj
chrij ri jun ri cdtakan puwi' ra tinimit,” —cécha', —xcha chque.

6Ri tat Pablo xrilo chi jujun chque ri qui nimakil ri winak ri e c'olic, e are'
jun cuc' ri tata'ib saduceos, ri niq'uiaj chic e are' jun cuc' ri tata'ib fariseos.
Rumal ri' co xch'awic, xubij chquiwach ri qui nimakil ri winak: Kachalal,
ri in, in fariseo, in u c'ojol jun fariseo. Tajin c'u cdk'at tzij pa nu wi' rumal
cﬂi quincojo chi quec'astaj na ri cdminakib, cu'l c'u nu c'ux chrij wa', —xcha
chque.

F3
22:25 Ritat Pablo are jun aj Roma rumal chi xil u wéch pa ri tinimit Tarso, ri quetakan wi ri winak
aj Roma. Are xukuje' jun aj Israel rumal chi ru tat, ru nan e are' aj Israel.

7 Aretak xbitaj wa' we tzij ri' rumal ri tat Pablo, ri tata'ib fariseos, ri tata'ib
saduceos xquichap u chomalaxic quib, xech'ojinic. Je ri' chi ri winak ri
qui mulim quib xuban quieb qui chomanic, xquitasala quib. 8Je' xca'n wa'
rumal chi ri tata'ib saduceos man céquicoj taj chi quec'astaj na ri caminakib,
man cdquicoj taj chi e c'o dngeles, chi e c'o espiritus. Je wa'ri qui tijonicrie are'.
Are c'uri tata'ib fariseos céquicojo chi quec'astaj na ri cdminakib, xukuje' chi
e c'o dngeles, chi e c'o espiritus. Je ri' ri qui tijonic ri e are'. 9 Conojel c'ut, co na
xquirak qui chi'. Xewalij c'u jujun chque ri tijonelab re ri Pixab ri e jun cuc'
ri tata'ib fariseos, xquibij: We achi ri' man c'o td jun mac u banom. We ne
jun espiritu, we ne jun dngel xuch'abej, mékak'atej ne u wéch ri cuban ri Dios,
—xecha'.

10 Sibalaj c'u nim ri ch'oj chquixol ri tata'ib. Rumal ri' ri tata' ri qui nimal
soldados aj Roma xuxej rib we ne cédban ch'dkatak che ri tat Pablo cumalri e
are'. Xa je ri' xtakan chque ru soldados chi quebe'c, cdquesaj bi ri tat Pablo
chquixol rech céquic'am bi jumul chic pa rijari e jekel wiri soldados.

11 Chucab ak'ab xuc'ut rib ri Kajaw Jesus chuwdch ri tat Pablo, xubij che:
iPablo, chachajij anima'! Rumal ri a banom, rumal chi a k'alajisam waral pa
ri tinimit Jerusalén jachin ri in, jas c'u ri nu banom, xukuje' are je' rajwaxic
caban na che nu k'alajisaxic pa ri tinimit Roma, —xcha che.

Riwinak cdquichomaj jas céca'n chucdmisaxic ri tat Pablo

12 Chucab k'ij chi cut juf'un chque ri winak aj Israel xjunamataj qui tzij
chi céquicdmisaj ri tat Pablo. Xca'n juramento chi cépe na c'dx pa qui wi'
we man céca'no jas ri xquichomaj, chi man c'o td jas cdquitij na we ta mat
nabe céquicdmisaj ri tat Pablo. 13E c'o na mds chquiwéch cawinak achijab ri
xca'n wa' we juramento ri'. 14Xebe' c'u wa' cuc' ri qui nimakil ri sacerdotes
xukuje' cuc' ri niq'uiaj tata'ib chic, ri qui nimakil r1 winak aj Israel, xquibij
c'u chque: Riuj xka'n juramento chi cépe na c'dx pa ka wi' we man céka'no jas
rixkachomayj, chi man c'o té jas cékatij na we ta mat nabe cékacdmisaj nari tat
Pablo. 13 Ri alak c'ut, xukuje' ri niq'uiaj qui nimakil ri winak, bij alak che ri
tata' ri citakan pa qui wi' ri soldados chi cuc'am lok ri tat Pablo chuwaéch alak
chuwek, bij alak chi xa céc'ot alak u chi' che retamaxic f'as rikas xubano. Are
c'uriuj, c'a méjok cépe ri are’, cujc'oji na apan chuyuxlexic rech cikacimisaj,
—xecha chque.

16 Are c'u jun ala, ri ral ri ranab ri tat Pablo, xuta wa', jas ri xquichomajl u
banic, xe' c'uriare' parijarie jekel wirisoldados, xubij wa' che ritat Pablo.
17Xa je ri' ri tat Pablo xusiq'uij jun chque ri tata'ib ri qui nimal ri soldados,
xubif' che: C'ama la bi we ala r1' chuwéch ri tata' ri citakan pa qui wi' conojel
ri soldados, c'o c'uri craj cubij che, —=xcha che.

18Ri qui nimal ri soldados xuc'am bi ri ala chuwéch ri tata' ri cdtakan pa qui
wi' ri soldados, xubij che: Ri tat Pablo ri ajpache’ xinusiq'uij, te c'u ri' xuta'
tok'ob chwe chi quinc'am lok we ala ri' chuwéch la, c'o c'uri craj cubij che la,
—xcha che.

19Ri tata', ri nim takanel, xuc'am bi ri ala pu tuquiel wi, xuta' c'u che: ¢Jas
ri cawaj cabij chwe? —xcha che.

20 Te ri' ri ala xubij che: Ri qui nimakil ri winak aj Israel xjunamataf'q(}ui
tzij chi cdquibij che la chi cdc'am la bi ri tat Pablo chquiwéch ri qui nimakil ri
winak chuwek, cdquibij c'u na chi xa céquic'ot u chi' che retamaxic jas ri kas
xubano. 21 Mécoj ba'la ri cquibij, rumal chi e c'o na mas chquiwéch cawinak
achijab ri e yuxleninak ri tat Pablo. Ri e are' ca'nom juramento chi cépe na
c'dx pa qui wi' we ta mat céca'no jas ri qui chomam, chi man c'o té jas céquitijo

we ta mat nabe cdquicdmisaj na ritat Pablo. Ri e are' c'ut chanimri' e c'o chic,
xak queye'm chi cédya la chque jas ri cdquibij, —xcha che.

22Ri tata' c'ut ri cdtakan pa qui wi' ri soldados xubij che ri ala chi quel bic,
xubij c'u che chi c'o jun mubij wi chi xubij wa' che.

Ri tat Pablo cdtak bi chuwdch ri tat Félix ri K'atal tzij

23 Te c'u ri' ri nim tata' ri citakan pa qui wi' ri soldados xeusiq'uij quieb
chque ri tata'ib qui nimakil soldados, xuya c'u takanic chque chi que-
quimulij quieb cientos soldados chcakan, oxc'al lajuj chic ri quequiejenic,
xukuje' quieb cientos ri quequic'am bi qui lanzas.  Rajwaxic c'ut cdca'n
u banic ri jastak que, xak quec'oji na chila' pa ri u belej hora chak'ab,
rech quebel bic, quebe' pa ri tinimit Cesarea. 24 Xukuje' xuya takanic chi
quequicha' jujun quiej, cdban u banic jun rech c'o cuquiejej bi ri tat Pablo,
rech cdquic'am bic, man c'o td jas jun c'dx curiko, xane utz u wach copanruc'ri
K'atal tzij ri tat Félix. 25Te c'uri' ritata' ri cdtakan pa qui wi' conojel risoldados
xutz'ibaj bi jun wuj, xuya bi chque. Je wa' xubij ri wuj:

26 “In wa', ri in Claudio Lisias. Quintak bi rutzil wach la, tat Félix, lal ri'
ri nimalaj k'atal tzij. 27 We achi ri' xchap na cumal ri winak aj Israel, xak
c'u jubik' man xquicémisaj. Aretak c'ut Xinwetamaj in chi are jun aj Roma,
xeinsiq'uij ri nu soldados, xeintak c'u che resaxic pa qui k'ab ri winak aj
Israel. 28 Xwaj c'ut xinwetamaj jas ri mac xubano, ri cquibij chrij. Rumal
ri' xinc'am bi chquiwéch ri qui nimakil ri winak aj Israel. 29 Xinwetamaj c'ut
chiru mac are wa' chi man cuban taj jas ri cubij ri qui pixab ri e are'. Man
ya'tal té c'ut chi cAcdmisaxic, man ya'tal taj chi coc pa che' rumal wa'. 30 Xinta
c'ut chi xjunamataj qui tzij ri winak aj Israel, qui chomam chi c'ut jas céca'n
chucémisaxic we achi ri'. Xa rumal ri' xintak bic uc' la, xinbij c'u bi chque ri
winak ri cdquibij chrij chi c'o u mac, chi rajwaxic caquik'alajisaj chuwéch la jas
ri mac u banom ri cdquibij chrij. Xuwi ba' wa' ri xinbij che la. jCh'abej chila!”
—xcha bi pa ri wuj.

31 Ri soldados xquinimaj ri takanic ri xyi' chque, xquic'am c'u bi ri tat
Pablo, xebe' chak'ab pa ri tinimit Antipatris. 32Chucab K'ij chicrisoldadosrie
benak chcakan xetzelej lok jawije' c'owirijariejekel wi. Are c'urisoldados
rie benak chrij quiej xquitakej ri quibe ruc' ritat Pablo. 33 Aretak c'ut xeopan
paritinimit Cesarea, xquiya ri wuj che ri nim k'atal tzij, xukuje' xquiya ri tat
Pablo chuwich, xquijach c'u pu k'ab. 34 Ri k'atal tzij xusiq'uij ri wuj, te c'u ri'
xuta' cheritat Pablo jawije' quel wiriare'. Aretak xretamaj chi are aj Cilicia,
35 xubij che: Quinta na ri tzij la aretak quepe ri winak ri céquibij ri mac chij
la, —xcha che.

Xeutak c'u soldados chuchajixic ri tat Pablo pa ri nim ja ri sibalaj je'lic,
rachoch ri tat Herodes.

24

Ri tat Pablo cuto' rib chuwdich ri tat Félix, ri nim k'atal tzij, rumal ri cdquibij
riwinak aj Israel chrij
1Xque' job Kk'jj ri tat Pablo c'o pa ri tinimit Cesarea aretak xopan ri tat
Ananias ri qui nimal sacerdotes, e rachi'l jujun chque ri nimak tak tata'ib
aj Israel, xukuje’ jun cojol tzij ri xukuje' cich'aw pa qui wi' ri winak. Ri tata’
ri', Tértulo u bi'. Xeboc c'u bi chuwdéch ri nim Kk'atal tzij chubixic ri mac chrij
ri tat Pablo. 2 Aretak xc'am lok ri tat Pablo, ri tat Tértulo xuchap u bixic tzij
chrij chuwéch ri nim k'atal tzij, je c'u ri' xubij che ri tat Félix: jChdjin la, tat
Félix, lal ka nan, lal ka tat! Sibalaj maltiox che la chi rumal ech la c'o nimalaj

utzil pa we ka tinimit, man c'o ti c'u je wa' je ri'. Rumal c'u ri nimalaj no'’j
la, sibalaj utz banom la chuk'atic tzij puwi' ronojel. 3 Ronojel ri banom la
cakil pa tak conojel ri tinimit, sibalaj cdkamaltioxij wa' che la, tat Félix. 4 Man
cdkaj ta c'ut cdkaya nimalaj latz' che la. Xuwi cékaj cdkabochi'jla rech céban la
tok'ob, cujtatabejnalajunrat. 5We achiri', xketamaj chijawije' chi' ri copan
wi, xak c'éx cuban chquixol ri winak, je' jas jun nimalaj yabil. Pa ronojel
ruwdéchulew cuyac ch'oj chquixol ri winak aj Israel, je ri' chi xak céquitasala
quib. Riare' c'ut are jun c'amal qui be rijule’ winak ri qui takem ru tijonic ri
Jesus aj Nazaret ri cdbix Nazarenos chque. ¢ Xukuje' xuban ri &was u banic pa
ri nimalaj rachoch Dios. Ri uj c'ut xkachapo. Are ta xkaj xkak'at tzij puwi',
jas ri cubij ri ka pixab. 7 Are c'u ri tata', Lisias u bi', ri cétakan pa qui wi'
ri soldados, xunim rib ri are'. Ruc' nimalaj chuk'ab xresaj ri tat Pablo pa
ka k'ab. 8 Xubij c'ut chi ri winak ri cdquibij chrij ri tat Pablo chi c'o u mac,
rajwaxic queopan uc'la. Rilal c'ut cuya' cac'ot la u chi', cdta' la che, rech
quetamaj la chi kas tzij wa' ronojel ri tajin cdkabij chrij, —xcha che ri tat Félix.

9 Xukuje' ri winak aj Israel ri e c'o ruc' ri tat Tértulo xquibij chi ronojel wa'
are kas tzij. 10 Ri nim Kk'atal tzij xuc'ut ruc' ru k'ab chi cuya' céch'aw ri tat
Pablo. Riare' c'ut xubij: Wetam chi q'uia junab chic c'ola che k'atal tzij pa qui
wi' we winak ri', rumal ri' cdquicot wanima' quinbij quieb oxib tzij chuwach
la chuto'ic wib. 11 Cécowin c'u la quetamaj la chi c'a te' cablajuj k'ij wa' in
opaninak pa ri tinimit Jerusalén chuk'ijilaxic ri Dios. 12 Man c'o ta c'u ch'oj
nu banom, man tajin t4 quinchomala tzij ruc' jachin jun aretak xinquirik pa
ri nimalaj rachoch Dios. Man tajin ta quinsach ql i c'ux ri winak pa tak ri
rachoch Dios ri ciquimulij wi quib ri winak aj Israel, o jawije' chi' ri Xinquirik
wi pa ri tinimit. 13 Wa' we winak ri' man quecowin taj céquic'ut chuwéch la
chi kas tzij ri tajin céquibij chwij. 14 Quink'alajisaj c'u chuwdéch la, chi ri in
are tajin quinpaténij ri qui Dios ri ka nan ka tat ojer. Je' tajin quinbano jas ri
cubij ru tzij ri Jests ri kas C'amal ka Be,” ri céquibij ri winak aj Israel chi are'
jule' tijonic wa' ri man kas tzij taj. Quincoj in xukuje' ronojel ri tz'ibtal pa tak
ri wuj re ru Pixab ri Moisés, xukuje' ri tz'ibtal pa tak ri qui wuj ri k'alajisal
tak re ru Lok’ Pixab ri Dios. 15Jas ri e are’, je' c'uri in. Cu'l nu c'ux chrij ri
Dios chi quec'astaj na conojel ri cAminakib ri ca'nom utzil pa ri qui c'aslemal,
xukuje' ri canom etzelal. 16 Rumal ri' amak'el ronojel k'ij quincoj nu chuk'ab
rech man c'o té etzelal quinna' pa ri wanima' chuwéch ri Dios, o chquiwéch
ri winak, —céacha ri tat Pablo.

170c'owinak chi quieb oxib junab riin bininak pa tak niq'uiaj tinimit chic,
te c'u ri' xintzelej lok jumul chic pa ri nu tinimit, Xine' pa Jerusalén chuya'ic
ri puak, tobanic chque ri meba'ib chila’, xukuje' chuya'ic sipanic cho ri Dios.
18Tajin c'u quinya rinu sipanic pa rinimalaj rachoch Dios, wesam chi ri dwas
chwij, aretak xinquirik jujun winak aj Israel ri quepe pa Asia. Xa quieb oxib
ri winak c'olic, man c'o té c'u c'dx tajin quinban cuc'. 19 Ri winak ri quepe
pa Asia, ri xinquirik pa ri nimalaj rachoch Dios, e are wa' ri rajwaxic quepe
chuwadchla, caquibij c'ut jas u wach rimac nubanom, we kas tzij c'o c'dx pa qui
c'ux chwij. 20 We man je ri', chquibij ba' ri winak ri e c'o waral chanim, we
c'ojasjun mac xquirik chwij aretak xinoc chquiwéch ri qui nimakil ri winak
aj Israel. 21 We c'u ne are nu mac ri tajin ciquibij chi aretak in c'o chquixol, co
xinch'awic, xinbij: “Cémic tajin cék'at alak tzij pa nu wi' rumal chi quincojo
chi quec'astaj na ri cdminakib,” —xincha', —xcha ri tat Pablo che ri tat Félix.

*
24:14 “C'amal ka Be”: Ri mero tzij pa griego are “ri Be”.

22 Ri tat Félix, aretak xuta ri xubij ri tat Pablo, kas c'o retam chic chquij ri
winak ri qui takem ru tijonic ri Jesus ri kas C'amal qui Be. Xuya na can ru
chomaxic wa' pa jun K'ij chic, xubij c'u chque ri winak: Aretak cépe ri tat
Lisias, ri tata' ri catakan pa qui wi' r1 soldados, te c'u ri' kas quinwetamaj na
jas u banic ronojel wa', —xcha chque.

23 Xtakan c'u ri tat Félix che ri qui nimal soldados, chajil re ri tat Pablo
chi cutakej u chajixic. Xukuje' xubij che chi cuya che ri tat Pablo chi cuya’
queopan ri e utz ruc' chuch'abexic, xukuje' chuya'ic ri rajwaxic che, man
queuk'atej tarie are'.

24 Oc'owinak chi quieb oxib k'ij, xopan chi jumul ri tat Félix rachi'l ri nan
Drusila ririxokil. Ri are'are jun aj Israel. Xtakan c'u chusiq'uixicri tat Pablo
rech cétzijon cuc' chrij ri cojonic che ri Jesucristo. 25 Aretak c'ut ri tat Pablo
xuchap u tzijoxic chi rajwaxic cuban jicom jun che ru c'aslemal, man cuban
td jun xak jas ri craj ri are’, xukuje' xutzijoj chi ri Dios cuk'at na tzij pa qui
wi' ri winak pa ri q'uisbal k'ij, xuxej rib ri tat Félix, xubij c'u che ri tat Pablo:
Xak je'nala’, cuya' cate'c. Aretak c'ut cibantaj ri jastak we, quintakan chi na
jumul che a siq'uixic, —xcha che.

26 Are c'u craj ri tat Félix chi ri tat Pablo cuya puak che rech cutzokopij bic.
Rumal ri' amak'el cétakan chusiq'uixic rech cétzijon ruc'. 27 E oc'owinak chi
c'u quieb junab, xak je ri' ri xca'no. Te c'u ri' xq'uextaj ri tat Félix che nim
k'atal tzij. Are xcanaj can ri tat Porcio Festo chuq'uexel. Are c'u ri tat Félix,
are craj cuban canok jachique ri cédkaj chquiwéch ri winak aj Israel. Rumal
ri' xuya na can ri tat Pablo pa che'.

25

Ri tat Pablo coc chuwdch ri tat Festo ri nim k'atal tzij ri te' xoquic

1Xque' oxib k'ij ri oquinak ri tat Festo che nim k'atal tzij. Te c'uri' xel bic pa
ri tinimit Cesarea, xe' c'u pa Jerusalén. 2 Chila' c'ut ri qui nimakil sacerdotes
xukuje' ri winak aj Israel ri méas nimak na qui banic xeboc chuwéch ri tat
Festo chubixic jas u wéch mac ri xuban ri tat Pablo, jas ri tajin ciquibij chrij.
3 Xquibochi'j ri tat Festo, xquita' c'u tok'ob che chi cdtakan chuc'amic lok
ri tat Pablo pa ri tinimit Jerusalén. Ri winak aj Israel xjunamataj qui tzij,
xquichomaj chi cdquicdmisajnaritat Pablo paribe. 4Xpe c'uritat Festo, xubij
chque chi ri tat Pablo c'o pa che’ jela’ pa ri tinimit Cesarea. Xubij c'u chque
chi cétzelej nari are'jela' pa quieb oxib k'ij. 3 Xukuje' xubij chque: Jachin tak
ri c'o chxol alak, ri c'o takanic pa qui k'ab, rajwaxic quebe’ wuc' pa Cesarea.
We c'u c'oumacriachiri', cuya' cabij alak wa' chwe jela’, —xcha ri tat Festo
chque.

6 Xa c'u wajxakib k'ij, we c'u ne lajuj k'ij, xc'oji ri tat Festo pa ri tinimit
Jerusalén, te c'u ri' xtzelej pa ri tinimit Cesarea. Chucab k'ij xt'uyi pa ru
t'uyulibal pa ri k'atbal tzij, te c'u ri' xtakan chusiq'uixic ri tat Pablo. 7 Aretak
xopan ri tat Pablo chuwach ri tat Festo, xepe ri winak aj Israel ri e petinak
pa Jerusalén, xquimulij quib chrij ri are'. Q'uia u wéch c'ax ri xquibij chi u
banom, man xecowin té c'ut xquic'utu chi kas tzij ri xquibij chrij. 8 Are c'uri
tat Pablo xubij we tzij ri' chuto'ic rib: Ri in man c'o téa jubik' mac nu banom.
Man in macuninak té chrij ri qui pixab riwinak aj Israel, chrij ta ne rinimalaj
rachoch Dios, o chrij ri César ri nimalaj takanel puwi' ri Roma, —xcha che ri
tat Festo.

9 Are c'uri tat Festo, are craj cubano jachique ri cikaj chquiwéch ri winak
aj Israel, xa rumal ri' xuta' che ri tat Pablo, xubij: ;A cawaj cate' pa ri tinimit
Jerusalén rech chila' quink'at wi tzij pa wi'? —xcha che.

10 Xch'aw c'u ri tat Pablo, xubij che: Chuwdéch ru k'atbal tzij ri César, ri
nimalaj takanel puwi' ri Roma, in c'o wi. Are waral rajwaxic cék'at wi tzij
panuwi'. Kas etam c'ula chi man c'o td jun c'déx nu banom chquij ri winak aj
Israel. 11 We c'u ne nu banom jun c'dx, we ne nu banom jun mac ri takal wi
chi quincémisaxic, man quinwesaj td wib chupam, cuya’ quincdmisaxic. We
c'u man c'o jas ri nu banom ri caquibij chwij, man c'o ti jun ya'tal che chi
quinujach pa qui k'ab. Quinta’ ba' chi ri César, ri nimalaj takanel, chi ri are'
cak'atow tzij pa nu wi', —xcha ri tat Pablo.

12Xtzijon c'u ri tat Festo cuc' ri ya'l tak u no'j ri quetoban ruc', xubij che ri
tat Pablo: Xabij chi are ri César, ri nimalaj takanel puwi' ri Roma, cék'atow na
tzij pa wi'. Cate' ba' na ruc' ri nimalaj takanel ri', —xcha che.

Ri tat Pablo coc chuwdch ri nim takanel Agripa

13 Oc'owinak chi quieb oxib Kk'ij, ri nim takanel Agripa rachi'l ri nan
Berenice xebe' pa ri tinimit Cesarea chuch'abexic ri tat Festo. 14 Q'uia K'ij
Xec'oji na chila’, are c'u ri tat Festo xubij che ri tat Agripa jas ri xban che
ri tat Pablo. Je wa' xubij che: C'o jun achi waral ri yo'm can pa che' rumal
ri tat Félix aretak xel bic. 15 Aretak xinc'oji pa ri tinimit Jerusalén, xepe ri
qui nimakil sacerdotes, xukuje' ri qui nimakil ri winak aj Israel, xquibij chi
c'o mac u banom we achi ri'. Xquibij chwe chi quink'at na tzij puwi' chi
cc'djisax u wich we achi ri'. 16 Xinbij c'u chque ri e are’ chi ri k'atbal tzij re
Roma, man uyo'm té takanic chi cdcémisax jun winak we man nabe copan na
chquiwdéch ri cdquibij chrij chi c'o u mac rech cuto' rib chuwéch ri cébix chrij.
17Rumal ri' aretak xepe ri e are' junam wuc' waral, man xinbeytaj taj, xane
chanim chucab k'ij xint'uyi pa ri t'uyulibal pa rik'atbal tzij, te c'u ri' xintakan
chusiq'uixic ri achi ri'. 18 Aretak c'ut xepe ri winak ri céquibij chi c'o u mac
xubano, man c'o ta jun etzelal ri xquibij chrij junam ruc' ri tajin quinchomaj
in. 19Xane xak xuwi xquibij chiri tat Pablo man cuban td ronojel ri e nak'atal
wi ri winak aj Israel, ri e cojoninak wi che, xukuje' xquibij chi cutzijoj ru
banic jun achi, Jesus u bi', ri xcémic, cubij c'u ri are' chi c'asal chic. 20 Man
quinrik ta c'u in jas quinbano, rumal c'u ri' Xinta' che ri tat Pablo we craj
que' ri are' pa ri tinimit Jerusalén, rech chila' cdk'at wi tzij puwi'. 21 Are c'uri
are’ xubij chi rajwaxic cék'at tzij puwi' rumal ri tat Augusto César, ri nimalaj
takanel puwi' ri Roma. Rumal ri' xintakan chuchajixic na pa che' c'a quintak
na biruc' ri nimalaj takanel, —xcha'.

22 Xubij c'u ri tat Agripa che ri tat Festo: Ri in xukuje' cwaj quinta ru tzij ri
achiri',—xcha'.

Ri tat Festo xubij che: Chuwek céta na la jas ri cubij we achiri', —xcha che
ri nim takanel Agripa.

23 Chucab k'ij, aretak xeopan ri tat Agripa rachi'l ri nan Berenice, sibalaj
nimak canom che quib, ruc' nimal xeboc bi pa ri nimalaj ja ri cidquimulij wi
quib ri winak, cachi'l ri tata'ib ri quetakan pa qui wi' ri soldados, xukuje'
cachi'l ri tata'ib ri nimak qui banic pa ri tinimit. Xtakan c'u ri tat Festo ri
nim k'atal tzij chusiquixic lok ri tat Pablo. 24 Te c'u ri' xubij ri tat Festo: Nim
takanel Agripa, xukuje' alak onojel alak ri e c'o kuc' waral, c'o we achi ri’'
chuwaéch alak, chrij c'u wa' ri xquirak wi qui chi' q'uia ri winak aj Israel pa
Jerusalén, xukuje' waral pa Cesarea. Cdquibij chi c'o mac u banom we achi
ri', chi rumal c'u ri' rajwaxic cécdmisaxic, —quecha ri'. 25 Ri in c'ut quinwilo
chi man c'o td jun mac u banom ri takal ta wi cdcdmisaxic. Ri are' c'ut u bim

chi rajwaxic cék'at tzij puwi' rumal ri tat Augusto César, ri nimalaj takanel
puwi' ri Roma. Rumal ri' nu chomam chi quintak na bi ruc' are'. 26 Man c'o
td c'u jas ri quincowinic quintz'ibaj bi che ri nimalaj takanel ri cdtakan pa
nu wi'. Rumal ri' xinc'am lok ri achi chuwaéch alak, mas na chuwéch la, nim
takanel Agripa, rech céc'ot na u chi'. Je ri' c'o ri quincowinic quintz'ibaj bic.
27 Quinchomaj c'ut chi xak lok' quintak bi jun ajpache' we man quinbij bic
jas ri mac u banom, —xcha chque.

26

Ri tat Pablo cuto'rib chuwdch ri tat Agripari nim takanel
hl Ritat Agripa xubij che ritat Pablo: Cuya' catch'awic chuto'ic awib, —xcha
che.

Ri tat Pablo xuyac ru k'ab, te c'u ri' xuchap ch'awem, xubij: 2 Nim takanel
Agripa, sibalaj cdquicot wanima' chi cuya' quinch'aw chuwéch la cidmic
chuto'ic wib chuwéch ronojel ri céquibij ri winak aj Israel chwij. 3 Wetam
c'ut chi kas etam la ronojel ri uj nak'atal wi, uj ri winak aj Israel, xukuje'
jachique tak ri tzij cujch'ojin chrij. Rumal ri' quinta’ jun tok'ob che la chi
céchajij la paciencia wuc' che nu tatabexic, —xcha ri tat Pablo che ri nim
takanel Agripa.

Ri tat Pablo cutzijoj ru c'aslemal nabe aretak mdjok cdicojonic

4 Xutakej tzijonem ri tat Pablo, xubij: Conojel ri winak af' Israel quetam ri
nu banom pa ri nu c'aslemal chquixol petinak lok, rumal chi cuc'ri e are’
xil wi nu wéch. Pa ri nu tinimit c'ut xinq'uiyisax wi, xukuje' pa ri tinimit
Jerusalén. 5 Ri e are' xukuje' quetam wa', quecowinic caquik'alajisaj wa' we
cécaj, chiri in tzojer lok in jun cuc' ri winak fariseos. E are' c'u wa' ri winak
aj Israelrisibalaj cdquicoj na qui chuk'ab chubanic ri cubij ru Pixab ri Moisés.
6 Cimic c'ut tajin cak'at tzij pa nu wi' rumal chi cu'l nu c'ux chrij ri xuchi'j can
ri Dios chque ri ka mam ojer, chi queuc'astajisaj na ri ciminakib. 7 Are c'u wa'
ri queye'm ri winak aj Israel ri e c'o che ri qui mam ojer ri cablajuj u c'ojol
ri tat Jacob, chi je' cdbantaj na. Rumal ri' quek'ijilan che ri Dios. Chi pak'ij
chi chak'ab quepaténin che. Tat Agripa, are c'u rumal rech wa' chi cu'l nu
c'ux chi quec'astaj na ri cdminakib, Xa c'u rumal ri' c'o ri cdquibij ri winak aj
Israel chwij cémic. 8 ;A mat cécoj alak chi ri Dios queuc'astajisaj ri ciminakib?
—cdchari tat Pablo chque.

bRi tat Pablo cutzijoj jas xubano chubanic c'ix chque ri winak cojonelab
nabe

9Riin, in xukuje' nabe xinchomaj in chi rajwaxic quinban q'uia u wéch c'éx
chque ri winak ri qui takem ru tijonic ri Jesus aj Nazaret. 10Je c'u ri' xinban
in pari tinimit Jerusalén. E q'uia chque ri cojonelab xeincoj pa che' rumal ri
takanic rixyi' pa nuk'ab cumal ri qui nimakil sacerdotes chi je' quinban wa'.
Aretak c'ut tajin quecdmisax ri co{onelab, ri in sibalaj utz xinwilo. 11 Q'uia
mul xinc'djisaj qui wéch ri cojonelab pa tak ri rachoch Dios ri cdquimulij wi
quib ri winak aj Israel. Je wa' xinbano rech ciquiya can ri qui cojonic. Sibalaj
c'u xXyactaj Woiowal chquij, je' ta ne chi xinch'ujaric. Xine'c, xinban c'dx
chque c'd pa tak ri niq'uiaj tinimit chic, —cécha'.

Ri Pablo cutzijoj jas xubano aretak xcojonic

12Ri in benak pa ri be, benam we chubanic c'édx chque ri cojonelab pa ri
tinimit Damasco. Ri in takom bic, xukuje' yo'm bi takanic pa nu k'ab cumal
ri qui nimakil sacerdotes. 13 Nim takanel Agripa, are kas pa ru niq'uiaj k'ij

ri', uj c'o pa ri be aretak xak te'talic xinwil jun sakil ri xpe chicaj, ri sibalaj
cdjuluw na chuwéch ri K'ij, xtunun c'u chkij, ri in xukuje' conojel ri e benak
wuc'. 14 Ri uj konojel c'ut xujtzak cho ri ulew, te c'u ri' xinta jun ri xch'aw
lok chicaj ri xubij chwe pa ch'abal hebreo: “Saulo, Saulo, ¢jas che tajin caban
we nimalaj c'dx ri' chwe?” —cécha'. “Ri at c'ut tajin carik c'dx, jas ri cuban ri
wacéx ri cucoj akan che ri jun che' ri t'ist'ic u wi',” —xcha chwe. 15Ri in c'ut
xinbij: “¢Jachin rilal, Tat?” —xincha che. Ri Are' xubij chwe: “In ri' ri Jesus
ri tajin caban wa' we c'dx ri' chwe,” —cécha ri'. 16 “jChatwalij ba'! Nu c'utum
c'u wib chawdch rech catoc che paténil we, xukuje' rech catoc che k'alajisal
re ri awilom c@mic chi are ri In, in awilom. Xukuje' cak'alajisaj ri quinc'ut
na chawéch. 17 Catinto' na pa qui k'ab ri a winakil, ri aj Israel, xukuje' pa qui
k'ab ri niq'uiaj winak chic ri catintak wi bi cdmic. 18 Catintak bi cuc' rech
cabano chi ri e are' kas queca'yic, rech quebel bi pa ri k'ekum re ri mac,
quek'ax na pa ri sakil rech ri kas tzij, xukuje' rech man céquitakej ta c'olem
pu k'ab ri Satands, xane quek'ax na pu k'ab ri Dios, quecojon c'u chwe In.
Xak je ri' cquirik na ri sachbal qui mac, xukuje' quec'oji na junam cuc' ri e
rech ri Dios,” —xcha ri Jestus chwe, —cécha ri tat Pablo.

Ri tat Pablo cunimaj ri xc'ut chuwdch rumalri Dios

19 Tat Agripa, nim takanel, rumal ri' ri in Xinnimaj ri xuc'ut ri Dios
chnuwéch, man xinban ti c'u negar. 20 Xane xinchap u tzijoxic ru Lok’
Pixab ri Dios nabe pa ri tinimit Damasco, te c'u ri' pa ri tinimit Jerusalén,
pa ronof(el ri Judea, xukuje' chque ri niq'uiaj winak chic ri man e aj Israel
taj. Xink'alajisaj chquiwéach chi rajwaxic ciquiq'uex canima’, ciquiq'uex qui
chomanic, queniman c'u che ri Dios. Xukuje' Xir&)ij chque chirajwaxic cica'n
ronojel u wach utzil rech k'alaj chi q'uextajinak ri canima’, q'uextajinak c'u
ri qui chomanic. 21Xa c'u rumal wa' ri winak aj Israel xinquichapa lok pa
ri nimalaj rachoch Dios, are ta xcaj xinquicimisaj. 22 Rumal c'u ru tobanic ri
Dios nu takem u tzijoxic ru Lok’ Pixab ri Are' cdmic. Nu tzijom ru Lok’ Pixab
ri Dios chque nimalaj conojel ri winak, chque ri man nim ta queil wi, xukuje'
chque rinimak qui banic. Man c'o té jun tzij ri nu bim ri mat je' jas ri qui bim
canrik'alajisal tak re ru Lok’ Pixab ri1 Dios, Xxukuje'jas ru bim can ri ka mam
Moisés chi cibantajna. 23 Are je' chiri Cristo curik c'dx, cicdmisax c'una. Te c'u
ri'are ri Are' ri nabe chquiwéch conojel ri quec'astaj na chquixol ri ciminakib
rech cutzijoj na chi sak ri kas tzij chrij ru tobanic ri Dios chque ri ka winakil,
x;llkuje' chque ri niq'uiaj winak chic ri man e aj Israel taj, —xcha ri tat Pablo
chque.

Ritat Pablo cucoj u chuk'ab che ri nim takanel Agripa rech cdicojonic

24 Ri tat Pablo tajin cubij tak we tzij ri' chuto'ic rib aretak ri tat Festo co
xurak u chi', xubij: jPablo, xak at elinak ch'uj! Rumal ri qui siq'uixic q'uia tak
wuj, catijoj c'u awib chquij, xatch'ujaric, —xcha che.

25Ri tat Pablo xch'awic, xubij: Man in ch'ujarinak taj jas ri cichomaj la, tat
Festo. Ri tajin quinbij are kas tzij. Ruc' utzalaj nu chomanic tajin quinbij
ronojel wa'. 26 Waral c'o wi we nim takanel Agripa. Kas retam ri are' ronojel
wa' ri tajin quinbij, rumal c'u ri' man quinxej ta wib quintzijon chuwéch ri
are'. Quincojo chi ronojel wa' retam ri are’, rumal chi ri tajin quinbij man
banom td wa' chi c'uyal. 27 ;A mat cécoj la, tat Agripa, lal ri' ri nim takanel, ri
xquibij can ri k'alajisal tak re ru Lok’ Pixab ri Dios? jKas wetam chi cécoj la!
—xcha che.

Z8 Ri tat Agripa xubij che ri tat Pablo: Xa jubik' man catcowinic caban
chanim chiri in quincojon na che ri Cristo, —xcha che.

29Ri tat Pablo xubij: We chanim, we na'tam, are ri nu rayinic chi man xuwi
ta ri lal, xane xukuje' conojel ri tajin cdquitatabej ri nu tzij cimic, cdca'n ta c'u
na jas ri nu banom in. Man cwaj té c'ut chi are cuc' we ximibal re ch'ich' ri,
—xcha chque.

30 Xuwi xbitaj wa' we tzij ri' rumal ri tat Pablo, xwalij ri nim takanel,
xukuje' ri nim k'atal tzij rachi'l ri nan Berenice, xukuje' conojel ri e t'uyul
chila'. 31 Xebe' chuchomaxic rij wa' pa qui tuquiel wi. Xquitzijobela quib,
xquibij: We achiri', man c'o ti jun mac u banom ri takal wi cdcdmisaxic, 0 chi
cac'ojiri are' pa che',—xecha'.

32Xpe ri tat Agripa, xubij che ri tat Festo: We achi ri', xkatzokopij ta bi wa'
we ta mat xubij chi cdk'at tzij puwi' rumal ri César, ri nimalaj takanel puwi' ri
Roma, —xcha ri tat Agripa che ri tat Festo.

27

Ri tat Pablo cdtak bi pa ri tinimit Roma

1 Aretak xchomatajic chi cujtak bipaItaliaric'o wiri nimalaj tinimit Roma,
ri tat Pablo cuc' niq'uiaj chic ajpache’ xejach bi pu k'ab jun qui nimal ri
soldados, ri c'o pa qui wi' cien achijab. Julio u bi' ri tata’' ri'. We tata’ ri’
are ri cdtakan pa qui wi' ri soldados ri cébix chque: “Rech ri Nimalaj Takanel
Augusto”, —cuchixic. 2 Xujoc bi pa jun barco pa Adramitio, jun tinimit ri c'o
chi’ ri mar. We barco ri' benam re pa tak ri tinimit re Asia. Kachi'l curi
tat Aristarco ri quel pa ri tinimit Tesaldnica, jun tinimit wa' re Macedonia.
3 Chucab Kk'ij xujopan pa ri tinimit Sidén ri c'o chi' ri mar. Ri tat Julio sibalaj
utz xuban ruc' ri tat Pablo, xuya che chi que' che qui ch'abexic ri e utz ruc’
rech céyi' ri cajwataj che. 4 Xujel chi bi pa ri tinimit Sidén, xkatakej ri ka
be puwi' ri mar, xkaya can ri Chipre pa ri ka mox, rumal chi ri quidkik' xa
chkawdéch cipe wi. 3 Xujk'ax pa ri mar chuwéch ri tak'aj re Cilicia, xukuje' re
Panfilia, xujopan c'u pa Mira, jun tinimit wa' re Licia.

6Ri tat Julio, ri qui nimal ri soldados, xurik jun barco chila' aj Alejandria ri
benam re pa Italia, Xujroquisaj chupam rech cékatakej ri ka be. 7 Q'uia Kk'ij
ri' xak nojimal ri ka binem pa ri barco, xa ruc' tak c'dx xujopan chuwéch
ri tinimit Gnido. Rumal c'u rech chi cujuk'atej ri quidkik', xa je ri' xujoc'ow
chuwdch ri Salmon, xujoc'ow chrij ri Creta, jun ch'dkap ulew ri c'o pa ri mar.
8 Xkatakej ri ka be chuchi' ri tak'aj, ruc' tak c'édx xujopan pa ri alaj tinimit ri
cabix Buenos Puertos che, chunakaj c'u wa' ¢'o wi rl tinimit Lasea.

9 Q'uia k'ij chic uj beytajinak. Sibalaj xibibal chi c'ut ri binem pa ri mar
rumal chi cuchap ri k'alaj (oc'owinak chi c'u ri ayuno).” Xa je ri' ri tat Pablo
xuchap qui pixbexic ri achijab. 10 Xubij chque: Tata'ib, quinwilo chi we
binem ri' sibalaj xibibal, man xuwi taj cuban na c'dx ri barco, xane xukuje'
ri eka'n ri c'o chupam, xukuje' ne ri uj, we ne cujcdm na, —xcha chque.

11 Are c'u ri tata', ri qui nimal ri soldados, are' xunimaj ri cubij ri tata'
ri cibinisan ri barco, xukuje' ri ajchak'el ri barco. Man xucoj td pa cuenta
ri xubij ri tat Pablo. 12 Are c'u ri tinimit ri e c'o wi man utz t4 wa' rech
cécoc'owisaj ri K'alaj chila’, rumal ri' ri mds achijab xquichomaj chi are utz
na chi quebel bi chila', quebe’ pa ri tinimit Fenice, we quecowinic. Are jun
tinimit wa' pa Creta ri c'o chi’ ri mar, chusiq'uel ru wiquidk'ab u kajbal ri
K'ij, xukuje' chusiq'uel ru mox u kajbal ri k'ij. Je ri' xcaj xca'no rech chila’
cécoc'owisaj wirik'alaj.

F3
27:9 Ri tzij “ayuno”, aretak cécoj chi', quel cubij ri nimak'ij ri cdban cumal ri winak aj Israel rech
céna'taj chque ri sachbal qui mac ojer rumal ri Dios.

Xwalij jun nimalaj k'ekal jab puwi’ ri mar, sibalaj nim c'u ri quidkik' ri c'o
chupam

13 Xpe c'u jubik' quidkik' pa ru mox ri relbal k'ij, ri man kas nim u chuk'ab,
rumal ri' xquichomaj chi quecowinic céquitakej ri qui be. Xebel c'u bic,
xquitakej ri qui be puwi' ri mar chunakaj ri tak'aj re Creta. 14 Man naj ta
mds uj benak pa ri mar aretak xak te'talic xpe jun nimalaj quidkik', ri cibix
Nordeste che, ri petinak pa Creta, xuchap c'u u slabisaxic ri barco. 15 Rumal
chi man xujcowin taj xujbin chkawéach rumal ri quidkik', xa je ri' xak xkaya
che ri quidkik' chi cujc'am bi rumal. 16 Xujoc'ow chrij jun alaj ch'dkap ulew
ri c'o pa ri mar, Clauda u bi', ri man c'o td wi mds quidkik'. Ruc' tak c'dx
Xujcowin chuﬁaquic rialaj barco ri ka chererem bic che to'bal kib. 17 Aretak
c'o chi ri alaj barco chupam ri nim barco, xquixim ri nim barco ruc' colob
chrij rech man céjak'in taj. Céquixej c'u quib we ne cunim rib ri nim barco
pa ri senyab ri cibix Sirte che, rumal c'u ri' xquikasaj ri manta ri c'o puwi'
ri barco.T 18 Chucab K'ij, rumal chi sibalaj nim u chuk'ab ri quidkik' chupam
ri k'ekal jab, xquichap resaxic ri eka'n pa ri barco, xquiq'uidk bi pa ri mar.
19 Churox k'ij chic xekaq'uiék bi ri chacubal tak jastak rech ri barco parija'.
20 Q'uia k'ij chic man xKil t& chi u wéch ri k'ij o ri ch'imil, ka rikom c'u c'dx
rumal ri nimalaj k'ekal jab. Xkachomaj c'ut chi cujcdm na, man cu'l ti chi ka
c'ux chi cujc'asi'c.

21 Xque' c'u q'uia ri K'ij man c'o td ka wa xKkatijo, rumal ri' ri tat Pablo
xtaq'ui ak'an chkaxol, xubij: Tata'ib, sibalaj utz na we ta xta alak ri xinbij,
mat xujel lok pa Creta, rech mat xkarik wa' we c'dx ri', we tzakic ri'. 22 Camic
c'ut chajij alak anima’, man c'o té jun chech alak ri cdcdm na, xane xuwi ri
barco céyojyob na, césach c'u u wich. 23 Mier c'ut chak'ab xuc'ut rib jun angel
chnuwdéch ri takom lok rumal ri Dios ri in ajchak'el, xukuje' ri quink'ijilan
che. 24 Xubij c'u ri dngel chwe: “Pablo, maxej awib, rajwaxic catopan na
ruc' ri César ri nimalaj takanel puwi' ri Roma. Rumal c'u awech at ri Dios
queuto’ na chuwéch ri cdmical conojel ri e benak awuc' pa ri barco,” —xcha
chwe. 25 Rumal ri', tata'ib, chajij alak anima'. Ri in nu cu'bisam nu c'ux chrij
ri Dios, quincoj c'u na chi kas tzij. Je' cdbantaj na jas ri xbix chwe rumal r1
angel. 26 Cékato' c'unakib pajun ch'dkap ulewric'o parimar aretak ri quiékik'
cujuya can chila’, —xcha chque.

27Pajun ak'ab c'ut, chucab semana re ri ka binem pa ri mar Adria, xuje'je
ri', xuje' je wa' rumal ri quidkik'. Are niq'uiaj ak'ab ri', aretak ri achijabrie
c'amowinak bi ri barco xquilo chi cujnakajin chic che ri ulew. 28 Xquetaj ru
najal ru pam ri mar, xquilo chi are juwinak waklajuj metros kajinak. Xujbin
chi apan jubik’, te c'u ri' xquetaj chi jumul, xquil c'ut chi are juwinak wukub
metros. 29 Ciquixej c'u quib we ne céjeki ri barco cho tak ri abaj, rumal ri’
xquikasaj bi quiejeb nimak tak ch'ich’ ri cébix anclas chque chrij ri barco.
Conojel are cécaj chi césakir chanim, rumal chi sibalaj céquixej quib. 30 Ri
achijab rie c'amowinak biri barco xquichomaj quebel bi pa ribarco chuto'ic
quib. Rumal ri' xquichap u kasaxic ri alaj barco pa ri mar, je' ta ne chi
quequikasaj ri niq'uiaj anclas chic chuwéch ri nim barco. jMan je' t4 c'u ri’
ri tajin céca'no! 31 Are c'u ri tat Pablo xubij che ri tata' ri citakan pa qui wi'

T 27:17 Ri nim manta ri' ri c'o pa ri barco, aretak céyac ak'an wa' rech curik ri quiékik', are c'u ri
quidkik' cuc'am bi wa' jas ri cuban che jun barrilete. Céch'iquimix ri barco rumal ri quidkik' ri curik ri
manta ri ximital che (Hechos 27:40). i 27:29 Rinimak tak ch'ich'ri cébix anclas chque, e c'o colob
ri ximital chque. Ri qui patén ri ch'ich' ri' are chi céca'no chi ri barco cdtaq'ui pa rija’, man c'o té que’'
wi.

ri soldados, xukuje' chque ri soldados: We ri achijab ri e c'lamowinak bi ri
barco man quecanaj t can chupam ri barco, man cécowin ta alak céto' ib
alak, —xcha chque.

32Xepe c'u ri soldados, xequikupij tak ri colob ri ximibem re ri alaj barco,
xquitzokopij cu bi pari mar.

33 Aretak xsakiric ri tat Pablo xubij chque conojel chi utz we c'o jas céquitijo,
xubij c'u chque: Ya xque' quieb semanas wa' man warinak té alak, man c'o
té jas tijom alak. 34 Quinta' tok'ob chech alak chi ciwi' alak. Are rajwaxic wa'
rech c'o chuk'ab alak chuto'ic ib alak. Man c'o td c'u ne jun u wi' jun chech
alak ri cdsach na u wach, —xcha chque.

35 Aretak xbitaj wa' rumal ri tat Pablo, xuc'am ri wa, xumaltioxij wa' che
ri Dios chquiwéch conojel, te c'u ri' xupiro, xuchaplej c'u wi'm. 36 Te c'u ri'
conojel xquichajij anima’, xewi' c'ut. 37 Ri uj, uj quieb cientos ruc' oxc'al
waklajuj chkonojel ri uj c'o pa ri barco. 38 Te c'u ri', aretak quelem chic,
X%lesaj ri trico pa ribarco, xquiq'uidk c'u can pa ri mar rech man al t mas
ribarco.

Cikaj ri barco chuxe'rija’

39 Aretak xsakiric man xquich'ob ta u bi' ri ulew ri xquil apanok, xquil c'u
apanjunuk'ab mar ri oquinak bi chupam riulew, senyab u chi'. Xquichomaj
resaxic bi ri barco jela' pa ri ulew we quecowinic. 40 Xquikupij ri colob ri
ximibem que ri anclas, xquiya can pa ri mar, xukuje' xequiquir tak ri pala
ri quetob chubinisaxic ri barco. Xquiyac ak'an ri manta ri c'o chuwéch ri
barco rech curik ri quidkik', xquikebsaj c'u ri barco chunakaj ri senyéb chi'
ri mar. 41 Are c'u ri barco xopan jela' jawije' e c'o wi quieb binel ja', xch'api
ri barco pa ri jutanaj senyéb. Ru tza'm ri barco co xunim rib %a ri senyéb,
are c'u ririj ri barco xuchap u banic ch'dkatak rumal ru chuk'ab ru woja' ri
cuban sibalaj c'dx che. 42 Ri soldados xquichomaj qui cdmisaxic ri ajpache’,
rech man c'o ti jun cdmu'xanic, canimaj bic. 43 Are c'u ri tata' ri citakan pa
qui wi' ri soldados, are craj cuto’ can ri tat Pablo, rumal ri' man xraj taj chi
je' xca'no jas ri xquichomaj ri soldados. Xtakan c'ut chi conojel ri achijab ri
quecowinic quemu'xanic, chquiq'uidka bi quib nabe pa ri mar rech quebel
bi cho ri ulew. 44 Xtakanic chi ri niq'uiaj chic quebe’ chrij tak tz'alam, chrij u
ch'dkapil tak barco. Je ri' xca'n conojel, xebel bi cho ri ulew, man xecém taj.

28

Waral cdtzijox wiri xuban ri tat Pablo pa Malta, jun ch'dkap ulew ric'o pari
mar
1 Aretak konojel utz ka wéch uj c'o chi cho rulew, xketamaj chi ri ch'dkap
ulew ri' ri c'o pa ri mar, are Malta u bi'. 2Ri winakri e c'o chila' sibalaj utz ka
ch'abexic xcano. Xca'n jun k'ak’, te c'u ri' xujquisiq'uij konojel rech cakamik'
kib rumal chi nim ri tew c'olic, xukuje' tajin cékaj ri jab. 3 Xpe ri tat Pablo,
xuc'am apan quieb oxib chaki’j si', tajin c'u cuya pa ri k'ak’ aretak xel lok
chquixol ri si' jun cumaétz. Xanimaj lok cho rik'ak’, xtzuyi' c'u che ru k'ab ri
tat Pablo. 4 Aretak ri winak ajchila’ xquil ri cumétz tzayal che ru k'ab ri tat
Pablo, xquibij chquibil tak quib: Wa' we achiri' are jun cimisanel, pune man
XCAm ltléi can pa ri mar, cimic c'ut cutoj na ri etzelal u banom, cdcam c'u na,
—xecha'.

5 Are c'u ri tat Pablo xutota' ru k'ab, xkaj c'u ri cumitz pa ri k'ak’, are c'u
ri are' man c'o td jas xubano. 6 Conojel ri winak queye'm chi ri tat Pablo
cdsipojic, we ne xak te'talic catzakic, cacdm c'ut. Naj ri' xak xqueyej na jas

cubano. Aretak c'ut xquilo chi man c'o té jas jun c'dx xuriko, xquiq'uex qui
chomanic, xquibij chiri tat Pablo are jun dios.

7 Chunakaj ri c'olibal ri' c'o ri rulew ri tata' ri qui nimal ri winak ri e c'o
chila’' pa ri tinimit ri'. Ri tata' ri', Publio u bi'. Are c'u wa' sibalaj utz xuban
che ka c'ulaxic pa rachoch, oxib k'ij c'ut xujrilij ruc' utzil. 8 Yawab c'uru tat ri
tat Publio, c'o pa ch'at. C'o k'ak’ chrij, xukuje' sibalaj c'o Eamaj che. Xe'c'uri
tat Pablo che rilic, xuban orar ruc'. Te c'u ri' xuya ru k'ab puwi’, xucunaj c'u
ritata'. ¥ Rumal wa' we xbantajic ri', xepe conojel ri yawabib ri e c'o chila' pa
ri tinimit ri', xecunataj c'ut. 10 Conojel ri winak sibalaj nim xujquil wi, q'uia
ri xquisipaj chke. Te c'u ri', aretak xujel bi chila’' pa jun barco chic, ri winak
xqulya bironojel ri rajwaxic chke che ri ka binem.

Ritat Pablo copan pari tinimit Roma

11 Oxib ic' xujc'oji na chila' pa Malta, te c'u ri' xujoc pa jun barco aj
Alejandria ri xroc'owisaj ri k'alaj chila'. We barco ri' c'o retal cojom che, are
c'u ri qui wéchbal ri qui dios Castor, ri qui dios Pélux. 12 Xujopan c'u pa ri
tinimit Siracusa ri c'o chi' ri mar. Chila' xujcanaj wi na can oxib k'ij. 13 Xujel
chi bi chila’, xkatakej c'u ri ka be pa ri mar chunakaj ri tak'aj c'a xujopan
na pa ri tinimit Regio. Che ri jun K'ij chic xpe jun quiékik' chkij pa ru mox
ri relbal K'ij, chucab k'ij c'ut xuf'o an pa ri tinimit Puteoli. 14 Chila' c'ut pa
Puteoli xekarik wi jujun kachalal cojonelab. Xquibij c'u chke chi cujcanaj
jun semana cuc'. Je' xka'no, te c'u ri' xuje' pa ri tinimit Roma. 15 Ri kachalal
a Roma qui tom chic chi cujopanic, xepe che ka c'ulaxic pa be, xkarik c'u
ib pa ri alaj tinimit Foro de Apio, xukuje' jun c'olibal ri cabix Tres Tabernas
che. Aretakri tat Pablo xeril ri kachalal, xuya maltioxinic che ri Dios, sibalaj
xuchajij anima'. 16 Aretak xujopan pa ri tinimit Roma, ri tat Julio ri tata' ri
cdtakan pa qui wi' ri soldados, xeujach ri ajgache' puk'abritata' ri qui nimal
ri soldados ri e c'o chila'. Are c'uri tat Pablo xyi' che chi cdc'oji pa junjau

tuquiel wi, xchajix c'u rumal jun soldado.

Ritat Pablo cutzijoj ru Lok' Pixab ri Dios pa ri tinimit Roma
17 Oxib k'ij chic c'o ri tat Pablo pa Roma aretak xtakan che qui siq'uixic ri
qui nimakil ri winak aj Israel ri e c'o pa Roma. Aretak c'ut qui mulim chi
uib, ri tat Pablo xubij chque: Kachalal, ri in man c'o té jas jun c'dx xinban
chque ri ka winakil aj Israel, man c'o td c'u nu bim chrij r1 e nak'atal wi ri ka
mam ojer. Pune je ri' xinoquisax c'u pa che' pa ri tinimit Jerusalén, te c'u ri'
xinjach lok pa qui k'ab ri winak aj Roma. 18 Aretak xquic'ot nu chi'ri e are’,
are ta xcaj xinquitzokopij rumal chi man c'o td jas xquirik chwij ri ya'tal ta
wi quincémisaxic. 19 Are c'u ri winak aj Israel man xcaj taj chi xintzokopixic.
Rumal ri' rajwaxic wi xinbij chi are ri César, ri nimalaj takanel puwi' ri Roma,
cdk'atow na tzij pa nu wi'. Rumal wa' in c'o waral, man are ta chi c'o qui mac
ri nu winakil ri quinbij chquij. 20 Rumal c'u ri' xintakan che siq'uixic alak,
rech quinwil wéch alak, xukuje' rech quintzijon uc' alak. Rumal c'u rech ri
cu'lbal ka c'ux konojel uf' ri uj aj Israel, riin, in ximital cuc' we ximibal ri' re
ch'ich’, —xcha ri tat Pablo chque.
21Ri e are' c'ut xquibij: Man c'o td jun wuj ri petinak pa Judea ka c'amom
ri c'o jas cubij chij(}a. Xukuje' man c'o t4 jun cﬁ)que ri kachalal ri e petinak
jela', ri e ulinak waral, ri u bim ta ri man utz taj chij la. 22 Cikaj c'ut cékato jas
ri cdchomaj la, rumal chi ketam chi pa ronojel tinimit c'dx quech'aw ri winak
chrij we c'ac’ tijonic ri', —xecha che ri tat Pablo.
23X quicha' c'u jun Kk'ij rech quetzelej ruc' ri tat Pablo. E q'uia c'ut xeopan
ruc' pajajawije'rijekel wi. Ri are’ c'ut xtzijon cuc' chrij ru takanic ri Dios pa

qui wi' ri winak. Xuwi xuchap ak'ab, are chak'ab chic aretak xto'tajic. Xucoj
u chuk'ab chque ri winak rech quecojon che riJesus. Xusiq'uij chquiwéch ri
cubij chrij riJesus pa tak ri wuj re ru Pixab ri Moisés, xukuje' ri cubij chupam
ri qui wuj ri k'alajisal tak re ru Lok' Pixab ri Dios ojer. 24 Jujun xquic'amo
jas ri xubij ri tat Pablo, xquicojo, jujun chic c'ut man xquicoj taj. 25 Man
Xjunamataj ta c'u ri qui chomanic conojel, xa je ri' nojim xquichaplej elem
bic. Are c'uritat Pablo xubij chque: Kas tzij ri xubij ri Lok'alaj Espiritu chque
ri ka mam ojer chuchi' ri ka mam Isaias ri k'alajisal re ru Lok' Pixab ri Dios.
Je wa' xubij:
267at, jabij chque we winak ri":
Riix, pune kas tzij quitatabej,

man quich'ob ta ri' ri quito.
Pune kas tzij quixca'yic,

man quixcowin ta chuch'obic ri quiwilo.
27Je ri', rumal chi ri canima’

we winak ri' abajarinak chic.
Qui tz'apim ri qui xiquin,
qui ch'ukum c'u ri qui wak'ach
rech man queca'y taj,
man coc té tzij pa qui jolom,
man cdquich'ob té c'ut.
Jeri' regh man caquitzelej td quib

wuc', queutziric, cisach ta c'una

ri qui mac,
—caécha',—xcha ri tat Pablo.

28 Chetamaj ba' alak chi ri Utzalaj Tzij re ri Evangelio ri queuto’ ri winak,
catzijox na chque ri niq'uiaj winak chic ri man e aj Israel taj. Ri e are' c'ut
céquitatabej na, —xcha ri tat Pablo chque.

29 Aretak xbitaj wa' we tzij ri' rumal ri tat Pablo, conojel ri winak aj Israel
xebel bic, sibalaj xquichomala quib chrij ri xubij ri tat Pablo chque.

30 Quieb junab c'ut xc'oji na ri tat Pablo pa Roma pa jun kajomal ja. Utz
xuban che qui c'ulaxic conojel ri xeopan chuch'abexic. 31 Aretak xc'oji chila'
man xuxej ta rib chutzijoxic ru takanic ri Dios pa qui wi' ri winak, xukuje'
Xﬁuti]’oj ri winak chrij ri Kajaw Jesucristo, man c'o td c'u jun ri xyo'w latz'
che.

RI CARTA RI XUTZ'IBAJ RI SAN PABLO CHQUE
RI COJONELAB A ROMA

R Ri apostol Pablo cuchap u tz'ibaxic jun carta chque ri kachalal cojonelab aj
oma

1In wa', ri Pablo, in paténil re ri Jesucristo. Ri Dios xinusiq'uij, xinucha'
rech quinoc che apdstol, jun chque ru tako'n ri Are', rech quintzijoj ri Utzalaj
Tzij re ri Evangelio.

2 Ojer c'ut xubij lok ri Dios wa' we Utzalaj Tzij ri' chupam ri Lok'alaj u
Tzij ri Tz'ibtal cumal ri k'alajisal tak re ru Lok' Pixab ri Are'. 3 Are c'u wa'
ri Utzalaj Tzij chrij ri Kajaw Jesucristo ru C'ojol ri Dios, ri xil u wach waral
cho we uwéchulew. Ri u mam c'ut, are ri nim takanel David ojer. 4 Ruc'
nimalaj chuk'ab c'ut, aretak xc'astaj chquixol ri ciminakib, xk'alajisaxic chi
are u C'ojol ri Dios rumal ri Lok'alaj Espiritu. 5 Rumal ri Jesucristo ri Dios
xutok'obisaj ka wich, xuya chke chi cujoc che ap6stoles,” u tako'n ri Are’, rech
e c'o winak ri quecojon che ri Are', ri xukuje' queniman che pa conojel tak ri
tinimit cho ruwéchulew. 8 Ri ix c'ut, ix jun chquixol ri winak ri' ri quecojonic
ri e siq'uim rumal ri Dios rech queboc che rechbal ri Jesucristo.

7Quintz'ibaj bi wa' we wuj ri' chiwe ix, iwonojel ri ix cojonelab, riix c'o pa
ri tinimit Roma. Sibalaj ix lok' chuwéch ri Dios. Ix u siq'uim c'ut rech céban
ch'ajch'oj che ri iwanima’, quixk'ax c'u pu k'ab ri Are'. Are ta ba' ri Dios ka
Tat xukuje' ri Kajaw Jesucristo cutok'obisaj i wéch, cuban c'ut chi cuxlan ri
iwanima'.

Riapdstol Pablo craj copan cuc'ri cojonelab rie c'o pari tinimit Roma

8 Nabe quinya maltioxinic che ri nu Dios rumal iwech ix iwonojel pa ru bi'
riJesucristo. Je ri' quinbano rumal chi pa conojel tak ri tinimit cétzijox wi chi
kas tzijix cojoninak. 9 Are c'uri Diosri tajin quinpaténijruc' ronojel wanima',
tajin c'u quintzijoj ri Utzalaj Tzij re ri Evangelio chrij ri u C'ojol. Retam c'uri
Are' chi kas tzij amak'el céna'taj chwe quinban orar pi wi'. 10 Amak'el quinta’
cheriDios chi we are rurayibal cuya chwe chi quinopan na iwuc' pa jun k'ij.
11 Are 1a' chi sibalaj cwaj quinwil i wéch, cwaj c'ut quinya jun tobanic chiwe
cheriic'aslemal ruc' ri Dios, rech kas céc'oji u chuk'ab ri i cojonic. 12 Are c'u
cwaj chi cikawalijisaj ri kanima' ri jun ruc' ri jun chic ruc' we cojonic ri' ri ix
cojoninak wi ix. Are c'u wa' ri nu cojonic in xukuje'.

13 Kachalal, cwaj chi quiwetamaj chi q'uia mul nu rayim quinopan iwuc',
man xyi' t c'u chwe chije' quinban wa'. Are cwaj quinbano chi jujun chiwe
kas céquijach na quib pu k'ab ri Cristo, je' jas rinu banom cuc' ri winak ri man
e aj Israel taj pa niq'uiaj tinimit chic. 14 Quinna’ in chi je' ta ne c'o nu c'as cuc'
conojel ri winak. Rajwaxic wi quintzijoj ri Utzalaj Tzij re ri Evangelio chque
ri winak ri yo'm tijonic chque, xukuje' ri man yo'm td tijonic chque, chque ri
c'o quetam, xukuf'e' chque ri man c'o td quetam. 15 Rumal ri' sibalaj cwaj in
quintzijoj ri Utzalaj Tzij re ri Evangelio chiwe ix xukuje', ri ix c'o pa Roma.

Waral ciikil wi chi c'o u chuk'ab ri Utzalaj Tzij re ri Evangelio

16 Ri in man O{uinq'uix té chutzijoxic ri Utzalaj Tzij re ri Evangelio, rumal
chi c'o ri nimalaj u chuk'ab ri Dios ruc' che qui to'ic conojel ri winak ri
quecojonic, ri winak aj Israel nabe, te c'u ri' ri winak ri man e aj Israel taj.

*®
1:5 “Apostol”: Chawila' ri San Mateo 10:2, nota.

17Ri Utzalaj Tzij re ri Evangelio cuk'alajisaj chkawéch chi xak xuwi rumal ri
cojonic che ri Cristo cuya' cdjicomataj ri kanima' cho ri Dios. Je' cubij ru Lok’
Pixab ri Dios ri Tz'ibtalic: “Ri winak rijicom riranima'’ cho riDios, cic'asi na
ri' rumal ri cojonic,” —cécha'.

Waral cdkil wi chi conojel ri winak c'o qui mac

18 K'alaj c'ut chiri nimalaj royowal ri Dios cépe ajchicaj pa qui wi' ri winak
chuc'djisaxic qui wéch conojel ri cédca'n etzelal, ri man caca'n t ri jicomal.
Rumal c'u ri etzelal ri céca'no e q'uia winak ri man cdquetamaj ta ri Kas Tzij.
19Ri e are' kas c'o quetam chrij ri Dios rumal chi ri Are' u k'alajisam wa'
chquiwéch. 20 Pune ri Dios man quilitaj taj, etamtal c'ut chi c'olic. K'alaj
wa' cumal conojel ri jastak ri e u banom. Etamtal lok wa' tzaretak xban
ruwdchulew chi are Dios, chi ri nimalaj u chuk'ab man c'o t4 u q'uisic. Rumal
ri' ri winak man cuya' taj ciquibij chi man c'o td qui mac. 21 Ri e are', pune
quetam chi c'o ri Dios, man xquinimarisaj td u k'ij jas ri ya'tal che ri Dios,
man xemaltioxin té c'u che. Xane xa xquijach quib chuchomaxic ri man c'o
td u patén. Jun wiri qui chomanic, je' ta ne chi e sachinak pa ri k'ekum. Man
xquich'ob té chicjas tajin cdca'no. 22 Pune ta ne ciquibij chi c'o quino'j, xak c'u
e con tak winak wa'. 23 Man cdquinimarisaj td u K'ij ri Dios ri man clcém taj,
Xane are cdquinimarisaj qui K'ij ri qui wéachbal winak ri xa quecémic, xukuje'
ri qui wéchbal tak chicop ri c'o qui xic', ri qui wéchbal tak cumétz, xukuje' ri
niq'uiaj awaj chic.

24Rumalri'ri Dios xeujach chubanic ronojel riitzel tak quirayinic ri benak
canima'’ cuc', ri dwas u banic chori Are' xukuje' chquiwéch ri winak. Xca'ncu
ri sibalaj q'uixbal u banic ri jun ruc' ri jun chic. 25 Je ri', rumal chi xquicoj
ri man kas tzij taj chuq'uexwdch ri kas tzij chrij ri Dios. Are xequik'ijilaj,
Xequipatdnij ronojel ri banom rumal ri Dios. Man are ta xquik'ijilaj ri Dios ri
xbanow ronojel, ri xak xuwi che ri Are' ya'tal wi chi cdnimarisax u k'ij. Amén.

26 Rumal ri' ri Dios xeujach chubanic ri q'uixbal u banic ri benak canima'
ruc'. Xukuje' ne riixokib are céca'n chiri man takal td u banic chuq'uexwéch
ri kas takal u banic. 27 Xukuje' ri achijab man céca'n té chi ri takal u banic
cuc' ixokib, xane xa cdca'n riitzel tak quirayinic rijun ruc' rijun chic. Caca'n
c'uri q'uixbal u banic, achijab cuc' achijab. Tajin c'u céc'djisax qui wéch, are
c'uwa'ri tojbal re ri etzelal ri céca'no.

28 Rumal c'u rech chi man cécaj taj cdquicoj ri Dios pa cuenta, ri Dios xeuya
canok rech cdquichomaj ri man utz taj, rech cica'n que ri man takal td u banic.
29 Qui yo'm quib chubanic ronojel u wéch etzelal. Céca'n ri man jicom taj,
Céca'n c'u que jas ri clca'n ri tz'i' ri xak cdquirik quib, man c'o td qui pixab.
Céquirayij r1 quech niq'uiaj winak chic, e banal tak etzelal. C'dx cdquina' chrij
jun chic, quecdmisanic, xak ch'oj cécaj, quequisub ri winak, caquiyac c'u tzij
chquij. Xa tzel u banic ri qui c'aslemal. 30 Céquibij ri man utz taj chquij
niq'uiaj winak chic. Céquetzelaj u wéch ri Dios, man c'o td c'u qui q'uixbal.
Céca'n nimal, cdquinimarisaj quib, ciquichomaj u banic ri man utz taj, man
queniman té c'u chque ri qui nan qui tat. 31 Man coc té tzij pa qui jolom, man
Cdca'n taj jas ri caquibij chi céca'no, man ciquitok'obisaj ta qui wach niq'uiaj
chic, man c'o td sachbal mac cuc', man quel ti c'u qui c'ux chque ri winak.
32 Quetam c'ut ri cubij ru Lok' Pixab ri Dios, chi ri winak ri quebanow tak
we mac ri', are ya'tal chque chi quecémisaxic. Pune ta ne je ri', man xuwi taj
cdca'nrimac, xane je'l caquilo chi ri niq'uiaj chic céca'n que.

2

Waral cdikil wi chiri Dios jicom ri ranima’ chuk'atic tzij pa qui wi' ri winak
1Rumal ri' man cuya' taj cabij chi man c'o td a mac, at ri' ri cak'at tzij puwi'
junwinak chic, apachintaneriat. Jeri', rumal chi aretak cak'at tzij puwi' jun
winak chic, xa tajin cak'at tzij pa wi' chbil awib chi céc'djisax a wéch at. Caban
c'u awe ri man utz taj ri tajin cuban ri winak ri cak'at tzij puwi'. 2 Ketam
c'ut chi ri Dios kas jicom cubano aretak cuk'at tzij pa qui wi' chi céc'djisax
qui wéch ri winak ri je' cca'n wa'. 3Ri at c'ut ri cak'at tzij pa qui wi' niq'uiaj
winak chic, te c'uri' caban atjasricéca'nrieare’, ¢acachomaj chiri Dios man
cuk'at td tzij pa wi' at chi cic'djisax a wich? jMan je' taj! 4Xa cawetzelaj u wich
rinimalaj rutzil ri Dios. Awetam c'ut chiu chajim paciencia awuc', u coch'om
c'uuwich chawe. ¢A mat cach'obo chi ri Dios u banom utzil chawe rech ri at
caq'uex rawanima' xukuje' ra chomanic? 5Ri at c'ut abajarinak ri awanima’,
man a q'uexom td wa', man a q'uexom td c'u ra chomanic. Rumal ri' xa tajin
caban mas nim che ri c'djisabal a wach ri cipe na chawij. Je' cac'ulmataj wa'
parikij ri cuc'ut rib ri Dios chuc'djisaxic qui wéch ri winak, cuk'at c'u na tzij
pa qui wi' ruc' jicomal. ¢ Cuya c'u na ri tojbal que ri winak chquijujunal je'
jas ri takal chque rumal ri canom. 7 Ri winak ri cdquitzucyj ri u nimarisaxic
qui k'ij rumal ri Dios, xukulj e'riuya'ic qui kll] rumal, xukuje'rijastak ri man
cdsach td qui wéch, amak'el c'ut cica'n r1 utzil. Chque ri e are' ri Dios cuya na
ri c'aslemal ri man c'o td u q'uisic. 8 Are c'u ri winak ri xak xuwi ciquichomaj
ri quech ri e are’, ri man cécaj taj ciquinimaj ri kas tzij, xane are ciquitakej ri
etzelal, ri Dios c'ut cuc'djisaj na qui wéch ruc' nimalaj oyowal. 9 Nimalaj bis,
c'dxc'ol quepe na pa qui wi' conojel ri winak ri cica'n etzelal. Cuchap na cuc'
ri winak aj Israel, te c'u ri' cipe na pa qui wi' ri winak ri man e aj Israel taj.
10 Are c'u ri winak ri cdca'n ri utz, cnimarisax na qui k'ij conojel, céyi' na qui
k'ij, cdban na chi cuxlan ri canima' rumal ri Dios. Cuchap na wa' cuc' ri winak
aj Israel, te c'uri' cuc' ri winak ri man e aj Israel taj.
117e ri', rumal chi ri Dios junam queril wi conojel ri winak. 12 Conojel ri
quemacunic ri man c'o ta que ri Pixab ri xutz'ibaj ri ka mam Moisés, cdsach
na qui wach pune man c'o té ri Pixab ri' cuc'. Conojel c'u ri quemacunic
pune c'o ri Pixab cuc' ri xutz'ibaj ri ka mam Moisés, cdk'at na tzij pa qui wi'
rumal we Pixab ri'. 13 Ri xuwi céquitatabej ri Pixab, man e are té ri' ri jicom
ri canima' cho ri Dios, xane ri cdca'no jas ri cubij ri Pixab, e are ri' ri jicom ri
canima' cho ri Dios. 14 Aretak ri winak ri man e aj Israel taj céica'n jas ri cubij
ri Pixab, pune man c'o ri Pixab cuc', pa canima' c'ut cipe wi ri cica'no. Ri e
are’' c'ut quebanow ri qui pixab. 15 Rumal ri cdca'no k'alaj chi tz'ibtal ri Pixab
paricanima'. Ri cdquina' pa canima' are cék'alajisanic chi kas tzij wa'. Ri qui
chomanic chquijujunal are cék'alajisan na we utz o man utz taj ri tajin caca'no.
16 Cék'alajin c'u na wa' pa rik'ij aretak ri Dios cuk'at na tzij rumal ri Jesucristo
puwi' ronojel ri man etamtal taj ri c'o pa canima' ri winak, je' jas ri cubij ri
Utzalaj Tzij re ri Evangelio ri quintzijoj.
Waral cikil wi chiri winak aj Israel cdca'n qui nimal che ri Pixab
17 Ri at c'ut cabij chi at aj Israel, are cato'bej awib ri Pixab ri xutz'ibaj ri
ka mam Moisés, caban a nimal che ri a Dios. 18 Ri at awetam jachique ru
rayibal ri Dios, ri Pixab c'ut cuc'ut chawéch jachique ri utz na. 19 Cana' pa
rawanima' chi kas awetam cac'am qui be ri moyab, chi catcowinic c'ut caya
sakil chque ri e c'o pa k'ekum. 20 Cachomaj chi catcowinic queatijoj ri man

c'o té quetam, xukuje' chi catcowinic Caﬁla quino'j riman nimak t& qui banic
rumal chi pa ri Pixab cachomaj chi carik wironojel u wach etamanic xukuje'

kas tzij. 21 We ri at queatijoj niq'uiaj chic, ¢jas che man catijoj awib at? We ri
at catzijoj ru Lok' Pixab ri Dios chi man cuya' taj cdban elak’, ¢jas che caban
elak' at? 22 We ri at cabij chi man cuya' taj cuban jun ri mac ri sibalaj d&was u
banic ruc' ri rixokil o ri rachajil jun winak chic, ¢jas che je' caban at? We ri
at cawetzelaj qui wich ri tiox ri xa e banom cumal winak, ¢jas che cawelak'aj
ri jastak ri e c'o pa tak cachoch ri tiox ri'? 23 Pune ri at caban a nimal che ri
Pixab, ri at c'ut man nim ti cawil wi ri Dios aretak man canimaj té ri cubij ri
Pixab. 24 Rumal ri' cubij ru Lok' Pixab ri Dios ri Tz'ibtalic: “Ri winak ri man
e aj Israel taj cdquibij ri sibalaj &was u bixic chrij ri Dios xa rumal iwech ix ri
aj Israel,” —céacha ri Tz'ibtal canok.

25Ri retal ri ojer trato ri cébix circuncisién che ri cojom che ra cuerpo,” kas
tzij c'o u patdn wa' chawe we canimaj ri cubij ri Pixab. We c'u man canimaj
ri cubij ri Pixab, man c'o td u patén ri' ri retal ri ojer trato ri cojom chawe.
26 We ri winak ri man cojom té ri retal ri ojer trato che, cunimaj ri catakan
wi ri Pixab, ri winak ri’' je' ta ne cojom ri retal ri ojer trato che, pune man
cojom taj. 27 Ri winak ri man cojom té ri retal ri ojer trato che, ri cunimaj
ri cubij r1 Pixab, are ri' cik'atow na tZlf pa wi' at ri man canimaj té ri cubij r1
Pixab, pune c'o awe ri Pixab ri Tz'ibtalic, pune cojom riretal ri ojer trato che
ra cuer{)o. 28 Ri kas winak aj Israel man are té ri' ri xa chrij quilitaj wi chi
aj Israel. Ri cojom riretal ri ojer trato che man are té ri' ri xa céban chrij ru
cuerpo. 29 Xane ri winak ri kas aj Israel are ri' ri aj Israel wi pa ranima'. Ri
kas retal ri ojer trato are ri' ri banom pa ranima’' ri winak, man rumal t4 jun
takanic ri tz'ibtalic, xane rumal ri u banom ri Lok'alaj Espiritu. Ri winak ri
je' ubanic wa', man cdyi' td u k'ij cumal ri winak, xane rumal ri Dios.

3

1We je ri', ¢jas ri utz na ri curik jun winak we are winak aj Israel? ;A nim
lo u patén ri u cojic ri retal ri ojer trato che ru cuerpo jun winak? 2 Kas tzij
nim qui banic ri winak aj Israel, q'uia ri cuya' cikabij chquij rumal chi chque
ri e are' xuya wi ri Dios ru Lok' Pixab nabe. 3 Jas c'u cibantaj na we c'o jujun
chque ri winak aj Israel ri man jicom ta chiri canima' chrij ri Dios? ¢A rumal
lo ri' ri Dios man jicom té chi ri ranima' ri Are'? 4 Man je' td ri'! Xane ri Dios
cuban na ronojel ruc' kas tzij, pune conojel winak e are' banal tak tzij. Cubij
curu Lok' Pixab ri Dios ri Tz'ibtalic:
Rumal ri tzij la k'alaj wi chi jicom

rianima'’la.
Aretak cék'at tzij puwi'la,
cdk'alajin c'una chi utz ri cdbanla,

—cdchari Tz'ibtalic.

5Weriketzelal cuc'utu chiri Dios kas cuban rijicomal, ¢jas cdkabij? ¢Axalo
man jicom td ranima' ri Dios rumal chi cuc'@jisaj ka wach? (Je' quinch'awic je'
jasriquech'aw ri winak.) 6Man je'td ri'! We ta ri Dios man jicom té ranima’,
¢jas lo cuban ri Are' chuk'atic tzij pa qui wi' ri winak cho ruwéchulew? jMan
cuya' taj!

7We c'u ri banow tzij ri quinbano cubano chi cénimarisax u k'ij ru kas tzij
ri Dios, ¢jas che cak'at tzij pa nu wi' chiri in, in ajmac? 8 We je ri', ¢jas che
man are ta cdka'n ri man utz taj rech cépe ri utzil? Are c'u wa'ri caquibij jujun
rumalri etzelal ri c'o pa canima'’ chi are wa' ri quekatijoj ri winak che. Takal
c'uwa' chque we winak ri' cdk'at tzij pa qui wi' chi cic'djisax qui wach.

*
2:25 “Retalriojer trato”: Chawila' Hechos 7:8.

Waral cdkil wi chi konojel c'o ka mac

9 ¢Jas c'u cujcanaj wi? ¢A uj ri uj aj Israel uj utz na chquiwdéch ri niq'uiaj
winak chic? jMan je' td ri'! Ka k'alajisam c'ut chi ri winak aj Israel xukuje' r1
winak ri man aj Israel taj, conojel e c'o pu k'ab ri mac. 19Ru Lok' Pixab ri Dios
ri Tz'ibtalic cubij:

Man c'o td jun winak ri kas utz,
man c'o td wi jun.
11Man c'o td jun winak
rikas craj cuch'ob ri kas utz,
man c'o td jun ri cutzucuj ri Dios.
12 Conojel qui jalom qui be,
conojel benam que
jawije' ri xa casach wi qui wéch.
Man c'o td jun ri cuban ri kas utz,
man c'o td wijun.
13Ru pa qui kul je' ta ne ru jul cdminak
r1jaktalic.
Ruc' ri qui tzij quequisub ri winak.
Je'ta neriu tiabal cumaétz
c'opaquichi'.
14 Xak xuwi ri yok'onic céca'no,
c'ax tak tzij quel pa qui chi'.
15 Céquitij anim chubanic ri cdmisanic.
16 Ri céca'n pa riqui c'aslemal
cusach can u wéach ronojel,
céquiya can bis pa canima' ri winak.
17 Man quetam taj jas céca'no
chuya'ic utzil chquixol ri winak.
18 Man quetamam té c'ut chi rajwaxic
caquixej quib cho ri Dios,
—céchari Tz'ibtalic.

19 Ketam c'ut chi ronojel ri cubij ri ojer Pixab, cubij wa' chque ri e c'o pu
k'ab we Pixab ri' rech man c'o ta jun c'o jas cubij, rech conojel ri winak cho
ruwdchulew cék'at na tzij pa qui wi' rumal ri Dios. 20 Man c'o td c'u jun winak
ri cdjicomataj ranima’' cho ri Dios rumal ru nimaxic ri cubij ri Pixab, rumal
chi ri Pixab xuwi u patin wa' cuc'ut chkawéch chi ri uj, uj ajmaquib.

Xuwirumalri cojonic cékarik ru tobanic ri Dios

21 Cémic c'ut ri Dios u k'alajisam chkawéch jas ri cuban chujicomaxic ri
kanima' chuwéch ri Are' man ruc' ta ri Pixab. K'alaj wa' chi kas tzij aretak
cusiq'uij jun ri wuj re ri Pixab ri xutz'ibaj ri ka mam Moisés xukuje' ri wuj ri
xquitz'ibajrik'alajisal tak re ru Lok’ Pixab ri Dios. 22 Céjicomataj c'uri kanima'
cho ri Dios rumal chi cujcojon che riJesucristo. Ri Dios c'ut cuban wa' chque
conojel ri quecojonic, man jalan td wi cuban cuc' niq'uiaj chic. 23 Conojel
winak e macuninak, naj c'u e c'o wi che ri Dios ri craj queto'wic. 24Xa c'u
rumal ri nimalaj u tok'ob cuban jicom che ri canima' ri winak. Man c'o ta
céquitoj che, rumal chi ri Cristo Jesus xeutoro. 25 Ri Dios xucoj ri Cristo che
sachbal qui mac conojel ri winak rumal ru cémical cho ri cruz. Caquirik c'u ri
sachbal qui mac we quecojon che ri Cristo. Je' xbantaj wa' rech k'alaj chi ri
Dios are kas jicom ranima'. Xril ri qui mac ri winak ri canom canok, man c'o
té c'ujas xuban chque rumal ri nimalaj u paciencia. 26Je' xbantaj wa' xukuje'
chuc'utic pa tak we k'ij cdmic chi ri Dios are kas jicom ranima’, cutakej c'uu

banicrijicomal aretak cuban jicom che ri canima’' conojel ri quecojon che ri
Jesus.

27 sJas cu rumal cica'n wi nimal ri winak? jMan c'o taj! ¢Jas che? Rumal chi
we ta ri winak quecowinic céca'no jas ri cubij ri Pixab, cuya' ri' cdquinimarisaj
quib. Are c'u ri winak ri cécojonic man cuya' taj cunimarisaj rib. 28 Xkil ba'
chiri Dios cuban jicom che ri ranima' ri winak ri cicojonic, man are ta cérilo
we u banom ri cubij ri Pixab o man u banom taj.

29E ri Dios, ¢a xuwi lo qui Dios ri winak aj Israel? ;A mat xukuje' are qui
Dios ri winak ri man e aj Israel taj? Kas tzij chi are xukuje' qui Dios ri winak
ri man e aj Israel taj. 39Xa c'u jun ri Dios c'olic. Are c'ut cbanow jicom che ri
canima'ri winak aj Israel xukuje' ri winak ri man e aj Israel taj ri quecojonic.
Man céril td ri Are' we cojom retal ri ojer trato che ri qui cuerpo o man cojom
taj. 31 ¢A cékabij lo chi man c'o té chi u patin ri Pixab rumal chi xujcojonic?
iMan je' t4 ri'! Xane cékabij chi c'o na u patén ri Pixab.

4

Ri xuban ri ka mam Abraham are jun c'utbal chkawdch

1 ¢Jas c'u cdkabij chi xurik ri ka mam Abraham ojer? 2 Kas tzij we ta rumal
ri utzil ri xuban ri ka mam Abraham xjicomataj ri ranima' cho ri Dios, cuya’
ri' cunimarisaj rib. Man cuya' ti c'ut cunimarisaj rib cho ri Dios. 3 ¢Jas pu
cubij ru Lok’ Pixab ri Dios ri Tz'ibtalic? Cubij c'ut: “Ri Abraham xcojon che
ri Dios, rumal c'u ri' xk'alajisax rumal ri Dios chi jicom ranima',” —cécha'.
4 iKachomajmpe'! Jun winak ri cuban jun chac, ri tojbal re ri céyi'c man are ta
sipanicri' che, xane are c'asaj ruc'. 3Are curiwinakriman c'o ta f'as cubano,
cacojon c'u che ri Dios ri cuc'amowaj ri ajmac, ri winak ri' rumal ru cojonic
cék'alajisax rumal ri Dios chi kas jicom ranima'. 8 Tzare c'u ri ka mam David
xubij chi utz re ri winak ri cék'alajisax rumal ri Dios chi jicom ranima’, man
rumal ti c'u ri utzil ri xuban ri winak ri'. 7 Ri ka mam David je wa' xubij:
Utz que ri winak ri sachtajinak

rumal ri Dios ri etzelal ri canom,

ri xril ri qui mac,

man c'o ta c'u c'dx xuban chque.
8 Utz re ri winak ri man c'o td mac

cdyi' chrij rumal ri Kajaw Dios,
—cécha'.

9 ¢A xak xuwi ta c'u lo utz que ri winak ri cojom retal ri ojer trato che ri
qui cuerpo? jMan je' taj! Xukuje' utz que ri man cojom taj. Ka bim c'ut chi
ri ka mam Abraham xk'alajisax rumal ri Dios chi jicom ranima' rumal chi
xcojonic. 10 ;Jampa' xk'alajisax rumal ri Dios chi jicom ranima'? ;A xuban
wa' aretak cojom chi ri retal ri ojer trato che o aretak méja' xcojic? Man
c'a te td xk'alajisax rumal ri Dios chi jicom ranima' aretak cojom chi retal
ri ojer trato che, xane aretak méja' cécojic. 11 Te c'u ri' ri ka mam Abraham
xoc ri retal ri ojer trato che ru cuerpo ri are'. Are c'u wa' retal ri clc'utuwic
chi k'alajisam chi rumal ri Dios chi jicom ranima' rumal chi xcojonic. Je ri'
ri Abraham xoc che qui tat conojel ri cojonelab ri man cojom ta ri retal ri
ojer trato che ri qui cuerpo. Je wa ri' ri e are' xukuje' quek'alajisax rumal ri
Dios chi jicom canima'. 12 Kas tzij ri ka mam Abraham are xoc che qui tat ri
cojom retal ri ojer trato che ri qui cuerpo, man xuwi td c'u rumal wa', xane
xukuje' rumal chi xecojonic junam jas ri ka mam Abraham xcojonic aretak
majok coc riretal ri ojer trato che ru cuerpo.

Ri xuchi’j lok ri Dios cikechbej na we cujcojonic

13 Ri Dios xuchi'j che ri ka mam Abraham xukuje' chque ri rachalaxic ri
quil na qui wéch chi cdquechbej na ruwéchulew, man rumal té c'u rech chi
xnimanrikamam Abraham che ri Pixabrixutz'ibaj rika mam Moisés,” xane
rumal chi xcojonic, xk'alajisax c'u rumal ri Dios chi jicom ranima’. 14 We ta
xak xuwi ri queniman che ri Pixab céquic'am na que ri echbal, man c'o ti ba'
u patén ri' chi cujcojonic. Xukuje' ri xuchi'j lok ri Dios chi cuya na man c'o ti
chiupatinri'. 15]Je ri', rumal chi ri Dios cuc'djisaj qui wéch ri man queniman
té che ri Pixab. Jawije' c'u ri man c'o t4 wi pixab, man c'o td mac ri' chrij ri
pixab.

16 Rech ri xuchi'j ri Dios che ri ka mam Abraham kas cdquechbej na conojel
ri rachalaxic ri quil na qui wéch, rajwaxic chi are jun sipanic ri cuya ri Dios
chque ri quecojonic. Quel cubijj chi ri xuchi'j ri Dios man xuwi ta chque ri
queniman che riPixab, xane xukuje' chque conojel ri quecojonicjas ri xuban
ri ka mam Abraham. Ri are' c'ut are xoc che ka tat uj konojel ri uj cojonelab
chuwéch ri Dios, 17ri xukuje' xcojon ri ka mam Abraham che. Je'jas ritz'ibtal
pa ru Lok’ Pixab ri Dios: “At nu cojom che qui tat q'uia u wéch winak”, —
cdcha'. Ri Dios c'ut are cdyo'w qui c'aslemal r1 cdminakib, xukuje' queuban ri
jastak ri c'd méja' quec'oji'c.

18 Ri ka mam Abraham, pune man cécowin té chic céc'oji ralc'ual, xucoj chi
cdc'oji na jun u c'ojol. Xcu'bi c'u u c'ux chrij ri Dios, je ri' xoc che “qui tat
q'uia u wich winak”, jas ri bim che rumal ri Dios: “Are je wa' qui q'uial ri
awachalaxic ri quil na qui wéch,” —xuchixic. 19 Ri ka mam Abraham man
xuban td quieb u c'ux, pune xa jubik' man cétz'akat td cien u junab. Retam
chi ri are' rachi'l ri Sara ri rixokil xak cdmem chi que, e nimak tak winak
chic, man quecowin ti chic cic'oji calc'ual. 20 Man xuban t4 quieb u c'ux chrij
ri xbix che rumal ri Dios, xane xa sibalaj xcojonic, xcu'bi u c'ux, xuya cuu
Kk'ij ri Dios. 21 Xujiquiba u c'ux chi ri Dios cicowin chubanic ronojel ri cubij.
22Rumal ri' xk'alajisax rumal ri Dios chi jicom ranima’, rumal chi xcojonic.

23 Man xak xuwi td ri ka mam Abraham xtz'ibax chrij chi xk'alajisax rumal
ri Dios chi jicom ranima'. 24 Ri uj xukuje' xtz'ibax chkij chi ri Dios cuk'alajisaj
chijicom kanima' rumal chi cujcojonic, konojel ri uj, uj cojoninak che ri Dios
ri xc'astajisan ri Kajaw Jesus chquixol ri cAminakib. 25 Ri Kajaw Jesus xjach
pa cimisaxic rumal rech ri ka mac, xc'astaj c'u chquixol ri cdminakib rech
cajicomataj ri kanima' cho ri Dios.

5

Ritewchibal ri xkariko aretak xjicomataj ri kanima' cho ri Dios

1 Cémic c'ut ri xjicomataj ri kanima' cho ri Dios rumal chi xujcojonic, c'o
chi c'u utzil chkaxol ruc' Are' rumal ri Kajaw Jesucristo. 2Rumal c'u ri Cristo
xtok'obisax ka wach rumal ri Dios rumal chi xujcojonic. Ri tok'ob ri xkariko
man c'o t quesan chke, rumal ri' cujquicotic, cu'l ka c'ux chi cékarik na ke uj
ri u nimarisaxic u k'ij ri Dios. 3 Man xuwi td wa' cujquicot wi, xane xukuje'
cujquicot chupam ri c'dxc'ol, rumal chi ri c'dxc'ol cuban chke chi cékachajij
paciencia. 4 Ri paciencia cuban chke chi utz cujel na cho ri Dios. Aretak utz
chic yj c'olic, cécu'bi ka c'ux chrij ri Dios. 3 Aretak cécu'bi ka c'ux chrij ri Dios
man c'o td bis cékariko rumal chiri rutzil ranima’' ri Dios c'o pa kanima' rumal
ri Lok'alaj Espiritu ri u yo'm chke.

4:13 C'd méja' c'ori Pixab ri' aretak ri mam Abraham xil u wéch. Je ri', rumal chi ri mam Abraham
are nabeal chuwéch ri mam Moisés.

6 Ri uj, aretak man xujcowin taj xkato' kib ka tuquiel wi, kas pa ru k'ijol
xpe ri Cristo, xcém c'u rumal kech yj ri uj ajmaquib. 7 Man c'o té jun winak
cuya utzij cdcdmisax chuq'uexwéch jun winak chic, pune are jun winak rikas
jicom ranima’. Craj c'u ne c'o jun ri cuya u tzij cdcamisax chuquexwach jun
winak ri sibalaj utz. 8 Ri Dios c'ut xuc'ut chkawéch chi sibalaj cujraj aretak
ri Cristo xcdm rumal kech, pune c'u uj ajmaquib. 9 Cimic c'ut ri ya jicom chi
kanima' choriDiosrumal ru cdmical ri Cristo, kas cujuto' nari Cristo chuwéch
ri c'djisabal wéchaj ri cpe na chuq'uisbal. 19Ri uj nabe canok aretak ka c'ulel
na ri Dios, xujrutzirisaj ruc' Are' rumal ru cdmical ru C'ojol, rumal ri' cimic
ri ya uj utz chi ruc' ri Dios, kas cékarik wi na ru tobanic ri Dios rumal ru
c'aslemal ri Cristo. 11 Man xuwi td wa', xane xukuje' cujquicot ruc' ri Are'
rumal ri Kajaw Jesucristo. Rumal c'u ri Cristo uj utz chi ruc' ri Dios.

Waral cdtzijox wiri Addn xukuje'ri Cristo

127e c'uri', ri mac xoc cho we uwéchulew xa rumal jun winak. Rumal c'u ri
mac xpe ri cdmical pa qui wi' conojel ri winak rumal chi conojel xemacunic.
13 Aretak méjok cépe ri Pixab, ri mac ya c'o chic cho ruwéchulew. Man cécoj ta
c'uri mac pa cuenta aretak man c'o td pixab. 14 Pune je ri', xtakan c'u ri mac
pa qui wi' ri winak ri xemacunic xchaptaj lok ruc' ri Adéan c'd xopan ru k'ij
ri Moisés, pune man je' td qui mac jas ru mac ri Addn ri man xunimaj ta ru
Pixab ri Dios. Ri Adén c'ut are jun c'utbal chrij ri Cristo ri cdpe na.

15 Man cuya' taj cdjunamataj ri mac ri xuban ri Adén ruc' ri sipanic ri cuya
ri Dios. Rumal c'u ri mac ri xuban xa jun winak e q'uia Xecémic. Are c'uri
tobanic ri cusipaj ri Dios chke rumal ri nimalaj u tok'ob pa ka wi', sibalaj nim
na u banic wa'. Xuya wa' chke rumal xa jun winak, ri Jesucristo, chubanic
utzil chque q'uia winak. 16 Ri mac ri xuban xa jun winak man cuya' taj
cdjunamataj wa' ruc' ri tobanic ri cusipaj ri Dios. Je ri', rumal chi ri mac r1
xuban xa jun winak xubano chi cik'at tzij pa qui wi' ri winak chi céc'ajisax qui
waéch. Are c'urutobanicri Dios xpetic rech céjicomataj ri canima' ri winak cho
ri Dios, pune sibalaj q'uia ri qui mac ca'nom. 17 We ri cdmical xc'oji u takanic
pa qui wi' ri winak rumal ri mac ri xuban xa jun winak, sibalaj nim c'u na
u banic wa' chi ri winak ri céjicomataj canima’' cho ri Dios rumal ru tok'ob
quetakan na pari c'ac’ qui c'aslemal rumal xa jun winak, ri Jesucristo.

18]e'jas rumac ri Adan xubano chi cék'at tzi{' pa quiwi' conojel ri winak chi
céc'ajisax qui wich, je c'u ri' xukuje' rijicomal ri xuban ri Jesucristo cubano
chi conojel ri winak céquirik na qui c'aslemal, man cék'at ta c'u tzij pa qui wi'
chi cic'djisax qui wich. 19 Quel cubij chi rumal ri jun winak ri man xniman
td che ri Dios e q'uia winak xeboc che ajmaquib, je ri' xukuje', rumal ri Jun
ri xniman che ri Dios e q'uia winak céjicomataj ri canima' cho ri Dios.

20 Xpe c'u ri Pixab rech quel na ri mac chi sak. Aretak c'ut xnimar u wéch
ri mac, ru tok'ob ri Dios xukuje' xnimar na u wiach wa'. 21Je c'uri' jas ri mac
xcowinic xuc'am lok ri cdmical pa qui wi' ri winak, je ri' xukuje' aretak ri uj
cdjicomataj ri kanima' cho ri Dios, ri nimalaj u tok'ob ri Are’ cdcowinic cuya ka
c'aslemal ri man c'o té u q'uisic rumal ri Jesucristo ri Kajaw.

6

Waral cdkil wi chiri uj je' ta ne chi uj cdiminak chuwdch ri mac. Uj c'asal chi
c'ut rumalriCristo
1¢Jas c'uri cékabij? ¢A clkatakej ubanic rimacrechriDios sibalaj cuc'ut nari
nimalaj utok'ob? 2{Manje'td ri'! Riuj,je'tane chiujcdminak chuwéch rimac.
Man c'o td chiuchuk'abri mac pakawi'. Wejeri, ¢a cuya'ta c'ulo cékatakeju

banic ri mac? 3 ;A mat iwetam chi ri uj ri banom ka kasna' rech xa uj jun chic
ruc'riJesucristo, je' ta ne rijunam xujcéim ruc' ri Are'? 4Rumal ri kasna' je' ta
ne junam xujmuk ruc' ri Cristo, je' ta ne xujcamic rech cujc'astajisaxic, cac'oji
c'ujun c'ac' ka c'aslemal je'jas ru c'aslemal ri Cristo aretak xc'astaj chquixol
ri caminakib rumal ri nimalaj u chuk'ab ri ka Tat.

5 We c'u xka'n jun ruc' ri Cristo rumal ri cdmical ri xuriko, je ri' xukuje'
céka'n na jun ruc' Are' rumal chi xc'astaj chquixol ri cAminakib. 8 Ketam chi
ri ojer ka c'aslemal xrip cho ri cruz junam ruc' ri Cristo, rech césach u wéch
ri u chuk'ab ri ka rayibal ajuwéchulew ri man utz taj. Je ri' man uj c'o ta chi
pu k'ab ri mac, man cujpaténin té chi che ri mac je' ta ne che jun patrén. 7Je
ri', rumal chi ri winak ri cdminak chic, man chaptal td chi ri' rumal ri mac.
8 We ri uj, uj cdminak chic junam ruc' ri Cristo, cdcu'bi ka c'ux chi cujec'asal
naruc'ri Are'. 9Je ri', rumal chi ketam chi ri Cristo c'astajinak chic chquixol
ri ciminakib, man cécém téd chi wi. Ri cdmical man cétakan ti chi puwi'. 10Ri
Cristo aretak xcdmic, xa jumul xcdm chusachic u wéch ri mac, man xak ta
tajin wi cdcdmic. Aretak c'u xc'astajic, xc'asi chunimarisaxic u k'ij ri Dios.
117e c'uri' riix, chichomaj chi ix cdminak chic chuwéch ri mac. Man c'o ta chi
uchuk'ab rimacpiwi'. Ix c'asal c'u cimic chunimarisaxic u k'ij ri Dios junam
ruc' ri Cristo Jesus ri Kajaw.

12 Rumal ri' miya ba' chi ri mac cutakej takanic puwi' ri i cuerpo ri xa
céicdmic, mixutak c'u ne chunimaxic ri i rayibal ri man utz taj. 13 Mijach ba'
iwib pu k'ab ri mac chubanic ri man utz taj. Xane chijacha iwib pu k'ab ri
Dios, je' ta ne chi xixcadm na, ix c'astajinak chi c'ut. Chijacha iwib pu k'ab ri
Dios chubanicri utzil. 14Jeri', rumal chi ri mac man cétakan ti chi pi wi'. Man
ix c'o ta chic'u pu k'ab ri Pixab, xane ix c'o pu k'ab ri Dios rumal ru tok'ob pa
ka wi'.

Uj patdnil tak re ri Dios chubanic ri utzil

15 ;Jas c'u cujcanaj wi? ¢A cujmacunic rumal chi man uj c'o té chi pu k'ab ri
Pixab, xane pu k'ab ri Dios rumal ru tok'ob pa ka wi'? jMan je' ta ri'! 16 Ri ix
kas iwetam chi we quijach iwib chupaténixic jun patrén rech quixniman che,
quixoc c'uche paténil tak re ri patronri', tzrajwaxic c'u wi chi quixniman che.
Are je ri', we are quixpaténin che ri mac je' ta ne are jun i patron ri cuc'am
lok cémical pi wi', 0 are quixniman che r1 Dios rech cdjicomataj ri iwanima'
chuwich ri Are’, quiban c'u na ri utzil. 17 Maltiox c'u che ri Dios chi ri ix ri
nabe canok xipatanij na ri mac, cimic c'ut pa iwanima' Xxpe wi ru nimaxic ri
kas tzij re ri tijonic ri xijach iwib che retamaxic. 18 Aretak xixel lok pu k'ab
ri mac riix chapowinak, riix xijach iwib chupaténixic ri Dios rech quiban ri
jicom pa ri i c'aslemal. 19 Quinbij wa' chiwe pa qui tzij winak, rumal chi ri
1X i tuquiel wi man kas quixcowin td chuch'obic wa' we chomanic ri'. Man
je' td quibano jas ri xiban can nabe aretak xijach iwib chupaténixic ri mac
rech quiban ri &was u banic cho ri Dios xukuje' ri etzelal. Xane che we camic,
chijacha iwib puk'abriDios chubanicrijicom pariic'aslemal rech quixc'oji
chuwéch ri Are' ch'ajch’'oj ri iwanima'.

20Riix nabe, aretak tajin quipaténij na ri mac, man iyo'm ti iwib chubanic
rijicom pariic'aslemal. 21 ¢Jas c'u xich'ac che ri xiban can nabe ri quiq'uix
chi che cdmic? Xuwi c'u ri cimical xiriko. 22 Cémic c'u ri ix, ix elinak chi Il’?u
k'ab ri mac, ix oquinak chi che paténil tak re ri Dios. C'o c'u xich'ac wa' che.
Ri xich'aco are ru jachic iwib pu k'ab ri Dios, chuq'uisbal c'ut quirik na ri
c'aslemal ri man c'o ti u q'uisic. 23 Ri tojbal ri cuya ri mac are xak xuwi ri
cdmical, are c'u ri Dios cusipaj ri c'aslemal ri man c'o t u q'uisic rumal ri
Cristo Jesus, ri Kajaw.

Ri c'ulanem are jun c'utbal chrij ri c'aslemal ruc'ri Cristo

1Kachalal, ri ix ri iwetam ri Pixab quich'obo chi ri Pixab xuwi c'o chuk'ab
pu k'ab puwi' jun winak aretak c'asal na. 2 Quincoj na jun c'utbal chiwéch:
Ri ixok ri c'ulanic rajwaxic chi cénim ri' che ri pixab re ri c'ulanem aretak
c'd c'asal na ri rachajil. We c'u cicam ri rachajil, c'a te ri' man rajwaxic ta
chic céniman che we pixab ri'. 3 Rumal ri', we ri ixok céc'uli ruc' jun achi
chic aretak c'asal na ri rachajil, cuban ri nimalaj mac ri d&was u banic chrij ri
rachajil. We c'u cdcém rirachajil, man rajwaxic té chic cdniman che ri pixab
re ru c'ulanem. Pune céc'uli ruc' jun achi chic, man cuban té ri' ri nimalaj
mac ri dwas u banic.

4Je c'uri'riix, kachalal, riix u tz'akatil ru cuerpo ri Cristo, man c'o té chic
ri Pixab pi wi' rumal chi ix f‘e' ta ne ix c'ulan chic ruc' ri Cristo. Ix rech chi
ri Cristo ri xc'astaj chquixol ri cdminakib. Je ri' rech ri ka c'aslemal coc wa'
chupaténixic ri Dios. 5 Nabe canok, aretak ri ka c'aslemal are ru banic xak
jas ri cékaj uj, ri itzel tak ka rayinic xec'astaj rumal ri Pixab. Riri' c'ut xa
xujuc'am bi pa ri cdmical. 8 Camic c'ut uj cdminak chic chuwéch ri Pixab ri
xtakan pakawi'nabe. Jeri'man c'o td chiriPixab paka wi'. Cimic cdkapaténij
ri Dios pa ri c'ac' ka c'aslemal ri cuya ri Lok'alaj Espiritu. Ri ojer Pixab ri
tz'ibtalic man c'o té chi pa ka wi'.

Ri apdstol Pablo cdich'aw chrij rimacric'o parika c'aslemal

7 ¢Jas c'u ri cédkabij? ¢A cékabijlo chi mac ri' ri Pixab? jMan je' taj! Rumal c'u
ri cubij ri Pixab xinwetamaj jas ri' ri mac. jKachomajmpe'! Mat Xinwetamaj
ri' chi ru rayixic ri jastak que niq'uiaj winak chic are mac, we ta mat xubij
ri Pixab: “Marayij u wich ri jastak que niq'uiaj winak chic,” —cécha'. 8 Ri
mac c'ut xnimar u wéch rumal ri takanic, xuc'asuj c'u pa ri wanima' rono}el
u wich itzel tak rayinic. Je ri', rumal chi we ta mat c'o ri Pixab, man k'alaj
ta ri' chi c'o ri mac. 9Ri in nabe canok aretak méja' c'o wetam chrij ri Pixab
xinchomaj chi kas utz ri tajin quinban pa ri nu c'aslemal. Aretak c'ut xpe ri
takanic, xinch'ob jas ri cubij ri Pixab. Te ri' xc'astaj ri mac ri c'o pa wanima’,
are c'u ri in xinwetamaj chi in ciminak chuwéch ri Dios. 10Je ri' ri takanic ri
xpe chuya'ic c'aslemal, chwe in c'ut xa xuya cdmical. 11 Rumal ri Pixab ri mac
xucoj u chuk'ab chwe, xinusub c'ut. Xucoj ri takanic che nu cadmisaxic.

12 Kas tzij c'ut, ri Pixab ruc' ri takanic man c'o td qui mac, xane jicom
xukuje' utz ri cdquibij. 13 ¢A are ta c'u lo ri u banic utzil ri xbanow chwe chi
quincimic? {Man are taj! Xane are ri mac ri quincémisanic. Je ri' xubano rech
cak'alajinic jas ri' ri mac. Are c'u xucoj ri utz chubanic wa'. Je ri' ri takanic
xuk'alajisaj chi ri mac are sibalaj man utz taj.

14 Ketam chi ri Pixab ruc' ri Dios cépe wi, ri in c'ut xak in winak. In c'o
pu kK'ab ri mac. 15 Man quinch'ob té c'ut jas ri tajin quinbano. Man are ta
c'u quinban ri cwaj, xane ri tzel quinwilo are wa' ri tajin quinbano. 16 We
c'u are quinban ri man cwaj taj quinbano, je ri' quinch'obo chi utz ri Pixab.
17Rumal c'u ri' man in ta chi ri' ri tajin quinbanowic, xane are ri macric'o
pa ri wanima' ri tajin cuban wa'. 18 Ri in wetam chi man c'o té jubik' ri utz
pa ri wanima' rumal chi xak in winak ajuwéchulew. C'o nu rayinic chubanic
ri utz, xa c'u man quincowin tid quinban wa'. 19 Man quinban té ri utz ri
cwaj quinbano, xane are quintakej u banic ri man utz taj ri man cwaj taj
quinbano. 20 We c'u are quinban ri man cwaj taj quinbano, man in té chi ri’
quinbanowic, Xxane are rimacric'o pa wanima'.

21Ri quinc'ulmaj c'ut are wa': Aretak cwaj quinban ri utz, xuwi ri etzelal
cuc'ut rib chnuwich. 22 Ri wanima' c'ut cdquicot ruc' ru Pixab ri Dios.
23Quinwil c'ut chi pa rinu cuerpo c'o jun pixab rixa cuc'ulelaj u wéchripixab
ri c'o parinu chomabal. Are c'u wa' ri pixab re ri mac ri c'o pa ri nu cuerpo,
are wa'riin chapowinak.

24c'ax wa' ri nu banic! ¢Jachin ta ri quinesan na pu k'ab wa' we cuerpo ri'
ri xa quinuc'am bi pa ri cémical? 25 Xuwi ri Dios cécowin che nu to'ic rumal
ri Kajaw Jesucristo. jMaltiox ba' che ri Dios! Rumal ri' ri in quinch'obo chi
rajwaxic quinnimaj ru Pixab ri Dios, are c'u ri nu cuerpo cuya rib puk'abri
mac.

8

Waral cikil wiri c'aslemal ri cuya ri Lok'alaj Espiritu

1 Cémic c'ut, ri winak ri xa e jun chic ruc' ri Cristo Jesus, man cék'at td na
tzij pa qui wi' chi cdc'djisax qul wéch. E are c'u tak wa' ri man céca'n té ri
qui rayibal ri man utz taj, xane are céca'no jas ri craj ri Lok'alaj Espiritu. 2Ri
pixab c'ut ri rech ri Lok'alaj Espiritu ri cuya c'aslemal rumal ri Cristo Jesus,
are xinesan pu k'ab ri pixab re ri mac xukuje' re ri cdmical. 3 Ri Dios xubano
jachique ri man xcowin td chubanic ri Pixab ri xutz'ibaj ri ka mam Moisés.
Ri Pixab ri' man c'o td u chuk'ab chuq'uexic ri qui c'aslemal ri winak. Ri Dios
c'ut xutak lok ru C'ojol ri ya winak chic, xucoj c'u che sipanic chutojic ri ka
mac. Xutaklok je'ta ne are xa jun winak ajmac. Je ri' ri D1os xuc'djisaj u wach
ri mac rumal ru cémical ri Jesus. 4]Je' xuban wa' ri Dios rech ri uj cujcowin
chubanic jas ri catakan wi ri Pixab, man cédka'n ta chi c'ut xa jas ri cakaj uj,
xane are cika'no jas ri craj ri Lok'alaj Espiritu.

5 Ri winak c'ut ri céca'no xak jas ri cécaj ri e are', are queboc il chubanic
ri qui rayibal ajuwéchulew. Are c'uri céca'no jas ri craj ri Lok'alaj Espiritu,
are queboc il chubanic jas ri craj ri Are'. 6 Ri coc il jun chubanic ri ka
rayibal ajuwdchulew cédc'aman bi wa' pa ri clmical. Are cu ri coc il jun
chubanic jas ri craj ri Lok'alaj Espiritu cuban chi curik na c'aslemal, xukuje’
cubano chi cuxlan ri ranima'. 7 Ri winak ri xa cdquichomaj u banic ri qui
rayibal ajuwéachulew céca'n qui c'ulel che ri Dios rumal chi man quecowin taj
queniman che ru Pixab ri Dios, xukuje' man cécaj taj. 8 Rumal ri' ri winak ri
cdca'no xak jas ri céicaj ri e are', man cuya' taj cékaj ri qui c'aslemal chuwéach
riDios.

9Ri ix c'ut man benak td iwanima' chubanic xak jas ri quiwaj ix, xane are
quibano jas ri craj ri Lok'alaj Espiritu, we Kkas c'o ri Espiritu rech ri Dios pa ri
iwanima'. Jachin c'u ri man c'o ta ri Espiritu rech ri Cristo pa ranima’, man
rech té ri Cristo ri'. 10 We ri Cristo c'o pa iwanima', pune ba' cicdm na ri i
cuerporumalrimac, céc'asi c'uriiwespiriturumal chixjicomataj riiwanima’'
choriDios. 11 We pariiwanima'ix c'o wiri Espiritu rech ri Dios ri xc'astajisan
riJesus chquixol ri cdminakib, ri Dios are cdyo'wna c'ac' u c'aslemal riicuerpo
ri xa ccimic. Je' cuban wa' rumal ri Lok'alaj Espiritu rech ri Are' ri c'o pa
iwanima'.

12Je c'u ri', kachalal, c'o ri rajwaxic cdka'no, man are td c'u ru banic xak
jas ri cékaj uj. 13 We c'u ri ix quiban xak jas ri quiwaj ix, quixcdm na. We c'u
rumal ri Lok'alaj Espiritu quicdmisaj riirayibal ri man utz taj, quixc'asi na.

14 Conojel c'u ri c'amom qui be rumal ri Espiritu rech ri Dios, e are wa'
ralc'ual ri Dios. 15 Ri Espiritu ri yo'm chiwe ru